
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 11 
 

ᐱᖓᑦᓯᖅ, ᔫᓂ 1, 2011 
 

 

ᖁᑉᐱᕐᓂᓖᑦ 622ᒥᒃ 708ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

622 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 1, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔨᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᐱᒋᐊᓚᐅᓐᖏᓐᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ 

ᓂᓐᖓᖅ ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ) 

ᑲᑎᒪᔾᔪᑎᑦᑎᓐᓅᕐᓗᑕ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᑕᕝᕗᖓ 

ᑲᑎᒪᑐᐃᓐᓇᕐᓂᕐᒧᑦ ᑲᑎᒪᔾᔪᑎᔅᓴᖅ 19-ᒨᕐᓗᑕ 

ᑲᑎᒪᔾᔪᑎᔅᓴᑦᑎᓐᓂᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎᓕᒫᓄᑦ 

ᐊᖏᖅᑕᐅᔪᒪᒻᒪᑦ ᑲᑎᒪᔾᔪᑎᔅᓴᓂᑦ 19-

ᒨᑲᐅᑎᒋᒍᒪᓪᓗᓂ ᑲᑎᒪᑐᐃᓐᓇᖅᑎᓪᓗᑕ 

ᐃᓱᒪᖅᓴᖅᓯᐅᕐᓂᕐᒧᑦ. ᐋᒡᒑᖅᑐᖃᖅᑳ? 

ᐋᒡᒑᖅᑐᖃᓐᖏᒻᒪᑦ, ᑲᔪᓯᓚᐅᖅᑕ 

ᑲᑎᒪᑐᐃᓐᓇᕐᓂᕐᒨᑲᐅᑎᒋᓕᖅᑕ. ᑲᑎᒪᔾᔪᑎᔅᓴᖅ 19. 

ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᔅᓴᐃᑦ ᐊᓯᖏᓪᓗ. ᒪᓕᒐᔅᓴᐃᑦ 6, 7, ᐊᒻᒪᓗ 

8, ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᑦ 248 - 3(2), 

249 - 3(2), 251 - 3(2), 274 - 3(2), ᐊᒻᒪᓗ 

275 - 3(2) ᒥᔅᑕ ᓯᐊᓪ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᒪᓕᓪᓗᒋᑦ ᐊᔪᓐᖏᑎᑕᐅᓂᕆᔭᕋ 

ᐃᓕᔅᓯᓐᓄᑦ ᐱᒋᐊᖅᑎᑕᖅ 6 - 3(3)-ᑯᑦ 

ᑲᑎᒪᑐᐃᓐᓇᕐᓂᐅᔪᖅ  

ᐱᔭᕇᕋᓱᐊᕐᓂᕐᒥᓂᑦ ᑲᑎᒪᓂᐊᖅᑐᑦ. ᑕᐃᒪᓕ 

ᑕᕝᕙᓃᖁᓂᐊᖅᑲᓯ 

ᑲᑎᒪᑐᐃᓐᓇᕐᓂᕐᒨᑲᐅᑎᒋᓂᐊᕋᑦᑕ.  

 

ᐃᖅᓱᒃᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᕐᓗᑕ. 

ᑲᑎᒪᑐᐃᓐᓇᓕᖅᑎᓪᓗᑕ ᐱᔭᔅᓴᕆᔭᕗᑦ: ᒪᓕᒐᔅᓴᐃᑦ 

6, 7, ᐊᒻᒪᓗ 8, ᑕᓪᓕᒪᑦ ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ, ᐊᒻᒪᓗ ᓵᑦᑎᓐᓂ ᐊᐱᖅᓱᖅᑕᐅᓂᐊᖅᑐᑦ 

ᓂᕿᑦᑎᐊᕙᓕᕆᓂᕐᒧᑦ. ᖃᓄᐃᑦᑐᒪᕙᑦ 

ᑲᑎᒪᔨᕋᓛᑦ? ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐃᖁᔨᒍᒪᔪᒍᑦ ᒥᔅᑕ ᒪᐃᑯᓪ ᒪᒃᒪᓚᓐᒥᑦ 

ᓂᐅᕕᖅᑎᒃᑯᓐᓃᖔᖅᑐᖅ ᐊᒻᒪᓗ ᒥᔅᑕ ᐋᓐᑎ 

ᒧᐊᕆᓴᓐ ᑯᐊᐸᒃᑯᑦ ᐃᓚᒌᓴᒃᑯᖏᓐᓃᖔᖅᑐᖅ 

ᑲᑎᒪᑐᐃᓐᓇᖅᑎᓪᓗᑕ ᓵᑦᑎᓐᓃᓐᓂᐊᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖅᑐᐃᓐᓇᐅᕕᑖ ᑖᒃᑯᐊ ᐊᐱᖅᓱᕐᓂᐊᕋᑦᑎᒍ 

ᐊᐱᖅᓱᖅᑕᐅᕕᒻᒦᖁᔭᐅᓗᑎᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᕆᐊᖅᑐᖅᑐᑦ ᓂᕿᑦᑎᐊᕙᓕᕆᔨᒃᑯᑦ ᒥᒃᓵᓄᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᐃᖏᒍᓐᓇᓯᒻᒪᑕ ᐊᐱᖅᓱᖅᑕᐅᕕᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᐅᑯᐊ 

ᐃᖏᑎᓐᖑᐊᑕᖅᓯᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ. ᑕᐃᒪ ᑖᒃᑯᐊ ᑭᒃᑰᒻᒪᖔᕐᒥᓐᓂᑦ 

ᐅᖃᐅᓯᖃᖁᔭᕋᓗᐊᒃᑲ ᒪᓕᒐᓕᐅᕐᕕᒻᒧᑦ.  

 

ᒪᒃᒪᓚᓐ (ᑐᓵᔨᑎᒍᑦ): ᒪᐃᑯᓪ ᒪᒃᒪᓚᖑᔪᖓ 

ᓂᐅᕕᖅᑎᒃᑯᓐᓂᑦ. 

 

ᒧᐊᕆᓴᓐ (ᑐᓵᔨᑎᒍᑦ): ᐋᓐᑎ ᒧᐊᕆᓴᖑᔪᖓ 

ᑯᐊᐸᒃᑯᑦ ᐃᓚᒌᓴᒃᑯᓐᓂᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐅᖃᐅᓯᕌᕐᔪᒍᒪᒐᒪ. ᖃᐅᔨᒪᔪᐃᓐᓇᐅᒐᔅᓯ 

ᑲᑎᒪᑐᐃᓐᓇᖅᑐᑦ ᑕᒫᓂ ᐊᐱᖅᓱᖅᑕᐅᓂᐊᕐᖓᑕ 

ᐱᔾᔪᑎᖃᖅᑐᑦ ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ. 

 

ᒫᓐᓇᐅᔪᕐᓕ ᖁᔭᓐᓇᒦᕈᒪᔭᒃᑲ ᖃᐃᖁᔭᐅᓯᒪᔪᑦ 

ᑯᐊᐸᒃᑯᓐᓃᖔᖅᑐᓪᓗ. ᑕᕝᕙᓂ ᐱᓐᓇᔭᓪᓗᓯ 

ᑐᐊᕕᓐᖏᓪᓗᓯ ᑭᐅᓇᓱᖃᑦᑕᕐᓂᐊᕆᓯ ᑖᒃᑯᓂᖓ 

ᖃᐃᖁᔭᐅᔾᔪᑎᒋᓚᐅᖅᑕᖏᓐᓂᑦ. 

 

ᒥᔅᑕ ᒥᒃᒪᓕᓐ ᐊᒻᒪᓗ ᒥᔅᑕ ᒧᐊᕆᓴᓐ ᖃᐅᔨᒪᒻᒪᑎᒃ 

ᑕᒪᒃᑯᓄᖓ ᓂᕿᑦᑎᐊᕙᓕᕆᓂᕐᒧᑦ ᓄᓇᕗᒻᒥ 

ᓯᕗᓪᓕᐅᔾᔭᐅᖁᔭᐅᑦᑎᐊᕐᒪᑕ ᑕᕝᕙᓂ 

ᒪᓕᒐᓕᐅᕐᕕᒻᒥ. ᓱᓕᔪᖅᓴᖅᑐᖓᓗ ᑖᒃᑯᐊ 

ᓈᓚᓂᐅᔪᑦ ᐅᖃᖃᑎᒌᒍᑎᑦᑎᐊᕙᐅᓂᐊᕐᖓᑕ 

ᒪᓕᒐᓕᐅᖅᑎᓂᑦ ᐊᒻᒪᓗ ᐊᐱᖅᓱᖅᑕᐅᔪᓂᑦ. 

 

ᖃᐅᔨᒪᔪᐃᓐᓇᐅᒐᔅᓯ ᑖᒃᑯᐊ ᐊᐱᖅᓱᖅᑕᐅᔪᑦ 

ᐅᑭᐊᒃᓵᖅ ᐊᐱᖅᓱᖅᑕᐅᓚᐅᖅᓯᒪᒻᒥᔪᑦ ᑲᓇᑕᒥ 

ᒪᓕᒐᓕᐅᕐᕕᒻᒥ ᓄᓇᖃᖅᑳᖅᓯᒪᔪᓕᕆᓂᕐᒧᑦ 

ᓈᓚᓐᓂᖃᖅᑎᓪᓗᒋᑦ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᕐᒧᑦ. 

 

ᓂᕆᐅᑉᐳᖓ ᑖᒃᑯᐊ ᐅᖃᐅᓯᕆᔭᖏᑦ ᑕᒫᓂ 

ᐱᓇᓱᐊᕈᓯᕐᒥ ᑐᓴᕈᒥᓇᒻᒪᕆᓐᓂᐊᖅᑐᑦ 

ᒪᓕᒐᓕᐅᖅᑎᐅᔪᒧᑦ ᑲᓇᑕᒥ, ᖃᐅᔨᒪᓪᓗᖓᓗ 

ᐃᖅᑲᓇᐃᔭᖅᑎᕗᑦ ᑕᐃᒃᑯᐊ ᐋᑐᐊᒥ ᐊᔾᔨᖏᓐᓂᒃ 

ᐱᑎᑕᐅᖃᑦᑕᓂᐊᕐᖓᑕ ᑲᑎᒪᔾᔪᑎᒥᓂᑦᑎᓐᓂᑦ. 

 

ᐊᒻᒪᓗ ᒫᓐᓇᒃᑯᑦ ᖁᔭᓐᓇᒦᕈᒪᒻᒥᔭᒃᑲ 

ᓄᓇᕗᒥᐅᑕᐃᑦ ᑕᖅᑭᓂᑦ ᐊᒥᓱᑲᓪᓚᐅᔪᓂᑦ 

ᐅᖃᖃᑦᑕᕐᒪᑕ ᐃᓱᒫᓗᒍᑎᒋᔭᒥᓂᑦ ᑖᔅᓱᒧᖓ 

ᑕᕝᕗᖓ ᒪᓕᒐᓕᐅᖅᑎᒋᔭᒥᓄᑦ. 

 

ᑕᐃᒪᓕ ᓇᓗᓇᐃᖅᓯᐊᕐᔪᒍᒪᔪᖓ 

ᐃᓕᖅᑯᓯᕆᓂᐊᖅᑕᑎᓐᓂᒃ. 

 

ᒪᑐᐃᖅᓯᔾᔪᑎᒃᑲ ᐅᖃᓚᐅᖅᑎᓪᓗᒍ ᒥᔅᑕ ᒪᒃᒪᓚᓐ 

ᒥᔅᑕ ᒧᐊᕆᓴᓗ ᒪᑐᐃᖅᓯᖁᓂᐊᕋᒃᑭᒃ. 

 

ᑖᒃᑯᐊᓕ ᐅᖃᕇᖅᓯᒪᓕᖅᑲᑎᒃ 

ᐅᖃᐅᓯᒃᓴᑐᐃᓐᓇᕐᓄᑦ ᒪᑐᐃᖓᓂᐊᖅᑐᖅ 

ᒪᓕᒐᓕᐅᖅᑎᓄᑦ. 

 

ᑕᐃᒪᓕ ᐃᓕᓴᕆᓂᐊᖅᑕᒃᑲ ᖁᑦᑎᑦᑐᒥᒃ 

ᐱᖁᔨᕗᖔᓚᐅᖅᑐᖅ ᖃᐃᖁᔨᖁᔨᓪᓗᓂ ᑕᕝᕗᖓ 

ᓵᑦᑎᓐᓄᑦ, ᐃᓕᓴᕆᓂᐊᕆᓪᓗᒍᓗ ᐊᐃᑉᐲᓚᐅᖅᑐᖅ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 

ᐃᓕᓴᕆᓂᐊᕆᓪᓗᒋᓪᓗ ᐊᓯᖏᑦ ᑕᐃᒃᑯᐊ 

ᒪᓕᒐᓕᐅᖅᑏᑦ.  

 

ᓂᕆᐅᒋᓪᓗᒋᑦ ᑕᕝᕙᓂ 

ᓂᓪᓕᑐᐃᓐᓇᐅᓂᐊᕆᐊᖏᓐᓂᑦ. ᑖᓐᓇ 

ᐊᑐᖅᑎᓪᓚᕆᓐᓂᐊᕋᒃᑯ 10 ᒥᓇᑦᑎᓂᑦ 

ᓂᓪᓕᐊᒍᓐᓇᖅᑐᖅ. ᓂᓪᓕᐊᓯᒪᓕᖅᐸᑦ ᐊᓯᖏᓐᓂᒃ 

ᓂᓪᓕᑎᑦᑎᖃᑦᑕᕐᓂᐊᖅᑐᖓ. 

 

ᑖᒃᑯᐊᓗ ᐅᖃᕈᒪᓯᒪᔪᓕᒫᑦ ᐅᖃᕇᖅᐸᑕ 

ᐊᐱᖅᓱᕈᓐᓇᖅᓯᓂᐊᖅᑐᑦ. 

ᒪᓕᓪᓗᒍ ᐱᔪᓐᓇᕐᓂᖃᖅᑎᑕᐅᓂᕋ ᐅᖃᖅᑎᐅᔪᒧᑦ 

ᐱᖁᔨᕗᖔᕈᒻᒥ ᐃᒃᐸᒃᓴᖅ ᑲᑎᒪᔨᕋᓛᖑᔪᑦ 

ᑲᑎᒪᑐᐃᓐᓇᕐᓂᐅᔪᑦ ᐱᔭᕇᕈᑎᑦ ᑭᓯᐊᓂ 

ᓄᖅᑲᓂᐊᖅᑐᑦ. 

 

ᐊᒻᒪᓗ ᖃᐅᑉᐸᑦ ᑲᔪᓯᓛᕐᒥᒻᒪᑦ. ᓂᕆᐅᑉᐳᒍᑦ 

ᐱᔭᕇᕐᓂᐊᖅᑐᔅᓴᐅᕗᒍᑦ ᒥᔅᑕ ᒪᒃᒪᓚᓐ ᐊᒻᒪ ᒥᔅᑕ 

ᒧᐊᕆᓴᓐ ᐅᓪᓗᒥ. 

 

ᖁᔭᓐᓇᒦᖅᑕᐃᓐᓇᕆᕙᔅᓯ ᑕᐃᒪᓗ ᒥᔅᑕ ᒪᒃᒪᓚᓐ 

ᒪᑐᐃᖅᓯᔾᔪᑎᖓᓂᒃ ᐅᖃᖁᓂᐊᓕᕋᒃᑯ 

ᓂᐅᕕᖅᑎᑯᓐᓃᖔᕐᓗᓂ. ᒥᔅᑕ ᒪᒃᒪᓚᓐ 

ᑲᔪᓯᒍᓐᓇᖅᓯᕗᑎᑦ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᔭᐅᓂᖓᓄᑦ. North 

West ᑲᒻᐸᓂᒃᑯᑦ ᑕᒫᓂ ᓂᐅᕕᖅᑎᖁᑎᒋᔭᑦᑎᓐᓂᑦ 

ᓄᓇᕗᒻᒥ ᑖᒃᑯᐊ ᐊᑭᑭᓪᓕᒋᐊᕐᓂᐅᔪᐃᑦ 6 

ᐳᓴᖏᓐᓃᖃᑦᑕᕐᖓᑕ ᐱᔭᔅᓴᐅᔪᒥ ᑕᒫᓂ ᓄᓇᕗᒻᒥ. 

ᑖᒃᑯᐊᓗ ᐃᑲᔪᕈᑕᐅᔪᑦ ᐊᑭᖏᓐᓄᑦ 

ᑕᕝᕗᖓᖅᑕᐅᓂᐊᖅᑐᑎᑦ ᓂᐅᕕᖅᐸᒃᑐᓄᑦ. 

 

1. ᑐᕌᒐᓱᒃᑕᖏᑦ ᓂᕿᑦᑎᐊᕙᓕᕆᓂᕐᒧᑦ 

ᑐᑭᓯᒍᒪᔭᐅᒻᒪᑦ ᓂᐅᕕᖅᑎᑯᓐᓂᒃ ᐃᒪᐃᑦᑑᕗᑦ: 

 

2. ᐊᑭᑭᓪᓕᒋᐊᕆᔫᒥᓗᑎᑦ ᑎᒥᒧᑦ ᐱᐅᔪᓂᑦ 

ᓂᕿᓂᑦ ᐅᑭᐅᖅᑕᖅᑐᒦᑦᑐᓄᑦ ᓄᓇᓕᓐᓂ 

ᐊᒻᒪᓗ ᑕᒪᒃᑯᐊ ᓂᖀᑦ ᐊᑐᐃᓐᓇᐅᔪᓐᓇᕐᓗᑎᑦ 

ᐅᑭᐅᖅᑕᖅᑐᒥᐅᓄᑦ. 

 

3. ᑖᒃᑯᐊᓗ ᐊᑭᑐᓗᐊᖅᑕᐅᓯᒪᑎᓪᓗᒋᑦ 

ᒪᑐᐃᖓᑦᑎᐊᕐᓗᑎᑦ ᑕᑯᔅᓴᐅᑦᑎᐊᕐᓗᑎᓪᓗ 

ᑕᐃᒃᑯᓄᖓ ᓂᐅᕕᖅᐸᒃᑐᓄᑦ. 

 

4. ᓵᑕᔅᓴᐅᓂᖃᕐᓗᑎᑦ ᑕᒪᒃᑯᓄᖓ 

ᖃᐅᔨᓴᖅᑕᐅᓂᖏᓐᓄᑦ ᑖᒃᑯᐊ 

ᐊᑭᑐᓗᐊᓐᖏᑦᑐᒥᒃ ᐱᓂᐊᕋᓗᐊᕐᒪᖔᑕ. 

 

ᑕᒪᒃᑯᐊ ᐃᓱᒪᒋᓪᓗᒋᑦ ᖃᓄᐃᓕᐅᕈᑕᐅᔪᑦ 

ᑕᕝᕙᓐᖓᑦ ᓂᐅᕕᖅᑎᒃᑯᓐᓂᑦ ᖃᐅᔨᖃᑦᑕᖅᓯᒪᔭᖏᑦ 

ᐅᓪᓗᒥᒧᑦ. 

 

ᑎᑎᖅᑲᓂᐊᖅᑎᒃᑰᕈᑎᒃ ᓄᑦᑎᕐᓂᖓ 

ᓂᕿᑦᑎᐊᕙᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥ 

ᑖᓐᓇ ᓄᑦᑎᖅᑕᐅᓂᖓ ᐊᑭᖃᖃᑦᑕᓚᐅᖅᓯᒪᒻᒪᑦ 

ᐊᓯᐊᓂᑦ ᑖᒃᑯᐊ ᓂᕿᑦᑎᐊᕙᓕᕆᓂᐅᔪᖅ 

ᑲᒪᒋᔭᖃᖅᐳᑦ ᓴᖅᑭᒋᐊᖃᖃᑦᑕᓚᐅᖅᑐᓂᑦ 

ᑎᑭᓴᐃᕕᐅᕙᒃᑐᓂᑦ. ᑖᓐᓇᓕ ᑎᑭᓴᐃᓂᐅᔪᖅ 

ᒪᑐᐃᖓᓗᐊᓚᐅᓐᖏᒻᒪᑦ ᓇᓗᓇᕈᔪᒃᑐᓂᓗ ᐊᒻᒪᓗ 

ᐊᑲᐅᓐᖏᓕᐅᕈᑕᐅᓗᐊᖅᑕᓚᐅᖅᑐᖅ. ᑕᐃᒃᑯᐊ 

ᓂᐅᕕᖅᐸᒃᑐᑦ ᖃᐅᔨᒪᖃᑦᑕᓚᐅᓐᖏᒻᒪᑕ 

ᐃᑲᔪᖅᑕᐅᒐᓗᐊᕐᒪᖔᕐᒥᒃ ᑕᕝᕙᓐᖓᑦ. 

ᑕᐃᒪᐃᓚᐅᖅᑐᑦ ᑖᒃᑯᐊ ᑎᑎᖅᑲᓂᐊᕐᕕᒃᑯᑦ ᑲᓇᑕᒥ 

ᐊᐅᓚᖅᑎᓚᐅᕐᒪᑕ ᑎᑭᓵᖑᓪᓗᓂ ᐋᖅᑭᓯᒪᓂᖏᑦ 

ᒪᓕᑦᑐᒋᑦ. ᑎᑎᖅᑲᓂᐊᕐᕕᒃᑯᑦ ᑎᑭᓴᐃᓂᐅᔪᖅ 

ᐊᐅᓚᓂᖃᑦᑎᐊᓚᐅᓐᖏᒻᒪᑦ ᑕᒪᒃᑯᓄᖓ 

ᐊᑭᑦᑐᕋᐅᑎᔪᓐᓇᖅᑐᓄᑦ ᐊᑯᓂᐅᓂᖏᓐᓄᑦ ᐊᒻᒪᓗ 

ᐊᑲᐅᓐᖏᓕᐅᕈᑕᐅᔪᓂᑦ.  

 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ 

ᑖᓐᓇᓕ ᓂᕿᑦᑎᐊᕙᓕᕆᓂᕐᒧᑦ ᐊᑐᖅᑕᐅᕙᑦᑐᑦ 

ᑎᓴᒪᓗᐊᑦᑕᓂᑦ ᐊᔾᔨᒌᓐᖏᔾᔪᑎᖃᕐᒪᑦ ᑖᒃᑯᐊ 

ᐊᔾᔨᒌᑎᑕᐅᓂᖏᑦ ᑎᑭᓴᐃᕕᐅᕙᑦᑐᑦ. 

 

1. ᐊᖅᑯᑎᖓᓂᒃ ᐱᐅᓯᒋᐊᕆᓂᖅ.ᑖᓐᓇ 

ᐋᖅᑭᓯᒪᔪᖅ ᑮᓇᐅᔭᑎᒍᑦ 

ᐃᑲᔪᖅᑕᐅᔪᓐᓇᖅᑐᓄᑦ ᐊᑭᑐᓗᐊᓐᖏᓪᓗᑎᓗ. 

ᑕᒪᒃᑯᐊ ᐊᑐᖅᑕᐅᕙᑦᑐᑦ ᐊᑭᑭᓪᓕᒋᐊᕆᓂᕐᒧᑦ 

ᐱᕕᖃᓗᐊᓲᖑᓐᖏᒻᒪᑕ 

ᑭᖑᕙᖅᑕᐅᓂᖏᓐᓄᓪᓗ. ᐱᓗᐊᖅᑐᒥ ᑕᒪᒃᑯᐊ 

ᐃᓱᒪᒋᔭᐅᓂᖏᑦ ᐃᓯᕐᕕᒋᔭᖓ 

ᖃᐅᔨᓴᖅᑕᐅᕕᐅᔪᖅ ᐊᒻᒪᓗ ᑕᒪᒃᑯᐊ 

ᐊᑭᑭᓪᓕᕚᓪᓕᕈᑕᐅᒍᓐᓇᕐᖓᑕ 

ᓄᓇᕗᒻᒥᐅᑕᐅᔪᓄᑦ ᓄᓇᓘᓐᓃᑦ. ᑖᒃᑯᐊ  

ᐊᓯᔾᔨᒋᐊᕈᑕᐅᔪᑦ 

ᖁᕆᓐᖓᐃᖅᓯᒪᔾᔪᑕᐅᒋᐊᖃᖅᑯᑦ  

ᓂᕿᑦᑎᐊᕙᐅᔪᓄᑦ. ᑕᐃᒪᓕ ᑐᕌᕋᓱᐊᖅᑕᖓ 

ᑕᐃᒃᑯᐊ ᓄᓇᓕᓐᓅᐸᒃᑲᓗᐊᕐᒪᖔᑕ 

ᑭᖑᕙᓐᖏᓪᓗᑎᑦ ᐊᕐᕌᒍᑕᒫᑦ 

ᐊᑐᓐᖏᓂᖅᓴᐅᒐᔭᖅᑐᑦ ᓂᐅᕕᖅᑎᑯᓐᓂᑦ 

ᑕᒫᓂ ᑲᓇᑕᒥ ᐅᖓᑖᓃᒻᒪᑦ $6 ᒥᓕᐊᓐ 

ᐊᒻᒪᓗ $2 ᒥᓕᐊᑲᓴᐃᑦ ᑕᒫᓂ ᓄᓇᕗᒻᒥᑦᑐᓄᑦ 

ᓂᐅᕕᖅᐸᑦᑐᓄᑦ ᐊᑦᑎᐅᑎᓪᓗᒍ 

ᑎᑎᖅᑲᓂᐊᕐᕕᒃᑯᑦ ᖁᕝᕙᕆᐊᒃᑲᓐᓂᕈᓐᓇᕐᒥᔪᖅ.  

 

2. ᓂᐅᕕᖃᑦᑕᖅᑐᓄᑦ ᑕᑯᒃᓴᐅᑦᑎᐊᕐᓂᖅ. 

ᑖᒃᑯᐊ ᓂᐅᕕᖃᑦᑕᓂᕐᒧᑦ ᑕᑯᔅᓴᐅᑎᐊᕐᓂᖅ 

ᑖᒃᑯᐊᓕ ᓇᓗᓇᐃᖅᓯᓯᒪᕙᒃᑲᑦᑕ ᖃᓄᑎᒋ 

ᐃᑲᔪᖅᑕᐅᒻᒪᖔᑕ ᐊᑐᓂ ᓄᓇᓕᓐᓂ, 

ᓇᓕᐊᓪᓗ ᐊᑭᖏᑎᒍᑦ ᐃᑲᔪᖅᑕᐅᒍᓐᓇᖅᑐᑦ 

ᐊᔪᓐᖏᑦᑐᑦ ᐱᒋᐊᕈᑕᐅᔪᒥᒃ 

ᓇᓗᓇᐃᖅᓯᓂᕐᒧᓪᓗ ᓂᕿᑦᑎᐊᕙᓕᕆᓂᕐᒧᑦ 

ᐊᑐᖅᑎᑕᐅᒍᓐᓇᖅᑐᓂᑦ. 

ᐅᖃᖃᑦᑕᐅᑎᖃᑦᑕᕐᓂᐅᔪᖅ ᓇᓗᓇᐃᖅᓯᔪᖅ 

ᑕᒪᐅᓇ ᐃᑲᔪᖅᑕᐅᒋᐊᖃᕐᓂᖏᓐᓂ. 

ᐆᒃᑑᑎᒋᓪᓗᒍ ᓇᓗᓇᐃᖅᑐᖅᓯᒪᔪᑦ ᑕᒫᓂ 

ᓂᐅᕕᖅᑎᑯᓐᓂ ᑐᓂᐅᖅᑲᖅᑕᐅᓯᒪᔪᑦ 

ᑐᓐᖓᓱᑦᑎᑉᐸᕗᓪᓗ ᒪᓕᒐᓕᐅᖅᑎᒋᔭᕗᑦ 

ᓂᐅᕕᕐᕕᒻᒨᖁᓪᓗᒋᑦ ᕿᒥᕐᕈᔭᖅᑐᕐᓗᒋᑦ. ᑕᐃᒪ 

ᑐᓂᓯᒃᑲᓂᖅᑲᐅᔪᖓ ᐃᓕᔅᓯᓐᓄᑦ 

ᐊᑐᐃᓐᓇᐅᔪᒥᒃ.  

 

3. ᐃᑲᔫᑎᐅᑉ ᑕᑯᒃᓴᐅᑦᑎᐊᕐᓂᖓ. 

ᐱᖓᔪᒋᔭᖓᑦ, ᐊᑭᖏᑎᒍᑦ ᐃᑲᔪᖅᑕᐅᓂᖏᑦ 

ᒪᑐᐃᖓᑦᑎᐊᓂᕐᓗ ᑖᒃᑯᐊ 

ᖃᐅᔨᒪᑦᑎᐊᕐᔪᑕᐅᖃᑦᑕᖅᑐᑦ ᑕᐃᒃᑯᑎᒎᓇᖅ 

ᓂᐅᕕᖅᑐᓄᑦ ᐊᑦᑐᐊᓂᖃᓪᓚᕆᑦᑐᑦ 

ᑕᐃᒃᑯᓄᖓ ᐃᑲᔪᕈᑕᐅᕝᕕᐅᔪᓐᓇᖅᑐᓄᑦ 

ᐋᖅᑭᑦᑕᐅᓯᒪᓪᓗᓂ ᐃᓄᓕᕆᔨᑐᖃᒃᑯᓐᓂ 

ᑕᒪᒃᑯᓄᖓ ᓂᕿᐅᓐᖏᑦᑐᓄᑦ ᓂᕿᓄᓪᓗ 

ᓂᐅᕕᕐᕕᐅᕙᑦᑐᓂᑦ. ᑕᕝᕗᖓᓗ  

ᐅᑎᕈᓐᓇᖅᑐᑎᑦ ᑕᐃᔅᓱᒪᓐᖓᑦ 

ᐱᒋᐊᕐᕕᒋᓚᐅᖅᑕᖓᓂ ᓂᐅᕕᖅᑐᒧᑦ.  

 

4. ᓂᕿᑦᑎᐊᕙᒧᐊᖓᓂᖓ. ᑎᓴᒪᒋᔭᖓ, 

ᖃᓄᐃᓐᖏᑎᐊᕐᓂᕐᒧᑦ ᑎᒥᒧᑦ ᐱᐅᔫᓂᕐᒧᑦ 

ᑕᒪᒃᑯᐊ ᓂᐅᕕᖅᑎᒃᑯᑦ 

ᓂᐅᕕᖅᑎᖁᑎᒋᔭᖓᓂᑦ ᓯᕗᓪᓕᖅᐹᖓᓃᒻᒪᑦ 

ᐊᑭᑐᓂᖅᓴᒻᒪᕆᐅᒻᒪᑕ ᐊᓯᖏᓐᓂ 

ᓂᕿᐅᕙᑦᑐᓂᑦ. ᑖᒃᑯᐊᓕ 

ᓂᕿᑦᑎᐊᕙᓕᕆᓂᐅᔪᑦ 

ᓂᐅᕕᐊᔅᓴᖃᕐᓂᖅᓴᐅᕙᓕᕐᖓᑕ ᑕᒪᒃᑯᓄᖓ 

ᐃᑲᔪᖅᑕᐅᒍᓐᓇᓐᖏᑦᑐᓄᑦ ᓂᕿᑦᑎᐊᕙᓐᓄᑦ. 

ᑕᒪᒃᑯᐊᓗ ᑐᓴᖅᑎᑦᑎᔾᔪᑎᒋᓂᐊᖅᑕᕗᑦ 

ᐃᓄᓕᕆᔨᑐᖃᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓯᕗᓂᑦᑎᓐᓂ 

ᐃᓱᒪᓕᐅᕈᑕᐅᓂᐊᖅᑐᓂ ᐊᓯᔾᔨᕈᑎᓂᓪᓗ. 

ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦ 

ᐊᑦᑐᐃᓂᖃᖅᓯᒪᒻᒪᑕ ᓂᕿᑦᑎᐊᕙᓂᑦ 

ᐱᔪᓐᓇᕐᓗᑎᑦ. ᐱᒋᐊᕋᑖᕋᑖᕐᓂᖓᓄᑦ ᑕᖅᑮᒃ 

ᒪᕐᕈᐃᓇᐅᒻᒪᑎᒃ ᑖᒃᑯᐊ ᑕᐃᒪᓕᖓᓂᐊᖅᑐᑦ 

ᓂᐅᕕᖅᑎᑯᓪᓕ ᓴᖅᑮᓚᐅᖅᓯᒪᔪᒍᑦ ᐊᒃᑐᕝᕙ 

2010 ᓂᕿᑦᑎᐊᕙᓕᕆᓂᕐᒧᑦ ᓂᕿᑦᑎᐊᕙᓐᓂᑦ 

ᓂᕆᔪᓐᓇᖁᓪᓗᒋᑦ ᓂᐅᕕᕆᐊᖅᑎᓪᓗᒋᑦ.  

 

ᑖᒃᑯᐊ ᓂᕿᑦᑎᐊᕙᓕᕆᓂᐅᔪᑦ ᓲᕐᓗ 

ᐊᑭᑦᑐᕋᐅᑎᒻᒪᑕ ᒪᑐᐃᓐᖓᓪᓗᑎᑦ 

ᓂᐅᕕᕐᕕᐅᕙᑦᑐᓂᑦ ᓂᐅᕕᖅᑎᐅᔪᓄᓪᓗ 

ᓂᐅᕕᕐᕕᐅᔪᓂᑦ ᐅᑭᐅᖅᑕᖅᑐᒥ ᖃᓪᓗᓈᓂᑦ ᑖᒃᑯᐊ 

ᑎᑭᓴᐃᔪᓐᓇᖃᑦᑕᖅᑐᑦ. ᑎᓕᐅᕆᒃᑲᓂᖅᐳᓪᓗ 

ᑕᒪᒃᑯᓂᖓ ᓂᐅᕕᕐᕕᖁᑎᖃᖅᑐᓂᑦ 

ᖃᓄᐃᑦᑑᒐᓗᐊᖅᐸᑦ ᐊᖏᔫᑉᐸᑦ ᒥᑭᔫᑉᐸᑦ 

ᐊᔪᓐᖏᓂᕐᒥᒍᑦ ᐱᔪᓐᓇᖁᓪᓗᒋᑦ 

ᐊᑐᕈᓐᓇᖁᓪᓗᒋᓪᓗ 

ᐊᑭᑭᓪᓕᕚᓪᓕᑎᑦᑎᑲᓐᓂᕋᓱᓐᓂᕐᒧᑦ ᓂᖀᑦ 

ᐊᑭᖏᓐᓂ. ᑐᕌᒐᕆᔭᕗᓪᓕ ᑕᒪᒃᑯᐊ ᓂᕿᑦᑎᐊᕙᐃᑦ 

ᐊᑭᑐᓗᐊᖅᑕᐃᓕᒪᑎᓪᓗᒋᑦ. 

 

ᑖᒃᑯᐊ ᑭᒡᒐᖅᑐᐃᖃᑦᑕᖅᑐᑦ 

ᐊᑦᑕᓇᐃᖅᓯᒪᑦᑎᐊᓂᕐᒧᑦ ᓂᕿᒧᑦ ᑕᕝᕙᓂ  

ᓄᓇᓕᓐᓂ ᐊᑐᐃᓐᓇᐅᔪᓐᓇᕐᓂᖏᓪᓗ 

ᑭᒃᑯᑐᐃᓐᓇᕐᓄᑦ ᓄᓇᕗᒻᒥ ᓄᓇᖃᖅᑐᓄᑦ. 

ᓯᓚᕐᔪᐊᖅ ᑕᐃᒪ ᓯᓚᕐᔪᐊᒥ ᑕᐃᒪ 

ᐊᑭᑦᑐᐸᓪᓕᐊᔪᒻᒪᕆᐅᒻᒪᑕ ᑭᓱᑐᐃᓐᓇᐃᑦ. 

ᐱᕙᓪᓕᐊᔪᓕᕆᔨᐅᔪᖅ Globe & Mail, ᐊᐃᐳᕈᓪ 

19, 2011 ᐅᓂᒃᑳᓚᐅᖅᑐᖅ ᐳᑕᐃᑑᔪᒡᒎᖅ 20.7 

ᐳᓴᓐᑎ ᐊᑭᑦᑐᕆᐊᖅᑐᑦ, ᑰᑯᓰᒥᓃᑦ ᐃᒻᒧᔅᓯᐅᒐᒥᓃᑦ 

6.5 ᐳᓴᓐᑎ, ᐱᕈᖅᑐᒥᓃᑦ 18.6 ᐳᓴᓐᑎ, ᐊᓯᖏᓪᓗ 

ᒫᓐᖓᑦ 5 ᐳᓴᓐᑎᒥᒃ 66 ᐳᓴᓐᑎᒧᑦ. ᓯᓚᕐᔪᐊᕐᒥ 

ᑮᓇᐅᔭᒃᑯᕕᐅᔪᖅ ᐅᖃᓚᐅᖅᑐᖅ ᐊᐃᐳᕈᒥ 

ᐊᑭᑭᑦᑐᑐᒻᒪᕆᐅᓚᐅᕐᖓᑕ ᐸᓚᐅᒑᔅᓴᐃᑦ 82 

ᐳᓴᓐᑎ, ᑭᒍᑕᐅᔭᐃᑦ 121 ᐳᓴᓐᑎ, ᐊᒻᒪᓗ ᑳᐱ 80 

ᐳᓴᓐᑎ. ᐅᑭᐅᖅᑕᖅᑐᖅ ᖃᐅᔨᔭᕆᐅᓐᖏᒻᒪᑦ 

ᑕᒪᒃᑯᓂᖓ ᐊᑭᑦᑐᕆᐊᕈᑕᐅᔪᓂᑦ. ᑕᒪᓐᓇ 

ᐃᓱᒪᒋᓪᓗᒍ ᐊᑭᑭᓪᓕᒋᐊᓚᐅᖅᑐᑦ ᑕᒪᒃᑯᐊ 

ᓂᕿᑦᑎᐊᕙᐅᔪᑦ ᓇᓗᓇᐃᖅᑕᐅᓚᐅᖅᑐᑦ ᓄᓇᓕᓐᓂ 

ᓄᓇᕗᒻᒥ ᐱᒻᒪᕆᐅᒋᔭᐅᒻᒪᑦ ᐊᑭᑭᓪᓕᒋᐊᖅᑐᑦ 6.33 

ᐳᓴᓐᑎ ᐃᒃᐱᐊᕐᔪᒻᒥ, 7.05 ᐳᓴᓐᑎ 

ᐃᖃᓗᒃᑑᑦᑎᐊᕐᒥ, ᐊᒻᒪ 5.08 ᐳᓴᓐᑎ ᓇᐅᔮᓂ. 

ᑖᒃᑯᐊ ᑐᑭᓯᒋᐊᕈᑎᑕᐅᔪᑦ ᑕᕝᕙᓂ 

ᓂᐅᕕᖅᑎᑯᓐᓃᖔᖅᑐᓂᑦ ᐸᐃᑉᐹᓂᑦ 

ᑐᓂᔭᐅᓯᒪᔪᓂᑦ.  

 

ᓂᐅᕕᖅᑎᒃᑯᑦ ᓄᓇᕗᒻᒥ ᐃᓚᒋᒻᒪᒍ 

ᐃᖅᑲᓇᐃᔭᖅᑎᑦᑎᔪᒍᑦ 670-ᓂᑦ ᑮᓇᐅᔾᔭᔅᓵᓂᑦ 

$11 ᒥᓕᐊᓐᓂᑦ ᑐᓂᓯᓯᒪᓚᐅᖅᑐᒍᑦ 2011. 

ᐊᖏᓂᖅᐸᐅᓪᓗᑕ ᓇᒻᒥᓂᖃᖅᑐᓄᑦ ᐃᓄᓐᓂᑦ 

ᐊᓪᓚᓂᓪᓗ ᐃᖅᑲᓇᐃᔭᖅᑎᑎᓪᓗᑕ ᑲᓇᑕᒥ 

ᐊᕐᕌᒍᑕᒫᑦ $27.6 ᒥᓕᐊᓂᑦ ᐊᑐᖅᐸᑦᑐᑦ 

ᓂᐅᕕᐊᔅᓴᓄᑦ ᐱᔨᑦᑎᕈᑎᓄᓪᓗ ᓄᓇᕗᒻᒥ. 

ᑲᑎᑦᑐᒋᑦ ᑕᒪᒃᑯᐊ ᑮᓇᐅᔾᔭᔅᓵᑦ 

ᓂᐅᕕᖃᑦᑕᕐᓂᐅᔪᓪᓗ ᑲᑎᑦᑐᒋᑦ $38.6 

ᒥᓕᐊᓐᖑᔪᑦ ᓄᓇᕗᒻᒥ. ᑖᒃᑯᐊᓗ 

ᐊᒥᓱᕈᕆᐊᕈᑎᒋᓇᒋᑦ ᑮᓇᐅᔭᑦ ᓄᓇᕗᒻᒥ 

ᐊᖏᔪᒻᒪᕆᐅᕗᑦ ᐊᑐᖅᑕᐅᕙᑦᑐᑦ.  

 

ᓂᐅᕕᖅᑎᒃᑯᑦ ᐊᑭᑐᔪᖅᑐᕈᑎᓂᑦ $75 

ᒥᓕᐊᓐᖑᒻᒥᔪᑦ ᐃᓪᓗᓂᑦ ᓱᓇᒃᑯᑖᓂᑦ  

ᐊᒻᒪᓗ  

ᓂᐅᕕᐊᔅᓴᓂᑦ ᐊᒻᒪᓗᑦᑕᐅᖅ 

ᐃᓚᓕᐅᑎᓯᒪᓚᐅᓐᖏᑦᑐᑦ 2011-ᒥ 

ᐊᑐᒃᑲᓐᓂᓚᐅᕐᒥᔪᒍᑦ $6.5 ᒥᓕᐊᓐ ᑖᒃᑯᐊᓗ 

ᑲᑎᒪᔨᑦᑎᓐᓄᑦ ᑮᓇᐅᔭᑦ ᐊᑐᖅᑐᔅᓴᐃᑦ 

ᐱᓇᓱᐊᕈᓯᕐᒥ ᑐᓂᓂᐊᖅᑕᒃᑲ $10-12 

ᒥᓕᐊᓐᑲᓐᓂᐅᓂᐊᕐᒥᔪᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 

ᓄᓇᕗᒻᒥ. ᑖᒃᑯᐊ ᑮᓇᐅᔭᓂᑦ ᐊᑐᕐᓂᐅᔪᑦ 

ᐃᖅᑲᓇᐃᔭᖅᑎᑦᑎᓕᖅᐸᑦᑐᑦ ᓄᓇᓕᓐᓂ 

ᐱᓕᕆᐊᓄᑦ ᐃᑲᔪᖅᑐᑎᑦ ᓄᓇᕗᒻᒥᓗ ᑖᒃᓰᔭᕐᓂᕐᒧᑦ 

ᐊᒻᒪᓗ ᐊᓯᖏᓐᓂ ᓄᓇᓕᓐᓂ ᐱᓕᕆᕕᐅᔪᑦ 

ᑕᒪᒃᑯᐊ ᐅᓯᑲᑦᑕᖅᑎᐅᕙᑦᑐᑦ, ᓴᓗᒻᒪᖅᓴᐃᔩᑦ 

ᐊᓯᖏᓪᓗ.  

 

ᓂᐅᕕᖅᑎᒃᑯᑦ ᐊᖏᖅᓯᒪᒻᒪᑕ ᓴᖅᑭᔮᖅᑐᑎᓪᓗ 

ᓄᓇᕗᒻᒥ ᑮᓇᐅᔭᓕᐅᕈᑕᐅᖃᑦᑕᖅᑐᑎᑦ ᒫᓐᓇᐅᔪᖅ 

340 ᐊᕐᕌᒍ ᐊᓂᒍᓕᖅᑎᓪᓗᒋᑦ ᐊᒃᓱᕈᖅᓯᒪᔪᒍᑦ 

ᒫᓐᓇᒧᑦ ᑎᑭᓐᓇᓱᑦᑐᑕ ᐅᓪᓗᒥᐅᓕᖅᑐᖅ. 

ᐃᓚᒋᔭᐅᓪᓚᕆᒃᑲᑦᑕ ᓄᓇᓕᓐᓂ ᓄᓇᓕᓐᓂᓗ 

ᑲᑐᔾᔨᖃᑎᒌᓄᑦ ᑕᐃᒃᑯᓄᖓ ᐃᓪᓗᓕᐅᖅᐸᑦᑐᓄᑦ 

ᐊᒻᒪᓗ ᑲᓇᑕᒥ ᐊᐅᒃᑯᑦ ᓱᑲᖃᓗᐊᕐᓂᒃᑯᑦ 

ᑲᑐᔾᔨᖃᑎᒌᖏᑦ. 

 

ᑖᒃᑯᐊᓕ ᓴᖅᑭᑕᐅᓯᒪᔫᒃ ᒪᕐᕉᓐᓂᒃ ᐱᓕᕆᕕᐅᔪᓂᒃ 

ᒐᕙᒪᑐᖃᒃᑯᓐᓂ ᐊᑐᐃᓐᓇᖃᕐᓂᖅᓴᐅᔪᓐᓇᖁᓪᓗᒋᑦ  

ᐊᒥᓲᓂᖅᓴᐃᑦ ᓄᓇᕗᒻᒥᐅᑕᐅᔪᑦ ᓂᕿᑦᑎᐊᕙᓐᓂᑦ 

ᓂᕆᖃᑦᑕᕈᓐᓇᕐᓗᑎᑦ. ᖃᓄᐃᓐᖏᑎᐊᖅᑐᑦ 

ᓄᓇᓕᓐᓂ ᑕᒪᒃᑯᐊ ᑲᑐᔾᔨᒻᒥᔭᕗᑦ. 

 

ᖁᔭᓐᓇᒦᖅᐸᔅᓯ ᑖᔅᓱᒥᖓ ᓈᓚᒍᓐᓇᕋᔅᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᒃᒪᓚᓐ. ᒥᔅᑕ ᒧᐊᕆᓴᓐ ᒪᑐᐃᖅᓯᖁᓂᐊᓕᕐᒥᔭᕗᑦ 

ᐃᓚᒌᓴᒃᑯᓃᓐᖔᕐᓗᓂ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᒪᓕᒐᓕᐅᖅᑎᒃᑯᓐᓂ ᑲᑎᒪᔨᐅᔪᓪᓗ. ᖁᔭᓐᓇᒦᒃ  

ᑕᐃᒪᓐᓇ ᐅᖃᓪᓚᑦᑎᑕᐅᔪᓐᓇᕋᑦᑕ ᐅᓪᓗᒥ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ ᐱᓕᕆᐊᕆᔭᐅᔪᒥᒃ. 

 

ᐋᓐᑎ ᒧᐊᕆᓴᖑᔪᖓ, ᑐᑭᒧᐊᑎᑦᑎᔨᐅᖃᑕᐅᓪᓗᖓ 

ᐃᓕᒌᔅᓴᒃᑯᓐᓄᑦ. ᐃᓚᒌᔅᓴᒃᑯᑦ ᑖᒃᑯᐊ 

ᓇᒻᒥᓂᕆᔭᐅᓪᓗᑎᑦ ᑲᒪᒋᔭᐅᓪᓗᑎᑦ 

ᐊᐅᓚᑕᐅᓪᓗᑎᓪᓗ 31-ᖑᔪᓄᑦ ᑖᒃᑯᓄᖓ ᓄᓇᕗᒻᒥ 

ᐊᒻᒪᓗᑦᑕᐅᖅ ᓄᓇᑦᓯᐊᕐᒥ. ᑖᒃᑯᐊ 31-ᑯᑦ 

ᑯᐊᐸᐅᔪᑦ ᓇᒻᒥᓂᕆᔭᐅᓪᓗᑎᑦ ᐊᐅᓚᑕᐅᓪᓗᑎᓪᓗ 

20,000-ᓄᑦ ᓇᒻᒥᓂᖃᖅᑐᓄᑦ ᓄᓇᓕᓐᓂ 

ᐅᑭᐅᖅᑕᖅᑐᒥ. 

 

ᑯᐊᐸᒃᑯᑦ ᐅᑭᐅᖅᑕᖅᑐᒥ ᐃᓚᐅᖃᑦᑕᖅᓯᒪᒻᒪᑕ 

ᑎᑭᓯᐃᓪᓗᑎᑦ ᑎᑎᖅᑲᑎᒍᑦ ᓂᕿᓂᑦ ᐊᑯᓂ 

ᐊᕐᕌᒍᓂᑦ. ᑕᒪᓐᓇ ᐱᓕᕆᐊᕆᔭᐅᓵᓚᐅᖅᓯᒪᓪᓗᓂ 

ᑕᒪᒃᑯᐊ ᓱᕈᖅᓴᕋᐃᑦᑐᖅ ᓂᖀᑦ ᓂᕿᑦᑎᐊᕙᐃᑦ 

ᓄᓇᓕᓐᓄᑦ ᐅᑭᐅᖅᑕᖅᑐᒧᑦ 

ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ.  

 

ᑎᑎᖅᑲᑎᒍᑦ ᑕᒪᓐᓇ ᑎᑭᓴᐃᖃᑦᑕᕐᓂᖅ 

ᐱᒻᒪᕆᐅᓚᐅᖅᓯᒪᒻᒪᑦ ᐅᑭᐅᖅᑕᖅᑐᒥ 

ᐱᖁᔭᖃᓗᐊᖅᑐᓂᓗ ᐊᑐᐊᒐᖃᓗᐊᖅᑐᓂᓗ 

ᐊᐅᓪᓛᑦᑎᐊᓚᐅᓐᖏᒻᒪᑦ. ᑕᒪᓐᓇᓗ 

ᐊᔾᔭᖅᑕᐅᓂᖏᓐᓄᓪᓗ ᐊᑯᓂᐅᖃᑦᑕᓚᐅᖅᑐᓂ 

ᐊᒻᒪᓗ ᐊᑭᑐᓗᐊᓚᐅᖅᑐᓂ ᐅᑭᐅᖅᑕᖅᑐᒥᐅᓄᑦ. 

 

ᐊᕐᕌᒍᐃᑦ ᐱᖓᓲᓕᖅᑐᓂᑦ ᑯᐊᐸᒃᑯᑦ ᐃᓚᔅᓯᒪᒻᒪᑕ 

ᐃᓚᒋᔭᐅᔪᓂᑦ ᑕᐃᒪᓐᓇᒃ ᕿᒥᕐᕈᖃᑦᑕᖅᑐᑎᑦ 

ᐅᖃᓪᓚᖃᑎᒌᖃᑦᑕᖅᑐᑎᓪᓗ ᑖᒃᑯᓂᖓ 

ᐃᓄᓕᕆᔨᑐᖃᒃᑯᓐᓂᑦ. ᑕᒪᓐᓇ ᕿᒥᕐᕈᔭᐅᑎᓪᓗᒍ 

ᑕᐃᒪᓐᓇᒃ ᖃᐅᔨᓴᖃᑦᑕᓚᐅᕐᒪᑕ ᐱᓕᕆᐊᕆᔭᐅᔪᒥᒃ 

ᐊᒻᒪᓗᑦᑕᐅᖅ ᖃᓄᐃᓘᕈᑎᒃᓴᐅᒐᔭᖅᑐᓂᑦ 

ᐋᖅᑭᒃᑕᐅᕚᓪᓕᖁᓪᓗᒋᑦ ᐅᖃᖃᑦᑕᓚᐅᖅᑐᑎᑦ. 

 

ᑖᓐᓇ ᓄᑖᖑᓕᖅᑐᖅ ᑐᓴᖅᑎᑕᐅᒍᑎᒋᔭᐅᓚᐅᕐᒪᑦ  

ᐊᕐᕌᒎᓚᐅᖅᑐᒥ  

ᑕᒪᓐᓇ ᖃᐅᔨᓴᖅᑐᑎᒍ ᐊᑲᐅᔪᑦ ᐊᑲᐅᓐᖏᑦᑐᓪᓗ 

ᐱᑕᖃᓚᐅᖅᐳᑦ. 

 

ᖁᕕᐊᓱᒃᐳᒍᑦ ᑕᒪᓐᓇ ᑎᑎᖅᑲᓂᐊᖅᑎᑎᒍᑦ 

ᑎᑭᓴᐃᖃᑦᑕᕐᓂᖅ ᐃᓇᖏᖅᑕᐅᓚᐅᕐᒪᑦ ᐊᑕᐅᓯᕐᒥᒃ 

ᓲᕐᓗ ᑐᓗᕈᑕᐅᔪᖃᕈᓐᓃᓚᐅᖅᑐᓂ ᐊᒻᒪᓗ ᖃᓄᖅ 

ᑲᒪᒋᔭᐅᒍᑎᒋᔭᖏᑦ ᐋᖅᑭᑉᐹᓪᓕᖅᑎᑕᐅᓪᓗᑎᒃ 

ᐊᒻᒪᓗ ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᐃᑲᔪᖅᑕᐅᖃᑦᑕᖅᑐᑎᑦ ᐅᓯᔭᐅᓂᖏᓐᓄᑦ 

ᑎᑭᓴᖅᑕᖏᑦ. 

 

ᖁᕕᐊᓱᓚᐅᓐᖏᓚᒍᑦ ᑕᒪᓐᓇ ᓄᑖᖅ 

ᐱᒋᐊᖅᑕᐅᓕᓵᖅᑎᓪᓗᒍ ᖃᐅᔨᒪᔪᒃᓴᐅᒐᑦᑎ 

ᓇᒻᒥᓂᕆᔭᐅᔪᑦ ᐅᑭᐅᖅᑕᖅᑐᒥ ᑕᐃᒪᓐᓇᒃ 

ᐅᒥᐊᕐᔪᐊᒃᑯᑦ ᑭᓯᐊᓂ ᑎᑭᑎᑦᑎᖃᑦᑕᕐᒪᑕ ᒪᐃ 

ᕿᑎᐊᓂ ᐊᒻᒪᓗ ᔫᓂᒥ. ᐊᐃᑦᑖᖑᒐᓗᐊᖅᐳᖅ 

ᑯᐊᐸᒃᑯᑦ ᐊᓯᖏᓪᓗ ᑕᐃᒪᐃᓚᐅᕐᒪᑕ 

ᐊᕐᕌᓂᐅᓚᐅᖅᑐᒥ. 2010-ᒥ ᑕᒪᒃᑯᐊ 

ᓂᐅᕋᐃᓇᐅᓂᖓᓂ ᐱᐊᓂᒃᑕᐅᓚᐅᕐᒪᑕ, 

ᐃᓛᓐᓂᒃᑯᑦ ᓂᕿᒃᓴᐃᑦ 

ᑕᐅᓄᓐᖓᐅᔾᔨᔭᐅᑲᐅᑎᒋᖃᑦᑕᖅᑐᑎᑦ 

ᐅᓯᓕᖅᑐᖅᑕᐅᓂᐊᕐᓗᑎᑦ. 

 

ᑐᑭᓯᕚᓪᓕᓚᐅᖅᐳᒍᑦ ᑕᒪᑐᒥᖓ ᓄᑖᒥᒃ 

ᐱᓕᕆᐊᕆᔭᐅᓕᖅᑐᒥᒃ 

ᐅᒥᐊᕐᔪᐊᒃᑰᖅᑎᑕᐅᓂᐊᖅᑐᑦ 2010-ᒥ ᐊᒻᒪᓗ 

ᓂᕿᓪᓚᕇᑦ ᑕᐃᒪᓐᓇᒃ ᓄᑖᑎᒍᑦ 

ᐊᑐᖅᑕᐅᒍᓐᓃᓛᕐᒪᑕ. ᖁᕕᐊᓱᓚᐅᓐᖏᓚᒍᑦ 

ᑕᒪᒃᑯᓂᖓ ᐊᓯᔾᔨᖅᑕᐅᔪᓂᑦ ᓂᕿᓂᒃ. 

 

ᑯᐊᐸᒃᑯᑦ ᐅᑭᐅᖅᑕᖅᑐᒥ ᐃᒫᒃ ᑎᑭᓴᐃᖃᖅᑕᖅᑐᑎᑦ 

ᐅᒥᐊᕐᔪᐊᒃᑯᑦ, ᑭᓯᐊᓂ 

ᐊᒥᓱᓐᖑᖅᐸᓪᓕᐊᑐᐃᓐᓇᓚᐅᕐᒪᑕ ᑖᒃᑯᐊ 

ᓄᑖᖑᔪᓐᓃᖅᑐᑦ. ᑕᒪᓐᓇ 

ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᖅ ᓱᕋᓴᕋᐃᑦᑐᓂᒃ 

ᐊᑐᖅᑕᐅᒋᐊᖃᓐᖏᒻᒪᑦ. ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᔪᖅ ᐋᖅᑭᒃᑕᐅᓯᒪᓕᓚᐅᖅᐳᖅ 

ᐃᓄᓕᕆᔨᑐᖃᒃᑯᑦ ᑎᑎᕋᓚᐅᕐᒪᑕ ᓇᓪᓕᐊᑦ ᓂᖀᑦ 

ᑎᑭᓴᖅᑕᐅᒍᓐᓇᕋᔭᕐᒪᖔᑕ ᐅᐱᕐᖔᒃᑯᑦ. ᑕᒪᓐᓇ 

ᐅᑐᐱᕆ 2012-ᒧᑦ ᐊᑐᖅᑕᐅᖏᓐᓇᓂᐊᓕᖅᑐᖅ. 

ᐊᒻᒪᓗ ᖁᕕᐊᓱᓚᐅᓐᖏᓚᒍᑦ ᐊᑯᓂᐊᓗᒃ 

ᐅᑕᖅᑭᑎᑕᐅᖃᑦᑕᓚᐅᕐᒪᑕ ᑐᑭᓯᒋᐊᕈᑎᒃᓴᕆᔭᕗᑦ 

ᓄᑖᒧᑦ. ᑕᒪᒃᑯᐊ ᓂᐅᕕᖅᑏᑦ 

ᐋᖅᑭᒃᓰᒍᓐᓇᖃᑦᑕᓚᐅᕐᓇᑎᓪᓗ 

ᐊᑐᓕᖅᑎᑦᑎᖃᑦᑕᓚᐅᕋᑎᓪᓗ ᑕᒪᒃᑯᓂᖓ 

ᓂᐅᕕᐊᒃᓴᐅᖃᑦᑕᕋᔭᖅᑐᓂᑦ. ᑕᒪᒃᑯᓂᖓᓗ 

ᕿᓂᖃᑦᑕᕐᓂᖏᑦ ᐅᓂᒃᑳᕈᓐᓇᓚᐅᕋᑎᓪᓗ 

ᖃᓄᐃᑦᑐᓂᑦ ᑎᑭᓵᖑᒍᓐᓇᕋᔭᖅᑐᓂᑦ ᐱᔾᔪᑎᒋᓪᓗᒍ. 

 

ᓄᑖᖅ ᑕᒪᓐᓇ ᐊᑐᖅᑕᐅᓕᖅᑐᖅ 

ᐃᑲᔪᖅᑐᐃᓐᖏᑦᑐᖅ ᓂᐅᕕᖅᑎᒃᑯᓐᓄᑦ 

ᑭᒃᑯᑐᐃᓐᓇᕐᓄᑦ ᐅᓯᔭᐅᑎᑕᖏᓐᓄᑦ ᐃᑲᔪᖅᑕᐅᕗᖅ. 

ᑕᒪᒃᑯᐊ ᐃᑲᔫᑎᒋᔭᐅᔪᑦ ᑎᑭᑎᑕᐅᓂᖏᓐᓄᑦ 

ᐅᓯᔭᐅᓂᖏᓐᓄᑦ ᑭᒃᑯᑐᐃᓐᓇᕐᓄᑦ ᐃᑲᔫᑎᖃᖅᐳᖅ 

ᐊᒻᒪ ᑎᑎᖅᑲᓕᕆᓐᖏᓂᖅᓴᐅᓂᐊᖅᐳᒍᑦ 

ᐅᓂᒃᑳᖃᑦᑕᓗᑕᓗ ᒐᕙᒪᒃᑯᓐᓄᑦ ᑭᒃᑯᑐᐃᓐᓇᓄᓪᓗ 

ᐱᒻᒪᕆᐅᓂᖓᓄᑦ. ᓂᕿᑦᑎᐊᕙᓕᕆᓂᖅ 

ᐅᑭᐅᖅᑕᖅᑐᒥ ᑲᓇᑕᒥ ᐃᒫᒃ ᐊᑲᐅᓂᖅᓴᒃᑯᑦ 

ᓂᕿᑦᑎᐊᕙᑦᑕᖃᖃᑦᑕᖁᓪᓗᒍ. 

 

ᑖᓐᓇ ᓄᑖᖅ ᑲᓇᑕᒥ ᐱᓕᕆᐊᕆᔭᐅᔪᖅ 

ᐊᐅᓪᓛᑦᑎᐊᖅᐹ? ᐋᒡᒐ, ᐊᐅᓪᓛᑦᑎᐊᖏᑦᑐᖅ. 

ᓄᑖᒧᑦ ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ, ᐄ, 

ᑐᑭᓯᕚᓪᓕᓐᓂᖅᓴᐅᓕᖅᑐᒍᑦ. 

ᐱᓕᕆᓂᖅᓴᐅᔭᕆᐊᖃᓕᖅᐱᑖ ᑕᒪᒃᑯᐊ 

ᑭᒃᑯᑐᐃᓐᓇᕐᓄᑦ ᓂᐅᕕᖅᐸᒃᑐ 

ᐃᑲᔪᖅᑕᐅᔪᓐᓇᖁᓪᓗᒋᑦ? ᐄ, 

ᐱᓕᕆᒃᑲᓐᓂᕆᐊᖃᖅᐳᒍᑦ 

ᐃᖏᕐᕋᑦᑎᐊᕈᓐᓇᖁᓪᓗᒍ ᑕᒪᓐᓇ. 

 

ᑕᒪᒃᑯᐊ ᑐᓴᒐᒃᓴᐃᑦ ᐱᕙᓪᓕᐊᔪᑎᒎᖅᑐᑦ ᐊᒻᒪᓗ 

ᒐᕙᒪᒃᑯᓐᓄᑦ ᐅᖃᐅᓯᕆᔭᐅᔪᑦ 

ᓴᓪᓗᓂᖃᕆᐊᖃᓐᖏᒻᒪᑕ ᑕᐃᓐᓇ ᓄᑖᒍᓐᖏᑦᑐᖅ 

ᐊᑲᐅᓐᖏᓕᐅᕈᑎᖃᓚᐅᕐᒥᒻᒪᑦᑕᐅᖅ 

ᐋᖅᑭᔾᔮᓐᖏᑦᑑᒐᓗᐊᑦ, ᑭᓯᐊᓂ 

ᐋᖅᑭᒃᓱᖅᑕᐅᒋᐊᖃᓐᓂᐊᕐᒪᑦ 

ᐊᑲᐅᓐᖏᓕᐅᕈᑎᖃᖃᑦᑕᓚᐅᖅᑎᓪᓗᒋᑦ ᐊᒥᓱᑦ 

ᐅᖓᓯᒃᑐᒨᖓᐅᔪᖃᕌᖓᑦ. 

 

ᐊᒻᒪᓗᑦᑕᐅᖅ ᐅᓂᒃᑳᖅᑕᐅᓯᒪᔪᖅ ᐅᓯᔭᐅᓂᖏᓐᓄᑦ 

ᑭᓱᑐᐃᓐᓇᐃᑦ ᐃᒫᒃ ᐊᑭᑐᓂᖅᓴᐅᓂᐊᕐᓂᖏᓐᓄᑦ 

ᐃᓱᒪᒋᔭᐅᒋᐊᖃᓐᖏᓚᖅ. ᐃᓱᒪᔪᒍᓪᓕ ᑕᒪᓐᓇ 

ᓄᑖᖅ ᐱᓕᕆᐊᕆᔭᐅᓕᖅᑐᖅ 

ᑕᐃᒪᓐᓇᓴᐃᓐᓇᐅᑎᑕᐅᒐᓱᐊᕐᒪᑦ ᑕᒪᒃᑯᓂᖓ 

ᓂᕿᑦᑎᐊᕙᓐᓂᒃ. ᓄᑖᖅ 

ᐊᑭᓖᒍᑕᐅᖃᑦᑕᕐᓂᐊᖅᑐᖅ ᐃᓚᖏᓐᓄᑦ ᓄᓇᓕᓐᓂ 

ᐋᖅᑭᒍᑕᐅᓂᐊᕐᒪᑦ. ᐊᐃᑦᑖᖑᒐᓗᐊᖅᐳᖅ ᑖᒃᑯᐊ 

ᐃᑲᔫᑎᒃᓴᕆᔭᐅᓂᐊᖅᑐᖅ ᐊᓯᖏᓐᓂ ᓄᓇᓕᓐᓂ 

ᐊᑭᑦᑐᕆᐊᕐᓂᐊᕐᒪᑕ, ᐊᑭᖏᑦ ᑕᒪᒃᑯᐊ 

ᐋᖅᑭᑉᐹᓪᓕᕐᓂᐊᖅᐳᑦ ᐊᑲᐅᓂᖅᓴᐅᓕᕐᓗᑎᓪᓗ 

ᑕᒪᒃᑯᐊ ᐅᓯᔭᐅᒍᑕᐅᖃᑦᑕᖅᑐᑦ. 

 

ᐱᖁᔨᕗᒍᑦ ᑖᒃᑯᐊ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᓄᓇᕗᒻᒥ ᑖᒃᑯᐊ ᓂᕿᑦᓯᐊᕙᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᒪᒃᑯᐊ ᐃᑲᔫᑎᑦ ᑮᓇᐅᔭᑦ ᐃᒪᓐᓇ 

ᓄᑖᒧᑦ ᐃᒪᓐᓇ ᐊᑭᑦᑐᕆᐊᕈᑕᐅᓂᐊᕐᒪᑕ 

ᓂᕿᑦᓯᐊᕙᓄᑦ. 

 

ᑕᒪᒃᑯᐊ ᑎᑎᖅᑲᑎᒍᑦ ᑎᑭᓴᐃᖃᑦᑕᕐᓂᐊᓚᐅᖅᑐᖅ 

ᐊᒻᒪᓗᑦᑕᐅᖅ ᓄᑖᖑᓕᖅᑐᖅ 

ᐊᑲᐅᓐᖏᓕᐅᕈᑎᒋᔭᐅᓂᐊᕐᒪᑕ ᐊᑭᖏᓐᓄᑦ 

ᐅᑭᐅᖅᑕᖅᑐᒥ ᑭᓯᐊᓂᑦᑕᐅᖅ ᑕᒪᒃᑯᐊ ᐊᑭᖏᑦ 

ᐊᑭᑦᑐᕆᐊᖅᑕᐅᓯᒪᕗᑦ ᓯᓚᕐᔪᐊᒥ ᐱᓗᐊᖅᑐᒥ 

ᓄᓇᕗᒻᒥ. 

 

 ᑕᐃᒪ ᒥᔅᑕ ᒪᒃᒪᓚᓐ ᐅᖃᓚᐅᕐᒪᑦ ᑕᒪᒃᑯᐊ 

ᐊᑯᓂᐅᓕᖅᑐᖅ ᑕᖅᑭᓂ ᑕᒪᒃᑯᐊ ᓂᕿᑦ 

ᐊᑭᑦᑐᑉᐸᓪᓕᐊᔪᒻᒪᕆᐊᓘᓂᐊᕐᒪᑕ 

ᓇᓂᑐᐃᓐᓇᖅ ᓯᓚᕐᔪᐊᒥ ᑮᓇᐅᔭᑭᑦᓴᕐᓂᖅ 

ᐊᒻᒪᓗ ᑲᑎᒪᔨᖃᑦᑎᐊᖏᓐᓂᖅ, 

ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓂᖏᑦ 

ᐊᒻᒪᓗᑦᑕᐅᖅ ᐱᔭᐅᒍᒪᓂᖏᑦ 

ᑭᓱᑐᐃᓐᓇᐃᑦ ᑭᒃᑯᑐᐃᓐᓇᕐᓄᑦ 

ᐊᒻᒪᓗᑦᑕᐅᖅ ᑕᒪᒃᑯᐊ 

ᑐᒃᓯᕐᔪᐊᖃᑦᑕᖅᑐᖃᕐᓂᖓᓂ 

ᐅᓕᕐᔪᐊᖃᑦᑕᕐᓂᖓᓂᓗ ᖃᓄᑐᐃᓐᓇᖅ. 

ᑕᒪᒃᑯᐊ ᐊᑲᐅᓐᖏᓕᐅᕈᑎᒋᔭᐅᓂᐊᕐᒪᑕ 

ᓂᕿᓄᑦ ᐊᑭᑦᑐᕆᐊᖅᐸᓪᓕᐊᔪᓄᑦ. 

 

 ᐅᓯᔭᐅᖃᑦᑕᕐᓂᖏᑦᑕᐅᖅ ᑕᒪᓐᓇ 

ᐱᒻᒪᕆᐅᕗᖅ ᓂᕿᑦ ᐱᔾᔪᑎᒋᓪᓗᒋᑦ  



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅᑕᖅᑐᒥ ᐊᒥᓱᒻᒪᕆᐊᓗᐃᑦ ᓂᕿᑦ 

ᓲᕐᓗ ᐅᓯᔭᐅᒋᐊᖃᖃᑦᑕᕐᒪᑕ. 

ᖃᐅᔨᓯᒪᓪᓗᑕᓗ ᑕᒪᒃᑯᓂᖓ ᐅᖅᓱᐊᓗᒻᒥᒃ 

ᐊᑭᑦᑐᖅᐸᓪᓕᐊᔪᓂᒃ ᐊᒻᒪᓗ ᓂᕆᐅᑦᑐᒍ 

ᑕᒪᒃᑯᐊ ᓂᐅᕕᖃᑦᑕᖅᑐᑦ ᓇᖕᒥᓂᖅ 

ᐱᓕᕆᕝᕕᖃᖅᑐᓪᓗ ᐅᖅᓱᐊᓗᓐᓄᑦ 

ᐊᑭᑦᑐᖅᐸᓪᓕᐊᑐᐃᓐᓇᕐᓂᐊᕐᒪᑦ 2011-ᒥ 

ᐅᒥᐊᕐᔪᐊᒃᑯᑦ ᑎᑭᑎᑕᐅᑎᓪᓗᒋᑦ. 

 

 ᐊᒻᒪᓗ ᑖᓐᓇ ᓄᑖᖅ ᐅᑭᐅᖅᑕᖅᑐᒥ 

ᐊᑐᖅᑕᐅᓕᖅᑐᖅ ᑕᒪᓐᓇ 

ᐋᖅᑭᑦᓱᐃᒍᑕᐅᔾᔮᓐᖏᒻᒪᑦ ᐅᖅᓱᐊᓗᒃ 

ᐊᑭᑦᑐᖅᐸᓪᓕᐊᓂᖏᓐᓄᑦ ᓄᑕᐅᓐᖏᑦᑐᖅ 

ᒪᓕᓪᓗᒋᑦ ᓂᐅᕕᖃᑦᑕᖅᑐᖅ ᓲᕐᓗ, 

ᐅᖅᓱᐊᓗᒻᒥᒃ ᐊᑭᓕᖅᑐᐃᓂᖏᓐᓄᑦ 

ᑕᒪᓐᓇ ᐊᓯᔾᔨᕈᑕᐅᓚᐅᓐᖏᒃᑲᓗᐊᕐᒪᑦ 

ᑭᓯᐊᓂ ᐊᓯᔾᔨᕈᑕᐅᓂᐊᓕᕐᒪᑦ ᓄᑖᒧᑦ 

ᐊᑐᖅᑕᐅᓕᖅᑐᒧᑦ. 

 

 ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᒃᑲᓂᕐᓂᐊᖅᑐᖅ 

ᑕᒪᒃᑯᐊ ᐆᒻᒪᖅᑯᑎᓄᑦ ᐊᑭᒋᔭᐅᖃᑦᑕᖅᑐᑦ. 

ᒫᓐᓇᓵᖑᓚᐅᖅᑐᒥᒃ ᐆᒪᖅᑯᑎᑦ 

ᐊᑭᑦᑐᖅᑕᐅᓂᐊᕐᒪᑕ 19 ᐳᓴᒧᑦ ᑕᒪᓐᓇ 

ᓂᕿᓄᑦ ᐃᑉᐱᒍᓱᑦᑎᑦᓯᓂᐊᕐᒥᒻᒪᑦ 

ᓄᓇᕗᒥ ᑕᒪᓐᓇ ᖃᐅᒻᒪᖅᑯᑎᖃᕐᓂᖅ 

ᑕᒪᓐᓇ ᐊᑭᑐᓛᖑᖃᑕᐅᒻᒪᑦ ᓄᓇᕗᒥ 

ᑯᐊᐸᒃᑯᓐᓄᑦ ᑕᐃᒪᓐᓇ 

ᐃᓄᖅᓯᒋᐊᒻᒪᕆᓐᓂᐊᖅᑯᑦ ᑖᒃᑯᐊ 

ᑯᐊᐸᒃᑯᑦ ᐊᐅᓚᑕᐅᓂᖏᓐᓄᑦ ᐊᓯᖏᓪᓗ 

ᓂᐅᕕᕐᕖᑦ. ᐃᖕᒥᓂᒃ ᐱᓕᕆᕝᕕᖃᖅᑐᑦ 

ᑕᐃᒪᓐᓇ ᐊᑭᑦᑐᕆᐊᖅᑎᑕᐅᒑᖓᒥᒃ 

ᐊᑭᑦᑐᕆᐊᖅᑎᑦᓯᓗᑎᒃ ᑭᓯᐊᓂ ᓂᕿᓂᒃ 

ᐱᖃᑦᑕᕐᒪᑕ. 

 

ᑯᐊᐸᒃᑯᑦ ᐅᑭᐅᖅᑕᖅᑐᒥ ᑕᒪᒃᑯᐊ ᓇᒻᒥᓂᖅ 

ᐱᓕᕆᕝᕕᒋᔭᐅᒻᒪᑕ ᑖᒃᑯᐊ ᐃᓚᒋᔭᖅᐳᑦᑕᐅᖅ 

ᓴᕆᒪᓱᑦᓯᐊᖅᑐᑎᒃ ᑕᐃᒪᓐᓇ ᐱᕙᓪᓕᐊᑎᑦᓯᓂᕐᒧᑦ 

ᐊᑭᑦᑐᕆᐊᖅᑎᑦᑎᖃᑦᑕᓂᕐᒧᑦ. 

 

ᑕᐃᒪᓐᓇ ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ 

ᐱᔾᔪᑎᒋᓪᓗᒍ ᑯᐊᐸᒃᑯᑦ ᐃᒪᓐᓇ 

ᐅᓂᒃᑳᖅᑕᐅᖃᑦᑕᕐᒪᑕ ᐊᖏᔪᐊᓘᓪᓗᑎᒃ  

ᐱᓕᕆᕝᕕᐅᓂᖏᓐᓄᑦ ᐊᓯᖏᓪᓗ ᑖᒃᑯᐊ ᓂᐅᕕᕐᕖᑦ. 

ᑖᒃᑯᐊ ᐋᖅᑭᒍᒪᔭᒃᑲ ᑯᐊᐸᒃᑯᑦ ᐅᑭᐅᖅᑕᖅᑐᒥ 

ᐊᖏᔪᐊᓘᓐᖏᒻᒪᑕ ᒥᑭᔪᑯᓘᒻᒪᑕ 

ᐃᖕᒥᒃᑰᓕᖓᓪᓗᑎᓪᓗ ᓇᖕᒥᓂᕆᔭᐅᓪᓗᑎᓪᓗ 

ᓄᓇᓕᓐᓂ ᐊᐅᓚᑕᐅᓪᓗᑎᒡᓗ. 

 

ᐊᕐᕌᒍ 50-ᖑᓚᐅᖅᓯᒪᔪᑦ ᑖᒃᑯᐊ ᑭᒃᑯᑐᐃᓐᓇᐃᑦ 

ᐅᑭᐅᖅᑕᖅᑐᒥ ᐱᓕᕆᖃᑎᒌᒍᒪᓚᐅᕐᒪᑕ 

ᑯᐊᐸᒃᑯᑎᒍᑦ ᑕᐃᒪᓐᓇ ᐱᔨᑦᓯᕋᖅᑕᐅᑦᓯᐊᕈᒪᓪᓗᑎᒃ 

ᓄᓇᓕᖕᒥᓐᓂᓪᓗ ᐱᕈᖅᐸᓪᓕᐊᒍᒪᓪᓗᑎᒃ ᐊᕐᕌᒍᑦ 

40-ᖑᓚᐅᖅᑐᓂ ᓄᓇᓕᓐᓂ ᑯᐊᐸᒃᑯᑦ ᑕᐃᒪᓐᓇ 

ᐃᖕᒥᒃᑰᓕᖓᑦᑎᐊᕈᒪᓕᓚᐅᕐᒪᑕ ᐊᒻᒪᓗ 

ᐊᐅᓪᓛᑦᓯᐊᓂᖅᓴᐅᒍᒪᓪᓗᑎᒃ ᐱᓕᕆᖃᑎᒌᒡᓗᑎᒡᓗ 

ᓇᖕᒥᓂᖃᖅᑎᑦᓯᓗᑎᒡᓗ ᑯᐊᐸᒃᑯᑎᒍᑦ. 

ᐅᓪᓗᒥᐅᓕᖅᑐᖅ ᑖᒃᑯᐊ ᑲᑐᔾᔨᖃᑎᒌᑦ 

ᐅᑭᐅᖅᑕᖅᑐᒥ ᐃᓚᒌᒃᓴᐃᑦ ᑕᐃᒪᓐᓇ ᑯᐊᐸᒃᑯᓪᓗ 

ᐱᕙᓪᓕᐊᓂᕐᒧᑦ ᑮᓇᐅᔭᖃᕐᒪᑕ. 

 

ᒪᒥᐊᔾᔮᓐᖏᑦᑐᒍᑦ ᑕᒪᒃᑯᓄᖓ ᓇᖕᒥᓂᖅ 

ᐱᓕᕆᕝᕕᖃᖅᑐᓄᑦ. ᐅᑭᐅᖅᑕᖅᑐᒥ ᑯᐊᐸᒃᑯᑦ 

ᑕᒪᒃᑯᐊ ᓄᓇᓕᖕᓂ ᐃᓱᒪᓕᐅᑦᓯᐊᖃᑦᑕᕐᒪᑕ 

ᐱᓕᕆᖃᑎᒌᒍᒪᓪᓗᑎᒃ ᐱᕙᓪᓕᐊᑎᑦᑎᒍᒪᓪᓗᑎᒃ 

ᐱᔨᑦᓯᕋᐅᑎᒥᓂᒃ ᐊᒻᒪᓗ ᐱᓗᐊᖅᑐᒥ ᑕᐃᒪᓐᓇ 

ᓂᐅᕕᕈᓐᓇᖁᓪᓗᒋᑦ ᓂᐅᕕᖅᐸᑦᑐᑦ ᐊᑲᐅᓂᖅᓴᓂᒃ 

ᐊᒻᒪᓗ ᐊᑭᑭᓐᓂᖅᓴᓂᒃ. 

 

ᑯᐊᐸᒃᑯᑦ ᓄᓇᓕᖕᓂᒃ ᐱᕙᓪᓕᐊᑎᑦᑎᓂᐊᕐᒪᑕ 

ᓄᓇᓕᖕᓂ ᐃᒪᓐᓇᓗᑦᑕᐅᖅ ᐱᖁᑎᕐᔪᐊᓕᐅᕐᓗᑎᒃ 

ᐃᖅᑲᓇᐃᔭᖅᑎᑦᑎᓗᑎᓪᓗ ᐅᑭᐅᖅᑕᖅᑐᒥᐅᓂᒃ 

ᐊᒻᒪᓗ ᓄᓇᓕᖕᓂᒃ ᑮᓇᐅᔭᓕᐅᕈᑎᖃᕐᓗᑎᒃ 

ᓄᓇᓕᖕᓂ. 

 

ᖁᕕᐊᓱᑉᐳᖓ 2010-ᖑᓚᐅᖅᑐᒥ ᑯᐊᐸᒃᑯᑦ 

ᓄᓇᕗᒻᒥ $7.4 ᒥᓕᐊᓐ ᐅᑎᖅᑎᑦᓯᓚᐅᖅᓯᒪᖕᒪᑕ 

ᐊᑦᑕᑕᐅᑎᓂᒃ ᓲᕐᓗ, ᐊᑦᑕᑕᐅᑎᖃᖃᑕᐅᔪᓄᑦ  

ᐅᑎᕐᕕᐅᖃᑦᑕᖅᑐᑎᒃ $5 ᒥᓕᐊᓐ ᑖᒃᑯᐊ ᑮᓇᐅᔭᑦ 

ᐅᑎᖅᑎᑕᐅᓚᐅᕐᒪᑕ ᐃᓚᒋᔭᐅᔪᓄᑦ 

ᑮᓇᐅᔭᓪᓚᕆᐅᓪᓗᑎᒃ ᑯᐊᐸᒃᑯᓐᓂ. 

 

ᐃᒃᓯᕙᐅᑖᖅ, ᑕᒪᓐᓇ ᐱᓕᕆᐊᖃᖅᓯᒪᕗᒍᑦ ᐊᑯᓂ 

ᐅᑭᐅᓂᑦ ᐊᕐᕌᒍᓂᑦ ᐱᖓᓲᓯᒪᔪᓂᑦ ᐊᒻᒪᓗᑦᑕᐅᖅ 

ᑕᒪᓐᓇ ᐊᐅᓪᓛᑦᓯᐊᓐᖏᑦᑑᒐᓗᐊᖅ ᓄᑖᖑᓕᖅᑐᖅ 

ᑭᓯᐊᓂ ᐊᑲᐅᓂᖅᓴᐅᓕᖅᑐᖅ ᓄᑕᐅᓐᖏᑦᑐᒥᑦ.  

 

ᑯᐊᐸᒃᑯᑦ ᓄᓇᕗᒻᒥ ᐊᒻᒪᓗ ᐅᑭᐅᖅᑕᖅᑐᒥ ᐃᒪᓐᓇ 

ᐊᑭᑭᓐᓂᖅᓴᓂᑦ ᐱᖃᑦᑕᕈᒪᒻᒪᑕ ᓂᕿᑦᑎᐊᕙᓐᓂᓪᓗ. 

ᑯᐊᐸᒃᑯᑦ ᑕᐃᒪᓐᓇᑦᑕᐅᖅ ᓂᐅᕕᖅᐸᑦᑐᓂᑦ 

ᑕᐃᒪᓐᓇ ᐃᑲᔪᕋᓱᐊᖃᑦᑕᖅᓯᒪᒻᒪᑕ ᖃᓄᑐᐃᓐᓇᖅ 

ᑕᐃᒪᓐᓇᑦᑕᐅᖅ ᐃᑲᔪᐃᓐᓇᕋᓱᐊᕐᓂᐊᖅᐳᑦ 

ᑕᐃᒪᓐᓇ ᐅᓯᔭᐅᓂᖏᓐᓄᓪᓘᓐᓃᑦ ᐃᑲᔫᓯᐊᕐᓂᕐᒧᑦ.  

 

ᑎᓕᐅᖅᐸᒃᑲ ᓄᓇᕗᑦ ᒐᕙᒪᒃᑯᖏᑦ, ᑲᓇᑕᐅᑉ 

ᒐᕙᒪᒃᑯᖏᓪᓗ ᖃᓄᑐᐃᓐᓇᖅ ᑕᒪᓐᓇ ᓄᑖᖅ 

ᓂᕿᑦᓯᐊᕙᓕᕆᓂᖅ ᑲᓇᑕᒥ ᐃᒪᓐᓇ ᐊᑭᑭᔾᔫᒥᔪᓂᑦ 

ᐃᒪᓐᓇ ᐱᐅᔪᓂᓪᓗ ᓂᐅᕕᐊᔅᓴᖃᕈᓐᓇᖁᓪᓗᒋᑦ 

ᓄᓇᕗᒻᒥᐅᑦ ᐋᓐᓂᐊᓇᓐᖏᑦᑐᓂᑦ ᓂᕿᑦᑎᐊᕙᓐᓄᑦ 

ᐊᑭᑭᑦᑐᓂᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒧᐊᕆᓴᓐ. ᑕᐃᒪ ᐱᖁᔨᕗᖔᓕᐅᖅᑲᐅᔪᖅ ᑖᓐᓇ 10 

ᒥᓂᑦᓯᒥᑦ ᐅᖃᓪᓚᒍᓐᓇᖅᑐᖅ. ᒥᔅᑕ ᐃᐊᓕᐊᑦ. ᐊᑏ 

ᐃᕝᕕᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᓪᓗᒥ ᐱᒋᐊᕈᒪᔪᖓ ᖁᔭᓐᓇᒦᕈᒪᓪᓗᒋᑦ 

ᑖᒃᑯᐊ ᑲᑎᒪᔨᐅᖃᑎᒃᑲ ᐃᑲᔪᖅᑐᐃᓚᐅᕐᖓᑕ 

ᐱᖁᔨᕗᖔᕈᑎᓕᐅᖅᑕᒐᓂᒃ ᐊᒻᒪᓗ 

ᖁᔭᓐᓇᒦᖅᑐᕙᒍ ᑖᓐᓇ ᑲᖏᖅᖠᓂᖅ  

ᐅᐊᓐᓇᖓᓂ, ᑲᑎᒪᔨᐅᔪᖅ ᑐᖏᓕᕆᓚᐅᖅᑕᕋ 

ᐱᖁᔨᕗᖔᕋᓄᒃ ᒪᓕᒐᓕᐅᖅᑎᑯᓐᓄᓪᓗ 

ᖃᐃᖁᔨᓚᐅᖅᑐᖅ. 

 

ᑕᐃᒪ ᓇᓗᓇᓐᖏᑦᑎᐊᕐᒪᑦ ᑖᒃᑯᐊ ᑐᓵᓪᓗᒋᑦ 

ᐃᖅᑲᓇᐃᔭᖃᑎᒃᑲ ᒪᓕᒐᓕᐅᕐᕕᒻᒥ ᐃᒪᓐᓇ 

ᑕᒪᒃᑯᓂᖓ ᐃᓄᖁᑎᑦᑎᓐᓂ ᑕᐃᒪᓐᓇ 

ᐊᑭᑭᔾᔫᒥᔪᓂᑦ ᓂᕿᖃᖅᑎᑦᑎᖁᔨᒻᒪᑕ 

ᓱᕋᔅᓴᕋᐃᓐᖏᑦᑐᓂᓪᓗ. ᑕᐃᒪᑦᑕᐅᖅ ᖃᐅᔨᒪᓪᓗᖓ 

ᑲᑎᒪᔨᐅᔪᑦ ᓲᕐᓗ ᐊᐱᖅᓱᖅᑕᐅᖃᑦᑕᕐᒪᑕ 

ᐃᓱᒫᓗᕝᕕᐅᖃᑦᑕᕐᒪᑕᓗ ᑕᒪᓐᓇ ᓄᑖᖅ ᑲᓇᑕᒥ 

ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᕆᔭᐅᓂᐊᖅᑎᓪᓗᒍ. 

ᐃᒃᓯᕙᐅᑖᖅ, ᐅᑭᐅᒃᑯᑦ ᑲᑎᒪᑎᓪᓗᑕ ᑲᑎᒪᔨᐅᔪᑦ 

ᓴᖅᑭᑎᑦᑎᓚᐅᕐᒪᑕ ᑎᑎᖅᑲᓂᑦ ᑕᒪᒃᑯᐊ ᑲᓇᑕᒥ 

ᓂᕿᑦᑎᐊᕙᓕᕆᔨᒃᑯᑦ ᐱᓕᕆᐊᖏᑦ ᐱᔾᔪᑎᒋᓪᓗᒍ 

ᑎᑎᖅᑲᐅᓯᐊᖃᑦᑕᖅᑐᑎᓪᓗ ᓂᕈᐊᖅᑎᓂᑦ 

ᑐᑭᓯᐅᒪᔾᔪᑎᔅᓴᓂᓪᓗ ᐱᖃᑦᑕᖅᑐᑎᑦ ᑖᒃᑯᓇᓐᖓᑦ 

ᐃᒃᓯᕙᐅᑕᕆᔭᐅᔪᓂᑦ ᑲᓇᑕᒥ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᕐᒧᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐊᐱᖅᑯᑏᑦ 

ᐃᓱᒫᓗᒍᑎᒋᔭᐅᔪᓪᓗ ᐱᓇᓱᐊᕈᓯᐅᔪᒥᒃ 

ᓂᐅᕕᕐᕕᖃᖅᑐᓄᖅᑲᐃ ᑕᐃᒪᓐᓇ 

ᐃᓄᓕᕆᔨᑐᖃᒃᑯᓐᓄᑦ ᑐᓴᖅᑕᐅᑦᑎᐊᕐᓂᐊᖅᐳᑦ 

ᑲᑎᒪᔨᖏᓐᓄᓪᓗ ᑕᐃᒪᓐᓇ 

ᐊᑲᐅᓯᕚᓪᓕᑦᑎᐊᖁᓪᓗᒍ ᑕᒪᓐᓇ 

ᐱᓕᕆᐊᕆᔭᐅᔪᖅ.  

 

ᐃᒃᓯᕙᐅᑖᖅ, ᐃᖅᑲᐅᒪᓂᐊᖅᐳᑎᑦ ᑲᑎᒪᔨᕗᑦ 

ᑕᐃᑲᓂ ᐋᑐᕚᒥ ᒐᕙᒪᑐᖃᒃᑯᓂᓪᓗ 

ᐃᓄᓕᕆᔨᑐᖃᒃᑯᓐᓂ ᒥᓂᔅᑕᐅᔪᖅ 

ᑐᓴᖅᑎᑦᑎᓚᐅᕐᒪᑕ ᐃᖃᓗᓐᓂ ᒫᑦᓯ 9-ᖑᑎᓪᓗᒍ 

ᑕᕝᕙᓂ ᐊᕐᕌᒍᒥ. ᑐᓴᖅᑎᑦᑎᓪᓗᑎᑦ ᑖᔅᓱᒥᖓ 

ᐅᖃᓚᐅᖅᐳᑦ ᒐᕙᒪᑐᖃᒃᑯᑦ ᑕᐃᒪᓐᓇ ᐅᖃᓚᐅᕐᒪᑕ 

ᐊᖏᓪᓕᒋᐊᖅᓯᒪᓕᕐᒪᑕ ᑕᒪᒃᑯᓂᖓ ᓂᕿᓂᑦ 

ᐃᑲᔫᓯᐊᖅᑖᕈᑕᐅᒍᓐᓇᖅᑐᓂᑦ ᐃᓚᐅᑎᑕᐅᓗᒋᑦ 

ᑕᒪᒃᑯᐊ ᓂᕿᐅᓐᖏᑐᓪᓗ ᐊᑐᖅᑕᐅᒋᐊᖃᓪᓚᕆᓲᑦ 

ᐅᑐᐱᕆ 2012-ᒧᑦ ᑎᑭᓪᓗᒍ.  

 

ᒐᕙᒪᑐᖃᒃᑯᑦ ᒥᓂᔅᑕᖓᑦ ᐅᖃᓚᐅᖅᓯᒪᒋᓪᓗᓂᓗ 

ᑕᒪᒃᑯᐊ ᑎᑎᕋᖅᑕᐅᓯᒪᓕᖅᑐᖅ ᑭᓱᑦ  

ᐊᑭᑭᓪᓕᒋᐊᖅᑕᐅᖃᑦᑕᓂᐊᕐᓂᖏᓐᓄᑦ 

ᒪᕐᕈᐃᓕᖅᑎᓪᓗᒋᑦᑖᖅ ᐅᒥᐊᕐᔪᐊᖃᓚᐅᖅᑎᓪᓗᒋ 

ᐅᑭᐅᖅᑕᖅᑐᒥᐅᑕᐅᔪᓄᑦ ᑕᐃᒪᐃᓕᐅᓂᐊᕐᓂᐊᕐᒪᑕ. 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇᑦᑕᐅᖅ 

ᐃᑲᔪᕋᓱᐊᕐᒪᑕ ᓂᐅᕕᖅᑎᓂᑦ ᐊᒻᒪᓗᑦᑕᐅᖅ 

ᓂᐅᕕᐊᔅᓴᖃᖅᑐᓂᑦ ᑕᒪᓐᓇ 

ᑐᓴᖅᑎᑦᑎᒍᑕᐅᓂᐊᖅᑐᓂ ᒫᓐᓇᓵᖑᓂᐊᖅᑐᖅ.  

ᑖᒃᑯᐊ ᖃᐃᖁᔭᐅᓯᒪᔪᑦ ᓂᐅᕕᖅᑏᑦ ᑕᐃᒪᖃᐃ 

ᑐᓴᖅᑎᑦᑎᒍᓐᓇᓂᐊᖅᐳᑦ ᑕᕝᕙᓂ ᐱᓇᓱᐊᕈᓯᒥ 

ᖃᓄᐃᓕᐅᕈᑎᒋᔭᐅᓯᒪᒻᒪᖔ ᑖᒃᑯᐊ 

ᓂᐅᕕᖅᑕᐅᒋᐊᖃᓪᓚᕆᓲᑦ.  

 

ᐃᒃᓯᕙᐅᑖᖅ, ᐅᓪᓗᒥ ᑲᑎᒪᑎᓪᓗᑕ ᖃᐅᑉᐸᓪᓗ 

ᑐᓴᖅᑎᑕᐅᓂᐊᕋᑦᑕ ᓂᐅᕕᖅᑎᑯᓐᓂ ᐃᓚᒌᔅᓴᑯᓐᓂ 

ᐊᒻᒪᓗᑦᑕᐅᖅ ᐋᒃᑎᒃ ᕙᓐᓱᔅᑯᓐᓂᑦ. ᑕᒪᒃᑯᐊ 

ᖃᐃᖁᔭᐅᓯᒪᒻᒪᑕ ᖃᐃᖁᔭᐅᓯᒪᓚᐅᕐᒪᑕ 

ᑲᑎᒪᔨᕐᔪᐊᓄᑦ ᐋᑐᕚᒥ ᐊᕐᕌᓂ ᑕᒪᒃᑯᐊ 

ᓂᕿᑦᑎᐊᕙᑦ ᐱᔾᔪᑎᒋᓪᓗᒋᑦ ᑲᓇᑕᒥ.  

 

ᑕᐃᒪ ᖃᐅᔨᕚᓪᓕᕈᑎᖃᕈᓐᓇᓂᐊᖅᐳᒍᑦ ᖃᓄᖅ 

ᑕᒪᓐᓇ ᐊᓯᔾᔨᖅᓯᒪᓕᕐᒪᖔᖅ ᑕᐃᔅᓱᒪᓂ 

ᐅᖃᓪᓚᓚᐅᖅᑎᓪᓗᒋᑦ ᐋᑐᕚ-ᒥ ᑲᑎᒪᔨᕐᔪᐊᓄᑦ 

ᐅᑭᐊᔅᓵᖑᓚᐅᖅᑐᒥ. ᑕᐃᒪᓐᓇᑦᑕᐅᖅ 

ᐅᖃᓪᓚᖃᑎᒋᒍᒪᔭᖅᐳᑦ ᖃᓄᖅ ᐃᓱᒪᒻᒪᖔᑕ 

ᑕᒪᒃᑯᐊ ᒥᑭᔫᑕᐅᓂᖅᓴᐃᑦ ᓂᐅᕕᕐᕖᑦ 

ᐱᔾᔪᑎᒋᓪᓗᒋᑦ.  

 

ᑕᐃᒪ ᖃᓪᓗᓈᑦ ᓄᓇᖓᓐᓂ ᑕᒪᒃᑯᐊ 

ᐃᓚᐅᕙᓚᐅᖅᑐᑦ ᑎᑎᖅᑲᑎᒍᑦ ᑎᑭᓴᐃᓂᕐᒧᑦ 

ᐃᓚᐅᒍᒪᓐᖏᒻᒪᑕ ᑖᒃᑯᓄᖓ ᑕᐃᒪ 

ᐃᓱᒫᓗᒍᑎᒋᔭᖏᑦ ᑲᑎᒪᔨᐅᖃᑎᒪ ᑕᒪᓐᓇ 

ᐃᓱᒫᓗᒍᑎᒋᖃᑕᐅᕙᒃᑲ ᓂᕈᐊᖅᑎᑦᑎᓂᖅ 

ᐱᔾᔪᑎᒋᓪᓗᒋᑦ.  

 

ᐃᒃᓯᕙᐅᑖᖅ, ᑕᐃᒪ ᖃᐅᔨᑎᑦᑎᒍᒪᔪᖓ  

ᒥᔅᑕ ᒪᒃᒪᓚᓐ ᓂᐅᕕᖅᑎᑯᖕᓂᒃ 

ᐃᑉᐱᐊᕐᔪᒻᒨᕈᓐᓇᓚᐅᕐᒪᑦ  

ᒫᑦᓯᒥ, ᑕᒡᕙᓂ ᐱᒋᐊᓚᐅᓐᖏᓐᓂᖓᓂ 

ᓂᕿᑦᓯᐊᕙᓕᕆᓂᖅ ᑲᓇᑕᒥ ᐊᐃᐳᕈ 1-

ᖑᓚᐅᓐᖏᓐᓂᐊᓂ ᐊᒻᒪᓗᑦᑕᐅᖅ 

ᐅᖃᓪᓚᖃᑎᒋᔪᓐᓇᓚᐅᕋᒃᑯ ᑕᒪᓐᓇ ᐱᔾᔪᑎᒋᓪᓗᒍ 

ᐃᑉᐱᐊᕐᔪᒻᒥ ᓂᐅᕕᕐᕕᒻᒥ ᑖᒃᑯᐊ ᖃᐃᖁᔭᐅᓯᒪᔪᑦ 

ᐅᓪᓗᒥ ᑐᑭᓯᕚᓪᓕᕐᕕᒋᓂᐊᖅᐸᕗᑦ ᐃᑲᔪᕐᒪᑕ 

ᑕᒪᒃᑯᐊ ᓂᐅᕕᐊᕆᖃᑦᑕᖅᑕᖏᑦ 

ᓂᐅᕐᕈᑎᒋᖃᑦᑕᖅᑕᖏᑦ. ᑕᐃᒪᓐᓇ 

ᓈᒪᑦᑎᐊᕈᓐᓇᖁᓪᓗᒋᑦ. 

 

ᐃᒃᓯᕙᐅᑖᖅ, ᑲᓇᑕᒥ ᑐᓴᕈᑎᒋᖃᑦᑕᖅᓯᒪᒐᑦᑎᒍ 

ᒑᓴᓖ ᑖᒃᑯᐊ ᐊᑭᖏᑦ ᓇᓂᑐᐃᓐᓇᖅ 

ᑲᒪᓇᓚᐅᖅᐳᖅ ᒐᕙᒪᑐᖃᒃᑯᓐᓂ ᐱᓕᕆᕝᕕᒻᒥ 

ᑐᓴᖅᑎᑕᐅᒐᑦᑕ ᒑᓰᑦ ᐊᑭᖏᑦ ᑕᒪᓐᓇ ᓇᓗᓇᕐᒪᑕ 

ᑲᓇᑕᒥᐅᓄᑦ.  

 

ᐊᒻᒪᓗ ᐅᖃᓚᐅᖅᖢᓂ ᑕᒪᒃᑯᐊ 

ᐅᖅᓱᐊᓗᓕᐅᖃᑦᑕᖅᑐᑦ ᐋᑐᕚᓕᐊᖁᒐᓗᐊᖅᐸᕗᑦ 

ᑲᑎᒪᔨᕐᔪᐊᓄᑦ ᐅᓂᒃᑳᕆᐊᖅᑐᕐᓗᑎᒃ ᖃᓄᖅ 

ᐊᑭᖃᖅᑎᑦᑎᖃᑦᑕᕐᒪᖔᕐᒥᒃ ᒑᓴᓖᓂᒃ. ᑕᒪᒃᑯᐊ 

ᑲᓇᑕᒥ ᑲᑎᒪᔨᕐᔪᐊᒃᑯᑦ ᐊᐱᖅᓱᖃᑦᑕᕈᓐᓇᓂᐊᕐᒪᑕ 

ᑲᓇᑕᒥᐅᑕᐅᔪᓂᒃ ᑐᓴᖃᑦᑕᖅᑕᑦᑎᓐᓂᒃ. 

 

ᐃᒃᓯᕙᐅᑖᖅ, ᓄᓇᕗᒻᒥᐅᑦ ᑕᐃᒫᑦᓴᐃᓇᖅᑕᐅᖅ 

ᐃᓱᒫᓗᒍᑎᖃᕐᒪᑕ ᐊᑭᖏᓐᓂᒃ ᓂᖀᑦ ᐊᒻᒪᓗ 

ᐅᑉᐱᕈᓱᓪᓚᕆᒡᖢᖓ ᑕᐃᒪ ᐱᓕᕆᐊᖃᕋᑦᑕ ᐅᕙᒍᑦ 

ᑭᒡᒐᑐᖅᑎᐅᓪᓗᑕ ᓂᕈᐊᖅᑕᐅᓯᒪᓪᓗᑕ ᑕᐃᒪᓐᓇ 

ᐊᐱᖅᓱᖃᑦᑕᕐᓂᕐᒥᒃ ᑖᒃᑯᓂᖓ ᖃᐃᖁᔭᐅᓯᒪᔪᓂᒃ. 

 

ᑖᒃᑯᐊ ᖃᐃᖁᔭᐅᓯᒪᔪᑦ ᐅᓪᓗᒥ ᖃᐅᔨᒪᒻᒪᑕ 

ᓂᕈᐊᖅᑎᒋᔭᖅᐳᑦ ᐅᑉᐱᕈᓱᓪᓚᕆᒻᒪᑕ ᓂᐅᕕᖅᑏᑦ 

ᐅᑭᐅᖅᑕᖅᑐᒥ ᓲᕐᓗ ᑖᒃᑯᐊᑐᐊᖑᓂᕐᒥᓐᓄᑦ  

ᑕᐃᒪᓐᓇ ᐊᑭᑦᑐᕆᐊᖅᑎᑦᓯᖃᑦᑕᕐᒪᑕ ᓂᕿᓂᒃ 

ᑭᓱᑐᐃᓐᓇᕐᓂᓪᓗ ᓂᐅᕕᐊᒃᓴᒥᖕᓂᒃ. 

ᑐᑭᓯᐅᒪᑦᓯᐊᓐᖏᓐᓇᑦᑕ ᑖᒃᑯᐊ ᐋᐳᐃᑦ ᑭᓗᒍᕌᒻ 

ᓂᕿᓪᓗ ᐊᒻᒪᓗ ᐃᒻᒧᐃᑦ, ᐃᒪᓐᓇ 

ᐃᓱᓕᐅᕈᑎᒋᔭᐅᑲᐅᑎᒋᖃᑦᑕᖅᑑᔮᕐᒪᑕ 

ᖃᑦᓯᕌᕐᓂᐊᕐᒪᖔᑕ ᐊᐅᓱᐃᑦᑐᒥ ᖃᐅᓱᐃᑦᑐᒥ 

ᐃᑉᐱᐊᕐᔪᒻᒥᓗ, ᖃᐅᔨᒪᓐᖏᒡᖢᑎᓪᓗ ᓱᒻᒪᑦ 

ᐊᑭᑦᑐᕆᐊᖃᑦᑕᕐᒪᖔᑕ ᓈᒻᒪᒃᑲᓗᐊᕐᒪᖔᑕᓘᓐᓃᑦ 

ᐊᑭᑦᑐᕆᐊᕈᑎᖏᑦ. 

 

ᐃᒃᓯᕙᐅᑖᖅ, ᐅᓂᒃᑳᕈᑎᒋᔭᐅᓚᐅᕐᒪᑦ ᓄᑖᒥᒃ 

ᐱᓕᕆᐊᕆᔭᐅᓕᖅᑐᒥᒃ ᑖᒃᑯᐊ ᐃᓄᓕᕆᔨᑐᖃᒃᑯᑦ 

ᑲᑎᒪᔨᕋᓛᒃᑯᖏᑦ ᐅᖃᓚᐅᕐᒪᑕ ᐋᖅᑭᑦᑕᐅᓯᒪᔪᑦ 

ᑕᒪᒃᑯᐊ ᓂᐅᕕᖅᑎᐅᖃᑦᑕᖅᑐᓄᑦ 

ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ ᑲᓇᑕᒥ 

ᑕᐃᒪᓐᓇ ᐊᔾᔨᒋᐸᓗᒻᒪᒋᑦ ᑎᑭᓴᖅᑕᐅᖃᑦᑕᓚᐅᖅᑐᑦ 

ᑎᑎᖅᑲᑎᒍᑦ, ᑕᒪᒃᑯᐊ ᐊᑭᖏᑦ ᓂᐅᕕᐊᒃᓴᐃᑦ 

ᑕᐃᒪᓐᓇ ᓲᕐᓗ ᐃᒪᓐᓇ ᐊᑭᑐᑎᒋᑦᑕᕐᒪᑕ, 

ᐊᑭᑦᑐᕆᐊᕌᕐᔪᑦᑎᑕᐅᖃᑦᑕᕐᒪᑕ ᑕᐃᒪᓐᓇ 

ᐅᓯᔭᐅᓂᖏᓐᓄᑦ ᓄᓇᒃᑯᑦ, ᖃᖓᑕᔫᒃᑯᓘᓐᓃᑦ, 

ᓇᓪᓕᐅᒃᑯᒫᒃᑯᑦ ᑖᒃᓯᔭᐃᔭᕈᑎᒃᑯᓪᓗ ᐊᓯᖏᓪᓗ. 

ᑖᒃᑯᐊ ᐊᔾᔨᒌᓐᖏᓐᓂᕆᔭᖏᑦ ᑕᐃᒪᓐᓇ 

ᐅᓯᔭᐅᓂᖏᓐᓄᑦ ᑕᐃᒪᓐᓇ 

ᐋᖅᑭᑦᑕᐅᓯᒪᖃᑦᑕᕐᓂᐊᕐᒪᑕ:  

 

ᑲᓇᑕᒥ ᐅᑭᐅᖅᑕᖅᑐᒥ ᓲᕐᓗ ᓂᕿᑦᓯᐊᕙᓕᕆᓂᖅ 

ᐃᓚᐅᑎᑦᓯᓂᐊᕐᒪᑕ ᑲᑎᓪᓗᒋᑦ ᑕᒪᒃᑯᐊ:  

 

- ᐅᓯᔭᐅᓂᖏᓐᓄᑦ ᑎᖕᒥᓲᒃᑯᑦ;  

 

- ᐊᒻᒪᓗ ᖃᓄᑎᒋ ᐊᑭᑦᑐᕆᐊᖃᑦᑕᕐᓂᖏᑦ 

ᑕᒪᒃᑯᐊ ᓂᐅᕕᐊᒃᓴᖃᖅᑐᑦ;  

 

- ᐊᒻᒪᓗ ᑎᖕᒥᓲᒃᑰᕐᓂᖏᑦ ᓄᓇᒃᑯᓪᓗ 

ᐅᓯᔭᐅᓂᖏᓐᓄᑦ; 

 

- ᐲᖅᑕᐅᒐᓗᐊᕐᓗᑎᒃ ᑕᒪᒃᑯᐊ ᐃᑲᔫᑕᐅᓯᒪᔪᑦ. 

 

ᑕᐃᒪ ᑲᑎᒪᒍᑎᒋᓂᐊᖅᑕᕗᑦ ᑕᐃᒪᓐᓇᖃᐃ 

ᑐᓴᖅᑎᑦᑎᑦᑎᐊᖁᕙᒃᑲ ᑕᒪᒃᑯᐊ ᐊᑭᖏᑦ  

ᐱᔾᔪᑎᒋᓪᓗᒋᑦ ᓂᕿᑦᑎᐊᕙᐃᑦ 

ᐋᖅᑭᑦᑕᐅᖃᑦᑕᕐᓗᑎᒃ ᓄᓇᕗᒥ 

ᐅᓂᒃᑳᕈᑎᖃᑦᓯᐊᕐᓗᑎᓪᓗ ᐃᑲᔫᑎᒋᖃᑦᑕᖅᑕᒥᖕᓂᒃ 

ᑕᐃᒪᓐᓇ ᐊᑭᑭᓪᓕᒋᐊᖅᑎᑦᓯᓂᕐᒧᑦ. 

 

ᐊᒻᒪᓗᑦᑕᐅᖅ ᑕᐃᒪ ᓂᕆᐅᑉᐳᖓ ᑖᒃᑯᐊ 

ᖃᐃᖁᔭᐅᓯᒪᔪᑦ ᐃᒪᓐᓇ ᒪᓕᒐᓕᐅᖅᑎᒃᑯᑦ 

ᑐᒃᓯᕋᖅᑎᓪᓗᒋᑦ ᑐᓴᖅᑎᑦᑎᑦᑎᐊᖃᑦᑕᖁᓪᓗᒋᑦ 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᑲᓇᑕᒥ 

ᓂᕿᑦᑎᐊᕙᓕᕆᔨᒃᑯᑦ ᖃᕆᑕᐅᔭᒃᑯᖏᓐᓂᒃ 

ᐅᖃᖅᓯᒪᖕᒪᑦ ᑖᒃᑯᐊ ᑲᑎᒪᔨᒋᔭᐅᔪᑦ ᓄᓇᕗᒻᒥ 

ᖃᐅᔨᓴᕐᓂᐊᕐᒪᑕ 

ᐊᑭᑭᓪᓕᒋᐊᕈᑎᒋᔭᐅᖃᑦᑕᖅᑐᓂᓪᓗ ᒪᐃ 2011-

ᖑᓚᐅᖅᑐᒥ ᑕᐃᒪᓐᓇ ᐋᖅᑭᑦᓱᐃᖃᑦᑕᕐᓂᐊᕐᒪᑕ. 

 

ᑕᐃᒪ ᑲᑎᒪᖃᑦᑕᕐᓂᐊᑎᓪᓗᑕ 

ᓯᕗᓂᕆᓂᐊᖅᑕᒃᑎᓐᓂ, ᐃᒃᓯᕙᐅᑕᕆᔭᐅᔪᖅ 

ᓄᓇᕗᒥ ᑲᑎᒪᔨᒋᔭᐅᔪᓄᑦ ᑕᒪᑐᒥᖓ 

ᕿᒥᕐᕈᑦᓯᐊᖃᑦᑕᖁᓪᓗᒍ ᐃᓱᒫᓗᑎᒋᔭᐅᔪᓂᒃ 

ᐅᖃᐅᓯᕆᔭᐅᖃᑦᑕᖅᑐᓂᒃ ᐊᔾᔨᒌᓐᖏᑦᑐᓄᑦ 

ᓄᓇᓕᓐᓄᑦ ᐊᒻᒪᓗᑦᑕᐅᖅ ᓂᕆᐅᑉᐳᖓᑦᑕᐅᖅ 

ᑖᒃᑯᐊ ᑐᓴᖅᑎᑦᓯᑦᓯᐊᖁᓪᓗᒋᑦ ᑲᑎᒪᔨᒋᔭᐅᔪᑦ 

ᓄᓇᕗᒥ, ᓄᓇᕗᑦ ᒐᕙᒪᒃᑯᒡᓂᓪᓗ ᓲᕐᓗ 

ᐱᓕᕆᖃᑎᖃᖃᑦᑕᖁᓪᓗᒋᑦ ᖃᐅᔨᓴᖅᑎᖏᑦ 

ᑲᑎᒪᔨᕋᓛᑦ ᓯᕗᓕᖅᑎᒧᑦ ᐋᖅᑭᑦᑕᐅᓚᐅᖅᑐᑦ 

ᐊᕐᕌᓂ. 

 

ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᓴᒃᑲ ᐱᐊᓂᒃᐳᑦ, 

ᖁᔭᓐᓇᒦᖅᐸᒃᑲᓗ ᑲᑎᒪᔨᐅᖃᑎᒃᑲ 

ᐃᑲᔪᖅᑐᖅᓯᒪᓂᖏᓐᓄᑦ ᑕᐃᒪᓐᓇ 

ᑲᑎᒪᑦᓯᐊᕈᒪᓪᓗᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᑖᓐᓇ ᐊᐃᑉᐲᓯᒪᔪᖅ 

ᓂᓪᓕᕈᓐᓇᖅᑎᑦᑎᓐᓂᐊᕋᒃᑯ 10  

ᒥᓂᑦᓯᓂᑦ. ᒥᔅᑕ ᑰᓕ ᐃᕝᕕᐅᓕᖅᐳᖅ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᒻᒪᖄ ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 

ᑲᑎᒪᔨᐅᖃᑎᒃᑲ. ᑖᓐᓇ 

ᐅᖃᖃᑎᒌᒍᑎᒌᓐᓇᓚᐅᕋᑦᑎᒍ ᐅᑭᐅᖅ 

ᐊᓯᓐᖑᕐᓂᐊᕐᓂᖓ ᑐᓴᖅᐸᓪᓕᐊᕋᑦᑎᒍ 

ᐊᑭᑐᓂᖏᒡᓗ ᓄᓇᕗᑦᒥᐅᓄᑦ ᖃᕆᑕᐅᔭᒃᑯᑦ 

ᑕᑯᖃᑦᑕᖅᐸᓪᓕᐊᓪᓗᑎᒍ. 

ᐊᑕᐅᑦᑎᒃᑰᖅᑑᔭᓕᓚᐅᕐᒪᑕ ᒐᕙᒪᑐᖃᒃᑯᓪᓗ 

ᑕᒪᑐᒥᖓ ᓄᑖᓐᖑᖅᑎᑦᑎᒋᐊᕈᒪᓂᕋᖅᖢᑎᒃ 

ᐅᖃᓕᕐᒪᑕ food mail program-ᒥᒃ. 

 

ᑕᐃᒪ ᑲᑎᒪᔨᑎᒍᑦ ᖃᓄᖅᑑᖃᑦᑕᓕᓚᐅᕋᑦᑕ ᐊᒻᒪ 

ᖃᐅᔨᒪᖁᓪᓗᓯ ᑲᑎᒪᔨᐅᓪᓗᑕ 

ᐱᔪᓐᓇᕐᓂᖃᖃᑦᑕᕋᑦᑕ ᖃᐃᖁᔨᒍᓐᓇᖅᖢᑕ 

ᐱᔪᒪᒃᐸᑕ ᑭᓇᑐᐃᓐᓇᖅ ᓴᖅᑮᒍᓐᓇᕐᒪᑦ ᑖᓐᓇ 

ᐅᓐᓂᖅᓯᐅᕈᑎᒋᓚᐅᖅᓯᒪᓪᓗᒍ ᐃᓕᑉᓯᓐᓄᑦ 

ᐱᔪᓐᓇᕐᓂᖃᖅᑐᒍᑦ ᐅᑯᐊ ᖃᐃᖁᒍᓐᓇᖅᑕᕗᑦ. 

ᓯᕗᓪᓕᖅᐹᒥᒃ ᖃᐃᖁᒍᓐᓇᖅᑕᕗᑦ ᒐᕙᒪᑐᖃᒃᑯᑦ 

ᖃᓄᐃᓕᖓᔪᒥᒃ ᓲᖅ ᐃᓱᒪᖃᕐᒪᖔᑕ. 

 

ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᖁᔭᓕᔾᔪᑎᒋᔪᒪᔭᒃᑲ 

ᑲᑎᒪᔨᓕᒫᑦ ᑕᒪᑐᒥᖓ ᐃᓱᒫᓗᒋᔭᖃᕐᒪᑕ ᖃᓄᖅ 

ᐃᑲᔫᑕᐅᖃᑦᑕᖅᑐᑦ ᓂᕿᑦ ᒥᒃᓵᓄᑦ ᓄᓇᕗᑦᒥᐅᓄᑦ 

ᐃᑲᔪᕐᓂᖃᕐᓂᐊᕐᒪᖔᑦ ᑖᓐᓇ ᐱᔾᔪᑎᒋᓪᓗᒍ 

ᒐᕙᒪᑐᖃᒃᑯᑦ ᐊᓯᓐᖑᖅᐸᓪᓕᐊᔭᖔ 

ᐱᐊᓂᒃᓯᒪᔫᔮᕋᓂ ᓱᓕ ᐅᑉᓗᒥᒧᑦ ᑎᑭᒃᖢᒍ. 

 

ᓂᑭᑦᑖᕐᓗᒋᑦ ᐅᖃᕐᓂᐊᕋᒃᑭᑦ ᑖᒃᑯᐊ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᖁᔭᓐᓇᒦᕈᒪᒻᒥᒐᒃᑭᑦ 

ᑖᒃᑯᐊ ᖃᐃᖁᔭᐅᓯᒪᔪᑦ ᑕᒡᕙᓂ 

ᓯᕗᕋᑦᑎᓐᓅᕈᓐᓇᕋᑖᕐᖓᑕ ᐅᓪᓗᒥ 

ᐱᓕᕆᐊᖃᕐᓂᐊᖅᑎᓪᓗᑕ ᐱᒻᒪᕆᐅᔪᒥᒃ ᑕᒪᓐᓇ 

ᐊᑦᑐᐃᖏᓐᓂᖅᓴᐅᒍᓐᓇᕋᑦᑕ ᐃᓄᓐᓄᑦ ᑕᒪᑐᒥᖓ 

ᓄᑖᒥᒃ ᓂᕿᑦᓯᐊᕙᓕᕆᔾᔪᑕᐅᓂᐊᖅᑐᒥᒃ ᑲᓇᑕᒥ, 

ᑲᓇᑕᐅᑉ ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒥ 

ᐃᑲᔫᑎᒋᒐᓱᐊᖅᑕᖓᓐᓄᑦ.  

 

ᐅᓂᒃᑳᑲᐃᓐᓇᕐᓚᖓ ᐃᒃᓯᕙᐅᑖᖅ, ᖃᓄᖅ 

ᓈᒻᒪᒃᓴᖏᓐᓂᕋᓂᒃ ᑖᒃᑯᐊ ᒐᕙᒪᑐᖃᒃᑯᑦ 

ᑭᒡᒐᖅᑐᐃᔨᖓᑦ ᖃᐃᖅᑯᔭᐅᓚᐅᖅᑐᖅ ᑕᒡᕗᖓ 

ᓯᕗᕌᓅᖁᔭᐅᓪᓗᓂ ᑲᑎᒪᔨᕋᓛᑦ, 

ᐱᖁᔨᕗᖔᕈᑎᑎᒍᑦ ᒪᓕᒐᓕᐅᕐᕕᒻᒥ 

ᑲᑎᒪᔨᕋᓛᖏᑎᒍᑦ ᐊᒻᒪᓗ ᖃᐃᖁᔭᐅᓪᓗᓂ 

ᐅᖃᖅᑎᑦᑎᔨᐊᓐᓄᑦ ᒪᓕᒐᓕᐅᕐᕕᐅᑉ 

ᐊᖏᖅᓯᒪᓐᖏᒻᒪᑦ. ᑲᓐᖑᓇᖅᑐᖅ ᐅᒡᒍᐊᕐᓇᖅᑐᖅ 

ᐊᖏᖅᓯᒪᓐᖏᓐᓂᖏᑦ ᑲᑎᒪᔨᕋᓛᑦ ᓯᕗᕌᓅᕆᐊᒃᓴᖅ 

ᐃᒪᓐᓇ ᑕᑯᒃᓴᐅᑎᑦᑎᒻᒪᑦ ᐃᒪᓐᓇ 

ᐃᑉᐱᒍᓱᑦᑎᐊᖏᒻᒪᑕ ᒐᕙᒪᑐᖃᒃᑯᑦ ᑭᒡᒐᖅᑐᐃᔨᖏᑦ 

ᐊᐱᕆᔭᐅᒐᓗᐊᕋᒥᒃ ᓯᕗᕋᑦᑎᓐᓃᖁᔭᐅᓪᓗᑎᒃ. 

 

ᖁᔭᓐᓇᒦᒃ ᐱᕕᒃᓴᖃᖅᑲᐅᒐᑦᓯ ᑕᒡᕗᖓ 

ᓯᕗᕋᑦᑎᓐᓅᓃᕈᓐᓇᖅᑐᓯ ᖁᔭᓐᓇᒦᖅᐸᑦᓯ.  

 

ᐃᒃᓯᕙᐅᑖᖅ, ᐱᒻᒪᕆᐅᒻᒪᑦ ᓇᓗᓇᐃᕆᐊᖃᕋᑦᑕ 

ᑕᒪᒃᑯᐊ ᓄᓇᕗᒥᐅᑦ ᐊᖏᕈᑎᖃᖅᓯᒪᒻᒪᑕ 

ᖃᖔᓗᓂᑦ ᓇᒻᒥᓂᕆᔭᐅᓯᒪᔪᒥᒃ ᑕᐃᑲᓂ ᑕᕆᐅᑉ 

ᐊᑭᐊᓂᒥᐅᑎᑐᑦ ᐊᑯᑭᑦᑐᒥᐅᑎᑐᓪᓘᓐᓃᑦ ᓲᕐᓗ 

ᓂᐅᕕᕐᕕᓐᓂ ᖃᑦᑎᑲᓪᓚᓐᓂ ᑲᓇᑕᒥᓕ 

ᐃᓱᒪᖅᓱᕈᓐᓇᕋᑦᑕ. 

 

ᑕᐃᒪᐃᓕᐅᓚᐅᖅᓱᖓ ᐊᒻᒪᑦᑕᐅᖅ 

ᐅᔾᔨᕆᒋᐊᖃᕐᒥᔪᒍᑦ ᑕᒪᓐᓇ ᓄᓇᕗᑦ 

ᐃᓱᒫᓘᑎᖃᑦᑎᐊᕐᖓᑦ. ᑕᒪᒃᑯᐊ ᐃᓅᒐᓱᐊᕐᓂᖅ 

ᐊᑭᑐᔪᐊᓘᑎᓪᓗᒍ ᑖᒃᑯᐊ ᑕᒪᓐᓇ 

ᐃᓱᒫᓘᑎᒋᔭᐅᓂᖅᐹᖑᓚᐅᖅᑐᖅ 

ᓂᕈᐊᖅᑕᐅᓯᒪᕕᒋᓯᒪᔭᑦᑎᓐᓄᑦ. 

ᐱᒻᒪᕆᐅᓕᖅᐸᓪᓕᐊᑐᐃᓐᓇᖅᓱᓂ ᑖᒃᑯᐊ  



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᕆᐊᖅᐸᓪᓕᐊᔪᑦ ᐊᖏᔪᐊᓗᒻᒥᒃ ᐊᒻᒪᓗ 

ᓂᐅᕕᐊᒃᓴᐃᑦ ᐃᓅᔾᔪᑕᐅᒋᐊᓖᑦ ᐃᒪᓐᓇ 

ᐊᑭᑐᓗᐊᒧᑦ ᓂᐅᕕᐊᕆᔭᒃᓴᐅᒍᓐᓃᓕᕐᒪᑕ ᓲᕐᓗ 

ᐆᒃᑑᑎᖃᕈᒪ ᑕᐃᒃᑯᐊ ᐃᓄᐃᑦ ᐊᖑᓇᓱᑦᑎᓪᓘᓐᓃᑦ 

ᑕᒪᒃᑯᐊ ᐊᑐᖃᑦᑕᕆᐊᖃᖅᑐᑦ ᐃᓛᒃ 

ᐊᖑᓇᓱᖃᑦᑕᕆᐊᖃᖅᑐᖅ ᐃᓅᒐᓱᐊᕐᓗᑎᒃ 

ᐊᑭᑦᑐᕆᐊ ᐊᑭᑭᓪᓕᒋᐊᕈᑎᖃᖅᑎᑕᐅᓐᖏᒻᒪᑕ ᓲᕐᓗ 

ᐱᖁᑎᕐᔪᐊᓄᑦ. ᑕᐃᒪ ᐃᓅᒐᓱᐊᕐᓂᕐᒧᑦ ᐊᑭᐅᔪᖅ 

ᑲᑉᐱᐊᓇᒻᒪᕆᓕᕐᒪᑦ. 

 

ᑕᒪᒃᑯᐊ ᐃᑲᔫᑕᐅᔪᑦ ᐊᑭᑭᓪᓕᒋᐊᖅᑎᑎᔾᔪᑏᑦ 

ᐅᖃᐅᓯᖃᕈᓐᓇᕈᒪ ᑕᐃᒃᑯᐊ ᑎᑎᖅᑲᓂᐊᕐᕕᒃᑯᑦ 

ᓂᕿᓂᑦ ᑎᑭᓴᐃᒍᑎᑎᑦ. ᑕᒪᓐᓇ 

ᐊᑐᖅᑕᐅᒍᓐᓇᖃᑦᑕᓚᐅᕋᓗᐊᕐᒪᑦ ᐃᓄᐃᑦ 

ᐃᓚᖏᓐᓄᑦ ᑕᒫᓂ ᐅᑭᐅᖅᑕᖅᑐᒥ ᖃᕋᓴᐅᔭᒃᑯᑦ 

ᑎᑭᓴᐃᒍᓐᓇᖅᓱᑎᑦ ᓱᑲᔪᒃᑯᓘᓐᓃᑦ ᓂᐅᕕᕐᓗᑎᑦ 

ᐊᒻᒪᓗ ᖃᖓ ᑎᑭᓐᓂᐊᕐᓂᖓ ᐋᖅᑭᒋᐊᖅᓯᒪᓪᓗᒍ 

ᑎᑭᕝᕕᒋᓂᐊᖅᑕᖓᓄᑦ. ᑕᒪᐅᓇ ᐃᓚᖓᒍᑦ ᑕᒪᓐᓇ 

ᐃᑲᔫᑎᒍᓐᓇᑦᑎᐊᓚᐅᕐᖓᑦ ᓂᐅᕕᖅᑎᐅᕙᑦᑐᓄᑦ 

ᑭᓯᐊᓂ ᒫᓐᓇᐅᓕᖅᑐᕐᓕ ᓇᓗᓕᕋᑦᑕ. 

 

ᑕᒪᒃᑯᐊ ᓂᐅᕕᖅᑎᐅᔪᑦ ᓴᖅᑭᒍᒪᔭᖏᑦ. 

ᐅᖃᐅᓯᓯᓘᓐᓃᑦ ᑕᒪᒃᑯᐊ ᐊᑮᑦ 

ᐃᑲᔫᑎᓂᐊᕐᓂᖏᓐᓂ ᑖᒃᑯᐊ ᖃᖓᑦᑕᐅᑎᓄᑦ 

ᐃᑲᔫᑕᐅᔪᑦ ᓂᐅᕕᖅᑎᓄᑦ ᑐᓂᔭᐅᓂᐊᕐᓂᖏᓐᓂ. 

ᑕᐃᒪ ᐅᖃᒃᑲᓂᕐᓗᖓ, ᐃᒃᓯᕙᐅᑖᖅ, ᑖᒃᑯᐊ 

ᐃᓅᒐᓱᐊᕐᓂᕐᒧᑦ ᐊᑭᖏᑦ ᓱᓕ ᐳᐃᒍᖅᑕᐅᖏᒻᒪᑦ 

ᓇᓗᔫᒐᓗᐊᑦ ᑕᒪᒃᑯᐊ ᓂᐅᕈᐊᖅᑕᐅᓯᒪᕕᕗᑦ 

ᓂᐅᕕᖃᑦᑕᖅᑐᑦ ᖃᐅᑕᒫᑦ ᐃᑲᔪᖅᑕᐅᔾᔮᓐᖏᑦᑐᑦ. 

 

ᐊᒥᓱᑲᓪᓚᐅᓚᐅᕐᖓᑕ ᐆᒃᑑᑕᐅᔪᑦ. ᑕᒪᒃᑯᐊ ᐊᑭᖏᑦ 

ᓴᖅᑭᖅᑐᑦ ᐊᑦᑐᖅᑕᐅᓗᐊᕐᓂᐊᖏᑦᑑᒐᓗᐊᑦ ᑭᓯᐊᓂ 

ᐃᖏᕐᕋᔪᓕᕆᔨᒃᑯᓐᓅᓗᐊᕐᓂᐅᓴᒻᒪᑕ. ᑕᐃᒪᐃᒻᒪᑦ 

ᐃᓱᒪᒃᑯᓪᓕ ᑕᒪᓐᓇ ᓈᒻᒪᓐᖏᓐᓂᖓ ᓱᓕ  

ᓱᕐᕋᓗᐊᔾᔮᓐᖏᑦᑐᖅ ᓄᓇᕗᒻᒥ. ᑖᒃᑯᐊ  

ᐃᖏᕐᕋᓂᕐᒧᑦ ᐊᑭᐅᔪᐃᑦ ᐊᑭᑦᑐᕆᐊᕐᓂᐊᒥᒻᒪᑕ. 

ᑖᒃᑯᐊ ᐊᑭᑦᑐᕆᐅᑕᐅᒐᔪᒃᑐᑦ ᐊᑭᓕᐅᑕᐅᒐᔭᖅᑐᑦ 

ᖃᓄᖅ ᐋᖅᑭᓯᓲᖑᒻᒪᑕ ᓇᓗᓇᖅᑑᒐᓗᐊᖅ ᑭᓯᐊᓂ 

ᑐᑭᓯᓚᐅᖅᓯᒪᔾᔮᔪᔅᓴᐅᖏᑕᕗᑦ ᑐᑭᓯᑎᑕᐅᓐᖏᑯᑦᑕ. 

ᑕᒪᓐᓇ ᐃᓱᒪᖅᓲᑎᒋᖅᑰᕋᔅᓯᐅᒃ.  

 

ᑕᐃᒫᒃ ᐃᓱᒪᖅᓱᖅᓱᑕ ᓇᒻᒥᓂᖃᕈᓐᓇᕋᑦᑕ 

ᓂᐅᕕᕐᕕᖃᕐᓗᑕᓘᓐᓃᑦ. ᖃᓄᑭᐊᖅ ᐋᖅᑭᓯᒪᒻᒪᑦ. 

ᑮᓇᐅᔭᓕᐅᖃᑦᑕᑦᑎᐊᕈᓐᓇᖃᑦᑕᕐᒪᑕ ᑕᒪᒃᑯᐊ 

ᓂᐅᕕᕐᕖᑦ ᓇᒻᒥᓂᕆᔭᐅᒐᓗᐊᖅᐸᑦ 

ᑮᓇᐅᔭᓕᐅᕈᑕᐅᒍᓐᓇᑦᑎᐊᕐᓂᖓᓄᑦ. ᑕᐃᒪᐃᒻᒪᑦ 

ᐱᓕᕆᖃᑎᒌᒋᐊᖃᖅᑐᒍᑦ 

ᐱᑕᖃᖅᑎᑦᑎᒍᓐᓇᖁᓪᓗᑕ ᐃᒪᓐᓇ 

ᐃᑲᔫᑕᐅᒐᔭᖅᑐᒥᒃ ᑕᒪᒃᑯᓄᖓ 

ᓂᐅᕕᖅᑎᐅᖃᑦᑕᖅᑐᓄᑦ. ᐃᒪᓐᓇ 

ᐃᓅᒐᓱᐊᕈᑎᖃᕆᐊᖃᖅᑐᑦ ᓄᓇᕗᒻᒥ. ᖃᓄᑭᐊᖅ 

ᓴᖅᑭᑎᑦᑎᓚᐅᕐᒪᖔᑕ ᑭᓯᐊᓂ ᐅᕙᖓ 

ᑐᑭᑖᖅᑎᑦᑎᓯᒪᓂᖓᒍᑦ ᑖᒃᑯᐊ ᒐᕙᒪᑐᖃᒃᑯᑦ 

ᐃᑲᔫᑎᒋᒐᓱᐊᖅᑕᖏᑦ ᐱᐅᓯᕚᓪᓕᖁᓪᓗᖏᑦ 

ᑕᒪᒃᑯᐊ ᑮᓇᐅᔭᓕᐅᕈᑕᐅᕙᑦᑐᑦ 

ᓂᐅᕕᕐᕕᑐᐃᓐᓇᐅᖏᑦᑐᓄᑦ.  

 

ᑲᓇᑕᒥᐅᑦ ᖃᓪᓗᓈᑦ ᓄᓇᖏᓐᓂ ᒥᔅᑕ ᐋᓐᑐᓴᓐ, 

ᒥᔅᑕ ᒧᐊᕆᓴᓐ ᓂᕈᐊᕈᓐᓇᕐᒪᑕ 

ᐊᑭᑭᓪᓕᒋᐊᖅᑎᑦᑎᒐᓱᐊᕈᓐᓇᖅᓱᑎᑦ ᐊᐅᔭᒃᑯᓘᓐᓃᑦ 

ᑕᒪᒃᑯᐊ ᓂᕿᑦᑎᐊᕙᐃᑦ ᓇᒧᓐᖓᐅᒍᓐᓇᕐᓂᖏᓐᓂ 

ᑕᐃᒫᒃ ᐊᑭᑭᓪᓕᒋᐊᖅᓯᒪᖃᑦᑕᖅᑐᑦ. ᑕᒪᒃᑯᐊᑦᑕᐅᖅ 

ᑲᑐᔾᔨᖃᑎᒌᖑᔪᑦ ᓂᐅᕕᕈᓐᓇᕐᒥᔪᑦ ᑭᓱᓂᑦ 

ᐊᓯᖏᓐᓂ ᓂᐅᕕᕐᕕᓐᓂ ᓲᕐᓗ ᓂᕿᓂᑦ 

ᓄᓇᓕᒻᒥᓄᑦ. 

 

ᑕᐃᒪᓐᓇ ᓂᕈᐊᖅᑎᑕᐅᒍᓐᓇᓐᖏᓐᓇᑦᑕᓘᓐᓃᑦ 

ᐃᓕᔅᓯᓐᓂᑦ ᑭᓯᐊᓂ ᓂᕿᑖᕈᓐᓇᖃᑦᑕᕋᑦᑕ. ᑕᐃᒪ 

ᑕᑯᒍᒪᒐᓗᐊᖅᑐᖓ ᐱᕕᔅᓴᖃᖅᑎᑕᐅᓗᑕ ᑕᒪᒃᑯᐊ 

ᐱᕕᔅᓴᖃᖅᑎᑕᐅᑦᑎᐊᕐᓗᑎᑦ ᓂᐅᕕᖅᑎᐅᖃᑦᑕᖅᑐᑦ.  

ᑖᓐᓇ ᐃᑲᔪᖅᓱᐃᒍᓐᓇᖅᑰᕐᒪᑦ ᓇᒻᒥᓂᖃᖅᑐᓄᑦ 

ᓄᓇᓕᐅᔪᓂᑦ. 

 

ᑕᒪᐅᖓ ᓄᖅᑲᐅᑎᑲᐃᓐᓇᕐᓂᐊᕋᒃᑯ. 

ᐊᐱᖅᑯᑎᔅᓴᖃᕐᓂᐊᕐᒥᒐᒪ ᑭᓱᓄᑦ ᑐᕌᖓᔪᓂᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓇᓪᓕᐊᑐᐃᓐᓇᖅ ᐅᖃᐅᓯᒃᓴᖃᖅᑐᖃᖅᐹ 

ᒪᓕᒐᓕᐅᖅᑎᒥᒃ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᒐᒃᑭᒃ ᑕᒪᒃᑮᒃ ᑎᑎᖅᑲᒃᑲ ᔭᒐᐃᒻᒥᒐᒃᑭ 

ᒥᔅᑕ ᒧᐊᕆᓴᓐ, ᒥᔅᑕ ᒪᑲᓕᓐ ᑕᒻᒪᖅᑰᓐᖏᓚᖓ, 

ᐊᐱᕆᖅᑳᓚᐅᕋᒪ ᑕᒫᓂ ᓄᓇᕗᒥ 

ᐱᓕᕆᐊᒃᓴᖃᖅᑎᑕᐅᒐᒪ ᑖᒃᑯᐊ ᐃᑲᔪᕋᓱᐊᖅᑐᒋᑦ 

ᓂᐅᕕᖅᑎᐅᕙᑦᑐᑦ. ᐃᒃᓯᕙᐅᑖᖅ, ᓄᓇᕗᒥᓗ 

ᐊᓯᐊᒎᕐᕕᖃᓐᖏᑦᑎᐊᕋᑦᑕ ᐃᖏᕐᕋᔾᔪᑎᓄᑦ 

ᐊᔾᔭᖅᑐᐃᔾᔪᑎᓄᑦ ᐊᖅᑯᑎᑯᑖᖃᕋᑕᓗ ᑕᒫᓂ 12ᓂᑦ 

ᑕᖅᑭᓂᑦ ᓄᓇᓕᑦᑎᓐᓂ ᐊᑐᕋᔪᒃᑲᑦᑕ ᖃᖓᑕᔫᓂᒃ 

ᑖᒃᑯᐊ ᐊᔾᔭᖅᑐᐃᔨᑐᐊᕆᕙᒃᑕᕗᑦ ᓇᐃᓈᕐᓗᒍ 

ᐅᖃᓕᒪᓂᐊᖅᑐᖓ ᐊᒻᒪᓗ ᑐᖔᒍᑦ ᑖᓐᓇ 

ᖄᖏᖅᐸᑦ ᐊᐱᖅᑯᑎᒃᓴᖃᖃᑦᑕᕐᓂᐊᕐᒥᒐᒪ  

 

ᐃᒃᓯᕙᐅᑖᖅ, ᐄ, ᑖᒃᑯᐊ 

ᐊᖏᖅᑐᐃᓐᓇᐅᖅᑰᖅᑲᐅᒐᑦᓯ ᑖᒃᑯᐊ 

ᑎᑎᖅᑲᓂᐊᕐᕕᒃᑯᑦ ᓂᕿᑖᖃᑦᑕᕈᑕᐅᓚᐅᖅᑐᑦ 

ᐃᒪᓐᓇ ᐊᑐᓚᐅᕐᒪᑦ ᐊᑐᕆᐊᖃᖅᑕᒥᓂᒃ ᑕᐃᒪ 

ᐊᖏᕐᓂᐊᖅᑰᕋᑦᓯ ᑖᒃᑯᐊ ᓄᑖᑦ ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᓂᕿᑦᓯᐊᕙᓕᕆᔾᔪᑏᑦ ᐃᓕᑦᓯ 

ᑲᒻᐸᓂᖓᓂ ᐃᑲᔫᑎᓂᐊᖅᑐᑦᓴᐅᔫᒐᓗᐊᑦ 

ᓂᐅᕕᕋᖅᑎᐅᔪᓂᓪᓗ ᓄᓇᕗᒥ. ᐊᐱᖅᑯᑎᒐᓕ ᑖᓐᓇ 

ᐱᓪᓗᒍ ᖃᓄᖅ ᑕᒪᓐᓇ ᓇᓗᓇᐃᖅᓯᒍᓐᓇᖅᑭᓯ 

ᑖᒃᑯᐊ ᐊᑭᑭᓪᓕᒋᐊᕈᑕᐅᔪᑦ ᑐᓂᓂᐊᕐᒪᖔᑦᓯᐅᑦ 

ᑕᒪᒃᑯᓄᖓ ᓂᐅᕕᖅᑎᐅᕙᑦᑐᓄᑦ. 

 

ᐃᒃᓯᕙᐅᑖᖅ, ᐃᕝᕕᑎᒍᑦ ᐊᐱᕆᒍᒪᒐᒪ ᒥᔅᑕ ᒪᑲᓚᒃ 

ᓯᕗᓪᓕᐅᓗᓂ ᐊᒻᒪᓗ ᒥᔅᑕ ᒧᐊᕆᓴᓐ 

ᑐᒡᓕᕆᓂᐊᕐᓗᓂᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐅᖃᐅᓯᒃᓴᑐᐃᓐᓇᕐᓃᒃᑲᑦᑕ ᑖᓐᓇ  

ᓴᖅᑭᓂᐊᕐᖓᑦ ᐊᐱᖅᓱᕐᓂᖅ ᓯᐊᕈᒐᓛᒃ. ᒥᔅᑕ 

ᓂᓐᖓᖅ, ᖁᔭᓐᓇᒦᒃ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᓇᓗᓕᖅᑎᒃᑲᕕᓐᖓ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ 

ᐊᐱᖅᓱᕐᓂᖃᓐᖏᓇᑦᑕ ᐅᖃᐅᓯᒃᓴᑐᐃᓐᓇᕐᓂᒃ ᒪᓐᓇ 

ᐅᖃᐅᓯᖃᕈᒪᒍᕕᑦ ᐅᖃᖅᑎᑦᑎᒐᑦᑕ ᓯᐊᕈ 

ᐊᐱᖅᓱᕐᓂᐊᖅᑐᒍᑦ.  

 

ᓂᓐᖓᖅ (ᑐᓵᔨᑎᒍᑦ): ᐱᓐᖑᐊᕆᔭᐅᓕᕐᖓᑦ 

ᖃᐅᒪᑯᓗᒐ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐊᐱᖅᑯᑎᒋᓂᐊᖅᑲᕋ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᕈᒪᒋᓪᓗᒍᑦᑕᐅᖅ ᒥᔅᑕ ᒪᒃᒪᓚᓐ ᐊᒻᒪᓗ 

ᒥᔅᑕ ᒧᐊᕆᓴᓐ. 

 

ᐃᒪᓐᓇ ᐊᑭᑦᑐᕋᐅᑎᓂᖅᑕᖃᓐᖏᑉᐸᑦ ᓄᓇᓕᓐᓂᑦ 

ᒥᑭᓂᖅᓴᐅᔪᓂᑦ ᑖᒃᑯᐊ ᐊᑭᐅᔪᑦ 

ᐊᑭᑐᔪᐊᓘᓕᕋᔭᖅᑐᑦ ᑕᒪᓐᓇ ᐊᑭᑦᑐᕋᐅᑎᓂᒃ 

ᐃᓚᒋᔭᐅᒻᒪᑦ ᐃᒪᓐᓇ ᓂᐅᕕᖅᐸᒃᑐᑦ 

ᐊᑭᑐᓗᐊᓐᖏᑦᑐᓂᒃ ᓂᐅᕕᕈᓐᓇᖃᑦᑕᖁᓪᓗᒋᑦ.  

 

ᖃᑦᑏᒃᑭᐊᖅ ᓄᓇᓕᐅᔫᒐᓗᐊᑦ ᑯᐊᐸᖃᖅᑐᐃᑦ 

ᐊᓯᖏᓪᓕᑭᐊᖅ ᒥᑭᓂᖅᓴᓂᖃᐃ ᐊᑕᐅᓰᑦ  

ᖃᓄᑭᐊᖅ ᑕᐃᒪ ᐊᑭᖏᑦ ᐊᔾᔨᒌᓐᖏᑎᒋᕙᑦ 

ᑕᐃᒃᑯᓂᖓ ᓴᓂᖏᓐᓂᒃ  



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

636 

ᐊᑭᑦᑐᕋᐅᑎᖃᑎᖃᖅᑐᑦ ᑖᓐᓇ 

ᐊᐱᖅᑯᑎᒋᒍᒪᓂᐊᕋᒃᑯ ᐊᐱᖅᓱᕐᓇᐅᓕᖅᑲᑦ. 

 

ᑕᐃᒪᑦᑕᐅᖅ ᑐᑭᓯᒋᐊᕈᑎᖃᕐᕕᒋᒍᒪᔭᕋ ᑖᒃᑯᐊ 

ᑯᐊᐸᒃᑯᑦ ᑐᑭᓯᐅᒪᔭᒃᑯᓪᓕ 

ᐊᑭᓖᑎᑦᑎᒋᐊᖃᖃᑦᑕᕐᒪᑕ ᐃᒪᓐᓇ 

ᐊᑭᑐᓗᐊᓐᖏᒃᑳᖓᑦ ᑕᒪᓐᓇ ᑐᓂᔭᐅᑦᑕᐅᑎᒋᔭᕐᒪᑦ 

ᑕᒪᒃᑯᓄᖓ ᓂᐅᕕᖅᑎᐅᖃᑦᑕᖅᑐᓄᑦ.  

ᑕᒻᒪᕈᒪ ᖃᐅᔨᑎᑕᐅᓂᐊᖅᐳᖓ ᑖᒃᑯᐊᓪᓗ 

ᓂᐅᕕᖅᑎᐅᕙᑦᑐᑦ ᐱᐅᓂᖅᓴᓂᒃ ᐊᑭᐅᔪᓂᒃ 

ᐱᑎᑕᐅᖃᑦᑕᕐᓂᖅᓴᐅᒻᒪᑕ ᐊᐱᕆᓂᐊᕋᒃᑯ ᒥᔅᑕ 

ᒧᐊᕆᓴᓐ ᐊᐱᖅᓱᕐᓇᐅᓕᖅᑲᑦ. ᑖᒃᑯᐊ 

ᐊᔾᔨᒌᓐᖏᑦᑐᐃᑦ ᓂᖏᑦ ᑯᐊᐸᒃᑯᓪᓗ ᓂᐅᕕᕐᕖᓪᓗ 

ᐃᒪᓐᓇ ᖃᓄᖅ ᐊᔾᔨᒌᓐᓂᖅᓴᐅᒐᔭᖅᐸᑦ ᑕᒪᒃᑯᐊ 

ᑕᐃᒫᒃ ᐊᑭᑦᑐᕋᐅᑎᓕᖃᖅᑐᐃᓐᓇᐅᑉᐸᑕ. 

 

ᑐᓐᖓᓱᑦᑎᑦᑎᒍᒪᑐᐃᓐᓇᕋᑖᖅᑐᖓ ᑖᒃᑯᓂᖓ. 

ᑖᓐᓇ ᐱᒻᒪᕆᐅᓂᐊᕐᒪᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ 

ᐱᒋᐊᖃᕋᑦᑎᒍ ᑐᓂᒋᐊᖃᕋᑦᑎᒍ 

ᓂᕈᐊᖅᑕᐅᓯᒪᕕᒋᔭᑦᑎᓐᓄᑦ ᑐᑭᓯᐅᒪᒋᐊᖃᕐᒪᑕ 

ᑕᒪᒃᑯᐊ ᐊᑭᓕᖅᑐᐃᓂᐅᖃᑦᑕᖅᑐᓂᒃ ᑕᒪᒃᑯᐊᓗ 

ᐃᓚᖏᑦ ᑮᓇᐅᔭᓕᐅᓐᖏᑦᑐᑦ 

ᓂᕆᔨᖃᑦᑕᕆᐊᖃᖅᑐᑦ ᐃᓱᒪᒃᓴᖅᓯᐅᕈᑎᒋᔭᕗᑦ. 

 

ᒫᓐᓇᐅᔪᖅ ᑕᒡᕗᖓ ᑖᓐᓇ 

ᐅᖃᐅᓯᕆᒍᒪᑐᐃᓐᓇᕋᑖᕋᒃᑯ ᑕᒪᒃᑯᐊ ᓂᐅᕕᕐᕖᑦ 

ᐱᕕᒃᓴᖃᓕᕈᒪ ᑕᐃᒪ ᐊᐱᖅᓲᑎᒋᒍᒪᓂᐊᕋᒃᑭᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓯᖏᓪᓗ 

ᐅᖃᐅᓯᔅᓴᖃᖅᑐᖃᖅᐸ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒧᐊᕆᓴᓐ ᐊᒻᒪ ᒥᔅᑕ 

ᒪᒃᒧᓚᓐ ᑕᒡᕙᓂ ᓯᕗᕋᑦᑎᓐᓃᒍᓐᓇᕋᕕᑦ ᑕᒪᑐᒥᖓ 

ᐱᒻᒪᕆᐅᔪᒥᒃ ᐅᕙᑦᑎᓐᓄᓕᒫᖅ ᑕᒫᓂ 

ᐅᑭᐅᖅᑕᖅᑐᒥᓗ  

ᐱᐊᓗᖅᑐᒥ ᐅᖃᐅᓯᖄᕐᔪᒍᒪᒐᒪ ᖃᑦᓰᓇᕐᓂᒃ 

ᐃᖃᓗᑦᑑᑦᑎᐊᒥᐅᑕᐅᔪᖓ ᑖᕙᓂ ᐅᐊᓕᓂᕐᒥ.  

 

12 ᐊᕐᕌᒎᓕᖅᑐᑦ ᓄᓇᓕᕗᑦ ᑲᑎᒪᔩᓪᓗ 

ᓇᓗᓇᐃᖅᓯᓚᐅᖅᓯᒪᒻᒪᑕ. ᑕᒪᓐᓇ ᓂᕿ 

ᐱᒻᒪᕆᐅᓂᖅᐹᖑᒻᒪᑦ ᓄᓇᓖᑦ ᐃᓄᐃᑦ 

ᑳᖃᑦᑕᕆᐊᖃᓐᖏᒻᒪᑕ ᑕᐃᒫᒃ ᓂᕿᑖᕐᕕᒃᓴᒥᒃ 

ᐊᔪᖅᓴᓗᐊᖅᑐᓄᑦ ᐋᖅᑭᒃᓯᓚᐅᖅᓯᒪᒐᑦᑕ ᑕᒪᒃᑯᐊ 

ᓂᕆᔭᔅᓴᖃᓐᖏᑎᐊᒻᒪᕆᒃᑐᑦ ᓂᕆᒍᓐᓇᖁᓪᓗᒋᑦ 

ᐃᑲᔪᖃᑦᑕᐅᑎᖁᓪᓗᒋᓪᓗ. ᐄ, ᐊᒥᓱᓂᒃ ᐃᓄᓐᓂᒃ 

ᐃᑲᔪᖅᓯᒪᓕᖅᑐᒍᑦ. 

 

ᐊᒻᒪᓗ ᐅᐱᒋᓪᓗᒍ ᑖᒃᑯᐊ ᓂᕿᓂᒃ 

ᓄᐊᑦᓯᕕᐅᖃᑦᑕᖅᑐᑦ ᐊᔪᖅᓴᖅᑐᓄᑦ 

ᐊᐅᓚᑦᓯᐊᕐᓂᖃᕐᒪᑦ ᐃᖏᕐᕋᑦᓯᐊᖅᓱᓂᓗ 

ᐃᑲᔪᖅᓱᖅᑕᐅᑦᑎᐊᖅᓱᓂᓗ ᓄᓇᓕᖕᓄᑦ ᑕᕝᕙᓂ 

ᓂᕿᓂᒃ ᓄᐊᑦᑎᕕᖕᓂᒃ. ᑖᒃᑯᐊ 50-ᓂᖃᐃ 

ᖃᑕᓐᖑᑎᒌᓂᑦ ᐊᒃᓱᕈᖅᑐᓂᒃ ᐃᑲᔪᖃᑦᑕᖅᑐᑦ 

ᐃᒪᓐᓇ ᓂᕿᑦᓯᐊᕙᖕᓂᒃ ᓂᐅᕕᕈᓐᓇᓐᖏᑦᑐᑦ 

ᓂᐅᕕᐊᓂᒍᓐᓇᓐᖏᑦᑐᑦ ᐅᕝᕙᓘᓐᓃᑦ 

ᐊᑭᑐᓗᐊᖅᓴᖅᑐᑦ ᐃᓚᖏᓐᓂᒃ ᓂᕿᓂᒃ ᐃᓚᖏᑦ 

ᐃᖅᑲᓇᐃᔮᖃᖅᑎᓐᓇᒋᑦ ᐊᒻᒪᓗ 

ᐊᑲᐅᓐᖏᓕᐅᕈᑎᖃᕐᓂᕐᒥᓄᑦ. 

 

ᐃᒪᓐᓇ ᑕᐃᒪᓐᓇᐃᓕᖅᑎᓯᒪᔪᑦ ᒐᕙᒪᕗᑦ 

ᐅᕝᕙᓘᓐᓃᑦ ᑲᑎᒪᔨᐅᔪᓕᒫᑦ ᓯᕗᓪᓕᐅᔾᔨᓯᒪᒻᒪᑕ 

ᐊᒻᒪᓗ ᑖᒃᑯᐊ ᖁᕐᓗᖅᑐᒦᙶᖅᓯᒪᔪᖅ ᒥᔅᑕ ᑕᑉᑑᓇ, 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑕᒪᑐᒥᖓ ᓯᕗᓕᖅᑎᐅᖃᑕᐅᕐᒪᑦ ᐱᓕᕆᐊᖃᖅᓱᓂ 

ᐊᕕᒃᑐᖅᓯᒪᓂᐅᔪᓂᑦ ᑕᒪᒃᑯᐊ 

ᐊᔪᖅᓴᓗᐊᕈᓐᓃᑎᑦᓯᒐᓱᐊᖅᓱᑎᒃ ᑕᒫᓂ 

ᐊᕕᒃᑐᖅᓯᒪᓂᕐᒥᓂ ᓄᓇᕘᓕᒫᒥ ᐃᓱᓕᓐᓂᖃᖅᑐᑎᑦ 

ᐊᑕᐅᒃᓯᒃᑯᑦ  

ᑲᑎᒪᓪᓗᑎᑦ ᑕᒫᓂ ᐃᖃᓗᓐᓂ ᓄᕕᐱᕆᐅᓚᐅᖅᑐᒥ. 

 

ᐃᖃᓗᒃᑑᑦᑎᐊᓃᓚᐅᕋᒪ ᐱᓇᓱᐊᕈᓰᓐᓂᒃ 

ᒪᕐᕉᓚᐅᖅᑑᓐᓂᒃ ᐃᒃᓯᕙᐅᑕᕆᔭᐅᓪᓗᖓ ᑖᒃᑯᓂᖓ 

ᐸᕐᓇᐅᑎᖃᖅᑎᓪᓗᑕ ᑲᑎᒪᖃᑦᑕᓚᐅᕋᑦᑕ 30-ᒥᑦ 

35-ᓄᑦ ᖃᐅᑕᒫᑦ ᐅᐸᑦᑕᖃᐅᑦᑕᓚᐅᖅᑐᒍᒋᑦ  

ᐅᓐᓄᒍᔾᔭᐅᕙᑦᑐᑎᑦ ᑎᑭᕋᑕᖅᓱᒍ ᑕᒪᓐᓇ 

ᓱᒃᑰᓗᐊᕐᓂᖅ ᓄᖑᑎᕋᓱᐊᕈᒪᓪᓗᒍ ᑕᒪᓐᓇ 

ᓂᕿᖃᕆᐊᖃᕐᓂᖏᑦ ᑖᒃᑯᐊ 

ᓯᕗᓪᓕᐅᔾᔭᐅᑦᓯᐊᓚᐅᖅᑐᑦ ᐊᒥᓱᓗᐊᑦ ᓄᓇᕗᒥᐅᑦ 

ᑳᖃᑦᑕᕐᒪᑕ. ᖃᓄᐃᓕᐅᕈᑎᒋᒋᐊᖃᕋᑦᑎᒍ  

ᑕᒪᓐᓇ ᒐᕙᒪᑎᒍᑦ ᓇᐅᒃᑯᓕᒫᖅ ᒐᕙᒪᐅᒐᓗᐊᖅᐸᑦ 

ᐊᓯᖏᓪᓗ ᑲᑐᔾᔨᖃᑎᒌᖑᔪᑦ ᓇᖕᒥᓂᖅ 

ᐱᓕᕆᕕᖃᖅᑐᑦ ᑖᒃᑯᐊ ᐃᑲᔪᖅᑎᒌᓪᓗᑎᒃ 

ᐱᓕᕆᒃᐸᑕ ᖃᓄᖅ ᓇᓂᓯᓗᑎᒃ ᖃᓄᖅ 

ᐃᑲᔪᑦᓯᐊᕈᓐᓇᕐᓂᖅᐹᖑᒻᒪᖔᑦᑕ ᖃᓄᖅ 

ᓂᕆᑎᑕᐅᑦᑎᐊᕈᓐᓇᕐᒪᖔᑕ ᑕᒪᒃᑯᐊ ᑳᒃᑐᑦ 

ᓂᕿᑦᑎᐊᕙᖕᓂ ᐃᓅᑦᑎᐊᖁᓪᓗᒋᑦ ᓄᓇᓕᑦᑎᓐᓂ. 

 

ᐊᕐᕌᒍ ᐊᒥᓲᓐᖏᑦᑐᐃᑦ ᑕᒪᓐᓇ 

ᓴᖅᑭᑎᑦᑎᓚᐅᖅᓯᒪᒐᒪ ᑳᖃᑦᑕᖅᑐᓂᑦ ᑕᒫᓂ 

16,000-ᓂᑦᑐᐃᑦ ᓲᕐᓗ ᓇᓗᓇᐃᒃᑯᑕᖓᑕ 

ᓱᒃᑰᓗᐊᕿᓕᖅᑐᐃᑦ ᐊᑖᓃᒻᒪᑕ. ᐃᓄᓕᕆᔨᑐᖃᒃᑯᑦ 

ᐃᖃᓗᒃᑑᑦᑎᐊᓂ $384 ᐱᓇᓱᐊᕈᓯᖅ ᐊᑕᐅᓯᕐᒥ 

ᖃᑕᓐᖑᑎᒌᓄᑦ ᓯᑕᒪᓂᑦ ᐃᓚᖃᖅᑐᓂᑦ ᓲᕐᓗ 

ᑕᐃᒫᒃ ᒪᕐᕈᐊᖅᑎᓪᓗᐊᖅᑐᒍ ᐊᑭᖃᖃᑦᑕᓕᓚᐅᕐᒪᑦ 

ᓲᕐᓗ ᐃᐊᑦᒪᓐᑕᓐ ᓴᓂᐊᓂᒃ.  

 

ᐊᒥᓱᐃᑦ ᐊᑭᑐᓗᐊᖅᓴᕐᒪᑕ ᐊᒥᓱᑦ 

ᐃᖅᑲᓇᐃᔭᖅᑑᒐᓗᐊᑦ ᒐᕙᒪᐃᑦ 

ᐃᖅᑲᓇᐃᔭᕐᕕᖃᖅᑑᒐᓗᐊᑦ ᓇᒻᒥᓂᖃᖅᑐᓂᓗ 

ᑭᓯᐊᓂ ᓂᕿᑦᓯᐊᕙᓐᓂᑦ ᐊᑭᑐᓗᐊᖅᓴᕐᖓᑕ ᐃᒫᒃ 

ᑮᓇᐅᔭᑭᔅᓴᒧᑦ ᓂᐅᕕᕈᓐᓇᓐᖏᑦᑐᐃᑦ  

ᐊᑭᑐᓗᐊᕐᓂᖏᓐᓄᑦ. ᐱᓇᓱᐊᕈᓯᐅᓚᐅᖅᑐᖅ 

ᐊᐅᓪᓚᐸᓪᓕᐊᓪᓗᖓ ᖃᐅᔨᒪᔭᕋᐃᓛᒃ ᐃᒪᓐᓇ  

ᐴᖃᐅᒻᒥᒃ ᓂᐅᕕᖅᑕᒥᓂᒃ ᑕᐃᒫᒃ ᐊᕝᕙᓪᓗᐊᖓᓂ 

ᐊᑭᓕᔅᓴᓂᑦᑐᕕᓂᐅᓂᕋᓚᐅᕐᖓᑦ ᑮᓇᐅᔭᒃᑯᕕᒻᒥᒃ. 

ᑕᐃᒪᓐᓇᐃᑦᑐᓂᑦ ᑕᑯᒍᒪᓐᖏᓇᑦᑕ ᐃᒪᓐᓇ, 

ᑮᓇᐅᔭᒃᑯᕕᒻᒥᑦ ᐊᑐᖅᑐᐊᖃᑦᑕᕐᓗᑎᑦ 

ᓂᕿᑖᕈᑎᔅᓴᓄᑦ.” ᒥᑕᓚᐅᖅᑑᒐᓗᐊᖅ, ᑭᓯᐊᓂ 

ᑐᑭᓯᓇᓚᐅᖅᑐᖅ ᐊᑭᑐᔫᒻᒪᑦ ᓂᕿᑖᖃᑦᑕᖅᑐᓂ.  

 

ᓄᓇᓕᑦᑎᓐᓂᓕ ᐃᖃᓗᒃᑑᑦᑎᐊᕐᒥ 

ᐅᓪᓛᕈᕐᒥᑕᖅᑎᑦᑎᖃᑦᑕᕋᑦᑕ ᐃᓕᓐᓂᐊᖅᑎᓂᑦ 

ᐃᓕᓐᓂᐊᕆᐊᖅᑐᓂᑦ ᖃᐅᑕᒫᑦ. ᑕᐃᒪ ᐅᓪᓗ 

ᐊᑕᐅᓯᕐᒥᒃ ᐊᑕᐅᓯᐊᕐᓗᓂᐅᓐᓃᑦ ᓂᕆᑦᓯᐊᖅᐸᑦ. 

ᒪᓕᒐᓕᐅᖅᑎᕗᓪᓗ ᒐᕙᒪᒃᑯᓪᓗ ᑕᐃᒫᒃ 

ᐃᑲᔪᕋᓱᐊᖃᑦᑕᖅᓯᒪᒻᒪᑦ ᐃᑲᔪᖅᑕᐅᒋᐊᖃᕐᒥᒐᑦᑕ 

ᑕᒫᓂ. 

 

ᑕᐃᒪ ᑲᑎᒪᓂᖃᕐᓂᐊᕋᑦᑕ ᐅᓪᓗᒥ ᐊᒻᒪᓗ ᖃᐅᑉᐸᑦ. 

ᑎᑎᖅᑲᑦᑖᑲᑕᒃᑲᒪ ᖃᕋᑕᐅᔭᒃᑯ ᐊᐱᖅᓱᖁᔨᔪᓂᑦ 

ᑕᒪᓐᓇ ᐱᓪᓗᒍ, ᐃᓚᖏᑦ ᓴᖅᑭᑎᓐᓂᐊᕋᒃᑭᑦ 

ᐊᒻᒪᓗ ᖁᕕᐊᓱᓐᖏᑦᑐᑦ ᐊᒥᓲᓪᓗᑎᑦ 

ᐃᖃᓗᒃᑑᑦᑎᐊᓂ. ᑖᒃᑯᐊ ᓂᖀᑦ ᐊᑭᖏᑦ ᓱᓕ 

ᐊᑭᑐᓗᐊᕐᓂᕋᖅᑐᒋᑦ ᐊᒻᒪᓗ ᐊᑭᑭᓪᓕᒋᐊᖅᑐᓂᑦ 

ᑕᑯᕙᓪᓕᐊᖏᓐᓂᕋᖅᓱᑎᑦ. ᑕᐃᒪᓐᓇ 

ᐃᒃᓯᕙᑐᐃᓐᓇᔾᔮᓐᖏᑦᑐᖓ ᑐᑭᓯᐊᓂᕋᕐᓗᒋᑦ ᖃᓄᖅ 

ᑖᒃᑯᐊ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᓂᕿᑦᑎᐊᕙᓕᕆᔾᔪᑕᐅᔪᖅ ᖃᓄᖅ ᐋᖅᑭᓯᒪᒻᒪᖔᑕ 

ᐊᒻᒪᓗ ᖃᓄᖅ ᐊᐅᓚᓂᖃᕐᒪᖔᑕ. 

 

ᑕᐃᒫᒃ ᐅᖃᐅᓯᕆᐊᓐᖓᕐᓃᑦ ᑐᓴᖅᑲᐅᔭᕋᓗᐊᒃᑲ 

ᓇᒻᒥᓂᖃᕋᔅᓯ ᑮᓇᐅᔭᓕᐅᕈᑎᖃᕋᓱᐊᖅᓱᑎᑦ. 

ᑕᒪᓐᓇ ᑐᑭᓯᐅᔭᕋᓗᐊᕋᒃᑭᑦ ᐊᒻᒪᓗ 

ᑮᓇᐅᔭᐃᕐᔪᐊᖅᓯᒪᓪᓗᓯ ᐱᖁᑎᕐᔪᐊᓄᑦ ᑕᒪᓐᓇ 

ᑐᑭᓯᐊᔭᕋᓗᐊᕗᑦ.  

ᐄ, ᑕᒪᒃᑯᓂᖓ ᐃᑲᔪᖅᓱᐃᔪᒍᑦ ᑕᐃᒪᓐᓇ 

ᓄᓇᓕᓐᓂ ᐃᑲᔪᖅᑐᐃᖃᑦᑕᖅᑐᓂᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᑐᓂᓪᓗ. ᑭᓯᐊᓂ ᐃᒪᓐᓇ 

ᐃᓄᐃᑦᑕᐅᖅ ᑕᒪᒃᑯᐊ ᓂᕿᑦᑎᐊᕙᓐᓂᑦ 

ᓂᕈᒍᓐᓇᕆᐊᖃᕋᓗᐊᕐᒪᑦ ᓄᓇᕗᒻᒥ 

ᐊᑭᑐᓗᐊᕌᓗᓐᖏᓪᓗᒋᑦ ᓄᓇᕗᒻᒥ. ᐃᒪᓐᓇᓗ 

ᓂᕆᒐᔅᓴᖏᓐᓂ ᓇᓗᓇᐃᖅᓯᒍᓐᓇᖅᓯᒪᒍᒪᒐᑦᑕ. 

 

ᒐᕙᒪᕗᑦ ᐊᔭᐅᖅᑕᐅᒻᒪᑦ ᐱᓕᕆᕕᐅᔪᐃᓪᓗ 

ᑮᓇᐅᔭᖁᑎᕗᓪᓗ 

ᐅᓄᖅᓯᒋᐊᖏᓐᓇᕆᐊᖔᖃᕋᑦᑎᒍ. ᓲᕐᓗ 

ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᑲᔪᖅᑕᐅᒋᐊᖅᑐᕈᒪᖃᑦᑕᖅᑐᑦ ᐃᒪᓐᓇ 

ᓂᕿᑖᕈᓐᓇᖁᓪᓗᒋᑦ ᐊᓐᓄᕌᓂᓪᓗ ᑕᒪᓐᓇ 

ᐊᒃᓱᕈᕈᑎᒋᒐᑦᑎᒍ ᒐᕙᒪᒃᑯᓐᓂ. ᑕᐃᒫᒃ 

ᒪᓕᒐᓕᐅᖅᑏᑦ ᕿᓂᖁᔭᐅᒻᒪᑕ ᐃᓅᓯᖏᓐᓄᑦ 

ᐱᐅᓯᕚᓪᓕᕈᑎᔅᓴᓂᑦ. 

 

ᐅᕙᒍᑦ ᒥᓂᔅᑕᐅᓪᓗᑕᓗ ᑕᐅᑐᒋᐊᖃᕋᑦᑕ ᑕᒪᑉᑕ-

ᑎᒍᑦ ᑕᒪᒃᑯᐊ ᓄᓇᓕᒻᒥᐅᒃ ᐱᖁᑎᕗᑦ 2013-

ᖑᓕᖅᑲᑦ ᐃᒪᓐᓇ 

ᐃᓱᒫᓗᒋᐅᑐᖃᕆᐊᖃᓐᖏᒃᑲᓗᐊᕐᒪᑦ ᐃᓄᒻᒥᒃ 

ᖃᓄᖅ ᓂᕆᓂᐊᓕᕋᓗᐊᕐᒪᖔᕐᒥᒃ 

ᐃᓅᔾᔪᑎᒋᒋᐊᖃᑦᑕᕐᒥᓂᒃ. ᓲᕐᓗ ᑲᓇᑕᒥ 

ᐊᕕᑦᑐᖅᓯᒪᓂᕕᓪᓘᓐᓃᑦ ᓄᓇᕗᑦ. 

 

ᑕᕝᕗᖓ ᐅᖃᐅᓯᖃᓚᐅᕐᓂᐊᕋᒪ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐅᖃᐅᓯᒃᓴᐃᑦ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒻᒥᔮᒃᑲᑦᑕᐅᖅ 

ᖃᐃᔪᓐᓇᓐᖑᐊᑕᖅᓯᓇᕐᖓᑎᒃ ᑕᕝᕗᖓ. ᑕᐃᒪᐃᓛᒃ 

ᐊᑑᑎᖃᒻᒪᕆᒻᒪᑦ ᓄᓇᕗᒻᒥᐅᓄᑦ ᐊᕐᕕᐊᒧᓪᓗ 

ᑭᒡᒐᑐᖅᑕᕐᓄᑦ. 

 

ᐅᖃᐅᓯᒃᓴᑐᐃᓐᓇᖅ, ᐊᐱᖅᑯᑎᒃᓴᖃᕐᓂᐊᕆᓪᓗᖓ 

ᐊᕐᕕᐊᓂ ᐃᓱᒫᓗᒍᑎᖃᕐᖓᑕ ᑕᐃᒃᑯᐊ  

ᓂᐅᕕᕐᕕᖃᖅᐸᑦᑐᑦ ᖃᓄᕐᓗ 

ᐋᔩᖃᑎᖃᖅᐸᒻᒪᖔᑦᑎ ᑕᐃᒃᑯᓄᖓ 

ᖃᖓᑕᓲᓕᕆᔨᐅᔪᓄᑦ ᐊᒻᒪᓗ 

ᖃᓄᐃᑦᑑᒍᓐᓇᕐᒪᖔᑕ ᖃᐅᔨᒪᔪᖓ ᑕᕝᕙᓐᖓᑦ, 

ᐃᓛᒃ ᑎᑭᓴᐃᕕᐅᖃᑦᑕᓚᐅᖅᓯᒪᔫᒐᓗᐊᑦ 

ᑎᑭᓴᐃᕕᐅᖃᑦᑕᔾᔮᒍᓐᓃᕐᖓᑕ ᐃᒫᒃ 

ᐃᓗᐃᒃᑲᒡᒍᑎᐊᓗᓐᓂᓪᓕ ᑲᒪᖃᑦᑕᓐᖏᒻᒪᑕ 

ᐊᒻᒪᓗᑦᑕᐅᖅ ᑐᑭᓯᐅᒪᔭᒃᑯᑦ ᑕᒪᒃᑯᐊ 

ᐸᐃᑉᐹᓕᕆᔭᐅᓂᖏᑦ ᐱᔭᕆᐊᑐᔪᒻᒪᕆᐊᓘᒻᒪᑕ 

ᑕᐃᒃᑯᐊ ᒥᑭᓂᖅᓴᐅᔪᑦ ᑕᒪᒃᑯᓂᖓ 

ᐃᖅᑲᓇᐃᔭᖅᑎᖃᓐᖏᒻᒪᑕ.  

 

ᐊᒻᒪᓗ ᐅᖃᐅᓯᕆᔭᐅᕇᕐᒥᔪᑦ ᐅᖃᐅᓯᑦᓴᑐᐃᓐᓇᕋ, 

ᑖᒃᑯᐊ ᐋᔩᕋᖃᑎᒌᓐᓂᕆᕙᑦᑕᓯ 

ᖃᖓᑕᓲᓕᕆᔨᒃᑯᓐᓄᑦ ᒐᕙᒪᑐᖃᒃᑯᓐᓂᒃ ᐃᒫᒃ 

ᖃᑦᑏᓐᓇᐅᓂᖅᓴᐅᕙᓪᓚᐃᔪᑦ ᐅᕝᕙᓘᓐᓃᑦ 

ᐃᓚᖓᒍᖅᑲᐃ ᑮᓇᐅᔭᓕᐅᕈᑕᐅᓂᖅᓴᐅᔪᖅ 

ᓄᓇᓕᓐᓂ ᑖᓐᓇ ᐅᖃᐅᓯᕆᓪᓗᒍ. 

 

ᖁᔭᓐᓇᒦᒃ ᐅᕙᓃᒍᓐᓇᕋᑦᓯ ᐊᒻᒪᓗ 

ᐊᐱᖅᓱᕐᓂᐊᕋᑦᑕ ᕿᓚᓈᖅᐳᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᐅᑦᓴᒃ. ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᖁᔭᓐᓇᒦᕆᓪᓗᒋᑦ ᑖᒃᑯᐊ 

ᑕᕝᕗᓐᖓᖅᑐᑦ  

ᓂᐅᕕᖅᑎᑯᓐᓂᓪᓗ ᑯᐊᐸᒃᑯᓐᓂᓪᓗ 

ᑭᒡᒐᖅᑐᐃᓪᓗᑎᒃ. ᑖᓐᓇ ᐃᑉᐱᒋᔭᐅᓪᓚᕆᒻᒥᒻᒪᓂᓛᒃ 

ᓄᓇᑦᑎᓐᓂ ᑲᖏᖅᑐᒑᐱᒡᒥ 

ᑯᐊᐸᖃᓐᖏᒃᑲᓗᐊᖅᑐᒍᓪᓕ ᓄᓇᑦᑎᓐᓂ North 

West Company ᓂᐅᕕᕐᕕᖃᕐᒥᒐᑦᑕ. 

ᐊᒻᒪ ᐊᐃᑦᑖᖑᒐᓗᐊᓪᓕ ᑕᐃᒃᑯᐊ 

ᖃᐃᖅᑯᓯᒪᒻᒥᔭᕋᓗᐊᕗᑦ ᒫᓐᓇ 

ᖃᐃᔪᓐᓇᐃᓕᖅᑲᒻᒪᑕ ᒐᕙᒪᑐᖃᒃᑯᓐᓃᖔᖅᑐᑦ 

INAC-ᑯᓐᓃᖔᖅᑐᑦ. ᑕᒪᓐᓇ ᐋᖅᑭᑦᑕᐅᕙᓪᓕᐊᔪᖅ 

ᐃᖅᑲᐃᓯᓐᓇᑐᐃᓐᓇᑎᓪᓗᒍ ᑕᐃᑦᓱᒧᖓ gun 

registry-ᒧᑦ. ᐱᔭᕇᖅᓯᒪᑎᓐᓇᒍ  

ᐊᐅᓚᔾᔭᑦᑕᐅᒋᐊᖅᑐᓂ ᐊᒻᒪ 

ᐊᑭᑦᑐᖅᐸᓪᓕᐊᓂᐊᕐᓂᖓ ᑕᑯᒃᓴᐅᔫᔮᖅᑎᓪᓗᒍ 

ᑕᒪᓐᓇ ᑕᒪᐅᖓ ᓄᓇᑦᑎᓐᓄᑦ ᑐᕌᖅᑎᑕᐅᔪᖅ 

ᓄᓇᕗᒻᒧᑦ. 

 

ᑕᐃᔅᓱᒥᖓ ᐃᓄᒃᑐᓂᓛᒃ ᐅᖃᓪᓚᐅᔾᔭᐅᓚᐅᕐᒥᒐᒪ 

ᑕᐃᒪᓐᓇ ᑕᒪᓐᓇᒎᖅ ᑎᑎᖅᑲᑎᒎᕈᓐᓇᖃᑦᑕᑎᓪᓗᒋᑦ 

ᓂᖀᑦ ᓇᒻᒥᓂᖅ ᑎᑭᓴᐃᔪᓐᓇᖃᑦᑕᖅᑐᓄᑦ 

ᖁᐊᒃᑯᕕᖓ ᑕᑕᖃᑦᑕᕈᓐᓇᓚᐅᖅᑑᒐᓗᐊᖅ ᒫᓐᓇ 

ᐃᓗᓕᖃᕈᓐᓇᐃᓕᖕᒪᑦ ᐊᒃᑐᖅᑕᐅᓯᒪᓂᑯᒧᑦ 

ᑕᒪᑐᒧᖓ ᑎᑎᖅᑲᑎᒎᕈᓐᓇᐃᓪᓕᓂᖏᓐᓄᑦ 

ᓂᕿᑦᑎᐊᕙᐃᑦ, ᐃᓛᒃ ᓂᖀᑦ. 

ᓂᕿᑦᑎᐊᕙᑦᑐᕙᔪᔪᒍᑦ ᓂᕿᑦᑎᐊᕙᓐᓂᒃ 

ᓄᓇᑦᑎᓐᓂ ᓄᓇᓕᓕᒫᑦᑎᓐᓂᓪᓗᖃᐃ 

ᐃᓅᖃᑎᑦᑎᓐᓂᒃ ᖃᐅᔨᒪᔪᓄᑦ ᐆᑦᑐᕋᓱᑦᑐᓄᑦ 

ᑭᓯᐊᓂ ᐋᖅᑭᑦᑎᐊᖅᓯᒪᖅᑰᔨᓐᖏᓐᓂᖓᓄᑦ 

ᐅᕙᑦᑎᓐᓄᑦ ᑐᑭᓯᓐᓇᖅᑑᒐᓗᐊᖅ. 

 

ᑖᒃᑯᓄᖓᓕ ᐋᖅᑭᑦᑎᐊᖅᓯᒪᓂᕋᖅᑕᐅᔪᑦ ᑐᓴᖅᑕᕗᑦ 

ᐅᖃᓪᓚᕋᑖᖅᑑᓐᓂᒃ ᐊᐱᖅᓱᕐᓂᐊᖅᑕᑦᑎᓐᓄᑦ. 

ᑐᑭᓯᖅᑰᔨᒐᒪ ᑕᐃᒃᑯᐊ ᑎᑭᓴᐃᖃᑦᑕᓚᐅᖅᓯᒪᔪᑦ 

ᑎᑎᖅᑲᑎᒍᑦ ᑖᒃᑯᓂᖓ ᓂᐅᕕᖃᑦᑕᖔᓕᕐᖓᑕ 

ᐋᖅᑭᑦᑎᐊᖅᓯᒪᒃᑲᓐᓂᖅᑐᖅ ᓂᐅᕕᖅᑎᒃᑯᓐᓄᑦ ᐊᒻᒪ 

ᑯᐊᐸᒃᑯᓐᓄᑦ ᓂᐅᕕᕐᕕᐅᔪᓄᑦ.  

 

ᑭᒃᑯᑐᐃᓐᓇᕐᓄᑦ ᐅᖃᐅᔾᔭᐅᖃᑦᑕᖅᑐᑕᓗ, 

ᐅᕙᖓᓖᓛᖅ, ᓂᐅᕕᕆᐊᕆᐊᕌᖓᒥᒎᖅ ᐃᑉᐸᑦᓴᓂᒃ 

ᐊᑭᑐᓂᖅᓴᐅᕙᒻᒥᔪᑦ ᑭᓱᑐᐃᓐᓇᐃᖅ 

ᑕᐃᒪᐃᒻᒪᕆᑦᑐᒃᓴᐅᖏᑦᑑᒐᓗᐊᑦ ᐃᓚᖏᑦ, 

ᐊᒻᒪᑦᑕᐅᖅ ᑕᓕᖅᓯᐅᑎᑖᖓᔪᑯᓗᐃᑦ ᑕᐃᒃᑯᐊ  

ᐸᐃᑉᐹᑦ ᐃᒪᓐᓇ ᓂᐅᕕᕈᑎᖃᓚᐅᖅᑑᒐᓗᐊᑦ 

$11.99 ᒫᓐᓇ $11.79-ᕌᑐᐃᓐᓇᓕᖅᑐᖅ $0.20 

ᐃᑉᐱᓐᓇᓐᖏᒻᒪᑦ ᐅᕙᑦᑎᓐᓄᖔᖅ ᓂᕆᑐᔪᕐᔪᐊᕐᓂᖅ 

ᓂᐅᕕᐊᒃᓴᖃᖅᐸᒃᑎᓪᓗᑕ.  

 

ᑖᒃᑯᐊᑐᐊᑲᐃᓐᓇᖅ ᑕᕝᕙ ᒫᓐᓇ, ᐃᒃᓯᕙᐅᑖᖅ, 

ᐅᖃᐅᓯᒃᓴᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 

ᖁᔭᓐᓇᒦᖅᐹᓗᒃ ᐃᔅᓯᕙᐅᑖᖅ. ᖁᔭᒋᓪᓗᒋᑦᑕᐅᖅ 

ᑖᒃᑯᐊ ᐅᕗᓐᖓᕈᓐᓇᖃᐅᒻᒪᑕ ᖁᔭᓐᓇᒦᓪᓗ 

ᖃᐃᖅᑲᐅᒐᔅᓯ. 

 

ᓇᐃᑦᑐᑯᓗᒻᒥᑦᑕᐅᖅ ᐅᖄᕐᔪᒍᒪᒻᒥᔪᖓ 

ᐊᐱᖅᓱᕐᓂᐊᑐᐃᓐᓇᕋᒪ ᐅᐊᑦᑎᐊᕈᒃᑲᓐᓂᖅ 

ᒪᓕᓐᓂᖅᑐᑦ ᐅᒥᐊᕐᔪᐊᒃᑯᑦ ᐅᓯᔭᐅᔾᔪᑎᐅᕙᑦᑐᓂᒃ. 

ᖃᓄᖅ ᐋᔩᖃᑎᖃᖅᐸᒻᒪᖔᑕ 

ᐊᑭᓕᐅᑕᐅᓂᐊᖅᑐᓂᒃ ᐅᒥᐊᕐᔪᐊᒃᑯᑦ 

ᐅᓯᔭᐅᔾᔪᑎᓂᒃ.  

 

ᓯᕗᓪᓕᕐᒥᒃ ᐅᖃᐅᓯᖃᕐᕕᒋᔪᒪᔭᕋ ᑕᒪᓐᓇ ᓄᑖᖑᒻᒪᑦ 

ᓄᓇᕗᑦ ᓄᑖᖑᒻᒪᑦ 11ᓂᒃ ᐅᑭᐅᖃᓕᑕᐃᓐᓇᕋᑦᑕ 

ᑖᒃᓰᔭᐃᕕᖃᕐᓇᑕᓗ ᐊᒻᒪ 

ᑮᓇᐅᔭᓕᐅᕐᕕᔅᓴᖃᓗᐊᓐᖏᓇᑦᑕ ᐊᓯᖏᓐᓂᓕ 

ᑲᓇᑕᒥ. 

 

ᐆᑦᑑᑎᒋᓗᒍ ᓂᐅᕙᓐᓛᓐ ᓛᐸᑐᐊ ᐅᒥᐊᕐᔪᐊᒃᑯᑦ 

ᑎᑭᓴᐃᒐᐃᒐᒥᒃ ᓄᓇᓕᓐᓅᖅᑐᓂᒃ ᒥᑭᓂᖅᓴᐅᔪᓄᑦ 

ᐊᕐᕌᒍᓕᒫᒧᑦ ᑎᑭᓴᐃᓪᓗᑎᒃ ᑕᖅᑭᓄᓪᓘᓐᓃᑦ 6-ᓄᑦ. 

ᑕᐃᒃᑯᐊ ᐃᑲᔪᖅᑕᐅᖃᑦᑕᖅᑐᑦ ᒐᕙᒪᒃᑯᖏᓐᓂᑦ, ᐄ, 

ᑕᐃᒪᐃᒍᓐᓇᑐᓪᓕ ᓂᖏᖅᑕᕈᓐᓇᖃᑦᑕᕐᖓᑕᓕ 

ᐅᔭᕋᓐᓂᐊᕐᕕᒋᔭᖏᓐᓂᓪᓗ $3.4 ᐱᓕᐊᖑᓪᓗᑎᒃ  

ᓂᐅᕙᓐᓛᒥ. ᐊᒻᒪᓗ ᑕᒪᓐᓇ ᐱᐅᔪᒻᒪᕆᐅᓪᓗᓂ 

ᓂᐅᕙᓐᓛᒧᑦ. ᑭᓯᐊᓂ ᐅᖃᕈᓐᓇᖅᑐᖓ ᑕᐃᒃᑯᐊ 

27ᕌᕐᖓᑦ ᐊᑕᐅᓯᖅ ᐃᑲᔪᖅᑕᐅᒻᒪᑕᓕ.  

 

ᑕᒫᓂᓕ ᑕᐃᒪᐃᓐᖏᓇᑦᑕ. ᑎᑭᓵᖑᔪᕐᓕ $600-

800-ᕌᕐᖓᑦ ᒪᐅᓐᖓᓂᐊᕐᓗᓂ ᓄᓇᕗᒻᒥᐅᑦ 

ᑕᒪᒃᑯᓂᖓᓕ ᐃᑲᔪᖅᑕᐅᖏᓐᓇᑦᑕ 

ᓄᓇᕗᒻᒥᐅᖑᓪᓗᑕ ᐅᓯᔭᐅᔾᔪᑎᖏᓐᓄᑦ.  

ᐆᑦᑑᑎᒋᑐᐃᓐᓇᖅᑕᕋ ᐃᒫᒃ ᓄᓇᕘᓪᓗᑦᑖᖅ  

ᑮᓇᐅᔭᓕᐅᕈᑎᖃᖅᑎᓐᓇᑕ ᓇᒻᒥᓂᖅ. ᐄ, 

ᐱᕕᔅᓴᖅᑕᖃᖅᑑᒐᓗᐊᖅ ᑮᓇᐅᔭᓕᐅᕈᑎᓂᕐᒧᑦ 

ᓂᖏᖅᑕᖃᑦᑕᓂᕐᒧᓪᓗ ᑕᐃᒃᑯᐊ 

ᐋᑐᕚᒨᑐᐃᓐᓇᐸᒻᒪᑕ ᑭᓯᐊᓂ 

ᑮᓇᐅᔭᓕᐅᒃᑲᓐᓂᕈᑎᐅᔪᓂᒃ ᐱᑕᖃᓐᖏᒻᒪᑦ ᑕᒫᓂ 

ᓄᓇᕗᑦ ᒐᕙᒪᒃᑯᖏᓐᓄᑦ. ᑕᐃᒪᓕ 

ᑐᓱᔪᒻᒪᕆᐊᓘᕙᒃᑲᓗᐊᕋᑦᑕ ᐊᓯᖏᓐᓂᒃ 

ᑲᓇᑕᒥᐅᖑᖃᑎᑦᑎᓐᓂᒃ ᐃᑲᔪᖅᑐᑕᐅᑦᑎᐊᕐᖓᑕ. 

ᑕᐃᒃᑯᐊ ᐃᓄᖁᑎᖏᑦ ᐃᑲᔪᖅᑕᐅᑎᐊᕐᖓᑕ 

ᑭᓯᐊᓂᓕ ᓄᓇᕗᒻᒥ ᑕᐃᒪᐃᓐᖏᓇᑦᑕ. 

 

ᕿᓄᐃᓐᓇᖅᑐᐊᓘᕙᑦᑐᒍᑦ ᐋᑐᕚᒥᑦ 

ᖃᐅᔨᒪᔭᕆᐊᖃᕐᒥᔪᑦ ᐅᖃᖅᑲᐅᒻᒪᑦ ᐊᒻᒪᓗ 

ᐊᒥᓱᐊᓗᐃᑦ ᐃᖅᑲᓇᐃᔭᓐᖏᒻᒪᑕ. ᐃᒫᒃ ᐊᔪᖅᓴᖅᑐᑦ 

ᐊᒥᓱᐊᓘᓪᓗᑎᒃ ᓄᓇᕗᒻᒥ ᐱᑕ ᑕᒪᒃᑯᐊ 

ᓄᓇᕗᒻᒥᐅᓄᑦ ᐃᑲᔪᖅᐹᓪᓕᐅᑎᒋᐊᖃᕐᓂᐊᖅᑐᑦ 

ᐱᑕᖃᓐᖏᑉᐸᑕ. ᑕᒪᒃᑯᐊ ᐊᔪᖅᓴᖅᑐᑦ 

ᐊᒥᓱᕈᖅᐸᓪᓕᐊᑐᐃᓐᓇᖔᕐᓂᐊᖅᑐᑦ ᐅᖃᕈᓐᓇᖅᑐᓯ 

ᓄᓇᕗᒻᒥᐅᓂᒃ ᑮᓇᐅᔭᖅᑖᐸᑦᑐᑦ 

ᐃᑉᐱᒋᑦᑎᐊᕆᐊᖃᖅᐸᑦᑕᕗᑦ ᑕᒪᒃᑯᐊ 

ᐱᐅᓯᑎᒃᑲᓐᓂᕋᓱᐊᕐᓗᒋᑦ ᑭᓯᐊᓂᓗ.  

 

ᓈᒻᒪᓕᖅᑲᑦ ᐊᐱᖅᑯᑎᔅᓴᖃᕐᓂᐊᕐᒥᔪᖓ ᖃᓄᖅ 

ᐅᒥᐊᕐᔪᐊᒃᑯᑦ ᐅᓯᔭᐅᔾᔪᑎᖏᑦ  

ᑲᒪᒋᔭᐅᕙᓐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ.  

 

ᐅᒡᔪᖅ: ᖁᐊᓇᖅᑯᑎᑦ. ᐄ, ᖁᔭᕗᖓᑦᑕᐅᖅ 

ᑕᒪᐅᓐᖓᐅᔪᓐᓇᕋᑉᓯ. ᐊᑐᖅᑕᐅᒻᒪᕆᒃᑲᑉᓯ 

ᓄᓇᑉᑎᓐᓂ ᓂᐅᕕᖅᑏᓪᓗ ᑯᐊᐸᐃᓪᓗ ᐊᒥᓱᑦ 

ᐊᖁᐃᖅᑐᖃᑦᑕᓐᖏᒻᒪᑕ ᐊᖁᐃᑦᑐᕕᒃᓴᓂ ᑖᒃᑯᓂᖓ 

ᓂᕿᒻᒪᕆᖕᓂ ᐃᓄᑐᖃᐃᑦ ᐃᓅᓱᑦᑐᑦ 

ᓴᓇᐅᒐᖃᓐᖏᑦᑐᑦ ᐊᖁᐃᑦᑐᓂᕐᒥᒃ 

ᐊᑐᖃᑦᑕᓐᖏᒃᑲᓗᐊᕐᒪᑕ ᓂᐅᕕᖅᑎᓂᓪᓗ 

ᑯᐊᐸᓂᓪᓗ ᑭᓯᐊᓂ ᓂᐅᕕᖃᑦᑕᕐᒪᑕ ᐊᒥᓱᒻᒪᕇᑦ. 

ᑖᒃᑯᐊ ᐱᔪᓐᓇᕐᓂᖏᑦ 

ᐊᖁᐃᑦᑐᕈᓐᓇᑎᐊᖅᑐᕕᓂᐅᒐᓗᐃᑦ ᑭᓯᐊᓂ ᑖᒻᓇ 

ᐊᑐᕈᐃᕐᒪᑦ. 

 

ᑕᐃᒃᑯᐊ ᖃᐃᖅᑯᔭᐅᔪᑦ ᖃᐃᖅᑯᔭᐅᔫᒐᓗᐃᑦ  

ᒐᕙᒪᑐᖃᒃᑯᓐᓃᙶᖅᑐᑦ ᐃᓚᐅᓐᖏᒻᒪᑕ ᒪᒥᐊᑦᑐᖓ 

ᐊᐱᖅᓱᑦᑎᐊᕈᕆᒪᒐᓗᐊᕋᒃᑭᑦᑕᐅᖅ ᑭᓯᐊᓂ 

ᓯᕗᓂᒃᓴᒥ ᓂᕆᐅᓇᕐᓂᐊᖅᑐᒃᓴᐅᕗᑦ. 

 

ᐃᒪᓐᓇᐃᑕᐅᖅᑰᕋᑉᑕ ᐃᑉᐱᒋᒐᒪ ᐃᓂᖅᓯᒪᓐᖏᑦᑐᒥᒃ 

ᐊᑐᖅᑎᑕᐅᓇᓱᐊᖅᑐᒍᑦ ᐱᒋᐊᖅᖢᓂ 

ᐅᓂᓪᓗᕿᑕᖅᖢᓂ ᑕᐃᑲᓂ ᐅᑐᐱᕆᒥ 2012-ᒥ 

ᐃᓚᖓ ᐃᓱᓕᕝᕕᖃᕐᓂᐊᖅᑐᓂ ᑖᒻᓇ Nutrition 

North Canada-ᖑᓂᕋᖅᑕᐅᔪᖅ ᒪᓕᒐᐃᑦ 

ᐅᓂᕐᓗᕿᑕᖅᑐᑦ ᐱᒋᐊᖅᑕᖅᑐᑦ. 

ᐃᒥᖅᑭᒪᑦᑎᐊᖃᖅᑎᓪᓗᒍ ᐅᕙᑦᑎᓐᓄᑦ 

ᖃᐅᑕᐅᒋᐊᖃᕋᓗᐊᕐᒪᑦ ᓄᓇᕗᒻᒥᐅᑦ ᐱᔪᓐᓇᕐᓂᖏᑦ 

ᐊᒥᓱᑦ ᐊᖁᐃᖅᑐᕐᓂᕐᒥᒃ ᐊᑐᕋᓗᐊᕐᒪᑕ.  

 

ᐊᒥᓱᓪᓗ ᓄᓇᑉᑎᓐᓂᖔᖅᑐᑦ ᖁᕕᐊᓱᓐᖏᒻᒪᕆᑦᑐᑦ 

ᐃᒪᓐᓇᐃᑦᑐᒥᓐᖒᖅ ᐊᑭᒃᖠᒋᐊᓐᓄᐊᖅᑐᖅ. 

ᓱᕙᓕᑭᐊᖅ? ᓂᕆᐅᒃᑲᓗᐊᕋᑉᑕ 

ᐊᑭᒃᖠᒋᐊᒻᒪᕆᓐᓂᐊᖅᑐᑦ 

ᑮᓇᐅᔭᖅᑐᖅᐸᓪᓛᓐᓂᐊᖏᑦᑐᒡᒎᖅ ᑖᑉᑯᓄᖓ 

ᓂᕿᑦᑎᐊᕙᓐᓄᑦ. ᐆᒃᑑᑎᒋᓗᒍ ᐅᑭᐊᔅᓵᖅ  

ᑖᒻᓇ ᐱᒋᐊᕐᓂᐊᓕᕐᒪᑦ ᑖᒃᑯᐊ 

ᓂᕿᑦᑎᐊᕙᐅᓐᖏᑦᑐᑦ ᐊᑭᑦᑐᑦᑐᐸᓇᓘᓪᓗᑎᑦ. 

ᓂᓪᓕᓇᖅᑐᑦ ᐆᒃᑑᑎᒋᓗᒍ, $29-ᓕᕋᓗᐊᕐᒪᑦ 

ᒥᑭᔪᓐᓄᐊᖅ ᐃᓕᕝᕕ ᐊᑭᑦᑐᖅᑎᑕᓯ ᑕᐃᒪᓐᓇᑎᒋ.  

 

ᐃᑕᐅᔪᒍᑦ ᐃᓄᑐᐃᓐᓇᐅᔪᒍᑦ 

ᐱᔭᕇᑦᑎᐊᖅᓯᒪᓐᖏᑦᑐᒥᑦ ᐊᑐᓕᖅᑎᑕᐅᔪᒍᑦ. 

ᑕᐃᓐᓇᐅᓕᐅᖅᑕᐅᔪᖃᖅᐸᑦ ᖃᓪᓗᓈᑦ ᓄᓈᓐᓂ 

ᐊᖏᑕᐅᓯᓐᓇᕈᓐᓇᖅᑐᑦ ᑖᒃᑯᐊ 

ᑎᐊᑦᓇᐃᓕᐅᖅᑐᒥᓃᑦ ᐅᕝᕙᓘᓐᓃᑦ 

ᖁᕕᐊᒋᔭᐅᓐᖏᓗᐊᕐᓗᑎᑦ 

ᑐᖁᓪᓚᐅᕋᖅᑕᐅᔪᓐᓇᖅᑐᑦ. 

 

ᐊᐱᕆᔪᒫᖅᐳᖓ ᑖᒃᑯᐊ ᐃᓱᒪᒋᕙᓪᓛᖅᑕᒃᑲ ᓲᒻᒪᑦ 

ᐊᑐᓕᖅᑎᑕᐅᕕᑕ ᐱᔭᕇᖅᓯᒪᓐᖏᑦᑐᒥᒃ 

ᐃᖢᐊᖅᑎᑖᖅᓯᒪᑦᑎᐊᖏᑦᑐᒥᑦ ᓄᓇᕗᒻᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 

ᓯᕗᓕᖅᑏ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᓴᐅᒪᖃᖅᑕᐅᑎᓕᕆᓂᖅ 

ᐱᒻᒪᕆᐋᓘᒻᒪᑦ ᐅᕙᑦᑎᓐᓄᑦ ᒐᕙᒪᐅᓪᓗᑕ. 

ᑐᑭᓯᐅᒪᑦᑎᐊᕐᓗᓂ ᑕᒪᒃᑮᓐᓂᒃ ᐊᑲᐅᓂᖅᓴᐅᕙᒻᒪᑦ 

ᑕᒪᒃᑯᐊ ᓂᕿᑦᑎᐊᕙᓕᕆᓂᕐᒧᑦ ᑐᓴᖃᑦᑕᖅᑕᕗᑦ 

ᑕᖅᑲᒃᑯᓇᕐᖓᑦ ᑭᒡᒐᑐᖅᑕᑎᓐᓂ ᓄᓇᕗᒻᒥᐅᓂᓪᓗ 

ᐃᒫᒃ ᐱᓐᖑᐊᕆᓐᖏᑦᑎᐊᕋᑦᑎᒍ.  

 

ᖁᔭᓐᓇᒦᕈᒪᔮᒃᑲ ᑖᒃᑯᐊ 

ᑐᑭᓯᑎᑦᑎᒋᐊᒃᑲᓐᓂᕈᓐᓇᕐᖓᑎᒃ ᐅᕙᒍᑦ 

ᑐᑭᓯᒃᑲᓐᓂᕆᐊᖃᕋᒪ. ᖃᐅᔨᒪᔪᖓ  

ᐊᐱᖅᓱᓂᐊᖅᑐᒍᑦ ᐊᐱᖅᑯᑎᔅᓴᐃᑦ ᐊᒥᓲᓂᐊᖅᑐᑦ. 

ᑕᕝᕗᖓᑐᐊᑲᓚᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 10 ᒥᓂᑦᓯᓂᑦ 

ᓄᖅᑲᑲᐃᓐᓇᓂᐊᖅᑐᒍᑦ  

ᐊᐱᖅᓱᕆᐊᓯᓚᐅᓐᖏᓂᑦᑎᓐᓂ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:47-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:06-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ 

ᑐᓐᖓᓱᑦᑎᑎᒃᑲᓐᓂᕈᒪᓕᕆᓪᓗᖓ ᑕᐃᒪ ᐊᐱᖅᑯᑎ 

ᖁᑦᑎᑦᑐᒥᐅᑦ ᐱᒋᐊᕐᓂᐊᖅᑐᖅ ᐊᒻᒪᓗ ᑭᖑᓂᐊᓂ 

ᑲᖏᖅᖠᓂᕐᒧᑦ ᐅᐊᓐᓇᖓᓄᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᐊᐱᖅᑯᑎᒐ ᒥᔅᑕ ᒪᒃᒪᓚᒧᑦ. 

ᑲᑎᒪᔨᕋᓛᓂᑦ ᑲᓇᑕᒥ ᒪᓕᒐᓕᐅᕐᕕᒻᒥ 

ᒐᕙᒪᑐᖃᒃᑯᓐᓄᑦ ᐃᓄᓕᕆᔨᑐᖃᒃᑯᓐᓄᑦ ᓄᕕᐱᕆ 

3, 2010 ᐅᖃᓚᐅᖅᓯᒪᒐᕕᑦ ᓂᕿᑦᑎᐊᕙᓕᕆᓂᖅ 

ᑲᓇᑕᒥ ᐊᑐᖅᑕᐅᔪᖅ ᑕᓪᓕᒪᓪᓗᐊᑕᐅᔪᓂᒃ 

ᐱᐅᓯᕚᓪᓕᕈᑎᐅᔪᓂᒃ ᓴᖅᑮᓂᐊᕐᒪᑦ 

ᑎᑭᓴᐃᓂᐅᕙᑦᑐᒥᒃ. ᓇᓗᓇᐃᖅᓯᓚᐅᕋᕕᑦ ᑖᒃᑯᐊ 

ᐊᔾᔨᒌᓕᖅᑎᑕᐅᒋᐊᕐᓗᑎᒃ ᓂᐅᕕᕐᕕᐅᕙᑦᑐᑦ 

ᒪᑐᐃᖓᓂᖅᓴᐅᓗᑎᒃ ᐃᑲᔪᖅᑕᐅᓂᖅᓴᐅᓗᑎᒃ 

ᐃᑲᔪᖅᑕᐅᓂᖏᑦ ᓴᖅᑭᔮᖅᑎᑕᐅᓂᖅᓴᐅᓗᑎᒃ 

ᐊᒻᒪᓗ ᐱᕙᓪᓕᐊᑐᑎ ᐊᒻᒪᓗ ᐃᕝᕕᑦ 

ᐅᖃᐅᓯᕐᖓᐅᑎᖏᓐᓂᒃ ᐅᖃᖅᑲᐅᒐᕕᑦ. 

 

ᓇᓗᓇᐃᖅᓯᒍᓐᓇᖅᑮᑦ ᓇᓗᓇᐃᖅᓯᑲᓐᓂᕈᓐᓇᖅᑮᑦ 

ᑖᔅᓱᒧᖓ ᑕᐃᒃᑯᐊ ᑎᑭᓴᐃᔨᐅᕙᑦᑐᑦ ᐊᒻᒪᓗ 

ᐊᔾᔨᒌᓕᖅᑎᑦᑎᓂᕐᒧᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐊᐱᕆᕕᑦ ᑕᒪᒃᑮᓐᓅᑦ ᐅᕝᕙᓗ 

ᐊᑕᐅᓯᕐᒧᑦ?  

 

ᐃᐊᓕᐊᑦ (ᑐᓵᔨᑎᒍᑦ): ᑕᒪᒃᑮᓄᖅᑲᐃ. ᒥᔅᑕ 

ᒪᒃᒪᓚᓐ ᐱᒋᐊᖅᑳᕈᑎᒋᓂᐊᖅᑲᐅᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᔾᔨᒌᔾᔫᒥᓂᐊᕐᓗᑎᒃ ᑕᐃᒃᑯᐊ ᑎᑭᓴᐃᕕᐅᕙᑦᑐᑦ 

ᑕᐃᒃᑯᐊ ᓂᐅᕕᖅᑎᑦᑎᔨᐅᕙᑦᑐᑦ ᒪᓕᓗᐊᖅᐸᖏᒻᒪᑕ 

ᐃᒫᒃ ᐊᑲᐅᓂᖅᐸᐅᓚᐅᓐᖏᑦᑐᖅ ᐃᒫᓪᓘᓐᓃᑦ 

ᐊᑭᖏᑎᒍᑦ ᑖᓐᓇ ᐊᓯᔾᔨᕆᐊᕈᑕᐅᓂᕆᔭᖓᓄᑦ 

ᐊᔾᔨᒌᓕᕐᔫᒥᓂᖏᓐᓄᑦ. 

 

ᐱᓕᕆᓚᐅᖅᓯᒪᒐᒪ ᒥᑭᑦᑐᑯᓗᒻᒥᒃ ᑲᓇᑕᒥ 

ᐱᓕᕆᕕᐅᔪᒥ ᓂᐅᕕᕐᕕᒻᒥ ᒥᐊᓕᒐᐃᑦ 

ᓄᓇᖓᓐᓅᕐᖓᑕ ᑕᐃᒃᑯᐊ ᑎᑦᑎᒍᓱᓚᐅᖅᓯᒪᔪᑦ 

ᑲᔪᓯᓂᐊᖅᑐᒋᑦᑎᓇᑎᒃ ᐊᐃᑭᐊᒃᑰᓚᐅᖅᓯᓚᔪᑦ 

1987-ᒥ. ᑲᔪᓯᑦᑎᐊᕐᓂᕆᓚᐅᖅᑕᕗᑦ ᑕᒪᒃᑯᐊ 

ᑭᒃᑯᓐᓂ ᐱᔨᑦᑎᖃᑦᑕᕐᒪᑕ ᑕᒪᒃᑯᐊ ᕿᑎᖓᓃᑦᑐᑦ 

ᐲᔭᖅᑐᒋᑦ ᐊᓯᖏᓐᓅᕋᐃᒐᑦᑕ ᓲᕐᓗ 

ᑐᑎᔭᐅᑐᐃᓐᓇᖅᑐᑕ ᐱᒻᒪᕆᐅᓱᒋᔭᐅᓐᖏᓗᐊᒧᑦ. 

 

ᓂᕿᓕᕆᓂᕐᒧᓪᓕ ᐱᓕᕆᔨᖃᑦᑎᐊᕐᖓᑕ ᑲᓇᑕᒥ 

ᑎᑎᖅᑲᓂᐊᕐᕕᒃᑯᖏᑦ ᐊᒻᒪᓗ ᑎᑭᓴᐃᕕᐅᔪᓂᑦ ᐃᒫᒃ 

ᐊᕝᕕᐊᕈᑕᐅᔪᓂᒃ ᐊᓪᓗᐃᓪᓗᑎᒃ ᑕᐃᒃᑯᐊ 

ᖃᐅᔨᓴᕆᐊᖃᖃᑦᑕᓚᐅᖅᑐᑦ ᒥᔅᑕ ᒧᐊᕆᓴᓐ 

ᐅᖃᖅᑲᐅᒻᒪᑦ ᐃᒫᒃ ᓯᕗᓪᓕᐅᔾᔭᐅᖃᑦᑕᓚᐅᓐᖏᑦᑐᑦ  

ᑎᑭᑎᑕᐅᒋᐊᖃᕐᓂᖏᓐᓄᑦ. ᑭᓯᐊᓂᓕ 

ᐊᑐᕈᓐᓇᕐᓗᑎᑦ ᐊᐅᓪᓚᑎᑦᑎᓪᓗᑎᒃ ᐊᒻᒪᓗ ᑕᒪᒃᑯᐊ 

ᓂᖀᑦ ᓂᕿᐅᓐᖏᑐᓪᓗ ᐊᐅᓪᓚᖅᑎᑕᐅᓪᓗᑎᑦ 

ᑲᑎᒪᒋᔭᐅᒋᐊᖃᖃᑦᑕᓚᐅᖅᑐᖅ.  

 

ᓈᒻᒪᓚᐅᓐᖏᒻᒥᔪᑦᑕᐅᖅ ᐱᐅᔫᒋᐊᖃᕐᓂᖓᓄᑦ 

ᐊᓪᓗᐃᖃᑦᑕᓚᐅᕐᒪᑕ ᖃᐅᔨᓴᕐᕕᐅᔪᒥᒃ ᑕᕝᕗᖓ 

ᐊᐅᓪᓚᓂᓐᖏᒻᒪᑦ ᓯᓚ ᐱᔾᔪᑎᒋᓪᓗᒍᓘᓐᓃᑦ. 

ᐃᓛᓐᓂᑯᓪᓘᓐᓃᑦ ᐊᓯᐊᒎᕐᕕᖃᓐᖏᑦᑐᑦ 

ᖃᐅᔨᓴᖅᑕᐅᑦᑎᐊᕋᑎᒃ. ᑕᒪᒃᑯᐊ ᓱᕋᔅᓴᕋᐃᑦᑑᔪᑦ 

ᓱᕋᖃᑦᑕᓚᐅᖅᑐᑦ ᐃᒃᑮᓇᓗᐊᖅᑐᒥ ᐅᖅᑰᓗᐊᖅᑐᒥ 

ᓱᕋᒋᐊᑭᑦᑐᑎᑦ. ᑖᓐᓇ 

ᐊᑲᐅᓐᖏᓕᐅᕈᑎᒋᓚᐅᖅᑕᖓ ᑎᑎᖅᑲᓂᐊᕐᕕᒃᑯᑦ. 

ᑖᓐᓇᓕ ᐊᔾᔨᒌᓕᖅᑎᑕᐅᓯᒪᒻᒪᑦ ᑕᕝᕙᓂ 

ᓂᕿᑦᑎᐊᕙᓕᕆᓂᕐᒧᑦ.  

 

ᖃᐅᔨᓴᕐᓂᐅᔪᑦ ᒪᑐᐃᖅᑕᐅᒋᐊᖃᖃᑦᑕᓚᐅᖅᑐᖅ 

ᖃᐅᔨᓴᖅᑕᐅᓗᑎᑦ ᐊᑭᖃᕆᐊᖃᕆᕗᑦ ᐸᐃᑉᐹᑎᒍᑦ.  

 

ᑕᐃᒫᒃ ᐊᑲᐅᓐᖏᓕᐅᕈᑎᖃᓚᐅᖅᐳᖅ 

ᓴᓐᖏᓂᖅᓴᐅᔪᑦ ᑲᑦᑐᖏᓐᓂᖅᓴᐅᓪᓗᑎᑦ 

ᐊᑦᑐᖅᑕᐅᒋᐊᖃᓐᖏᑯᑎᑦ ᐊᑦᑐᑕᐅᓐᖏᒍᓐᓇᖅᑐᑎᑦ 

ᐊᒻᒪᓗ ᑭᖑᕙᓐᖏᓂᖅᓴᐅᓗᑎᑦ. 

 

ᐊᒻᒪ ᒥᔅᑕ ᒧᐊᕆᓴᓐ ᐅᖃᐅᓯᕆᖅᑲᐅᔭᖓ 

ᐱᐅᒍᓐᓃᓂᖅᑲᑕ ᑕᒪᐅᓐᖓᕋᓱᑦᑎᓪᓗᒋᑦ ᑕᐃᒃᑯᐊ 

ᐊᑭᓖᑎᑕᐅᒋᐊᖃᖅᐸᓚᐅᓐᖏᑦᑐᑦ 

ᖃᖓᑕᓲᓕᕆᔨᒃᑯᓐᓂ 

ᐃᒃᐱᐊᕐᔪᒻᒨᓚᐅᓐᖏᓐᓂᖏᓐᓂ ᐃᖃᓗᓐᓂᑦ 

ᐃᔅᓯᕚᑐᐃᓐᓇᖅᑐᑎᑦ ᐸᓈᓇᐅᔪᑦ ᐱᐅᒍᓐᓃᖅᑐᑎᑦ 

ᕿᑲᑐᐃᓐᓇᓚᐅᕐᓂᖏᓐᓄᑦ 

ᓂᐅᕕᐊᕆᔭᐅᔪᓐᓇᐃᓕᓪᓗᑎ ᐊᑭᓖᑎᑦᑎᔪᖃᕋᓂᓗ. 

ᐅᖃᖅᑲᐅᒐᑦᑕ ᑲᑎᒪᔨᕋᓛᖑᔪᑦ ᒐᕙᒪᑐᖃᒃᑯᓐᓂ 

ᑕᐃᒪᓕ ᑕᕝᕘᓇ ᑕᐃᒪᐃᓐᓂᕋᐃᑉᐸᑕ 

ᐊᑭᓖᑎᑦᑎᒍᓐᓇᖃᑦᑕᕐᓂᐊᓕᕐᖓᑕ ᐃᓚᖏᓪᓗ 

ᐊᑭᓖᒃᑲᓐᓂᕈᑎᔅᓴᐅᒐᔭᖅᑐᖅ ᐲᖅᑕᐅᓗᑎᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᐱᖅᑯᑎᒋᔭᓐᓄᑦ, ᑕᐃᒪᓕ 

ᖃᐅᔨᒪᒐᓗᐊᖅᑐᖓ ᑕᖅᑮ ᒪᕐᕈᐃᓐᓇᐅᓯᒪᔫᒃ 

ᑕᐃᒃᑯᐊ ᐊᑐᖅᑕᐅᖃᑦᑕᓚᐅᖅᑐᑦ. ᓕᐅᓇ ᑖᔅᓱᒧᖓ 

ᐅᖃᐅᓯᖃᖅᑎᓪᓗᒍ 

ᐃᑲᔪᕈᑕᐅᕚᓪᓕᓂᐊᕐᓂᕋᓚᐅᖅᑕᖓ ᑕᐃᒃᑯᐊᒎᖅ 

ᑎᑭᓴᕋᐃᑦᑎᑕᐅᖃᑦᑕᓂᖅᓴᐅᓂᐊᓕᖅᑐᑦ 

ᓄᑖᖑᓂᖅᓴᐅᓗᑎᑦ ᓄᓇᓕᓐᓄᑦ ᐱᔾᔪᑎᒋᓚᐅᕐᖓᒍ. 

ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ 

ᑐᕋᐃᓐᓇᓂᖅᓴᐅᓂᐊᓕᕐᖓᑕ, ᖃᐅᔨᓯᒪᓕᖅᑭᓯ 

ᓂᐅᕕᖅᑎᒃᑰᓗᓯ ᑎᑭᓯᓴᕋᐃᑎᑦᑎᓂᓴᖅᕙᓕᖅᑯᖅᑲᐃ 

ᐊᒻᒪᓗ ᓱᕋᑦᑐᑦ ᐊᒥᓲᓐᖏᓂᖅᓴᐅᓕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ ᐅᖃᖅᑲᐅᒻᒪᑦ, 

ᑖᓐᓇ ᐱᒋᐊᕋᑖᕐᓂᑰᒻᒪᑦ. ᐄ, 

ᑲᑦᑐᖏᓐᓂᖅᓴᐅᕙᓕᖅᑐᑦ. ᓂᐅᕐᕈᑎᒋᓪᓗᒋᑦ 

ᕿᓚᒥᐅᓂᖅᓴᐅᓕᕐᒪᑕ, ᓱᕋᓐᖏᓂᖅᓴᐅᓗᑎᑦ. 

 

ᐊᒻᒪ ᓂᐅᕕᖅᑎᑯᓐᓂ ᐊᐅᓚᑦᑎᔨᐅᔪᖏᓛᒃ 

ᐊᖓᔪᖅᑲᐅᑕᐅᔪᑦ ᐱᓕᕆᐊᖏᓐᓄᑦ 

ᖃᐅᔨᓴᖅᑕᐅᓛᕐᒥᔪᑦ ᓲᕐᓗ ᒥᑭᓪᓕᑎᕐᓗᑎᑦ 

ᑐᑭᖃᖅᑐᖅ. ᑐᓂᔭᐅᓗᑕ ᑕᒪᒃᑯᓄᖓ 

ᓂᐅᕐᕈᑎᖃᕈᓐᓇᓂᕐᒧᑦ ᐱᐅᓂᖅᓴᐅᓗᑎᑦ. ᐄ, ᑖᓐᓇ 

ᐱᐅᓂᖅᓴᑐᐃᓐᓇᐅᖏᑦᑐᖅ ᓂᕿᑦᑎᐊᕙᓕᕆᓂᐅᔪᖅ 

ᑭᓯᐊᓂᑦᑕᐅᖅ 

ᓂᐅᕕᖅᑕᐅᒍᓐᓇᓂᖅᓴᐅᖃᑦᑕᓂᐊᖅᑐᑦ 

ᐃᓱᒪᒋᔭᐅᓗᑕᓗ ᑲᑎᒪᔨᑎᓐᓂ ᐅᕙᒍᑦ 

ᐱᓕᕆᐊᖏᑎᒍᑦ. 

 

ᐄ, ᑲᑦᑐᖏᓐᓂᖅᓴᐅᕙᓕᖅᑐᑦ 

ᕿᓚᒥᐅᓂᖅᓴᐅᕙᓕᖅᑐᑎᓪᓗ ᐊᒻᒪᓗ 

ᐱᕚᓪᓕᕈᑎᒻᒪᕆᐅᓂᐊᖅᑐᓂ ᑕᒪᓐᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᑖᕋᕕᑦ, ᑖᒃᑯᐊ ᑕᐃᒃᑯᐊ 

ᐊᑭᓖᑎᑦᑎᔪᖃᖃᑦᑕᓚᐅᓐᖏᒻᒪᑦ 

ᓱᕋᒃᑲᓗᐊᖅᑎᓪᓗᒋᑦ ᖃᖓᑕᓲᓕᕆᔨᓂᑦ. 

ᑕᐃᒪᐃᑎᑕᐅᕙᓚᐅᖅᑲᑕ ᑕᐃᒪᓕ ᑭᒃᑯᑦ 

ᑲᒪᔨᐅᓕᖅᐸᑦ ᑕᒪᔅᓱᒧᖓ ᓄᑖᖑᔪᒧᒃ ᐅᖃᕋᑖᕋᕕᑦ. 

 

ᐃᒃᐱᐊᕐᔪᒻᒥ ᐊᕐᕌᓂ $12 ᒥᓕᐊᖑᓚᐅᖅᑐᑦ 

ᓱᕋᑦᑐᓄᑦ ᑎᑭᓐᓇᓵᖅᑐᓄᑦ ᓂᕿᐅᔪᓄᑦ 

ᐅᕝᕙᓘᓐᓃᑦ ᕿᑲᑐᐃᓐᓇᖅᑐᓄᑦ. 

 

ᑕᐃᒪᓕ ᑲᒪᑎᑕᐅᓕᖅᑲᑯᑦ ᑕᐃᒃᑯᐊ ᑳᓐᑐᕌᖃᖅᑐᑦ 

ᐅᕝᕙᓘᓐᓃᑦ ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ 

ᐊᑭᓖᒐᔭᖅᑯᑦ ᐅᕝᕙᓘᓐᓃᑦ ᑕᐃᒃᑯᐊ 

ᖃᖓᑕᓲᓕᕆᔨᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓚᒋᓐᖏᓐᓇᔾᔪᑦ ᑕᒪᒃᑯᐊ ᔭᒐᐃᔭᐅᔪᑦ 

ᑖᒃᑯᓇᓐᖓᑦ ᓂᕿᑦᑎᐊᕙᓕᕆᓂᕐᒧᑦ 

ᐋᖅᑭᒃᓯᒪᓂᖏᓐᓄᑦ ᐊᑭᖏᓐᓄᑦ ᑐᑭᓯᑦᑎᐊᕐᓗᒍ 

ᐊᖅᑯᑎᒋᕙᑦᑕᕗᑦ ᖃᓄᖅᑑᕐᓗᑕᓗ ᑕᐃᒃᑯᐊ 

ᓂᐅᕕᕐᕕᖃᖅᑐᑦ ᓯᕐᓗᐊᖅᓯᓐᓅᖅᓯᒍᑎᒃ 

ᖃᐅᔨᓴᕐᓗᑕ. 

 

ᐅᓪᓗᖏᓐᓂᓪᓗ ᐸᓈᓇᐃᓪᓘᓐᓃᑦ ᑕᐃᒃᑯᐊ 

ᖃᐅᔨᓴᖅᑕᐅᓗᑎᒃ ᐃᓚᖏᓪᓗ ᕿᐱᓗᑦᑐᒋᑦ 

ᐱᒍᒪᓐᖏᑎᐊᒻᒪᕆᑦᑐᒋᑦ 

ᑕᐃᒪᐃᖃᑦᑕᓲᖑᐃᓐᓈᐅᔪᒍᑦ. ᑭᓯᐊᓂ  

ᐊᐅᓚᑦᑎᔪᓐᓇᕐᓂᖅᓴᐅᓕᖅᑐᒍᑦ 

ᐱᔪᓐᓇᕐᓂᖃᕐᓂᖅᓴᐅᓂᐊᓕᖅᑐᒍᑦ ᑕᕝᕘᓇ. 

ᑕᕝᕗᖓᓕ ᐊᐃᑉᐸᖓᓅᖅᑲᑕ ᑳᓐᑐᕌᒃᓯᒪᔭᑦᑎᓐᓄᑦ 

ᑕᕝᕙᓂ ᑳᓐᑐᕌᒃᑎᓐᓂ ᓇᓗᓇᐃᖅᓯᒪᓂᐊᖅᑐᑦ ᑭᒃᑯᑦ 

ᓵᑕᔅᓴᐅᓂᐊᕐᒪᖔᑕ ᐱᕕᖃᖅᑎᑦᑐᒋᑦ.  

 

ᖃᓄᑎᒋ ᐊᑯᓂᐅᓂᕆᔭᖓ ᑲᒪᒋᔭᐅᓗᑎᓪᓗ 

ᑕᒪᒃᑯᐊ ᒪᓕᒃᑕᐅᖏᑉᐸᑕ ᐱᓕᕆᖃᑎᒋᔭᕗᑦ ᓲᕐᓗ 

ᓄᓇᓯᐅᑎᖃᖅᑐᑦ ᐅᕝᕙᓘᓐᓃᑦ ᑕᐃᒃᑯᐊ 

ᓂᕿᑦᑎᐊᕙᓕᕆᔨᒃᑯᑦ ᓵᑕᔅᓴᐅᒐᔭᖅᑯᑦ ᑖᒃᑯᓄᖓ 

ᐊᑭᓕᕆᐊᓕᓐᓄᑦ ᑕᐃᒃᑯᐊ ᐊᑭᖏᑦ ᐅᕙᒍᑦ 

ᓴᖅᑭᓐᖏᑕᕗᑦ ᓲᕐᓗ ᐊᑭᑭᓪᓕᕚᓪᓕᑎᑦᑎᒐᔭᖅᑯᑦ 

ᑕᐃᒃᑯᓄᖓ ᑕᕝᕘᓇ ᑲᒪᒋᔭᐅᑎᓪᓗᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒪᓕᓪᓗᒋᑦ ᑭᒃᑯᑦ ᑭᒃᑯᓐᓂ ᑲᒪᔨᖃᕐᒪᖔᑕ  

ᑕᐃᒃᑯᐊ ᓂᐅᕕᕐᕕᖃᖅᑐᑦ ᐊᑭᒋᔭᖅᐳᑦ  

 

ᑕᐃᒪᓗ ᑐᓴᖃᑦᑕᖅᓯᒪᒻᒥᒐᒪ 

ᐅᖃᖃᑎᖃᖅᑐᖓᓗᐃᓛᒃ ᓄᓇᕗᒻᒥ 

ᐃᓱᒫᓗᒍᑎᒋᔭᖓ ᑕᒪᒃᑯᐊ ᐅᓯᔭᐅᔪᑦ ᓱᒃᑲᐃᐸᒻᒪᑕ 

ᑕᕝᕙᓂᓕᒎᖅ ᑎᑭᓴᐃ ᓂᕿᑦᑎᐊᕙᓕᕆᓂᕐᒥ 

ᓯᕗᓪᓕᐅᔾᔭᐅᒋᐊᖃᖃᑦᑕᓚᐅᖅᓯᒪᒻᒪᑕ ᐃᑲᕐᕋᑦ 72. 

ᐄ, ᖃᐅᔨᒪᓪᓚᕆᓐᖏᒻᒥᔭᕋᓗᐊᒃᑲ ᑖᒃᑯᐊ 

ᑎᑭᓴᐃᖃᑦᑕᕐᓂᐅᔪᑦ ᐄ, 

ᐃᓕᑉᐸᓪᓕᐊᓇᓱᓐᓂᐊᖅᑕᕋᓗᐊᒃᑲ ᑕᐃᒪᓕ 

ᐊᔅᓱᕉᑕᐅᓗᐊᓚᐅᖅᓯᒪᔪᑦ ᐃᒫᒃ ᑎᑭᑎᑦᑎᓇᓱᑦᑐᑎᒃ 

ᓄᓇᓕᓐᓄᑦ.  

 

ᐊᒻᒪᓗᑦᑕᐅᖅ ᓄᓇᓕᓐᓂᑦ ᐱᖓᓲᔪᑦ ᑕᕝᕙᓂ 

ᐃᓱᒫᓘᒍᑎᒋᕙᒃᑲᑦᑎᒍ. ᐊᑯᓂᐊᓗᒃ  

ᑎᑭᒐᓱᑉᐸᒻᒪᑕ ᑭᒡᒐᑐᖅᑕᓐᓄᑦ ᑕᐃᒪᓕ 

ᐅᓯᔭᔅᓴᐅᓕᖅᑎᓪᓗᒋᑦ ᐅᖃᓕᕐᖓᑕ 

ᐃᓱᒫᓗᒐᓱᓕᖅᑎᑦᑎᒋᑦ ᑕᐃᒃᑯᐊ ᓯᑭᑑᓄᑦ 

ᐃᓚᔅᓴᐅᔪᑦ ᕙᓈᓇᓄᓪᓗ ᐊᑕᐅᑦᑎᒃᑯᑦ 

ᑎᑭᖃᑦᑕᓂᐊᖅᑐᑦ.  

 

ᐃᓱᒪᒋᔭᒃᑯᓪᓕ ᑕᐃᒪᐃᓐᓂᐊᖅᑲ ᐅᕝᕙᓘᓐᓃᑦ 

ᑕᐃᒪᐃᔾᔮᓐᖏᓚᖅ? ᐅᕝᕙᓘᓐᓃᑦ ᖃᓄᖅ 

ᓇᓗᓇᐃᖅᓯᒪᕙ ᑕᕝᕙᓂ ᑳᓐᑐᕌᒃᖑᔪᒥ ᑕᕝᕙᓂ 

ᑎᑭᓐᖏᑉᐸᑕ ᑎᑭᕝᕕᒋᒋᐊᓕᖏᓐᓂ ᖃᖓᑕᓲᓕᕆᔩᑦ 

ᐸᓯᔭᔅᓴᐅᒐᔭᖅᑳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ, 

ᓇᓗᓇᐃᖅᓯᓯᒪᕙᑦᑐᒍᑦ ᖃᖓᑕᓲᓕᕆᔨᒃᑯᓐᓂ 

ᐱᓕᕆᖃᑎᒋᓪᓗᒋᑦ ᖃᖓᑕᓲᓕᕆᔨᐅᔪᑦ  

ᑖᒃᑯᐊ ᓂᕿᑦᑎᐊᕙᓕᕆᓂᖅ ᐅᑭᐅᑕᖅᑐᒥᑦ ᐃᒫᒃ 

ᕿᓚᒥᐅᓂᖅᓴᐅᔪᑦ.  

 

ᑖᒃᑯᐊ ᐃᒻᒧᐃᑦ ᓱᕋᓲᖑᒻᒥᒻᒪᑕ 

ᐊᔪᕐᓇᓐᖏᓐᓂᖅᐹᖑᔪᓂᒃ ᓄᓇᔅᓯᓐᓂ ᓄᓇᕗᒻᒦᓛᒃ 

ᖃᖓᑕᓲᓕᕆᔩᓪᓗ ᑕᒪᒃᑯᐊ ᐃᒫᒃ 

ᑎᑭᓴᕋᐃᑦᑎᑕᐅᒍᓐᓇᕐᓗᑎᒃ ᐊᔪᕐᓇᓐᖏᒐᐃᑉᐸᑦ 

ᑕᐃᒃᑯᐊᓕ ᐅᓯᔨᒋᔭᕗᑦ ᖃᐅᔨᒪᑎᑕᐅᕙᑦᑐᑦ 

ᑕᒪᒃᑯᓂᖓ. ᐃᒫᒃ ᓂᐅᕕᖅᑐᖃᕈᒪᓐᖏᒻᒪᓂᓛᒃ 

ᓂᐅᕕᐊᖑᔾᔮᓐᖏᑦᑐᒥᒃ ᑭᒃᑯᑦ ᑕᖅᑲᒃᑯᓇᓐᖓᑦ  

ᑕᐃᒫᒃ ᐱᐅᔫᓗᑎᒃ ᓱᕐᕋᓚᐅᓐᖏᓐᓂᖏᓐᓂᒃ 

ᑎᑭᓵᖅᑎᒐᓱᓪᓗᒋᑦ ᑖᒃᑯᓄᖓ ᓄᓇᓕᓐᓄᑦ.  

 

ᓂᕿᐅᔪᓂᓪᓕ ᑖᒃᑯᐊ ᖃᖓᑕᓲᓕᕆᔨᐅᔪᑦ 

ᐅᕝᕙᓘᓐᓃᑦ  

ᑎᑎᖅᑲᓂᐊᕐᕕᒃᑯᑦ ᑕᕝᕘᓇ 

ᑐᐊᕕᕈᑎᖃᖃᑦᑕᓚᐅᓐᖏᒻᒪᑕ 

ᕿᓚᒥᐅᔾᔪᑎᖃᖃᑦᑕᓚᐅᖅᓯᒪᓐᖏᑦᑐᖅ ᑭᐅᓗᒍ 

ᓱᑲᓐᓂᖅᓴᐅᖃᑦᑕᓂᐊᕐᓕᖅᑐᖅ ᐱᔪᓐᓇᕐᓂᖅᑎᒍᑦ 

ᐊᑐᕐᓗᑕ ᐊᐅᓚᔪᓐᓇᖃᑦᑕᓚᐅᓐᖏᓇᑦᑎᒍᑦ 

ᐅᓪᓗᒥᐅᔪᖅ ᑕᐃᓐᓇ ᐊᑐᖅᑎᓪᓗᑎᒍ 

ᑎᑎᖅᑲᓂᐊᕐᕕᒃᑯᑦ ᑎᑭᓴᐃᓂᐅᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᐃᓱᒫᓗᒃᑲᒪᐃᓛᒃ ᓄᓇᓕᓐᓂ 

ᑭᒡᒐᑐᖅᑕᒃᑲ ᐊᑕᐅᓰᓐᓇᕐᒧᑦ 

ᖃᖓᑕᓲᖅᑕᐅᕙᑦᑎᓪᓗᒋᑦ ᐊᒻᒪᓗ ᐋᔩᖃᑎᖃᕐᓗᓂ 

ᖃᖓᑕᓲᓕᕆᔨᐅᔪᓂᒃ ᑕᐃᒃᑯᐊ 

ᓂᕿᑦᑎᐊᕙᓕᕆᔨᒃᑯᓪᓗ ᒪᓕᒻᒪᑕᒎᖅ ᓲᕐᓗ 

ᐊᑭᑦᑐᕋᐅᑎᔪᓂᒃ.  

 

ᐊᑭᑦᑐᕋᐅᑎᓂᖃᖅᑎᓐᓇᒍ ᐃᒫᒃ ᓲᕐᓗ 

ᕿᒪᑦᑕᐅᑐᐃᓐᓇᖅᑐᑎᒃ ᐃᑭᔭᐅᓇᑎᒃ. . . . 

ᑭᓱᖃᕈᓐᓃᕋᓗᐊᖅᑎᓪᓗᒍ ᖃᐅᓱᐃᑦᑐᒥ 

ᐃᒥᒐᑦᓴᖃᓚᐅᖅᓯᒪᒍᓐᓃᖅᑐᑦ, 

ᖃᓄᒃᑲᓐᓃᕈᓐᖃᖅᑭᐊᖓᐃ ᐃᓚᓕᐅᑎᓯᒪᓗᒍ 

ᑕᕝᕗᖓ ᑕᐃᒃᑯᐊ ᐱᑕᖃᐃᓐᓇᕈᓐᓇᖁᓪᓗᒋᑦ 

ᑕᒪᒃᑯᐊ ᓱᕋᓲᖑᒐᓗᐊᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓚᐅᓐᖏᓂᑦᑎᓐᓂ ᒥᔅᑕ ᒪᒃᒪᓚᓐ ᑕᐃᒪ 

ᐱᔭᕇᕋᐃᒍᕕᑦ ᖁᔭᓐᓇᒦᖃᑦᑕᓚᐅᕆᑦ,  

ᓇᕿᑕᐅᖃᑦᑕᓂᐊᕐᖓᑦ ᐅᖃᕈᑎᐅᔪᖅ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐃᐊᓕᐊᑦ ᐅᖃᐅᓯᖓ, ᐃᒫᒃ ᑖᓐᓇ 

ᐅᖃᖃᑎᒋᑐᐃᓐᓇᓕᕋᒃᑯ ᐃᒫᒃ 

ᓄᖅᑲᖃᑦᑕᓐᖏᓐᓇᒪ.  

 

>>ᐃᓪᓚᖅᑐᑦ 

 

ᑖᓐᓇ ᖃᐅᓱᐃᑦᑐᖅ ᐅᖃᐅᓯᔪᓐᓇᖅᑲᑕ ᑕᐃᕙᓂ 

ᐅᑭᐅᖅᑕᖅᑐᒥ. ᖃᐅᔨᒪᒐᑦᑕᐃᓛᒃ 

ᐊᑲᐅᓐᖏᓪᓕᐅᕈᑕᐅᔪᑦ ᐊᒥᓲᒻᒪᑕ.  

 

ᓲᕐᓗ ᐆᑦᑑᑎᒋᓗᒍ, ᐊᐱᕆᒍᕕᒋᑦ ᑕᐃᒃᑯᐊ 

ᐊᖓᔪᖅᑳᖑᔪᑦ ᓄᓇᓕᓐᓂ ᓂᐅᕕᖅᑎᐅᔪᓂᒃ. ᑭᓱᑦ 

ᑭᖑᓪᓕᖅᐸᐅᕙᑉᐸᑦ ᐸᑏᑏᒡᒎᖅ, ᑕᒪᒃᑯᐊ 

ᐊᑯᓂᐅᓂᖅᐸᐅᕙᑦᑐᑦ ᑕᐃᒃᑯᐊᓕ ᑕᒪᒃᑯᐊ 

ᓂᕿᑦᑎᐊᕙᐅᔪᑦ ᓯᕗᓪᓕᐅᑎᖁᔭᕗᑦ 

ᑕᐃᒃᑯᐊᖑᓐᖏᒃᑲᓗᐊᖅᑎᓪᓗᒋᑦ 

ᑎᑭᓴᐃᔾᔪᑎᖃᓐᖏᒃᑲᓗᐊᖅᑎᓪᓗᒋᓪᓕ ᑕᐃᒃᑯᐊ, 

ᑕᒪᒃᑯᓂᖓ ᓂᕆᐅᒃᐸᒻᒪᑕ ᖃᐅᑕᒫᑦ ᓱᒻᒪ 

ᐊᒻᒪᑦᑕᐅᖅ ᓱᕋᓲᖑᒻᒪᑕ ᑎᑭᑎᑦᑕᐅᑎᒋᓐᖏᑯᑦᑎᒍ 

ᓂᐅᕕᐊᕆᔭᐅᔾᔮᓐᖏᒻᒪᑦ.  

 

ᐊᑲᕐᕆᔾᔮᖅᑐᒥᒃ ᐃᖏᕐᕋᑎᑦᑎᓇᓱᖃᑦᑕᖅᑐᒍᑦ 

ᑖᒃᑯᐊᓗ ᓂᕿᑦᑎᐊᕙᐅᓗᑎᒃ ᐱᐅᓗᑎᒃ. ᑕᖅᑲᒃᑯᐊ 

ᓂᐅᕕᖅᐸᑦᑐᓂᓛᑦ ᐱᖕᒪᕆᐅᒍᑎᖃᕐᖓᑕ 

ᑕᒪᒃᑯᓂᖓ ᑕᒪᒃᑯᐊ. ᑕᐃᒪᓕ ᐃᑭᑎᑦᑎᔪᖃᓐᖏᑉᐸᑦ 

ᐅᓯᔭᑦᓴᓂᒃ ᐊᐅᓚᔪᓐᓇᖏᑦᑕᕗᑦ ᑕᐃᒃᑯᐊ ᓇᓕᐊᓂᒃ 

ᓯᕗᓪᓕᐅᔾᔨᓯᒪᒻᒪᖔᑕ ᑕᒪᒃᑯᐊ ᓄᓇᓕᓐᓅᑦᑐᑦ 

ᒥᑭᓂᖅᓴᐅᔪᑦ ᐊᑕᐅᓰᕐᓇᕐᒥᒃ ᖃᖓᑕᓲᖃᖅᑐᑦ 

ᑕᐃᒃᑯᐊᓕ ᕿᒪᑦᑕᐅᑐᐃᓐᓇᖃᑦᑕᖅᓯᒪᔪᑦ ᑕᐃᒃᑯᐊ 

ᐃᓄᓐᓂᒃ ᐅᓯᖔᕆᐊᖃᕐᖓᑕ.  

 

ᑐᑭᓯᔫᒐᓗᐊᑦ ᑐᐊᕕᕐᓇᖅᑐᑦ  

ᑕᐃᒃᑯᐊ ᐅᓯᖃᑦᑕᖅᑐᑦ ᓵᒃᑕᒃᓴᐅᓪᓗᑎᒃ 

ᑲᒪᓪᓗᑎᓪᓗ ᓄᓇᓕᓐᓂᒃ ᓄᓇᖃᖅᑐᑎᒃ 

ᐅᕙᑦᑎᓐᓂᒃ ᐱᓕᕆᖃᑎᖃᕐᓂᐊᕐᒥᔪᑦ 

ᒪᓕᒐᓕᐅᖅᑎᓂᓪᓗᖃᐃ ᑕᒪᒃᑯᐊ ᓂᕿᑦᑎᐊᕙᐅᔪᑦ 

ᓱᕋᑦᓴᕋᐃᑦᑐᑦ ᓄᓇᓕᓐᓄᑦ ᐴᓴᕋᐃᓐᓂᖅᓴᐅᓪᓗᑎᒃ 

ᐱᔨᑦᑎᕐᓂᖏᓐᓄᑦᑕᐅᖅ ᑕᕝᕗᖓ ᓄᓇᓕᓐᓄᑦ 

ᐃᖏᕐᕋᔪᓐᓇᑦᑎᐊᖁᓪᓗᒋᑦ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᓴᐃᓇᖅᑕᐅᖅ ᒥᔅᑕ ᒧᐊᕆᓴᓐ. 

ᑯᐊᐸᒃᑯᓐᓅᓕᖓᔪᑦ ᐅᖃᐅᓯᖃᕈᓐᓇᓗᐊᖅᑲᐅᖏᒻᒪᑦ 

ᖃᐅᓱᐃᑦᑐᒥ ᑕᐃᒃᑯᐊ 

ᓇᓗᓇᐃᖅᓯᒋᐊᕈᓐᓇᖅᑯᖃᐃᑦ ᑯᐊᐸᒃᑯᖏᓐᓂ 

ᖃᐅᓱᐃᑦᑑᑉ ᑎᑭᓴᐃᓂᐊᕐᒧᑦ ᑕᐅᓇᓐᖓᑦ  

ᖃᓪᓗᓈᑦ ᓄᓇᖓᓐᓂᒃ ᓄᓇᓕᓐᓄᑦ ᑎᑭᑕᐅᓗᑎᒃ, 

ᒥᔅᑕ ᒪᒃᒥᓚᖅᑲᐃ ᐅᖃᐅᓯᕆᖅᑲᐅᔭᖏᓐᓂᒃ 

ᑕᐃᒃᑯᐊ ᓱᑲᓐᓂᓴᒃᑯᑦ ᑎᑭᑎᑕᐅᒍᓐᓇᕐᓗᑎᒃ 

ᖃᓄᕐᓕᑭᐊᖅ ᑎᑭᓴᐃᔪᖃᕐᓂᖅᑲᑦ ᖃᓪᓗᓈᓂᒃ 

ᑕᐅᓇᓐᖓᑦ ᑕᑉᐸᐅᖓᖅᑕᐅᕙᒻᒪᖔᖅ 

ᓇᓗᓇᐃᖅᓯᒍᓐᓇᖅᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, 

ᑖᒃᑯᐊ ᐊᑐᖅᑕᐅᕙᑦᑐᑦ ᑯᐊᐸᒃᑯᓐᓂᒃ 

ᐊᔾᔨᑲᓴᑦᑎᐊᖓ.  

 

ᐋᖅᑭᑦᓯᒪᔪᑦᑕᐅᖅ ᐊᓯᖏᓐᓄᑦ 

ᓂᐅᕕᕐᕕᖁᑎᖃᖅᑐᓄᑦ ᐅᑭᐅᖅᑕᖅᑐᒥ ᑕᒪᒃᑯᐊᓗ 

ᖃᐅᔨᔭᐅᓯᒪᔪᑦ ᖃᐅᔨᓴᖅᑎᐅᖃᑦᑕᓚᐅᖅᑐᑦ  

ᑎᑎᖅᑲᓂᐊᕐᕕᑯᓐᓂᒃ ᐃᓯᖅᑎᓪᓗᒋᑦ ᑕᐃᒃᑯᐊ 

ᐊᖅᑯᑎᒋᒐᔪᑦᑕᖏᓐᓂ. ᑕᐃᒪ ᑕᕝᕗᖓᓕ 

ᖃᐅᓱᐃᑦᑐᒧᑦ ᑕᕝᕗᖓ ᐃᓯᕐᕕᐅᖃᑦᑕᓚᐅᖅᑐᖅ 

ᑕᒪᐅᖓ ᑲᓇᓐᓇᖓᓄᑦ ᐋᑐᕚᒥᑦ 

ᐊᐅᓪᓚᑎᑦᑎᔪᖃᖅᑲᑦ ᕙᓪᑐᐊ, ᒪᓐᑐᕆᐊᒥᓘᓐᓃᑦ, 

ᐅᐃᓂᐸᐃᒡ-ᒥ, ᔭᓗᓇᐃᕝ-ᒥᓘᓐᓃᑦ 

ᓇᓕᐊᓐᓂᑐᐃᓐᓇᖏᓛᖅ ᑕᐃᒃᑯᐊ ᐃᑲᔪᕈᑕᐅᔪᑦ 

ᐊᑭᖏᓐᓄᑦ ᐃᓄᓕᕆᔨᑐᖃᒃᑯᓐᓂᑦ 

ᓇᓕᐊᒃᑰᕋᓗᐊᖅᑲᑦ.  

 

ᑕᐃᒪ ᑎᑭᑎᑕᐅᒍᓐᓇᓐᖏᑉᐸᑕ ᐅᕙᓂ ᐅᓪᓗᕐᒥ 

ᓇᓗᓇᐃᖅᓯᒪᓪᓚᕆᑦᑐᒥ ᖃᐅᔨᓴᖅᑎᓄᑦ 

ᖃᐅᔨᓴᖅᑕᐅᓗᑎᑦ. ᑕᐃᒪᓕ 

ᐋᖅᑭᓯᔪᓐᓇᖅᐸᓕᖅᑐᒍᑦ ᐄ, ᑕᐃᓐᓇ ᓇᒦᒃᑲᓗᐊᖅᑲ 

ᓄᓇᓕᐅᔪᖅ ᐅᐸᑦᑕᖓᑕ ᒪᓕᓪᓗᒋᑦ 

ᑭᓐᖒᒪᓇᐅᓂᕆᔭᖓ ᓄᓇᓕᓐᓂ. ᑕᒫᓂ 

ᓂᐅᕕᕐᕕᐅᔪᒥ ᐃᒫᒃ ᐱᔭᔅᓴᓕᐅᒥᖃᓗᐊᓐᖑᐊᐸᑦᑐᖅ 

ᐱᖓᑦᑎᕐᒥ ᕿᑎᖅᑰᒥᓘᓐᓃᑦ  

ᐅᓪᓗᑐᐃᓐᓇᕐᒥᓗ, ᑕᐃᒫᒃ 

ᑎᑭᑎᑦᑎᒐᓱᐊᖃᑦᑕᕋᔭᖅᑐᒍᑦ ᓇᒡᒐᔾᔭᐅᓕᖅᑭᒻᒥ 

ᐊᑐᐃᓐᓇᐅᖃᑦᑕᓂᐊᕐᒪᑕ.  

 

ᑕᐃᒪ ᕿᒥᕐᕈᒍᑦᑕ ᖃᐅᓱᐃᑦᑐᕐᒥ ᑕᐅᓇᓐᖓᑦ 

ᖃᓪᓗᓈᓃᓐᖔᖅᑐᑦ ᖃᐅᓱᐃᑦᑐᒧᑦ 

ᐋᑐᕚᒦᓐᖔᕋᔪᑦᑐᑦ ᕙᓪᑐᐊᒥᓗ ᐃᖃᓗᓐᓅᖅᑐᑎᑦ, 

ᐃᖃᓗᓐᓂᑦ ᑕᑉᐸᐃᖓ ᖃᐅᓱᐃᑦᑐᒧᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒥᖓᔅᓴᐃᓐᓇᖅ ᐊᖅᑯᑎᖓᓂ ᒪᓕᓐᓂᐊᖅᐸᑦ,  

ᖃᓄᖅ ᓱᑲᓐᓂᓴᒃᑯᑦ ᑎᑭᓐᓂᐊᕐᓂᖓᓂ 

ᑐᑭᓯᓐᖏᑦᑐᖓ. ᑐᑭᓯᐅᒪᒐᒪ ᐋᔩᖃᑎᖃᖅᑎᓪᓗᒋᑦ 

ᖃᖓᑕᓲᓕᕆᔨᐅᔪᓂᑦ  

ᖃᐅᓱᐃᑦᑐᒥ ᐊᑲᐅᓐᖏᓕᐅᕈᑕᐅᔪᖅ ᑕᑉᐱᑯᖓ 

ᐊᐅᓱᐃᑦᑐᒧᑦ.  

 

ᑖᓐᓇᓗ ᒥᔅᑕ ᒪᒃᒪᓚᓐ ᐅᖃᕋᑖᕐᖓᑦ 

ᐊᑲᐅᔾᔪᑎᒋᔭᖓ ᕙᓪᑐᐊᒦᓐᖔᖏᓪᓗᓂ ᑕᐃᒃᑯᐊ 

ᖃᐅᓱᐃᑦᑐᒧᑦ ᓂᕿᑖᖑᔪᑦ ᕙᓪᑐᐊᒦᓐᖔᖃᑦᑕᕐᖓᑕ 

ᐃᖃᓗᓐᓅᖅᑐᑎᑦ ᑲᓇᐃᑎᐊᓐ ᓄᐊᑦᑯᑦ, ᑕᕝᕙᓂ 

ᓯᕐᓗᐊᒦᑎᑕᐅᓕᖅᑐᑎᑦ ᑕᕝᕗᖓ 

ᕘᔅᑎᐊᒨᖅᑕᐅᓚᐅᓐᖏᓐᓂᖏᓐᓂ. 

ᕘᔅᑎᐊᒨᖅᑕᐅᓪᓗᑎᑦ ᑕᑉᐱᑯᖓ ᖃᐅᓱᐃᑦᑐᒧᑦ 

ᐃᒃᐱᐊᕐᔪᒻᒧᑦ ᖃᐅᓱᐃᑦᑐᒦᓕᖅᑐᑎᑦ ᑕᐃᒫᒃ 

ᐱᓕᑕᐃᓐᓇᖅᑐᑎᑦ.  

 

ᖃᖓᑕᓲᖑᔫᓐᓂᒃ ᒪᕐᕉᓐᓂᒃ ᐊᔾᔨᒌᓐᖏᑦᑑᓂᒃ 

ᑲᒪᒋᔭᐅᕙᑦᑐᑦ. ᐊᓯᖏᑦᑕᐅᑦ ᓄᓇᓕᐅᔪᑦ 

ᑭᒻᒥᕈᑦᑕᐅᖅ ᑕᐃᒫᔅᓴᐃᓐᓇᓕᔪᖅ ᐊᒻᒪ ᐃᒫᒃ 

ᓄᖅᑲᑲᑕᑦᑎᓪᓗᒋᑦ ᑕᒪᒃᑯᐊ 

ᑎᑭᓴᕋᐃᓐᖏᓂᖅᓴᐅᕙᑦᑐᑦ.  

ᒥᔅᑕ ᒪᒃᒪᓚᓐ ᐅᖃᖅᑲᐅᒻᒪᑦ ᑕᐃᒃᑯᐊ 

ᑲᒪᔭᕆᐊᖃᖅᑐᑦ ᐊᒥᓲᓂᖅᓴᐅᑎᓪᓗᒋᑦ. ᒥᔅᑕ 

ᒧᐊᕆᓴᓐ ᑕᒪᔅᓱᒥᖓᑦᑕᐅᖅ ᑕᐃᒪᐃᑉᐸᒻᒪᖔᑕ 

ᓇᓗᓇᐃᖅᓯᒍᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑳᓐᑐᕌᖑᔪᑦ 

ᐋᔩᖃᑎᒌᖃᖅᓯᒪᔭᕗᑦ ᖃᖓᑕᓲᓕᕆᔨᒃᑯᓐᓂᑦ 

ᑳᓐᑐᕌᖑᔪᑦ ᑕᐅᕙᓐᖓᑦ ᐅᓯᓕᖅᓱᕐᕕᐅᔪᒥᒃ 

ᐊᐅᓪᓚᑎᑦᑎᒍᑦᑕ ᖃᓪᓗᓈᑦ ᓄᓇᖓᓐᓂᑦ 

ᑖᔅᓱᒥᖓᔅᓴᐃᓐᓇᖅ ᖃᖓᑕᓲᒥᒃ ᐅᓯᑎᑦᑎᒐᔭᖅᑐᒍᑦ 

ᑕᐅᓇᓐᖓᑦ ᐃᑭᒋᐊᓐᖓᕐᕕᒋᔭᖓᓂᑦ ᑕᕝᕗᖓ 

ᓄᓇᓕᓐᓄᑦ, ᓄᑦᑎᕆᒐᔭᓐᖏᑦᑐᒍᑦ ᐊᔾᔨᒌᓐᖏᑦᑐᓂᑦ 

ᖃᖓᑕᓲᓕᕆᔨᐅᔪᓂᑦ. ᑕᐃᒪᓕ ᖃᐅᓱᐃᑦᑐᒥ, 

ᕘᔅᑎᐊ ᐅᓯᖃᑦᑕᖅᑐᖅ ᑖᒃᑯᐊ ᑲᒪᒐᔭᖅᑐᑦ 

ᑎᑭᓴᐃᕕᐅᔪᒥᒃ  

ᐊᒻᒪᓗ ᑎᑭᑎᑦᑎᓪᓗᑎᑦ ᑕᕝᕗᖓ ᓄᓇᓕᒻᒧᑦ.  

 

ᐅᖃᕋᑖᖅᑲᐅᒐᒪ ᐊᑭᑭᓐᓂᖅᓴᐅᔾᔪᑎᒋᕙᑦᑕᖏᑦ 

ᖃᐅᔨᓴᖅᑕᐅᔭᕆᐊᖃᕐᓂᖏᓐᓄᑦ. ᑖᒃᑯᐊ 

ᑎᑭᓴᐃᕕᐅᔪᒥ ᕿᑲᑐᐃᓐᓇᕆᐊᖃᓐᖏᒻᒪᑕ 

ᖃᐅᔨᓴᖅᑕᐅᓗᑎᒃ ᐊᑲᐅᓕᑐᐊᕈᑎᒃ ᖃᐅᔨᓴᕐᓗᑎᒃ 

ᑭᓯᐊᓂ ᓂᐅᕕᕐᕕᖃᖅᑐᒥ ᐋᔩᖃᑎᒌᓐᓂᖃᖅᐸᑦᑐᒍᑦ 

ᑳᓐᑐᕌᒃᖑᔪᓂᒃ ᒪᓕᑦᑐᒋᑦ ᖃᖓ 

ᐱᔭᐅᔭᕆᐊᖃᕐᒪᖔᑕ ᖃᖓᒃᑯᑦ ᐊᑲᐅᓈᓕᑐᐊᖅᑲᑦ 

ᐱᓐᖏᖔᕐᓗᒍ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒧᐊᕆᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᖅᑲᐃ ᒪᓕᒐᓕᐅᖅᑏᑦ ᓄᓇᓕᖁᑎᖏᑦ 

ᑕᐃᒫᔅᓴᐃᓐᓇᖅ ᐃᓱᒫᓘᑎᓖᑦ.  ᑕᒪᔅᓱᒧᖓ 

ᐅᖃᐅᓯᖃᕋᒪᓕ ᐅᖃᐅᔾᔭᐅᖃᑦᑕᕐᓂᕆᔭᕐᓂᒃ 

ᒪᓕᑐᐃᓐᓇᖅᑐᖓ ᓄᓇᓕᑯᑎᓐᓂᑦ ᑕᐃᒃᑯᐊ  

ᓇᓗᓇᐃᖅᓯᕕᒋᑦᑎᐊᕈᒪᒐᒃᑭᑦ ᐅᖃᐅᑎᓗᒋᓪᓗ 

ᖃᓄᐃᓘᖅᐸᓪᓕᐊᓕᕐᒪᖔᑕ, ᑕᐃᒪᓐᖓᑦ ᑕᕝᕗᖓ 

ᓂᕿᑦᑎᐊᕙᓕᕆᓂᕐᒨᖓᓕᖅᑎᓪᓗᒋᑦ, ᖃᕋᓴᐅᔭᒃᑯᑦ 

ᑎᑎᕋᕐᕕᐅᕙᒃᑲᒪ ᐃᒥᒐᔅᓴᖃᓐᖏᑦᑐᑦ 

ᐃᒻᒧᓂᓪᓘᓐᓃᑦ tofu-ᓂᑦ (ᓂᕿᓪᓚᕆᓐᖑᐊᑦ ᑎᓯᔪᑦ 

ᐃᓚᖏᑦ ᐊᑭᑦᑐᑦ) ᓂᕆᔪᒪᖃᑦᑕᓐᖏᑦᑐᓂᑦ.  

 

ᖃᐅᔨᒍᒪᑐᐃᓐᓇᖅᑐᖓ ᑯᐊᐸᒃᑯᓪᓕ 

ᖃᓄᐃᓕᐅᕐᒪᖔᑕ, ᐄ, ᓵᑕᔅᓴᐅᔭᕆᐊᖃᕐᓂᖏᓐᓄᑦ 

ᑕᒪᐅᑎᓪᓗᒋᑦ ᓱᑲᓐᓂᓴᒃᑯᑦ ᓄᓇᓕᓐᓅᕐᓗᑎᒃ 

ᖃᓄᖅ ᐊᐱᕆᔪᓐᓇᖅᑭᑕ ᖃᖓᑕᓲᓕᕆᔨᐅᔪᓄᑦ 

ᓱᒻᒪᑦ ᐊᑯᓂᐊᓘᕐᒪᖔᖅ ᑎᑭᓐᓇᓵᕐᒪᖔᑕᓗ ᓱᒻᒪᑦ 

ᑖᒃᑯᐊ ᐅᖄᓚᕕᒋᒐᔭᖅᑲᒃᑳ ᓂᕿᑦᑎᐊᕙᓕᕆᔨᒃᑯᑦ 

ᐅᕝᕙᓘᓐᓃᑦ ᑲᑎᒪᔨᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᔅᓯᕙᐅᑖᖅ, ᑯᐊᐸᒃᑯᑦ 

ᐅᑭᐅᖅᑕᖅᑐᒥ ᓇᒻᒥᓂᖅ ᐱᖁᑎᒋᔭᐅᒻᒪᑕ 

ᐊᐅᓚᑕᐅᓪᓗᑎᓪᓕ ᑕᐃᒪᓕ ᑲᒪᔨᐅᔪᑦ ᑕᒪᒃᑯᓄᖓ 

ᓂᐅᕕᐊᔅᓴᐅᕙᑦᑐᓂᒃ ᑲᒪᒋᔭᐅᖃᑦᑕᖅᑐᑦ 

ᐊᖓᔪᖅᑳᖏᓐᓄᑦ ᑕᕝᕙᓂ ᓄᓇᓕᓐᓂᑦ 

ᑎᑭᓴᐃᕙᑦᑐᑎᒃ ᐊᖓᔪᖅᑳᖏᑦ ᖃᓄᑎᒍ ᐊᒻᒪᓗ 

ᖃᖓᒃᑯᑦ ᑕᒪᒃᑯᐊ ᐱᔪᒪᔭᐅᕗᑦ ᑭᙴᒪᔭᐅᔪᑦ 

ᓄᓇᓕᓐᓂ ᐱᔭᐅᓇᓱᑦᑐᑎᒃ. 

 

ᐅᕙᒍᓪᓕ ᐃᑲᔪᖃᑦᑕᕋᑦᑕ ᑯᐊᐸᐅᔪᓂᒃ ᓄᓇᓕᓐᓂᑦ 

ᐋᔩᖃᑎᖃᖅᑐᑕ ᓂᐅᕕᖃᑦᑕᓂᕐᒧᑦ 

ᓂᐅᕕᕈᓐᓇᓂᕐᒧᑦ ᑕᒪᒃᑯᓄᖓ ᐅᓯᔭᐅᔾᔪᑎᖏᓐᓄᓪᓗ 

ᐊᑲᐅᓐᖏᓕᐅᕈᑎᖃᖅᑲᑕ ᓄᓇᓕᓐᓂᑦ ᓇᓕᐊᓐᓂ 

ᑕᐃᒃᑯᐊ ᓄᓇᓕᓐᓂᑦ ᑯᐊᐸᒃᑰᔪᑦ 

ᐱᓕᕆᖃᑎᒋᒍᓐᓇᖅᑕᕗᑦ ᓄᓇᓕᓐᓂᑦ 

ᐊᑲᐅᓐᖏᓕᐅᕈᑕᐅᑉᐸᑦ ᐃᑲᔪᕋᔭᕐᒥᔭᕗᑦ ᓄᓇᓕᓐᓂᑦ 

ᑯᐊᐸᒃᑰᔪᑦ ᐋᖅᑮᑎᓐᓇᓱᓪᓗᒋᑦ.  

 

ᑎᑭᓴᐃᕕᐅᕙᑦᑐᓂᒃ ᐊᑲᐅᓐᖏᓕᐅᕈᑕᐅᑉᐸᑦ 

ᑕᐃᒃᑯᐊ ᐅᖃᕐᕕᒋᒍᓐᓇᕋᔭᕐᒥᔭᕗᑦ ᖃᖓᒃᑯᑦ 

ᐊᑐᐃᓐᓇᐅᒐᔭᕐᒪᖔᑦ. ᐅᓯᔭᐅᔾᔪᑎᓅᑉᐸᓪᓕ ᑖᒃᑯᐊ 

ᐃᖏᕐᕋᔪᓕᕆᓂᕐᒧᑦ ᐅᓯᑲᑦᑕᖅᑎᐅᕙᑦᑐᑦ 

ᑯᐊᐸᒃᑯᓪᓗ ᐱᓕᕆᖃᑎᒋᓗᒋᑦ ᑖᔅᓱᒧᖓ 

ᐋᖅᑮᖃᑎᒋᓇᓱᒃᑲᔭᖅᑕᕗᑦ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃᐃ ᑖᓐᓇ ᐱᖃᑖ ᐊᐱᖅᑯᑎᒋᒐᔭᖅᑕᕋ 

ᖃᐅᔨᒪᕕᓰ ᖃᐅᓱᐃᑦᑐᒥ  

ᖃᐅᓱᐃᑦᑐᒥᐅᓂᑦ ᐱᓕᕆᖃᑎᖃᖅᐱᓰ ᑕᒪᒃᑯᓂᖓ 

ᐊᑲᐅᓐᖏᓕᐅᕈᑎᒋᔭᖏᓐᓂ 

ᐃᑲᔪᖅᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᓐᓄᒃ ᑖᒃᑯᐊ 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᑲᑎᒪᑎᑦᓯᑎᓪᓗᒋᑦ 

ᖃᐅᔨᓚᐅᕋᒪ ᖃᐅᓱᐃᑦᑑᑉ ᒥᑦᓵᓄᑦ ᑕᒪᓐᓇ 

ᐊᑲᐅᓐᖏᓕᐅᕈᑎᖃᕐᓂᖓ 

ᖃᐅᔨᒪᓚᐅᓐᖏᒃᑲᓗᐊᕋᒃᑯ ᐊᒻᒪᓗᑦᑕᐅᖅ 

ᐊᓪᓚᒡᕕᒐᓄᑦ ᐅᖄᓚᑲᐅᑎᒋᓚᐅᕋᒪ ᑲᑎᒫᓂᑐᐊᕐᒪᑕ 

ᓱᓕ ᑕᒪᓐᓇ ᖃᐅᔨᒋᐊᒃᑲᓐᓂᓚᐅᓐᖏᑕᕋᓗᐊᕋ 

ᑖᓐᓇ ᖃᐅᔨᒋᐊᒃᑲᓂᕐᓂᐊᖅᐸᕋ 

ᐊᑲᐅᓐᖏᓕᐅᕈᑎᒋᔭᐅᔪᓂᒃ ᖃᐅᓱᐃᑦᑐᒥ 

ᐱᔾᔪᑎᒋᓪᓗᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᑐᓴᕐᓂᑦᑎᐊᖅᐳᖅ ᑐᓴᖅᓱᒍ ᑕᒪᐃᓐᓇ 

ᐅᖃᖅᑐᒥᒃ ᐋᖅᑭᒃᓱᐃᓂᐊᕐᓂᕋᖅᖢᓂ ᑖᓐᓇ 

ᑐᓴᕈᒪᓚᐅᕋᓗᐊᖅᐸᕋᑦᑕᐅᖅ ᐅᓐᓄᒃ.  

 

ᐄ, ᐊᒻᒪᓗᑦᑕᐅᖅ ᑖᒃᑯᐊ 

ᐊᐱᖅᑯᑎᒃᓴᖃᒃᑲᓐᓂᕋᓗᐊᕐᒥᒐᒪᑦᑕᐅᖅ. . . . 

ᖃᐅᔨᒪᔪᖓ ᑯᐊᐸᑕᖃᕐᒪᑦ ᑕᒫᓂ ᐅᑭᐅᖅᑕᖅᑐᒥ 

ᐊᒻᒪ ᒥᔅᑕ ᒪᒃᒪᓚᓐ ᑭᐅᖅᑲᐅᔭᖓ, ᓂᕕᕐᕕᑎᑐᑦ 

ᑕᐃᒪᐃᖏᑦᑑᔮᒥᔪᖅ, ᑕᖅᑮᒃ ᒪᕐᕉᒃ 

ᖄᖏᖅᓯᒪᓕᖅᑎᓪᓗᒋᑦ, ᓄᓇᓕᖕᓂ ᑕᐃᒪᓐᓇᑎᑐᑦ 

ᓂᐅᕕᕐᕕᑦᑎᑐᑦ ᑕᐃᒪ ᑕᒪᐃᑎᒍᑦ ᑕᒪᒃᑯᐊ ᐱᖁᑎᑦ 

ᓂᐅᕕᐊᒃᓴᐃᓪᓗ ᓱᑲᓐᓂᖅᓴᐅᓕᕐᒪᑕ 

ᓱᕈᓐᖏᓐᓂᖅᓴᐅᖃᑦᑕᓕᖅᖢᑎᒃ ᑕᐃᒪᓐᓇ 

ᖃᐅᔨᓯᒪᕕᓯᐅᒃ, ᓄᓇᓕᖕᓂᑦ ᓇᓪᓕᐊᓐᓂᑦ 

ᐅᖃᐅᓯᖃᓐᖏᒃᑲᓗᐊᖅᑐᖓ ᑭᓯᐊᓂ ᑕᒪᒃᑯᐊ 

ᓱᑲᓐᓂᖅᓴᐅᖃᑦᑕᓕᖅᐹᑦ ᑎᑭᑕᐅᓂᖏᑦ ᓂᖀᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖃᐅᔨᓕᖅᑐᒍᑦ 

ᑕᒪᓐᓇ ᐊᑲᐅᓯᕚᓪᓕᕐᓂᖓᓄᑦ 

ᑎᑭᑎᑕᐅᖃᑦᑕᕐᓂᖏᑦ ᓂᖀᑦ,  



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔪᓐᓇᑦᓯᐊᓕᖅᓴᐅᓕᖅᓱᑎᒍᓗ ᐊᒻᒪᓗ 

ᒪᓕᒐᑦᓴᖏᓐᓂᒃ ᓲᕐᓗ ᑲᒪᒍᓐᓇᑦᓯᐊᓕᖅᓱᑕ 

ᖃᖓᑕᔫᑦ ᑖᒃᑯᐊ ᑳᓐᑐᓛᖃᑎᒋᒐᑦᑎᒍ ᖃᖓᑕᔫᑦ 

ᐅᖃᖅᓯᒪᓪᓗᑎᒡᓗ ᖃᖓ ᑎᑭᑎᑕᐅᒋᐊᖃᕐᒪᖔᑕ 

ᖃᓄᕐᓗ ᐊᑯᓂᐅᑎᒋᔪᖅ 

ᐅᑕᖅᑭᑎᑕᐅᒍᓐᓇᕋᔭᕐᓂᖏᓐᓄᑦ ᕿᒪᑦᑕᐅᒋᐊᖃᓲᑦ.  

 

ᑕᐃᒪ ᐅᖃᐅᓯᖃᖅᑲᐅᒐᒪ ᒥᔅᑕ ᒪᒃᒥᓚᓪᓗ 

ᐅᖃᖅᑲᐅᒻᒪᑦ ᑲᒪᒋᖃᑦᑕᓕᕆᒐᑦᑎᒍ 

ᓄᓇᓕᓐᓅᕌᖓᑕ ᓈᒻᒪᓐᖏᒃᑳᖓᑕᓗ 

ᐅᖃᓗᒃᑲᓐᓂᖃᑦᑕᖅᑐᒍᑦ ᑖᒃᑯᓄᖓ 

ᓂᐅᕕᕐᕕᒋᓚᐅᖅᑕᑎᓐᓄᑦ ᑭᓱᒥᒃ 

ᐊᑲᐅᓐᖏᓕᐅᕈᑎᖃᕐᒪᖔᑦᑕ ᐊᒻᒪᓗᑦᑕᐅᖅ 

ᑖᒃᑯᓄᖓ ᓂᐅᕕᕐᕕᒋᓚᐅᖅᑕᑎᓐᓄᑦ 

ᐅᖃᖃᑦᑕᖅᖢᑕᓗ ᐊᒻᒪᓗ ᓄᓇᓯᐅᑎᒃᑯᑦ 

ᐊᔾᔭᖅᑐᐃᔨᐅᔪᓂᒃ ᐊᒻᒪᓗ ᖃᖓᑕᔫᒃᑯᓘᓐᓃᑦ 

ᐊᔾᔭᖅᑐᐃᔨᐅᔪᑦ. 

 

ᑲᓇᑕᒥ ᑎᑎᖅᑲᕐᓂᐊᕐᕕᓕᕆᔨᒃᑯᑦ ᖃᖓᑕᔫᓪᓗ 

ᐅᖃᕐᕕᐅᒍᓐᓇᖃᑦᑕᓚᐅᖅᓯᒪᓐᖏᒻᒪᑕ ᑯᐊᐸᒃᑯᓐᓂᒃ 

ᐊᒻᒪᓗ ᐊᑲᐅᓐᖏᓂᓕᐅᕈᑎᒋᔭᐅᔪᒥᒃ ᑕᐃᒪᓐᓇ 

ᐅᓐᓂᕐᓘᑎᖃᕈᓐᓇᖃᑦᑕᓚᐅᓐᖏᒻᒪᑕ 

ᐊᑲᐅᓐᖏᓕᐅᕈᑎᒋᔭᒻᒪᕆᓚᐅᕐᒪᑦ ᐅᑭᐅᖅᑕᖅᑐᒥ 

ᓂᕿᑖᖃᑦᑕᕐᓂᕐᒧᑦ ᑖᒃᑯᐊ ᕙᓈᓇᐃᑦ 

ᕿᕐᓂᖅᑕᐅᓪᓗᑎᒃ ᑎᑭᒃᑳᖓᑕ 

ᓂᒡᓕᖕᓇᓗᐊᖅᑐᕕᓂᐅᑎᓪᓗᒋᑦ 

ᓂᐅᕕᖅᑕᐅᒍᓐᓇᖃᑦᑕᓐᖏᒻᒪᑕ. ᑖᓐᓇ ᕙᓈᓇ 

ᐊᑭᖓ, ᐊᑭᖓᓗ ᐅᓯᔭᐅᓂᖓᓄᑦ, ᑕᐃᒪᓐᓇ 

ᖃᓄᑭᐊᖅ ᐊᑭᓕᖅᑕᐅᒋᐊᖃᓲᖑᒻᒪᑦ, ᑕᐃᒪᓕ 

ᖃᓄᖅᑑᕈᑎᒃᓴᖃᓕᖅᑐᒍᑦ ᐊᓯᐊᒍᑦ ᑕᐃᒪᓐᓇ 

ᐱᒍᓐᓇᖅᓯᒐᑦᑕ ᖁᕕᐊᒋᖔᓕᖅᑕᕗᑦ ᑕᐃᒪ 

ᐅᕙᑦᓯᐊᕈᒃᑲᓐᓂᐅᓕᖅᐸᑦ ᑕᒪᓐᓇ 

ᐃᑲᔪᕐᓂᖃᕈᓐᓇᕐᓂᐊᖅᑐᖅ ᐅᑭᐅᖅᑕᖅᑐᒥᐅᓄᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᒥᒃ ᐊᐱᖅᑯᑏᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒐ ᑕᒪᐃᓐᓄᑦ ᒥᔅᑕ ᒧᐊᕆᓴᓐᒧᓪᓗ 

ᐱᖃᑖᓄᓪᓗ  

ᑕᒪᒃᑯᐊ ᐋᔩᖃᑎᒌᒍᑎᒃᑯᑦ ᐅᓯᔭᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᖃᖓᑕᔫᖃᖅᑐᓄᑦ ᑖᒃᑯᐊ 

ᓂᕿᑦᓯᐊᕙᓕᕆᓂᕐᒧᑦ ᒪᓕᒡᓗᒋᑦ ᖃᑦᓰᑦᑕᖅᓱᓯ 

ᐋᔩᖃᑎᒌᒍᑎᖃᖃᑦᑕᖅᐱᓯ, ᐊᕐᕋᒍᑕᒫᓪᓘᓐᓃᑦ, 

ᐊᕐᕌᒍᑦ ᑕᓪᓕᒪᓪᓘᓐᓃᑦ ᐊᓂᒎᕌᖓᑕ.  

 

ᑖᒃᑯᐊ ᐊᐱᖅᑯᑎᒋᔭᐅᒃᑲᓐᓂᕐᓂᐊᖅᑐᒃᓴᐅᕗᑦ 

ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᖅᐸᓪᓕᐊᓂᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᐊᑭᑦᑐᕆᐊᖅᐸᓪᓕᐊᓂᖏᑦ 

ᓂᕿᑦ. ᖃᑦᓰᖅᑕᖅᓱᓯ ᐋᔩᖃᑎᒌᖃᑦᑕᖅᐱᓯ 

ᖃᖓᑕᔫᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑯᐊᐸᒃᑯᑦ 

ᑭᒡᒐᖅᑐᖅᖢᒋᑦ ᐋᔩᖃᑎᒌᖃᑦᑕᖅᑐᒍᑦ 

ᐅᓯᔭᐅᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ ᑖᒃᑯᓂᖓ 

ᖃᖓᑕᔫᖑᔪᓂᒃ ᐊᔾᔨᒌᓐᖏᑦᑐᓂᓛᒃ ᐃᓚᖏᑦ 

ᑳᓐᑐᓛᒋᔭᐅᔪᑦ ᐋᔩᖃᑎᒌᒍᑕᐅᖃᑦᑕᖅᑐᑦ ᐊᕐᕌᒍᒧᑦ 

ᐃᓚᖏᓪᓗ ᐊᕐᕌᒍᑦ ᒪᕐᕉᒃ ᐱᖓᓱᓪᓘᓐᓃᑦ ᐃᓚᖏᑦ 

ᐃᒻᒪᖅᑲ ᑕᓪᓕᒪᑦ ᐊᕐᕌᒍᑦ ᐅᖓᑖᓄᓪᓘᓐᓃᑦ. 

ᐋᔩᖃᑎᒌᖃᑦᑕᐃᓐᓇᐃᓐᓇᖃᑦᑕᕈᒪᓐᖏᓐᓇᑦᑕ ᑕᐃᒪ 

ᑎᑎᕋᖅᓯᒪᖃᑦᑕᖅᑐᒍᑦ ᑕᒪᒃᑯᓂᖓ 

ᐊᑭᑦᑐᕆᐊᕈᑕᐅᖃᑦᑕᖅᑐᓂᒃ ᐱᓗᐊᖅᑐᒥ ᑕᒪᒃᑯᐊ 

ᐊᑭᑦᑐᕆᐊᖃᑦᑕᕐᓂᖏᓐᓄᑦ ᐅᖅᓱᐊᓗᐃᑦ ᑕᒪᓐᓇ 

ᑳᓐᑐᓛᒥᒃ ᐃᓕᔭᐅᓯᒪᖃᓯᐅᑎᖃᑦᑕᖅᑐᖅ.  

 

ᐋᖅᑮᒐᓱᐊᖃᑦᑕᖅᑐᒍᑦ ᑕᒪᒃᑯᓂᖓ 

ᐃᖢᕐᕆᔭᕈᑎᒋᒐᔭᖅᑕᑎᓐᓂᒃ ᑳᓐᑐᓛᒃᑯᑦ  

ᐱᔭᕆᐊᑐᔪᒻᒪᕆᐊᓘᖃᑦᑕᖅᓱᓕᓗ ᑕᒪᓐᓇ 

ᐋᔩᖃᑎᒌᒐᓱᓪᓗᓂ ᓄᑖᒥᒃ ᐊᕐᕌᒍᒧᑦ ᑕᒪᒃᑯᐊ 

ᑳᓐᑐᓛᒍᑎᔭᖅᐳᑦ 

ᐊᑐᐃᓐᓇᖃᑦᑕᕈᒪᓐᖏᒃᑲᓗᐊᖅᑕᕗᑦ ᐊᑯᓂᐅᔪᒃᑯᑦ 

ᑳᓐᑐᓛᖃᑎᖃᕈᒪᓪᓗᑕ ᖃᖓᑕᔫᓕᕆᔨᒃᑯᓐᓂᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒧᐊᕆᓴᓐ. ᒥᔅᑕ ᑰᓕᒧᐊᓚᐅᓐᖏᓂᕐᓂ, 

ᐊᐱᕆᖃᑦᑕᓐᖏᒃᑲᓗᐊᖅᑐᖓ ᑖᓐᓇ 

ᐊᐱᖅᑯᑎᒋᒍᒪᒐᒃᑯ, ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᖅᑲᐅᔭᖓ ᑭᒻᒥᕈᒻᒥ ᑯᐊᐸᒃᑯᑦ 

ᐱᔾᔪᑎᒋᓪᓗᒋᑦ ᕘᔅᑎᐊᒃᑯᑦ ᑖᒃᑯᐊ 

ᑎᑭᑦᑐᑐᐊᖑᖃᑦᑕᕐᒪᑕ ᑯᐊᐸᒃᑯᖕᓂᖅᑕᐅᖅ 

ᐋᔩᖃᑎᒌᖃᑎᖃᖃᑦᑕᕋᑦᓯ ᑳᓐᑐᓛᖃᖅᖢᑎᓪᓗ 

ᐃᓱᓕᔾᔮᓐᖏᒡᖢᑎᓪᓗ ᕕᑉᕗᐊᓕᖑᓕᖅᐸᑦ ᐊᕐᕌᒍ.  

 

ᐊᐅᓚᑦᓯᔨ ᑕᐃᑲᓂ ᐅᖃᓪᓚᖃᑎᒋᓚᐅᕋᒃᑯ 

$3,000.00-ᓂᒎᖅ ᔭᒐᐃᖃᑦᑕᕐᒪᑦ ᑕᐃᒪᓐᓇ 

ᑭᒻᒥᕈᑦᑕᐅᖅ ᐊᒻᒪᓗ ᐃᑉᐱᐊᕐᔪᒻᒥᐅᑦ 

ᐃᑲᔪᕈᓐᓇᖃᑦᑕᖅᐱᓯᐅᒃ ᑕᐃᒪᓐᓇ 

ᐃᓱᐃᓪᓕᐅᕈᑎᖃᖅᑎᓪᓗᒋᑦ ᐅᓯᔭᐅᔾᔪᑕᐅᓂᕐᒧᑦ. 

ᖁᔭᓐᓇᒦᒃ. ᒥᔅᑕ ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖃᓄᑐᐃᓐᓇᖅ 

ᐱᔾᔪᑎᖃᕋᑦᑕ ᑕᒪᒃᑯᐊ ᐊᑭᖏᑦ ᑭᒻᒥᕈᑦ ᐃᑉᐱᐊᕐᔪᒃ 

ᐊᓯᖏᓪᓗ ᓄᓇᓖᑦ ᑕᐃᒪ ᐃᓱᒪᒐᑦᑕ ᑕᒪᒃᑯᐊ 

ᐃᑲᔫᑎᒋᔭᐅᖃᑦᑕᖅᑐᑦ ᑮᓇᐅᔭᑎᒍᑦ ᑕᐃᒫᒃᑎᑐᑦ 

ᐊᔾᔨᒋᓐᖏᒻᒪᒋᑦ ᓄᑕᐅᓐᖏᑦᑐᑦ ᑎᑎᖅᑲᑎᒍᑦ 

ᑎᑭᓴᐃᖃᑦᑕᕈᑕᐅᓚᐅᖅᑐᑦ ᓂᕿᓂᒃ ᑕᐃᒃᑯᐊ 

ᑲᑎᒪᔨᕋᓛᕆᔭᐅᔪᓪᓗ ᒐᕙᒪᑐᖃᒃᑯᓪᓗ 

ᐃᑲᔪᖅᑎᒋᒐᓱᑦᑕᕗᑦ ᐃᑲᔪᕈᓐᓇᖁᓪᓗᒋᑦ 

ᐃᑲᔪᕈᓐᓇᕐᓂᐊᕋᑦᑎᒍ. 

 

ᑕᒪᒃᑯᐊ ᑯᐊᐸᒃᑯᑦ ᐊᔾᔨᒌᓐᖏᒻᒪᑕ ᑯᐊᐸᒃᑯᑦ 

ᐊᓯᖏᓪᓗ ᑕᒪᒃᑯᐊ ᓇᒻᒥᓂᖅ  

ᐱᓕᕆᕝᕕᖃᖅᑐᑦ ᐅᑭᐅᖅᑕᖅᑐᒥ ᐱᓗᐊᖅᑐᒥᒃ 

ᓂᐅᕕᖅᑎᒃᑯᑦ ᐊᑐᓂᑦ ᑯᐊᐸᒃᑯᑦ ᓇᖕᒥᓂᕆᔭᐅᒻᒪᑕ 

ᓄᓇᓕᖕᓂ ᐊᐅᓚᑕᐅᓪᓗᑎᒡᓗ ᑕᒪᕐᒥᒃ ᑯᐊᐸᒃᑯᑦ 

ᓲᕐᓗ ᐃᒻᒥᒃᑰᓕᖓᐅᕐᒪᑕ ᑕᒪᕐᒥᒃ. ᐅᕙᒍᑦ ᐃᒪᓐᓇ 

ᐊᑭᖏᓐᓂᒃ ᐊᔾᔨᒌᓐᖏᑦᑐᓂᒃ ᓇᒻᒥᓂᕆᔭᐅᔪᓂᒃ  

ᓄᓇᓕᓐᓂᑦ ᓲᕐᓗ ᐊᐅᓚᑦᓯᒍᓐᓇᓐᖏᓐᓇᑦᑕ.  

 

ᐄ, ᑕᐃᒪ ᐃᑲᔪᖅᑕᐅᒍᓐᓇᕋᓗᐊᖅᑐᒍᑦ 

ᐃᓚᒌᑦᓴᒃᑯᓐᓄᑦ ᑭᓯᐊᓂ ᐊᑐᓕᖅᑎᑦᓯᓯᒪᓐᖏᑦᑐᒍᑦ 

ᑕᒪᑐᒥᖓ ᕿᒥᕐᕈᔭᕋᓗᐊᖅᐳᑦ ᑕᒪᒃᑯᐊ ᓄᓇᓖᑦ 

ᐊᔾᔨᒌᓐᖏᑦᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒧᐊᕆᓴᓐ ᑭᐅᑦᑎᐊᕋᕕᑦ. ᑕᐃᒪ ᐃᓕᑕᕆᓂᐊᓕᖅᐸᑕ 

ᑐᖏᓕᖅᓯᖅᑲᐅᔪᖅ ᐱᖁᔨᕗᖔᕈᑎᒥᒃ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᐱᖅᑯᑎᒃᓴᖃᕋᒪ ᑖᒃᑯᓂᖓ 

ᐊᔾᔨᒌᓐᖏᑦᑐᓂᒃ ᐱᓗᐊᖅᑐᒥᒃ ᑖᒃᑯᐊ ᑕᒪᕐᒥᒃ 

ᑖᒃᑯᐊ ᖃᐃᖁᔭᐅᓯᒪᔪᑦ ᐅᖃᐅᓯᖃᖅᑲᐅᖕᒪᑎᒃ 

ᑕᒪᓐᓇ ᑎᑎᖅᑲᑎᒍᑦ ᑎᑭᓴᐃᒍᑕᐅᖃᑦᑕᓚᐅᖅᑐᖅ 

ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᒻᒪᔾᔪᑎᒃ ᐊᒻᒪᓗᑦᑕᐅᖅ 

ᐱᖃᑖ ᐅᖃᖅᑲᐅᖕᒪᑦ ᑕᐃᒪᓐᓇ 

ᐋᖅᑭᓱᑦᓯᐊᖅᓯᒪᓐᖏᓐᓂᕋᖅᑕᐅᓪᓗᓂ 

ᓇᓗᓇᐃᔭᕐᕕᒋᒍᒪᔭᒃᑲ ᑕᒪᕐᒥᒃ ᑕᒪᒃᑮᒃ 

ᐅᓂᒃᑳᕈᓐᓇᖅᐱᓰ ᑲᑎᒪᑐᐃᓐᓇᖅᑐᓄᑦ ᖃᓄᖅ 

ᑕᒪᒃᑯᐊ ᑐᑭᖃᖅᑎᖅᑲᐅᒻᒪᖔᖅᓯᐅᒃ ᐃᒪᓐᓇ 

ᑕᒪᒃᑯᓄᖓ ᓂᐅᕕᖃᑦᑕᖅᑐᓄᑦ 

ᑲᒪᒋᔭᐅᓚᐅᕐᓂᖓᓄᑦ ᐱᔾᔪᑎᒋᓪᓗᒍ 

ᐊᑲᐅᓐᖏᓐᓂᕋᖅᑲᐅᕕᓯᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅᑕ ᒪᒃᒪᓚᓐ ᓯᕗᓪᓕᖅᐹᖅ.  

 

ᒪᒃᒪᓚᓐ (ᑐᓵᔨᑎᒍᑦ): ᑕᒪᓐᓇ ᐊᓯᔾᔨᖅᑕᐅᒻᒪᑕ 

ᑕᒪᒃᑯᐊ ᑎᑎᖅᑲᑎᒍᑦ 

ᑎᑭᓴᐃᖃᑦᑕᓚᐅᖅᓯᒪᓂᕆᔭᖏᑦ ᐱᔾᔪᑎᒋᓪᓗᒋᑦ 

ᑕᒪᓐᓇ ᓂᐅᕕᖃᑦᑕᖅᑐᓄᑦ ᐱᔾᔪᑎᖏᑦ 

ᐱᒋᐊᖅᑕᐅᓚᐅᓐᖏᑦᑐᖅ ᐃᒪᓐᓇ ᑐᐊᕕᕐᓇᖅᑐᒃᑯᑦ 

ᑎᑭᑎᑕᐅᖃᑦᑕᕆᐊᖃᕐᒪᑦ  

ᐊᒃᑐᖅᑕᐅᓗᐊᓐᖏᓪᓗᓂ ᐊᒥᓱᓄᑦ ᑕᒪᓐᓇ ᓂᕿᓂᒃ 

ᑎᑎᖅᑲᑎᒍᑦ ᓲᕐᓗ ᐱᔭᕆᐊᑐᓚᐅᕐᒪᑕ ᑕᒪᒃᑯᓄᖓ 

ᐊᔾᔨᒌᓐᖏᑦᑐᓄᑦ  

ᐊᑦᑐᖅᑕᐅᖃᑦᑕᖅᖢᓂ ᐱᓕᕆᐊᕆᔭᐅᖃᑦᑕᖅᖢᓂᓗ 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᓂᐊᖅᐸᕋᑦᑕᐅᖅ ᑖᓐᓇ ᒥᔅᑕ ᒧᐊᕆᓴᓐ 

ᑕᐃᒫᑦᓴᐃᓐᓇᖅ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᒪᓐᓇ 

ᑎᑎᖅᑲᑎᒍᑦ ᑎᑭᓴᐃᖃᑦᑕᓚᐅᕐᓂᖅ 

ᐊᑐᐃᓐᓇᖃᑦᑕᕋᑦᑎᒍ ᑕᒪᓐᓇ ᓂᐅᕕᖅᑎᐅᓪᓗᑕ 

ᐱᔨᑦᓯᕋᖅᑎᐅᓪᓗᑕᓗ ᑕᒪᒃᑯᐊ 

ᐱᔨᑦᓯᕋᑦᓯᐊᕆᐊᖃᕋᑦᑎᒍ ᑕᒪᒃᑯᐊ ᓂᐅᕕᖅᐸᑦᑐᑦ 

ᐊᑲᐅᓛᒃᑯᑦ ᐋ, ᖃᓄᑐᐃᓐᓇᖅ ᑯᐊᐸᒃᑯᑎᒎᓪᓗᑕ 

ᓄᓇᓕᓐᓂ.  

 

ᐱᔨᑦᓯᕋᕐᓂᖅ ᑭᒃᑯᑐᐃᓐᓇᕐᓂᒃ ᐃᒪᓐᓇ ᓲᕐᓗ 

ᓂᕿᓂᒃ ᑎᑭᓴᐃᓂᖅ ᑎᑎᖅᑲᑎᒍᑦ ᑕᐃᒫᒃ 

ᐊᔾᔨᒋᓚᐅᓐᖏᒻᒪᒍ ᑕᒪᒃᑯᐊ ᓱᕈᖅᓴᕋᐃᑦᑐᑦ 

ᖃᓪᓗᓈᑦ ᓄᓇᖓᓐᓃᙶᖅᐸᓪᓕᐊᔪᑦ 

ᐅᑭᐅᖅᑕᖅᑐᒧᓐᖓᐅᓂᐊᖅᑐᑦ 

ᐃᓱᒫᓗᒍᑎᖃᕐᓂᖅᓴᐅᓚᐅᕐᒪᑕ 

ᑎᑎᖅᑲᓕᕆᒋᐊᖃᕐᓂᕐᒧᑦ. ᑕᐃᒪᓐᓇᓕ 

ᐊᒡᔭᖅᑐᐃᓂᕐᒧᓪᓕ ᐱᔾᔪᑎᖃᓗᐊᕐᓂᖅᓴᐅᒐᑦᑕ 

ᑕᐃᒪᓐᓇᓗ ᑕᒪᒃᑯᐊ 

ᐱᔨᑦᓯᕋᑦᓯᐊᖅᑕᐅᖃᑦᑕᓚᐅᓐᖏᒻᒪᑕ 

ᑎᑭᑎᑦᓯᑲᐅᑎᒋᖃᑦᑕᓚᐅᓐᖏᒻᒪᑕᓗ ᐅᕙᒍᑦ 

ᐃᓱᒪᑦᑎᒍᑦ. ᑕᒪᓐᓇ ᐃᓱᐃᓪᓕᐅᕈᑎᒋᔭᐅᓚᐅᕐᒪᑦ 

ᑕᒪᒃᑯᐊ ᓂᐅᕕᖅᑕᐅᔪᑦ 

ᐱᔭᐅᑲᐅᑎᒋᖃᑦᑕᓚᐅᓐᖏᒻᒪᑕ ᑕᒪᒃᑯᐊᓗ 

ᓂᐅᕕᖅᑕᖏᑦ ᐃᒪᓐᓇ 

ᐱᐅᓗᐊᕌᓗᖃᑦᑕᓚᐅᓐᖏᒻᒪᑕ ᐊᒻᒪᓗ ᑕᒪᒃᑯᐊ 

ᓂᐅᕕᖅᑏᑦ ᓲᕐᓗ ᑮᓇᐅᔭᓕᐅᓐᖏᓂᖅᓴᐅᓚᐅᕐᒪᑕ. 

 

ᐊᔾᔨᒌᓐᖏᑦᑐᓂᑦ ᐱᔾᔪᑎᖃᓚᐅᖅᑐᑦ 

ᓄᑕᐅᓐᖏᑦᑐᓂᑦ ᑎᑎᖅᑲᑎᒍᑦ 

ᑎᑭᓴᖅᑕᐅᖃᑦᑕᓚᐅᖅᑐᓂᑦ ᐃᒪᓐᓇ 

ᐋᖅᑭᒋᐊᖅᓯᒪᒋᐊᖃᖅᖢᑕᓗ  

ᐱᒻᒪᕆᐅᔪᓂᑦ ᑐᓴᖅᑎᑦᑎᒍᒪᓚᐅᕋᑦᑕ ᑕᒪᓐᓇ 

ᐃᖢᐃᓪᓗᐊᕈᑕᐅᓗᐊᓚᐅᓐᖏᑦᑑᒐᓗᐊᖅ ᐃᓚᖓᒍᑦ. 

ᑭᓯᐊᓂ ᐃᒪᓐᓇ  

ᐱᔨᑦᓯᕋᑦᑎᐊᓂᕐᒧᓪᓕ ᐱᔾᔪᑎᖃᕐᓂᖅᓴᐅᒐᑦᑕ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᑭᐅᒐᕕᑦ ᐃᓚᖓᒍᑦ. ᐄ, ᑕᒪᓐᓇ ᑐᑭᓯᐅᒪᒐᒪ ᑖᒃᑯᐊ 

ᐱᔨᑦᓯᕋᖅᑕᐅᔪᑦ ᑕᒪᒃᑯᐊ ᓂᐅᕕᖃᑦᑕᖅᑐᑦ 

ᐃᓱᒫᓗᒍᑎᖃᓗᐊᓚᐅᓐᖏᒻᒪᑕ ᓇᑭᑦ 

ᑎᑭᑎᑦᑎᓂᐊᕐᒪᖔᑦᓯ ᓂᐅᕕᐊᕆᔭᐅᓂᐊᖅᑐᓂ. 

ᐃᓱᒫᓗᑐᐃᓐᓇᓚᐅᖅᑐᓪᓕ ᐃᒪᓐᓇ 

ᐊᑭᑭᓐᓂᖅᓴᐅᖃᑦᑕᖅᖢᑎᓪᓕ ᑕᐃᒪᓐᓇ 

ᑎᑭᓴᐃᖃᑦᑕᓚᐅᖅᓯᒪᒻᒪᑕ.  

 

ᓂᕈᐊᖅᑎᒋᔭᕋ ᑕᐃᒪ ᑲᖏᖅᖠᓂᕐᒥᐅᑕᐅᔪᖅ 

ᐅᖃᓚᐅᖅᓯᒪᒻᒪᑦ ᓄᑕᐅᓐᖏᑦᑐᒥᑦ ᐊᑐᖅᖢᓂ 

ᐃᒪᓐᓇ ᐊᑭᑭᓛᒃᑯᑦ $3.80 kg-ᒧᑦ ᐅᐃᓂᐸᐃᒡ-ᒥᑦ 

ᑎᑭᕝᕕᐅᔪᓐᓇᖃᑦᑕᓚᐅᕐᒪᑦ, 0.75-ᕌᖅᖢᓂ $1.00 

ᐊᑭᖃᕐᓂᐊᕐᓗᓂᓗ ᑲᖏᖅᖠᓂᕐᒧᑦ. $2.40-ᒥᑦ 

ᐊᑭᓖᖃᑦᑕᓕᕋᒪ $1.40 ᐊᑭᑐᓂᖅᓴᖅ 

ᓄᑖᖑᓕᖅᑐᒥ ᑕᒪᓐᓇ ᐊᑭᑐᓂᖅᓴᐅᓕᕐᒪᑦ. ᖃᓄᖅ 

ᑕᐃᒪᓐᓇ ᐅᖃᐅᑎᒍᓐᓇᖅᐱᓯᐅᒃ ᑕᒪᓐᓇ ᐱᐅᔫᒻᒪᑦ 

ᓂᐅᕕᖃᑦᑕᖅᑐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅᑕ ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑰᓕ, ᑖᓐᓇ ᐅᖃᐅᓯᕆᔭᐃᑦ ᑲᒻᐸᓂᑦᑎᓐᓂ 

ᐱᓕᕆᖃᑎᖃᖅᑰᖏᒻᒪᑦ ᖃᓪᓗᓈᓂᒥᐅᑕᐅᔪᓂᑦ 

ᐱᓕᕆᖃᑎᖃᖅᑰᕐᒪᑦ. ᓱᒻᒪᑦ 

ᑕᐃᒪᓐᓇᐃᑦᑑᓚᐅᕐᒪᖔᑦ ᑕᐃᒪᓐᓇᑎᒋ  

ᖃᓪᓗᓈᑦ ᓄᓇᖓᓐᓂ ᐊᑭᓖᓂᖅᓴᐅᓚᐅᕐᒪᖔᑦ 

ᑖᓐᓇ ᑭᐅᒍᓐᓇᓐᖏᑦᑕᕋ ᑕᒪᓐᓇ 

ᑲᒻᐸᓂᒋᓐᖏᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᒃᒪᓚᓐ. ᒥᔅᑕ ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᒪᒃᑯᐊ 

ᓇᒻᒥᓂᖅ ᑎᑭᓴᐃᖃᑦᑕᕐᓃᑦ ᑎᑎᖅᑲᑎᒍᑦ ᓂᕿᓂᑦ 

ᓄᑕᐅᓐᖏᑦᑐᖅ ᐊᒻᒪᓗ ᑖᓐᓇ ᓄᑖᖑᓕᖅᑐᖅ 

ᐱᔾᔪᑎᒋᓪᓗᒍ ᐅᕙᑦᑎᓐᓄᑦ ᑐᕌᓐᖏᒻᒪᑦ. ᑕᐃᒪᓕ 

ᑕᐃᔅᓱᒪᓂ ᓄᑕᐅᓐᖏᑦᑐᓱᖅ ᐊᑐᖅᑕᐅᑎᓪᓗᒍ 

ᐱᖁᔭᖃᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᒪᓕᒐᖃᖅᑎᑕᐅᓪᓗᑎᑦ ᐱᖁᔭᖃᖅᑎᑕᐅᓪᓗᑎᑦ 

ᐅᕙᑦᑎᓐᓄᑦ ᑐᕌᓐᖏᒻᒪᑦ.  

 

ᑖᓐᓇ ᖃᓄᖅ ᐋᖅᑭᑦᑕᐅᓯᒪᓂᖅᓴᐅᒍᓐᓇᕋᔭᕐᒪᖔᖅ 

ᐅᖃᐅᑎᒍᓐᓇᓐᖏᑕᒋᑦ ᐃᖢᐃᓪᓕᐅᒍᑎᒋᔭᐅᔪᒥᒃ 

ᓂᐅᕕᖃᑦᑕᖅᑐᒧᑦ. ᐅᖃᕈᓐᓇᕋᓗᐊᖅᖢᖓ ᑕᒪᒃᑯᐊ 

ᐅᓯᔭᐅᑎᓪᓗᒋᑦ ᐊᑭᒋᔭᐅᔪᑦ ᓂᐅᕕᖅᑎᑯᓪᓕ 

ᑕᐃᒪᓐᓇ ᐋᔩᖃᑎᖃᖃᑦᑕᕋᑦᑕ ᐅᓯᔭᐅᓂᖓᓄᑦ 

ᖃᔅᓯᓂᑦ ᐊᑭᓖᓂᐊᕐᒪᖔᑦᑕ. 

ᐊᑕᐅᓯᐅᓈᖅᑎᓯᒪᓪᓗᒋᓪᓕ ᐃᓄᑐᐃᓐᓇᖅ ᑕᐃᒪᓐᓇ 

ᑎᑭᓴᐃᖃᑦᑕᕐᓂᕆᔭᖓ ᐱᔾᔪᑎᒋᓪᓗᒍ ᓲᕐᓗ 

ᐃᖅᑲᓇᐃᔭᖅᑎᑦᑎᒍᓐᓇᕋᑦᑕᓕ 

ᓄᓇᓕᓐᓂᒥᐅᑕᐅᔪᓂᑦ ᐊᒻᒪᓗ ᓴᓇᓗᑕ 

ᐱᖁᑎᕐᔪᐊᓂᑦ ᐃᒡᓗᕐᔪᐊᓂᓪᓗ. ᑕᐃᒪᓐᓇ ᓲᕐᓗ 

ᓈᒻᒪᐅᑎᔫᔮᕐᒪᑕ ᐃᖅᑲᓇᐃᔭᖅᑎᑦᑎᓗᑕᓗ 

ᐊᒻᒪᓗᑦᑕᐅᖅ ᐃᑲᔪᖅᑐᐃᓗᑕ ᓇᒻᒥᓂᖅ 

ᐱᓕᕆᕝᕕᖃᖅᑐᓂᑦ ᓄᓇᓕᓐᓂ. ᑕᐃᒪᓐᓇ 

ᐱᐅᓂᖅᓴᐅᒻᒪᑦ ᓄᓇᓕᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᕙᖓᑦᑕᐅᖅ ᐅᖃᕋᔭᖅᑐᖓ ᑕᒪᒃᑯᐊ 

ᑭᐅᒍᑎᒋᔭᐅᔪᑦ ᑖᒃᑯᓄᖓ ᓂᐅᕕᐊᔅᓴᖃᖅᐸᑦᑐᓄᑦ 

ᐅᑭᐅᖅᑕᖅᑐᒥᐅᑕᐅᔪᓄᑦ ᑐᕌᓗᐊᓐᖏᒻᒪᑕ.  

 

ᐊᒻᒪᓗᑦᑕᐅᖅ ᓂᕈᐊᖅᑎᒐᑦᑕᐅᖅ ᐅᖃᓚᐅᖅᓯᒪᒻᒪᑦ 

ᓇᒻᒥᓂᖅ ᐱᓕᕆᕝᕕᖃᖅᑐᑦ ᐃᓱᒪᓚᐅᕐᒪᑕ ᑖᒃᑯᐊ 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ ᓲᕐᓗ 

ᑭᖑᒻᒧᖔᖅ ᐱᓕᕆᔫᔮᕐᒪᑕ  

ᐃᑲᔪᖅᑕᐅᖏᓐᓂᖅᓴᐅᔫᔮᕐᒪᑕ ᑕᒪᒃᑯᐊ 

ᑕᐃᒪᓐᓇᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒥᔅᑕ ᑯᓖ. ᑕᒪᒃᑯᐊ ᓇᖕᒥᓂᖅ 

ᐱᓕᕆᕝᕕᖃᖅᑐᑦ ᒥᑭᔫᑎᑦ ᑕᐃᒪᓐᓇ 

ᐃᓕᖅᑯᓯᖃᕈᓐᓇᕐᒪᑕ ᒪᓕᒍᓐᓇᕐᒪᑕ ᓲᕐᓗ ᓄᑖᖅ 

ᐱᓕᕆᐊᕆᔭᐅᓕᕐᓂᖓᓄᑦ 

ᐋᖅᑭᑦᓱᐃᕙᓪᓕᐊᖃᑕᐅᓗᑎᒃ, ᐃᑲᔪᖅᑕᐅᓗᑎᒡᓗ 

ᐊᔾᔨᒋᑦᓯᐊᕐᒪᒋᑦ ᐃᓕᖅᑯᓯᕆᖃᑦᑕᖅᑕᕗᑦ.  

 

ᐃᓕᖅᑯᓯᕆᔭᐅᒍᓐᓇᕐᒥᒻᒪᑕᑦᑕᐅᖅ ᓇᖕᒥᓂᖅ 

ᐱᓕᕆᕝᕕᖃᖅᑐᐊᓛᓄᑦ ᑲᓇᑕᒥ 

ᓂᕿᑦᓯᐊᕙᓕᕆᓂᕐᒧᑦ ᐱᓕᕆᐊᕆᔭᐅᔪᓄᑦ 

ᐃᓚᐅᒍᒪᑉᐸᑕ. ᑲᖏᖅᖠᓂᕐᒥ ᓲᕐᓗ, 

ᐱᓕᕆᐊᖃᖅᑐᑦ ᓂᐅᕕᐊᒃᓴᖃᕐᓂᕐᒧᑦ ᐱᑕᖃᕐᒥᒻᒪᑕ, 

ᐆᑦᑐᑎᒋᓗᒍ, ᐃᑲᔪᖅᑕᐅᖏᓐᓂᖅᓴᐅᔫᔮᕐᒪᑕ, 

ᐆᑦᑑᑎᒋᒍᒪᓂᐅᔭᓐᖏᑕᕋᓗᐊᕋ ᑲᖏᖅᖠᓂᖅ 

ᑕᐃᒪᓐᓇ ᐃᑲᔪᖅᑕᐅᔪᓐᓇᕋᓗᐊᕐᒪᑕᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑯᐊᐸᒃᑯᑦ 

ᐅᑭᐅᖅᑕᖅᑐᒥ ᑕᐃᒪ ᐅᖃᖅᑲᐅᒐᒪ ᒪᑐᐃᕈᑎᓐᓂ 

ᓇᒻᒥᓂᖅ ᐱᓕᕆᕝᕕᖃᖅᑑᒻᒪᑕᑦᑕᐅᖅ 

ᐆᑦᑐᑎᒋᔭᐅᔪᓐᓇᕐᒪᑕ ᓇᖕᒥᓂᖅ ᐱᓕᕆᕝᕕᖃᖅᑐᒧᑦ 

ᑕᒪᒃᑯᐊ ᐃᓄᑐᐃᓐᓇᐃᑦ ᓄᓇᓕᐊᓛᓂᒥᐅᑕᐃᑦ 

ᐅᑭᐅᖅᑕᖅᑐᒥ ᐃᒪᓐᓇ ᐱᔨᑦᑎᕋᕈᒪᓯᒪᒻᒪᑕ.  

 

ᑯᐊᐸᒃᑯᑦ ᐊᒥᓲᓂᖅᓴᐃᑦ ᐅᑭᐅᖅᑕᖅᑐᒥᐅᑕᐃᑦ 

ᐱᒋᐊᓚᐅᖅᓯᒪᒻᒪᑕ ᓄᓇᓕᓐᓂ 

ᐱᕙᓪᓕᐊᓵᖅᑎᓪᓗᒋᑦ ᐱᕙᓪᓕᐊᓚᐅᖅᓯᒪᒻᒪᑕ.  

ᐱᔨᑦᑎᕋᐅᑎᒃᓴᖃᓐᖏᑦᑎᐊᒻᒪᕆᑦᑎᓪᓗᒍ ᐃᒪᓐᓇ 

ᓇᖕᒪᖏᑦᑐᓂᓪᓕ ᐱᖃᖅᑎᓪᓗᒋᑦ 

ᐱᒋᐊᓚᐅᖅᓯᒪᒐᑦᑕ ᑭᒃᑯᑐᐃᓐᓇᐃᑦ, ᐃᓄᑐᐃᓐᓇᐃᑦ 

ᐃᒪᓐᓇ ᓇᖕᒥᓂᖅ ᐱᕙᓪᓕᐊᓯᒪᒻᒪᑕ, ᓇᖕᒥᓂᖅ 

ᐱᓕᕆᕝᕕᖃᕐᓂᕐᒧᑦ ᓄᓇᓕᖕᓂ, ᓂᕈᐊᖅᓯᒪᓪᓗᑎᓪᓗ 

ᐱᓕᕆᖃᑎᒌᖕᓂᕐᒥᒃ ᑕᐃᒪᓐᓇ  

ᓂᐅᕕᖃᑦᑕᕈᓐᓇᖁᓪᓗᑎᒃ ᐊᑭᑭᓐᓂᖅᓴᐅᔪᓂᒃ, 

ᐱᔨᑦᑎᕋᕈᒪᓪᓗᑎᒃ ᓂᐅᕕᐊᒃᓴᖃᕐᓂᕐᒧᑦ. 

 

ᐃᒃᓯᕙᐅᑖᖅ, ᑕᐃᒪ, ᓄᓇᓕᖕᓅᕈᓐᓇᕋᔭᓐᖏᑦᑐᖓ 

ᐅᑭᐅᖅᑕᖅᑐᒥ ᑯᐊᐸᒃᑯᓐᓄᑦ ᐅᖃᕐᓗᖓᓗ 

ᐊᐅᓛᑦᓯᐊᓐᖏᓂᖅᓴᐅᒋᐊᖃᕋᑦᑕ ᓂᐅᕕᖃᑦᑕᕐᓂᕐᒧᑦ 

ᐋᔩᖃᑎᒌᖕᓂᕐᒧᓪᓗ ᐅᓯᔭᐅᓂᐊᖅᑐᓂᒃ ᑕᐃᒪᓐᓇ 

ᑕᒪᒃᑯᐊ ᐊᑭᖏᑦ ᐊᑭᑦᑐᕆᐊᖁᓐᖏᓪᓗᒋᑦ ᑕᒪᒃᑯᐊ 

ᓇᖕᒥᓂᖅ ᐱᓕᕆᕝᕕᖃᕐᓂᖅᓴᐃᑦ ᒥᑭᓐᓂᖅᓴᐃᑦ 

ᐱᕙᓪᓕᐊᓂᖃᖁᓪᓗᒋᑦ ᑯᐊᐸᒃᑯᑦ ᑕᒪᒃᑯᐊ 

ᐱᔨᑦᓯᕋᐅᑎᖃᕐᒪᑕ ᐊᑲᐅᓛᒃᑯᑦ ᐱᓇᓱᐊᖅᖢᑎᒃ. 

ᑕᒪᒃᑯᐊ ᓇᖕᒥᓂᖃᖃᑕᐅᔪᑦ 

ᐅᑭᐅᖅᑕᖅᑐᒥᐅᑕᐅᓪᓗᑎᑦᑕᐅᖅ ᑯᐊᐸᒃᑯᑦ 

ᒪᑐᐃᓐᖔᑦᓯᐊᕐᒪᑕ ᐊᑭᓕᖅᖢᖅᑕᐅᖏᒡᖢᑎᒃ ᓲᕐᓗ 

ᐃᓚᒋᔭᐅᖃᑦᑕᖅᖢᑎᒃ. 

 

ᑭᒃᑯᑐᐃᓐᓇᐃᑦ ᓲᕐᓗ ᐃᓚᒋᔭᐅᖃᑕᐅᓇᓱᖃᑦᑕᕐᒪᑕ 

ᑯᐊᐸᒃᑯᓐᓄᑦ ᓇᖕᒥᓂᖅ ᓄᓇᕗᓕᒫᒥᑦᑕᐅᖅ ᑕᒪᒃᑯᐊ 

ᐃᓚᒋᔭᐅᒐᓱᐊᕐᒪᑕᑦᑕᐅᖅ ᓄᓇᓕᖕᓂᒥᐅᑕᐅᔪᓄᑦ 

ᑯᐊᐸᒃᑯᑦ ᑕᐃᒪᓐᓇᐃᓕᐅᕆᐊᖃᕐᖏᑦᑐᑦ 

ᐱᒍᒪᓐᖏᒃᑯᑎᒃ ᑭᓯᐊᓂ ᐃᓱᒪᖅᓱᕐᓗᑎᒃ  

ᑕᐃᒪᐃᓕᐅᖅᓯᒪᒻᒪᑕ ᐃᓚᐅᒍᒪᓪᓗᑎᒃ 

ᐱᔨᑦᓯᕋᖅᓯᐊᕈᒪᓪᓗᑎᓪᓗ ᓄᓇᓕᖕᓂ ᐊᓯᖏᑦ.  

 

ᑖᒃᑯᐊ ᓇᖕᒥᓂᖅ ᐱᓕᕆᕝᕕᖃᖅᑐᑦ ᒥᑭᔫᑎᑦ 

ᑕᐃᒪᓐᓇᑦᑕᐅᖅ ᐱᔪᓐᓇᕐᓂᖃᕋᓗᐊᕐᒪᑕ 

ᑯᐊᐸᒃᑯᑎᑐᑦ ᐊᒻᒪᓗᑦᑕᐅᖅ ᑯᐊᐸᒃᑯᑦ ᓄᓇᓕᖕᓂ 

ᑲᔪᑦᓯᐊᕈᓐᓇᕐᒪᑕ ᒥᑭᔫᑕᐅᓂᖅᓴᓂ 

ᐃᓄᒋᐊᓐᖏᓂᖅᐹᓂ ᓄᓇᓕᖕᓂ 

ᐃᑲᔪᕋᓱᐊᖅᖢᑎᓪᓗ ᐱᖃᑦᑕᕐᒪᑕ ᑯᐊᐸᒃᑯᑦ. 

ᖁᕕᐊᓱᑦᓯᐊᖃᑦᑕᖅᑐᑦ ᐱᕚᓪᓕᕈᑎᖃᖅᑎᑦᓯᓯᒪᒻᒪᑕ 

ᐊᒻᒪᓗᑦᑕᐅᖅ ᑕᐃᒪᓐᓇᐃᓕᐅᕋᓱᐊᖏᓐᓇᕐᓂᐊᕐᒪᑕ 

ᐱᕚᓪᓕᖅᑎᑦᑎᒐᓱᐊᕐᓗᑎᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᑦᓯᐊᖅᑕᕋ, ᑐᑭᓯᑦᓯᐊᖅᑕᑦᓯ ᑕᒪᑦᓯ,  

ᐱᔅᓂᓯᒋᔭᐅᔪᑦ ᐱᔅᓂᓯᒋᔭᐅᒻᒪᑕ.  

 

ᑕᒪᒃᑯᐊ ᐅᖃᖅᑐᖃᓚᐅᕐᒪᑦ ᑖᓐᓇ ᓄᑖᖅ 

ᒪᓕᒃᑕᐅᓪᓗᓂ ᒐᕙᒪᑐᖃᒃᑯᑦ ᐱᓕᕆᐊᖓᑦ ᑕᐃᒪ 

ᐅᖃᖅᑲᐅᒐᒪ, ᑲᑉᐱᐊᓱᖕᒪᑕ ᑖᒃᑯᐊ ᓇᖕᒥᓂᖅ 

ᐱᓕᕆᕝᕕᖃᖅᑐᑦ ᒥᑭᔫᑎᑦ, ᐃᖢᐃᓪᓕᐅᕈᑎᖃᕐᒪᑕ 

ᐋᔩᖃᑎᒌᒍᓐᓇᔾᔮᓐᖏᒻᒪᑕ ᑕᒪᒃᑯᓂᖓ 

ᐊᑭᓕᐅᑎᒋᖃᑦᑕᓂᐊᖅᑕᒥᓂᒃ 

ᖃᐅᔨᓴᖅᑕᐅᖃᑦᑕᕐᓂᐊᖅᖢᑎᓪᓗ ᑕᒪᒃᑯᓄᖓ 

ᑎᒻᒥᓲᖃᖅᑐᓄᑦ ᑎᒻᒥᓲᖃᖅᑐᑦ. ᓂᕈᐊᓲᖑᒻᒪᑕ 

ᑭᒃᑯᓐᓄᑦ ᐊᑭᓗᒃᓯᒋᐊᖅᑎᑦᓯᖃᑦᑕᕐᓂᐊᕐᒪᖔᕐᒥᒃ.  

 

ᐅᖃᐅᑎᒍᓐᓇᖅᑕᒋᑦ ᐊᑐᓂᑦ ᑕᒪᒃᑯᐊ ᓄᓇᓕᖕᓂᑦ 

ᓂᐅᕕᕐᕖᑦ ᐋᔩᖃᑎᒌᔾᔮᖅᑰᖏᒻᒪᑕ ᑲᓇᑕᒥ 

ᓂᕿᑦᓯᐊᕙᓕᕆᔨᒃᑯᓐᓂ ᑎᒻᒥᓲᓕᕆᔨᒃᑯᓂᓪᓗ 

ᑕᒪᒃᑯᐊ ᓂᐅᕕᖅᑎᑦ ᑕᐃᒪᓐᓇᐃᒍᓐᓇᖅᖢᑎᒡᓕ 

ᑯᐊᐸᒃᑯᓪᓗ ᐊᑐᓂᑦ. ᑕᒪᒃᑯᐊ ᑯᐊᐸᒃᑯᑦ 

ᐋᔩᖃᑎᒌᒍᓐᓇᕐᒪᑕ ᐃᓛᒃ ᐋᔩᖃᑎᒌᒃᑕᖃᕐᒪᑕᓕ 

ᑕᒪᒃᑯᐊ ᐊᖏᔫᑕᐅᓂᖅᓴᐃᑦ ᑯᐊᐸᒃᑯᑦ 

ᓂᐅᕕᖅᑎᓪᓗ.  

 

ᒥᑭᔫᑕᐅᓂᖅᓴᐃᓪᓕ ᑕᐃᒪᓐᓇ 

ᐱᔨᑦᓯᕋᖅᑕᐅᖏᓐᓂᖅᓴᐅᒻᒪᑕ ᐊᖏᔪᓂᒃ. ᑕᒪᒃᑯᐊ 

ᑎᖕᒥᓲᒃᑯᑦ ᐊᑭᒋᔭᐅᓂᐊᖅᑐᑦ ᐊᓯᐊᒍᑦ 

ᐊᑲᐅᓐᖏᓕᐅᕈᑎᖃᕐᓂᐊᕐᒪᑕ ᐊᑭᑐᔪᓂᒃ ᑭᓯᐊᓂ 

ᐅᓯᔭᐅᑎᑕᐅᖃᑦᑕᓂᐊᕐᒪᑕ ᐃᓛᒃ 

ᐅᓯᔭᐅᖃᑦᑕᓂᐊᕐᒪᑕ ᐊᑭᑐᓂᖅᓴᓂᒃ ᐊᑭᓖᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᐄ, ᑕᒪᓐᓇ ᐊᒃᓱᕈᕐᓇᖅᑐᖅ 

ᑕᒪᓐᓇ ᑭᐅᓇᓱᐊᕐᓗᒍ ᖃᐅᔨᒪᓐᖏᑕᒃᑲ ᑕᒪᒃᑯᐊ 

ᑎᑎᕋᖅᓯᒪᔭᖁᑎᖏᑦ ᓂᐅᕕᖅᑎᐊᓛᑦ ᐃᒪᓐᓇ 

ᐱᓕᕆ ᓇᒻᒥᓂᖅ ᐱᓕᕆᕝᕕᖃᑦᑎᐊᕈᓐᓇᖅᑐᓄᑦ 

ᑕᒪᒃᑯᐊ ᐊᐅᓚᑕᐅᖕᒪᑕ.  

ᖃᓄᑐᐃᓐᓇᖅ ᒥᑭᔫᒐᓗᐊᖅᐸᑦ ᐊᖏᔫᒐᓗᐊᖅᐸᑦ.  

ᒥᔅᑕ ᑰᓕ, ᐅᐊᓕᓂᕐᒥ Giant Tiger-ᖑᓂᕋᖅᑕᐅᔪᒥ 

ᓂᐅᕕᕐᕕᖃᕋᑦᑕ Walmart-ᑯᓪᓗ ᐱᑕᖃᖅᖢᑎᒃ. 

ᑕᒪᒃᑯᐊ ᐊᓯᔾᔨᖅᓯᒪᓕᖅᖢᑎᒡᓗ ᖃᓄᐃᑦᑑᓂᖏᑦ 

ᖃᓄᐃᓕᐅᕈᓐᓇᕐᓂᖏᓪᓗ ᑕᐃᒪ ᓇᓂᓯᒋᐊᖃᖅᐳᒍᑦ 

ᑕᒪᒃᑯᐊ Giant Tiger-ᑯᑦᑕᐅᖅ 

ᒪᑭᑉᐹᓪᓕᕆᐊᖃᕐᒪᑕ.  

 

ᑕᒪᒃᑯᐊ ᐊᓯᖏᑦ ᑲᒻᐸᓂᕋᓛᖑᔪᑦ 

ᐃᑲᔪᕈᓐᓇᓐᖏᓐᓇᑭᓪᓕ 

ᐊᑲᐅᓐᖏᓕᐅᕈᑎᖃᕐᓂᐊᖅᐹᑦ ᑖᒃᑯᐊ ᓂᐅᕕᖅᑎᒃᑯᑦ 

ᒫᑦᓯᖑᓚᐅᖅᑐᒥ ᐊᓯᔾᔨᓚᐅᓐᖏᒻᒪᑕ ᐄᐳᕈᓪᒥ 

ᑕᐃᒫᑦᓴᐃᓐᓈᖑᖓᒐᑦᑕ. ᒐᕙᒪᑐᖃᒃᑯᑦ ᑕᐃᒪᓐᓇ 

ᐱᓕᕆᐊᖃᖅᑎᑦᓯᓯᒪᖕᒪᑕ ᑖᔅᓱᒥᖓ 

ᓂᕿᑦᑎᐊᕙᓕᕆᓂᕐᒥᒃ ᑲᓇᑕᒥ ᑕᒪᐃᓐᓄᑦ 

ᓂᐅᕕᕐᕕᖕᓄᑦ ᐊᒻᒪᓗᑦᑕᐅᖅ ᑕᒪᕐᒥᒃ ᓂᐅᕕᕐᕕᐅᔪᑦ 

ᐃᑲᔪᖅᑕᐅᒍᓐᓇᖅᖢᑎᒃ ᑮᓇᐅᔭᓂᒃ 

ᒐᕙᒪᑐᖃᒃᑯᓐᓂᑦ.  

 

ᐃᒻᒥᒃᑯᑦ ᐋᔩᖃᑎᒌᖕᓂᖅ ᖃᖓᑕᔫᓂᒃ ᑕᐃᒪᓐᓇ 

ᒫᑦᓯᒥ ᑕᐃᒫᔅᓴᐃᓐᓈᓚᐅᕋᑦᑕ ᐊᖏᓂᕆᔭᖅᐳᑦ 

ᑕᐃᒪ ᐃᒪᓐᓇ ᐊᑲᐅᓐᖏᓕᐅᕈᑎᖃᕐᒪᑕ 

ᐊᑲᐅᓐᖏᓕᐅᕈᑎᖃᖅᖢᑕᑦᑕᐅᖅ 

ᐊᑲᐅᓐᖏᓕᐅᕈᑎᖏᑦ ᐃᒪᓐᓇ ᐊᖏᕐᓂᓴᕐᓂᒃ 

ᐋᔩᖃᑎᒌᒍᑎᖃᕆᐊᖃᕐᓂᐊᕐᒪᑕ ᐅᕙᒍᑦᑕᐅᖅ 

ᑕᐃᒪᒃ. ᐊᔾᔨᑐᐃᓐᓇᕆᒻᒪᒋᑦ ᑮᓇᐅᔭᑦ ᑕᒪᒃᑯᐊ 

ᐃᑲᔫᑕᐅᖃᑦᑕᖅᑐᑦ.  

 

ᐊᑲᐅᔪᒦᓐᓂᖅᓴᐅᕕᑖ? ᐄ, 

ᐊᑲᐅᔪᒦᓐᓂᖅᓴᐅᒐᓗᐊᖅᑐᒍᑦ ᒥᑭᔫᑎᓂᒃ ᐊᓯᐊᒍᑦ 

ᐅᖃᕈᓐᓇᓐᖏᓐᓇᒃᑯ ᑭᓯᐊᓂ ᑭᐅᒍᓐᓇᖅᐸᒋᑦ 

ᑕᒪᒃᑯᐊ ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ 

ᐃᒪᓐᓇ ᓂᕿᑦᑎᐊᕙᖕᓂᒃ ᑎᑭᑎᑦᓯᖃᑦᑕᕐᓂᕐᒧᑦ  

ᑭᒃᑯᑐᐃᓐᓇᕐᓄᑦ ᐱᓇᓱᐊᕆᐊᖃᕋᑦᑕ ᓄᓇᕗᒥᐅᓄᑦ. 

ᐄ, ᑕᐃᒪ ᖃᓄᑐᐃᓐᓇᖅ. . . .   

 

ᑕᐃᒃᑯᐊ ᒥᑭᔫᑕᐅᓂᖅᓴᐃᑦ ᓲᕐᓗ 

ᐊᔪᕐᓂᖅᓴᐅᒍᑎᖃᕐᒪᑕ ᑭᐅᔭᐅᑲᐅᑎᒋᖃᑦᑕᖅᖢᑎᒡᓗ 

ᐃᒪᓐᓇ ᓇᒻᒥᓂᖅ ᐱᓕᕆᒍᓐᓇᖅᖢᑎᒡᓗ ᑖᓐᓇ 

ᓇᖕᒥᓂᖅ ᐱᓕᕆᕝᕕᖃᖅᑐᑦ ᑕᐃᒪᓐᓇ ᓇᖕᒥᓂᖅ 

ᐱᓕᕆᕝᕕᖃᓚᐅᖅᓯᒪᒐᒪ ᑕᐃᒃᑯᐊ ᐅᐱᒋᑦᓯᐊᖅᑕᒃᑲ 

ᓇᖕᒥᓂᖅ ᑕᐃᒪᓐᓇ ᐱᓇᓱᐊᕆᐊᖃᕐᒪᑕ 

ᐊᓯᔾᔨᑕᐅᓐᖏᑦᑐᑦ ᑲᓇᑕᒥ ᓲᕐᓗ ᑮᓇᐅᔭᑎᒍᑦ 

ᐃᑲᔫᑎᓄᑦ. ᖃᓄᑐᐃᓐᓇᖅ ᐱᓇᓱᐊᕈᓐᓇᕐᒪᑕ 

ᐃᖢᐊᖅᓯᕚᓪᓕᕈᓐᓇᖁᓪᓗᒍ ᑕᒪᓐᓇ 

ᐃᖢᐊᓐᖏᔾᔪᑎᒋᔭᖓ.  

 

ᖃᐅᔨᒪᑦᑎᐊᕐᓗᑎᒡᓗ ᐱᔨᑦᓯᕋᖅᑕᒥᖕᓂᒃ 

ᐊᔪᓐᖏᓛᖑᓇᓱᐊᕆᐊᖃᕋᑦᑕ ᑭᓇᑐᐃᓐᓇᖅ 

ᑕᐃᒪᓐᓇ ᑕᒡᕙ ᐱᔅᓇᔅᓕᕆᓂᕐᒧᑦ ᑕᐃᒪᓐᓇ 

ᖃᐅᔨᒪᑦᓯᐊᕆᐊᖃᖅᐳᑦ ᑲᒻᐸᓂᒋᔭᖅᐳᑦ 

ᐃᓱᐃᓪᓕᐅᕈᑎᖃᑦᑕᖅᑑᒐᓗᐊᖅ ᐅᐊᓪᒫᑦᖃᖅᑐᓂᒃ 

ᑕᐃᒪᓐᓇ ᑭᓯᐊᓂ ᑕᒪᒃᑯᐊ 

ᐊᑲᐅᓐᖏᓕᐅᕈᑎᒋᔭᐅᔪᑦ ᓲᕐᓗ ᑕᐃᒪᓐᓇ 

ᐋᖅᑭᒃᑕᐅᒋᐊᖃᕐᒪᑕ ᐃᒻᒥᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓄᓇᓕᓐᓂ 

ᑯᐊᐸᒃᑯᑦ ᓄᓇᓕᓐᓂ ᑯᐊᐸᒃᑯᓂᓛᒃ, ᑕᐃᒪ 

ᐅᖃᖅᑲᐅᒐᒪ ᓇᒻᒥᓂᖅ ᐱᓕᕆᕝᕕᐅᒻᒪᑕ 

ᒥᑭᔫᑕᐅᓪᓗᑎᓪᓗ. ᐃᓛᓐᓂᒃᑯᑦ 

ᐊᔾᔨᑐᐃᓐᓇᕆᓪᓗᓂᒋᑦ ᑕᐃᒪᓐᓇᑎᒍᑦ ᓇᒻᒥᓂᖅ 

ᐱᓕᕆᕝᕕᖃᖅᑐᑎᑐᑦ. ᑕᐃᒪᓐᓇ ᐊᔾᔨᒌᑦᑐᑯᓪᓗ 

ᑲᒪᒋᔭᖃᕈᓐᓇᖅᖢᑎᑦ ᑭᓯᐊᓂ ᑯᐊᐸᒃᑯᑦ 

ᓂᕈᐊᖅᓯᒪᒻᒪᑕ ᑕᐃᒪᓐᓇ ᐊᐅᓪᓛᑦᓯᐊᕈᒪᓪᓗᑎᑦ 

ᓲᕐᓗ ᓂᐅᕕᑦᑎᐊᕈᓐᓇᖃᑦᑕᖅᖢᑎᓪᓗ. ᑯᐊᐸᒃᑯᑦ 

ᐊᑐᐃᓐᓇᐅᒑᖓᑕ ᑕᐃᒪᓐᓇ ᓄᓇᓕᓐᓂᒥᐅᑦ  

ᐃᑲᔪᖅᑕᐅᑦᑎᐊᕐᓂᖅᓴᐅᖃᑦᑕᖅᐳᑦ ᐃᒪᓐᓇ 

ᐅᕙᑦᑎᓐᓄᑐᐃᓐᓇᖅ 

ᐃᒃᐱᐊᕐᔪᑦᑎᓐᓅᑐᐃᓐᓇᖃᑦᑕᓐᖏᒻᒪᑕ ᑖᒃᑯᐊ 

ᑮᓇᐅᔭᑦ;  

ᑮᓇᐅᔭᑦ ᐅᑎᖅᐸᓪᓕᐊᖃᑦᑕᕐᒪᑕ ᓄᓇᓕᓐᓄᑦ.  

 

ᑕᐃᒪᓐᓇ ᓵᓚᒃᓴᐅᑎᖃᑦᑕᐅᑎᕙᒃᑲᑦᑕ 

ᓂᐅᕕᖅᑎᑯᓪᓗ ᐊᖏᓂᖅᓴᐅᓂᖅᓴᐅᓪᓗᑎᓗ 

ᑯᐊᐸᒃᑯᓐᓂ. ᐊᖏᓂᖅᓴᐅᓪᓗᑎᓪᓗ ᓲᕐᓗ 

ᐊᓯᖏᓐᓂᑦ. ᑭᓯᐊᓂᑦᑕᐅᖅ ᑖᒃᑯᐊ ᐃᓚᒋᐅᔪᑦ 

ᐅᖃᖅᓯᒪᒻᒪᑕ ᐅᖃᖃᑦᑕᕐᒪᑕ ᖃᓄᖅ 

ᐊᐅᓪᓛᑦᓯᐊᕈᑕᐅᔪᓐᓇᕋᔭᖅᑐᒥᑦ ᕿᓂᓚᐅᕆᔅᓯ 

ᐱᔨᑦᓯᕋᑦᑎᐊᕈᓐᓇᕐᓂᓯᓄᓪᓗ ᖃᐅᔨᒋᐊᓚᐅᕆᔅᓯ 

ᑮᓇᐅᔭᓕᐅᕈᑎᔅᓴᓂᓪᓗ ᓄᓇᓕᓐᓂ. ᑕᐃᒪᓐᓇ ᑕᕝᕙ 

ᑯᐊᐸᒃᑯᑦ ᑕᐃᒪᓐᓇᐃᓕᐅᕋᓱᐊᕐᒪᑕ.  

 

ᐃᓛᓐᓂᒃᑯᑦ ᐱᔭᕆᐊᑐᔫᔮᖅᑑᒐᓗᐊᖅ ᑕᐃᒪᓐᓇ 

ᓵᓚᒃᓴᐅᑎᖃᑦᑕᐅᑎᒋᒐᓱᐊᕐᓗᒋᑦ ᐊᖏᓂᖅᓴᐃᑦ 

ᓇᒻᒥᓂᕆᔭᐅᔪᑦ ᑭᓯᐊᓂ ᓄᓇᓕᓐᓂ ᐃᓚᖏᓐᓂ 

ᑯᐊᐸᒃᑯᑦ ᑖᒃᑯᐊ ᓂᐅᕕᖅᑎᑐᐊᖑᒻᒪᑕ. 

ᑕᐃᒪᓐᓇᐃᓕᐅᖏᓐᓇᖅᐳᒍᑦ ᐊᒃᓱᕈᐃᓐᓇᕋᓱᐊᖅᓱᑕ 

ᐱᑦᓯᐊᕋᓱᐊᖅᓱᑕ ᐊᐅᓪᓛᑦᓯᐊᕋᓱᐊᖅᓱᑕ 

ᐱᔨᑦᓯᕋᑦᓯᐊᕋᓱᐊᖅᓱᑕᓗ ᑕᒪᒃᑯᓄᖓ ᐃᓚᒋᔭᐅᔪᓄᑦ 

ᑯᐊᐸᒃᑯᓐᓂ ᓂᐅᕕᖅᐸᖅᑐᓄᑦ, ᐊᒻᒪ 

ᑕᐃᒪᓐᓇᑦᑕᐅᖅ ᓂᐅᕕᖅᑏᑦ ᑭᒃᑯᑐᐃᓐᓇᐃᑦ 

ᑕᐃᒪᓐᓇ ᐊᐅᓪᓛᑦᓯᐊᕈᑎᔅᓴᒥᓐᓂᑦ 

ᕿᓃᓐᓇᖃᑦᑕᕆᐊᖃᖅᐳᑦ.  

 

ᐃᒪᓐᓇ ᐅᑉᐱᕈᓱᓐᖏᓐᓇᒪ ᐱᑕᖃᕆᐊᖃᕐᓂᖓᓄᑦ 

ᒐᕙᒪᒃᑯᑦ ᐱᓕᕆᐊᕆᔭᖓᓂᑦ ᐃᒪᓐᓇ 

ᐊᔾᔨᒌᑎᑦᑎᒐᓱᐊᑐᐃᓐᓇᕋᓗᐊᕐᒪᑕ ᑕᒪᒃᑯᓄᖓ 

ᓂᐅᕕᕐᕕᖃᖅᑐᓄᑦ. ᑖᓐᓇ ᓂᕿᑦᑎᐊᕙᓕᕆᓂᖅ 

ᑕᒪᓐᓇ ᑲᒪᑦᓯᐊᕋᓱᒻᒪᑦ ᓄᑕᐅᓐᖏᑐᕐᓕ ᒪᓕᓪᓗᒍ 

ᐅᓪᓗᒥᐅᓕᖅᑐᓪᓗ ᑕᒪᓐᓇ ᐋᔩᖃᑎᒌᖃᑦᑕᖅᑐᒍᑦ 

ᑕᐃᒪᓐᓇ ᓇᒻᒥᓂᖅ ᐱᓕᕆᕝᕕᖃᕐᓂᕐᒧᑦ ᑕᐃᒪᓐᓇ 

ᑐᑭᖃᕐᒪᑦ. ᒪᒥᐊᔾᔮᓐᖏᑦᑐᒍᓪᓗ ᐃᒪᓐᓇ  

ᐃᓕᖅᑯᓯᖃᕐᓂᑎᓐᓄᑦ ᐃᒪᓐᓇᑎᑐᑦ. ᐅᒃᐱᕈᓱᒃᑲᑦᑕ  

ᓄᓇᓕᓐᓂᒥᐅᑕᐅᔪᑦ ᐃᑲᔪᖅᑕᐅᒋᐊᖃᓪᓚᕆᒻᒪᑕ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᑐᑭᓯᕙᒋᑦ. 

ᐄ, ᑖᒃᑯᐊ ᖃᓇᐅᑉ ᐱᖃᑎᖃᕐᓂᓯ ᒥᑭᔫᑎᓂᑦ 

ᓇᒻᒥᓂᕆᔭᐅᔪᓂᑦ.  

 

ᐃᓕᔅᓯᓐᓂᑦ ᖃᐅᔨᒍᒪᒐᒪ ᓈᔅᓴᖅᓯᒪᔪᔅᓴᐅᔪᓯ, 

ᑐᑭᓯᐅᒪᕈᓘᔭᖅᑐᒍᓗ ᖃᓄᑎᒋ ᐳᓴᓐᑎᒃᑯᑦ 

ᐅᖃᐅᓯᖃᕋᑦᑕ ᒐᕙᒪᑐᖃᒃᑯᑦ ᐃᑲᔫᑎᖓᓐᓂᒃ. $60 

ᒥᓕᐊᓐ ᑕᖃᕐᒪᑦ ᑮᓇᐅᔭᓂᑦ ᓇᓪᓕᖏᒃᑭᐊᖅ 

ᐳᓴᓐᑎᖏᑦ ᓄᓇᕗᒻᒨᓂᐊᕐᒪᖔᑕ ᑕᐃᓐᓇ 

ᐃᑲᔫᑎᑐᖃᐅᓚᐅᖅᑐᖅ ᓴᓂᐊᓂ ᑖᔅᓱᒪ ᓄᑖᑉ 

ᐊᑐᖅᑕᐅᓂᐊᓕᖅᑑᑉ. ᑮᓇᐅᔭᓕᐅᕈᑎᓯ 

ᐊᑦᑐᐃᓂᐊᖅᑳ ᐅᓄᖅᓯᒋᐊᕐᓗᑎ ᑮᓇᐅᔭᓕᐊᕆᔭᓯ 

ᓇᒧᓪᓗ ᑎᑭᓐᓂᐊᖅᐸᑦ ᑖᒃᑯᐊ ᒐᕙᒪᑐᖃᒃᑯᓐᓂ 

ᐱᖃᑦᑕᓂᐊᖅᑕᓯ ᑕᒪᑐᒧᖓ ᐃᑲᔫᑎᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑲᔫᑏᑦ ᑭᒃᑯᓕᒫᓅᖃᑦᑕᖅᑐᑦ. ᑖᒃᑯᐊ 

ᓂᐅᕕᕐᕕᒨᖅᐸᑕ ᐃᑲᔫᑕᐅᔪᑦ ᑖᒃᑯᐊ 

ᐊᑭᑭᓪᓕᒋᐊᕈᑕᐅᖃᑦᑕᖅᑐᑎᑦ ᓱᓇ ᓂᕿᓄᑦ.  

 

ᑕᐃᒪ ᐊᔾᔨᒌᓐᖏᓐᓂᖏᑦ ᓈᓴᐃᖃᑦᑕᖅᑕᕗᑦ ᒫᓐᓇ 

6 ᐳᓴᓐᑎ ᐅᖓᑖᓃᕌᕐᔪᑦᑐᑦ ᑖᒃᑯᐊ 

ᐊᑭᑭᓪᓕᒋᐊᖅᓯᒪᔪᑦ. ᑖᒃᑯᐊ ᐃᑲᔫᑎᓪᓗ 

ᓂᐅᕕᖃᑦᑕᖅᑐᓄᑦ $2 ᒥᓕᐊᓐ ᐃᑲᔪᖅᑕᐅᓂᐊᖅᑐ  

ᐊᑭᑭᓪᓕᒋᐊᕈᑕᐅᔪᓄᑦ ᓄᓇᕗᒻᒥ. ᖃᓄᖅ 

ᓈᓴᖅᓯᒪᒻᒪᖔᑎᒍ ᑖᒃᑯᐊ ᐅᓄᕐᓂᖏᑦ 

ᐊᑭᑭᓪᓕᒋᐊᕈᑕᐅᓂᐊᖅᑐᑦ ᒥᔅᑕ  

ᒧᐊᕆᓴᓐ ᐅᖃᖅᑲᐅᖕᒪᑦ ᐊᔾᔨᒌᖃᑦᑕᓐᖏᒻᒪᑕ 

ᐃᓚᖏᑦ ᐅᓄᓐᖏᑦᓱᑎᒃ ᓄᓇᓕᓐᓂ ᐃᓚᖏᓐᓂ 

ᐅᓄᕐᓂᖅᓴᐅᓪᓗᑎᒃ. 

 

ᑕᐃᒪᓕ ᐃᑲᔪᖅᑕᐅᓂᐊᖅᑐᒍᑦ ᑖᒃᑯᐊ ᐊᒻᒪᓗ 

ᓂᐅᕕᖅᑎᐅᖃᑦᑕᖅᑐᓄᑦ ᑐᓂᓗᒋᑦ ᑕᒪᒃᑯᐊ 

ᓂᐅᕕᖅᑏᑦ ᓂᐅᕕᕐᕕᒻᒥᓗ ᐊᒻᒪᓗ ᐃᖏᕐᕋᔾᔪᑎᖏᑦ 

ᑕᐃᒪ ᐊᖏᖃᑎᒌᒐᓱᐊᕈᑦᑕ ᕌᖓᑦᑕ 

ᐃᖏᕐᕋᔾᔪᑎᔅᓴᓂᒃ ᓂᐅᕕᐊᔅᓴᕗᑦ 

ᐊᑭᑭᓪᓕᒋᐊᖃᑦᑕᖅᑐᑦ ᑖᒃᑯᐊ 6 ᐳᓴᓐᑎ 

ᐃᓚᖏᑎᒍᑦ ᓄᓇᓕᖕᓂ ᐃᓚᖏᑦ ᐊᑭᑐᓂᖅᓴᐅᖕᒪᑕ 

ᐃᑲᔫᑕᐅᔪᑦ ᐃᓚᖏᓐᓂ ᐅᕝᕙᓘᓐᓃᑦ ᑲᑎᓪᓗᒋᑦ. 

ᐊᒻᒪᓗ ᑕᐃᒫᒃ ᐊᖏᖃᑎᒌᑦᓯᐊᖃᑎᖃᖅᓯᒪᓗᓂ 

ᓲᕐᓗ ᒥᑭᔪᑦ ᓄᓇᓖᑦ ᑯᐊᐸᒃᑯᓪᓗ ᑖᒃᑯᐊ 

ᐊᔾᔨᒌᑐᐃᓐᓇᒐᓚᐃᑦ ᑖᒃᑯᐊᓕ ᐃᓱᓕᑦᑕᕐᕕᖓ 

ᐃᓱᒫᓗᒋᓐᖏᑕᕗᑦ.  

 

. . . . ᑕᒪᒃᑯᐊ ᓂᐅᕕᕐᕖᑦ ᑖᒃᑯᐊ 

ᑐᓂᐅᖅᑲᐅᑎᒋᖅᑲᐅᔭᒃᑲ ᑖᒃᑯᐊ ᐱᐅᔪᐃᑦ ᐃᒪᓐᓇ 

ᐊᑭᓕᐅᑎᒋᒋᐊᖃᑦᑕᖅᑎᓐᓄᑦ  

ᑖᒃᑯᐊ 13.5 ᐳᓴᓐᑎ ᑖᒃᑯᐊ ᖃᖓᑦᑕᐅᑎᖏᓐᓄᑦ 

ᐊᑭᓕᕆᐊᖃᖅᑕᑦᑎᓐᓄᑦ ᑕᕝᕗᖓ ᑖᒃᑯᐊ 

ᐊᑐᓚᐅᖅᓯᒪᔭᕗᑦ ᐊᒻᒪᓗ ᒫᓐᓇ 2011-ᒥ 

ᐊᑐᕐᒥᔭᕗᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑐᑭᓯᐅᒪᔭᒃᑯᑦ 

ᑕᐃᒃᑯᐊ ᓂᕿᑖᑦ ᓂᕿᑦᓯᐊᕙᓕᕆᔾᔪᑕᐅᓚᐅᖅᑐᑦ 

ᑕᐃᒃᑯᐊ ᐊᑐᖅᑐᑦ ᒪᓕᒃᑐᒋᑦ ᑖᓐᓇ 

ᓴᖅᑭᖃᑦᑕᓚᐅᕐᖓᑦ ᐅᕙᖓᓕ ᑐᑭᓯᐅᒪᒐᒪ ᑖᒃᑯᐊ 

ᐊᑐᖅᑕᐅᓕᖅᑲᑦ ᓄᑖᖅ ᐅᑐᐱᕆ 2012-ᒥᖃᐃ 

ᓂᕆᐅᒐᔭᖅᑐᖓ ᑖᒃᑯᐊ ᐳᓴᓐᑎᖏᑦ  

ᓄᓇᕗᒨᖅᑐᐃᑦ ᓄᓇᐃᑦ  

ᐅᓄᖅᓯᒋᐊᕋᔭᕐᓂᖏᓐᓂᒃ ᑖᑦᓱᒪ 

ᓂᕿᑦᓯᐊᕙᓕᕆᓂᒃᑯᑦ ᐊᑖᓂ. 

 

ᑖᒃᑯᐊᓕ ᑮᓇᐅᔭᓂᒃ ᑮᓇᐅᔭᑎᒍᑦ 

ᐃᑲᔪᖅᑕᐅᔾᔮᓐᖏᑦᑐᑦ ᑯᐊᐸᒃᑯᑦ ᑖᒃᑯᐊ ᓄᑖᓄᑦ 

ᓂᕿᑦᑎᐊᕙᓕᕆᔾᔪᑎᓄᑦ 100 ᐳᓴᓐᑎᖏᑦ ᑖᒃᑯᐊ 

ᐃᑲᔫᑕᐅᔪᑦ ᐱᔭᕗᑦ ᐃᓄᓕᕆᔨᑐᖃᒃᑯᓐᓂ ᑖᒃᑯᐊ 

ᐊᑭᑭᓪᓕᒋᐊᕈᑎᒋᖃᑦᑕᖅᑕᕗᑦ ᐃᓘᓐᓇᖏᑦ. ᑕᐃᒫᒃ 

ᐱᐅᓯᕚᓪᓕᕐᓂᖓ ᑕᑯᒍᒪᔭᕋᓗᐊᕗᑦ ᑕᒪᒃᑯᐊ 

ᓂᐅᕕᕐᕕᐅᔪᐃᑦ ᓱᑲᓐᓂᖅᓴᒥᒃ 

ᓄᓇᓕᓐᓅᖅᑎᑦᓯᖃᑦᑕᖁᓪᓗᒋᑦ ᐊᒻᒪᓗ 

ᐊᑭᑭᓐᓂᖅᓴᐅᓗᒋᑦ.  

 

ᑕᒪᒃᑯᐊ ᑯᐊᐸᒃᑯᑦ ᑮᓇᐅᔭᓕᐅᑦᑎᐊᖅᑲᑕ ᑕᒪᒃᑯᐊ 

ᓄᓇᓕᖕᓂᖏᓐᓇᖃᑦᑕᖅᑐᑦ ᑕᒪᒃᑯᐊ 

ᑮᓇᐅᔭᓕᐊᖑᔪᑦ ᐊᒻᒪᓗ 

ᓂᐅᕕᖃᑦᑕᖅᑐᓅᖅᑕᐅᕙᒃᓱᑎᒃ ᑖᒃᑯᐊ 

ᐃᑲᔪᖅᑕᐅᓪᓚᕆᔾᔮᓐᖏᑦᑐᑦ ᑮᓇᐅᔭᑎᒍᑦ 

ᓂᕿᑦᓯᐊᕙᓕᕆᓂᒃᑯᑦ ᑖᒃᑯᐊ ᑲᒻᐸᓂᐅᔪᑦ 

ᑯᐊᐸᒃᑯᓂᓛᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᑖᓐᓇ ᑐᑭᓯᔭᕋ ᐱᓚᐅᖅᓱᒍ ᓲᕐᓗ ᐃᒪᐃᒻᒪᑦ 

ᑕᒪᓐᓇ ᐊᒃᑐᐃᓗᐊᖅᓯᒪᔫᔮᓐᖏᒻᒪᑦ ᐊᑭᖏᓐᓂᒃ  

ᐃᓄᐃᑦ ᐃᒪᓐᓇ ᐊᐱᖅᓱᕐᖓᑕ ᑖᓐᓇ ᐱᒻᒪᕆᐅᑉᐸᑦ 

ᐃᑲᔫᑕᐅᔪᖅ ᐊᒻᒪᓗ ᒥᑭᓪᓕᒋᐊᖅᐸᑕ ᑖᒃᑯᐊ 

ᐊᒡᔭᖅᓯᔾᔪᑏᑦ ᖃᖓᑦᑕᐅᑎᖏᑦ ᖃᓄᐊᓗᓪᓕ 

ᐃᓅᒍᓐᓇᕐᒪᑕ ᓄᓇᕗᒥ ᑕᒪᒃᑯᐊ ᓂᕿᑦᓯᐊᕙᐃᑦ 

ᓂᕿᐅᒻᒪᑦ. ᐄ, ᓄᖅᑲᑐᐃᓐᓇᔾᔮᖅᑰᖏᓐᓇᑦᓯ ᑖᒃᑯᐊ 

ᐃᒪᓐᓇ ᐊᑭᑭᓪᓕᒋᐊᖅᑎᒐᓱᐊᕐᓗᒋᑦ ᑕᐃᒫᒃ 

ᑮᓇᐅᔭᓕᐅᓐᖏᓪᓗᓯ.  

ᑐᑭᓯᐅᒪᒐᓗᐊᖅᑐᖓ ᑖᓐᓇ ᐃᑲᔫᑕᐅᔪᖅ 

ᒥᑭᓪᓕᒋᐊᕆᓂᐊᕐᒪᑦ ᐃᓚᖏᓐᓂᒃ ᐊᑭᐅᔪᓂᒃ 

ᐱᓕᕆᓂᒃᑯᑦ ᐱᓗᐊᖅᑐᒥᒃ ᐊᓯᖏᓐᓄᓪᓕ 

ᐊᑐᔾᔮᓐᖏᑦᑑᒐᓗᐊᑦ ᓂᐅᕕᐊᔅᓴᓄᑦ ᐊᔪᖅᑎᑕᐅᔪᓄᑦ 

ᖃᐅᑕᒫᑦ ᐊᑐᖅᐸᑦᑕᕗᑦ ᐊᑭᑦᑐᕆᐊᖏᓐᓇᖅᑎᓪᓗᒋᑦ 

ᑭᓯᐊᓂ ᑕᐃᒃᑯᐊ ᐊᔪᖅᑎᑕᐅᓐᖏᑦᑐᑦ 

ᐊᑐᖅᑕᐅᓂᐊᖅᑐᑦ ᐊᑭᑭᓪᓕᒋᐊᕈᑎᒋᓗᒍ 

ᐊᑭᖏᓐᓄᑦ. ᐃᒪᓐᓇ ᑮᓇᐅᔭᓕᐊᓅᓐᖏᑦᑐᖅ 

ᖄᖓᒍᑦ. ᖁᔭᓐᓇᒦᒃ. ᑕᒻᒪᓐᖏᓚᖔ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ  ᑰᓕ, ᑕᐃᒫᒃ ᒐᕙᒪᓕᕆᓂᕐᒧᑦ ᐃᒪᓐᓇ 

ᐋᓐᓂᐊᓐᓇᕆᐊᖓᑕ ᐊᓯᖏᓐᓂ ᒐᕙᒪᓕᕆᔨᐅᔪᓂᑦ 

ᑐᓴᕆᐊᔅᓴᖅ. ᑕᐃᒪᐃᓲᖑᒐᑦᑕ.  

 

ᑕᐃᒪ ᐊᐅᓚᑕᐅᔪᑦ ᐃᑲᔫᑕᐅᔪᑦ ᓯᓚᑖᓂ 

ᓂᕿᑦᑎᐊᕙᓕᕆᓂᒃᑯᑦ ᑕᐃᒫᒃ ᑲᒪᓂᕗᑦ. ᑕᒪᓐᓇ 

ᐊᐅᓚᑕᐅᓂᖓ ᐃᓚᒋᒻᒪᒍ ᓇᒻᒥᓂᖃᕐᓂᐊᕈᕕᑦ 

ᑕᒪᓐᓇ ᐊᖏᕈᑎᒋᒋᐊᖃᕐᖓᑦ. ᑕᐃᒫᒃ 

ᐊᐅᓚᑦᓯᓂᕐᒧᑦ ᑕᒪᓐᓇ ᐋᖅᑭᑎᐊᖅᓯᒪᑉᐸᑦ 

ᐱᐅᒋᒐᔭᖅᑕᕗᑦ. ᑭᓯᐊᓂ ᐃᓚᒋᒻᒪᒍ  

ᓇᒻᒥᓂᖃᕐᓂᐅᑉ ᐊᒻᒪᓗ ᐊᖏᕈᑎᒋᓯᒪᓪᓗᒍ 

ᐊᑐᓕᖁᔭᓕᐅᕐᓂᐊᖅᑯᒍᑦ ᒐᕙᒪᑐᖃᒃᑯᓐᓄᑦ ᖃᓄᖅ 

ᑖᒃᑯᐊ ᐋᖅᑭᑎᐊᖅᑕᐅᒍᓐᓇᕐᒪᖔᑕ ᐅᕙᑦᑎᓄᓪᓕ 

ᑕᒪᓐᓇ ᑕᐃᒪᐃᖃᑦᑕᕐᒪᑦ.  

 

ᐊᓯᖏᓐᓂ ᐅᖃᐅᓯᖃᕋᑖᕐᒥᒐᕕᑦ ᑖᒃᑯᐊ 

ᓂᕿᑦᑎᐊᕙᓕᕆᔾᔪᑏᑦ ᐊᑭᑭᓪᓕᒋᐊᖅᑎᑦᑎᒍᓐᓇᕋᑦᑕ 

ᑭᓯᐊᓂ ᑖᒃᑯᐊ ᐱᔪᓐᓇᖅᑎᑕᐅᔪᓂᑦ ᑎᑎᖅᓯᒪᔪᓂᑦ, 

ᐊᓯᖏᓪᓕ ᐊᔪᕋᑦᑎᒍ 

ᐊᑭᑭᓪᓕᒋᐊᕈᓐᓇᓐᖏᓐᓇᑦᑎᒍ. ᑕᐃᒪᓐᓇ 

ᐊᐱᖅᓱᖅᑰᕋᕕᑦ, ᑕᐃᒪᓐᓇᐃᓕᐅᕈᓐᓇᓐᖏᓐᓇᑦᑕ. 

ᑕᐃᒃᑯᐊ ᐊᓯᖏᑦ  

ᓂᐅᕕᐊᔅᓴᐃᑦ ᐊᑭᑦᑐᕋᐅᑎᒐᑦᑕ ᓲᕐᓗ 

ᐅᐊᔭᓅᖅᑐᓂᑦ ᓂᐅᕕᕐᓂᐊᕈᕕᑦ 2008-ᒥᑦ ᒫᓐᓇᒧᑦ 

15-20 ᐳᓴᓐᑎᒥᑦ ᑖᒃᑯᐊ 

ᐊᑭᑭᓪᓕᒋᐊᖅᓯᒪᓕᕋᔭᖅᑐᑦ. ᓱᒻᒪᑦ? ᐃᒪᓐᓇ 

ᐊᑭᑦᑐᕋᐅᑎᒋᐊᖃᕋᑦᑕ ᓂᐅᕕᖅᑎᓄᑦ ᐊᓯᖏᓐᓄᑦ. 

ᑕᐃᒪ ᓂᐅᕕᐊᔅᓴᐃᑦ 19-ᓂᑦ ᓂᐅᕕᕐᕕᓂᑦ 

ᖃᐅᔨᓴᖅᑕᑎᓐᓂ ᐊᑭᑭᓪᓕᒋᐊᖅᓯᒪᓚᐅᖅᑐᑦ 20-30 

ᐳᓴᓐᑎ ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ, ᐃᒪᓐᓇ 

ᐊᑭᑭᓪᓕᒋᐊᖅᓯᒪᓗᒋᑦ ᑮᓇᐅᔭᓕᐅᕈᓐᓇᕆᕕᑕ? 

ᓱᓇᒥᒃ ᐱᒋᐊᖃᕋᑦᑕ ᑕᒪᒃᑯᐊ ᖃᐅᔨᓴᐃᓐᓇᖅᑕᕗᑦ.  

 

ᑖᒃᑯᐊ ᖃᓄᐃᓕᐅᒃᑲᓐᓂᕈᓐᓇᓐᖏᓐᓇᑦᑎᒍ 

ᑭᐅᒻᒪᖔᖅᐱᑦ ᓇᓗᒐᓗᐊᖅᑐᖓ ᑭᓯᐊᓂ 

ᐊᐅᓚᑕᐅᒋᐊᖃᕐᓂᖏᑦ ᑖᔅᓱᒪ ᐃᑲᔫᑕᐅᔫᑉ 

ᓂᕿᑦᑎᐊᕙᓕᕆᓂᐅᑉ ᐱᓕᕆᐊᖑᒃᑲᓐᓂᕆᐊᖃᕐᒪᑕ. 

ᑕᒪᓐᓇ ᐊᕝᕕᐊᖅᐸᑦ ᐄ, ᐃᓚᖓᒍᑦ ᐊᒻᒪᑦᑕᐅᖅ 

ᒐᕙᒪᒃᑯᑦ ᒪᓕᖁᔭᖏᑦ ᑕᒪᒃᑯᐊ ᐊᕝᕕᐊᓇᖅᑑᒐᓗᐊᑦ 

ᑭᓯᐊᓂ ᑮᓇᐅᔭᐃᑦ ᓇᑭᓐᖔᕋᓗᐊᖅᐸᑕ ᑎᒥᒥᒃ 

ᐊᑐᖅᑕᐅᑦᑎᐊᕆᐊᖃᕐᒪᑕ. ᑖᒃᑯᐊ ᒪᓕᖃᑦᑕᖅᑕᕗᑦ 

ᐊᖏᕈᑎᒋᓪᓗᒋᑦ ᐅᖃᐅᓯᕆᓪᓗᒋᓪᓗ 

ᐋᖅᑭᑎᐊᖅᓯᒪᒍᓐᓇᓂᐊᕐᒪᖔᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓱᒪᒋᓪᓗᒍ 

ᑖᒃᑯᐊ ᐊᐅᓚᑕᐅᒋᐊᖃᕐᓂᖏᑦ ᓂᐅᕕᕐᕕᓐᓂ ᑖᒃᑯᐊ 

ᓄᑖ ᐊᑖᒍᑦ ᓄᑖ ᐃᑲᔫᑕᐅᔪᑦ ᑖᒃᑯᐊ 

ᑲᒪᒋᒋᐊᖃᕐᓂᓴᒻᒪᕆᐅᓕᖅᑐᑦ 

ᐸᐃᑉᐹᓕᕆᒋᐊᖃᕐᓂᓴᒻᒪᕆᐅᓕᖅᑐᑦ. ᓲᕐᓗ 

ᓂᐅᕕᕈᑦᑕ ᐊᔾᔭᐅᖅᑕᐅᓂᐊᖅᑐᓂᑦ ᑎᑭᕝᕕᔅᓴᖓᓄᑦ 

ᑖᒃᑯᐊ ᑲᓇᑕ ᑎᑎᖅᑲᓂᐊᕐᕕᒃᑯᑦ ᑲᒪᓚᐅᕐᒪᑕ 

ᐅᓂᒃᑳᕆᐊᖃᖃᑦᑕᓚᐅᓐᖏᓇᑦᑕ ᑕᒪᒃᑯᐊᓗ 

ᑎᑎᕋᕆᐊᓖᑦ ᐊᒥᓱᐋᓘᓚᐅᕐᖓᑕ 

ᐊᑭᓕᖅᑐᐃᒋᐊᓖᑦ. ᑖᓐᓇᓕ  

ᐊᐅᓚᑎᑕᐅᒋᐊᖃᕐᓂᓴᒻᒪᕆᐅᓚᖓᔪᖅ ᓄᑖᖅ.  

 

ᑐᑭᓯᐅᒪᑦᑎᐊᕈᑦᑕ ᑖᒃᑯᐊ ᒪᓕᑦᑕᐅᖁᔭᖏᓐᓂ 

ᐃᓄᓕᕆᔨᑐᖃᒃᑯᑦ ᐊᒻᒪᓗ ᑐᑭᓯᐅᒪᒐᓱᐊᕐᓗᒍ 

ᖃᓄᖅ ᐊᑦᑐᐃᓂᐊᕐᓂᖓ. ᑕᐃᒪ 

ᐃᑲᔪᖅᓱᑎᐊᕐᓂᐊᖅᑕᕗᑦ ᐱᑕᖃᖅᑎᑦᑎᒐᓱᐊᕐᓗᑕ 

ᑐᑭᓯᒋᐊᕈᑎᒋᒍᒪᔭᖏᑦ. ᑖᒃᑯᐊ 

ᐸᐃᑉᐹᓕᕆᒋᐊᕌᓗᐃᑦ ᑲᒪᒋᒍᒪᓐᖏᑕᕋᓗᐊᕗᑦ, 

ᐱᓕᕆᐊᔅᓴᐃᑦ 

ᐊᖏᓂᖅᓴᑲᓐᓂᐅᓂᖅᓴᒥᓂᐅᓐᓂᕐᒪᑕ ᑭᓯᐊᓂ 

ᐱᐅᔪᓂᑦ ᐃᑲᔫᑎᑕᖃᖁᒐᑦᑎᒍ. 

ᑐᑭᓯᒋᐊᕈᑎᔅᓴᖃᓐᖏᓪᓗᑎᑦ ᑖᒃᑯᐊ 

ᐃᓄᓕᕆᔨᑐᖃᒃᑯᑦ ᐋᖅᑭᒋᐊᕆᒍᓐᓇᔮᖏᒻᒪᑕ 

ᐃᑲᔫᑕᐅᔪᒥᒃ.  

 

ᑖᓐᓇ ᐱᖃᑖ ᐊᐱᖅᑯᑎᒋᕋᑖᖅᑕᐃᑦ ᐅᖃᐅᓯᖃᕐᒪᑦ 

ᑖᒃᑯᐊ ᐊᑭᑭᓪᓕᒋᐊᕈᑏᑦ ᐃᑲᔫᑕᐅᔪᑦ ᐊᓯᖏᓐᓄᑦ 

ᓂᐅᕕᐊᔅᓴᓄᑦ ᓂᕿᑦᑎᐊᕙᓕᕆᔾᔪᑎᐅᓐᖏᑦᑐᑦ 

ᑕᐃᒃᑯᐊ ᓄᑖᑦ ᑕᐃᒪ ᐃᑲᔫᑎᒍᓐᓇᕐᒥᔪᑦ. ᑖᒃᑯᐊ 

ᓂᐅᕕᕐᕖᑦ ᐊᖏᖃᑎᒌᒐᓱᐊᕈᓐᓇᓕᕐᒪᑕ 

ᖃᖓᑦᑕᐅᑎᖏᓐᓂᒃ ᑎᑭᓵᓕᒫᒥᓄᑦ. ᑕᐃᒪ 

ᖃᖓᑦᑕᐅᑎᐅᓂᐊᖅᑐᓂᒃ 

ᐊᖏᖃᑎᒌᒍᑎᖃᖃᑦᑕᓚᐅᕋᑦᑕ ᐃᓚᐃᓐᓇᖏᓐᓄᑦ 

ᓂᐅᕕᐊᒃᓴᐃ ᓲᕐᓗ ᐊᖏᖃᑎᒌᖃᑦᑕᓚᐅᓐᖏᓐᓇᑦᑕ 

ᓱᕋᓴᕋᐃᑦᑐᓂᒃ ᓂᕿᓂᒃ ᑖᒃᑯᐊ ᑲᓇᑕᒥ 

ᑎᑎᖃᓂᐊᕐᕕᒻᒧᑦ ᑲᒪᒋᔭᐅᓚᐅᖓᑕ  

ᑕᒪᓐᓇ ᐊᓯᔾᔩᒻᒪᕆᖕᓂᐊᖅᑐᑦ ᑖᒃᑯᐊ ᑲᑎᒃᑲᑦᑎᒍᑦ 

ᐱᖁᑎᑐᐃᓐᓇᕐᓂᒃ. ᐊᒻᒪᓗ ᓂᕿᓂᒃ 

ᓱᕋᒃᓴᕋᐃᑦᑐᓂᒃ ᓂᕆᐅᑦᑐᖃᓕᖅᑐ ᑖᒃᑯᐊ 

ᖃᖓᑦᑕᐅᑏᑦ ᐊᖏᖃᑎᒌᒍᑕᐅᓂᖏᑦ ᐃᒪᓐᓇ 

ᐊᑭᑭᓪᓕᒋᐊᕈᑕᐅᓂᐊᖅᑐᑦ ᑲᑎᓪᓗᒋᑦ ᑖᒃᑯᐊᓗ 

ᐊᑭᑭᓪᓕᓂᖅᓴᐅᓗᑎᒃ ᓄᓇᓕᖕᓅᖅᑐᑦ ᑕᐃᒫᓪᓗ 

ᓂᐅᕕᕐᕕᓐᓂ ᐊᑭᑭᓪᓕᒋᐊᖅᑕᐅᓗᑎᒃ  

 

ᑕᐃᒪᓐᓇ ᓇᓗᓇᐃᖅᓯᒪᑦᓯᐊᖅᑐᖅ ᐊᖏᖃᑎᒌᒍᑎᓂ 

ᐱᖃᑎᒋᓪᓗᒋᑦ ᐃᓄᓕᕆᔨᑐᖃᒃᑯᑦ ᑖᒃᑯᐊ 

ᐃᑲᔫᑕᐅᔪᑦ ᑭᓯᐊᓂ ᑐᕌᖓᓂᐊᖅᑐᑦ 

ᐊᖏᖅᑕᐅᓯᒪᔪᓄᑦ ᑎᑎᖅᑕᐅᓯᒪᔪᓄᑦ  

ᐊᔪᖅᑎᑕᐅᓐᖏᑦᑐᓄᑦ. ᑖᒃᑯᐊ ᐊᓯᖏᑦ 

ᐊᑭᑭᓪᓕᒋᐊᕈᓐᓇᖅᓯᒐᔭᖅᑐᑦ ᓲᕐᓗ ᑭᓱᓕᒫᓄᑦ 

ᓂᖀᓪᓗ ᐊᖏᖃᑎᒌᒐᓱᐊᕈᑎᒌᓐᓇᕐᓂᐊᕋᑦᑎᒍᑦ 

ᖃᖓᑦᑕᐅᑎᖏᑦ ᑕᒪᒃᑯᐊ ᓄᓇᓕᖕᓅᕈᓐᓇᖅᓱᒋᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᑰᓕ.   

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): . . . 

(ᑐᓴᖅᓴᐅᓐᖏᑦᑐᖅ). . . ᐄ, ᐅᒃᐱᕈᓱᒃᑲᒪ 

ᐃᑲᔫᑎᓂᖃᕐᓂᐊᖅᐸᑦ ᑕᐃᒪᐃᖁᓇᖅᑑᒐᓗᐊᖅ 

ᑭᓯᐊᓂ 100 ᐳᓴᓐᑎᒥ ᓇᓗᓇᐃᖅᓯᒪᓐᖏᓐᓇᒪ ᓱᓕ 

ᑖᒃᑯᐊᓗ ᐅᔾᔨᑐᖅᑎᐊᕋᔭᖅᐸᕗᑦ ᑖᒃᑯᓂᖓ, ᑕᐃᒫᒃ 

ᐊᖏᕈᑎᖃᕈᕕᑦ ᑖᒃᑯᓂᖓᓕᒫᖅ ᐃᓱᒪᖅᓱᕐᓗᑎᑦ 

ᓇᖕᒥᓂᖃᓕᖁᑎᑦ ᐃᒪᓐᓇᐃᖏᒻᒪᑦ ᒐᕙᒪᒃᑯᓐᓄᑦ 

ᐊᐅᓚᑕᐅᖕᒪᑕ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᓇᓗᓇᐃᖅᓯᓂᐊᖅᑐᑦ 

ᐊᖏᖃᑎᒌᒐᓱᐊᖃᑎᖃᖃᑦᑕᕿᓯ ᖃᖓᑕᔫᓕᕆᔨᓂᒃ 

ᐃᓕᑦᓯ ᐃᓱᒪᖅᓱᖅᓱᓯ ᑐᒃᓯᕋᓲᖑᕕᓰ 

ᑲᓐᑐᓛᒃᑕᕈᒪᓪᓗᓯ ᐊᒻᒪᓗ ᓂᕈᐊᖅᓯᕈᓐᓇᖅᑭᓯ 

ᓇᓪᓕᐊᒃ ᐊᑭᑭᓐᓂᖅᐹᒥᒃ ᐃᒪᓐᓇ ᐱᖁᑎᑦᓯᓐᓂᒃ 

ᐊᔾᔭᖅᑐᐃᒍᓐᓇᐃᒍᓐᓇᖅᑐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᐄ, 

ᐊᖏᖃᑎᒋᒐᓱᐊᕈᑎᖃᖃᑦᑕᖅᑐᒍᑦ 

ᖃᖓᑕᔫᓕᕆᔨᓂᒃ ᓂᐅᕕᐊᒃᓴᑦᑎᓐᓄᑦ ᐊᒻᒪᓗ 

ᑲᒻᐸᓂᐅᒐᓗᐊᖅᐸᑦ ᐊᑕᐅᓯᖅ 

ᐊᑕᐅᓯᐅᖏᒃᑲᓗᐊᖅᐸᓪᓘᓐᓃᑦ. ᐄ, 

ᑲᓐᑐᓛᒃᑎᒎᖃᑦᑕᕐᒥᔫᒐᓗᐊᖅ ᑭᓯᐊᓂ ᐊᑕᐅᓯᕐᒥ 

ᐊᖏᖃᑎᒌᒐᓱᐊᖃᑎᖃᕈᓐᓇᖅᑐᒍᑦ. ᐅᓇ ᑕᒡᒐ 

ᐃᒪᐃᑦᑐᒥᒃ ᐋᖅᑭᒃᓯᒍᒪᒐᑦᑕ ᖃᓄᖅ 

ᐊᑭᖃᕋᔭᖅᐹᓚᓪᓗᒋᑦ ᐊᒻᒪᓗ 

ᐊᑭᑦᑐᕋᐅᑎᖃᑎᒌᒃᑐᓄᑦ ᓈᒻᒪᑦᓯᐊᖅᐸᑦ ᑕᐃᒫᒃ  

ᓴᖅᑭᑦᑎᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊᑦᑕᐅᖅ 

ᑕᒪᕐᒥᒃ ᐊᑐᖃᑦᑕᕐᒥᔭᕗᑦ 

ᑲᓐᑐᓛᒃᑖᖅᑎᑦᑎᖁᔨᓪᓗᑕᓗ ᐊᒻᒪᓗ ᐅᕙᒍᑦ 

ᓇᖕᒥᓂᖅ ᑖᒃᑯᓂᖓ ᖃᖓᑦᑕᐅᑎᓕᕆᔨᓂ 

ᐊᖏᖃᑎᒌᒐᓱᐊᕈᓐᓇᕆᓪᓗᑕ ᒪᓕᖃᑦᑕᖅᑐᖅ 

ᖃᑦᓯᐅᓂᖏᑦ ᖃᖓᑦᑕᐅᑎᓕᕆᔨᖃᖅᐸᑦ 

ᐅᕝᕙᓘᓐᓃᑦ ᑲᓐᑐᓛᒃᖃᕈᑦᑕ ᑖᒃᑯᐊ 

ᐊᖏᖃᑎᒌᒐᓱᐊᒃᑲᓐᓂᕆᐊᖃᖅᐸᑕᓘᓐᓃᑦ 

ᑲᓐᑐᓛᒃᑎᒍᑦ ᑖᒃᑯᐊ ᓂᐅᕕᕐᕕᐅᔪᑦ ᒪᓕᒡᓗᒋᑦ 

ᑭᓯᐊᓂ ᑖᒃᑯᐊ ᑕᒪᒃᑮᑦ ᐊᑐᖃᑦᑕᕐᒥᔭᕗᑦ ᑭᓯᐊᓂ 

ᑐᕌᖅᑕᕗᑦ ᑐᕌᒐᖃᖅᑐᒍᑦ ᐊᑭᑭᓐᓂᖅᐹᖑᒍᓐᓇᖅᑐᒥ 

ᐱᒐᓱᐊᖅᓱᑕ ᑭᓯᐊᓂ 

ᑕᒪᓐᓇᐅᖏᓐᓇᖃᑦᑕᓐᖏᒻᒥᔪᖅ 

ᐊᑭᑭᓪᓕᒋᐊᖅᓯᒪᓂᖅ ᑭᓱᓂᑦᑕᐅᖅ 

ᐱᔨᑦᓯᕋᐅᑎᖃᕐᒪᖔᑕ ᑖᒃᑯᓂᖓ ᐊᑕᔪᓂᒃ ᑖᒃᑯᐊ 

ᑕᒪᕐᒥᒃ ᐊᖏᖃᑎᒌᒐᓱᐊᕈᑎᒋᖃᑦᑕᖅᑕᕗᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᑐᑭᒧᐊᒍᑎᒃᓴᖃᖅᐱᓯ ᒐᕙᒪᑐᖃᒃᑯᓐᓂ ᓇᓪᓕᐊᒃ 

ᖃᖓᑕᔫᓕᕆᔩᑦ ᐊᔪᖅᑎᑕᐅᖏᒻᒪᖔᑕ ᑕᐃᒪ, ᒥᔅᑕ 

ᒪᒃᒪᓚᓐᒥ ᑐᓴᕋᑖᕋᒪ ᓇᖕᒥᓂᖅ ᐃᓱᒪᖅᓱᖅᑐᓯ 

ᓂᕈᐊᖅᓯᕈᓐᓇᕋᑦᓯ ᓇᓪᓕᐊᒃ ᖃᖓᑕᔫᖅ  

ᐊᑭᑭᓪᓕᒋᐊᑎᑦᓯᒐᓱᐊᕈᓐᓇᕐᒪᖔᑦᓯ ᓇᓪᓕᐊᓐᓄᑦ 

ᖃᖓᑕᔫᖅᑎᓄᑦ, ᒪᓕᒐᕐᓂ ᐊᑐᖃᑦᑕᖅᐱᓯ ᓇᓪᓕᐊᒃ 

ᖃᖓᑕᔫᖅᑎ ᐊᑐᕈᓐᓇᕐᒪᖔᑦᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐃᓱᓕᑦᑕᕐᕕᖃᖅᑎᑕᐅᓐᖏᑦᑐᒍ. 

ᐃᓄᓕᕆᔨᑐᖃᒃᑯᑦ ᐅᖃᓚᐅᖅᓯᒪᔪᑦ ᐅᕝᕙ ᑕᒡᒐ 

ᑎᑎᕋᖅᓯᒪᕗᖅ ᑲᒻᐸᓂᐅᔪᖅ 

ᐊᖏᖃᑎᒌᒍᑎᒐᓱᐊᕈᓐᓇᖅᑕᓯ, ᐃᓱᒪᖅᓱᖅᑐᒍᑦ 

ᑕᐃᒫᒃ ᖃᓄᑐᐃᓐᓇᖅ.  

ᑎᓕᐅᖅᑕᐅᓯᒪᓐᖏᓐᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑕᐃᒪᐃᑦᑐᒍᑦᑕᐅᖅ, ᑕᐃᒪᐃᓕᖓᔪᒍᑦᑕᐅᖅ. ᐃᒪᓐᓇ 

ᐅᖃᐅᔾᔭᐅᓚᐅᖅᓯᒪᓐᖏᑦᑐᒍᑦ ᐅᑯᐊ 

ᐊᖏᖃᑎᒌᒐᓱᐊᖃᑎᒋᒍᓐᓇᖅᑕᓯ ᓇᓪᓕᐊ 

ᖃᖓᑕᔫᖅᑏᑦ, ᐅᕝᕙᓘᓐᓃᑦ ᐊᔾᔭᖅᑐᐃᔩᑦ. ᐅᕙᒍᑦ 

ᑭᓯᐊᓂ ᓈᒻᒪᒋᔭᕗᑦ ᐊᒥᓱᓂᒃ ᐊᔾᔭᖅᑐᐃᔨᖃᖅᐸᑕ 

ᐃᒪᓐᓇ ᐊᑭᑭᓐᓂᖅᐹᒥᑦ ᐱᒐᓱᐊᕈᓐᓇᕈᒪᓪᓗᑕ. 

ᑕᐃᒫᒃ ᑭᓇᑐᐃᓐᓇᕐᒥᑦ ᐊᖏᖃᑎᒌᒐᓱᐊᕈᓐᓇᖅᑐᒍᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᑐᑭᓯᓕᖅᑰᕋᕕᓐᖓ. ᑖᓐᓇ ᐊᐱᖅᑯᑎᒐ ᐊᓯᐊ, 

ᑖᒃᑯᐊ ᐊᓯᖏᑦ ᓲᕐᓗ ᐅᒥᐊᕐᔪᐊᒃᑯᑦ 

ᐊᔾᔭᖅᑕᐅᔪᓐᓇᖅᑐᑦ. ᓇᓪᓕᐊᑦ ᐅᒥᐊᕐᔪᐊᒃᑯᑦ 

ᐊᔾᔭᖅᑕᐅᒍᓐᓇᖅᐸᑕ ᑖᒃᑯᐊᑦᑕᐅᖅ 

ᐊᖏᖃᑎᒌᒐᓱᐊᖃᑎᒋᒐᓱᐊᕋᔭᕆᕕᓯᐅᒃ 

ᐅᒥᐊᕐᔪᐊᕐᒥᐅᑕᐃᑦ ᓂᕿᑦᓯᐊᕙᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᕿᑦᓯᐊᕙᓕᕆᔾᔪᑏᑦ ᑲᓇᑕᒥ 

ᑐᕌᖓᓐᖏᒻᒪᑕ ᐅᒥᐊᕐᔪᐊᒃᑰᖅᑕᐅᔪᓂ. ᑖᒃᑯᐊᓕ 

ᐊᖏᖃᑎᒌᒍᑎᒋᖃᑦᑕᖅᑕᕗᑦ ᓇᒻᒥᓂᖅ ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᐊᑕᓐᖏᑦᑐᑦ ᓄᓇᕗᒻᒥ 

ᐱᓗᐊᖅᑐᒥᑦ ᑖᒃᑯᐊ ᓂᕿᑦᑎᐊᕙᓕᕆᔾᔪᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒫᓐᓇᑦᑕᐅᖅ 

ᑕᐃᒪᓐᓇᑦᑎᐊᖅ ᐱᒻᒪᒐᑦᑕ ᑖᒃᑯᑎᑐᓇ 

ᓂᕿᑦᑎᐊᕙᓕᕆᔨᒃᑯᓐᓄᑦ ᐊᑐᖅᑕᐅᖃᑦᑕᕐᒥᒻᒪᑕ 

ᐃᓘᓐᓇᖏᓐᓄᑦ ᑕᐃᒃᑯᓄᖓ  

ᐅᒥᐊᕐᔪᐊᒃᑯᑦ ᐅᓯᔾᔪᑕᐅᖃᑦᑕᖅᑐᓂᒃ, ᖃᖓᑕᓲᒃᑯᑦ 

ᑭᓯᐊᓂ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᐃᑦ, ᒥᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᒋᕙᒋᑦ 

ᑭᐅᖃᑦᑕᕋᕕᑦ ᐅᕙᓐᓄᑦ. ᐃᓚᖏᑦ ᑖᒃᑯᐊ ᑲᓇᑕᐅᑉ 

ᒐᕙᒪᑐᖃᒃᑯᓐᓂᑦ ᐊᐱᖅᑯᑎᐅᔪᖅ ᑖᒃᑯᐊ 

ᑐᕌᖓᓂᐊᖅᑐᑦ. ᑲᑎᒪᑐᐃᓐᓇᖅᑐᓄᑦ 

ᓵᖓᓄᐊᕈᒪᓚᐅᓐᖏᒻᒪᑕ ᑕᐃᒪ ᖁᔭᓕᕗᒍᑦ 

ᑭᐅᒐᔅᓯ. 
 

ᐊᒻᒪᓗᑦᑕᐅᖅ ᐊᐱᕆᔪᒪᖅᑲᐅᒻᒥᔭᒋᑦ ᐱᒻᒪᕆᐅᔪᒥᑦ 

ᐊᐱᖅᑯᑎᒥᑦ. ᐃᓚᖏᑦ ᓂᐅᕕᖃᑦᑕᖅᑐᑦ ᑕᖅᑳᓃᑦᑐᑦ 

ᐅᑉᐱᕈᓱᒻᒪᑕ ᑎᑭᓴᐃᖃᑦᑕᖅᑎᓪᓗᒋᑦ 

ᑎᑎᖅᑲᓂᐊᕐᕕᒃᑯᑦ 

ᐊᑐᕈᓐᓇᓚᐅᖅᑐᑦ,ᖃᕋᓴᐅᔭᒃᑯᓪᓗ 

ᑎᑭᓴᐃᔪᓐᓇᖅᑐᑎᒃ ᓂᕿᑎᒍᑦ. ᐊᒻᒪᓗᑦᑕᐅᖅ 

ᐅᒥᐊᕐᔪᐊᒃᑰᕐᓂᐊᖅᑐᓂᒃ ᖃᖓᑕᓲᒃᑯᓪᓗ 

ᐅᓯᔭᐅᓂᐊᖅᑐᓂᒃ ᐋᖅᑭᑦᑕᐅᓪᓗᑎᒃ. ᑕᐃᑲᓐᖓᓪᓗ 

ᑎᑭᓴᐃᕝᕕᒋᓂᐊᖅᑕᖓᓂᑦ ᐋᖅᑭᓱᖅᑕᐅᓪᓗᑎᒃ 

ᐃᓛᓐᓂᑯᓪᓗ ᐊᐅᓪᓚᖅᑎᑕᐅᓪᓗᑎᒃ 

ᑎᑎᖅᑲᓂᐊᕐᕕᑎᒍᑦ. 

ᑕᐃᒪᓐᓇᐃᓕᕙᓚᐅᖅᓯᒪᔫᒐᓗᐊᖅ ᔭᓗᓇᐃᕝᒥ 

ᑎᑭᓴᐃᖃᑦᑕᓚᐅᖅᓯᒪᔪᑦ ᕿᑎᕐᒥᐅᑦ.  
 

ᒫᓐᓇᓕ ᓂᐅᕕᖅᐸᑦᑐᑦ ᑕᖅᑲᒃᑯᐊ ᐅᐃᒻᒪᓕᕐᒪᑕ 

ᓇᓗᓕᐅᖅᑲᓕᖅᑐᑎᒃ ᑕᒪᒃᑯᐊ ᓂᐅᕕᖃᑦᑕᖅᑐᑦ 

ᐃᑲᔪᕈᑎᖃᓐᖏᑦᑐᑎᒃ ᑕᕝᕙᓂ ᐱᓕᕆᐊᒥᑦ  

ᓂᐅᕕᖅᑎᒃᑯᑦ ᓂᐅᕕᕐᕕᐅᔪᓪᓗ, ᑯᐊᐸᒃᑯᓪᓗ 

ᑕᒪᒃᑯᐊᕈᓘᔭᐃᑦ ᐃᑲᔪᕈᑎᖃᖅᑐᑎᒃ. ᖃᓄᕐᓕ 

ᐊᖏᕋᔭᖅᐱᐅᒃ ᑕᐃᒪᓐᓇᐃᓕᖓᑎᓪᓗᒍ 

ᐊᓯᔾᔨᖅᑕᐅᔪᐊᓗᒃ? ᐋᒃᑳᓐᖏᓪᓗᒍ. ᓱᒻᒪᓪᓕ 

ᐊᖏᖅᐱᓯᐅᒃ? ᒐᕙᒪᑐᖃᒃᑯᑦ 

ᐊᖏᖃᑎᒌᒐᓱᐊᒃᑲᓐᓂᖁᓪᓗᒋᑦ ᐊᑐᓐᖏᓪᓗᑎᓪᓗ 

ᐃᓚᖏᓐᓂᑦ ᑕᒪᒃᑯᓂᖓ ᓂᕿᑦᑎᐊᕙᓕᕆᔾᔪᑎᑦ 

ᐱᓕᕆᐊᒃᓴᑦ ᐃᓚᖏᓐᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 
 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᐱᖅᑯᑎᒃᓴᐃᑦ ᑐᓴᕈᒥᓇᕐᒪᑕ. 
 

ᓯᕗᓪᓕᖅᐹᒥᒃ, ᒐᕙᒪᑐᖃᒃᑯᑦ ᑕᐃᓐᓇ 

ᐱᓕᕆᔾᔪᑎᖓ ᓴᖅᑭᑕᐅᒻᒪᑦ ᒐᕙᒪᑐᖃᒃᑯᑦ  
 

ᒥᓂᔅᑕᖏᓐᓄᑦ ᐋᖅᑭᑦᑕᐅᓚᐅᖅᓯᒪᒻᒪᑦᔭ ᑖᓐᓇ 

ᐊᖏᕈᑦᑎᒍ ᐊᐱᖅᑯᑕᐅᓚᐅᓐᖏᒻᒪᑦ 

ᐊᖏᕐᓂᐊᕐᒪᖔᑦᑎᒍ. ᐊᐱᕆᔭᐅᓚᐅᖅᓯᒪᓐᖏᑦᑐᒍᑦ 

ᐊᖏᕐᕋᒪᖔᑦᑕ. ᑖᓐᓇ ᐱᓕᕆᐊᖑᔪᖅ 

ᓴᖅᑭᑕᐅᓪᓗᓂ, ᐅᕝᕙ ᑐᓂᔭᐅᓪᓗᑕ ᐊᒻᒪᓗ 

ᓄᓇᓕᓐᓄᑦ 70 ᐅᖓᑖᓃᑦᑐᓄᑦ 

ᐱᓕᕆᖃᑎᖃᕆᐊᖃᓕᖅᑐᑕ ᑲᑎᒪᖃᑎᒋᓪᓗᑎᒍ 

ᑐᓴᒐᒃᓴᓂᓪᓗ ᓄᐊᑦᑎᕕᒋᓪᓗᒋᑦ. ᑭᖑᓪᓕᖅᐹᖑᔪᖅ 

ᑖᓐᓇ ᐊᐱᖅᑯᑎᒋᕋᑖᖅᑕᐃᑦ. ᖃᓄᐃᒻᒪᑦ 

ᐋᒃᑳᕋᔭᖅᐱᑎᒍᑦ? ᑖᓐᓇ 

ᓂᕈᐊᕐᕕᔅᓴᖃᓚᐅᓐᖏᓐᓇᑦᑕ, 

ᓇᓖᕌᕈᑎᖃᓚᐅᓐᖏᓐᓇᑦᑕ ᒐᕙᒪᑐᖃᒃᑯᓐᓂᑦ ᑖᓐᓇ 

ᐱᓕᕆᐊᒃᓴᖅ ᓴᖅᑭᑕᐅᒻᒪᑦ 

ᓂᓪᓕᕐᕕᖅᓴᖃᑐᐃᓐᓇᖅᑐᑎᒍ, ᑕᐃᒪᓐᓇ ᑕᕝᕙ 

ᐃᓱᖃᓚᐅᖅᐳᖅ.  
 

ᑕᐃᒪᓕ ᑭᓇᒃᑯᑐᐃᓐᓇᐃᑦ ᑕᖅᑳᓐᖓᑦ 

ᓂᐅᕕᖃᑦᑕᖅᑐᑦ ᐱᓪᓗᒋᑦ, ᖃᓪᓗᓈᑦ 

ᓄᓇᖓᓃᓐᖔᖅᑐᑦ ᑕᐃᒃᑯᐊ 

ᓂᐅᕕᕐᕕᐅᖃᑦᑕᓂᐊᖅᑐᑦ ᓂᕿᑦᑎᐊᕙᓕᕆᓂᕐᒧᑦ 

ᐊᑎᓕᐅᓚᐅᖅᑐᑦ, ᐊᑐᓚᐅᖅᓯᒪᔪᑦ 

ᑎᑭᓴᐃᖃᑦᑕᑎᓪᓗᒋᑦ ᑎᑎᖅᑲᓂᐊᕐᕕᑎᒍᑦ. ᑖᓐᓇ 

ᐃᓗᐊᓃᖏᓐᓇᖅᑐᖅ ᑕᐃᒃᑯᐊ ᓂᐅᕕᕐᕖᑦ 

ᑐᒃᓯᕋᕈᓐᓇᖅᑐᑦ ᐊᕐᕌᒍᑕᒫᖑᖅᑰᖅᑐᖅ ᖃᓪᓗᓈᑦ 

ᓄᓇᖓᓐᓂᑦ. ᐅᑭᐅᖅᑕᖅᑐᒥ ᓂᐅᕕᕐᕖᑦ 

ᖃᖓᑐᐃᓐᓇᖅ ᑐᒃᓯᕋᐅᑎᓕᐅᕈᓐᓇᖅᑐᑦ.  
 

ᒥᔅᑕ ᑰᓖ, ᑖᒃᑯᐊ ᐊᑭᑦᑐᕋᐅᑎᔪᐋᓘᖃᑦᑕᕐᒪᑕ. 

ᐅᒃᐱᕈᓱᑦᑐᒍᓪᓗ ᑕᒪᑐᒧᖓ ᐱᓕᕆᔾᔪᑎᐅᔪᖅ 

ᐊᐅᓚᓂᖃᕈᓐᓇᓂᐊᕐᓂᖓᓂ ᑭᓯᐊᓂ 

ᓇᓚᐅᑦᑖᕈᓐᓇᓐᖏᓐᓇᒪ ᖃᓪᓗᓈᑦ 

ᓄᓇᖓᓐᓃᖔᖅᑐᖓᓂ ᑕᐃᒃᑯᓂᖓ 

ᑎᑭᓴᐃᕕᐅᔪᓂᑦ ᐅᓄᕐᓂᓴᐅᔾᔮᓐᖏᑦᑐᑦ ᐊᕐᕌᒍᓗ 

ᐅᓄᖅᓯᕚᓪᓕᔾᔮᖅᑰᖏᑦᑐᑦ. ᐃᓛᒃ 

ᐊᑭᑦᑐᕋᐅᑎᔪᐋᓘᒻᒪᑕ ᓂᐅᕕᕐᕖᑦ ᑕᐃᒪᓐᓇ 

ᐅᑭᐅᖅᑕᑐᒧᑦ ᐱᔨᑦᑎᕋᖅᑎᓪᓗᒋᑦ 

ᓇᒧᕈᓘᔮᓘᓕᕋᔭᕐᒪᖔᑕ ᑭᓯᐊᓂ 

ᓇᓚᐅᑦᑖᕈᓐᓇᓐᖏᓐᓇᒪ. ᑕᐃᒪᓐᓇᐃᑦᑐᓂᑦ 

ᐱᒋᐊᕈᑎᔅᓴᑕᖃᖅᑰᖅᑑᒐᓗᐊᖅ.  
 

ᑭᓯᐊᓂ ᑕᐃᒪᓐᓇ ᐅᖃᓚᐅᖅᓯᒪᒻᒪᑕ 

ᐸᐃᑉᐹᓕᕆᓂᖅ ᑕᒪᓐᓇ ᐅᓄᖅᓯᕆᐊᖅᑐᐋᓘᒻᒪᑦ. 

ᑭᓯᐊᓂ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᑕᐃᒃᑯᐊ 

ᐱᒋᒻᒪᔾᔪᒃ ᑕᐃᒃᑯᓄᖓ ᐊᑲᐅᓛᖑᒐᔭᕐᒪᑦ ᖃᓪᓗᓈᑦ 

ᓄᓇᖓᑐᑐᐊᖑᓐᖏᑦᑐᖅ ᓂᐅᕕᖅᑏᑦ 

ᐃᑲᔪᖅᑕᐅᓗᑎᑦ ᐋᖅᑭᓱᐃᖅᑕᖅᑕᐅᑲᓐᓂᕈᒪᓪᓗᑎᑦ 

ᐊᓪᓚᕝᕕᒻᒥ ᐊᐅᓚᑦᑎᔾᔪᑎᒋᕙᑦᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐃᓚᐅᖃᑦᑕᓚᐅᖅᓯᒪᒐᑦᑕ ᑐᓴᕋᓱᐊᕐᓂᖃᖅᑎᓪᓗᒋᑦ 

ᐃᓄᓕᕆᔨᑐᖃᒃᑯᑦ ᑕᐃᒃᑯᓂᖓ 

ᕿᒥᕐᕈᓇᓕᖅᑎᓪᓗᒋᑦ ᓂᕿᓂᑦ ᑎᑭᓴᐃᖃᑦᑕᓂᒃᑯᑦ 

ᑎᑎᖅᑲᓂᐊᕐᕕᑎᒍᑦ. ᐃᓄᓕᕆᔨᑐᖃᒃᑯᓐᓂ 

ᐊᑐᓕᖁᔭᓕᐊᕆᔭᐅᔪᓂᑦ ᐱᓚᐅᖅᓯᒪᔪᒍᑦ ᖃᓄᖅ 

ᐱᓕᕆᐊᖃᕐᒪᖔᑕ ᑕᒪᑐᒧᖓ ᐱᓕᕆᐊᖑᔪᖅ. 

ᐅᓄᖅᑐᒻᒪᕆᐋᓗᐃᑦ ᑕᒪᒃᑯᐊ ᐊᑐᓕᖁᔭᓕᐊᕆᔭᕗᑦ 

ᐊᖏᖅᑕᐅᓚᐅᓐᖏᒻᒪᑕ ᐃᓚᖏᑦ 

ᐊᖏᖅᑕᐅᓚᐅᕋᓗᐊᖅᑎᓪᓗᒋᑦ. ᑖᓐᓇ ᐱᔾᔪᑎᒋᓪᓗᒍ 

ᐃᓱᒪᓕᐅᕈᑎᒋᔭᐅᔪᖅ ᓂᕿᑦᑎᐊᕙᓕᕆᓂᕐᒧᑦ 

ᑲᓇᑕᒥ ᖃᓄᐃᓕᒐᔭᕐᒪᖔᖅ ᐃᓄᓕᕆᔨᑐᖃᒃᑯᓐᓂ 

ᐃᓱᒪᓕᐊᕆᔭᐅᓚᐅᕐᒪᑦ ᖃᓄᖅ ᐋᖅᑭᓯᒪᓂᐊᕐᒪᖔᑦ. 

ᐅᒃᐱᕈᓱᓚᐅᓐᖏᓇᑦᑕᓘᓐᓃᑦ 

ᐊᐱᕆᔭᐅᓚᐅᓐᖏᓇᑦᑕᓘᓐᓃᓚᒃ ᖃᓄᖅ 

ᐃᓱᒪᒻᒪᖔᑦᑕ. ᒪᓕᒐᖏᑦ ᐊᐅᓚᑦᑎᔾᔪᑏᑦ 

ᖃᓄᐃᓕᖓᔭᕆᐊᖃᕐᒪᖔᑦ ᓄᑖᖅ ᑖᔅᓱᒧᖓ 

ᐱᓕᕆᔾᔪᑎᐅᔪᑦ  

 

ᐃᖃᓗᓐᓂ ᑐᓴᖅᑎᑎᔾᔪᑕᐅᓚᐅᖅᓯᒪᔪᖅ ᒪᐃ 21-

ᖑᑎᓪᓗᒍ ᐊᕐᕌᓂ ᓄᑖᒥ 

ᑎᑭᓴᐃᔾᔪᑎᖃᕐᓂᐊᓕᕐᓂᖏᓐᓂ ᓂᕿᑦᑎᐊᕙᓐᓂ. 

ᐊᑕᐅᑦᑎᑯᑦᑎᐊᖅ ᑐᓴᖃᑕᐅᓚᐅᖅᓯᒪᔪᒍᑦ 

ᐃᓕᔅᓯᓐᓂᒃ ᑭᒃᑯᓕᒫᓄᑦ. 

ᐊᐱᕆᔭᐅᓚᐅᖅᓯᒪᓐᖏᑦᑐᒍᓪᓘᓐᓃᑦ ᖃᓄᖅ 

ᐃᓱᒪᒻᒪᖔᑦᑕ ᐃᓗᓕᕆᔨᖏᓐᓂᒃ ᑖᔅᓱᒪ 

ᐱᓕᕆᔾᔪᑎᐅᑉ. ᑕᐃᒪᓐᓇ 

ᐱᕕᔅᓴᖃᖅᑎᑕᐅᓚᐅᖅᓯᒪᓐᖏᑦᑐᒍᑦ ᐊᖏᕐᓗᒍ 

ᐋᒡᒑᕐᓗᒍᓘᓐᓃᑦ. ᑭᓯᐊᓂ ᐱᕕᔅᓴᖃᖅᑎᑕᐅᑎᓪᓗᑕ 

ᐋᒡᒑᕈᒪᑎᓪᓗᑕ ᐃᓚᖏᓐᓂ ᑖᔅᓱᒪ ᐱᓕᕆᐊᖑᔪᖅ 

ᐋᒡᒑᕆᐊᖃᓚᐅᕋᑦᑎᒍ ᐃᓗᐃᓐᓇᓕᒫᕌᓗᖏᑦ 

ᑖᔅᓱᒧᖓ ᐱᓕᕆᐊᖅ.  

 

ᑯᐊᐸᒃᑰᓪᓗᑕ 20,000-ᓂᑦ ᑭᒡᒐᖅᑐᐃᒐᑦᑕ 

ᐃᓚᒋᔭᐅᖃᑕᐅᔪᓂᑦ ᑯᐊᐸᒃᑯᓐᓄᑦ. ᐱᔾᔪᑎᒋᓪᓗᒍ 

ᐃᓗᓕᕆᔭᖏᑦ ᐃᓚᖏᑦ ᑕᒪᒃᑯᐊ ᐅᕙᑦᑎᓐᓄᑦ 

ᓈᒻᒪᓐᖏᒻᒪᑕ ᓂᕿᑦᑎᐊᕙᓕᕆᔾᔪᑎᓄᑦ 

ᐱᓕᕆᔾᔪᑎᐅᔪᑦ ᐃᓚᒋᔭᖏᑦ ᐋᖅᑭᓱᖅᑕᐅᓯᒪᔪᑦ 

ᐊᑐᓕᖁᔭᓕᐊᕗᑦ ᐊᑐᖅᑕᐅᓇᑎᑦ. ᑖᒃᑯᐊ 

ᐅᕙᑦᑎᓐᓄᑦ ᐅᖃᕈᓐᓇᓚᐅᓐᖏᓇᑦᑕ ᑭᒡᒐᖅᑐᐃᓗᑕ 

ᐃᓄᖁᑎᒋᔭᑦᑎᓐᓄᑦ ᑕᒪᓐᓇ 

ᐋᒡᒑᓂᐊᕐᓂᕆᔭᑦᑎᓐᓄᑦ ᑭᓯᐊᓂ ᐋᖅᑭᓯᒪᓚᐅᕐᒪᑦ 

ᐋᖅᑭᓯᒪᖁᔭᑦᑕᓐᓂ ᐊᑐᓐᖏᒃᖢᑎᑦ.  

 

ᓱᓖᓛᒃ ᓂᐅᕕᕐᕖᑦ ᐃᓚᖏᑦ ᑕᒪᒃᑯᐊ ᐃᓚᐅᔪᑦ 

ᓲᕐᓗ ᑎᑭᓴᐃᖃᑦᑕᖅᑐᑦ ᓂᐅᕕᐊᔅᓴᐅᓂᐊᖅᑐᓂᑦ  

ᓇᒻᒥᓂᖃᖅᑐᑦ ᑕᐃᒃᑯᐊ ᐊᔾᔨᖃᓐᖏᒻᒪᑕ ᐅᕙᒍᑦ 

ᓂᐅᕕᕐᕕᖏᓐᓂ ᑯᐊᐸᒃᑯᓐᓂ ᐊᔾᔨᒋᓐᖏᒻᒪᒋᑦ. 

ᐊᖏᓚᐅᖅᑕᕗᑦ ᑕᒪᓐᓇ ᐱᓕᕆᔾᔪᑎᐅᔪᖅ 

ᐊᖏᖅᓯᒪᔪᒍᓪᓗ ᑖᓐᓇ ᐱᓕᕆᔾᔪᑎᐅᔪᖅ 

ᓯᕗᒧᐊᑦᑎᐊᖁᓪᓗᒍ ᐊᑭᑭᓐᓂᖅᓴᐅᖁᓪᓗᒋᓪᓗ 

ᑕᒪᒃᑯᓄᖓ ᐃᓚᒋᔭᐅᔪᓄᑦ ᑯᐊᐸᒃᑯᓐᓄᑦ.  

 

ᐊᑲᐅᓐᖏᓕᐅᕈᑎᑕᖃᖅᐸᑦ ᑕᒪᑐᒧᖓ ᐱᓕᕆᐊᒥᒃ 

ᓂᐅᕕᕐᕕᐅᒐᑦᑕ ᓂᐅᕕᐊᔅᓴᖃᖃᑦᑕᕋᑦᑕ ᓄᓇᓕᓐᓂ. 

ᓂᐅᕐᕈᑎᖃᖃᑦᑕᓐᖏᑦᑐᒍᑦ ᑭᒃᑯᑐᐃᓐᓇᕐᓄᑦ 

ᖃᓪᓗᓈᑦ ᓄᓇᖓᓐᓃᑦᑐᓄᑦ ᐃᓄᐃᑦ ᓄᓇᖓᓐᓂᑦ. 

ᑕᒪᓐᓇ ᐃᓱᒫᓘᑎᒋᓗᐊᕌᓗᓐᖏᓇᑦᑎᒍ 

ᐊᔾᔨᒋᔪᓐᓃᕋᓗᐊᕐᒪᒍ ᑭᓯᐊᓂ 

ᐊᖏᖅᓯᒪᓂᖅᓴᐅᓚᐅᕋᑦᑕ ᐱᓕᕆᐊᖅ ᑕᒪᓐᓇ 

ᐊᑑᑎᖃᑦᑎᐊᕈᓐᓇᖁᓪᓗᒍ ᑮᓇᐅᔭᓂᑦ 

ᐊᑭᑐᓗᐊᓐᖏᓂᖅᓴᐅᓗᑎᑦ ᓂᐅᕈᑕᐅᖁᓪᓗᒋᑦ 

ᓄᓇᓕᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᒥᔅᑕ ᒪᒃᒪᓚᒨᓐᖓᐅᔪᖅ. 

ᓂᐅᕕᖅᑎᒃᑯᑦ ᑐᓴᖅᑎᑦᑎᓚᐅᖅᓯᒪᒻᒪᑕ 

ᐅᓪᓗᖃᖅᑐᒥ ᒪᑦᓯ 31, 2011-ᒥ 

ᐅᖃᓚᐅᖅᓯᒪᔪᒐᕕᑦ ᐃᓚᖏᑦ ᓄᓇᓕᐅᔪᑦ 

ᐱᔨᑦᑎᖅᑕᕗᑦ ᐊᓯᔾᔨᖅᑐᒥᒃ ᑕᑯᔾᔮᑯᖏᑦᑐᑦ 

ᐱᔾᔪᑎᒋᓪᓗᒍ ᒐᕙᒪᑐᖃᒃᑯᓐᓂ ᐊᑭᑭᓪᓕᒋᐊᕈᑏᑦ 

ᐅᓯᑲᖅᑕᐅᑏᓪᓗ ᐊᑭᖏᑦ ᐊᓯᔾᔨᕐᒪᑕ 

ᐊᔾᔨᒋᓕᕐᓗᓂᒋᑦ ᓲᕐᓗ ᓂᐅᕐᕈᑕᐅᔪᑦ ᐊᑭᖏᑎᒍᑦ 

ᑕᒪᒃᑯᓂᖓ ᐃᖅᑲᓇᐃᔭᖃᒻᒫᖅᑐᒍᑦ ᒐᕙᒪᒃᑯᓐᓂᑦ 

ᓂᐅᕕᖅᐸᒃᑐᓂᓪᓗ ᓯᕗᖅᑎᐅᔪᓂᒡᓗ ᐅᑭᐅᖅᑕᖅᑐᒥ 

ᓄᓇᓕᖕᓂ ᐋᖅᑭᒃᑕᐅᖁᓪᓗᒋᑦ. ᑕᒪᓐᓇ 

ᐊᓇᓗᓇᐃᖅᑕᐅᔪᓐᓇᖅᐹ ᐊᒻᒪ 

ᐋᖅᑭᒋᐊᕈᑕᐅᓂᐊᖅᑐᖅ ᑭᓲᒐᔭᖅᐸ ᐊᒻᒪᓗ 

ᐃᑲᔪᕋᔭᖅᑕᓯ ᑭᓲᒐᔭᖅᐸ ᐊᒻᒪᓗ ᐃᑲᔪᕋᔭᖅᑕᓯ 

ᑭᓲᒐᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᓄᓇᓖᑦ ᑕᕝᕙᓂ ᓄᓇᓕᖕᓂ 

ᑕᐃᓯᓚᐅᓐᖏᑦᑐᒍᑦ ᓄᓇᕗᒻᒥ.  

ᐱᓗᐊᖅᑐᒥᒃ, ᑎᓴᒪᑦ ᑕᓪᓕᒪᐃᓪᓗᑭᐊᖅ ᓄᓇᓖᑦ 

ᒫᓂᑐᐸᒥ ᐸᓚᒃ ᐳᕉᓴᐃᑦ ᑕᐃᓐᓇ ᐃᓚᒋᔭᐅᖕᒪᑦ 

ᑖᔅᓱᒥᖓ ᐳᕉᓴᐃ ᓄᓇᖏᓪᓗ ᑕᐃᑯᐊ 

ᐃᓚᒋᔭᐅᔪᒪᒃᐸᑕ ᖃᐅᔨᒪᖏᑦᑐᖓ 

ᖃᓂᒌᒃᑐᑯᓘᓪᓗᑎᒃᓗ ᑖᒃᑯᐊ ᓄᓇᓖᑦ ᐅᕙᑦᑎᓐᓄᑦ 

ᐊᑑᑎᖃᓐᖏᒻᒪᑦ ᒪᓕᒐᐃᑦ ᑕᐃᒃᑯᐊ 

ᐊᑐᖅᑕᐅᓚᐅᖅᑐᑦ ᐃᓄᓕᕆᔨᑐᖃᒃᑯᓐᓄᑦ ᓄᓇᓖᑦ 

ᑖᒃᑯᐊ ᐃᓚᐅᓚᐅᖅᐸᑦ ᑎᑭᓴᐃᖃᑦᑕᖅᑎᓪᓗᒋᑦ 

ᑎᑎᖃᕐᓂᐊᕐᕕᒃᑎᒍᑦ. ᐋᒃᑳᖅᑕᐅᖕᒪᑕ ᓄᓇᓖᑦ 

ᑕᐃᒪᓐᓇ ᐱᑎᑕᐅᓚᐅᓐᖏᑦᑐᑦ ᑖᓐᓇ ᐱᔾᔪᑎᒋᓪᓗᒍ 

ᑕᐃᔅᓱᒪᓂ ᐱᔪᓐᓇᕋᓗᐊᖅᖢᑎᒍᑦ 

ᓂᕿᑦᑎᐊᕙᓕᕆᔾᔪᑎᑦ ᐊᑭᑭᓪᓕᒋᐊᕈᑎᐅᔪᑦ 

ᒐᕙᒪᒃᑯᑦ ᑕᐃᒃᑯᐊ ᐋᔩᖃᑎᖃᓚᐅᖅᓯᒪᖕᒪᑕ 

ᐅᓯᑲᖅᑕᖅᑎᓂᒃ ᓄᓇᓕᖕᓂ ᑕᐃᑲᓂ 

ᐊᑭᑐᓂᖅᓴᐅᓪᓗᑎᒃ. ᑭᓯᐊᓂ ᐅᕙᒍᑦ 

ᐊᑲᐅᓂᖅᓴᐅᖕᒪᑦ ᑕᒪᒃᑯᓄᖓ ᐃᓚᐅᔪᒪᓇᑕ 

ᓄᓇᓕᖕᓂᑦ ᐅᑭᐅᖅᑕᖅᑐᕐᒥ ᐅᐊᖕᓇᖓᓂ 

ᒫᓂᑐᐸᒥᐅᑦ.  

 

ᑕᐃᒪᓐᓇ ᐅᖃᖃᐅᒐᒪ ᐃᓕᔅᓯᓐᓄᑦ, 

ᐅᖃᓪᓚᒃᑎᓪᓗᖓ ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ 

ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗᑦᑕᐅᖅ ᓄᓇᕗᓕᒫᒥᑦ 

ᐱᓕᕆᓂᐊᖅᑐᒍᑦ ᑕᕝᕙ ᑕᐃᒃᑯᐊ ᓄᓇᓖᑦ 

ᐊᑭᑭᓪᓕᒋᐊᕈᑎᓂᒃ ᐱᓕᕆᐊᓄᑦ 

ᐃᑲᔪᖅᑐᖅᑕᐅᑦᑎᐊᖅᑐᑦ ᐃᓚᖏᓪᓗ ᑕᒪᒃᑯᐊ 

ᐊᑭᑭᓐᓂᖅᓴᐅᓕᖁᓪᓗᒋᑦ ᓂᕿᑦᑎᐊᕙᐃᑦ  

ᑕᐃᒃᑯᐊ ᐸᐃᑉᐹᑦ ᑎᑎᕋᖅᓯᒪᔪᑦ ᑐᓴᒐᒃᓴᐃᑦ 

ᑐᓂᔭᐅᓗᑎᒃ ᐃᓄᓕᕆᔨᑐᖃᒃᑯᓐᓄᑦ 

ᐃᓱᒪᓕᐅᕈᓐᓇᑦᑎᐊᕐᓂᐊᕐᒪᑕ ᓇᓛᒎᖅᑐᒥᒃ ᓇᓕᐊᒃ 

ᓄᓇᓕᐅᔪᖅ ᐱᖃᓯᐅᔾᔭᐅᔭᕆᐊᖃᕐᒪᖔᑕ 

ᐊᑭᑭᓪᓕᒋᐊᕈᑎᓄᑦ ᖃᓄᖅᑎᒋᓗ 

ᐃᑲᔫᓯᐊᖅᑖᕐᓂᐊᕐᒪᖔᑕ 

ᐊᑭᑭᓪᓕᒋᐊᕈᑎᓂᒃ.ᓄᓇᓖᑦ ᑕᒪᒃᑯᐊ 

ᓂᕿᑦᑎᐊᕙᐅᓂᖅᓴᓂᒃ ᓂᕆᖁᓪᓗᒋᑦ ᑕᒪᒃᑯᐊ 

ᑕᐃᒪᐃᑦᑐᓄᑦ ᑐᓴᒐᒃᓴᐅᔪᑦ ᑐᓂᔪᓐᓇᖅᑕᕗᑦ 

ᑕᐃᒪᓐᓇ ᐅᖃᓚᐅᕋᒪ ᓇᓗᓇᐃᖅᓯᓚᐅᕋᑦᑕ 

ᑕᐃᒃᑯᐊ ᓄᓇᓖᑦ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᕐᒧᑦ ᐃᑲᔫᓯᐊᕈᑎᖃᑦᑕᖅᑐᑦ 

ᓂᐅᕕᖃᑦᑕᖅᑐᑦ ᐅᓄᕐᓂᖅᓴᐅᓕᕐᒪᑕ 

ᓂᕿᑦᑎᐊᕙᖕᓂ. 

 

ᐱᔭᕇᕐᓂᐊᖅᐳᖓ ᒪᓂᑐᐸᒥ ᓄᓇᓕᖕᓂ 

ᐱᓕᕆᓚᐅᕐᓂᕆᔭᑦᑎᓐᓂ ᐃᖅᑲᓇᐃᔭᖃᑎᖃᖅᖢᑕ 

Grand Chief ᑕᐃᕕᑦ Hᐋᐳ 

ᐃᖅᑲᓇᐃᔭᖃᑎᒋᓪᓗᑎᒍ ᐅᖃᐅᔾᔨᒋᐊᓚᐅᖅᑕᕗᑦ 

ᐊᒻᒪ ᐅᖃᐅᑎᓪᓗᑎᒍᑦ ᖃᓄᖅ 

ᐱᓕᕆᐊᖃᕋᔭᕐᒪᖔᑕ ᐃᓄᓕᕆᔨᑐᖃᒃᑯᓐᓂ 

ᐃᑲᔫᓯᐊᒃᓴᓂᒃ ᐱᓇᓱᒃᑎᓪᓗᒋᑦ 

ᐊᑭᑭᓪᓕᒋᐊᕈᑎᒃᓴᐅᓂᐊᖅᑐᓂ ᐊᓪᓚᐃᑦ 

ᑲᑎᒪᔨᖏᓐᓂᑦ ᑖᓐᓇ ᑲᒪᒋᔭᐅᓚᐅᖅᑐᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕈᒪᓪᓗᖓ ᒥᔅᑕ ᒪᒃᒪᓚᓐᒧᑦ 

ᓂᐅᕕᖅᑎᒃᑯᑦ ᓴᖅᑭᑦᑎᓚᐅᕐᒪᑕ ᑐᓴᒐᒃᓴᓂᒃ ᒫᑦᓯ 

31, 2011-ᒥ ᐅᖃᖅᖢᑎᒃ “ᐃᓚᖏᑦ ᓄᓇᓖᑦ 

ᐱᔨᑦᑎᖃᑦᑕᖅᑕᕗᑦ ᑕᑯᓗᐊᔾᔮᓐᖏᑦᑐᑦ 

ᐊᓯᔾᔨᖅᑐᓂᑦ. ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ 

ᐃᑲᔫᑎᖏᑦ ᐊᒻᒪ ᖃᖓᑦᑕᐅᑏᑦ ᐅᓯᔭᐅᔾᔪᑏᑦ 

ᓂᐅᕕᓕᕋᐃᒍᑎ. ᐱᓕᕆᖃᑎᖃᐃᓐᓇᓂᐊᖅᑐᒍᑦ 

ᒐᕙᒪᒃᑯᓐᓂᑦ, ᐅᕙᑦᑎᓐᓂᑦ ᓂᐅᕕᖃᑦᑕᖅᑐᑦ ᐊᒻᒪ 

ᓯᕗᓕᖅᑏᑦ ᓄᓇᓕᓐᓂᑦ ᐋᖅᑭᒍᑎᒃᓴᓯᐊᕐᓗᑎᑦ 

ᑕᐃᒪᐃᑦᑐᓂᑦ ᐃᓱᒫᓘᑕᐅᔪᓂᑦ ᓴᖅᑭᕋᐃᒍᑎ.  

 

ᓇᓗᓇᐃᖅᓯᔪᓐᓇᖅᐲᑦ ᓇᓪᓕᐊᓐᓂᑦ ᓄᓇᓕᓐᓂᑦ 

ᐅᖃᐅᓯᖃᕐᒪᖔᖅᐱᑦ ᐊᒻᒪ ᐅᖃᐅᓯᖃᕈᓐᓇᖅᑮᑦ 

ᖃᓄᐃᑦᑐᓂ ᐋᖅᑭᒍᑎᓂᑦ ᐃᑲᔪᕋᔭᕐᒪᖔᖅᐱᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᓐᖏᑦᑐᑦ ᓄᓇᓖᑦ 

ᐅᖃᖅᑕᐅᔪᓃᓚᐅᖅᑐᑦ ᓄᓇᕗᒻᒥ. 

ᐊᖏᖃᑎᒌᒐᓱᐊᓚᐅᖅᑐᒍᑦ ᐱᐅᓂᖅᓴᓂᒃ 

ᐊᑭᑭᓐᓂᖅᓴᐅᓗᑎᒃ ᑕᐃᒃᑯᐊ 

ᐅᓯᑲᖅᑕᖃᑦᑕᕐᓂᐊᕐᒪᑕ ᖃᖓᑕᓲᓕᕆᔨᒃᑯᑦ 

ᐱᖃᓯᐅᔾᔭᐅᓚᐅᖅᓯᒪᖕᒥᔪᑦ ᑕᐃᒃᑯᐊ 

ᐅᓯᓕᖅᓱᐃᕝᕕᐅᖃᑦᑕᖅᑐᑦ ᓄᓇᓕᐅᔪᑦ. ᑕᐃᒃᑯᐊ 

ᓄᑖᑦ ᐱᓕᕆᔾᔪᑎᐅᔪᑦ ᓲᕐᓗ ᐅᓯᑲᖅᑕᖅᑎᓪᓗᒋᑦ 

ᓂᐅᕐᕈᑎᒃᓴᐅᔪᓂᒃ ᐊᕗᖓᐅᔨᓂᖅᓴᐅᓕᕈᓐᓇᕐᒪᑕ 

ᓄᓇᓯᐅᑎᒃᑯᑦ ᐊᒻᒪ ᓄᓇᓯᐅᑎᑯᑖᒃᑯᑦ 

ᐊᑭᑭᓐᓂᖅᓴᐅᖕᒪᑕ ᓇᑭᓐᖔᕐᒪᖔᑕ 

ᓇᑭᓐᖔᕆᐊᖃᕐᒪᖔᑕ ᓇᓗᓇᐃᖅᓯᒪᓐᖏᒻᒪᑕ  

 

ᖃᓄᑎᒋ ᐊᑭᑭᒡᓕᒋᐊᖅᓯᒪᓕᖅᐸᑦ 

ᐅᓯᑲᖅᑕᖅᑕᐅᔾᔪᑎᑦ ᐊᑭᑦᑐᕋᐅᑎᓪᓗᑎᖏᓛᒃ 

ᑮᓇᐅᔭᓕᐅᕋᓱᐊᕐᒪᑕ ᐱᐅᓯᒋᐊᖅᓯᒪᔫᒐᓗᐊᑦ $2 

ᒥᓕᐊᓐ ᑕᐃᒃᑯᐊ ᐊᑐᖅᑕᐅᖏᓐᓂᖅᓴᐅᔪᑦ ᑕᕝᕗᖓ 

ᓂᐅᕕᖃᑦᑕᖅᑐᑦ ᐊᑐᓐᖏᓂᖅᓴᕆᔭᖓ. ᑕᐃᒃᑯᐊ 

ᐅᓯᑲᑦᑕᖅᑕᐅᔾᔪᑎᖏᑦ ᐊᑭᑭᓪᓕᒋᐊᕐᓂᐊᕐᒪᑕ ᐊᒻᒪ 

ᓂᐅᕕᕐᕕᐅᖃᑦᑕᖅᑐᑦ ᑕᐃᒃᑯᐊ 

ᐊᖏᖃᑎᒌᒐᓱᐊᖃᑦᑕᕐᒪᑕ ᐊᑭᑭᓐᓂᖅᓴᒃᑯᑦ. 

ᑕᐃᒪᓐᓇ ᐱᐅᓂᖅᓴᐅᓕᖅᖢᑎᑦ ᑕᒪᒃᑯᐊ 

ᐊᑭᑭᓐᓂᖅᓴᐅᓚᐅᖅᖢᑎᑦ ᓄᓇᕗᒻᒥ ᓂᐅᕕᐊᔅᓴᐃᑦ 

6%-ᒥᑦ ᓂᐅᕕᕐᕕᓕᒫᒥ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᔭᕋ, ᐱᖃᓯᐅᑎᕙ ᑳᓐᑐᕌᑕᐅᓯᒪᕙᑦᑐᑦ 

ᓄᓇᓕᓐᓂ ᓂᐅᕕᖅᑎᑯᓐᓂ ᑕᒪᒃᑯᐊ ᓂᕿᐅᔪᑦ 

ᑕᕝᕙᓐᖓᑦ ᖃᖓᑕᓲᒃᑯᑦ ᑎᑭᒐᐃᒻᒪᑕ 

ᐅᓯᔭᐅᒋᐊᖃᖅᐸᒥᒻᒪᑕ ᓂᐅᕕᕐᕕᒻᒧᑦ. 

ᑕᐃᒪᓕᖓᑐᐃᓐᓇᓂᐊᖅᑲ ᐅᕝᕙᓘᓐᓃᑦ ᐊᑭᖏᑦ 

ᐊᓯᔾᔨᖅᑕᕆᕙᑦ ᓄᓇᓕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕᖓᔅᓴᐃᓇᓐᖏᑦᑐᖅ ᐊᔾᔨᒌᑉᐸᖏᒻᒥᔪᑦ 

ᑕᐅᕙᓐᖓᑦ ᓄᓇᓕᓐᓂᑦ. ᖃᑦᑎᑦ ᐅᖁᒪᐃᓐᓂᖏᑦ 

ᑕᕝᕗᖓ ᓄᓇᓕᓐᓅᓂᐊᕐᒪᖔᑕ ᐊᒻᒪᓗ 

ᐅᖓᓯᓐᓂᖓ ᖃᖓᑕᓲᒃᑯᕕᒻᒥᑦ ᑕᐃᑯᖓ  

ᓂᐅᕕᕐᕕᒻᒧᑦ. ᐱᖓᔪᖓᑦ, ᐃᓚᓕᐅᑎᓯᒪᓕᕋᑦᑎᒍ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ ᐋᔩᖃᑎᖃᓕᕐᒥᔪᒍᑦ 

ᐅᓪᓗ ᖃᖓᒃᑰᓂᖓᓂ. ᒥᔅᑕ ᒧᐊᕆᓴᓐ 

ᓈᒻᒪᖅᑯᑎᒐᓱᒋᐊᖃᕈᓐᓃᒐᑦᑕ ᐅᓐᓄᐊᒃᑰᒐᓗᐊᖅᑲᐃ 

ᐱᖃᑦᑕᑐᐃᓐᓇᕆᐊᖃᕐᓂᐊᓕᖅᑐᒍᑦ ᐃᒫᒃ 

ᐱᔨᑦᑎᑎᐊᕐᓂᖅᓴᐅᓕᕋᔭᖅᑐᒍᑦ. 

 

ᐃᓚᒃᑲᓂᑯᕐᓗᒍ ᐊᐱᖅᑯᑎᒋᖅᑯᑎᒋᖅᑲᐅᔪᖅ, 

ᑕᐃᒃᑯᐊ ᐅᓯᑲᑦᑕᖅᑎᐅᕙᑦᑐᑦ ᓄᓇᓕᓐᓂ 

ᑳᓐᑐᕌᑕᐅᓯᒪᔪᑦ ᐊᔾᔨᒌᓐᖏᑦᑑᑦ ᐃᒫᒃ 

ᑕᐃᒫᔅᓴᐃᓐᓇᑐᐃᓐᓇᖅ ᐊᑭᓖᕙᑦᑐᒍᑦ ᓂᕿᓄᓪᓗ 

ᐊᒻᒪᓗ ᐊᓯᖏᓐᓄᑦ ᑕᕝᕙᓐᖓᑦ ᒪᓕᑉᐸᑦᑐᖅ 

ᐅᖃᒪᐃᓐᓂᖏᑎᒍᑦ Pounds-ᑯᑦ  

Kilograms-ᑯᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᓗᐊᕌᓗᔾᔮᓐᖏᒃᑲᓗᐊᖅᑐᖓ, ᒥᔅᑕ ᒪᒃᒪᓚᓐ  

 

>>ᐃᓪᓚᖅᑐᑦ 

 

ᐃᒫᒃ ᐅᖃᖃᑎᒋᓗᐊᖅᑕᖅᐱᐊᕋᒃᑯ ᑕᕝᕗᖓᑦᑎᐊᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᒐ ᑕᒪᒃᑮᓐᓄᑦ.  



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓂᖅᓴᐅᔪᓂᑦ ᓄᓇᓕᓐᓂ ᑕᒪᒃᑯᐊ 

ᐱᕈᖅᑐᒥᓂᕐᓂᑦ ᐱᑕᖃᕐᒪᑦ, ᑭᓱᓕᒫᕋᓗᓐᓂᑦ 

ᓂᕆᐅᑉᐸᖏᑦᑐᒍᑦ ᑭᓐᖒᒪᔭᐅᔪᓕᒫᓂᑦ. ᑖᒃᑯᐊ 

ᑕᒪᒃᑯᐊ ᓂᐅᕕᖅᑕᐅᓗᐊᓐᖑᐊᐸᑦᑐᑦ ᑭᓯᐊᓂ 

ᓄᓇᓕᓐᓂ ᐃᒫᒃ ᐊᔾᔨᒌᓐᖏᑦᑐᓂᑦ ᓂᕆᖃᑦᑕᕋᑦᑕ 

ᐃᓚᖏᓐᓂ ᐱᔪᓐᓇᕐᓇᑎᑦ ᑕᐃᒃᑯᐊᓗ ᐱᑕᖃᕋᑎᑦ 

ᐱᑕᖃᕆᐊᖃᖅᑑᒐᓗᐊᑦ. ᑕᐃᒪᓕ 

ᖃᓄᐃᓕᐅᖅᐸᑉᐱᓯ ᑕᒪᒃᑯᐊ ᓂᐅᕕᕈᒪᕙᑦᑐᑦ 

ᐊᔾᔨᐅᖏᑦᑐᓂᑦ ᓂᕿᖃᕆᐊᖃᓲᖑᔪᑦ 

ᐱᖃᑦᑕᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐊᒃᓱᐋᓗᒃ ᐱᔭᕆᐊᑐᔪᖅ ᑖᓐᓇ. 

ᐊᖓᔪᖅᑳᖏᓐᓅᕆᐊᓖᑦ ᓂᐅᕕᖅᑎᑯᓐᓂ 

ᑐᔅᓯᕋᕐᓗᑎᑦ, ᐃᓛᓐᓂᒃᑯᑦ ᓂᐅᕕᖅᑎᒃᑯᑦ 

ᐊᖓᔪᖅᑳᖏᑦ ᓄᓇᓕᓐᓂ 

ᑭᐅᑦᑕᐅᑎᒋᓐᖏᓗᐊᖅᐸᒻᒪ ᑭᓯᐊᓂ 

ᓂᕿᖃᕆᐊᖃᖅᑎᓪᓗᒋᑦ ᐊᔾᔨᒋᓐᖏᑕᖏᓐᓂ. ᕗᐊᑦ 

ᓯᒥᔅᓴᓐ-ᒦᓚᐅᖅᓯᒪᔪᖓ ᓂᐅᕕᕐᕕᒻᒥ ᑕᐃᑲᓃᑦᑐᖅ. 

ᑕᒪᒃᑯᓄᖓ ᑎᑭᓴᐃᖃᑦᑕᖁᔨᓪᓗᑎᑦ ᐃᒫᒃ 

ᓱᑲᖃᓐᖏᑦᑐᓂᑦ ᐃᒥᒐᕐᓂᑦ. ᑖᓐᓇ 

ᑐᔅᓯᕋᐅᑎᓪᓚᕆᐅᖅᑐᖅ ᐊᔪᕐᓇᕈᔪᑦᑐᖅ ᑲᒪᓇᓱᓪᓗᓂ 

ᐃᓄᖏᑦ ᒪᓕᓪᓗᒋᑦ ᑐᔅᓯᕋᖅᑐᖃᓪᓚᕆᑉᐸᑦ 

ᐊᐱᕆᔪᖃᖅᑲᖏᓛᒃ ᐱᔪᓐᓇᕈᑦᑕ 

ᐱᓇᓱᑦᑎᐊᕋᔭᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑯᐊᐸᒃᑯᑦ 

ᐅᑭᐅᖅᑕᖅᑐᒥ, ᑕᐃᒫᔅᓴᐃᓐᓇᑐᐃᓐᓇᐅᒻᒥᔪᑦᑕᐅᖅ 

ᓂᐅᕕᖅᑎᒃᑯᑎᑐ ᑕᒪᒃᑯᓄᖓ ᑎᑭᓵᖑᕙᑦᑐᓄᑦ 

ᓄᓇᓕᓐᓃᓛᒃ.  

 

ᓂᐅᕕᐊᔅᓴᐅᕙᑦᑐᑦ ᐱᕕᑭᒧᓪᓘᓐᓃᑦ 

ᐊᑕᒌᔪᓐᓇᐸᓐᖏᓇᑦᑕ. ᑕᐃᒪᓕ ᓄᓇᓕᓐᓃᑦᑐᑕ 

ᑯᐊᐸᒃᑰᓪᓗᑕ ᐱᔪᒪᔭᐅᔪᓂᑦ 

ᐱᓇᓱᑦᑎᐊᐸᒃᑲᓗᐊᖅᑐᒍᑦ. ᑕᒪᒃᑯᐊ  

ᑭᓐᖒᒪᔭᖃᖅᑲᑕ ᐅᕝᕙᓘᓐᓃᑦ ᐃᒪᐃᑦᑐᒥᑦ 

ᓂᕆᔭᕆᐊᖃᖅᑲᑕ ᐱᑕᖃᕋᔪᓐᖏᑦᑐᒥᑦ. ᑕᐃᒃᑯᐊ 

ᑎᑭᓴᐃᔪᑦ ᓄᓇᓕᓐᓂᑦ ᑯᐊᐸᒃᑯᑦ ᐊᖓᔪᖅᑳᖏᑦ, 

ᐊᓪᓚᑦᑎᖏᓂᓛᒃ ᑎᑭᓴᐃᒍᓐᓇᖅᑐᑦ ᑕᖅᑲᒃᑯᐊ 

ᐃᒪᐃᑦᑐᒥᑦ ᐱᖃᕆᐊᖃᕆᐊᖃᕋᒥᒃ, 

ᓂᕿᖃᕆᐊᖃᕋᒥᒃ ᑎᑭᓵᕆᖃᑦᑕᕈᓐᓇᖅᑕᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑭᖑᓪᓕᕐᒥᑦ ᐊᐱᖅᑯᑎᒋᓂᐊᖅᑲᐅᔭᓐᓄᑦ.  

 

ᑖᒃᑯᐊ ᓂᐅᕕᕐᕕᖁᑎᒋᔭᓯ ᐃᒫᒃ 

ᑭᓐᖒᒪᔭᖃᖅᑐᖃᖅᑲᑦ ᐱᑕᖃᒐᔪᓐᖏᑦᑐᒥᑦ 

ᐱᕈᖅᑐᒥᓂᕐᓂᑦ ᐋᖅᑭᑦᑕᐅᔪᓐᓇᖅᑯᖃᐃ. ᐃᒫᒃ 

ᐱᓇᓱᐊᕈᓯᖅᑕᒫᓪᓘᓐᓃᑦ ᓂᐅᕕᕐᕕᔅᓯᓐᓅᕈᓐᓇᕐᓗᓯ 

ᐃᒪᐃᑦᑐᓂᒃ ᐱᔪᒪᔪᖓ ᐱᓇᓱᐊᕈᓯᐅᓛᖅᑐᒥᑦ,  

ᑎᑭᓵᕆᔪᓐᓇᖅᑭᐅᒃ? ᑎᑭᑉᐸᑕ ᐱᓛᖅᑲᒃᑯ. 

ᐱᔪᒪᔭᖏᓐᓂᑦ ᐱᔪᓐᓇᕋᔭᕐᖓᑕ ᐃᒻᒥᓃᓐᓇᖅ 

ᑎᑭᓴᐃᒍᓐᓇᓐᖏᑉᐸᑕ ᐊᐅᑦᑕᔫᓂᒃ 

ᐊᑭᓕᔅᓴᓂᐅᑎᔅᓴᖃᓐᖏᒻᒪᑕ ᑕᐃᒫᒃ 

ᐱᒍᓐᓇᕋᔭᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ 

ᖃᐃᔪᖃᖅᑲᑦ ᑎᑭᓴᐃᖁᔨᔪᖃᖅᐸᑦ 

ᐋᒡᒑᕋᔭᖅᑐᒍᖅᑲᐃ ᐱᓇᓱᐊᕈᓯᑕᒫᑦ ᐅᕙᒍᑦ ᑕᕝᕗᖓ  

ᐃᒫᒃ ᐊᑕᐅᓯᕐᒧᑦ ᐃᓄᒻᒧᑦ ᑎᑭᓴᐃᔾᔪᔾᔨᓗᑕ.  

ᑎᒥᖓᓄᑦ ᓈᒻᒪᓐᖏᑉᐸᑦ ᐊᓯᖏᓐᓂᑦ 

ᐱᔭᕆᐊᖃᓪᓚᕆᑉᐸᑕ ᑎᒥᖓ ᐱᔾᔪᑎᒋᓪᓗᒍ 

ᓂᕆᔪᓐᓇᕆᐊᖃᖅᑕᖏᓐᓄᑦ ᐱᑕᖃᓐᖏᑉᐸᑦ 

ᑕᕝᕙᓂ ᓂᐅᕕᕐᕕᒻᒥ. ᐄ, ᐃᑲᔪᕈᒪᑦᑎᐊᖅᑐᒍᑦ 

ᑕᐃᒪᐃᑦᑐᓄᑦ, ᑭᓯᐊᓂᓕ ᐅᑯᓂᖓ 

ᐱᔪᒪᑐᐃᓐᓇᖅᑕᒥᓂᒃ ᐱᓗᓂ ᐱᓂᐊᖅᑲᑦ 

ᐊᔪᕐᓇᕋᔭᖅᑐᖅ. ᐃᒫᒃ ᐊᑕᐅᓯᑲᓪᓛᓗᒻᒥᓪᓘᓐᓃᑦ 

ᓂᕿᒥᑦ ᑎᑭᓴᐃᓗᑕ ᐊᑲᐅᒐᔭᓐᖏᒻᒪᑦ. 

ᐊᑭᑦᑐᖅᑐᒻᒪᕆᐅᒐᔭᖅᐸᓪᓚᐃᔪᖅ ᑖᔅᓱᒧᖓ ᑭᓯᐊᓂ 

ᑕᒪᒃᑯᓄᖓ ᐱᔭᐅᒐᔪᓐᓂᖅᓴᐅᔪᓄᑦ 

ᑕᐃᒪᐃᑦᑐᓐᓇᑦᑎᐊᖅᑐᒍᑦ.  

 

ᑕᖅᑲᒃᑯᐊ ᓂᐅᕕᖃᑦᑕᖅᑐᑦ ᐃᒫᒃ 

ᓂᐅᕕᕆᐊᕈᔾᔨᖃᑦᑕᓐᖏᓐᓇᑦᑕ ᐃᓛᒃᑰᖅᑐᒋᑦ 

ᐊᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐄ, 

ᐊᐱᖅᑯᑎᐅᔪᖅ ᐃᓛᒃ ᐱᔭᕆᐊᑭᓐᖏᑦᑐᖅ  

ᑕᒪᒃᑯᐊ ᐃᓄᓐᓂᒃ, ᐃᒫᒃ ᐴᑲᓪᓚᐅᔪᓂᒃ 

ᑎᑭᓴᐃᔪᒪᑉᐸᑕ ᐊᔪᕐᓇᓐᖏᓐᓂᖅᓴᐅᒐᔭᖅᑐᖅ. 

ᐊᑕᐅᓯᑲᓪᓛᓘᑉᐸᑦ ᐃᒫᒃ ᐱᔪᒪᔭᐅᓐᖏᓪᓗᓂᓗ 

ᓄᓇᓕᒻᒥᑦ ᑕᕝᕙᓂ ᐊᔪᕐᓇᓂᖅᓴᐅᒐᔭᖅᑐᖅ. 

 

ᑯᐊᐸᒃᑯᑦ ᐃᒫᒃ ᖃᐅᔨᔪᒪᐃᓐᓇᖃᑦᑕᖅᑑᒐᓗᐊᑦ 

ᐱᔪᒪᔭᐅᓗᐊᓐᖑᐊᖅᑐᓂᒃ 

ᓂᐅᕕᐊᖑᖃᑦᑕᕋᔭᖅᑐᓂᒃ, 

ᐱᑕᖃᒐᔪᖃᑦᑕᖅᓯᒪᓐᖏᑦᑐᓂᒃ ᐱᕕᖃᕈᓐᓇᕈᑎᒃ 

ᐊᔾᔨᒌᓐᖏᑦᑐᓂᒃ ᑎᑭᑎᑦᑎᔪᒪᖃᑦᑕᕐᖓᑕ ᐃᒫᒃ 

ᐱᔭᐅᕙᓪᓕᐊᓕᖅᑎᓪᓗᒍ ᐊᒻᒪᓗ 

ᑕᐃᒪᐃᑦᑐᖃᖅᑲᓪᓕ ᐃᒫᒃ ᓂᕆᔭᕆᐊᖃᖅᑕᖏᑕ 

ᐱᔭᕆᐊᖃᓪᓚᕆᑉᐸᒍ ᓲᕐᓗ, ᑎᒥᖓᓄᑦ  

ᐊᑲᐅᓈᓐᖏᑦᑐᓂᒃ ᐱᖃᖅᑐᓄᓪᓘᓐᓃᑦ 

ᐃᑲᔪᖃᑦᑕᕈᓐᓇᖅᑐᒍᑦ.  

 

ᑭᓯᐊᓂ ᐱᓕᕆᖃᑎᒋᒍᓐᓇᖅᑕᕗᑦ ᑕᐃᒃᑯᐊ 

ᓂᐅᕕᖅᐸᑦᑐᑦ ᑭᓐᖒᒪᔭᖃᖅᑲᑕ ᐊᖏᓈᕆᐊᕐᓗᒋᑦ 

ᑎᑭᑎᑦᑎᓗᑕ ᐃᒫᒃ, ᕿᑲᑐᐃᓐᓇᓂᐊᓐᖏᒻᒪᑕ. 

ᓂᐅᕕᕈᒪᑉᐸᑕ ᐊᒻᒪᓗ ᑕᐃᒫᒃ 

ᐱᔪᒪᔭᐅᓕᖅᓯᑎᒃᑲᓐᓂᕋᓱᐊᕋᔭᖅᑕᕗᑦ ᑖᔅᓱᒧᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᒥᔅᑕ ᒪᑲᓚᓐᒧᑦ ᐊᐱᖅᑯᑎᒐ. 

ᓂᐅᕕᕐᕕᑯᓐᓂᑦ ᒥᔅᑕ ᓂᖏᐅᖓᓐ ᐊᐱᖅᓱᑎᓪᓗᒍ 

ᐅᖃᖅᑲᐅᒻᒪᑦ ᑕᒪᒃᑯᐊ ᐊᒥᓲᓂᖅᓴᓂᒃ 

ᐱᖃᑦᑕᕐᓂᐊᓕᕐᒪᖔᑕ ᓂᕿᑦᑎᐊᕙᐅᔪᓂᑦ. 

ᓇᓗᓇᐃᖅᓯᒋᐊᕈᓐᓇᖅᑲᖃᐃ ᑖᒃᑯᐊ ᓂᐅᕕᖅᑎᒃᑯᑦ 

ᓴᖅᑭᔮᖅᑎᑦᑎᒃᑲᓐᓂᕋᓱᑉᐹᑦ ᓂᕿᑦᑎᐊᕙᐅᔪᓂᑦ 

ᓄᓇᓕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᖅᑲᓇᐃᔭᖅᑎᖃᕐᒥᔪᒍᑦ ᓂᕿᓕᕆᔨᐅᔪᒥᒃ 

ᓂᕆᔭᐅᒐᔭᖅᑐᓂᑦ ᑖᓐᓇ ᐱᖃᑕᐅᓯᒪᓕᖅᑐᖅ 

ᐋᓐᓂᐊᕕᓐᓃᖃᑦᑕᖅᓯᒪᓪᓗᓂᓗ 

ᐃᓚᐅᖃᑕᐅᑦᑎᐊᖅᑐᖅ ᖃᐅᔨᕚᓪᓕᑎᑦᑎᒐᓱᑦᑐᓂ 

ᑕᒪᒃᑯᓂᖓ ᓂᕿᑎᐊᕙᐅᔪᓂᑦ.  

 

ᐅᑐᐱᕆᐅᓚᐅᖅᑐᒥᑦ, ᑕᐃᒪ ᓂᕆᑦᑎᐊᕐᓂᖅ 

ᐊᑐᖃᑦᑕᓚᐅᖅᓯᒪᔪᒍᑦ ᒪᓕᑦᑕᐅᒋᐊᓕᓐᓂ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᓂᑦ ᓂᕆᔭᐅᕙᑦᑐᓂᑦ 

ᖃᓄᐃᑦᑑᓂᖏᓐᓂ. ᐃᒫᒃ ᑕᐃᒃᑯᐊ 

ᓇᓗᓇᐃᖅᓯᒪᕙᑦᑐᑦ ᓂᐊᖂᔭᒥᒃ ᓂᐅᕕᕈᕕᑦ ᐅᑯᐊ 

ᐊᑲᐅᓂᖅᓴᐅᒐᔭᖅᑐᑦ ᐃᓕᓐᓄᑦ ᐊᒻᒪᓗ ᑕᒪᒃᑯᐊ 

ᐅᕙᓂ ᐃᖃᓗᓐᓂ ᓂᐅᕕᕐᕕᐅᔪᒥ ᑕᒪᒃᑯᐊ  

ᐅᕝᕙᐅᑯᐊ ᓂᕿᑦᑎᐊᕙᐅᓂᖅᓴᓄᑦ ᐃᒪᐃᑦᑐᓂᑦ 

ᓂᕿᓕᐅᕐᓂᒧᓪᓗ ᓴᖅᑭᔮᖅᑎᑦᑎᕙᑦᑐᑕ.  

 

ᓂᕿᑦᑎᐊᕙᐅᔪᓂᓪᓕ ᓄᓇᓕᓐᓂ 

ᖃᐅᔨᕚᓪᓕᑎᑦᑎᒐᓱᑦᑐᒍᑦ. ᐊᕐᕌᒍᖅᑲᐃ ᖁᓕᐅᔪᓂᑦ 

ᑲᓇᑕᒥ ᐊᐅᖓᒍᑦ ᓱᑲᖃᓗᐊᖅᑐᒃᑯᑦ ᑕᒪᒃᑯᓂᖓ 

ᑲᒪᕙᒻᒥᔪᒍᑦ ᑮᓇᐅᔭᓕᐅᖅᑎᑦᑎᒐᓱᑦᑐᑕ ᑕᐃᒃᑯᓄᖓ 

ᖃᐅᔨᕚᓪᓕᑎᑦᑎᒐᓱᑦᑐᑕᓗ ᖃᓄᐃᑦᑐᓂᑦ 

ᓂᕆᖃᑦᑕᖅᑲᑕ ᐊᑲᐅᓂᖅᓴᐅᒐᔭᕐᒪᖔᑕ ᑕᒪᓐᓇ 

ᑎᒥᖓ ᓱᑲᖃᓗᐊᖅᑎᓪᓗᒍ. ᐱᔪᒪᓂᖃᑦᑎᐊᖅᑐᒍᑦ 

ᖃᓄᐃᓐᖏᑎᐊᖅᑐᓂ ᓄᓇᖁᑎᖃᕐᓗᑕ 

ᐊᑲᐅᓂᖅᓴᐅᔪᒥᒃ ᐱᐅᓂᖅᓴᐅᔪᒥ ᑎᒥᖏᓐᓄᑦ 

ᐊᒻᒪᓗ ᐱᓕᕆᑦᑎᐊᓂᖅᓴᐅᒐᔭᕐᒪᑕ.  

 

ᑕᐃᒫᒃ ᐱᓕᕆᑦᑎᐊᕋᓱᑉᐸᑦᑐᒍᑦ ᑕᒪᒃᑯᓂᖓ 

ᓇᓗᓇᐃᖅᑐᐃᓯᒪᓪᓗᑕ ᓇᓕᐊᑦ ᓂᖀᑦ 

ᐱᐅᔫᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᖅᑕᐅᓯᒪᓚᐅᖅᓯᒪᔪᓂᑦ ᓄᓇᕗᒻᒥ 

ᑐᓴᒐᔅᓴᐅᔪᓂᑦ ᑖᔅᓱᒧᖓ ᓂᕿᑦᑎᐊᕙᓕᕆᓂᕐᒧᑦ 

ᐅᖃᓚᐅᖅᓯᒪᒻᒪᑕ ᑕᒪᓐᓇ ᐱᔭᐅᕙᓪᓕᐊᔪᖅ 

ᓵᑕᔅᓴᐅᓂᖅᓴᐅᓂᐊᕐᖓᑕ ᑕᒪᒃᑯᐊ 

ᓂᐅᕕᕐᕕᖁᑎᖃᖅᑐᑦ ᑕᐃᒪᐃᓐᓂᐊᑐᔅᓴᐅᕗᒍᑦ 

ᑭᓯᐊᓂ ᑕᑯᓯᒪᓐᖏᑕᕗᑦ ᓂᐅᕕᕐᕕᐅᔪᑦ 

ᓇᓗᓇᐃᖅᓯᓯᒪᒋᐊᖃᕐᖓᑕ ᓂᖀᑦ ᖃᓄᖅ  

ᐊᑭᖃᕐᓂᖓᓂ ᖃᖓᑦᑕᐅᑎᖏᓐᓄᑦ ᐊᒻᒪᓗ 

ᐊᑭᑦᑐᕆᐊᕈᑎᖏᑦ ᑮᓇᐅᔭᓕᐅᕈᑕᐅᔪᓪᓗ 

ᑕᐃᒃᑯᓄᖓ ᐃᑲᔪᖅᑕᐅᔪᓂᑦ. ᑖᓐᓇ 

ᐱᑕᖃᕆᐊᖃᓪᓚᕆᒻᒪᑦ  

ᓂᖀᑦ ᐊᑭᖏᓐᓄᑦ ᑕᒪᒃᑯᐊ ᐊᑭᑐᓗᐊᕐᓂᐊᖏᒻᒪᑕ.  

 

ᑖᒃᑯᐊᓕ ᓂᐅᕕᖅᑎᒃᑯᑦ ᐊᐱᕆᓚᐅᖅᓯᒪᒐᑦᑎᒍ 

ᐊᒡᒍᖅᓯᓯᒪᓗᑎᑦ ᐅᖃᓚᐅᖅᓯᒪᒻᒪᑕ ᑕᒪᒃᑯᐊᒎᖅ 

ᐊᑭᑦᑐᕋᐅᑎᔾᔪᑕᐅᒻᒪᑕ.  

 

ᐊᐱᖅᑯᑎᒋᔪᒪᔭᕋᓕ ᑕᒪᒃᑮᓐᓄᒃ, ᒥᔅᑕ ᒪᒃᒪᓚᓐ-ᒧᑦ 

ᒥᔅᑕ ᒧᐊᕆᓴᓐ-ᒧᓪᓗ. ᑖᓐᓇ ᐊᖏᖃᑎᒋᕕᓯᐅᒃ 

ᑎᑎᕋᖅᑕᐅᓚᐅᖅᓯᒪᔪᖅ ᓴᖅᑮᔪᒪᒐᔭᖅᑭᓯ ᖃᓄᑎᒋ 

ᑮᓇᐅᔭᓕᐅᖅᐸᒻᒪᖔᖅᐱᑦ ᑖᓐᓇ ᒪᓕᓪᓗᒍ ᑲᓇᑕᒥ 

ᓂᕿᑦᑎᐊᕙᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

4,000 ᐅᖓᑖᓃᑦᑐᓂᑦ ᐅᖃᐅᓯᖃᖅᑐᒍᑦ. ᑖᒃᑯᐊ 

ᓴᖅᑭᑕᐃᓐᓈᓗᒋᔪᒪᕕᑎᒍᑦ ᐊᑭᖏᑦ 

ᑮᓇᐅᔭᓕᐅᕈᑕᐅᔪᓪᓗ. ᐱᔪᓐᓇᕋᔭᖅᐸᓚᐃᓐᖏᑦᑐᒍᑦ.  

 

ᑭᓯᐊᓂ ᐅᕙᒍᑦ ᓇᒻᒥᓂᖅ ᐱᓕᕆᕕᖅᑲᕋᑦᑕ ᑕᒪᒃᑯᐊ 

ᖃᐅᔨᒪᔪᑦ 5.6 ᐳᓴᓐᑎᖑᕙᒻᒪᑕ 

ᖃᖓᑦᑕᐅᑎᖏᓐᓄᑦ, 13.5 ᐳᓴᓐᑎ ᐊᒻᒪᓗ 

ᓂᐅᕕᖅᑕᐅᔪᓄᑦ, 51.5 ᐳᓴᓐᑎ ᑕᒪᒃᑯᓂᖓ 

ᓴᖅᑭᔮᖅᑎᑦᑎᒍᑦᑕ ᖃᓄᐃᓐᖏᑦᑐᖅ.  

 

ᑭᓯᐊᓂ ᐃᓛᒃᑰᑎᐊᕐᔪᑦᑖᓗᒋᓗᒋᑦ 

ᓴᖅᑭᔮᖅᑎᒐᓱᓪᓗᒋᑦ ᐊᑭᑦᑐᕋᐅᑎᓪᓗᑕᓗ 4,000-

ᖑᓗᐊᖅᑐᓂ ᓂᐅᕕᕐᕕᒻᒥ ᐊᑕᐅᓯᕐᒥᒃ 65-ᓂᑦ 

ᓂᐅᕕᕐᕕᒻᒥ ᑕᒪᒃᑯᓄᖓ ᐃᑲᔪᖅᑕᐅᔪᓐᓇᖅᑐᑦ  

ᓂᕿᑦᑎᐊᕙᓕᕆᓂᕐᒧᑦ ᑕᐃᒃᑯᐊ ᐃᑲᔪᖅᑕᐅᔾᔪᑎᖏᑦ 

ᖁᑦᑎᓂᖅᓴᑦ ᐊᑉᐸᓯᓐᓂᓴᕐᓗ. ᑖᒃᑯᐊ ᒪᕐᕉᓪᓗᑎᒃ  

ᑕᒪᒃᑯᐊ ᑲᒪᒋᔭᐅᓇᓱᑉᐸᑕ 65, 4,000 

ᑎᓴᒪᐅᓕᖅᑲᖓᓗᑎᑦ ᐊᑭᖏᓪᓗ ᐊᔾᔨᒌᒐᑎᑦ, 

ᐊᔪᕐᓇᕋᔭᖅᑐᖅ. ᐋᒡᒐᐃ, ᐊᔪᕐᓇᕋᔭᖅᐸᓪᓚᐃᔪᖅ. 

ᑕᒻᒪᑐᐃᓐᓇᕆᐊᖃᖅᑐᖓ ᑲᓇᑕᒥᓕᒫᒥ 

ᓂᐅᕕᕐᕕᐅᔪᒥ ᑕᐃᒪᐃᑦᑐᖃᕈᓐᓇᕐᒪᖔᖅ ᓇᓗᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ 

ᖃᐃᑕᐅᓯᒪᒻᒥᔪᖅ ᐃᓄᓕᕆᔨᑐᖃᒃᑯᓐᓂ ᑖᒃᑯᓄᖓ 

ᐅᖃᖃᑎᖃᖅᑎᓪᓗᒋᑦ ᓂᕿᑦᑎᐊᕙᓕᕆᓂᕐᒧᑦ 

ᐊᑕᖐᓂᖅᓴᐅᔪᒥᒃ ᐅᓂᒃᑳᖃᑦᑕᕈᓐᓇᕐᓗᑕ 

ᓂᐅᕕᖅᑕᐅᔪᓂᑦ. ᑕᒪᒃᑯᐊ ᑲᓇᑕᒥ ᐅᑭᐅᖅᑕᖅᒦᓛᒃ 

ᓂᐅᕕᕐᕕᐅᔪᓂ ᓄᓇᕗᑦ, ᓄᓇᑦᑎᐊᖅ, ᑯᐸᐃᒃ 

ᑕᕐᕋᖓᓂ ᐊᔪᕐᓇᕋᔭᖅᑐᖅ ᐊᓪᓛ ᖃᕋᓴᐅᔭᒃᑯᑦ 

ᐃᓛᒃ ᓂᐅᕕᕐᕕᐅᔪᓂ ᖃᕋᓴᐅᔭᖏᓐᓂ 

ᐱᔪᓐᓇᕋᔭᓐᖏᒻᒥᔪᒍᑦ ᑯᐊᐸᒃᑰᓗᑕ. 

 

ᑕᒪᒃᑯᐊ ᓄᓇᓕᓐᓂ ᑯᐊᐸᒃᑰᔪᑦ ᖃᐅᔨᒪᕙᓐᖏᒻᒪᑕ 

ᐃᓛᒃᑰᖓᔪᓂ ᖃᐅᔨᒪᒍᓐᓇᐸᑦᑑᒐᓗᐊᑦ  

ᑭᓲᓂᖏᓐᓂ ᑭᓯᐊᓂ ᓇᐅᒃᑯ ᑮᓇᐅᔭᓕᐅᕈᑕᐅᔪᓐᓂ 

ᐃᓛᒃᑰᑎᐊᖅᑐᖅᑐᐊᓗᓐᓂ ᐊᔪᕐᓇᖅᑐᖅ ᑕᒃᒪᑯᐊᓕ 

ᑮᓇᐅᔭᓕᕆᔾᔪᑎᐅᔪᑦ ᑕᐃᒪᐃᑦᑐᖃᕐᓂᖃᖅ 

ᐱᔭᕆᐊᑐᔪᒻᒪᕆᐊᓘᒐᔭᖅᑐᖅ. 

 

ᐅᖃᕈᓐᓇᕋᓗᐊᖅᑐᖓ ᑯᐊᐸᒃᑯᑦ ᓄᓇᓕᓐᓂ 

ᐱᓕᕆᕕᐅᓪᓗᑎᒃ ᐊᕐᕌᒍᑕᒫᑦ 

ᑲᑎᒪᕕᔾᔪᐊᑎᑦᑎᕙᒻᒪᑕ ᐊᒻᒪᑦᑕᐅᖅ ᑯᐊᐸᒃᑰᔪᑦ 

ᐊᕙᒃᑯᑎᖃᖅᐸᒻᒥᔪᑦ ᕿᒥᕐᕈᓪᓗᑎᒃ ᑮᓇᐅᔭᐃᑦ 

ᐊᑐᖅᑐᒥᓂᐅᔪᑦ ᑖᓱᒧᖓ ᑯᐊᐸᒧᑦ. ᑖᓐᓇ 

ᐊᑐᖅᑕᐅᖃᑦᑕᖅᑐᖅ ᑕᖅᑲᒃᑯᐊ ᐃᓚᒋᔭᐅᔪᑦ 

ᑐᑭᓯᑎᑕᐅᒋᐊᖅᑐᑎᒃ ᑮᓇᐅᔭᓕᐅᕐᓂᕐᒪᖔᑕ ᖃᓄᖅ 

ᑮᓇᐅᔭᓂ ᐊᑐᓚᐅᕐᒪᖔᑕ ᖃᓄᕐᓗ 

ᑮᓇᐅᔭᓕᐅᓚᕐᒪᖔᑕ ᐊᑭᓕᕆᐊᓖᑦ  

ᐊᑭᓕᖅᓯᒪᓕᖅᑎᓪᓗᒋᑦ ᑯᐊᐸᐅᔪᒧᑦ. 

 

ᑕᐃᒪᓕ ᑐᑭᓯᑦᑎᐊᕋᓗᐊᖅᑐᒍᑦ 

ᒪᑐᐃᖓᑦᑎᐊᒃᑲᓐᓂᕆᐊᖃᕐᓂᕐᒥ ᑖᔅᓱᒧᖓ 

ᓂᕿᑦᑎᐊᕙᓕᕆᓂᕐᒧᑦ ᐊᒻᒪᓗ 

ᐊᖏᖅᓯᒪᑦᑎᐊᕋᓗᐊᖅᑐᑕ ᑐᓂᓯᓇᓱᓪᓗᑕ ᑭᓯᐊᓂ 

ᐃᒫᒃ ᑕᐃᒃᑯᐊ ᐱᔭᐅᔪᑦ ᐊᒻᒪᓗ ᓴᖅᑭᕐᓂᐊᕈᑦᑎᒍᑦ 

ᐊᑭᑦᑐᓗᐊᔭᐃᖅᓯᒪᓗᒍ ᖃᓄᖅ ᐊᑭᒋᒐᔭᖅᑕᖓ 

ᐃᓱᒪᒋᒋᐊᖃᕐᒥᒐᑦᑎᒍᑦ ᑖᒃᑯᐊ ᐱᓕᕆᖃᑎᒋᔪᒪᔭᕗᑦ 

ᐃᓄᓕᕆᔨᑐᖃᒃᑯᑦ ᑐᓴᖅᑎᑦᑎᖃᑦᑕᕐᓗᑕ 

ᑐᓴᖅᑕᐅᔭᕆᐊᓕᓐᓂᑦ ᑭᓯᐊᓂ 

ᐱᓕᕆᕕᐅᒋᓪᓗᑕᑦᑕᐅᖅ ᑕᒪᒃᑯᓄᖓ 

ᐊᑲᐅᓂᖅᐹᖑᔪᓂ ᐱᔨᑦᑎᕋᓱᒃᑲᑦᑕ ᐃᓚᒋᔭᐅᔪᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᓕᕐᒥᔭᕋ ᖃᖓᑦᑕᐅᑎᐅᕙᑦᑐᑦ 

ᐊᑭᖏᑦ ᐅᓯᔭᐅᔾᔪᑎᑦ.  

 

ᐊᐱᖅᓱᐸᓪᓕᐊᒐᒃᑭᑦ ᒥᔅᑕ ᒪᒃᒪᓚᓐ 

ᐅᔾᔨᕈᓱᑉᐸᓪᓕᐊᒐᒪ ᓲᕐᓗ ᐅᒥᐊᖅᑖᕈᒪ 

ᐅᒥᐊᑲᓪᓚᑯᓗᒻᒥᑦ ᐊᑭᖃᕐᓗᓂ ᐅᓇᑎᒋ ᐃᒪᓐᓇᑎᒋ 

ᐊᑭᓖᒋᐊᖃᕐᓂᐊᖅᑐᑎᒃ ᖃᖓᑦᑕᐅᑎᒥᓂᖓᓄᑦ 

ᐅᓯᔭᐅᔾᔪᖓᓄᑦ ᐃᒪᐃᓕᔭᐅᓪᓗᑕ ᐊᒻᒪᓗ ᔨᐃᐊᔅᑎ 

ᑖᒃᓯᒧᑦ ᑕᐃᒪᐃᓕᖓᓲᖑᖕᒪᑕ ᑕᐃᒫᑦᑕᐅᖅ 

ᐋᖅᑭᑦᓯᒪᕙᒃᑭᕕᓯ ᓂᕿᑖᕐᕕᒻᒥ ᐊᑭᖏᑦ 

ᓄᓈᖅᑕᐅᓂᖓᓄᑦ ᓄᓇᖓᓄᑦ ᐊᑭᖓ 

ᑲᑎᑕᐃᓐᓇᕆᓪᓗᒋᑦ ᐊᑭᒃᓱᐃᖃᑦᑕᕿᓯ ᐊᒻᒪ 

ᐅᕝᕙᓘᓐᓃᑦ ᖁᓛᒍᒃᑲᓐᓂᖅ ᖃᖓᑦᑕᐅᑎᒥᓂᖓ 

ᐱᖃᓯᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒃᑲ.  ᖃᖓᑦᑕᐅᑎᓄᑦ ᖁᓛᒍᒃᑲᓐᓂᖅ 

ᐊᑭᓖᑎᑦᑎᖃᑦᑕᓐᖏᑦᑐᒍᑦ ᓂᕿᓄᑦ  

ᐊᐱᖅᑯᑎᒋᕙᓪᓚᐃᕋᑖᕋᕕᐅᒃ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓂᑦᑕᐅᖅ 

ᐊᐱᖅᑯᑎᐅᖃᑦᑕᖃᐅᔪᖅ ᐊᐱᖅᑯᑎᑦᓯᐊᕚᓗᐃᑦ 

ᐃᓚᓗᒋᑦ ᑖᒃᑯᐊ ᐋᔩᕈᑎᒋᖃᑦᑕᕋᑦᓯᐅᒃ 

ᖃᖓᑦᑕᐅᑎᑦᓴᓄᑦ ᖃᖓᑕᓲᓕᕆᔨᓄᑦ ᐊᑭᒃᓴᖏᑦ 

ᑕᐃᒫᓪᓕ ᓄᓇᓕᓐᓂ ᐊᑭᑭᓐᓂᖅᓴᐅᖃᑦᑕᖃ 

ᐃᓚᖏᑦ ᓄᓇᓕᓐᓂ ᐊᑭᑐᓚᐅᓪᓚᕐᓂᖅᓴᐅᖃᑦᑕᖅᑲᑦ 

ᒐᕙᒪᒃᑯᓐᓂ ᐋᔩᕈᑎᒋᓚᐅᖅᑕᓯ ᐊᑭᖏᑕ ᐊᑭᖏᓐᓂ 

ᐊᑭᑭᓐᓂᖅᓴᐅᔪᖃᕐᓂᖃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑲᔫᑎᑦ ᐊᔾᔨᒋᖏᒻᒥᒻᒪᒋᑦ ᐃᓛᒃᑰᖓᒻᒥᒻᒪᑕ 

ᐋᔩᕈᑎᒋᕙᑦᑕᑦᑕ ᐊᑭᒃᓴᓄᑦ ᑖᓐᓇ 

ᐅᖃᖃᐅᒻᒥᒻᒪᓂᓛᒃ ᐊᑕᐅᑦᑎᒃᑯᑦ ᑕᒪᒃᑭᕐᓗᒋᑦ 

ᑎᑭᓵᒃᓴᐃᑦ ᑎᑭᓵᖑᖃᑦᑕᕈᓐᓇᖅᓯᒪᓐᖏᒻᒪᑕ 

ᑕᕝᕙᖓᑦᓴᐃᓐᓇᖅ ᑕᐃᑯᖓ ᐊᑭᖏᓐᓄᑦ ᑕᒪᐃᓐᓄᑦ 

ᐋᖅᑭᒃᓱᖃᑦᑕᖅᑕᕗᑦ.   

 

ᑭᐅᕙᓪᓚᐃᒐᓗᐊᖅᑐᑦᓴᐅᕙᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐅᖃᕈᓐᓇᕐᒥᔪᖓ ᓇᓗᓇᐃᕈᓐᓇᖅᑕᕋ ᑯᐊᐸᒃᑯᑎᒍᑦ 

ᖃᖓᑦᑕᐅᑎᓄᑦ ᐊᑭᑦᓴᐃᑦ ᐅᖃᖅᓯᒪᔪᖃᓐᖏᒻᒪᑦ 

ᐊᖏᕈᑎᖓᓐᓂᑦ. ᑖᓐᓇ ᖃᖓᑦᑕᐅᑎᖓ ᓄᓇᓕ 

ᓇᓪᓕᐊᑐᐃᓐᓇᖅ ᐊᑭᑐᓂᖅᓴᐅᒋᐊᖃᓐᖏᑦᑐᖅ 

ᖃᖓᑦᑕᐅᑎᖓᑕ ᐊᑭᖓᑕ ᒋᐊᖃᓐᖏᑦᑐᖅ.  

ᑎᓯᐱᕆ 2010-ᒥ ᑕᐃᒪᐃᑦᑐᖃᓚᐅᖅᓯᒪᔪᒻᒪᑦ 

ᐊᑕᐅᓯᕐᒥ ᓄᓇᓕᒻᒥᐅᒐᓗᖅ ᐃᓄᓕᕆᔨᑐᖃᒃᑯᓐᓄᑦ 

ᐅᖃᓚᐅᖅᓯᒪᔪᒍᑦ.  

ᐄ, ᑕᐃᒫᒃ ᓂᐅᕐᕈᑎᔅᓴᕗᑦ 

ᐊᑭᑦᑐᕆᐊᖅᑎᒍᒪᓐᖏᓇᑦᑎᒍ ᓄᓇᖓᓄᑦ. 

ᐊᒡᒑᓚᐅᖅᓯᒪᔪᒍᑦ ᑕᐃᔅᓱᒪᓂᑦ ᐊᖏᖃᑎᒌᑦᑐᑕ 

ᖃᖓᑦᑕᐅᑏᑦ ᐊᑭᖏᑦ ᖁᓛᒍᒃᑲᓐᓂᖅ 

ᐊᑭᓖᑎᑦᑎᒍᓐᓇᓐᖏᑦᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᒃᒪᓚᓐ 

ᐃᓚᓯᒋᐊᕈᒪᕙᓪᓚᐃᒻᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ 

ᒪᒃᒪᓚᓐ, ᐊᑏᒎᖅ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᓯᐅᑦᓴᒃ ᐊᐱᖅᑯᑎᔅᓯᐊᕙᐅᒻᒪᑦ ᐱᖓᓱᑦ 

ᑎᓴᒪᓪᓗᑭᐊᖅ ᓄᓇᓖᑦ ᑕᐃᒫᒃ 

ᑮᓇᐅᔭᓕᐅᕈᑎᒋᔪᓐᓇᓚᐅᖅᑕᕗᑦ ᒐᕙᒪᑐᖃᒃᑯᓐᓂᑦ 

ᐊᑭᑭᓐᓂᖅᓴᐅᓂᐅᓴᑎᓪᓗᒍ ᓄᓇᒧᑦ 

ᐊᑭᓕᐅᑎᒋᓂᐊᖅᑕᕗᑦ ᑮᓇᐅᔭᓕᐅᕐᓂᐊᕐᓗᑕ 

ᐅᖃᐅᑎᓚᐅᖅᓯᒪᔭᕗᑦ ᐃᓄᓕᕆᔨᑐᖃᒃᑯᑦ  

ᑖᒃᑯᐊ ᖃᐃᑕᐅᓐᖏᒃᑲᓗᐊᖅᑲᑕ ᖃᓄᐃᓐᖏᑦᑐᖅ 

ᐊᑭᑭᓐᓂᖅᓴᐅᓕᒑᒻᒪᑕ ᐃᒪᐃᓕᓗᑎᒍ.  

 

ᐊᑭᑐᓗᐊᕐᓂᐅᓴᐅᒻᒪᑦ ᐅᕝᕙᓗ 

ᐊᑭᑭᓗᐊᕐᓂᐅᓴᐅᒻᒪᑦ, ᑕᐃᒪ ᐃᑲᔫᓯᐊᕆᕙᑦᑕᕗᑦ 

ᐋᖅᑭᑦᑎᐊᑲᓐᓂᕆᐊᖃᓐᖑᓱᑦᑐᑦ. ᑖᒃᑯᐊ ᐃᓚᖏᑦ 

ᐊᑭᑭᓐᓂᖅᓴᐅᓪᓗᑎᑦ ᐊᑭᑐᓂᖅᓴᐅᖃᑦᑕᓚᐅᕐᒪᑕ 

ᓄᓇᓖᑦ ᓇᓕᒧᒌᓕᖅᑎᑕᐅᓇᓱᑐᐃᓐᓇᓚᐅᖅᑐᓂᒃᑯᐊ 

ᑕᕝᕘᓇ ᐃᑲᔫᑎᑎᒍᑦ ᐊᑭᓕᖅᓱᐸᑦᑕᖏᑦ ᐃᓄᐃᑦ  

ᓇᓕᒧᒌᔾᔫᒥᓂᐊᕐᖓᑕ.  

ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᕆᓪᓗᑎᒍ 

ᐆᒃᑑᑎᒋᓗᒍ ᐸᐅᓚᒃᑑᒻᒥ ᐃᒻᒧᒃ ᐊᑭᑭᓂᖅᓴᐅᒻᒪᑦ 

ᐃᓅᕕᒻᒥ. ᐸᐅᓚᒃᑑᕐᒥᐅᑦ ᐊᓕᐊᓇᐃᒍᓱᓪᓚᕆᑦᑐᑦ 

ᐊᑭᑭᓪᓕᕚᓪᓕᕐᖓᑕ ᐃᓅᕕᒻᒥᐅᑦ 

ᐊᓕᐊᓇᐃᒍᓱᓐᖏᓂᖅᓴᐅᓕᕆᓪᓗᑎᑦ ᓄᓇᓯᑎᒃᑯᓪᓕ 

ᐅᓯᑲᖅᑕᖅᑕᐅᕙᒃᑲᒥ ᐊᖅᑯᑎᑯᑖᖃᕐᒪᑦ. ᑕᐃᒫᒃ 

ᑕᕝᕙ ᐊᑭᑭᓪᓕᒋᐊᖅᑐᑦ ᐊᑭᑦᑐᕆᐊᖅᑎᐅᕙᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖ̈ᓐᓇ 

ᖃᐅᔨᒋᐊᕐᓂᐊᖅᑲᐅᒻᒥᔭᕋ ᐅᖃᕋᑖᖅᑕᐃᑦ ᒪᓕᓪᓗᒍ 

ᓇᓗᓇᐃᖅᓯᕗᑎᑦ ᑕᕝᕙ ᐃᓄᓕᕆᔨᑐᖃᒃᑯᑦ 

ᐊᔪᓗᐊᓕᕐᒪᑕᖃᐃ ᐅᕝᕙᓘᓐᓃᑦ ᓇᓗᒐᓚᑦᑐᑎᑦ 

ᐋᖅᑭᓱᐃᓯᒪᔪᖅᑰᔨᒻᒪᑕ ᐅᕙᖓ ᐃᓱᒪᖓᒍᑦ 

ᐃᓚᖓᒍᑦ ᑕᒻᒪᖅᓯᒪᒐᓚᑦᑑᔮᕐᖓᑦ. 

ᖃᐅᔨᓴᖅᑕᐅᑲᓐᓂᑦᑎᐊᕆᐊᓕᒃ ᑕᐃᒫᒃ ᐊᑭᖓ 

ᐊᔾᔨᒌᓐᖏᖃᑦᑕᑎᓪᓗᒋᑦ ᓄᓇᓕᓐᓂ. 

ᐋᖅᑭᒋᐊᕐᕕᓕᐋᓘᒻᒪᑦ ᐅᖃᖃᑎᖃᖃᑦᑕᑐᐊᕈᔅᓯ 

ᓄᓇᖅᑲᑎᒌᓂᒃ.  

 

ᐊᐱᖅᑯᑎᒐ ᐃᓕᔅᓯᓐᓄᑦ, ᖃᓄᖅ ᐊᑐᐊᒐᖃᖅᐱᓯ 

ᑕᒪᒃᑯᐊ ᐅᓪᓗᖅᓯᐅᑎᑎᒍᑦ ᓂᖀᑦ 

ᐊᑐᕋᔅᓴᐅᔪᓐᓃᖃᑦᑕᕐᓂᕆᔭᖏᑦ ᖃᓄᖅ 

ᐊᑐᐊᒐᖃᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕚᓗᒃ. ᑖᒃᑯᐊ 

ᐱᐅᒍᓐᓃᕐᓂᕋᖅᑕᐅᖃᑦᑕᖅᑐᑦ ᐅᓪᓗᖓᓂ 

ᓇᓗᓇᐃᒃᑯᑕᖃᑦᑕᕆᕗᖅ ᓲᕐᓗ ᓱᕈᓲᑦ ᐅᕝᕙᓘᓐᓃᑦ 

ᐃᒍᓇᓲᓪᓘᓐᓃᑦ ᐅᓪᓗᖏᓐᓂ  

ᑭᓪᓕᖃᖅᑎᑕᐅᖃᑦᑕᕐᒪᑕ. 100 ᐳᓴᓐᑎᒥ 

ᐊᑐᖃᑦᑕᖅᑕᕗᑦ. ᑕᐃᓐᓇᓗ ᖃᓄᑎᒋ 

ᐱᐅᑎᒋᓂᐊᖅᐸ?  

 

ᐃᒪᐃᓕᖓᔪᖃᖃᑦᑕᔪᒻᒥᒻᒪᑦ. . . . ᑕᐃᒪ 

ᐊᑐᐊᒐᕆᓯᒪᔭᕗᑦ ᓂᐅᕐᕈᑎᒋᔾᔮᓐᖏᑕᕗᑦ ᐅᓪᓗᖓᑕ 

ᐃᓱᓕᒍᓐᓇᖅᑕᖓᓄᑦ ᐅᓪᓗᖓᓄᑦ ᑎᑭᑉᐸᑦ 

ᓂᐅᕐᕈᑎᒋᔾᔮᓐᖏᑕᕗᑦ ᐲᔭᕐᓂᐊᖅᑕᕗᑦ 

ᓂᐅᕕᕐᕕᑎᓐᓂᑦ ᐊᒻᒪᑦᑕᐅᖅ 0.08 ᐳᓴᓐᑎ 

ᖃᐅᔨᓐᖏᑳᓪᓚᑦᑕᐅᓂᑯᕕᓃᑦ ᑭᓯᐊᓂ 

ᐅᖓᑕᐅᔾᔨᓯᒪᓚᐅᓪᓚᐸᑦᑐᑦ ᐅᓪᓗᖏᑦ 

ᐊᑐᖅᑕᐅᒋᐊᖃᕈᓐᓃᕐᓂᖏᓐᓂ.  

 

ᑕᒪᒃᑯᐊ ᖃᐅᔨᑐᐊᕋᑦᑎᒍ ᐅᓪᓗᖏᓐᓂ 

ᐅᖓᑕᐅᔾᔨᓯᒪᔪᑦ ᓂᐅᕕᕐᕕᒻᒦᑦᑕᕆᐊᓕᖏᓐᓂ 

ᐲᔭᖃᑦᑕᖅᑕᕗᑦ ᓂᐅᕕᐊᔅᓴᐅᑎᒋᒍᓐᓃᖅᑐᑎᒍ.  

ᑭᓯᐊᓂ ᓄᓇᓕᓐᓂ ᐊᑲᐃᓪᓕᐅᕈᑎᖃᕐᒥᒐᑦᑕ 

ᒥᑭᑦᑑᑕᐅᓂᖅᓴᓂᑦ ᑕᐃᔅᓱᒪᓂ. ᑕᐃᒃᑯᐊ 

ᓄᓇᓕᓐᓄᑦ ᑎᑭᑎᒋᐊᖃᖃᑦᑕᖅᑕᕗᑦ 

ᐊᑯᓂᐅᖃᑦᑕᖅᑎᓪᓗᒋᑦ ᑕᕝᕙᓂ 

ᐊᖅᑯᑎᒋᔅᓲᔭᕆᐊᖃᕐᒥᒻᒪᒍ ᐅᓪᓗᐃᑦ ᑕᐃᑯᖓ 

ᑎᑭᑕᐃᓐᓇᐸᑦᑐᑦ ᐅᓪᓗᖓᓂ ᐃᓱᓕᕝᕕᔅᓴᖓᓂ 

ᐃᓛᓐᓂᒃᑯᑦ ᐊᑐᕆᐊᖃᕈᓐᓃᑎᓪᓗᒍ. ᑕᒪᓐᓇ 

ᐋᖅᑭᒋᐊᕋᓱᐊᖏᓐᓇᖅᑕᕋᓗᐊᕗᑦ.  

 

ᑕᐃᒪᓐᖓᑦ ᑖᒃᑯᐊ ᐊᑐᕋᔅᓴᐅᔪᓐᓃᖅᑐᑦ ᐅᕝᕙᓘᓐᓃᑦ 

ᐱᐅᒍᓐᓃᖅᐸᑕ ᐲᖃᑦᑕᖅᑕᕗᑦ. ᐅᓗᕆᐊᓇᖅᐹᑦ, 

ᐋᓐᓂᐊᓕᕈᑕᐅᒍᓐᓇᖅᐹᑦ? ᒪᑯᐊ ᐊᒥᓱᑦ ᑳᐱᑦ, 

ᐸᓚᐅᒑᔅᓴᑦ ᐊᒻᒪᓗ ᓱᑲᐃᑦ ᓱᕋᔾᔮᓐᖏᒻᒪᑕᓕ 

ᒫᓐᓇᒃᑯᑦ ᐊᑯᓂᐅᒍᓐᓇᖅᑐᑦ.  

 

ᑭᓯᐊᓂ ᑖᒃᑯᐊ ᓱᕋᓲᑦ ᐅᓪᓗᖏᓐᓂᑦ  

ᐅᓪᓗᖃᖅᑎᑕᐅᔪᑦ ᐊᑐᕈᓐᓃᕈᑎᖏᓐᓂᑦ ᑕᐃᒃᑯᐊ 

ᖃᓪᓗᓈᓃᓐᓂᖅᓴᐃᑦ ᓂᐅᖅᑯᑎᖃᖅᐸᑦᑐᑦ 

ᑕᒪᒃᑯᓂᖓ ᓱᕋᔭᑦᑐᓂᒃ ᐋᔩᖃᑎᒋᖃᑦᑕᕋᑦᑎᒍ.  

ᑕᐃᒃᑯᐊ ᐱᓇᓱᐊᕈᓯᐅᓚᐅᖅᑐᒥᑦ ᑭᓯᐊᓂ 

ᑲᑎᖅᓱᖅᑕᐅᔪᕕᓂᕐᓂᑦ ᐱᕈᖅᓰᕕᒻᒥ ᐅᕝᕙᓘᓐᓃᑦ 

ᐃᒻᒧᔅᓯᐅᒐᖅᑕᕕᓂᕐᓂᑦ ᐱᓇᓱᐊᕈᓯᐅᓚᐅᖅᑐᒥᑦ 

ᐱᔪᒪᖃᑦᑕᕋᑦᑕ ᓄᓇᓕᓐᓅᕐᓂᐊᖅᑐᓂᒃ. 23-ᓂᒃ 

ᐱᓇᓱᐊᕈᓯᕐᓂᑦ ᐱᐅᖃᑦᑕᕐᒪᑕ.  

 

ᐊᑐᕈᓐᓃᔭᑦᑐᑦ ᐅᖓᑖᓅᖅᐸᑕ ᓱᕋᔭᑦᑐᑦ. . . . 

ᑭᓯᐊᓂ ᐅᓗᕆᐊᓇᕐᓂᐅᓴᓐᖏᑦᑎᐊᖅᑲᑦ 

ᓂᐅᕕᕐᓂᐊᖅᑐᒧᑦ, ᓂᕆᓂᐊᖅᑐᒧᑦ ᓂᐅᕕᐊᒥᒃ 

ᑕᐃᒫᒃ ᓂᐅᕕᐊᑦᓴᐅᒐᓗᐊᖅᑲᑦ 

ᖃᓄᐃᒋᖃᑦᑕᓐᖏᑕᕗᑦ. ᓲᕐᓗ ᒪᑯᐊ ᐃᒻᒧᐃᑦ 

(ᖃᑦᑖᕐᔪᓛᒦᑦᑐᑦ) ᐱᓇᓱᐊᕈᓯᕐᓂᑦ 70-ᓂᒃ ᑕᒫᓂ 

ᓂᐅᕕᐊᔅᓴᓐᖑᖅᑎᑕᐅᒍᓐᓇᖃᑦᑕᕐᒪᑕ, 

ᐃᓱᓕᕝᕕᖃᖅᑎᑕᐅᓪᓗᑎᒃ ᐅᓪᓗᓂᒃ 70-ᓂᒃ. 

ᐃᒻᒧᐃᓪᓗ ᖃᑦᑖᕐᔪᓛᒦᑦᑐᑦ ᒪᑯᐊ ᐱᐅᔫᒐᓗᐊᑦ ᓱᓕ 

ᒪᑯᐊ ᐅᓪᓗᖓ ᐃᓱᓕᓯᒪᓕᕋᓗᐊᖅᑎᓪᓗᒍ, 

ᐃᒪᐃᓕᔭᐅᒐᓗᐊᕋᑦᑕ ᐋᒡᒐ ᓂᐅᕐᕈᑎᒋᔾᔮᓐᖏᑕᕗᑦ 

ᐃᓱᓕᕝᕕᖓᓄᑦ ᑎᑭᓯᒪᒻᒪᑦ. ᐊᒻᒪᓗ ᒪᑯᓄᖓ 

ᓂᕿᖃᑦᑎᐊᓐᖏᑦᑐᓄᑦ ᐊᐃᑦᑑᑎᐅᕙᑦᑐᓄᑦ 

ᑐᓂᖁᔭᐅᖃᑦᑕᓚᐅᕐᒥᒻᒪᑕ ᐃᒋᑕᕗᑦ.  

 

ᑕᒪᓐᓇ ᐊᑲᐃᓪᓕᐅᕈᑎᖃᕐᒥᒐᑦᑕ ᒪᓕᒐᖃᕐᒪᑦ, 

ᖃᓄᖅᑑᖅᑕᕋᓗᐊᕗᑦ ᐊᒻᒪᓗ ᐃᒥᒐᐃᑦ, ᐃᒥᒐᓪᓗ 

ᐅᓪᓗᖓᓂ ᐊᑐᕋᔅᓴᐅᔪᓐᓃᕐᓂᕋᖅᑕᐅᓪᓗᑎᒃ 

ᐅᕝᕙᓘᓐᓃᑦ ᐃᒥᒐᕋᔅᓴᐅᔪᓐᓃᕐᓂᓕᕋᖅᑕᐅᖃᑦᑕᕐᒪᑕ 

ᐲᔭᕋᓱᑉᐸᑦᑕᕗᑦ ᐃᓱᓕᕝᕕᖓᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ 

ᐅᓪᓗᖓᓂ ᑭᓪᓕᖃᖅᑎᑕᐅᔪᑦ ᐅᓪᓗᖏᑎᒍᑦ 

ᐊᒃᓱᕈᕐᓇᑐᒻᒪᕆᐊᓘᒻᒪᑕ  

ᓂᐅᕕᖅᑎᐅᓪᓗᑕ. ᐱᓗᐊᖅᑐᒥᑦ ᓄᑖᓂᒃ 

ᑎᑭᑎᑦᑎᒋᐊᖃᓕᕋᐃᒐᑦᑕ ᑕᐃᒃᑯᐊ ᓴᓇᔭᐅᓯᒪᔪᑦ 

ᐅᕝᕙᓘᓐᓃᑦ ᓂᐅᕕᐊᔅᓴᐃᑦ ᐅᓯᑲᖅᑕᕐᕕᒻᒨᖅᑕᖅᑯᑦ 

ᐅᕝᕙᓘᓐᓃᑦ ᐅᓯᓕᖅᓱᐃᕕᒻᒧᑦ, ᓄᓇᓕᓐᓄᑦ  

ᑎᑭᑕᐃᓐᓇᖅᑕᕐᒪᑕ ᐊᑐᕈᓐᓃᕕᔅᓴᐅᑎᖓ 

ᐅᕝᕙᓘᓐᓃᑦ ᐅᓪᓗᖓ, ᑭᓪᓕᖓ ᑎᑭᓯᒪᓕᖃᑦᑕᕐᒪᑦ.  

 

ᖃᓄᓕᒫᑦᑎᐊᖅ ᓂᐅᕕᕐᕕᒋᕙᑦᑕᕗᑦ 

ᓄᑖᖑᓛᖑᓇᓱᐊᖅᑐᓂᒃ ᓱᕋᔅᓴᕋᐃᔾᔮᓐᖏᔾᔫᒥᔪᓂᑦ 

ᓂᐅᕕᕈᑎᒐᓱᐊᖃᑦᑕᕋᑦᑎᒍ. ᓲᕐᓗ ᒪᑯᐊ 

ᖃᑦᑖᕐᔪᓛᒦᑦᑐᑦ ᐃᒻᒧᐃᑦ ᐅᓪᓗᖏᑦᑕᐅᖅ 

ᑭᓪᓕᖃᕐᒥᒻᒪᑕ ᐊᑐᕈᓐᓇᕐᓂᖏᑦ, ᐃᒥᒐᔅᓴᐅᓂᖏᑦ. 

ᑕᐃᒫᑦᑕᐅᖅ ᐊᑐᖃᑦᑕᕐᒥᔭᕗᑦ ᐅᓪᓗᖅᓯᐅᑏᑦ 

ᓂᐅᕕᐊᖑᔭᕆᐊᖃᕈᓐᓃᖅᑐᑎᒃ ᐃᓱᓕᑉᐸᑦ.  

 

ᐊᒻᒪᓗ ᑕᐃᒫᒃ ᑭᓱᑐᐃᓐᓇᑦᑎᐊᑦ 

ᐃᓱᓕᕝᕕᔅᓴᐅᑎᖃᕐᒪᑕ ᓂᐅᕕᐊᔅᓴᐅᒍᓐᓇᕐᓂᖏᑦ. 

ᐅᓪᓗᖏᓐᓂᑦ ᑎᑭᐅᑎᓯᒪᒍᑦᑕ ᐲᔭᖃᑦᑕᖅᑕᕗᑦ 

ᐅᖓᑕᐅᔾᔨᒐᓱᐊᓐᖏᑦᑐᑕ. ᑕᐃᒪᓐᖓᓕᒫᑦᑎᐊᖅ 

ᓄᓇᓖᑦ ᑕᐃᒪᐃᖁᒐᓗᐊᕋᑦᑎᒍ ᖃᐅᔨᓴᐃᓐᓇᕐᓗᑎᒃ 

ᑭᓱᑦ ᐊᑐᕋᔅᓴᐅᔪᓐᓃᕐᒪᖔᑦ, ᓂᕆᔭᔅᓴᐅᔪᓐᓃᕐᒪᖔᑦ. 

ᑭᓯᐊᓂ ᒪᓐᓇ ᐲᖅᑕᐅᑦᑕᐅᑎᒋᖃᑦᑕᖅᑐᑦ ᑕᐃᒃᑯᐊ 

ᓂᐅᕕᕐᕕᒋᖃᑦᑕᖅᑕᕗᑦ ᓄᑖᖑᓛᓂᑦ 

ᐱᓇᓱᐊᕐᕕᒋᐊᑦᑕᖅᑕᕗᑦ ᓱᕋᔅᓯᒪᔪᓂᒃ  

ᓂᐅᖅᑯᑎᖃᕐᓂᐊᓐᖏᓐᓇᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᒃᑯᐊ ᑕᒪᕐᒥᒃ 

ᑲᒻᐸᓂᐅᔪᑦ ᑖᒃᑯᐊ ᐱᕚᓪᓕᕈᑎᖃᖅᓯᒪᔪᑦ. 

ᑕᐃᒃᑯᐊᓕ ᓱᓕᑦᑕᐅᖅ ᓄᓇᓕᓐᓂ ᑕᒪᒃᑯᐊ 

ᐱᔭᐅᒋᐊᖃᕈᓐᓃᖅᑐᑦ 

ᒪᓕᑦᑕᐅᓗᐊᕌᓗᖃᑦᑕᓐᖏᒻᒪᑕᓕ. 

 

ᑕᒪᔅᓯ ᐱᒻᒪᕆᐅᔪᒥ ᐅᖃᕋᑦᓯ ᓄᓇᑦᑎᓐᓂ ᐊᕐᕕᐊᓂ  

ᐱᓗᐊᖅᑐᒥᒃ ᑕᒪᒃᑯᐊ ᑕᑯᖃᑦᑕᕋᑦᑎᒍᑦ 

ᓂᐅᕕᐊᒃᓴᐃᑦ ᓲᕐᓗ ᖄᖏᐅᑎᓯᒪᔪᑦ ᐃᓚᖏᓪᓗ 

ᐊᒃᑕᖅᑕᐅᖃᑦᑕᖅᖢᑎᒃ ᑕᒪᒃᑯᐊ ᓲᕐᓗ ᓂᖀᓪᓘᓐᓃᑦ 

ᓂᖀᓪᓗ ᐱᕈᖅᓯᒪᔪᓪᓗ ᐊᒃᑕᖅᑕᐅᖃᑦᑕᕐᒪᑕ, 

ᐊᐃᑦᑑᖑᒐᓗᐊᖅᐳᖅ ᑕᐃᒪᓐᓇ ᐊᒃᑕᖅᑕᐅᒑᖓᑕ 

ᑭᓯᐊᓂ ᐊᓯᐊᒍᑦ ᐊᑐᖅᑕᐅᒍᓐᓇᖅᑐᒃᓴᐅᖕᒪᑕ 

ᑕᒪᒃᑯᐊ ᓲᕐᓗ ᕿᒻᒥᓄᓪᓗᓂ ᐱᔭᒃᓴᐅᑎᑕᐅᓗᑎᒃ 

ᐱᖃᑦᑕᕋᔭᕐᒪᑕ ᑕᒪᒃᑯᐊ ᐃᒋᑕᐅᓚᐅᓐᖏᓐᓂᖏᓐᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᓯᕗᓪᓕᖅᐹᒥ, ᐃᒪᓐᓇ 

ᐃᓄᐃᑦ ᓲᕐᓗ ᐅᓗᕆᐊᓇᖅᑐᒦᑎᑕᐅᒋᐊᖃᖏᒻᒪᑕ 

ᑕᒪᒃᑯᐊ ᓂᕆᔭᖏᓐᓄᑦ ᑖᒃᑯᐊ ᕿᒻᒦᑦ ᑯᒡᔪᐊᕐᒥ 

ᓲᕐᓗ ᐱᑎᑕᐅᔪᓐᓇᖅᑐᒃᓴᐅᔫᒐᓗᐊᑦ 

ᑐᓂᔭᐅᖃᑦᑕᖅᖢᑎᒃ. ᑕᐃᒪ ᑕᐃᑦᓱᒪᓂᑐᖃᖅ 

ᓄᓇᓖᑦ ᑎᑎᕋᖃᑦᑕᕐᒪᑕ ᑕᒪᒃᑯᐊ 

ᖄᖏᐅᑎᓯᒪᔪᓂᒃ.  

 

ᑕᒪᓐᓇ ᐊᐱᖅᑯᑎᑦᑎᐊᕙᐅᕗᖅ 

ᐃᑲᔪᖅᑕᐅᒍᓐᓇᕋᓗᐊᖅᑐᒍᑦ ᐃᓕᔅᓯᓐᓄᑦ. ᒥᔅᑕ 

ᒧᐊᕆᓴᓐ ᐅᖃᖅᑲᐅᖕᒪᑦ ᑕᒪᒃᑯᐊ 

ᐊᑭᑭᓪᓕᒋᐊᖅᑕᐅᖃᑦᑕᖅᓯᒪᔪᑦ ᓲᕐᓗ 

ᐅᓇᐅᓚᐅᓐᖏᓐᓂᖓᓂ ᐅᓪᓗᖅ 

ᓂᐅᕕᐊᕆᔭᐅᒋᐊᖃᕐᓂᖏᑦ 

ᓂᕆᔭᐅᒋᐊᖃᕐᓂᖏᓐᓄᑦ ᐅᖃᖅᓯᒪᒑᖓᑕ ᑕᒪᒃᑯᐊ 

ᓲᕐᓗ ᐅᓪᓛᕈᒻᒥᑕᒃᓴᐃᑦ ᑳᐱᓘᓐᓃᑦ 

ᐊᑭᑭᓪᓕᒋᐊᖅᑕᐅᖃᑦᑕᖅᑐᑦ ᓄᓇᓕᖕᓂ 

ᓂᐅᕕᕐᕕᖕᓂ ᑕᐃᒪᓐᓇᐃᒍᓐᓇᓐᖏᑉᐸᑦ ᑕᒪᒃᑯᓄᖓ 

ᐊᔪᖅᓴᖅᑐᑦ ᓂᕿᑖᕈᑎᖏᓐᓄᑦ 

ᑐᓂᕐᕈᑎᒋᖃᑦᑕᑕᕗᑦ ᐃᓚᖏᑦ 

ᐊᒃᑕᖅᑕᐅᖃᑦᑕᑑᒐᓗᐊᑦ.   

 

ᐊᒻᒪᓗᑦᑕᐅᖅ ᐃᐳᐃᑦᑐᒦᑦᑐᑦ  

ᖃᐅᔨᓴᖃᑦᑕᕋᑦᑎᒍᑦ ᓲᕐᓗ ᖄᖏᐅᑎᓯᒪᒑᖓᑕ 

ᐅᓪᓗᖏᑦ ᐅᓗᕆᐊᓇᖏᒃᑲᓗᐊᕐᒪᖓᑕ ᐃ, ᑕᐃᒪᓐᓇ 

ᒪᑐᐃᖔᑦᓯᐊᖅᑐᒍᑦ ᖃᓄᐃᓕᐅᕆᐊᖃᕐᒪᖔᑕ 

ᑕᒪᒃᑯᓂᖓ ᑕᒪᒃᑯᐊ ᐅᓪᓛᕈᒻᒥᑕᒃᓴᐃᑦ ᓲᕐᓗ  

ᑎᑭᑎᖏᖔᕐᓗᒋᑦ ᓄᓇᓕᖕᓂ ᓲᕐᓗ 

ᐊᑭᑭᓪᓕᒋᐊᖅᓯᒪᓪᓗᑎᒃ ᓂᐅᕕᖅᑕᐅᖃᑦᑕᖅᑐᑦ 

ᐅᓪᓗᕆᐊᓇᖏᑐᐊᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᐃᒪ ᑖᒃᑯᐊ 

ᑐᑭᓯᑦᓯᐊᖅᑕᕋ ᑕᒡᕙᑲᓚᐅᖅ ᐊᒻᒪᓗᑦᑕᐅᖅ 

ᐊᐱᕆᒍᒪᒃᑲᓐᓂᖅᖢᖓ ᑕᐃᒪᐃᓐᓇᐃᓕᐅᖃᑦᑕᕈᑦᓯ 

ᓄᓇᓕᖕᓂ ᑭᒃᑯᓐᓄᑦ ᐅᖃᕈᓐᓇᖅᐱᑕ 

ᑯᐊᐸᑯᓪᓘᓐᓃᑦ ᓂᐅᕕᖅᑎᒃᑯᓘᓐᓂᑦ ᐃᒻᒪᖃ 

ᐊᖓᔪᖄᖏᓐᓅᕈᓐᓇᖅᑐᒍᓗᐊᖃᐃ ᐅᓇ 

ᓂᐅᕕᐊᒃᓴᖅ ᖄᖏᐅᑎᓯᒪᖕᒪᑦ ᐅᓪᓗᖓ ᑕᒪᓐᓇ 

ᐋᖅᑭᒃᑕᐅᖏᑉᐸᑦ ᖃᓄᒃᑲᓐᓂᖅ ᐱᒍᓐᓇᖅᐸᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᑕᐃᒪ ᐊᖓᔪᖅᑳᕆᔭᐅᔪᒧᑦ 

ᐅᐸᒍᓐᓇᖅᑐᑦ ᖄᖏᐅᑎᓯᒪᔪᒥ ᐅᓪᓗᒥ 

ᖃᐅᔨᒪᔪᖃᖅᐸᑦ ᑕᐃᒪᓐᓇ ᐱᑎᑕᐅᑲᐅᑎᒋᖃᑦᑕᕋᒪ 

ᑕᒪᒃᑯᓂᖓ ᐊᑲᐅᓐᖏᓕᐅᕈᑎᒋᔭᐅᔪᓄᑦ 

ᑐᑭᒧᐊᒃᑎᑦᓯᔨᓗ ᐅᕙᖓᓗ ᑭᐅᖃᑦᑕᖅᑐᒍ 

ᖃᓄᐃᓕᐅᕆᐊᖃᕐᒪᖔᑕ ᑖᒃᑯᐊ ᐊᖓᔪᖄᕆᔭᐅᔪᑦ 

ᓂᐅᕕᕐᕕᖕᒥ ᑲᒪᒋᔭᖃᕆᐊᖃᖅᑐᑦ ᑕᒪᒃᑯᓂᖓ ᓲᕐᓗ 

ᐅᖃᓪᓚᖃᑎᖃᕐᓗᑎᒃ ᓂᐅᕕᕋᓱᐊᖅᑐᒧᑦ 

ᒪᒥᐊᓪᓗᓂᓗ ᐃᒪᓐᓇ ᖄᖏᐅᑎᓯᒪᔪᖃᕌᖓᑦ 

ᓂᕆᔭᐅᒋᐊᖃᕐᓂᖓᓄᑦ ᐅᕝᕙᓘᓐᓃᑦ 

ᐅᑎᖅᑎᑦᓯᕕᒋᓗᒍ ᑮᓇᐅᔭᖏᓐᓂ. 

ᑕᐃᒪᓐᓇ ᖃᐅᔨᓴᖃᑦᑕᖅᑐᒍᑦ ᓯᓚᑖᓂ ᐊᒻᒪᓗ 

ᐃᓗᐊᓂ ᓂᐅᕕᕐᕕᑦᑕ ᒪᕐᕉᒃ ᑖᒃᑯᐊ ᐱᒻᒪᕆᐅᓪᓗᑎᒃ 

ᖃᐅᔨᓴᓕᕌᖓᑦᑕ ᑕᒪᓐᓇ ᓂᐅᕕᐊᒃᓴᖅ ᓲᕐᓗ 

ᐊᑭᖓ ᓈᒻᒪᒃᑲᓗᐊᕐᒪᖔᑦ ᐅᓪᓗᖓᓗ 

ᖄᖏᖅᓯᒪᖕᒪᖔᑦ ᐊᕐᕌᒍᑕᒫᑦ ᑕᐃᒪᓐᓇ 

ᖃᐅᔨᓴᖃᑦᑕᖅᑐᒍᑦ ᓂᐅᕕᕐᕕᖕᓂ 

ᖃᐅᔨᓴᖃᑦᑕᖅᖢᑕ. 

 

ᐱᓇᓱᐊᕈᓯᑕᒪᑦ ᑕᒪᒃᑯᐊ ᓱᕈᕆᐊᖃᖏᑦᑐᑦ 

ᐱᔾᔪᑎᒋᓪᓗᒋᑦ ᐱᓇᓱᐊᕈᓯᑕᒫᑦ ᑕᒪᒃᑯᓂᖓ 

ᑲᒪᖃᑦᑕᖅᑐᒍᑦ ᑲᒪᒋᖃᑦᑕᖅᑕᕗᑦ ᕿᒥᕐᕈᑦᓯᐊᖅᓱᒋᑦ 

ᐲᕐᓗᒋᓪᓗ ᓂᐅᕕᐊᒃᓴᑦ 

ᓂᐅᕕᐊᒃᓴᐅᒍᓐᓃᖅᑎᖃᑦᑕᖅᑕᕗᑦ ᐊᒻᒪᓗ 

ᐅᓂᒃᑳᖃᑦᑕᕆᐊᖃᓲᖑᓪᓗᑕ ᑕᒪᒃᑯᓂᖓ 

ᐲᖅᑕᐅᔪᓂᑦ ᓯᑕᒪᐃᖅᑕᖅᑐᑕ ᐱᓇᓱᐊᕈᓯᕐᒥ 

ᑕᐃᓐᓇᐃᓕᐅᖏᓐᓇᐅᔭᖃᑦᑕᖅᑐᒍᑦ. ᐊᒻᒪᓗᑦᑕᐅᖅ 

ᑕᑯᑐᐊᕌᖓᑦᑕ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑖᓐᓇ 

ᐊᑐᖅᑕᐅᒍᓐᓇᐃᓕᓂᐊᖅᐸᑦ 

ᐃᒪᓐᓇᐃᓕᐅᖃᑦᑕᖅᑐᒍᑦ. 

 

ᐃᓛᓐᓂᒃᑯᑦ ᐊᑲᐅᓐᖏᓕᐅᕈᑎᖃᖃᑦᑕᕋᓗᐊᖅᑐᒍᑦ 

ᑕᒪᓐᓇ ᖃᐅᔨᔭᐅᑲᐅᑎᒋᒋᐊᖃᕐᒪᑦ 

ᐊᖓᔪᖅᑳᕆᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑯᐊᐸᒃᑯᑦ 

ᓄᓇᓕᓐᓂ ᓇᒻᒥᓂᕆᔭᐅᒻᒪᑕ ᓯᕗᓪᓕᖅᐹᒥᒃ 

ᐊᖓᔪᖅᑳᕆᔭᐅᔪᖅ ᐅᐸᑦᑕᐅᖅᑳᕆᐊᖃᖅᐳᖅ 

ᐊᓯᖏᓪᓗ ᐊᖓᔪᖅᑲᐅᑎᒋᔭᐅᔪᑦ.  

 

ᐊᒻᒪᓗ ᐱᑕᖃᕆᓪᓗᑕᓗ ᑯᐊᐸᒃᑯᓐᓄᑦ 

ᐊᖓᔪᖅᑳᕆᔭᐅᔪᖅ ᐅᓂᒃᑳᖃᑦᑕᕐᒪᑦ 

ᑲᑎᒪᔨᒋᔭᐅᔪᓄᑦ ᐃᓚᒋᔭᐅᔪᓪᓗ ᑲᑎᒪᔨᒋᔭᐅᔪᑦ  

ᐱᓕᕆᖃᑎᖃᖃᑦᑕᖅᑐᑎᑦ  

ᐊᖓᔪᖅᑳᓂᑦ. ᐊᑲᐅᓐᖏᓕᐅᕈᑎᖃᖅᑐᖃᖅᐸᑦ 

ᑭᐅᑲᐅᑎᒋᔭᐅᓐᖏᑉᐸᑕᓗ ᐊᖓᔪᖅᑳᒧᑦ ᑕᒪᒃᑯᓄᖓ 

ᑲᑎᒪᔨᓄᑦ ᐅᖃᐅᓯᕆᔭᐅᑲᐅᑎᒋᒋᐊᓖᑦ.  

 

ᑕᐃᒫᒃ ᐱᔨᑦᑎᕋᖅᑎᐅᓪᓗᑕ ᓄᓇᓕᓐᓂ ᑯᐊᐸᒃᑯᑦ 

ᐃᑲᔪᕆᐊᖃᕋᑦᑎᒍᑦ ᐃᖏᕐᕋᑦᑎᐊᕈᓐᓇᖁᓪᓗᒋᑦ 

ᐊᑲᐅᓐᖏᓕᐅᕈᑎᖃᖅᐸᑕ. ᑯᐊᐸᒃᑯᓐᓄᑦ 

ᓂᐅᕕᕆᐊᖃᓲᑦ ᑲᑎᒪᔨᖏᓐᓄᑦ 

ᐅᓂᕐᓘᑎᖃᓲᖑᒐᓗᐊᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 

ᑕᒪᒃᑯᐊ ᓂᐊᕕᐊᒃᓴᐃᑦ 

ᑲᒪᒋᔭᐅᑲᐅᑎᒋᒋᐊᖃᓲᖑᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᑐᐊᖅ 

ᐊᐱᖅᑯᑎᒃᓴᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓚᐅᓐᖏᓂᑦᑎᓐᓂ ᒥᔅᑕ ᑕᑉᑑᓇᒧᑦ 

ᓄᖅᑲᖔᓚᐅᑲᓚᐅᖅᑕ 5 ᒥᓇᑦᑎᓂᑦ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:12-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:26-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᑦᑎᑦᑎᖁᔨᕗᖓ 

ᐅᑎᖅᓯᒪᓕᕋᔅᓯ. ᐊᒻᒪᓗ ᒥᔅᑕ ᑕᑉᑑᓇ 

ᐊᐱᕆᓂᐊᖅᑲᐅᔪᖅ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᖅᑲᐅᔭᒃᑲ ᑭᐅᔭᐅᖃᑦᑕᕇᖅᑲᐅᒻᒪᑕ. 

ᐅᑯᐊ ᐊᐱᖅᑯᑎᒋᒍᒪᓪᓗᒋᑦᑕᐅᖅ.  

ᒫᓐᓇᐅᔪᖅ ᑖᒃᑯᐊ ᑲᓇᑕᒥ ᓂᕿᑦᑎᐊᕙᓕᕆᔨᒃᑯᑦ 

ᐃᑲᔫᓯᐊᖅᑖᖅᑎᑦᑎᖃᑦᑕᕐᖓᑕ ᑕᒪᒃᑯᓂᖓ ᐃᓄᐃᑦ 

ᓂᕿᑐᖃᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᖃᐅᔨᓴᖅᑕᐅᓯᒪᑐᐊᖅᐸᑕ, Kivalliq Arctic Foods, 

ᐸᓐᓂᖅᑑᒥ ᐃᖃᓗᓕᕆᕝᕕᓪᓗ. ᑐᑭᓯᐅᒪᒍᑎᖃᕋᑦᑕ 

ᖃᕋᑕᐅᔭᒃᑯᑦ ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᑦ 

ᑕᒪᒃᑯᓂᖓ ᐱᓕᕆᖃᑎᖃᕐᓂᐊᕐᒪᑕ 

ᐊᖑᓇᓱᐊᖅᑎᓂᑦ ᓂᐅᕕᐊᔅᓴᖃᖃᑦᑕᖅᑐᓂᑦ 

ᐃᓄᐃᑦ ᓂᕿᖏᓐᓂ ᐊᒻᒪᓗᑦᑕᐅᖅ ᑖᒃᑯᓂᖓ 

ᑲᑎᒪᔨᖏᓐᓂ ᓄᓇᕗᒻᒥ ᑕᒪᒃᑯᐊ ᓂᕿᑐᖃᐃ 

ᐃᓄᓐᓄᑦ. ᑖᒃᑯᐊᖃᐃ ᑲᑎᒪᔨᖏᑦ ᓄᓇᕗᒻᒥ 

ᐃᓕᔅᓯᓐᓂᒃ ᐅᖃᖃᑎᖃᖅᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᐅᔪᖅ ᐅᖃᓪᓚᖃᑎᒋᓚᐅᓐᖏᑕᕗᑦ 

ᑕᐃᒃᑯᐊ ᐃᓄᐃᑦ ᓂᕿᑐᖃᖏᓐᓂ ᐱᔾᔪᑎᖃᖅᖢᑕ. 

ᐅᖃᐅᑎᓚᐅᕋᓗᐊᖅᑕᕗᑦ ᐃᒪᓐᓇ ᑕᒪᒃᑯᓂᖓ 

ᐃᓄᓕᕆᔨᑐᖃᒃᑯᑦ ᐊᒻᒪᓗᑦᑕᐅᖅ  

ᑲᑎᒪᔨᖏᑦ ᓄᓇᕗᒻᒥ ᑕᐃᒪᓐᓇ 

ᐱᓕᕆᖃᑎᒋᒍᒪᓯᒪᔭᕋᓗᐊᖅᐳᑦ 

ᓂᐅᕕᖃᑦᑕᕈᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ ᐃᓄᐃᑦ 

ᓂᕿᖏᓐᓂ. ᑭᓯᐊᓂ ᒫᓐᓇᐅᔪᖅ ᓂᐅᕕᕐᕖᑦ 

ᐅᐸᑦᑕᐅᓚᓐᖏᑦᑐᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᖃᐅᔨᒋᐊᕐᕕᐅᓚᐅᓐᖏᑦᑐᒍᑦᑕᐅᖅ 

ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᓄᓇᕗᒻᒥ 

ᑲᑎᒪᔨᖏᒃᑯᖏᓐᓄᑦ ᓂᕿᑦᑎᐊᕙᓕᕆᓂᕐᒧᑦ.  

 

ᑕᒪᒃᑯᐊ ᐃᓄᐃᑦ ᓂᕿᑐᖃᖏᑦ ᑕᒪᓐᓇ 

ᐱᒻᒪᕆᐅᒻᒪᑕ ᐃᓚᒌᔅᓴᒃᑯᓐᓄᑦ ᑐᒃᓯᕋᖃᑦᑕᖅᓯᒪᒻᒪᑕ 

ᑯᐊᐸᒃᑯᑦ ᑕᒪᒃᑯᐊ ᐃᓄᐃᑦ ᓂᕿᖏᓐᓂᑦ 

ᓂᐅᕕᐊᔅᓴᖃᕐᓂᖅᓴᐅᔪᓐᓇᖁᓪᓗᒋᑦ. ᑕᒪᒃᑯᐊ 

ᐃᓄᐃᑦ ᓂᕿᑐᖃᖏᑦ ᑕᒪᒃᑯᐊ  

ᖃᐅᔨᓴᖅᑕᐅᖃᑦᑕᖅᑐᑦ ᓂᕿᑦᑖᕐᕖᑦ ᐃᓄᐃᑦ 

ᓂᕿᖏᓐᓂᑦ ᖃᐅᔨᓴᖅᑕᐅᖃᑦᑕᕐᒪᑕ ᑖᒃᑯᐊ 

ᐊᖏᖅᑕᐅᓯᒪᔫᒐᓗᐊᑦ ᓄᓇᓕᓐᓂ ᑕᒪᒃᑯᐊ.  

 

ᑕᐃᒪ ᐊᒃᓱᕉᑎᖃᕋᑦᑕ ᐅᓪᓗᒥ ᐊᑐᐃᓐᓇᐅᓂᖏᓐᓂ 

ᑕᒪᒃᑯᐊ ᐃᓄᐃᑦ ᓂᕿᖏᑦ. ᐱᑕᖃᓗᐊᓐᖏᒻᒪᑦ 

ᓂᐅᕕᐊᔅᓴᐅᖃᑦᑕᖅᑐᓂᑦ 

ᓂᐅᕕᐊᕆᔭᐅᔪᓐᓇᖃᑦᑕᖅᑐᓂᑦ ᑯᐊᐸᒃᑯᓐᓄᑦ 

ᐃᓄᐃᑦ ᓂᕿᖏᓐᓂᑦ. ᖃᓄᑐᐃᓐᓇᖅ 

ᐱᓇᓱᐊᕈᓐᓇᓂᐊᖅᑐᒍᑦ ᑕᐃᒪᓐᓇ ᓂᕿᓂᑦ ᐃᓄᐃᑦ 

ᓂᕿᖏᓐᓂ ᓂᐅᕕᐊᔅᓴᖃᕈᓐᓇᕐᓂᕐᒧᑦ ᑯᐊᐸᒃᑯᓐᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᖁᔭᓐᓇᒦᕈᑎᒋᕙᒃᑲ 

ᑭᐅᔾᔪᑎᒋᔭᖏᑦ. ᑕᐃᒪ ᓄᓇᓖᑦ ᐃᓚᖏᓐᓂ 

ᓂᕆᐅᖅᖢᑎᓪᓗ ᐱᒻᒪᑕ ᑕᐃᒪᓐᓇ ᑕᒪᒃᑯᐊ ᑎᒥᐅᔪᑦ 

ᓲᕐᓗ ᑕᐅᖅᓰᖃᑦᑕᐅᑎᒍᓐᓇᕐᓂᖏᓐᓄᑦ ᐃᖃᓗᓐᓂᑦ, 

ᓇᑦᓯᕕᓂᕐᓂᓪᓗ, ᑐᑦᑐᕕᓂᕐᓂᓪᓗ ᑕᒪᒃᑯᐊ 

ᓂᕿᑦᓯᐊᕙᐅᒻᒪᑕ.  

 

ᑕᒪᒃᑯᐊ ᓄᓇᕗᒻᒥ ᓂᐅᕕᕐᕕᒃ ᐱᔾᔪᑎᒋᓪᓗᒋᑦ 

ᓂᐅᕕᕐᕖᑦ ᐊᒻᒪᓗᑦᑕᐅᖅ ᑯᐊᐸᒃᑯᑦ. ᑕᐃᒪᖃᐃ 

ᐃᑲᔪᕈᓐᓇᕋᔭᖅᐸᑦ ᐃᓄᓐᓂᑦ 

ᓂᐅᕐᕈᑎᖃᕈᓐᓇᖃᑦᑕᖁᓪᓗᒋᑦ ᐃᓄᐃᑦ ᓂᕿᖏᓐᓂ 

ᐃᑲᔪᓗᖅᑎᓪᓗ ᑕᒪᒃᑯᓂᖓ ᐱᓕᕆᐊᖃᕐᓗᑎᑦ 

ᐃᓄᐃᑦ ᓂᕿᖏᓐᓂᑦ, ᑎᑎᖅᑲᓕᕆᓗᑎᑦ ᐊᒻᒪᓗ 

ᑕᒪᓐᓇ ᑕᐅᖅᓰᖃᑦᑕᐅᑎᓪᓗᑎᒃ ᑕᒪᓐᓇ 

ᐸᕐᓇᐅᑎᒋᔭᐅᔪᖅ ᐱᐊᓂᒃᓯᒪᓕᖅᐸᑦ 

ᕿᒥᕐᕈᔭᐅᓯᒪᓕᖅᐸᑦ ᑖᒃᑯᐊ ᐱᖃᑎᒋᓗᒋᑦ ᑕᐃᒪᓐᓇ 

ᑲᒻᐸᓂᓯᖃᐃ ᐃᑲᔪᕋᓱᐊᕈᓐᓇᕋᔭᖅᐸᑦ ᐃᓄᐃᑦ 

ᓂᕿᖏᑦ ᓂᐅᕕᖅᑕᐅᖃᑦᑕᕐᓂᖏᓐᓄᑦ 

ᑕᐅᖅᓰᖃᑦᑕᐅᑎᒍᑎᒋᔭᐅᓂᖏᓐᓄᓗ ᓄᓇᓕᖕᓄᑦ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

674 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓪᓚᕆᒃ. ᐃ ᑕᐃᒪᐃᓕᐅᖃᑦᑕᓕᖅᐸᒌᖅᑐᒍᑦ 

ᑲᖏᖅᖠᓂᕐᒥ ᑕᒻᒪᖅᑐᒃᓴᐅᕗᖓᐅᒐᓗᐊᖅ 

ᐊᕐᕕᐊᓂᓘᓐᓃᑦᑭᐊᖅ ᑕᐃᒪᓐᓇ ᑕᒪᒃᑯᓂᖓ 

ᐅᓯᔭᐅᑎᑦᓯᖃᑦᑕᖅᑐᒍᑦ ᓄᓇᓕᖕᓄᑦ ᑕᒪᒃᑯᓂᖓ 

ᐃᓄᐃᑦ ᓂᕿᖏᓐᓂᒃ. ᑕᒪᓐᓇ ᐱᓕᕆᐊᕆᔪᒪᔭᖅᐳᑦ 

ᑖᒃᑯᐊ ᑲᓇᑕᒥ ᓂᕿᑦᓯᐊᕙᓕᕆᔨᒃᑯᑦ 

ᓴᖅᑭᓚᐅᓐᖏᓕᖅᑎᓗᒋᓘᓐᓃᑦ ᑕᒪᒃᑯᓂᖓ 

ᑕᐅᖅᓰᖃᑦᑕᐅᑎᓂᕐᒧᑦ ᐃᓚᐅᑦᓯᐊᕈᓐᓇᖅᑐᒍᑦ 

ᓄᓇᓕᖕᓂ ᐃᓄᐃᑦ ᓂᕿᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑯᐊᐸᒃᑯᑦ 

ᑖᒃᑯᐊ ᑕᐃᒪᓐᓇ ᐃᓚᐅᒍᒪᑦᓯᐊᖅᑐᑦ ᐃᓄᐃᑦ 

ᓂᕿᖏᓐᓂ ᑕᐅᖅᓰᖃᑦᑕᐅᑎᖃᑦᑕᕐᓂᕐᒥ 

ᓂᐅᕕᐊᒃᓴᖃᖃᑦᑕᕐᓂᕐᒧᑦ ᑯᐊᐸᒃᑯᓐᓄᑦ ᐃᓚᒋᔭᐅᔪᑦ 

ᑕᐃᒪᓐᓇ ᐃᓄᐃᑦ ᓂᕿᖏᓐᓂ 

ᓂᐅᕕᐊᒃᓴᖃᖁᔨᑦᓯᐊᕐᓂᖅᓴᐅᖕᒪᑕ 

ᐊᑐᐃᓐᓇᐅᑎᑦᓯᖁᔨᑦᑎᐊᖅᖢᑎᒃᓗ ᓂᕿᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᕐᓗᖓ ᑖᒃᑯᐊ 

ᑲᓇᑕᒥ ᓂᕿᑦᓯᐊᕙᓕᕆᔨᒃᑯᑦ ᐱᓕᕆᐊᕆᔭᖓ ᓲᕐᓗ 

ᐱᕕᒃᓴᐅᖏᑦᑐᒃᑯᓚᐅᖅᓯᒪᖕᒪᑕ ᑖᒃᑯᐊ ᐸᑕᐃᑐ 21 

ᐳᓴᓐᑎ ᐊᑭᑦᑐᕆᐊᖅᓯᒪᓕᕐᒪᑕ ᓂᖀᑦ 6.5 ᐳᓴᓐᑎ 

ᐱᕈᖅᓯᒪᔪᑦ 18.5 ᐳᓴᓐᑎ ᐊᓯᖏᓪᓗ, 

ᑖᒃᑯᐊᑐᐃᓐᓇᐅᖏᑦᑐᑦ ᓂᕿᓗᒃᑖᑦᓯᐊᑦ ᓯᓚᕐᔪᐊᕐᒥ 

ᐊᑭᑦᑐᕆᐊᓚᐅᕐᒪᑕ ᐊᒻᒪ ᐆᒻᒪᖁᑏᑦ ᖃᐅᒻᒪᖁᑏᑦ 

19 ᐳᓴᓐᑎᒥ. ᑕᐃᒪ ᐃᓱᒪᒐᒪᓕ ᑖᒃᑯᐊ 

ᐊᔾᔨᒌᓐᖏᑦᑐᑦ ᐱᔾᔪᑎᒋᓪᓗᒋᑦ  

 

ᑕᒪᓐᓇ ᓈᒻᒪᓐᖏᑦᑐᖃᕐᔪᐊᒻᒪᕆᐊᓘᒋᔭᐅᓯᒪᖕᒪᑕ 

ᐃᓕᒪᓱᒍᑎᒋᔭᐅᓪᓗᓂᓗ ᓄᓇᓕᖕᓂᒥᐅᑕᐅᔪᓄᑦ 

ᑕᒪᒃᑯᐊ ᐊᑭᑦᑐᕆᐊᖅᑕᐅᖃᑦᑕᕐᓂᕆᔭᖏᑦ 

ᐱᔾᔪᑎᒋᓪᓗᒍ ᓲᕐᓗ ᑖᒃᑯᐊ ᑲᓇᑕᒥ 

ᓂᕿᑦᓯᐊᕙᓕᕆᔨᒃᑯᑦ ᐱᔾᔪᑎᒋᔭᐅᓚᐅᕐᓂᖏᓐᓄᑦ. 

ᑕᒪᓐᓇᖃᐃ ᐅᖃᐅᓯᕆᔭᐅᓯᒪᕙᖃᐃ  

ᓄᓇᓕᖕᓄᑦᒥᐅᑕᐅᔪᓄᑦ ᑐᑭᓯᓇᑦᓯᐊᖅᑐᒃᑯᑦ ᑖᒃᑯᐊ 

ᑲᓇᑕᒥ ᓂᕿᑦᓯᐊᕙᓕᕆᔨᒃᑯᓐᓄᑦ 

ᐱᔾᔪᑎᖃᓐᖏᒻᒪᑕ.  ᑕᒪᒃᑯᐊᓗᒃᑖᑦ 

ᐊᑕᐅᑦᓯᒃᑰᑭᑕᒃᑎᓪᓗᒋᑦ.  

 

ᓲᕐᓗ ᑕᒪᓐᓇ ᐃᖢᐃᓪᓕᐅᕈᑎᒋᔭᐅᓯᒪᖕᒪᖃᐃ ᑖᓐᓇ 

ᐃᓱᒪᒋᔭᖏᓐᓂᒃ ᑐᓴᕈᒪᑐᐃᓐᓇᖅᑐᖓ 

ᑭᐅᔭᐅᒍᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐳᐃᒍᖅᑐᖓ ᖃᖓᐅᒍᓗᐊᑭᐊᖅ ᑕᖅᑭᕐᒥ ᑖᒃᑯᐊ 

ᐊᑐᕚᓕᐊᓚᐅᖅᓯᒪᒐᑦᑕ ᓄᕕᐱᕆᓪᓘᓐᓃᑦ 

ᑎᓯᐱᕆᓪᓘᓐᓃᑦ, ᓄᕕᐱᕆᐅᑎᓪᓗᒍ.  

 

ᒥᔅᑕ ᑕᑉᑑᓇ, ᓄᕕᐱᕆᒥ ᑕᒪᓐᓇ ᐅᖃᐅᓯᕆᒐᑦᑎᒍ 

ᐅᓂᒃᑳᕐᕕᒋᓪᓗᒋᑦ ᑕᒪᓐᓇ 

ᐃᓱᒫᓗᒍᑎᒋᓚᐅᖅᓯᒪᒐᑯᑦᑕᐅᖅ 

ᖃᐅᔨᒪᕙᒌᓚᐅᖅᓯᒪᒐᑦᑕ ᑕᒪᒃᑯᐊ ᓂᖀᑦ 

ᐊᑭᑦᑐᕆᐊᕐᓂᐊᕐᓂᖏᓐᓄᑦ. ᑖᒃᑯᐊ  

ᓈᓴᐅᑎᑦ ᐅᖃᐅᓯᕆᔭᑎᑦ ᒫᑦᓯᒥ 

ᐊᑭᑦᑐᕆᐊᓚᐅᖅᓯᒪᖕᒪᑦ ᐊᑐᕙᒥᑎᓪᓗᑕ 

ᒐᕙᒪᑐᖃᒃᑯᑦ ᑲᑎᒪᔨᕋᓛᖏᓐᓄᑦ 

ᑲᑎᒪᔭᖅᑐᖃᑎᖃᖅᖢᑕ ᐃᒪᓐᓇ 

ᑐᓴᖅᑎᑦᓯᓯᒪᒋᐊᖃᖅᑐᓯᓗ ᐊᐃᑦᑖᖑᒐᓗᐊᕐᒪᑦ.  

 

ᑕᒪᓐᓇ ᐃᓛᒃ ᐊᔪᕐᓇᕐᒪᑦ ᖃᐅᔨᒪᓚᐅᕋᑦᑎᒍᑦ ᑳᐱᑦ 

ᐊᓯᖏᓪᓗ ᑯᑯᐃᓪᓗ ᐊᑭᑦᑐᕆᐊᓚᐅᖅᓯᒪᖕᒪᑕ ᐃ, 

ᐃᒪᓐᓇ ᐅᐱᕐᖓᖅᓵᒥ ᐊᑭᑦᑐᕆᐊᖅᑐᐊᓘᓚᐅᕐᒪᑕ 

ᓂᖀᑦ ᖃᐅᔨᒪᓛᖅᐳᓰᖅᓛᖅᑕᐅᓯᒪᓚᐅᕋᑦᑕ ᐃᓛᒃ 

ᖃᐅᔨᒪᓚᐅᕋᑦᑕᓘᓐᓃᑦ.  

 



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᑐᖃᒃᑯᓐᓄᑦ ᑕᒪᓐᓇ 

ᐊᐅᓚᑕᐅᓚᐅᓐᖏᒻᒪᑦ ᐅᖃᐅᑎᔭᐅᓚᐅᕋᑦᑕ 

ᑐᓴᖅᑎᑦᑎᒋᐊᖃᖅᑐᓯ ᑕᒪᓐᓇ ᐱᔾᔪᑎᖃᓐᖏᒻᒪᑦ 

ᐱᓕᕆᐊᑦᓯᓐᓄᑦ ᑕᐃᒪᓐᓇ ᐅᖃᐅᓯᖃᕆᐊᖃᖅᑐᓯ 

ᒥᔅᑕ ᒧᐊᕆᓴᓐ ᐅᖃᓚᐅᕐᒪᑦ ᑕᒪᒃᑯᐊ ᓂᕿᑦ 

ᑎᑭᓵᕆᔭᐅᖃᑦᑕᓚᐅᖅᓯᒪᔪᑦ ᑎᑎᖃᕐᓂᐊᕐᕕᒃᑯᑦ 

ᐅᖅᓱᐊᓗᒃᓗ ᐊᑭᑦᑐᕆᐊᖅᑐᐊᓘᓪᓗᓂ ᑕᒪᓐᓇ 

ᐃᒃᐱᒋᔭᐅᓚᐅᕐᒪᑦ ᓄᓇᓕᖕᓂᒥᐅᑕᐅᔪᓄᑦ. 

ᑕᒪᒃᑯᐊ ᑐᑭᓯᒋᐊᕈᑎᑦ ᑕᐃᒪᓐᓇ 

ᐅᖃᐅᓯᕆᓚᐅᕋᑦᑎᒍᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᒥᔅᑕ ᑕᑉᑑᓇ ᑕᒪᓐᓇ 

ᐊᓕᐊᓇᐃᓂᖅᓴᐅᔫᒐᓗᐊᖅ ᑖᒃᑯᐊ ᐅᒥᐊᕐᔪᐊᒃᑯᑦ 

ᑎᑭᓵᕆᓚᐅᖅᑕᕗᑦ ᐅᐱᕐᖔᖑᓚᐅᖅᑐᒥ 

ᐸᓚᐅᒑᒃᓴᐃᑦ, ᑳᐲᓪᓗ ᐊᒥᓱᒻᒪᕆᐊᓗᓐᓂᑦ 

ᑎᑭᓴᐃᓚᐅᕋᑦᑕ. ᑕᐃᒫᒃ ᐅᒥᐊᕐᔪᐊᒃᑯᑦ 

ᑎᑭᑎᑦᑎᓪᓗᑕ 1,667-ᓂᒃ ᖃᑦᑏᓐᓇᐅᓂᖅᓴᓂᑦ 

ᑐᕌᖓᔪᓐᓇᓂᖅᓴᐅᖁᓪᓗᑕ ᐸᓚᐅᒑᓄᑦ ᑳᐱᓄᓪᓗ 

ᐊᒻᒪᓗᑦᑕᐅᖅ ᖁᐃᖏᓕᓴᓐᓄᑦ ᑕᐃᒪᐃᑦᑐᕈᔪᐃᓪᓗ. 

ᑕᕝᕘᓇ ᐱᓕᕆᑦᑎᐊᓂᖅᓴᐅᕌᕐᔪᓕᓚᐅᖅᐳᒍᑦ 

ᐅᑭᐅᒃᑯᓪᓗ ᐊᖅᑯᑎᑎᒍᑦ ᐊᕐᕌᒍᑦᑎᓐᓂ 

ᑎᑭᑎᔾᔪᑎᒋᓪᓗᑎᒃᑯ 20 ᐳᓴᓐᑎᒃᑲᓂᕐᓂᑦ.  

 

ᑕᕝᕘᓇ ᓯᕗᒃᑲᑕᖅᓯᒪᒍᓐᓇᖅᓯᓕᓚᐅᖅᐳᒍᑦ 

ᐊᑭᑦᑐᕆᐊᖅᑐᒻᒪᕆᐅᓚᐅᖅᑎᓐᓇᒋᑦ. ᑭᓯᐊᓂᓕ 

ᑕᒪᓐᓇ ᐅᒥᐊᕐᔪᐊᒃᑰᕈᑕᐅᓚᐅᖅᑐᑦ ᓄᖑᓯᒪᓕᕐᒪᑕ 

ᐊᕐᕌᒍᑦᑎᓐᓂ. ᐅᐱᕐᖔᕆᔭᑦᑎᓐᓂ ᐊᒻᒪ 

ᐊᐅᔭᐅᓂᐊᖅᑐᖅ ᐅᑭᐅᖅᑕᖅᑐᒥ ᓄᓇᓖᑦ 

ᖄᖏᐅᑎᒍᓐᓇᔾᔮᓐᖏᒻᒪᑕ ᐊᑭᑦᑐᖅᓯᒪᔪᓂᑦ 

ᑎᑭᑕᐅᓂᐊᕐᒥᔪᒍᑦ. ᓱᓕᔪᑎᑦ ᐊᐃᑦᑖᖑᒐᓗᐊᖅ 

ᓈᒻᒪᓈᖏᑦᑐᒃᑰᕐᒪᑦ. ᖃᐅᔨᒪᓐᖏᒃᑲᓗᐊᖅᑐᖓ 

ᖃᓄᒃᑲᓐᓂᐅᒍᓐᓇᕋᔭᓚᐅᕐᓂᓐᓂ 

ᑭᖑᕙᕆᐊᖅᑎᑕᓂᖓᑕ ᐊᓯᐊᒍᑦ.  

 

ᐃᓚᖓᑦ ᐅᖃᐅᓯᐅᓯᒪᔪᖅ ᒧᐊᕆᓴᓗ 

ᐊᑐᓕᖁᔨᓕᐊᕆᓚᐅᖅᓯᒪᔭᕗᒃ ᑕᐃᔅᓱᒪᓂ, 

ᑕᒻᒪᕈᒪᓗ ᐅᖃᐅᑎᓂᐊᖅᐹᖓ, 

ᐊᓯᔾᔨᖁᔨᓚᐅᓐᖏᑦᑐᒍᑦ ᓂᐅᕕᐊᒃᓴᓂᑦ  

ᐊᓪᓚᑕᐅᓯᒪᔪᓃᑦᑐᓂᑦ ᐊᕐᕌᒍᖓᑕ ᓯᕗᓪᓕᖅᐹᖓᓂ 

ᐱᕕᖃᖅᑎᑕᐅᓗᑕᓗ ᐊᓯᓐᖑᖅᐸᓪᓕᐊᓂᖓᓄᑦ. 

ᐊᓱᐃᓪᓛᒃ ᑕᐃᒪᐃᓕᓚᐅᖅᐳᖅ ᒫᑦᓯ 12-ᖑᑎᓪᓗᒍ 

ᐱᑦᑎᐊᕈᒪᓪᓗᑕ ᓂᐅᕕᖅᐸᒃᑐᓄᑦ ᐊᒻᒪ 

ᐃᓕᓐᓂᐊᖅᑎᔪᓐᓇᖅᓯᓂᐊᕋᑦᑎᒍᑦ. 

ᐅᖃᖅᑐᖃᖅᑰᖅᑲᐅᒻᒪᓪᓗ ᑎᑎᖅᑐᒐᑎᒍᑦ 

ᑕᑯᑎᑦᑎᓪᓗᓂ ᑕᒪᒃᑯᐊ ᐊᓯᔾᔨᕐᓂᐅᔪᑦ 

ᐊᑦᑐᐃᓂᕆᓂᐊᖅᑕᖏᓐᓂᑦ.  

 

ᑐᕌᖓᓪᓚᕆᓐᖏᑦᑑᒐᓗᐊᖅ ᑭᐅᑦᑎᐊᓂᖅᓴᕆᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐊᐃᑦᑖᓪᓚᕆᐊᓘᒐᓗᐊᖅ ᑕᒪᒃᑯᐊ ᓂᖀᑦ 

ᐊᑭᑦᑐᐸᓪᓕᐊᓂᖓᓄᑦ ᑎᑭᑕᐅᓯᒪᓕᕋᑦᑕ. ᐊᒥᓲᒻᒪᑕ 

ᐱᔾᔪᑕᐅᔪᑦ ᑲᑎᑦᑐᑦ ᐊᑭᑦᑐᕆᐊᕐᓂᐊᓗᒻᒧᑦ. 

ᖃᐅᔨᒪᓐᖏᒃᑲᓗᐊᖅᑐᖓ ᓂᕿᓄᑦ ᑎᑭᑎᑦᑎᓂᕐᒧᑦ 

ᐊᓯᔾᔨᖅᑐᑦ ᐃᑲᔫᑎᒻᒪᕆᐅᓂᐊᕋᓗᐊᕐᒪᖔᑕ 

ᐅᓯᔾᔪᑎᐅᑉ ᐊᑭᖏᑕ ᐊᓯᖏᓐᓂᑦ. 

 

ᑕᒪᒃᑯᐊ ᓂᐅᕕᐊᒃᓴᓪᓗᐊᑕᐃᑦ ᐊᑭᖏᑦ ᐊᒻᒪᓗ 

ᓂᐅᕕᖅᑕᐅᔪᒪᓂᖏᑦ ᐊᒻᒪᓗ ᓯᓚᐅᑉ 

ᐊᑦᑐᐃᓂᕆᔭᖏᑦ ᐊᓯᖏᓪᓗ ᓂᕿᒃᓴᓂᑦ 

ᓱᕋᐃᔾᔪᑕᐅᔪᑦ ᖃᓄᖅᑑᖅᑕᐅᒍᓐᓇᕋᔭᓚᐅᓐᖏᒻᒪᑕ 

ᓄᑖᒧᑦ ᑎᑭᑎᑦᑎᒍᑎᒧᑦ. ᓇᓗᓇᓐᖏᑦᑐᖅ 

ᐅᖅᓱᐊᓗᒃ ᐃᖏᕐᕋᔾᔪᑎᒧᑦ ᐱᒻᒪᕆᐊᓘᔪᖅ ᐊᒻᒪᓗ 

ᐊᑐᓕᖁᔨᓕᐅᖅᓯᒪᓪᓗᑕ ᐃᓄᓕᕆᔨᑐᖃᒃᑯᓐᓄᑦ 

ᐋᖅᑭᒋᐊᕆᖁᓪᓗᒋᑦ ᐱᖃᓯᐅᑎᑦᑎᖁᓪᓗᒋᑦ 

ᐅᖅᓱᐊᓘᑉ ᐊᑭᑦᑐᕐᓂᖏᓐᓂᒃ. ᐃᓱᒪᓐᖏᑦᑐᒍᑦ 

ᓂᖀᑦ ᐊᑭᑦᑐᕐᓂᖏᑦ ᐊᓯᔾᔨᖅᑕᐅᒐᔭᖅᑐᑦ 

ᑎᑭᑎᑦᑎᒍᑎᑎᒍᑦ.  

ᐅᓇᓕ ᐃᓄᓕᕆᔨᑐᖃᒃᑯᑦ ᓇᓗᓇᓐᖏᑦᑐᖅ 

ᐱᓕᕆᔪᓐᓇᕐᓂᖃᒻᒪᑕ ᑐᓴᐅᒪᑎᑦᑎᖃᑦᑕᕐᓂᑎᒍᑦ 

ᐊᒻᒪᓗ ᐅᕙᒍᑦᑕᐅᖅ ᐱᓕᕆᔪᓐᓇᕐᒥᔪᒍᑦ 

ᐃᓕᓐᓂᐊᖅᑎᑦᑎᖃᑕᐅᓗᑕ ᓂᐅᕕᖃᑦᑕᖅᑐᓄᑦ 

ᑕᒪᒃᑯᐊ ᐊᑭᒋᔭᐃᑦ ᐊᑦᑐᐃᓂᕆᔭᖏᓐᓂᑦ. 

ᐅᖃᐅᓯᐅᔪᒻᒪᕆᐅᓚᐅᖅᐳᖅ ᑎᑭᑎᑦᑎᒍᑎᒃ ᓄᑖᖅ 

ᓄᐃᓕᖅᑎᓪᓗᒍ ᑕᐃᒃᑯᐊ ᐊᑭᑭᓪᓕᒋᐊᖅᑎᑦᑎᒍᑏᑦ 

ᐊᑭᑭᓪᓕᑎᑦᑎᓪᓚᕆᓐᓂᐊᕋᓗᐊᕐᒪᖔᑕ. 

ᑕᐃᒪᐃᑦᑐᒥᓂᐅᓇᓱᒋᓐᖏᑕᕋ ᐊᒻᒪᓗ 

ᐅᓪᓗᒥᐅᓕᖅᑐᖅ ᑕᐃᒪᐃᓯᒪᒐᓂ.  

 

ᑕᐃᒪᓕ ᐊᑭᑭᓪᓕᒋᐊᕈᑎᖃᓐᓂᕈᓂ 

ᐃᖏᕐᕋᑦᑎᐊᓂᕐᒥᒃ ᐱᒐᔭᖅᑐᖅ ᐅᕘᓇᐅᓐᖏᑦᑐᖅ 

ᐊᑭᑭᓪᓕᒋᐊᕆᓂᒃᑯᑦ. ᓂᐅᕕᖃᑦᑕᖅᑐᑦ ᑕᒪᑐᒥᖓ 

ᐃᓕᓐᓂᐊᖅᑎᒋᐊᖃᓪᓚᕆᑦᑕᕗᑦ ᐅᑭᐅᖅᑕᖅᑐᒥ. 

ᑕᒪᓐᓇ ᑎᑭᑎᑦᑎᓂᐅᔪᖅ ᓄᑖᖅ 

ᑐᑭᓯᐊᔭᐅᑦᑎᐊᕋᓱᒋᓐᖏᑕᕋ. ᐅᕙᒍᓪᓕ ᑕᒪᑐᒥᓐᖓ 

ᐃᓕᓐᓂᐊᖅᑎᑦᑎᑦᑎᐊᓂᖅᓴᐅᔭᕆᐊᖃᖅᐳᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑭᐅᔭᐅᒐᒪ. 

ᐃᒃᓯᕙᐅᑖᖅ, ᑕᐃᒪ ᐊᐱᕆᔪᒪᓪᓗᖓ ᒥᔅᑕ 

ᒧᐊᕆᓴᒧᑦ. ᑯᐊᐸᒃᑯᓐᓃᓚᐅᕋᒪ ᓯᓂᑦᑕᕐᕕᖃᖅᑐᓯᓗ 

ᐱᒐᔅᓯ ᒪᑯᐊ ᓯᓂᑦᑕᕐᕕᒋᔭᖏᑦ 

ᓂᕿᓕᐅᕐᕕᖃᖅᑐᑎᑦ. ᑕᒪᓐᓇᑦᑕᐅᖅ 

ᓂᕿᑦᑎᐊᕙᖃᕐᓂᖅ ᑕᐃᒪᓐᓇ 

ᐊᑭᑭᓪᓕᒋᐊᖅᑎᑦᑎᖃᑦᑕᖅᐱᓯᑦᑕᐅᖅ 

ᓂᕆᔭᑦᑐᕐᕕᔅᓯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐄ, ᑯᐊᐸᒃᑯᑦ 

ᓂᕿᓂᒃ ᑎᑭᑎᑦᑎᒑᖓᑕ ᓂᐅᕕᐊᒃᓴᐅᓂᐊᕐᓗᑎᒃ 

ᓂᕿᓕᐅᕐᕕᑦᑎᓐᓂᑦ ᓯᓂᑦᑕᕐᕕᒻᒥ ᑕᐃᒪᓐᓇ 

ᐊᑭᑭᓪᓕᒋᐊᖅᑎᑕᐅᖃᑦᑕᕐᒥᔪᑦᑕᐅᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᒧᐊᕆᓴᓐ 

ᑭᐅᒍᑎᒋᔭᖓ. ᐊᑕᐅᓯᖅ ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ. ᓄᓇᓕᓐᓂᑦ ᑯᐊᐸᒃᑯᓐᓂᑦ 

ᑕᐃᒪᓐᓇ ᓲᕐᓗ ᐅᑎᕐᕕᐅᓲᖑᒻᒪᑕ 

ᐊᑎᖃᐅᑎᖃᖃᑕᐅᑉᐸᑕ ᐃᓚᐅᕕᖃᖃᑕᐅᑉᐸᑕ 

ᑯᐊᐸᒃᑯᓐᓂᑦ. ᐃᓚᖏᓐᓂᑦ ᓄᓇᓕᓐᓂᑦ ᑕᐃᒪᓐᓇ 

ᐃᓛᓐᓂᒃᑯᑦ ᖃᖓᑕᔫᓄᑦ, ᓲᕐᓗ 

ᐃᓚᐅᓂᖃᓐᖏᓂᕐᒧᑦ ᑕᐃᒪᓐᓇ 

ᓂᕿᑦᑎᐊᕙᑦᑖᕐᓂᕐᒧᑦ ᑕᐃᒪᓐᓇ ᑮᓇᐅᔭᐃᑦ 

ᐅᑎᖅᑎᑕᐅᖃᑦᑕᕆᐊᖃᖃᑦᑕᖅᑐᑦ ᑕᒪᒃᑯᐊ 

ᐊᑐᖅᑕᐅᒃᑲᓐᓂᖃᑦᑕᖅᐹᑦ ᓄᓇᓕᓐᓂ ᑯᐊᐸᒃᑯᓐᓂᑦ 

ᓂᕿᑦᑎᐊᕙᓕᕆᓂᕐᒧᑦ? ᑕᐃᒪᓐᓇᖃᐃ ᑎᒻᒥᓲᕐᓄᑦ 

ᑎᑭᑕᐅᖃᑦᑕᓐᖏᑦᑐᒥᑦ ᑕᐃᒪᐃᑦᑐᖃᖃᑦᑕᕆᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑐᑭᓯᑦᑎᐊᖅᑰᖏᓐᓇᒃᑯ ᑖᓐᓇ ᐊᐱᖅᑯᑎᒋᔭᖓ, 

ᑕᒻᒪᕈᒪ ᐅᖃᐅᑎᔭᐅᓂᐊᖅᐳᖓ. ᑕᒪᕐᒥᓗᑦᑖᖅ 

ᑕᒪᒃᑯᐊ ᑯᐊᐸᒃᑯᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ 

ᐃᓚᐅᖃᑦᑕᕐᒪᑕ ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ 

ᐱᓕᕆᐊᕆᔭᐅᔪᒧᑦ. 

 

ᑯᐊᐸᒃᑯᑦ ᓄᓇᓕᓐᓂ ᓇᒻᒥᓂᕆᔭᐅᓪᓗᑎᒃ 

ᒪᑭᒪᑦᑎᐊᕌᖓᑕ ᑕᐃᒪᓐᓇ ᐊᑐᓐᖏᑕᒥᓐᓂᒃ 

ᑖᒃᑯᓄᖓ ᐊᑎᖃᐅᑎᖃᖅᑐᓄᑦ 

ᐅᑎᖅᑎᑦᑎᖃᑦᑕᕐᒪᑕ ᑮᓇᐅᔭᓂᒃ, 

ᑮᓇᐅᔭᓕᐅᕌᖓᒥᑦ ᑕᐃᒪᓐᓇ ᑯᐊᐸᒃᑯᓐᓂᑦ 

ᓂᐅᕕᕋᔪᒃᑳᖓᑕ. ᐊᒻᒪᓗᑦᑕᐅᖅ ᑕᐃᒪ ᑯᐊᐸᒃᑯᓐᓂᑦ 

ᓂᐅᕕᖅᐸᑦᑐᑦ ᑕᒪᒃᑯᐊ ᐊᑦᑕᖅᑕᐅᑎᖏᑦ 

ᐲᖅᐸᓪᓕᐊᓂᖅᓴᐅᖃᑦᑕᕐᒪᑕ, ᐊᑭᑐᓂᖅᓴᓂᓪᓗ 

ᐅᑎᕐᕕᐅᖃᑦᑕᖅᑐᑎᒃ.  

 

ᑯᐊᐸᒃᑰᓪᓗᑕ ᑕᐃᒪᐃᓕᐅᖃᑦᑕᕋᑦᑕ, 

ᐱᔨᑦᓯᕋᖃᑦᑕᖅᑐᑕ ᐃᓚᒋᔭᐅᔪᓂᑦ ᑲᔪᓯᑦᑎᐊᕌᖓᑦᑕ, 

ᑮᓇᐅᔭᓕᐅᕌᖓᑦᑕ  

ᑲᔪᓯᑦᓯᐊᖅᐸᑕ ᑕᒪᒃᑯᐊ 

ᑮᓇᐅᔭᓕᐅᒃᑲᓐᓂᕈᑎᒋᔭᖅᐳᑦ 

ᐅᑎᖅᑎᑕᐅᖃᑦᑕᖅᑐᑎᒃ ᑕᐃᒪᓐᓇ 

ᓂᐅᕕᖃᑦᑕᕐᓂᖏᑦ ᐱᓪᓗᒋᑦ. 

 

ᐊᑕᓐᖏᑦᑑᒐᓗᐊᖅ ᑖᒃᑯᓄᖓ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ ᑯᐊᐸᒃᑯᑦ 

ᑮᓇᐅᔭᓕᐅᑦᑎᐊᕌᖓᑕ ᑕᐃᒪᓐᓇ 

ᑐᕝᕕᐅᖃᑦᑕᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔭᐅᑦᑎᐊᕋᒪ, ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᒪᐃᓐᓄᑦ. 

ᑭᒃᑯᓐᓄᑦ ᑖᒃᓰᔭᐃᔭᖃᑦᑕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᐅᐃᓂᐸᐃᒡᒥᐅᑕᐅᒐᑦᑕ 

ᑕᐃᑲᓂ ᑖᒃᓰᔭᐃᔭᕈᑎᑦᑎᓐᓂᑦ ᐊᑭᓖᖃᑦᑕᖅᑐᒍᑦ 

ᑕᐃᑯᖓ ᑕᐃᒪᓐᓇ ᓂᐅᕕᕐᕕᐅᓪᓗᑕ. ᒫᓂᑑᐸᒥᐅᓄᑦ 

ᐊᑭᓖᖃᑦᑕᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᑭᐅᖅᑕᖅᑐᒥ 

ᑯᐊᐸᒃᑯᑦ ᑖᒃᑯᐊ ᐃᓚᒌᔅᓴᒃᑯᑦ ᑯᐊᐸᒃᑯᑦ 

ᑲᑐᔾᔨᖃᑎᒌᒃᑯᖏᓐᓂᑦ ᓄᓇᑦᓯᐊᕐᒥ ᑕᐃᒪᓐᓇ 

ᐃᓚᒋᔭᐅᒻᒪᑕ, ᐃᓛᒃ ᑲᑐᔾᔨᖃᑎᒌᒻᒪᑕ. 

ᐊᖓᔪᖅᑳᖃᕐᕕᖃᕋᓗᐊᖅᑐᑕ ᐅᐃᓂᐸᐃᒡᒥ 

ᒐᕙᒪᑐᖃᒃᑯᓐᓄᑦ ᐊᑭᓖᖃᑦᑕᖅᑐᒍᑦ, 

ᐊᑭᓖᖃᑦᑕᖅᑐᑕᓗ ᒫᓂᑑᐸᒧᑦ. 

 

ᐃᒪᓐᓇ ᐃᓕᑕᕆᔭᐅᓯᒪᒐᓗᐊᖅᑐᑕ ᓄᓇᑦᓯᐊᑉ 

ᑯᐊᐸᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ 

ᑕᒪᒃᑯᐊ ᓇᒻᒥᓂᖃᖅᑐᑦ ᑕᒪᒃᑯᐊ ᑯᐊᐸᒃᑯᑦ  

ᓄᓇᓕᓐᓃᑦᑐᑦ 23-ᖑᒻᒪᑕ ᓄᓇᕗᒻᒥ ᐊᒻᒪᓗ 8 

ᓄᓇᑦᓯᐊᕐᒥ ᐊᑭᓖᖃᑦᑕᖅᑐᑦ 

ᑮᓇᐅᔭᓕᐅᕈᑎᖃᕌᖓᒥᒃ ᓇᓃᓐᓂᖏᑦ ᒪᓕᓪᓗᒋᑦ. 

ᓄᓇᕗᒻᒥ ᑖᒃᑯᐊ ᑯᐊᐸᒃᑯᑦ 

ᒐᕙᒪᑐᖃᒃᑯᓐᓅᓗᐊᖃᑦᑕᖅᑐᑦ ᐊᑭᓕᐅᑎᖏᑦ 

ᐊᒻᒪᓗ ᐊᑭᓖᖃᑦᑕᖅᖢᑎᑦ ᓄᓇᕗᒻᒥ, ᓄᓇᑦᓯᐊᕐᒥ 

ᑖᒃᑯᐊ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᑦᑎᐊᖅ 

ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᖅᓯᒪᒐᓱᓐᓂᐊᖅᑯᖓ 

ᐅᖃᐅᓯᖃᕈᒪᖅᑲᐅᒐᒪ ᒐᕙᒪᓕᕆᓂᒃᑯᓪᓗ ᐊᒻᒪᓗ 

ᐃᓱᒪᒋᔭᒃᑲᓂᓪᓗ. ᑖᒃᑯᐊ ᕿᒥᕐᕈᓪᓗᒋᑦ 

ᑖᒃᓰᔭᐃᔭᖅᑎᐅᖃᑦᑕᕐᒥᒐᒪ, ᑕᐃᒪᓐᓇ 

ᐅᖃᓕᒪᓂᐊᖅᐳᖓ ᒐᕙᒪᓕᕆᔨᐅᓪᓗᖓᓗ ᐊᒻᒪᓗ 

ᐃᓚᐅᔾᔪᑎᖃᖅᓱᖓ ᑖᒃᑯᓇᓂ ᑰᒑᕐᔪᒻᒥ ᑯᐊᐸᒃᑯᓐᓂ, 

ᐃᒃᓯᕙᐅᑕᕆᔭᐅᓪᓗᖓᓗ, ᑖᒃᑯᓄᖓ ᓂᐅᕕᐊᔅᓴᓄᑦ.  

 

ᐃᒃᓯᕙᐅᑖᖅ, ᑖᒃᓰᔭᖅᑎᐅᖃᑕᐅᓪᓗᖓ. ᑕᒪᓐᓇ 

ᐃᒃᐱᒋᒐᒃᑯ ᑖᒃᑯᐊ ᓯᕗᒧᐊᑦᑎᐊᕆᐊᖃᕐᓂᖓ ᑖᔅᓱᒪ 

ᐃᑲᔫᑕᐅᔫᑉ ᐊᒻᒪᓗ ᑖᓐᓇ ᐃᑲᔫᑕᐅᔪᖅ 

ᓯᕗᒧᐊᑦᑎᐊᖁᒐᒃᑯ. ᒐᕙᒪᓕᕆᔨᐅᓪᓗ, ᐃᒃᓯᕙᐅᑖᖅ, 

ᐱᓕᕆᖃᑎᖃᕈᒪᑦᓯᐊᕋᒪ ᒐᕙᒪᐅᔪᓂᒃ, 

ᐃᓚᐅᔾᔪᑎᖃᖅᓱᖓᓗ ᑯᐊᐸᒃᑯᓐᓄᑦ. ᑕᒪᒃᑯᐊ 

ᓂᐅᕕᐊᖅᓴᐃᑦ ᐊᔾᔭᖅᑕᐅᓂᐊᓕᕌᖓᑕ 

ᓂᐅᕕᐊᔅᓴᐅᓗᑎᑦ ᑕᐃᒫᒃ ᐃᓅᔾᔪᑎᔅᓴᓂᑦ 

ᐅᖃᐅᓯᖃᕋᑦᑕ ᓄᓇᓕᓐᓂᓪᓗ 

ᐃᖅᑲᓇᐃᔭᖅᑎᑦᑎᓲᖑᓪᓗᑎᑦ. ᓂᕆᖃᑦᑕᕈᒪᒐᒪ 

ᓂᕿᑦᑎᐊᕙᓐᓂᑦ ᐃᒪᓐᓇ ᓱᕋᔅᓯᒪᓐᖏᑦᑐᓂᑦ.  

 

ᑕᐃᒪᐃᒻᒪᑦ ᐊᐱᕆᒍᒪᖅᑲᐅᔮᒃᑲ ᑖᒃᑯᐊ 

ᐊᖑᑎᓐᓄᐊᒃ ᖃᓄᖅ ᖃᐅᔨᒪᒐᓱᐊᕈᑎᖃᕐᒪᖔᑕ 

ᑖᒃᑯᐊ ᖃᖓ ᐊᐅᓪᓚᓚᐅᕐᓂᖓᓂ, ᖃᓄᑎᒋᓪᓗ 

ᑎᑭᕝᕕᒐᓱᐊᕐᓂᕆᓚᐅᖅᑕᖓᓂ  

ᓂᐅᕕᕐᕕᒻᒧᑦ. ᑖᒃᑯᐊ ᐊᔾᔭᖅᑕᐅᒑᖓᑕ 

ᓱᕋᔅᓴᕋᐃᑦᑐᐃᓪᓗ ᐃᓛᓐᓂᒃᑯᑦ 

ᐊᖏᕈᑎᖃᑐᐃᓐᓇᖃᕆᐊᖃᓕᕋᑦᑕ ᐱᕈᖅᑐᕕᓂᕐᓂᑦ, 

ᑖᒃᑯᐊ ᑲᒪᒋᔭᐅᖃᑦᑕᕐᒪᑕᐃ.  

 

ᖃᓄᕐᓕ ᑕᒪᒃᑯᐊ ᖃᐅᔨᒪᒐᓱᐊᖃᑦᑕᖅᐱᓯᐅᒃ 

ᑕᒪᒃᑯᐊ ᐱᕈᖅᑐᐃᑦ ᐱᖁᑏᓪᓗ ᑖᒃᑯᐊ ᐊᑖᒍᑦ 

ᐃᑲᔫᑕᐅᔪᑦ, ᐱᓕᕆᖃᑎᖃᖃᑦᑕᕋᔅᓯ 

ᖃᖓᑕᔫᓕᕆᔨᓂᑦ ᐊᔾᔨᒌᓐᖏᑦᑐᓂᑦ ᐊᒻᒪᓗ 

ᓄᓇᓯᐅᑎᓄᑦ ᐊᔾᔭᖅᑐᐃᔨᓂᒃ. ᑕᒪᓐᓇ 

ᖃᐅᔨᒍᒪᒐᒃᑯ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᖃᓄᖅ ᖃᐅᔨᒐᓱᐊᖃᑦᑕᕐᒪᖔᑕ 

ᐊᐅᓪᓚᕐᕕᖓᓂ ᑎᑭᕝᕕᒐᓱᐊᖅᑕᖓᓂ, ᑕᒃᑯᐊ 

ᓇᓗᓇᐃᔭᐃᓯᓯᒪᖃᑦᑕᕐᖓᑕ ᑭᓇᒃᑯᑦ 

ᐊᔾᔭᖅᓯᓂᐊᕐᒪᖔᑕ. ᑕᒪᒃᑯᐊ ᖃᐅᔨᒪᖃᑦᑕᖅᑕᕗᑦ 

ᐱᒋᐊᕐᕕᒋᓚᐅᖅᑕᖓᓂᑦ  

ᐊᒻᒪᓗ ᐅᕙᒍᑦ ᑎᒍᒥᐊᓕᕌᖓᑦᑎᒍ ᓲᕐᓗ 

ᑐᖅᑯᕐᕕᑦᑎᓐᓂ ᐅᐃᓂᐸᐃᒡ-ᒥ, ᐃᐊᑦᒪᓐᑕᓐ-

ᒦᒍᓐᓇᕐᒥᔪᖅ. 

 

ᑕᐃᑲᓐᖓᑦ ᐋᖅᑭᓯᒪᔾᔪᑎᖃᖅᑐᒍᑦ ᓇᑭᑦ 

ᐊᐅᔭᐅᓪᓗᓂ ᑕᐃᑲᓐᖓᑦ ᓯᕐᓗᐊᖅᑎᓐᓂ ᐊᒻᒪᓗ 

ᑕᒪᓐᓇ ᐊᓯᔾᔨᐊᕐᔪᓚᖓᔫᒐᓗᐊᖅ ᑕᒪᓐᓇ 

ᖃᐅᔨᒪᒐᓱᐊᕐᓂᕗᑦ, ᖃᖓ 

ᑎᑭᒋᐊᖃᕐᓂᒋᓚᐅᖅᑕᖓ ᓂᐅᕕᕐᕕᐅᔪᓂᑦ 

ᖃᓄᑎᒋᓗ ᕿᑲᓚᐅᕐᓂᖓ ᐊᒻᒪᓗ ᖃᓄᑎᒋ 

ᓄᖅᑲᖓᖃᑦᑕᕆᐊᖃᕐᓂᖓᓂ ᐊᓯᐊᓄᑦ 

ᐊᔾᔭᖅᑐᐃᔨᓅᕐᓂᐊᑎᓪᓗᒍ.  

 

ᐃᒪᓐᓇ ᐃᓛᓐᓂᒃᑯᑦ ᐊᔪᖃᑦᑕᕐᒪᑕ ᐱᐅᑦᓯᐊᑎᓐᓇᒍ 

ᑭᓯᐊᓂ ᖃᓄᐃᓪᓗᐊᕋᔪᓐᖏᑦᑐᑦ, 

ᐃᒪᐃᒐᓱᖃᑦᑕᕋᑦᑕ. ᑕᒪᓐᓇ ᐊᑐᖅᑕᐅᑎᓪᓗᒍ 

ᐃᓛᓐᓂᒃᑯᑦ ᓯᓚᕗᑦ ᐱᐅᒐᔪᓐᖏᒻᒪᑦ ᑕᒪᓐᓇ 

ᐃᓛᓐᓂᒃᑯᑦ ᓲᕐᓗ ᑎᑭᓴᐃᒍᑦᑕ ᐱᕈᖅᑐᓂᑦ ᓄᑖᓂᑦ 

ᑕᐃᒪᓐᓇ ᐊᓯᔾᔨᕋᓱᐊᖃᑦᑕᖅᑕᕗᑦ.  

 

ᑭᐅᔪᔅᓴᐅᕙᕋ ᐊᐱᖅᖁᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐊᑐᖃᑦᑕᖅᑕᕗᓪᓕ ᓄᓇᓕᓐᓂ ᐱᒋᐊᖅᑐᒍ. ᑕᐃᒪ 

ᓄᓇᓕᓐᓂ ᑯᐊᐸᐅᔪᖅ ᑎᑭᓴᐃᑉᐸᑦ ᓱᓇᒥᒃ 

ᓂᕿᓂᓪᓘᓐᓃᑦ ᐱᖁᑎᓂᓪᓘᓐᓃᑦ, ᑎᑭᓴᐃᔾᔪᑎᓂᑦ 

ᐋᖅᑭᒃᓱᑦᑕᖁᑦ ᐊᒻᒪᓗ ᓈᓴᐅᑎᖅᓱᖅᑐᒋᑦ ᑖᒃᑯᐊ 

ᓇᑭᓐᖔᕐᓂᖏᓪᓗ ᑐᓂᔭᐅᓪᓗᑎᒃ ᓂᐅᕕᕐᕕᑦᑎᓐᓄᑦ 

ᓂᐅᕕᕐᕕᒋᓂᐊᖅᑕᑦᑎᓐᓄᑦ ᑖᒃᑯᐊ ᐊᑭᓕᕆᐊᓖᓪᓗ 

ᐅᕙᑦᑎᓐᓅᖅᑕᐅᖃᑦᑕᖅᓱᑎᒃ. ᑖᒃᑯᐊ ᐱᖁᑏᑦ 

ᐊᒻᒪᓗ ᐊᑭᓕᕆᐊᓖᑦ ᑲᑎᑕᐅᓪᓗᑎᒃ ᐊᑕᐅᓯᕐᒥ 

ᑐᓂᐅᖃᐃᕕᖕᒥᓘᓐᓃᑦ ᓄᓇᓯᐅᑎᓄᓪᓘᓐᓃᑦ 

ᐊᕐᔭᖅᑐᐃᕕᖕᒥ ᑕᒪᒃᑯᐊ ᑐᑭᓯᐊᕈᑎᒃᓴᐃᑦ 

ᐊᑭᓕᕆᐊᓖᑦ ᓇᓕᖃᖏᓐᓂᑦ ᐊᑕᖃᑕᐅᖃᑦᑕᖅᑐᑦ 

ᑕᒪᒃᑯᓄᖓ ᖃᖓᑦᑕᐅᑎᒋᔭᐅᓂᐊᖅᑐᓄᑦ ᐊᒻᒪᓗ 

ᑯᐊᐸᒃᑯᓐᓄᑦ.  

 

ᐱᔭᐅᓪᓗᑎᒃ ᑕᐃᒫᒃ ᐊᔾᔨᒌᓐᖏᑦᑐᑎᒍᑦ 

ᖃᐅᔨᒪᒋᐊᖃᑦᑕᖅᑕᕗᑦ ᑖᒃᑯᐊ ᑎᑭᓵᕆᔭᐅᓯᒪᔪᑦ 

ᐱᒋᐊᖅᑐᒍ ᑯᐊᐸᒃᑯᓐᓂ ᓱᓇᓂᒃ ᑎᑭᓴᐃᓚᐅᕐᓂᖏᑦ 

ᖃᐅᔨᒪᓕᕌᖓᑦᑕ ᐅᑎᕐᕕᐅᓂᓕᒫᖓᓄᑦ ᑭᓱᐃᑦ 

ᑎᑭᖃᐅᖕᒪᖔᑕ ᐊᒻᒪᓗ ᑭᓱᐃᑦ ᑎᑭᓵᖑᓯᒪᖕᒪᖔᑕ 

ᑕᒪᓐᓇ ᐊᑐᖅᑕᐅᔪᓕᒫᖑᓂᖓ 

ᓂᕿᑦᓯᐊᕙᓕᕆᔨᒃᑯᓐᓄᑦ ᐅᖃᐅᓯᕆᖃᑦᑕᖅᑕᕗᑦ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕋᒪ ᑕᒪᒃᑮᖕᓄᑦ ᒥᔅᑕ ᒪᒃᒪᓚᓐ ᐊᒻᒪᓗ 

ᒥᔅᑕ ᒧᐊᕆᓴᓐ. ᒪᒃᒪᓚᓐ ᒪᒥᐊᓇᖅ. 

ᐊᐱᖅᑯᑎᖃᖃᐅᖕᒪᑦ ᑖᒃᑯᐊ 

ᐅᓂᒃᑳᖃᑦᑕᕆᐊᖃᕐᓂᖅ ᐊᒻᒪᓗ ᑲᒻᐸᓂᐅᔪᐃᑦ 

ᓇᖕᒥᓂᓯ ᐃᒪᓐᓇ ᐊᑕᐅᓯᐅᓪᓗᓂ ᓂᐅᕕᕐᕕᖃᖅᐸ 

ᐅᕝᕙᓘᓐᓃᑦ ᐃᒻᒥᑰᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐃᐊᓕᐊᑦ, ᑐᒃᓯᕋᐅᑎᕗᑦ 

ᐃᓄᓕᕆᔨᑐᖃᒃᑯᓐᓄᑦ ᐊᑕᐅᓯᐅᓕᖓᔪᖅ. 

ᑐᒃᓯᕋᐅᑎᕗᑦ ᐊᑕᐅᓯᕐᒥᖔᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑯᐊᐸᒃᑯᑦ 

ᑐᓂᓯᓯᒪᔪᑦ ᐊᑕᐅᓯᕐᒥᒃ ᓂᕿᑦᓯᐊᕙᓕᕆᔨᒃᑯᓐᓄᑦ  

ᑐᒃᓯᕋᐅᒻᒥ ᑖᒃᑯᐊ 30 ᐃᓂᐅᔪᑦ ᐃᒻᒥᑰᖅᑎᓪᓗᖏᑦ 

ᐊᓯᖏᑦ ᑖᒃᑯᐊ ᐃᓚᒋᓪᓗᓂᓗᒋᑦ ᑐᒃᓯᕋᐅᑎᐅᔪᑦ 

ᐊᖏᖃᑎᒌᒍᑏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᓱᖅᑐᖓ ᐱᔾᔪᑎᒋᓪᓗᒍ ᖃᐅᒃᐸᑦ 

ᐸᕐᓇᒃᐸᓪᓕᐊᒐᒪ ᒥᔅᑕ ᕼᐊᐸ ᑕᒡᕙᓃᓛᕐᒪᑦ 

ᐃᓱᒪᖕᒪᑦ ᑕᒪᓐᓇ ᐊᒡᕕᐊᒻᒪᕆᖕᓂᖓᓂᒃ ᐃᒻᒪᖃ 

ᑕᒪᓐᓇ ᐱᐅᔫᒐᓗᐊᖅ ᐊᖏᔪᓄᑦ ᑲᒻᐸᓂᐅᔪᓄᑦ.  

 

ᑭᓯᐊᓂ ᑖᒃᑯᐊ ᓂᐅᕕᐊᕆᔭᐅᓚᐅᖅᑎᓪᓗᒋᑦ 

ᐊᑕᐅᓯᕐᒨᖅᑕᐅᖃᑦᑕᖅᑐᑦ, ᓲᕐᓗ ᐊᑕᐅᓯᕐᒦᑦᑐᑦ 

ᓂᐅᕕᕈᓐᓇᐅᑎᖃᖅᑐᑦ ᑮᓇᐅᔭᐃᓪᓗ ᐊᐅᓚᓂᖏᑦ 

ᑖᒃᑯᐊ ᐊᖓᔪᖄᖃᕐᕕᖕᒥ ᑲᒪᒋᔭᐅᖃᑦᑕᖅᑐᑦ 

ᐅᐃᓂᐸᐃᒡᒥ ᐊᒻᒪᓗ ᐃᓕᑦᓯ ᓇᖕᒥᓂᖅ 

ᐅᖃᓕᒪᖃᑎᖃᖃᑦᑕᖅᓱᑎᒃ ᑖᒃᑯᓂᖓ  

ᑲᓇᑕᒥ ᓂᕿᑦᓯᐊᕙᓕᕆᐅᔨᓂ ᖃᑦᓯᐅᓚᐅᕐᒪᖔᑕ 

ᐊᒡᔭᖅᑕᐅᔪᑦ ᑐᔫᑕᐅᔪᑦ ᐊᒻᒪᓗ ᑮᓇᐅᔭᐃᑦ 

ᐊᑐᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 65-

ᖑᖕᒪᑕ ᓄᓇᓕᖁᑎᕗᑦ ᐱᔪᓐᓇᖅᑎᑕᐅᔪᑦ ᑕᐃᒪ 

ᑐᒃᓯᕋᕌᖓᑦᑕ ᐃᓄᓕᕆᔨᑐᖃᒃᑯᓐᓄᑦ ᐊᑕᐅᓯᐅᓗᒍ 

ᑎᒥᐅᔪᑦ ᑐᒃᓯᕋᖃᑦᑕᖅᑐᒍᑦ ᐊᒻᒪᓗ ᑖᒃᑯᐊ ᒥᔅᑕ 

ᒧᐊᕆᑑᓐᖏᑦᑐᖅ.  

 

ᑖᒃᑯᐊ ᐊᐅᓚᑕᐅᒋᐊᖃᕐᓂᖏᑦ 

ᐸᐃᑉᐹᓕᕆᔭᐅᓂᖏᑦ ᖃᑦᓯᑲᓪᓚᐅᖕᒪᑕ 

ᓂᐅᕕᕐᕕᐅᔪᑦ ᐊᒻᒪ ᑕᒪᒃᑯᐊ ᓇᓕᖃᖏᑦ 

ᐊᑭᓕᕆᐊᓖᑦ ᓴᖅᑭᑎᑕᖏᑦ ᓂᐅᕕᕐᕕᑦᑕ ᑕᐃᒪᓐᓇ 

ᑎᑭᓵᕕᓃᑦ ᐊᐅᓚᔾᔭᒃᑕᐅᖃᑦᑕᖅᑐᑦ ᑖᒃᑯᐊ 

ᖃᐅᔨᒪᔭᕗᑦ ᖃᐅᔨᒪᒋᐊᖃᕋᑦᑕᕗᑦ 65 ᑕᒫᓂ 

ᐱᔨᑦᓯᖅᑕᕗᑦ, 4,000 ᐅᖓᑖᓂ ᐅᓇᐅᖕᒥᖕᒪᑦ  

ᑭᓯᐊᓂ ᑖᒃᑯᐊ ᓂᐅᕕᕐᕕᓕᒫᑦ ᖃᐅᔨᒪᔭᒃᑲ 

ᖃᐅᔨᒐᓱᐊᕈᑎᖃᐃᓐᓇᖅᓯᒪᓲᑦ 

ᓇᑭᓐᖔᕆᐊᖃᕐᒪᖔᑦ ᑕᒪᒃᑯᐊ ᒥᑭᔪᐃᑦ 

ᓇᖕᒥᓂᖃᖅᑐᑦ ᐊᖏᔫᒐᓗᐊᖅᐸᓪᓘᓐᓃᑦ 

ᒥᑭᔫᒐᓗᐊᖅᐸᓪᓘᓐᓃᑦ ᖃᓄᖅ ᓂᐅᕕᕐᒪᖔᕐᒥᐅᒃ 

ᑎᑭᓵᕆᖕᒪᖔᕐᒥᐅᒃ ᖃᐅᔨᒪᒋᐊᖃᕐᒪᑕ.  

 

ᐊᒻᒪᑦᑕᐅᖅ ᑖᒃᑯᐊ ᑲᓇᑕᒥ ᓂᕿᑦᓯᐊᕙᓕᕆᔩᑦ 

ᑖᒃᑯᓂᖓ ᑕᐃᒪᐃᓚᐅᕋᓗᐊᕐᒪᖔᑕ 

ᖃᐅᔨᒋᐊᖃᕐᒥᒻᒪᑕ. ᐱᓕᕆᐊᕆᒋᐊᒃᑲᓂᖅᑑᒐᓗᐊᑦ 

ᑭᓯᐊᓂ ᑎᑭᓴᐃᖃᑦᑕᕈᕕᑦ ᓂᐅᕕᕐᕕᒻᒥ ᑕᒪᓐᓇ 

ᐊᓯᔾᔨᔾᔮᓐᖏᑦᑐᖅ ᖃᐅᔨᒪᒋᐊᖃᕐᓂᖓ, ᐃᓚᖏᑎᒍᑦ 

ᐋᒡᒐᐅᔪᔅᓴᐅᔫᒐᓗᐊᖅ. ᑖᑯᐊ ᑕᐃᒪᓐᓇ 

ᑲᒪᒋᔭᐅᓚᐅᖅᑐᑦ ᑕᒪᒃᑯᐊ 

ᑎᑎᕋᖅᑕᐅᓯᒪᒋᐊᖃᕐᓂᐊᕐᒪᑕ.  

ᑕᒪᒃᑯᐊ 

ᑲᒪᒋᔭᐅᒋᐊᖃᕐᓂᖅᓴᐅᒋᐊᖃᕐᓂᐊᖅᑑᒐᓗᐊᑦ 

ᐸᐃᑉᐹᑎᒍᑦ. ᑕᐃᒫᒃ ᖃᐅᔨᒪᔭᐅᒋᐊᑦᑎᐊᖅᑲᑕ 

ᑕᒪᒃᑯᐊ ᒋᐊᖃᕐᒪᑕᐃᓛᒃ ᑖᒃᓰᔭᐃᔭᕈᑎᓪᓗ ᐱᓪᓗᒋᑦ. 

ᒐᕙᒪᑐᖃᒃᑯᓐᓂ ᑕᐃᒃᑯᐊᓗ ᓈᒻᒪᓯᐊᖅᑐᓂᑦ 

ᐊᑭᓖᑎᑕᐅᒐᓱᐊᕋᓗᐊᕐᒪᖔᖅᐱᑦ ᑕᐃᒃᑯᓇᓐᖓᓪᓗ 

ᐊᔾᔭᖅᑐᐃᔨᓂᑦ. ᑕᒪᒃᑯᐊ ᐱᓕᕆᔭᐅᖃᑦᑕᖅᑐᑦ 

ᑕᐃᒪᓐᓇᐃᖁᔨᒻᒪᑕ ᒐᕙᒪᑐᖃᒃᑯᑦ. 

ᐱᓕᕆᐊᒃᑲᓐᓂᐅᒐᓗᐊᖅ ᑭᓯᐊᓂ ᑕᐃᒪᐃᒋᐊᖃᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑕᐃᒪᐃᓐᓇᐃᐸᓗᑦᑐᑦ ᓂᐅᕕᖅᑎᒃᑯᑎᑐᑦ ᑖᒃᑯᐊ 

ᑯᐊᐸᒃᑯᑦ ᖃᐅᔨᒪᒐᓱᐊᕆᐊᖃᖅᑐᑦ ᑕᐃᒪᓐᓇᐅᑉᐸᓗ 

ᓲᖃᐃᒻᒪ ᐊᔾᔨᒋᓐᖏᐊᕐᔪᑦᑕ ᑖᒃᑯᐊ ᑯᐊᐸᐃᑦ 

ᐱᓪᓗᒋᑦ. ᑕᒃᑯᐊ ᐃᒻᒥᒃᑰᖓᒻᒪᑕ ᑯᐊᐸᐃᑦ ᐊᑐᓂ 

ᓄᓇᓕᓐᓂ. ᑖᒃᑯᐊ 30-ᓂᑦ ᑮᓇᐅᔭᓕᕆᔾᔪᑎᖃᕋᑦᑕ 

ᑭᓯᐊᓂ ᑲᑎᖃᑦᑕᖅᑕᕗᑦ ᑖᒃᑯᐊ ᐊᑕᐅᓯᕈᖅᑐᒋᑦ. 

ᑐᑭᓯᒋᐊᕈᑎᔅᓴᓂᑦ ᑖᒃᑯᓇᓐᖓᑦ ᑎᒥᓂᑦ 

ᐱᖃᑦᑕᖅᑐᒍᑦ ᐊᒻᒪᓗ ᐅᓂᒃᑳᕆᓪᓗᒋᑦ 

ᐃᓄᓕᕆᔨᑐᖃᒃᑯᓐᓄᑦ. ᑖᒃᑯᐊ ᑐᑭᓯᔭᐅᒋᐊᓖᑦ 

ᒪᓕᓪᓗᒋᑦ ᒪᓕᖁᔭᐅᔪᑦ.  

 

ᒥᔅᑕ ᒪᒃᒪᓚᓐ ᐅᖃᖅᑲᐅᒻᒪᑦ ᑕᐃᒫᒃ 

ᖃᐅᔨᒪᒋᐊᓐᖏᓐᓇᓲᕆᔭᕗᑦ ᑭᓱᑦ 

ᑎᑭᓵᕆᔭᐅᓚᐅᕐᒪᖔᑕ ᖃᐅᔨᒪᒋᐊᖃᕋᑦᑕ, 

ᓇᒦᒻᒪᖔᖅ, ᓇᑭᓐᖔᕐᒪᖔᑦ ᐊᒻᒪᓗ ᑎᑭᒑᖓᑦ 

ᑖᒃᑯᐊᖑᒐᓗᐊᕐᒪᖔᑕ ᑯᐊᐸᒃᑯᓐᓄᑦ ᐅᕝᕙᓘᓐᓃᑦ 

ᐊᔾᔭᖅᓯᕕᐅᔪᒧᑦ. ᑕᐃᒪ ᐊᔾᔨᒌᓐᖏᔾᔪᑎᒋᔭᖓ ᓄᑖᖅ 

ᑖᒃᑯᐊ ᓂᐅᕕᖅᑎᐅᔪᑦᑕᐅᖅ ᐅᓂᒃᑳᖃᑦᑕᕆᐊᖃᕐᒪᑕ 

ᑐᓴᕈᒪᓂᖅᐹᖑᒻᒪᑕ ᑭᓱᐃᑦ ᓂᕆᔭᐅᓂᖅᐹᖑᒻᒪᖔᑕ. 

 

ᖃᓄᖅ ᑖᓐᓇ ᐱᓕᓂᕆᐊᖅ ᐊᑦᑐᐊᐃᓂᖃᓂᐊᖅᐸ 

ᓂᕿᑦᑎᐊᕙᓂᑦ ᓂᕆᖃᑦᑕᓂᕐᒥᑦ? ᐃᓄᐃᑦ 

ᓂᕆᖃᑦᑕᓂᖅᓴᐅᓕᖅᐹᑦ ᓲᕐᓗ Lettuce, 

Tomatoes, ᑕᒪᒃᑯᐊ ᓂᕆᔭᐅᓂᖅᓴᐅᓕᖅᑳᑦ? 

ᑕᐃᒪ ᐊᖏᕈᑎᒋᓯᒪᒻᒥᔭᕗᑦ ᑕᐃᒪᐃᑦᑐᓂᑦ ᖃᑦᓯᓂᑦ 

ᓂᐅᕕᐊᕆᔭᐅᕙᓪᓕᐊᒻᒪᖔᑕ 

ᐅᖃᖃᑦᑕᕆᐊᖃᖅᑐᒍᑦ. ᑕᒪᒃᑯᐊ 

ᑲᑎᖅᓱᖃᑦᑕᓚᐅᖅᑕᕗᑦ ᑭᓯᐊᓂ ᐊᑑᑎᖃᕐᓂᖓ 

ᑐᑭᓯᒐᑦᑎᒍ ᓂᕿᑦᑎᐊᕙᓐᓂ ᓂᕆᖃᑦᑕᕆᐊᖃᕐᓂᖅ 

ᑕᐃᒫᒃ ᕿᒥᕐᕈᑎᐊᕐᓂᖅᓴᐅᖃᑦᑕᓕᖅᑕᕗᑦ. ᑕᒪᓐᓇ 

ᐱᓕᕆᐊᕆᔪᒪᔭᕗᑦ ᐃᒪᓐᓇ ᑐᑭᓯᒋᐊᕈᑎᔅᓴᓂᑦ 

ᐱᐅᓂᖅᐹᓂᑦ ᑐᓂᓯᖃᑦᑕᕈᒪᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᓐᖓ. ᑭᖑᓪᓕᖅ 

ᐊᐱᖅᑯᑎᒐ. ᑖᓐᓇ ᐊᐱᖅᑯᒻᒥᒃ 

ᓴᖅᑭᑎᒃᑲᓐᓂᓕᕋᑖᕐᒥᒻᒪᑦ. ᑕᐃᒪ ᑐᑭᓯᐅᒪᓐᖏᓐᓇᒪ 

ᐃᒪᓐᓇ ᐅᖃᕋᕕᑦ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 

ᒪᓂᒪᔪᑦ ᓄᓇᓕᕐᓃᖓᕐᓂᖏᑦ 

ᖃᐅᔨᒪᔭᐅᒋᐊᕈᓐᓇᖅᑐᑦ. ᑕᐃᒪ ᐊᐱᕆᖅᑲᐅᒐᒃᑭᑦ 

ᖃᐅᔨᒪᖅᑲᐅᖏᓐᓇᕕᑦ ᖃᐅᓱᐃᑦᑐᒥ 

ᖃᓄᐃᓕᐅᓕᕋᓗᐊᕐᒪᖔᑕ ᐊᒻᒪᓗ ᑭᒻᒥᕈᒻᒥ. ᑖᒃᑯᐊ 

ᖃᐅᔨᒪᓐᖏᓐᓇᕕᒋᑦ. ᐃᒪᓐᓇ ᖃᐅᔨᒐᓱᐊᕋᓗᐊᕋᑦᑕ 

ᑭᓇᒃᑯᑦ ᓵᑕᔅᓴᐅᒻᒪᖔᑕ. ᑖᒃᑯᐊ 

ᐊᑐᖅᑕᐅᓗᐊᓐᖏᑦᑐᐃᑦ ᑮᓇᐅᔭᑦ 

ᖃᐅᔨᒪᔭᐅᒋᐊᖃᖃᑦᑕᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒪᕐᕉᓐᓂᒃ 

ᐅᖃᐅᓯᖃᖅᑰᕋᑦᑕ. ᑖᒃᑯᐊ ᑲᑎᖅᓱᖅᑕᐅᓂᖏᑦ 

ᑕᒪᒃᑯᐊ ᐸᐃᑉᐹᓕᕆᔭᐅᓂᖏᑦ 

ᐅᓂᒃᑳᖃᑦᑕᕆᐊᖃᕐᓂᖅ ᐃᓄᓕᕆᔨᑐᖃᒃᑯᓄᓪᓗ.  

ᑯᐊᐸᒃᑯᓐᓂᓕ ᐊᐅᓚᔾᔪᑎᖏᑎᒍᑦ ᑖᒃᑯᐊ ᑯᐊᐸᐃᑦ 

ᐊᑐᓂ ᐃᒻᒥᒃᑰᕐᒪᑕ. ᑖᒃᑯᐊ ᐊᐅᓚᑕᐅᓂᖏᑦ, ᑖᒃᑯᐊ 

ᓄᓇᓖᑦ ᑲᒪᒋᒻᒪᒍ ᐊᐅᓚᑕᐅᒋᐊᖃᕐᓂᖏᑦ.  

ᑖᒃᑯᐊᓕ ᖃᐅᔨᒪᒋᐊᖃᑦᑕᓐᖏᑕᕗᑦ ᖃᐅᑕᒫᑦ 

ᓂᐅᕕᐊᖑᔪᐃᑦ ᐃᒪᓐᓇ ᑎᑭᓴᐃ, ᐃ, ᑕᒪᓐᓇ 

ᑯᐊᐸᒃᑯᓐᓄᑦ ᑕᒪᓐᓇ ᐱᓕᕆᐊᕆᔭᐅᖕᒪᑦ ᐅᕙᓪᓕ 

ᐃᑲᔪᖅᓱᐃᔨᐅᒐᑦᑕ.  

 

ᑭᓯᐊᓂ ᐊᑖᒍᑦ ᓄᑖᑉ ᓂᕿᑦᓯᐊᕙᓕᕆᔾᔪᑎᐅᔪᑦ 

ᑖᒃᑯᐊ ᐃᑲᔪᖅᑕᐅᒍᒪᓯᒪᔪᑦ ᐊᐅᓚᑕᐅᓂᖏᓐᓄᑦ 

ᑖᒃᑯᐊ ᓂᕿᑦᓯᐊᕙᓕᕆᔾᔪᑕᐅᓂᐊᖅᑐᑦ ᖃᐅᑕᒫᑦ 

ᑲᑎᖅᓱᐃᕙᓪᓕᐊᔪᒍᑦ ᑯᐊᐸᒃᑯᓐᓂ 

ᖃᓄᐃᓕᐅᖅᐸᓪᓕᐊᔪᓂᒃ ᑭᓯᐊᓂ ᐃᒪᓐᓇ 

ᑎᑎᕋᖅᓯᒪᔪᓕᒫᓂᒃ ᐅᓇᓘᓐᓃᑦ ᑎᑭᓚᐅᓐᖏᑦᑐᖅ 

ᐃᒪᓐᓇᐃᓕᐅᖃᑦᑕᓐᖏᑦᑐᒍᑦ. ᑭᓯᐊᓂ ᑕᒪᓐᓇ 

ᑯᐊᐸᒃᑯᑦ ᓇᖕᒥᓂᖅ ᐱᓕᕆᐊᕆᓲᕆᖕᒪᒍ  

ᑖᒃᑯᐊ ᓄᓇᓖᑦ ᐃᓱᒪᖅᓱᕐᒪᑕ ᐅᕙᒍᓪᓕ 

ᐃᑲᔪᖅᓱᐃᔨᑐᐃᓐᓇᐅᒐᑦᑕ.  

 

ᐊᑲᐅᓐᖏᓕᐅᕈᑎᑕᖃᖅᑲ ᖃᐅᓱᐃᑦᑐᒥ 

ᓇᓗᓇᐃᖅᓯᒍᓐᓇᓐᖏᓐᓇᒪ ᐃᒪᓐᓇ ᑖᓐᓇ 

ᐊᑲᐅᓐᖏᓕᐅᕈᑕᐅᔪᖅ ᓴᖅᑭᓯᒪᓪᓚᕆᒃᑲᓗᐊᕐᒪᖔᑦ 

ᖃᖓᑕᔫᖑᓐᓂᖅᐸᓘᓐᓃᑦ ᖃᐅᔨᒪᖏᓐᓇᑦᑕ 

ᑕᐃᒪᓐᓇ ᖃᐅᔨᖃᑦᑕᖅᓯᒪᒐᑦᑕ ᐊᒥᓱᐊᖅᑎᖅᓱᓂ 

ᐃᓛᓐᓂᒃᑯᑦ ᐃᒪᓐᓇ ᓂᐅᕕᐊᒃᓴᐃᑦ 

ᓄᓇᓕᖕᓅᕈᓐᓇᖅᓯᒐᓗᐊᖅᑎᓪᓗᒋᑦ 

ᖃᖓᑕᔫᓪᓘᓐᓃᑦ ᐅᑎᕆᐊᖃᖅᐸᑕ 

ᑎᑭᓐᓂᐊᓕᕋᓗᐊᕐᓗᑎᒃ, ᑖᒃᑯᐊ ᑯᐊᐸᒃᑯᑦ 

ᑎᑭᓴᓚᐅᖅᑕᖏᑦ ᖃᐅᒃᐸᑦ 

ᓂᐅᕕᕐᕕᖕᒦᒋᐊᖃᖅᑐᓂᒃ ᐊᒻᒪᓗ ᖃᖓᑕᔫᖅ 

ᑎᑭᖏᑉᐸᑦ ᖃᐅᑎᓪᓗᒍ ᑕᐃᒫᒃ ᐃᒋᖃᑦᑕᖅᑕᕗᑦ. 

ᑭᓯᐊᓂ ᐃᓚᖏᑦ, ᐱᔭᕆᐊᑐᔪᕈᓘᖕᒪᑕ 

ᖃᐅᔨᒪᒐᓱᐊᕆᐊᖏᑦ. 

 

ᐊᑲᐅᓐᖏᓕᐅᕈᑎᖃᖅᑐᖃᐃᓐᓇᖅᐸᑦ ᑎᑭᓴᐃᓂᒃᑯᑦ 

ᑎᑭᓴᐃᒐᓱᐊᕐᓂᒃᑯᑦ ᑕᐃᒫᒃ 

ᐃᑲᔪᕈᓐᓇᖅᓯᖃᑦᑕᖅᑐᒍᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑕᐅᖅ ᒥᔅᑕ ᒥᐊᕆᓴᓐᒧᑦ ᑖᒃᑯᐊᓗ ᑭᓱᓂ 

ᓂᐅᕕᕈᓐᓇᕐᒪᖔᑦᑕ ᐊᖏᔫᑎᐅᑎᓪᓗᒋᑦ 

ᐊᑭᑭᓐᓂᖅᓴᐅᒐᔭᕐᓂᖓ ᑭᓯᐊᓂ ᓄᓇᓕᖕᓄᑦ 

ᓇᖕᒥᓂᕆᔭᐅᖕᒪᑕ ᐊᐅᓚᑕᐅᓪᓗᑎᒃᓗ 

ᐃᑲᔪᖅᓱᐃᓕᕌᖓᑦᓯ ᐃᑲᔪᖅᓱᐃᓂᕋᕋᑦᓯ  

 

ᐅᖃᐅᓯᖃᖅᑕᐅᒐᕕᑦ ᑖᒃᑯᐊ ᖃᓄᖅ 

ᐃᓱᓕᕝᕕᒃᓴᖏᑦ ᑖᒃᑯᐊ ᓂᐅᕕᐊᒃᓴᐃᑦ 

ᐱᐅᒍᓐᓃᕐᕕᒃᓴᖏᑦ ᖄᖏᖅᓯᒪᑎᓪᓗᒋᑦ  

ᓂᐅᕕᐅᑎᖃᖃᑦᑕᓐᖏᒃᑲᓗᐊᖃᑦ? 

ᓲᕐᓗᖃᐃᓂᐅᕕᕐᕕᑎᑐᑦ ᑲᑎᓐᖓᑎᑕᐅᒻᒪᑕ 

ᑐᑭᒧᐊᖅᑎᑦᑎᕙᑦᑐᑎᑦ ᑕᐃᒪᐃᑉᐸᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓇᐅᒃ 

ᐊᔪᖅᑐᖓ ᐊᑐᓂ ᑯᐊᐸᐅᔪᐃᑦ ᓄᓇᓕᖕᓄᑦ 

ᓇᖕᒥᓂᕆᔭᐅᔪᑦ ᐊᐅᓚᑕᐅᓪᓗᑎᒃᓗ ᓂᕈᐊᓲᖑᖕᒪᑕ 

ᐊᑐᓕᖅᑎᑦᓯᓂᐊᕐᒪᖔᕐᒥ ᐊᑐᐊᒐᕐᓂ 

ᐊᑐᓕᖁᔭᐅᓯᒪᔪᓂᒃ ᑯᐊᐸᑎᒃᑯᑦ ᑯᐊᐸᐃᑦ ᐊᖏᕈᑎ-

ᐃᓛᒃ ᐊᑐᓕᕋᔪᒃᑐᑦ ᑖᒃᑯᓂᖓ ᐊᑐᐊᒐᕐᓂ 

ᐊᑐᓕᖅᑎᑦᓯᓪᓗᑎᒃᓗ.  

 

ᐊᑲᐅᓐᖏᓕᐅᕈᑎᖃᕈᑎᒃ ᐱᓗᐊᖅᑐᒥᒃ ᑕᒪᒃᑯᐊ 

ᐱᒻᒪᕆᐅᔪᓂᒃ ᑖᒃᑯᐊ ᑲᑎᒪᔩᑦ ᓇᖕᒥᓂᖅ ᐅᕙᒍᑦ 

ᐱᓕᕆᖃᑎᒋᒍᓐᓇᖅᑕᕗᑦ ᑭᓯᐊᓂ ᑕᒪᒃᑯᐊ 

ᐊᑐᐊᒐᓕᒫᑦ  

ᐊᑐᖁᔭᐅᔪᓪᓘᓐᓃᑦ ᓇᖕᒥᓂᖃᑦᓯᐊᕈᑕᐅᓂᐊᖅᑐᑦ 

ᑯᐊᐸᒃᑯᓐᓄᑦ ᑖᒃᑯᐊ ᑲᑎᒪᔩᑦ ᐊᑐᓂ 

ᑲᑎᒪᔨᖃᐅᖅᑐᑦ ᐊᑐᓕᖅᑎᑦᓯᓂᐊᕐᒪᖔᕐᒥ 

ᐃᓱᒪᖅᓱᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅ ᐅᖃᐅᓯᕆᒍᒪᔭᕋ ᐃᑲᔫᑕᐅᔪᖅ 

ᐊᑭᑭᓪᓕᒋᐊᖅᑎᑦᓯᔪᑎ ᖃᓄᖅ 

ᐊᑭᓕᖅᓱᐃᓲᖑᒻᒪᖔᑦᓯ.  

 

ᓲᕐᓗ ᑎᑭᒐᓱᐊᕐᓂᖅ ᑕᐃᒪᑦᑕᐅᖅ 

ᓇᓗᓕᕈᑎᒋᖃᑦᑕᖅᑕᕋ ᑐᑭᓯᐊᖏᓐᓇᒪ ᖃᓄᖅ 

ᐱᓗᐊᓕᖅᑐᖃᐃ ᑕᒡᕙᓂ ᐃᒃᐱᐊᕐᔪᖕᒥ  

ᐃᒪᓐᓇ ᑭᓗᒍᓛᒻ ᒪᓕᒃᓱᒍ 

ᐊᑭᑭᓪᓕᒋᐊᖅᑕᐅᖃᑦᑕᕐᒪᑦ, ᑖᒃᑯᐊ 

ᑕᑯᓂᐊᖃᑦᑕᖅᓯᒪᒐᒃᑭᑦ $7.80 Kilogram ᐊᑕᐅᓯᖅ 

ᐃᑉᐱᐊᔪᒻᒥᑦ ᐃᑲᔪᖅᑕᐅᔾᔪᑎᒋᒍᓐᓇᖅᑕᕗᑦ, 

ᐊᑕᐅᓯᖅ ᑭᓗᒍᓛᒻ.  

 

ᐃᓱᒪᒋᔭᕋᓕ, ᐊᔪᕐᓇᓐᖏᓐᓂᖅᓴᐅᓂᐊᕐᒪᑦ, ᐅᕙᓂ 

ᖁᐊᓂᒃ ᐊᑯᓪᓕᒃᓴᓂ. ᓂᕿᑦᑎᐊᕙᓕᕆᓂᖅ 

ᐅᑭᐅᑕᖅᑐᒥᑦ ᐱᑕᖃᓚᐅᖅᑎᓐᓇᒐ $6.29 ᒫᓐᓇᓕ 

$5.95-ᖑᓕᖅᑐᖅ. ᑕᑯᕐᕈᑎᒋᐊᖃᖅᑑᔮᖅᑲᐅᒐᒃᑭᑦ. 

ᐃᑉᐱᐊᔪᒻᒥᑦ ᑖᒃᑯᐊ ᓂᐅᕕᕐᕕᒻᒥ ᐲᓚᐅᖅᑕᒃᑲ 

$2.40-ᒥ ᐊᔾᔨᒌᓐᖏᓐᓂᖃᖅᑐᑦ ᐊᑭᖏᑦ. $8.69 

ᐃᒃᐱᐊᕐᔪᒻᒥ ᓂᕿᑦᑎᐊᕙᓕᕆᓚᐅᖅᑎᓐᓇᒋᑦ 

$8.25-ᖑᓕᖅᑐᓂ. $0.44 ᐃᒪᓐᓇ 

ᑮᓇᐅᔭᖅᑐᓗᐊᓐᖏᓂᖅᓴᐅᓕᖅᑐᖅ.  

 

ᑕᐃᒪ ᐊᐱᖅᑯᑎᒋᓕᖅᑕᕋ ᐃᓄᐃᓪᓗ 

ᐊᐱᖅᓱᖃᑦᑕᖅᓱᑎᑦ ᐊᑕᐅᓯᐊᕋᑎ 

ᐅᓂᒃᑳᕈᓐᓇᕈᒪᒐᓗᐊᕋᒪ ᐅᑎᕈᒪ ᑕᐃᑯᖓ 

ᖃᐅᓱᐃᑦᑐᒧᓪᓗ,  

ᐊᐅᓱᐃᑦᑐᒧᓪᓗ. ᐃᒪᓐᓇ 

ᑮᓇᐅᔭᖅᑐᓗᐊᓐᖏᒍᓐᓇᖅᑎᑕᐅᒍᑦᑕ .44  

ᑖᒃᑯᑎᒎᓇ ᓂᕿᑦᑎᐊᕙᓕᔪᑎᒍᑦ, ᐃᑲᔪᖅᑕᐅᔪᑦ 

$7.80 ᑲᓇᑕᒥ ᓂᕿᑦᑎᐊᕙᓕᕆᔨᓄᑦ ᓱᒻᒪᓪᓕ 

ᐱᑕᖃᖅᑎᑦᑎᒍᓐᓇᓐᖏᓚᑎᑦ $0.44-ᓂᑦ 1 kg 

ᓱᕐᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ, ᐊᑯᓪᓕᖅᓴᐃᑦ 

ᐋᕗᑳᑐ.  

 

ᒪᑯᐊ ᐸᓈᓇᐃ ᐊᑭᑐᓂᖅᓴᐅᓪᓗᑎᑦ ᐅᕝᕙᓘᓐᓃᑦ 

ᖃᓄᕐᓕᐅᑯᐊ ᐊᔾᔨᒌᓐᖏᓐᓂᖃᖅᑐᑦ Kilogram-ᑯᑦ 

ᐊᑭᓕᖅᑕᐅᖃᑦᑕᓂᐊᖅᐸᑕ. ᓱᒻᒪᓪᓕ ᑖᒃᑯᓂᖓ 

ᑕᐃᓯᓯᒪᕙᑦ ᐃᓚᐃᓐᓇᖏᓐᓂ? ᑖᓐᓇ 

ᐃᓱᒫᓘᑕᐅᒻᒪᑦ ᓄᓇᓕᖁᑎᑦᑎᓐᓄᑦ  

ᑐᑭᓯᐅᒪᓐᖏᒻᒪᑕ ᑖᒃᑯᐊ 

ᐊᑭᓕᖅᑐᖅᑕᐅᖃᑦᑕᕐᓂᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᔾᔪᑎᒋᔭᖓ ᐊᒥᓱᑲᓪᓚᐅᒻᒪᑕ. ᑖᒃᑯᐊ 

ᐊᑭᑭᓪᓕᒋᐊᕈᑎᖏᑦ ᑖᓐᓇ ᓯᕗᓪᓕᖅᐹᖑᔪᖅ 

ᓴᖅᑭᔮᖅᑐᖅ ᑕᕝᕙᓂ ᐊᔾᔨᐅᑎᑦᑎᔪᖅ 

ᐊᑭᒋᖃᑦᑕᓚᐅᖅᑕᖓᓂ ᖃᓄᕐᓗ 

ᐊᔾᔨᒌᓐᖏᓐᓂᖃᕐᒪᖔᑕ. ᐊᑭᖏᓪᓕ ᐊᔾᔨᒌᓐᖏᑦᑐᑦ 

ᐱᔾᔪᑎᖃᖅᑐᑎᑦ ᐊᒥᓱᑲᓪᓚᓐᓂᑦ.  

 

ᑖᒃᑯᐊ ᐃᑲᔪᕈᑕᐅᔪᑦ ᑐᕌᖓᑎᑕᐅᕙᑦᑐᑦ ᑖᒃᑯᐊᓗ 

ᐃᓄᓕᕆᔨᑐᖃᒃᑯᑦ ᖃᐅᔨᓴᕋᔭᕐᖓᑕ ᕿᒥᕐᕈᒐᔭᖅᑐᖅ 

1 Kg-ᒥ ᖁᐊᖑᔪᓂᑦ Piece-ᓂᑦ ᐊᒻᒪᓗ 

ᐊᔾᔨᒌᓐᖏᑦᑐᓂᑦ ᖃᐅᔨᒐᓱᒃᑲᔭᕐᖓᑕ ᑕᐃᔅᓱᒧᖓ.  

ᐊᔾᔨᒌᓐᖏᔾᔪᑎᒋᔭᖓᓕ ᑕᖅᑲᒃᑯᓄᖓ 

ᓂᐅᕕᖅᐸᑦᑐᓄᑦ ᑲᑎᑦᑐᒋᑦ.  

 

ᐊᑭᖏᑦ ᑖᒃᑯᐊ ᑕᑯᓪᓗᒋᑦ ᑕᒪᒃᑯᐊ ᖁᐊᖑᔪᑦ 

ᐱᕉᖅᑐᒥᓃᑦ ᑕᐃᒃᑯᐊ ᓂᐅᕕᕐᕕᐅᔪᑦ ᐊᑭᑭᓂᖅᓴᒥᒃ 

ᐱᕕᒋᓚᐅᕋᑦᑎᒍ ᐊᒥᓲᓂᖅᓴᐅᒻᒪᑕ. ᐊᓯᖏᓐᓂ 

ᐋᔩᖃᑎᖃᖅᐸᑐᓪᓕ ᑕᐃᒃᑲᓇᓐᖓᑦ 

ᓂᐅᕕᕐᕕᐅᕙᑦᑐᓂᑦ ᐃᑲᔪᖅᑕᐅᔾᔪᑎᒋᔭᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᓂᖓ ᑐᑭᓯᓇᓐᖏᓇᒃᑭᓪᓗ  

ᐅᖃᐅᓯᕆᔭᕋᓗᐊᑎᑦ ᐅᖁᒪᐃᓐᓂᖓ Kilogram-

ᖓᒻᒪᑦ ᐅᖁᒪᐃᓐᓂᖏᑎᒍᑦ. ᐱᖃᑕᐅᓇᑎᑦ 

ᐊᓯᖏᓐᓂ. ᐅᖁᒪᐃᓐᓂᖏᑎᒍᑦ. 

ᓇᓗᓇᐃᒃᑲᓐᓂᕈᕕᐅᖅᑲᐃ ᖃᓄᖅ ᐊᔾᔨᒌᓐᖏᑦᑐᓂ 

ᐊᔾᔨᒌᖃᑦᑕᓐᖏᓚᑦ ᐊᑭᖏᑦ. ᑐᑭᓯᓐᖏᓇᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖓᓲᔪᑦ ᑕᕝᕙᓃᒻᒪᑕ ᐃᑲᔪᕈᑕᐅᔪᑦ ᒐᕙᒪᑐᖃᒃᑯᑦ, 

ᐃᓄᓕᕆᔨᖃᑐᒃᑯᓐᓂ ᐋᔩᖃᑎᒋᒍᑎᑎᒍᑦ 

ᑕᐃᒃᑯᓄᖓ ᖃᖓᑕᓲᓕᕆᔪᓄᑦ ᐊᒻᒪᓗ 

ᑕᐃᒃᑯᓇᓐᖓᑦ ᓂᐅᕕᕐᕕᐅᕙᑦᑐᓂᑦ ᑕᕝᕙᓂ 

ᐊᑭᖏᓐᓂ. ᐃᑲᔪᕈᑎᑐᐃᓐᓇᐅᖏᑦᑐᖅ 

ᑭᓯᐊᓂᑦᑕᐅᖅ ᑕᐃᒃᑯᐊ ᐱᔪᓐᓇᕐᓂᖏᑦ 

ᓂᐅᕕᕐᕕᐅᕙᑦᑐᑦ.  

 

ᐋᔩᖃᑎᒋᓯᒪᓪᓗᒋᑦ ᑕᐃᒃᑯᐊ ᓂᐅᕕᕐᕕᒋᕙᑦᑕᕗᑦ  

ᖃᖓᑕᓲᓕᕆᔩᓪᓗ ᐊᔾᔨᒌᓐᖏᓐᓇᐅᔮᖏᑦᑐᑦ 

ᑕᒪᒃᑯᐊ ᐊᑭᑭᓪᓕᒋᐊᖅᑕᐅᓂᖏᓐᓄᑦ. ᐅᕙᒍᑦ 

ᐋᔩᖃᑎᒌᒍᑎᑦᑎᓐᓄᑦ ᑕᐃᒃᑯᓄᖓ 

ᖃᖓᑕᓲᓕᕆᔨᐅᔪᓄᑦ ᓂᐅᕕᕐᕕᒋᕙᑦᑕᑎᓐᓄᓪᓗ.  

 

ᑕᐃᒃᑯᓄᖓᓕ ᖁᐊᖑᔪᓄᑦ ᐱᕈᖅᑐᒥᓂᕐᓄᑦ ᐊᑭᖏᑦ 

ᐋᖅᑭᒋᐊᖅᓯᒪᒐᒃᑭᑦ ᑕᐃᒃᑯᓇᓐᖓᑦ ᓴᓇᕙᑦᑐᓄᑦ, 

ᐃᒫᖃᐃ ᐊᖏᔫᓂᖏᓐᓄᑦ ᑭᐅᕆᑦᒥᓪᓘᓐᓃᑦ 

ᐅᕝᕙᓘᓐᓃᑦ ᖃᓄᖅ ᐴᖅᑲᖅᓯᒪᓂᖏᓐᓄᑦ. 

ᐊᔾᔨᒌᓐᖏᑦᑐᒥᑦ ᐴᖅᑲᖅᑕᐅᓯᒪᕙᒻᒥᒻᒪᑕ ᑕᐃᒃᑯᐊ 

ᐅᖁᒪᐃᑦᑑᓂᖓᓄᑦ ᐴᕆᔭᖏᑦ ᐅᕝᕙᓘᓐᓃᑦ 

ᓇᑭᓐᖔᖅᓯᒪᓂᖓᓄᑦ.  

 

ᐋᔩᖃᑎᒌᓐᓂᕐᒧᑦ ᐅᓯᔾᔪᑕᐅᕙᑦᑐᓂᒃ ᑕᐃᒃᑯᓄᖓ 

ᓂᐅᕕᕐᕕᐅᕙᑦᑐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᖃᖅᑮᑦ ᐅᓂᒃᑳᓕᕈᔅᓯ ᑕᐃᑯᖓ 

ᐃᓄᓕᕆᔨᑐᖃᒃᑯᓐᓄᑦ 1 ᑭᓗᒍᕌᒻᒥᑦ 

ᐅᖃᐅᓯᖃᕋᔭᖅᑐᓯ ᐃᑉᐱᐊᕐᔪᒻᒧᑦ 

ᓂᐅᕕᐊᕆᓚᐅᖅᑕᓯᓐᓂᒃ, ᓂᐅᕕᖅᑕᐅᓚᐅᖅᑐᑦ 

ᑕᐅᓇᓐᖓᑦ ᖃᓪᓗᓈᑦ ᓄᓇᖓᓐᓂ ᐊᒡᒍᖅᑕᐅᓗᓂ. 

ᑕᐃᒪᐃᓕᐅᖅᑮᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓂᒃᑳᓕᕋᐃᒐᑦᑕ ᑕᐃᒃᑯᐊ ᐃᑲᔪᕈᑕᐅᓚᐅᖅᑐᑦ  

ᐊᑐᓂ ᐃᓛᒃᑰᖅᑐᒋᑦ ᐱᕙᑦᑕᕗᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓐᖏᑕᕋ ᓱᓕ. 

ᐃᓱᒪᔅᓴᖅᓯᐅᕈᑎᒋᒋᐊᖃᓂᐊᖅᑕᕋ ᑖᒃᑯᐊ 

ᐊᒡᒍᕈᓐᓇᕈᕕᒋᑦ ᖃᑦᑎᐅᓂᖏᑦ ᖃᓄᐃᓕᐅᕐᒪᖔᑕ 

ᓂᐅᕕᖅᑕᓯᓐᓄᑦ. ᓂᐅᕕᕋᐃᒍᑦᑎᒍ 

ᑕᑯᔅᓴᐅᑎᑦᑐᓐᓇᖏᓐᓇᔅᓰ ᓂᐅᕕᖅᑕᖓᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᖃᖅᐸᓚᐃᖅᑲᐅᒻᒥᔪᖅ ᐱᔭᕆᐊᑐᓂᖓᓄᑦ 

ᑕᐃᑲᓐᖓᑦ ᓂᐅᕕᕐᕕᒋᔭᑦᑎᓐᓂᑦ. 

ᐃᓛᒃᑰᓕᖅᑎᓪᓗᒋᓪᓕ ᑕᐃᒪ ᑕᐃᒃᑯᐊ ᐃᑲᔪᕈᑕᐅᔪᑦ 

ᑮᓇᐅᔭᑦ ᑎᑎᕋᕋᔭᖅᑕᕗᑦ 4,000-ᓂᑦ 65-ᓂᑦ 

ᓄᓇᓕᓐᓂᑦ. ᐱᔪᓐᓇᕐᓂᖃᓐᖏᑦᑐᒍᑦ ᑕᐃᒫᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᖅᑕᐅᓯᒪᓕᕐᖓᓂᓛᒃ ᐅᕙᓐᓄᑦ 

ᐋᑐᕚᒥ ᒥᔅᑕ ᑐᐃᔪ ᐅᖃᕐᕕᒋᓪᓗᒍ. 

ᐅᖃᓚᐅᖅᓯᒪᒻᒪᑦ ᐅᖁᒪᐃᓐᓂᖏᑎᒍᒡᒎᖅ ᑕᐃᒃᑯᐊ 

ᐱᔭᐅᔪᑦ, ᑕᐃᒃᑯᐊᓕ ᐃᑲᔪᖅᓱᖅᑕᐅᓐᖏᑦᑐᑦ 

ᐃᓛᒃᑯᑦ. ᑕᐃᒪ ᓂᐅᕕᕈᔅᓯ ᖁᐊᕐᓂᑦ 

ᐱᕈᖅᑐᒥᓂᕐᓂᑦ ᓂᐅᕕᕈᒪ $1-ᒥ ᐊᐅᓪᓚᖅᑎᓪᓗᒍ 

ᑕᐃᒪᓕ ᑕᐃᒃᑯᐊ ᐊᑭᖏᑦ ᓱᖁᑕᐅᔨᐊᖃᕋᔭᓐᖏᑦᑐᑦ 

ᑭᓯᐊᓂᓕ ᐅᖁᒪᐃᓐᓂᖓᒍᑦ $7.80 ᐃᓕᔭᐅᒻᒪᑦ, 

ᓇᓗᓕᖅᑐᖓ. 

 

ᐊᒻᒪᓗ ᑕᒪᒃᑯᐊ ᐋᖅᑭᑦᑕᐅᓯᒪᓂᖏᓐᓄᑦ 

ᐅᑭᐅᖅᑕᖅᑐᒥᑦ ᓂᕿᑦᑎᐊᕙᓕᕆᓂᕐᒧᑦ, ᒥᔅᑕ 

ᒧᐊᕆᓴᓐ ᐅᖅᑲᖃᐅᒐᕕᑦ ᑕᒪᒃᑯᐊ ᐊᐅᓪᓚᖅᑎᑕᐅᔪᑦ 

ᓂᐅᕕᕐᕕᓐᓄᓂᓛᒃ ᖃᐅᔨᔭᐅᕙᒻᒪᑕ. ᑖᒃᑯᐊᓕ, 

ᓇᓗᓇᐃᖅᓯᕕᐅᓚᐅᖅᓯᒪᒐᒪ 

ᐊᓯᔾᔩᒋᐊᖃᓚᐅᕐᖓᑕᒎᖅ ᑕᒪᒃᑯᓂᖓᒎᖅ 

ᑐᑭᓯᒋᐊᕈᑎᔅᓴᓂᒃ ᐱᑕᖃᓚᐅᖅᓯᒪᓐᖏᒻᒪᑦ ᖃᑦᑎᓂᒃ 

ᐊᐅᓪᓚᑎᑦᑎᔪᖃᖃᑦᑕᓚᐅᕐᒪᖔᖅ ᓄᓇᓕᓐᓄᑦ 

ᐊᔾᔨᒌᓐᖏᑦᑐᓄᑦ. ᑕᐃᒪᐃᑉᐸᓪᓕ ᑖᒃᑯᐊ 

ᐊᔾᔨᒌᒍᓐᓃᖅᑯᑦ. . . .  

 

ᑕᒪᒃᑯᐊ ᐱᓯᒪᔭᐃᓐᓇᕆᕕᓯᐅᒃ ᖃᑦᑎᑦ ᑭᓗᒍᕌᒻ 

ᐅᖁᒪᐃᓐᓂᖏᑦ ᓄᓇᓕᒻᒨᖅᐸᑉᐸᑦ ᐊᕐᕌᒍᓕᒫᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᕝᕙᓂ 

ᑎᑭᓴᐃᓂᐅᖃᑦᑕᓚᐅᖅᓯᒪᔪᒥᑦ ᓂᕿᓂᒃ 

ᑲᒪᖃᑦᑕᓚᐅᓐᖏᑦᑐᒍᑦ ᐋᔩᖃᑎᒌᓐᓂᕐᒧᑦ 

ᖃᖓᑦᑕᐅᑎᖏᓐᓄᑦ ᖃᖓᑕᓲᒃᑯᑦ 

ᖃᐅᔨᒪᓇᓱᖃᑦᑕᓚᐅᓐᖏᑦᑐᒍᓗ ᑕᐃᒃᑯᓂᖓ 

ᐊᐅᓪᓚᖅᑎᑕᐅᔪᓄᑦ ᑕᒡᕙᓂ ᓂᕿᑦᑎᐊᕙᓕᕆᓂᕐᒧᑦ 

ᐅᖃᖃᑦᑕᕆᐊᖃᓕᕋᑦᑕ ᐃᓄᓕᕆᔨᑐᖃᒃᑯᓐᓄᑦ 

ᑕᒪᒃᑯᓄᖓ ᓯᕗᓪᓕᐅᑎᔭᐅᔪᓄᑦ ᐊᒻᒪᓗ 2-ᒥ 

ᓇᓗᓇᐃᒃᑯᑕᓕᓐᓂ ᐅᖃᐅᑎᔭᕆᐊᖃᖅᑕᕗᑦ 

ᖃᑦᑎᓂ ᖃᓄᑎᒋ ᐊᖏᔪᒥ 

ᐊᐅᓪᓚᖅᑎᑦᑎᓚᐅᕐᒪᖔᑕ.  

 

ᐃᒪᐃᑦᑐᓂ 100,000-ᖑᑉᐸᑕ kilograms 

500,000, 50,000 ᓇᓗᓇᐃᖅᓯᔪᓐᓇᕆᐊᖃᖅᑐᒍᑦ 

ᓱᑯᑦᑎᐊᓃᒻᒪᖔᑕ ᓇᒦᒻᒪᖔᑕ ᑕᐃᒃᑯᐊ 

ᐊᐅᓪᓚᖅᑎᓚᐅᖅᑕᕗᑦ ᐃᒪᐃᖃᑦᑕᓚᐅᖅᓯᒪᔪᒍᑦ 

ᑕᐃᒫᑎᒋ ᐄ, ᑎᑭᒋᐊᓖᑦ 

ᖃᐅᔨᒪᓇᓱᖃᑦᑕᓚᐅᖅᑕᕋᓗᐊᕗᑦ ᑎᑭᓵᕆᔭᕗᑦ 

ᓂᐅᕕᖅᑕᐅᔪᑦ ᑭᓯᐊᓂᓕ ᓄᐊᑕᐅᖃᑦᑕᓚᐅᓐᖏᒻᒪᑕ 

ᐃᓄᓕᕆᔨᒃᑯᓐᓂ ᖃᐅᔨᓴᖅᑕᐅᒍᓐᓇᕐᓗᑎᒃ 

ᖃᐅᔨᓴᕈᒪᔭᖏᓐᓄᑦ. 

ᑕᕝᕙᓂᓕ 1-ᒥ 2-ᒥᓗ ᐊᑖᒍᒃᑲᓐᓂᖅ ᐃᓛᒃᑯᑦ 

ᐱᑕᖃᖓᑕ ᓲᕐᓗ ᒥᓪᓗᐊᒐᐃᑦ ᐊᔾᔨᒌᓐᖏᑦᑐᑦ 

ᐊᔾᔨᒌᓐᖏᐊᕐᔪᑦᑐᑦ ᓇᓗᓇᐃᖅᓯᒋᐊᖃᖅᑐᒍᑦ 

ᓯᕗᓪᓕᑐᐃᓐᓇᐅᖏᑦᑐᒥ ᐊᐃᑉᐸᖓᓂᓪᓘᓐᓃᑦ 

ᑭᓯᐊᓂ ᐊᑯᖅᓯᒪᔪᓂ ᐃᓗᐊᓂ ᑖᓐᓇᑦᑕᐅᖅ ᐃᓚᖓ 

ᐅᖃᐅᓯᕆᖃᑦᑕᕆᐊᖃᕐᒥᔭᕗᑦ.  

 

ᐃᓚᖏᑦ ᑕᕝᕙᓃᒌᓚᐅᖅᑑᒐᓗᐊᑦ ᑭᓱᐊᓂ 

ᓄᐊᑕᐅᖃᑦᑕᓚᐅᓐᖏᒻᒪᑕ ᐱᒍᒪᔭᐅᔪᑦ ᑕᐃᒃᑯᐊ 

ᐃᓄᓕᕆᔨᑐᖃᒃᑯᓐᓂ ᐃᓄᓕᕆᔨᑐᖃᒃᑯᑦ 

ᖃᐅᔨᓴᖅᐸᓪᓕᐊᒻᒪᑕ ᑭᓱᓂ ᐱᕙᓪᓕᐊᒻᒪᖔᑕ 

ᖃᐅᔨᒪᖏᑦᑐᖓ ᑕᒪᒃᑯᓂᖓ ᑭᖑᒪᑦᑎᓪᓚᕆᒻᒪᖔᑕ 

ᑕᖅᑭᖃᐃ 6 ᐊᕐᕌᒍᒥᓘᓐᓃᑦ 

ᖃᐅᔨᒪᑦᑎᐊᓕᓚᐅᖅᑐᒍᑦ ᖃᓄᖅ 

ᐅᖃᑦᑕᓪᓚᕆᖃᑦᑕᓂᐊᕐᒪᖔᑕ ᑕᒪᒃᑯᓂᖓ 

ᑐᑭᓯᒋᐊᕈᓐᓇᖅᑎᑕᐅᓕᕋᔭᖁᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᔪᖓ ᑕᐃᒃᑯᐊ ᓯᕐᓗᐊᖑᕙᑦᑐᑦ ᑕᒪᒃᑮᓐᓄᑦ 

ᑖᒃᑯᓄᖓ ᒥᔅᑕ ᒪᒃᒪᓚᓐ ᐊᒻᒪ ᒥᔅᑕ ᒧᐊᕆᓴᓐ.  

 

ᒥᔅᑕ ᒪᒃᒪᓚ ᐅᖃᖃᐅᒻᒪᑦ $6.5 

ᒥᓕᐊᓐᖑᓂᕋᖅᑐᑎᒃ ᓯᕐᓗᐊᖃᕐᕕᐅᔪᓂ. $10-12 

ᒥᓕᐊᓐᖑᒐᔭᕐᒥᔪᖅᑲᐃ ᑕᐃᒃᑯᓄᖓ ᑲᑎᒪᔨᓄᑦ 

ᐅᖃᐅᓯᕆᔭᐅᓚᐅᕐᓗᑎᒃ. ᐊᒻᒪᓗ ᖃᓄᖅ 

ᐃᓚᓯᒋᐊᕋᔭᕐᒪᖔᑕ ᑯᐊᐸᐅᔪᓂᓛᒃ.  

 

ᑕᐃᒃᑯᐊ ᓄᓇᓕᓐᓂ ᐊᐅᓚᑕᐅᖃᑦᑕᖓᑕ  

ᐊᒻᒪᓗ ᑭᓯᐊᓂ ᐃᑲᔪᖅᑐᖅᑕᐅᒐᑎᒃ ᑕᕗᓇ 

ᑯᐊᐸᒃᑯᑦ ᐃᓚᒌᔅᓴᑯᑎᒍᑦ ᐱᕕᖃᖅᑎᓪᓗᒋᓪᓗ 

ᓯᕐᓗᐊᖑᒐᔭᖅᑐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖃᐅᖏᑦᑐᖓ ᑖᒃᑯᐊ ᓯᕐᓗᐊᕐᒨᕐᓂᐊᕐᓂᕋᕐᓗᒋᑦ 

ᑭᓯᐊᓂᓕ ᐊᖏᓪᓕᒋᐊᕐᓂᕐᒧᑦ 

ᐃᓚᓯᒋᐊᕆᓂᕐᒧᓘᓐᓃᑦ ᓯᕐᓗᐊᓂ 

ᐅᖃᖃᐅᖏᑦᑐᖓ, ᑕᒻᒪᖅᓯᒪᒐᔭᖅᑐᖅ 

ᐱᔾᔪᑎᖃᖅᑐᖅ.  

 

ᓲᕐᓗ ᐆᒃᑐᑎᒋᓗᒍ ᐃᖃᓗᓐᓂ ᑮᓇᐅᔭᓂ 

ᐊᑐᖅᑐᔅᓴᖃᖅᑐᖅ $700,000 ᑕᑲᓐᓇ 

ᓴᓇᒋᐊᖅᑕᐅᓂᐊᕐᓗᓂ ᓂᐅᕕᕐᕕᒃ 

ᓴᓇᒋᐊᖅᑕᐅᓂᐊᖅᑎᓪᓗᒋᓪᓗ ᓂᐅᕕᕐᕕᐅᔪᑦ 

ᑲᓇᑕᒥᓗ ᐊᑐᕐᓂᐊᕐᒥᔪᒍᑦ $3.8 ᒥᓕᐊᓐ 

ᐃᖅᑲᓇᐃᔭᖅᑎᑦᑎᓐᓄᑦ ᐃᓪᓗᖃᖅᑎᑦᑎᓂᕐᒧᑦ 

ᑕᕝᕙᖓᑦ ᑲᑎᑦᑐᒋᑦ $6.5 ᐊᒻᒪ 11, 12 ᒥᓕᐊᓐ 

ᐊᕐᕌᒍᓐᓂ ᒪᕐᕉᓐᓂ ᑖᒃᑯᐊ ᐊᒡᒍᖅᓯᒪᔪᑦ 

ᑕᐃᒪᐃᑦᑐᓄᑦ.  

 

ᐊᒻᒪᓗ ᐅᖃᐅᓯᐅᕆᔭᐅ. . . ᓄᓇᕗᒥ ᑖᒃᑯᐊ 

ᐃᓪᓗᖃᖅᑎᑦᑎᓗᑕ ᐃᖅᑲᓇᐃᔭᖅᑎᓄᑦ ᐊᒻᒪ ᑕᐃᒫᒃ 

ᑮᓇᐅᔭᑦ ᑕᐃᒪᐃᑦᑐᒧᑦ ᓴᓂᕐᕙᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᓯᕐᓗᐊᓕᕆᓂᕐᒧᓪᓕ ᑯᐊᐸᒃᑯᑦ  

ᖃᐅᔨᓴᕐᔫᒥᔭᐃᓐᓇᖅᑐᑦ ᖃᓄᑎᒋ 

ᓯᕐᓗᐊᖃᕆᐊᖃᖅᑎᒋᒻᒪᖔᑕ ᐊᕐᕌᒍᓂᑦ 

ᐊᓂᒍᖅᑐᓂᑦ ᑯᐊᐸᒃᑯᑦ ᐊᑭᑐᔫᑎᓄᑦ 

ᐊᑐᖅᓯᒪᔪᒻᒪᕆᐅᔪᑦ ᓯᕐᓗᐊᖅᓴᐅᒐᔭᖅᑐᓄᑦ, ᐃᓛᒃ 

ᓂᐅᕕᕐᕕᐅᔪᓄᑦ ᑐᔪᕐᒥᕕᓐᓄᑦ ᓯᕐᓗᐊᔅᓴᐅᔪᓄᑦ 

ᐃᓪᓗᒋᔭᐅᔪᓄᑦ. ᑕᒪᒃᑯᐊ ᐊᑭᑐᔪᖅᑐᕈᑎᓄᓂᓛᒃ 

ᐊᑐᕋᔅᓴᐃᑦ. 

 

ᑕᐃᒪᓕ ᖃᓄᐃᓕᖓᓂᑎᓐᓄᑦ ᓯᕐᓗᐊᖃᕐᓂᕐᒧᑦ 

ᐊᔪᕐᓇᑦᑐᒦᕈᔪᒻᒪᑦ ᐃᒫᒃ ᐊᒥᓱᓗᐊᕌᓗᒻᒥᑦ 

ᐊᖏᓗᐊᖅᑐᐊᓗᒻᒥᑦ ᓯᕐᓗᐊᖃᕈᒪᓐᖏᓇᑦᑕ 

ᐅᖅᑰᓴᕆᐊᖃᕐᖓᑦ, ᓇᓪᓕᐅᒃᑯᒫᖃᕆᐊᖃᖅᑐᓂ, 

ᐊᑭᓕᖅᓱᖃᑦᑕᕆᐊᖃᖅᑐᓂ 

ᐊᑭᑐᔪᒻᒪᕆᐊᓘᒍᓐᓇᕐᖓᑦ ᐊᒻᒪᓗ 

ᐱᕕᖃᑦᑎᐊᕈᑦᑕᓗ ᐃᒫᒃ 

ᑕᑕᒐᓱᑦᑖᓗᒋᒐᔭᑦᑕᖅᓴᕆᒐᑦᑎᒍ 

ᑕᐃᒪᐃᒐᓱᒍᒪᓐᖏᓇᑦᑕ. ᑭᓯᐊᓂ ᑕᒪᒃᑯᐊ  

ᓂᐅᕕᖅᑕᐅᔪᓐᓇᖅᑐᑦ ᓂᐅᕕᐊᔅᓴᐅᓗᑎᒃ.  

 

ᑕᐃᒪᓕ ᓱᓕᑦᑎᐊᖅᑐᑎᑦ ᒥᔅᑕ ᐃᐊᓕᐊᑦ 

ᓄᓇᓕᓐᓂᑦ ᑯᐊᐸᐅᔪᑦ ᐃᓕᖅᑯᓯᖃᖅᐸᒥᒻᒪᑕ 

ᑕᒪᒃᑯᓂᖓ ᐱᖁᑎᒋᔭᐅᔪᓂᑦ ᐊᑐᓂᑦ ᑯᐊᐸᐅᔪᑦ 

ᐃᒻᒥᓂᒃ ᐊᐅᓚᒃᑲᒥᒃ, ᒪᑭᒪᔭᕆᐊᖃᕐᖓᑕ ᐃᒻᒥᓂᒃ.  

ᑕᒪᒃᑯᓄᖓ ᐊᑭᑐᔪᖅᑐᕈᑎᓄᑦ ᑮᓇᐅᔭᒥᑦ 

ᐊᑐᖅᑐᔅᓴᓂᑦ ᐃᓚᖏᑦ ᑯᐊᐸᐅᔪᑦ 

ᐊᖑᒪᑎᓗᐊᓐᖏᒻᒥᔪᑦ ᐱᓕᕆᓂᕐᒧᑦ ᑕᒪᒃᑯᐊ 

ᑲᑎᑕᐃᓐᓇᕆᔪᓐᓇᖏᓐᓇᑦᑎᒍ ᐊᑭᑐᔫᑎᓄᑦ 

ᐊᑐᖅᑐᔅᓴᐅᔪᑦ  

 

ᑭᓯᐊᓂ ᑖᒃᑯᐊ ᑯᐊᐸᒃᑰᔪᖅ ᐊᑐᓂ 

ᐱᔪᓐᓇᕆᐊᖃᕐᖓᑕ. ᐱᓇᓱᐊᕈᓰᑦ ᐊᒥᓲᓗᐊᓐᖏᑦᑐᑦ 

ᐊᓂᒍᖅᑐᑦ  

25-ᖓᓂ ᐊᕐᕌᒍᖓᓂ 

ᓇᓪᓕᐅᓂᖅᓯᐅᓚᐅᖅᓯᒪᒻᒥᒻᒪᑕ 

ᑮᓇᐅᔭᖃᖅᑎᑦᑎᔨᐅᕙᑦᑐᑎᒃ ᑕᒫᓃ ᐅᑭᐅᖅᑕᖅᑐᒥᑦ. 

ᐊᒻᒪᓗ ᐊᕐᕌᒍᓂᑦ 25-ᖑᔪᓂᑦ ᑕᕝᕙᓂ ᑮᓇᐅᔭᓂᑦ 

ᐱᕈᖅᓯᒪᓪᓗᑎᒃ ᑕᐃᒃᑯᐊᓗ ᐱᓕᕆᓪᓗᐊᑕᖃᑦᑕᖅᑐᑦ 

ᐱᓕᕆᖃᑎᖃᖅᑐᑎᒃ ᑯᐊᐸᒃᑯᓐᓂᑦ ᓄᑖᖑᔪᓄᑦ 

ᓴᖅᑮᓂᕐᒧᑦ ᐃᓪᓗᓂᑦ. 

 

ᖁᕕᐊᓱᑉᐳᒍᓪᓗ ᓴᓇᕕᒃ ᑯᐊᑉ ᖃᒪᓂᖅᑐᐊᕐᒥ 96 

ᑭᑉᐹᕆᑦᑐᓂᒃ ᐃᓯᒐᕐᓂᑦ ᐊᖏᓂᓕᒻᒥᑦ ᓂᐅᕕᕐᕕᒻᒥᑦ 

ᑯᐊᐸᐅᔪᒥᑦ ᒪᑐᐃᖅᓯᓚᐅᖅᑐᑦ ᒪᐃ 20-ᒥᑦ ᐊᒻᒪᓗ 

ᒥᑎᖅ ᑯᐊᑉ ᓴᓂᑭᓗᐊᕐᒥ 7-ᑕᐅᓴᓂᑦ ᑭᑉᐹᕆᑦᑐᓂᒃ 

ᐃᓯᒐᕐᓂᑦ ᐊᖏᓂᓕᒻᒥᑦ ᓇᒡᒐᔾᔭᐅᖑᓚᐅᖅᑐᒥᑦ 

ᒪᑐᐃᖅᓯᕋᑖᓚᐅᕆᕗᑦ ᓄᑖᖑᔪᒥᑦ. ᐄ, ᑕᒪᒃᑯᐊ 

ᑲᔪᓯᑦᑎᐊᕐᓂᖃᖅᐸᑕ ᐃᖏᕐᕋᓂᖃᑦᑎᐊᖅᑲᑕ 

ᑯᐊᐸᒃᑰᔪᑦ ᓄᓇᓕᓐᓂ ᑕᐃᒫᒃ ᐱᔪᓐᓇᖅᑐᑦ, 

ᑭᓯᐊᓂᓗ ᑕᒪᒃᑯᐊ ᓴᓐᖏᓂᕆᔭᖏᑦ ᐊᒻᒪᓗ 

ᑲᑎᑕᐅᓪᓗᑎᒃ ᑕᒪᒃᑯᐊ ᐊᑭᑐᔪᖅᑐᕈᑎᐅᔪᑦ 

ᑯᐊᐸᒃᑰᔪᑦ ᓴᓇᒍᓐᓇᓚᕿᕙᑉᐳᑦ.  

 

ᑕᒪᒃᑯᓂᖓ ᐋᖅᑭᔅᓯᓯᒪᔪᒍᑦ 

ᐃᓕᖅᑯᓯᕆᕙᑦᑕᑎᓐᓂᑦ. ᑕᖅᑲᒃᑯᓄᖓᓗ 

ᐊᑭᑐᔫᑎᓄᑦ ᓂᐅᕕᖅᑕᐅᓂᖏᓐᓄᑦ ᑮᓇᐅᔭᓂᒃ 

ᐱᕈᖅᓴᐃᔾᔪᑎᔅᓴᐅᒍᓐᓇᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᐊᑯᓂᐅᔾᔮᓐᖏᑦᑐᖓ 

ᒪᕐᕉᓐᓂᒃ ᐊᐱᖅᑯᑎᒃᓴᖃᕋᒪ. ᖁᔭᓐᓇᒦᕈᒪᓪᓗᒋᑦ 

ᑕᒪᕐᒥᒃ ᑖᒃᑯᐊ ᑲᑎᒪᔨᓄᑦ ᐅᓂᒃᑳᑦᑎᐊᖅᓯᒪᒻᒪᑎᒃ. 

 

ᑕᒪᒃᑯᐊ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ ᐅᖃᓚᐅᕋᑦᑕ 

ᖃᐅᔨᒪᓗᑦᑖᖅᑰᓕᕋᑦᑕ ᐋᖅᑭᓱᖅᑕᐅᒋᐊᖃᕐᒪᑕ 

ᑕᒪᒃᑯᐊ ᐃᑲᔪᕐᓂᐊᕐᒪᑕ ᑭᒃᑯᑐᐃᓐᓇᕐᓂᑦ 

ᑕᒪᒃᑯᓄᖓ ᐅᓯᔭᐅᓂᖏᓐᓄᑦ ᓂᐅᕕᐊᒃᓴᐃᑦ ᐊᒻᒪᓗ 

ᓂᐅᕕᕈᓐᓇᑦᑎᐊᖁᓪᓗᒋᑦ 

ᓂᐅᕕᐊᒃᓴᕆᔭᐅᓂᐊᖅᓂᑐᓂᒃ.  

ᑕᐃᒪᓐᓇ ᓵᓚᒃᓴᐅᑎᖃᑦᑕᐅᑎᒍᓐᓇᕐᓂᐊᓕᕐᒪᑕ 

ᑕᒪᓐᓇ ᐅᖃᐅᓯᕆᔭᐅᓚᐅᕐᒪᑦ ᑕᒪᒃᑯᓄᖓ 

ᒐᕙᒪᑐᖃᒃᑯᓐᓄᑦ ᑕᒪᓐᓇ 

ᐅᖃᐅᓯᕆᔭᐅᓚᐅᓐᖏᒃᑲᓗᐊᖅᑐᓂ. 

 

ᐃᒪᓐᓇ ᑐᓴᕈᒪᒐᒪ ᑕᒪᒃᑯᐊ ᖃᑦᑏᖅᑕᖅᑐᑎᒃ 

ᐃᑲᔫᓯᐊᒃᓴᓂᒃ ᑐᒃᓯᕋᐅᑎᖃᖃᑦᑕᖅᐱᓯ ᐊᒻᒪᓗ 

ᑐᒃᓯᕋᕌᖓᔅᓯ ᐃᑲᔫᑎᒃᓴᓂᒃ ᐊᕐᕌᒍᓂᓗ ᑭᓲᑎᓪᓗᒍ 

ᑐᒃᓯᕋᐅᑎᒋᖃᑦᑕᖅᐱᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑰᓕ, ᑖᓐᓇ ᐊᐱᖅᑯᑎᔅᓯᐊᕙᐅᕗᖅ. ᑖᓐᓇ 

ᐱᐊᓂᒍᑎᒋᓵᓚᐅᕋᑦᑎᒍ ᐊᕐᕌᒍᑕᒫᖅ ᑕᒪᓐᓇ 

ᑲᒪᒋᖃᑦᑕᖅᑕᕗᑦ ᐃᒪᓐᓇ ᒪᓕᒐᖃᕋᑦᑕ ᐱᖁᔭᑎᒍᑦ 

ᖃᖓᓪᓚᑦᑖᖅ ᖃᐅᔨᒪᓐᖏᑦᑐᖓ ᑕᒪᓐᓇ 

ᐊᑐᖃᑦᑕᕐᒪᖔᑦᑎᒍ. ᑐᒃᓯᕋᕐᓂᐊᓕᕌᖓᑦᑕ 

ᖃᐅᔨᓴᖅᑕᐅᖃᑦᑕᖅᑐᑦ ᑮᓇᐅᔭᖁᑎᒋᔭᖅᐳᑦ ᑕᒪᓐᓇ 

ᐱᓕᕆᐊᕆᔭᐅᖏᓐᓇᖃᑦᑕᖅᑐᖅ.  

 

ᑕᒪᒃᑯᐊᓕ ᖃᖓᑕᔫᑦ ᐱᔾᔪᑎᒋᓪᓗᒋᑦ 

ᐅᖃᕈᓐᓇᖅᑐᖓ ᒐᕙᒪᑐᖃᒃᑯᑦ ᑲᑎᒪᖃᑎᒋᓪᓗᒋᑦ 

ᑖᒃᑯᐊ ᓴᖅᑭᑕᐅᓚᐅᖅᓯᒪᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑐᑭᓯᔭᕋ 

ᑖᒃᑯᐊ ᑐᒃᓯᕋᖃᑦᑕᕐᓂᕆᔭᖅᐳᑦ ᐊᕐᕌᒍᒥ 

ᓯᕗᓪᓕᖅᐹᒥ ᐊᕐᕌᒍᑕᒫᖃᑦᑕᖅᑐᒍᑦ. ᑕᐃᒪ 

ᓯᕗᓪᓕᖅᐹᒥ ᐊᕐᕌᒍᒥ ᐱᐊᓂᒃᓯᒪᓕᕈᑦᑕ ᑕᒪᑐᒥᖓ 

ᑐᒃᓯᕋᐅᑎᖃᖃᑦᑕᓂᕐᒥᒃ ᐃᑲᔫᑎᓂᒃ 

ᐊᖏᖃᑎᒌᒍᑎᖃᕐᓂᐊᖅᑐᒍᑦ ᑖᒃᑯᓂᖓ  

ᐃᓄᓕᕆᔨᑐᖃᒃᑯᓐᓂ ᐊᕐᕌᒍᑕᒫᑐᐃᓐᓇᐅᓐᖏᑦᑐᖅ, 

ᐊᕐᕌᒍ ᖃᑦᓯᒐᓚᐃᑦ ᓲᕐᓗ ᑮᓇᐅᔭᓂᑦ 

ᑐᒃᓯᕋᖃᑦᑕᕈᓐᓇᓂᐊᖅᑐᒍᑦ.  

 

ᑕᒪᒃᑯᐊ ᐃᓕᖅᑯᓯᕆᖃᑦᑕᖅᑕᕗᑦ ᑕᐃᒪᓐᓇ 

ᒪᓕᒋᒋᐊᖃᓚᐅᕋᑦᑕ ᑮᓇᐅᔭᕗᑦ 

ᖃᐅᔨᓴᖅᑕᐅᓚᐅᖅᑐᑎᑦ. ᒐᕙᒪᑐᖃᒃᑯᑦ ᑖᒃᑯᐊ 

ᑮᓇᐅᔭᓂᑦ ᑕᒻᒪᖅᓯᒪᔪᖅᓯᐅᑎᖏᑦ 

ᐅᕙᑦᑎᓐᓄᐊᓚᐅᖅᓯᒪᒻᒪᑕ 

ᐊᔪᓐᖏᓐᓂᐊᕋᓗᐊᕐᒪᖔᑕ ᒪᓕᑦᑕᐅᒋᐊᖃᖅᑐᓂᑦ 

ᒪᓕᖁᔭᐅᓂᕐᒧᑦ. ᐅᓂᒃᑳᖃᑦᑕᕆᐊᖃᖅᑐᑕᓗ 

ᑕᖅᑭᑕᒫᑦ, ᐅᓂᒃᑳᕈᑎᖃᖃᑦᑕᕆᐊᖃᖅᑐᑕᓗ 

ᑮᓇᐅᔭᓂᑦ ᑕᐃᒪᓐᓇ ᐃᑲᔫᓯᐊᖅᑖᓂᐊᕐᓗᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᐋᖅᑭᐹᓪᓕᖅᐳᖅ. 

ᑭᓯᐊᓂᑦᑕᐅᖅ ᑖᓐᓇ ᐅᖃᖅᑐᖃᓚᐅᖅᓯᒪᒻᒪᑦ 

ᑕᒪᓐᓇ ᐱᔭᕆᐊᑐᓂᖓᓄᑦ ᐃᓚᖏᑦ.  

 

ᑕᐃᒪᓗ ᑕᒪᓐᓇ ᓄᑖᖅ ᐱᓕᕆᐊᕆᔭᐅᓕᖅᑐᖅ 

ᒐᕙᒪᑐᖃᒃᑯᓐᓄᑦ ᐃᒪᓐᓇ ᐃᑲᔪᕈᑕᐅᒻᒪᑦ 

ᐅᓯᔭᐅᔪᓄᑦ. ᑖᓐᓇᓕ ᐱᔾᔪᑎᖃᖅᑐᖅ ᖃᖓ 

ᓂᐅᕕᖅᑕᐅᔪᔅᓴᖅ ᓂᐅᕕᖅᑕᐅᐸᓪᓘᓐᓃᑦ 

ᐊᒡᒐᓘᓐᓃᑦ ᑕᐃᒪᓐᓇ ᐃᑲᔫᓯᐊᖅᑖᖃᑦᑕᖅᐱᓰ 

ᓂᐅᕕᓐᖏᒃᑲᓗᐊᖅᑐᓯ ᓂᐅᕕᐊᔅᓴᓂᑦ? 

ᑕᒻᒪᓐᖏᓚᖔ? 

 

ᐃᒃᓯᕙᐅᑕᖅ: ᒥᔅᑕ ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐃᓄᓕᕆᔨᑐᖃᒃᑯᑦ ᐱᓕᕆᔨᖏᑦ 

ᐃᑲᔫᑎᑖᖅᑎᑦᑎᖃᑦᑕᖅᑐᑦ ᑕᒪᒃᑯᓂᖓ 

ᓂᐅᕕᖅᑕᐅᔪᓂᒃ ᑕᐃᒪᓐᓇ ᐅᓯᔭᐅᓂᐊᖅᑎᓪᓗᒋᑦ 

ᓱᓇᑐᐃᓐᓇᐃᑦ ᑕᒪᒃᑯᐊ ᓲᕐᓗ ᓂᐅᕕᖅᐸᑦᑐᓄᑦ 

ᑕᒪᒃᑯᐊ ᐊᑭᓖᑎᑕᐅᒍᑕᐅᖃᑦᑕᕐᒪᑕ. ᐃᒪᓇᑦᑕᐅᖅ 

ᓲᕐᓗ ᓂᐅᕕᖃᑦᑕᖅᑐᑦ ᑕᒪᒃᑯᐊ.  

 

ᑭᐅᓪᓚᑦᑖᕐᒪᖔᖅᐱᑦ ᖃᐅᔨᒪᓐᖏᑕᒋᑦ. 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ.  

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑮᓇᐅᔭᓂᑦ 

ᐃᑲᔫᑎᑖᖃᑦᑕᖅᑐᒍᑦ ᐃᓄᓕᕆᔨᑐᖃᒃᑯᓐᓂᑦ ᑭᓯᐊᓂ 

ᓂᐅᕕᕈᑦᑕ ᓂᐅᕕᐊᔅᓴᕆᓂᐊᖅᑕᑎᓐᓂᒃ 

ᐊᐅᓪᓚᖅᑎᑦᑎᒍᑦᑕᓗ. ᐃᒪᓐᓇᐃᓕᖁᔭᐅᒐᑦᑕ 

ᐃᑲᔫᓯᐊᖅᑖᕐᓂᐊᕐᓗᑕ ᐊᑎᓕᐅᖃᑎᒋᒋᐊᖃᖅᐸᕗᑦ 

ᐃᓄᓕᕆᔨᑐᖃᒃᑯᑦ ᖃᐅᔨᑎᓪᓗᒋᓪᓗ ᓂᐅᕕᕋᑦᑕ 

ᐆᒥᖓ ᐊᒻᒪᓗ ᐊᐅᓪᓚᖅᑎᖅᖢᒋᑦ. ᐊᓯᐊᒍᑦ ᑕᒪᓐᓇ 

ᐃᑲᔫᓯᐊᖅᑖᕈᑎᖃᖃᑦᑕᓐᖏᑦᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᑕᐃᒪᓐᓇᐃᓇᓱᒋᖅᑲᐅᒐᒃᑯ, ᐃᒪᓐᓇ ᓲᕐᓗ ᐊᕿᒡᒋᖅ, 

ᐊᕿᒡᒋᕐᓂᒃ ᐊᐅᓱᐃᑦᑐᒧᐊᖅᑎᑦᑎᒍᒪ 

ᐊᐅᓪᓚᖅᑎᑕᐅᓗᑎᑦ ᑕᐃᑯᖓ ᖃᖓᑕᔫᒃᑯᑦ 

ᐊᑎᓕᐅᖁᔭᐅᒍᑎᑦ ᑐᓂᔭᐅᑦᑕᖅᑯᑦ ᐃᓕᓐᓄᑦ, 

ᐅᓇᓐᖓᑦ ᖃᓪᓗᓈᑦ ᓄᓇᖓᓐᓂᑦ 

ᓂᐅᕕᖅᑕᐅᑕᕐᓂᖅᖢᑎᑦ ᐊᕿᒡᒋᓕᕆᔨᒃᑯᓐᓂ 

ᑕᑉᐸᐅᖓᖅᑎᑕᐅᓪᓗᑎᑦ. ᐃᒪᓐᓇ ᑕᐃᒪᓐᓇ 

ᓯᕐᓗᐊᒦᒍᓐᓇᖅᑐᑦ ᐊᑯᓂ. ᐃᒪᓐᓇ 

ᐊᑭᓕᖅᑕᐅᓂᐊᕋᔅᓯ ᓇᓗᓇᖏᑦᑐᖅ. ᑕᐃᒪᓐᓇ 

ᐊᑐᖅᑕᐅᓂᒃᓴᕆᔭᖓ ᖄᖏᐅᑎᓯᒪᓕᖅᐸᑦ 

ᐃᑲᔫᓯᐊᖅᑖᖃᑦᑕᐃᓐᓇᖅᐱᓰ? ᑖᓐᓇ ᓱᓕᕚ? 

ᓂᐅᕐᕈᑎᒋᖏᒃᑲᓗᐊᕐᓗᒍ ᐊᑭᓕᖅᑕᐅᖃᑦᑕᖅᐱᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᒧᐊᕆᓴᓐ ᐅᖃᖃᐅᖕᒪᑦ ᐃ, ᑕᐃᒪᓐᓇᓪᓚᑦᑖᖅ 

ᐅᖃᖅᐳᑎᑦ. ᐃᒪᓐᓇ ᓂᐅᕕᕐᓗᒍ 

ᐊᐅᓪᓚᖅᑎᓪᓗᒍᓗ. ᑭᓯᐊᓂ ᐅᓇ ᑲᒪᓇᖅᑐᖅ 

ᖃᓄᖅ ᓱᓇᒥ ᐱᔾᔪᑎᖃᖅᐱᑕ? ᐃᒪᓐᓇ 

ᑮᓇᐅᔭᓕᐅᕈᑎᒋᒋᐊᖃᕋᑦᑎᒍᑦ 13.5-

ᑐᐃᓐᓇᐅᔫᒐᓗᐊᖅ ᑖᒃᑯᐊ ᐃᑲᔫᑎᒋᖃᑦᑕᖅᑕᕗᑦ 

ᓂᐅᕐᕈᑎᒋᒋᐊᖃᖅᑕᕗᑦ ᑖᓐᓇ ᑎᑭᑎᓚᐅᕋᑦᑎᒍᑦ. 

ᐃᓛᒃ, ᐱᔅᓂᓯᖃᕋᑦᑕ ᑕᐃᒪᓐᓇ, ᓂᐅᕕᕌᖓᑦᑕ . . .  

 

ᓂᐅᕕᖃᑦᑕᖅᑐᑦ ᐅᓪᓗᑕᒫᓪᓕ  

ᓂᐅᕕᐅᑎᒋᒋᐊᖃᖅᑕᕗᑦ ᑖᒃᑯᐊ ᐊᕿᒡᒌᑦ ᑕᒪᕐᒥᒃ 

ᑕᑯᓐᓇᕐᓗᒋᑦ ᐊᓯᖏᑦ ᑕᒪᒃᑯᐊ $10-ᓂ ᓂᐅᕕᕈᒪ 

ᐊᒻᒪᓗ ᐃᑲᔫᓯᐊᖅᑖᖅᑐᕕᓂᐅᓗᖓ ᑭᓗᒍᓛᒻᒧᑦ 

1kg ᐅᖁᒪᐃᓐᓂᖃᖅᐸᑦ $7-ᓗᓂᓗ ᑕᒪᒃᑯᐊ 

ᐊᓯᖏᑦ ᑖᒃᑯᐊ ᐊᑭᒃᓴᖏᑦ ᐱᖁᑏᑦ ᐊᒻᒪᓗᑦᑕᐅᖅ 

ᐊᓯᖏᑦ ᐊᑭᓕᕆᐊᖃᕋᒃᑭᑦ.  

 

ᐃᒪᓐᓇ ᐱᔾᔪᑎᖃᓪᓚᑦᑖᖅᑐᒍᓇᐃᑦ ᑖᓐᓇ 

ᓂᐅᕕᓚᐅᖅᑕᕋ ᓂᐅᕕᖅᑕᐅᑎᒋᐊᖃᖅᑕᕋ 

ᐅᓪᓗᑕᒫᑦᑎᐊᖅ ᐊᒻᒪᓗ ᓱᕈᖅᑕᐃᓕᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ, ᐃᓚᒋᐊᕈᒪᕕᐅᒃ? 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᕿᒥᕐᕈᑦᓯᐊᕆᐊᖃᕋᑦᑕ ᑕᑯᓐᓇᑦᑎᐊᕐᓗᒍ ᑕᐃᒪᓐᓇ 

ᓲᕐᓗ ᐅᑎᕐᕕᐅᒍᑦᑕ ᐃᑲᔫᓯᐊᖅᑖᖅᑎᑕᐅᒍᑦᑕ 

ᐅᓯᔭᐅᒍᑎᒋᓚᐅᖅᑕᖓᓄᑦ.  

 

ᑕᐃᒪ ᑖᒃᑯᐊ ᐃᒃᐱᐊᕐᔪᖕᒧᑦ $7.80-ᕌᓚᐅᐸᑦ 

ᐅᓯᔭᐅᓗᓂ, $7.80 ᐅᖓᑖᓄᑦ 

ᐊᑭᓕᖅᑐᐃᖃᑦᑕᖅᑐᒍᑦ ᐅᓯᔭᐅᓂᖓᓄᑦ $8.80 

$10-ᒥᒡᓘᓐᓃᑦ ᐊᑭᓖᖃᑦᑕᖅᑐᒍᑦ ᑖᓐᓇ 

ᓂᐅᕕᐊᒃᓴᒥ ᐊᑭᑐᓂᖅᓴᒥ ᐅᓯᔭᐅᓂᖓᓄᑦ 

ᐊᑭᓖᖃᑦᑕᖅᑐᒍᑦ. 

 

ᐊᒻᒪᓗ ᐅᑎᕐᕕᐅᓕᕐᓗᑕ ᐃᓚᐃᓐᓇᖓᓄᑦ 

ᐅᓯᔭᐅᒍᑎᒋᓚᐅᖅᑕᖓᓄᑦ, ᑖᓐᓇ 

ᓂᐅᕕᖅᑕᐅᖏᑉᐸᑦ 100 ᐳᓴᓐᑎ ᑖᒃᑯᐊ ᑲᑎᓪᓗᒋᑦ 

ᐊᓯᐅᔨᒐᔭᕋᑦᑎᒍᑦ ᓱᓇᑕᖃᖏᑦᓯᐊᒻᒪᕆᒐᔭᖅᑐᒍᑦ 

ᐊᑭᓖᒍᓐᓇᕋᔭᓐᖏᑦᑐᒍᓪᓗ ᑕᒪᓐᓇ ᐱᔅᓂᓯᒋᔭᐅᔪᖅ 

ᑲᑕᒡᓗᓂᓗ ᐃᓛᒃ ᑮᓇᐅᔭᖃᕈᓐᓃᕐᓗᑕ ᑲᑕᒡᓗᑕ. 

ᑖᒃᑯᐊ ᐃᓄᓕᕆᔨᑐᖃᒃᑯᑦ ᐅᕙᑦᑎᓐᓄᑦ  

ᐅᑎᖅᑎᑦᓯᖃᑦᑕᕐᒪᑕ ᑮᓇᐅᔭᓂᒃ ᐃᓚᐃᓐᓇᖓᓄᑦ 

ᐅᓯᔭᐅᓂᖓᓄᑦ 100 ᐳᓴᓐᑎ 

ᐊᑭᓕᕆᐊᖃᖅᑕᕋᓗᐊᖅᐳᑦ ᐃᒻᒪᖃ 75 ᐳᓴᓐᑎ 

ᑐᐃᓐᓇᖏᓐᓂ ᐊᑭᓕᖅᑕᐅᖃᑦᑕᖅᑐᒍᑦ  

25 ᐳᓴᓐᑎ ᐊᑭᓖᓪᓗᒋᑦ ᓇᖕᒥᓂᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑖᓐᓇ ᖁᔭᓐᓇᒦᕈᑎᒋᕙᕋ ᑭᐅᒍᑎᒋᔭᐃᑦ ᑕᒪᓐᓇ 

ᑲᒪᓇᒻᒪᕆᖕᒪᑦ ᖃᓄᖅ ᑕᒪᒃᑯᐊ 

ᐃᑲᔫᑎᒋᔭᐅᖃᑦᑕᖅᑐᑦ ᐃᓄᓕᕆᔨᑐᖃᒃᑯᓐᓂᑦ.  

 

ᑕᒪᓐᓇ ᐱᔭᕆᐊᑐᓂᕆᔭᖓ ᑕᒪᒃᑯᐊ 

ᓂᐅᕕᖅᑕᐅᒍᓗᐊᕐᒪᖔᑕ 

ᓂᐅᕕᖅᑕᐅᖏᒻᒪᖔᑕᓘᓐᓃᑦ ᑕᒪᒃᑯᐊ ᐃ, ᑖᒃᑯᐊ 

ᑐᑭᓯᐅᒪᔭᕗᑦ ᑭᓯᐊᓂ ᒐᕙᒪᑐᖃᒃᑯᑦ ᑕᒪᓐᓇ 

ᑲᒪᒋᖕᒪᒍ ᖁᔭᓈᑐᐃᓐᓇᕋᔭᖅᐸᕋᓕ 

ᑐᑭᓯᐅᒪᑦᓯᐊᓐᖏᒃᑯᒃᑯ.  

 

ᑕᒪᒃᑯᐊ ᐃᑲᔫᓯᐊᖅᑖᕈᑕᐅᔪᓐᓇᖅᑐᑦ 

ᐅᓯᔭᐅᓂᖏᓐᓄᑦ ᐃᒪᓐᓇ ᐊᑭᑐᓂᖅᓴᐅᒐᓗᐊᕐᒪᖔᑕ 

ᖃᐅᔨᒪᖏᓐᓇᒪ ᑕᒪᒃᑯᓄᖓ 

ᐅᓪᓗᑕᒫᖅᓯᐅᑎᐅᖃᑦᑕᖅᑐᓄᑦ ᒥᔅᑕ ᒪᒃᒪᓚᓐ 

ᐅᖃᖃᐅᖕᒪᑦ, ᓂᐅᕕᖅᑕᐅᒋᐊᖃᓪᓚᑦᑖᕐᒪᑕ 

ᓄᓇᓕᖕᓄᑦ ᓂᐅᕕᖅᑕᐅᒋᐊᖃᕐᒪᑕ. ᑭᓯᐊᓂ 

ᓂᐅᕕᖅᑕᐅᒃᐸᑕ ᐊᓯᖏᓐᓄᑦ  

 

ᐃᒃᓯᕙᐅᑖᖅ, ᑕᐃᒪᓐᓇ ᐅᖃᐅᓯᕆᒐᓗᐊᖅᖢᒍ 

ᐊᑕᐅᓯᕐᒥ ᐅᖃᐅᓯᒃᓴᖃᕋᒪ, ᓄᓇᕗᒥᐅᑦ ᐃᒪᓐᓇ 

ᓄᑕᖅᑭᐅᖅᑐᒻᒪᕆᐊᓘᒻᒪᑕ ᑲᓇᑕᒥᐅᑕᐃᑦ ᐊᓯᖏᑦ 

ᐃᓱᒪᒋᓪᓗᒋᑦ. ᓄᑕᕋᖃᐅᕈᓘᔭᖅᑐᑎᓪᓗ ᐃᓚᒌᑦ 

ᐊᒃᓱᕈᖅᑐᑎᓪᓗ ᐊᓐᓇᐅᒪᓇᓱᐊᖅᑐᑦ. ᑕᒪᒃᓯ ᑕᕝᕙ 

ᒪᒃᑯᑦᑐᓂᑦ ᓲᕐᓗ  

ᐃᓚᒌᓂᒃ ᐊᑭᓖᑎᑦᑎᖃᑦᑕᕋᔅᓯ ᑕᒪᒃᑯᓂᖓ 

ᐊᑐᕆᐊᖃᖅᑕᖏᓐᓂᑦ ᖁᐃᓐᖏᓕᑕᕐᓂᑦ. 

ᐃᒪᓐᓇᒻᒪᕆᐊᓗᒃ ᐊᑭᑦᑐᖅᓯᒪᖃᑦᑕᕐᒪᑕ. 

 

ᐊᑐᕚᒦᓐᓂᕈᒪ ᐆᑦᑑᑎᒋᓗᒍ, Walmart, ᓈᓴᐅᑎᖓ 

5, ᑕᒪᒃᑯᐊ ᐱᒍᒪᔭᐅᒃᑲᐃᑦ, 100-ᖑᓪᓗᑎᒃ 

ᓂᐅᕕᖅᑕᐅᖃᑦᑕᕐᒪᑕ ᐅᓪᓗᒥ  

$36.97. ᑲᖏᖅᖠᓂᕐᒥ ᑯᐊᐸᒃᑯᓐᓂ ᓇᒻᒪ 6 ᑖᒃᑯᐊ 

ᒥᑭᓂᖅᓴᐅᖅᑰᖅᑐᑦ ᖁᐃᓐᖏᓕᑕᐃᑦ 40-ᖑᓪᓗᑎᒃ 

$36.99-ᖑᖃᑦᑕᕐᒪᑕ ᐊᒻᒪᓗ ᐆᑦᑐᑎᒋᒃᑲᓐᓂᕐᓗᒍ, 

ᓂᐅᕕᕐᕕᒻᒥ ᓇᒻᒪ 6-ᖑᔪᑦ ᑖᒃᑯᐊ 90-ᐅᓪᓗᑎᒃ 

$71.99-ᕌᖃᑦᑕᕐᒪᑕ. ᐃᑉᐱᐊᕐᔪᒻᒥ ᓇᒻᒪ 5-ᖑᔪᑦ 

ᖁᐃᓐᖏᓕᑕᐃᑦ ᓂᐅᕕᕐᕕᒻᒥ $71.69 116-

ᖑᓪᓗᑎᒃ ᐃᓗᓕᖏᑦ. ᑕᒪᒃᑯᐊ ᖃᓄᖅ ᐊᑭᖏᓐᓂᑦ 

ᐋᖅᑭᔅᓱᐃᖃᑦᑕᕐᒪᖔᔅᓯ  

 

ᑕᐃᒫᒃ ᓄᓇᕗᑦ ᒪᒃᑯᑦᑐᑦ ᐅᖃᐅᑎᒍᓐᓇᖅᐱᓯᐅᒃ 

ᑕᕝᕙᓂ ᐊᔾᔨᓕᐅᖅᑕᐅᑎᓪᓗᓯ ᓱᒻᒪᑦ 

ᐊᑭᑭᓪᓕᒋᐊᖅᑕᐅᒍᓐᓇᓐᖏᒻᒪᖔᑕ ᑕᒪᒃᑯᐊ 

ᐅᖁᒪᐃᓗᐊᓐᖏᑦᑐᑦ? ᑕᒪᒃᑯᐊ ᐅᕿᑦᑐᒍᓘᒻᒪᑕ. 

ᐃᒪᓐᓇ ᐊᒃᓱᐊᓗᒃ ᒪᕐᕈᐃᖅᑕᖅᓯᒪᓪᓗᑎᒃ 

ᐊᑭᖏᓐᓂᑦ ᐊᑭᑦᑐᕆᐊᖅᑕᐅᖃᑦᑕᕐᒪᑕ ᖃᓪᓗᓈᑦ 

ᓄᓇᖓᓐᓂᑦ ᓂᐅᕕᖅᑕᐅᓂᖏᑕ ᓴᓂᐊᒍᑦ ᐃᒪᓐᓇ 

ᑕᒪᒃᑯᓂᖓ ᖁᐃᓐᖏᓕᑕᓂᑦ ᓲᕐᓗ 

ᓂᐅᕕᕈᓐᓇᖃᑦᑕᓐᖏᒻᒪᑕᓘᓐᓃᑦ 

ᖁᕕᐊᓱᖃᑦᑕᓐᖏᑦᑐᑎᓪᓗ. ᐅᖃᐅᑎᒍᓐᓇᖅᐱᒌᑦ 

ᑕᒪᒃᑯᓂᖓ ᑭᓯᐊᓂ ᓂᐅᕕᕐᓗᑎᐅᖃᑦᑕᕐᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

Walmart ᑖᓐᓇ ᐆᑦᑑᑎᒋᖅᑲᐅᒐᕕᐅᒃ ᑕᒪᓐᓇ 

ᐆᑦᑑᑎᑦᑎᐊᕙᐅᖅᑲᐅᕗᖅ. ᑕᐃᒃᑯᐊ 

ᐊᖏᓛᖑᓪᓗᑎᒃ ᓂᐅᕕᐊᒃᓴᖃᓲᖑᒻᒪᑕ. ᑕᐃᒪ 

ᐆᑦᑑᑎᒋᒍᔅᓯᐅᒃ ᐊᖏᓂᖅᓴᐅᑎᓪᓗᒋᑦ $1.6 ᒥᓕᐊᓐ 

ᑲᒻᐸᓂᐅᒐᑦᑕ ᑕᐃᒃᑯᐊᓕ 

ᑮᓇᐅᔭᓕᐅᕐᓂᖅᓴᐅᓪᓗᑎᒃ. ᐄ, ᑕᒪᓐᓇ 

ᑕᐃᒪᓐᓇᐃᑦᑑᕗᖅ. ᑭᓯᐊᓂ Walmart-ᑯᑦ ᑕᐃᒪᓐᓇ 

ᓂᐅᕕᕐᕕᖃᕐᒪᑕ ᐊᖏᓂᖅᓴᐅᓪᓗᑎᒃ 

ᐊᒥᓱᒻᒪᕆᐊᓘᓪᓗᑎᓪᓗ ᓄᓇᓕᓗᑦᑖᑲᓴᓐᓂᑦ. 

ᐃᒪᓐᓇ ᐊᑭᓖᖃᑦᑕᓐᖏᑦᑐᑎᓪᓗ ᐅᓯᔭᐅᓂᕐᒧᑦ,  

ᐅᓯᔭᐅᓂᐊᖅᑐᓄᑦ 

ᐊᑭᓖᓗᐊᖃᑦᑕᓐᖏᓐᓂᖅᓴᐅᓪᓗᑎᓪᓗ. ᑖᒃᑯᐊ 

Walmart-ᑯᑦ ᐊᐅᓚᒍᑎᒋᔭᖏᑦ ᑮᓇᐅᔭᑦ $1-

ᕌᖅᑐᓂᒃ ᓲᕐᓗ, ᐄ ᑕᐃᒪᓐᓇ ᐊᔾᔨᒋᓐᖏᑕᕗᑦ 

ᑕᐃᒪᓐᓇ Walmart-ᑯᑦ ᑕᐃᒫᒃ.  

ᑕᒪᒃᑯᐊ ᐊᑭᖏᑦ ᖁᐃᓐᖏᓕᑕᐃᑦ ᑎᑎᕋᖅᓯᒪᕗᒍᑦ 

ᑐᓂᓚᐅᖅᑕᓐᓂᒃ ᖃᓄᖅ ᐊᑭᖃᖃᑦᑕᖅᓯᒪᒻᒪᖔᑕ. 

ᑖᒃᑯᐊ ᐅᖃᖅᑐᒋᑦ ᐅᓪᓗᑕᒫᑦ ᕿᒥᕐᕈᒋᐊᖃᕋᑦᑕ 

ᑕᒪᒃᑯᐊ ᐃᒪᓐᓇ ᑕᑯᓐᓇᕐᓗᒋᑦ ᑖᒃᑯᐊ 

ᓂᐅᕕᕆᐊᖅᐸᑦᑐᑦ ᐃᓄᖏᑦ ᑕᐅᑐᓪᓚᑦᑖᕐᓗᒋᑦ 

ᐱᓕᕆᑦᑎᐊᕋᓱᒃᑲᓂᕐᓂᐊᖅᐳᒍᑦ 

ᐃᒪᓐᓇᐃᓕᒍᓐᓇᖅᐳᖓ. ᑭᐅᒍᓐᓇᓐᖏᑦᑕᒋᑦ ᐅᓪᓗᒥ 

ᑭᓯᐊᓂ ᑕᐃᒪᓐᓇ ᐱᓕᕆᐊᖃᕋᓱᒃᑲᑦᑕ 

ᐊᑭᑭᓪᓕᒋᐊᖅᓯᓇᓱᑦᑐᑕ.  

 

ᑖᒃᑯᐊ ᖃᐃᓐᖏᓕᑕᐃᑦ ᕿᒥᕐᕈᓪᓗᒋᑦ ᐊᒻᒪᓗᑦᑕᐅᖅ 

ᐃᒪᓐᓇ ᐱᓕᕆᖃᑎᖃᖃᑦᑕᕋᑦᑕ 

ᓂᐅᕕᕐᕕᒋᖃᑦᑕᖅᑕᑎᓐᓂᑦ ᐱᔪᓐᓇᕌᖓᑦᑕ ᐃᒪᓐᓇ 

ᐊᑭᑭᓪᓕᒋᐊᖅᑎᑦᑎᖃᑦᑕᖁᓪᓗᒋᑦ. ᑕᐃᒪ ᑖᒃᑯᐊ 

ᐱᓕᕆᖃᑎᒋᒍᓐᓇᕈᑦᑎᒍ ᑕᒪᒃᑯᐊ ᖁᐃᓐᖏᓕᑕᐃᑦ 

ᑕᒪᒃᑯᐊ ᐊᓯᖏᓐᓂᓪᓗ ᓄᓇᓕᓐᓂ 

ᐊᑭᑭᓪᓕᒋᐊᖅᓯᒪᑎᑐᐃᓐᓇᕐᓂᐊᖅᑕᕗᑦ.  

ᐄ ᐱᑦᑎᐊᑲᓐᓂᕈᓐᓇᕐᓂᖅᓴᐅᒐᓗᐊᖅᑐᒍᑦ 

ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᒪᓐᓇ 

ᐊᒃᓱᕈᕐᓇᖅᑐᒻᒪᕆᒃ ᑭᐅᒐᓱᐊᕐᓂᐊᕐᓗᒍ. ᐄ, 

ᑲᖏᖅᖠᓂᕐᒥᒃ, ᑭᓴᕐᕕᒃ ᑯᐊᐸᒃᑯᑦ ᑕᐃᑲᓂ ᑕᒪᓐᓇ 

ᐃᓚᒌᔅᓴᒃᑯᑦ ᑖᒃᑯᐊ ᐱᔨᑦᓯᕋᖅᑎᒋᔭᐅᓪᓗᑎᑦ 

ᑯᐊᐸᒃᑯᓐᓄᑦ.  

 

ᓄᓇᓕᓐᓂᑦ ᑕᒪᒃᑯᐊ ᐊᑭᓕᐅᑎᔅᓴᓂᑦ 

ᐋᖅᑭᓱᐃᖃᑦᑕᕐᒪᑕ. ᑯᐊᐸᒃᑯᑦ ᑕᒪᒃᑯᐊ 

ᓇᒻᒥᓂᕆᔭᐅᒻᒪᑕ. ᓂᐅᕕᐊᔅᓴᖃᓕᕌᖓᒥ 

ᑕᖅᑳᓂᒥᐅᑕᐅᔪᓄᑦ ᐊᑭᓖᑎᑦᑎᒋᐊᖃᓲᖑᒻᒪᑕ 

ᓈᒻᒪᑦᑐᓂᑦ ᐊᑭᓖᒋᐊᖃᓲᖑᒻᒥᒻᒪᑕᑦᑕᐅᖅ 

ᐊᑭᓕᔅᓴᒻᒥᓐᓂᑦ. ᑕᐃᒪᓐᓇᐃᖏᑉᐸᑕ ᑕᒪᒃᑯᐊ 

ᑲᑕᑐᐃᓐᓇᕆᐊᖃᕐᒪᑕ. ᖁᕕᐊᓱᒃᐳᖓ ᑭᓴᕐᕕᒃ 

ᑯᐊᐸᒃᑯᑦ ᑲᖏᖅᖠᓂᕐᒥᒃ, ᐊᔪᓐᖏᑐᒻᒪᕆᐅᓯᒪᒻᒪᑕ 

ᐊᒃᓱᕈᓚᐅᕋᓗᐊᖅᖢᑎᑦ ᐅᑭᐅᓂᑦ ᐊᒥᓱᒐᓚᓐᓂᑦ.  

 

ᑯᐊᐸᒃᑯᑦ ᑕᒪᒃᑯᓂᖓ ᑮᓇᐅᔭᑦ 

ᐊᑭᓖᒍᑎᔅᓴᐅᔪᓂᓪᓗ ᑮᓇᐅᔭᓕᐊᕆᔭᒥᓐᓂᓪᓗ 

ᓈᒻᒪᓗᐊᖃᑦᑕᐅᑎᑦᑎᒐᓱᒋᐊᖃᕐᒪᑕ. ᐃᓚᖏᓪᓗ 

ᐅᖃᖅᓯᒪᓪᓗᑎᑦ ᐊᑭᑭᓐᓂᖅᓴᐅᑎᓪᓗᒋᑦ 

ᓂᐅᕕᖅᑯᑎᒋᖃᑦᑕᓂᐊᖅᐸᕗᑦ ᑕᒪᒃᑯᐊ ᐃᓄᓐᓄᑦ 

ᑐᕌᓪᓚᑦᑖᕐᓂᖏᑦ. ᐅᖃᕈᓐᓇᖅᑐᖓ ᐃᓕᓐᓄᑦ 

ᑕᒪᒃᑯᐊ ᑭᓴᕐᕕᒃ ᑯᐊᐸᒃᑯᓐᓂ ᐊᑭᒋᔭᐅᖃᑦᑕᖅᑐᑦ 

ᑕᒪᒃᑯᐊ ᓲᕐᓗ ᓱᕈᓯᕐᓄᑦ ᑐᕌᖓᔪᑦ 

ᐊᑭᑭᓇᓱᐊᖅᑎᑕᐅᖃᖅᑑᒐᓗᐊᑦ.  

 

ᐊᒻᒪᓗᑦᑕᐅᖅ ᐅᖃᕈᓐᓇᖅᑐᖓ ᑯᐊᐸᒃᑯᑦ ᑖᒃᑯᐊ 

ᑲᓇᑕᓗᑦᑖᒥ ᓄᓇᕗᒻᒥᐅᓄᑦ 

ᓂᐅᕐᕈᑎᔅᓴᖃᖃᑦᑕᓕᕐᒪᑕ ᓄᑕᖅᑲᑦ 

ᖁᐃᓐᖏᓕᑕᖏᓐᓂ Simply Kids-

ᖑᓂᕋᖅᑕᐅᔪᓂᑦ. ᑖᒃᑯᐊ ᐊᑭᑭᓐᓂᖅᓴᐅᓪᓗᑎᑦ  

ᐱᐅᔫᓪᓗᑎᓪᓗ ᐊᑭᑐᔫᑎᑦ ᓴᓂᐊᒍᑦ ᑲᓇᑕᒥᐅᑕᓂᑦ.  

 

ᓱᓕᑦᑎᐊᖅᑐᑎᑦ ᐅᖃᖅᑲᐅᒐᕕᑦ ᑕᒪᒃᑯᐊ 

ᖁᐃᓐᖏᓕᑕᐃᑦ ᐅᕿᑦᑐᑯᓘᒻᒪᑕ ᑭᓯᐊᓂ 

ᐊᖏᔪᐋᓘᒍᓐᓇᖅᑐᑎᑦ. ᑕᐃᒪ ᐅᓯᔭᐅᓗᑎᑦ ᐸᐃᑉᐹᑦ 

ᑕᒪᒃᑯᐊ ᐸᐃᑉᐹᑦ ᓲᕐᓗ ᐊᓪᓚᕈᑏᑦ ᐊᒻᒪᓗ 

ᐃᖁᑎᔅᓴᐃᑦ ᐅᒥᐊᕐᔪᐊᒃᑯᑦ ᐃᒪᓐᓇ 

ᐊᑭᑭᓐᓂᖅᓴᐅᓇᓱᒋᔭᐅᒋᐊᖃᖅᑐᑦ ᑭᓯᐊᓂ 

ᐴᒃᓴᖓᓂ 10Pound-ᖑᑉᐸᓪᓘᓐᓃᑦ, 10,000 

pounds-ᖑᓪᓘᓐᓃᑦ, 20,000 Pounds-ᐸᓪᓘᓐᓃᑦ 

ᐴᒃᓴᖅ ᑖᓐᓇ ᐅᒥᐊᕐᔪᒃ ᑕᑕᑕᐅᓯᒪᓲᖑᒻᒪᑦ. 

ᑕᐃᒪᓐᓇ ᖁᐃᓐᖏᓕᑖᓗᓐᓂᑦ ᐃᓗᓕᖃᖅᐸᑦ 

ᐊᓪᓚᕈᑎᓂᓪᓗ ᐸᐃᑉᐹᓂᑦ ᐊᑭᑐᔪᒻᒪᕆᐋᓘᒍᓐᓇᕐᒪᑦ. 

ᐊᒥᓱᐋᓗᑉᐸᑕᓗ ᑕᒪᒃᑯᐊ ᐊᖏᔫᑎᐋᓗᐃᑦ 

ᐊᑭᑐᓂᖅᓴᐅᓲᖑᒻᒪᑕ.  

 

ᑕᐃᒪᓐᓇᐃᑦᑑᒻᒪᑕ ᑖᒃᑯᐊ ᓂᐅᕕᐊᔅᓴᖃᖅᑐᑦ 

ᖃᓄᑐᐃᓐᓇᖅ ᐅᖁᒪᐃᓐᓂᕆᔭᖏᓪᓗ ᐊᒻᒪᓗ 

ᖃᓄᑎᒋ ᐃᓂᔅᓴᖃᕐᓂᐊᕐᓂᖏᑦ ᒪᓕᓪᓗᒋᑦ 

ᐱᒋᐊᖃᓲᖑᒻᒪᑕ. ᐱᓕᕆᐊᖃᑦᓯᐊᖅᑐᒍᑦ ᒫᓐᓇ 

ᑭᓯᐊᓂ ᓂᐅᕕᑦᓯᐊᕈᓐᓇᖃᑦᑕᓐᖏᒃᑲᓗᐊᖅᑐᒍᑦ 

ᐃᒪᓐᓇ ᐅᖁᒪᐃᓐᓂᑐᐃᓐᓇᐅᖏᑦᑐᑦ ᑖᒃᑯᐊ 

ᐊᖏᓂᕆᔭᖏᑦ ᐃᓱᒪᒋᒋᐊᖃᕋᑦᑎᒍ. ᑕᐃᒪᓐᓇ 

ᐊᑭᓖᑎᑕᐅᖃᑦᑕᕋᑦᑕ  

ᐅᖁᒪᐃᓐᓂᑐᐃᓐᓇᖏᓐᓂᐅᖏᑦᑐᖅ 

ᐅᖁᒪᐃᓐᓂᑐᐃᓐᓇᖏᑦᑑᖅ ᑭᓯᐊᓂ ᐃᒪᓐᓇ 

ᐅᕿᒃᑲᓗᐊᖅᑐᑎᑦ ᐃᓂᖅᑯᖅᑐᔪᒥᒃ 

ᐊᑐᕆᐊᖃᓲᖑᒻᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᒃ ᐅᓂᒃᑲᐅᓯᕆᒐᕕᐅᒃ ᑕᒪᓐᓇ. ᑕᒪᓐᓇ 

ᕿᒥᕐᕈᔭᐅᔫᒥᖃᑦᑕᖅᐸᑦ ᖁᕕᐊᓇᕋᔭᖅᑐᖅ 

ᓄᓇᕗᒻᒥᐅᑦ ᑐᓴᐅᒪᓂᐊᕐᖓᑕ. ᑖᒃᑯᐊ 

ᑮᓇᐅᔭᕋᓵᓗᐃᑦ ᓇᓪᓕᔅᓯᓐᓅᓂᐊᕐᒥᒻᒪᑕ.  

ᑕᒪᒃᑯᐊ ᐊᒥᓱᓪᓗ ᐃᑲᔫᓯᐊᖅᑎᐅᓪᓗᑎᑦ ᐊᒻᒪᓗ 

ᓂᐅᕕᖃᑦᑕᖅᑕᖏᑦ ᐃᓕᔅᓯᓃᓐᖔᕐᓗᑎᑦ 

ᑭᓯᐊᓂᐅᒻᒪᑕ.  

 

ᑭᖑᓪᓕᖅᐹᒥᒃ ᐅᖃᐅᓯᕆᓗᒍ ᓄᓇᕗᒥᑦᑕᐅᖅ 

ᐊᒥᓲᒻᒪᑕ ᐃᑲᔪᖅᑕᐅᒋᐊᓖᑦ ᑕᒪᒃᑯᐊ 

ᐊᖏᕐᕋᖃᓐᖏᑦᑐᑦ ᓂᕆᕕᔅᓴᖃᓐᖏᑐᓪᓗ ᑕᐃᑯᖓ 

ᓂᕆᕕᒻᒨᖃᑦᑕᕐᖓᑦ. ᑖᒃᑯᐊ 

ᐃᑲᔫᑎᒋᔪᓐᓇᖃᑦᑕᖅᑕᓰ ᐱᑦᑎᐊᕈᒪᑐᐃᓐᓇᓂᕐᒨᑦ 

ᐱᑕᖃᕈᓐᓇᖅᑲᑦ ᐅᓂᒃᑳᕈᓐᓇᕈᕕᑦ ᑲᑎᒪᔨᕋᓛᓄᑦ 

ᖃᓄᐃᑦᑐᓂᒃ ᐃᑲᔫᑎᖃᖃᑦᑕᕐᒪᖔᑦᑎ  

ᑕᐃᒃᑯᓂᖓ ᓄᓇᕗᒥ ᐱᔨᑦᑎᕐᕕᒋᔭᑦᑎᓐᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᒃᒪᓕᓐ. 

 

ᒪᒃᒪᓕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑰᓖ, ᑐᓂᓯᖃᑦᑕᖅᑐᒍᑦ ᖃᓄᐃᑦᑐᑐᐃᓐᓇᕐᓂᑦ. 

ᐅᐸᒃᑕᐅᖏᓐᓇᓲᖑᔪᒍᑦ ᐊᔾᔨᒌᓐᖏᑦᑐᓄᑦ  

ᑎᒥᐅᔪᓄᑦ, ᐱᓐᖑᐊᖅᑎᑦᑎᔨᓄᑦ ᐊᒻᒪᓗ 

ᓂᕿᑖᖅᑎᑦᑎᔨᓄᑦ. ᓂᐅᕕᕐᕕᖁᑎᑦᑎᓐᓂ 

ᐊᖓᔪᖅᑳᕆᔭᕗᑦ ᐃᓱᒪᖅᓲᑎᖃᖅᑎᑕᐅᒻᒥᔪᑦ 

ᑐᓂᓯᒍᓐᓇᖅᑎᑕᐅᓪᓗᑎᑦ ᐊᔾᔨᒌᓐᖏᑦᑐᓄᑦ 

ᐃᑲᔪᖅᐸᒃᑐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ. 

ᐃᒪᐃᑦᑐᒥᒃ ᐊᑐᐊᒐᖃᓐᖏᑦᑐᒍᑦ ᑕᒪᐃᓐᓅᓕᖓᔪᒥᒃ, 

ᑕᒪᒃᑯᐊ ᓂᐅᕕᕐᕕᖁᑎᑦᑎᓐᓂ ᐊᖓᔪᖅᑳᖑᔪᑦ 

ᐃᓱᒪᖅᓱᖅᑎᐸᑉᐸᕗᑦ ᓄᓇᓕᖁᑎᒋᔭᖏᓐᓂ 

ᐱᔭᕆᐊᖃᓛᖑᔪᓂᑦ ᓇᓗᓇᐃᖅᓯᖁᓪᓗᒋᑦ.  

 

ᑐᓂᓯᖃᑦᑕᖅᑐᒍᑦ ᓂᕿᑖᖅᑎᑦᑎᔨᓄᑦ ᓂᕿᒃᓴᓂᑦ 

ᓂᐅᕕᐊᒃᓴᖁᑎᑦᑎᓐᓂᑦ ᑕᒫᖅᑕᖅᑐᑎᒍᑦ. 

ᐱᒋᐊᖃᓐᓂᖅᓴᖅᑕᖃᕌᖓᓪᓗ ᐊᒻᒪᓗ 

ᑐᒃᓯᕋᕐᕕᐅᒑᖓᑦᑕ ᓄᓇᓕᓐᓂ ᑎᒥᐅᔪᓄᑦ 

ᐊᖏᕈᒪᑐᐃᓐᓇᐸᒃᑐᒍᑦ ᑐᓂᓯᖁᔭᐅᒍᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓄᓇᓕᓐᓂ 

ᑯᐊᐸᐃᑦ ᓇᓗᓇᓐᖏᑦᑐᖅ ᐃᑲᔪᖅᑐᒻᒪᕆᑉᐸᒻᒪᑕ 

ᓄᓇᓕᖁᑎᒥᓂᑦ, ᒪᑯᐊᖑᑉᐸᑕ 

ᐱᖑᐊᖅᑐᓕᕆᔨᐅᔪᑦ, ᐃᓕᓐᓂᐊᕐᕖᑦ, ᑎᒥᐅᔪᓪᓗ 

ᓇᓪᓕᒍᓱᒃᑑᒍᑎᑦ ᐊᓯᒥᓂᒃ, ᑯᐊᐸᒃᑯᑦ 

ᓯᕗᓕᐅᕆᖃᑦᑕᕋᓱᒋᔭᒃᑲ ᐱᓕᕆᓂᕐᒥᓂ 

ᓄᓇᖁᑎᒥᓂᑦ. 

 

ᐆᑦᑑᑎᒋᓗᒍ ᒫᓐᓇᓵᖑᓚᐅᖅᑐᖅ ᑯᐊᐸᖁᑎᕗᑦ 

ᐊᑐᒃᑲᓐᓂᖅᑎᑦᑎᓂᕗᑦ ᐃᒥᒐᖃᐅᑎᒥᓂᕐᓂᑦ 

ᓄᓇᕘᓕᒫᒥ ᑯᐊᐸᐃᑦ ᐊᑐᐃᓐᓇᖃᖅᑎᑦᑎᓪᓗᑎᑦ 

ᑕᐅᓴᓐᑎᒐᓴᓐᓂᑦ ᑮᓇᐅᔭᓂᑦ ᑲᑐᔾᔨᖃᑎᒋᔭᕗᓪᓗ 

ᑕᐃᒫᒃᓴᐃᓐᓇᖅ ᑕᐅᓴᓐᑎᒐᓴᓐᓂᑦᑕᐅᖅ 

ᑮᓇᐅᔭᖃᖅᑎᑦᑎᓪᓗᑎᑦ ᑕᒪᒃᑯᓄᖓ 

ᐃᒥᒐᖃᐅᑎᒥᓃᑦ ᐊᑐᒃᑲᓐᓂᖅᑎᑕᐅᓂᖏᓐᓄᑦ  

ᐅᓯᔭᐅᔪᓐᓇᖁᓪᓗᒋᑦ ᖃᓪᓗᓈᓂ 

ᐱᓕᕆᐊᖑᓂᐊᕐᓗᑎᑦ. 

 

ᑕᒪᑐᒨᓇᓕᒫᖅ ᑯᐊᐸᐃᑦ ᐃᒪᐃᓕᖓᑎᑦᑎᓯᒪᕗᑦ 

ᓄᓇᓕᖁᑎᖏᓐᓂ ᑎᒥᐅᔪᑦ ᐃᓚᐅᑎᑕᐅᓪᓗᑎᑦ 

ᐃᑲᔫᑎᑖᖅᑎᑕᐅᓪᓗᑎᓪᓗ. ᑕᒪᓐᓇ 

ᐱᒻᒪᕆᐅᓇᓱᒋᕙᕗᑦ ᑯᐊᐸᒃᑯᑦ ᐱᓕᕆᖃᑕᐅᓂᖏᑦ  

ᑕᒪᑐᒨᓇ ᓄᑖᒥᒃ ᐃᒥᒐᖃᐅᑎᒥᓂᓕᕆᓂᕐᒥᒃ ᐊᒻᒪᓗ 

ᐊᒥᓱᓄᑦ ᐃᑲᔪᖅᑐᖅᑕᐅᒻᒪᕆᑦᑐᑕ. 

 

ᑭᓯᐊᓂᓕ ᐅᓇ ᐊᖏᓛᖑᖅᑰᖅᑐᖅ ᑯᐊᐸᒃᑯᑦ 

ᐃᑲᔫᑎᒋᕙᒃᑕᖏᓐᓂ ᓄᓇᓕᖁᑎᒥᓂ 

ᐅᑎᖅᑎᑦᑎᖃᑦᑕᕐᓂᕆᔭᖏᑦ ᖄᖏᕐᓂᑯᓕᐊᖏᓐᓂᒃ 

ᐃᓚᒋᔭᐅᔪᖁᑎᖏᓐᓄᑦ. ᐅᖃᖅᑲᐅᒐᒪ 

ᒪᑐᐃᕈᑎᒋᔭᓐᓂᒃ ᑯᐊᐸᐃᑦ ᓄᓇᕘᒥ 

ᐅᑎᖅᑎᑦᑎᓚᐅᕐᒪᑕ 2010-ᒥᑐᐃᓐᓇᖅ $7.4 

ᒥᓕᐊᓂᑦ ᐃᓚᒋᔭᐅᔾᔪᑎᖁᑎᒥᓄᑦ. ᑖᒃᑯᓇᓐᖓᑦ $5 

ᒥᓕᐊᓐ ᑮᓇᐅᔭᑐᐃᓐᓇᓪᓚᕆᐅᓚᐅᖅᑐᑦ ᑕᒪᒃᑯᓄᖓ 

ᓂᐅᕕᕆᐊᖅᑐᖁᑎᑦᑎᓐᓄᑦ ᓂᕿᑖᕈᑎᑖᖅᐸᒃᑐᓄᑦ 

ᐊᓯᖏᓪᓗ ᐱᒡᒐᖅᑐᓄᑦ, ᑯᐊᐸᒃᑯᓕᐊᖃᑦᑕᕐᓂᖏᑦ 

ᓂᖏᖃᑕᐅᕙᑉᐳᑦ ᖄᖏᓐᓂᑯᓕᐊᖏᓐᓂᑦ.  

 

ᑕᕝᕘᓇ ᑯᐊᐸᐃᑦ ᐊᖏᖅᓯᒪᒻᒪᕆᑉᐳᑦ 

ᓄᓇᖁᑎᒥᓐᓄᑦ ᓲᖃᐃᒻᒪ ᓄᓇᖁᑎᖃᖅᑐᓄᑦ 

ᐱᒋᔭᐅᓂᖃᒻᒪᑕ ᐊᐅᓚᑕᐅᓪᓗᑎᓪᓗ ᑕᐃᒃᑯᐊ 

ᖄᖏᓐᓂᑯᓕᐊᖏᑦ ᐊᓂᕙᓐᖏᑦᑐᑦ ᓄᓇᓕᐅᑉ 

ᓯᓚᑖᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖃᖅᑐᖓ 

ᒪᑲᓚᒧᑦ. ᓂᕿᑦᑎᐊᕙᓕᕆᔨᒃᑯᑦ ᐱᒋᐊᕐᓂᐊᓕᕐᒪᑕ 

ᐅᖃᐅᔾᔭᐅᓚᐅᖅᓯᒪᒐᑦᑕ ᑮᓇᐅᔭᖅᑐᓐᖏᔾᔪᑎᓂᒡᒎᖅ 

ᑕᑯᔪᒫᕋᑦᑕ ᓴᖅᑭᔮᕐᓂᖅᓴᐅᓗᓂᓗ 

ᑎᑭᓴᐃᕕᐅᕙᒃᑐᓂᒃ ᑎᑭᑎᑕᐅᓂᖓᓄᑦ  

ᑕᑯᒃᓴᐅᓕᕐᓗᑎᑦ ᐃᑲᔫᑕᐅᔪᑦ ᐊᑭᓪᓚᕆᓐᖏᓐᓂᑦ. 

 

ᐊᐱᕆᖅᑰᓚᐅᖅᓯᒪᔪᖅ ᑕᐃᓐᓇ 

ᑕᑯᑎᑦᑎᒍᓐᓇᕐᒪᖔᖅᐱᑦ ᓂᐅᕕᐊᒃᓴᐃᑦ 4,000-

ᒪᑕᒎᖅ ᓈᓴᐅᑎᒃ 1-ᒥ ᐊᒻᒪ 2-ᒥ ᑎᑎᕋᖅᓯᒪᔪᓂ 

ᐊᒻᒪᓗ ᓂᐅᕕᕐᕕᑕᖃᖅᑐᓂ 65-ᓂᑦ ᓄᓇᕘᒦᑦᑐᑦ. 

ᐱᓕᕆᔪᓐᓇᖅᐱᓰ ᓄᓇᓕᓐᓂ ᐊᑕᐅᓯᕐᒥ 

ᐅᓂᒃᑳᕆᓗᒍᓗ.ᐱᓪᓗᐊᑕᖓᓂᒃ 

ᑕᑯᑦᓴᐅᑎᑦᓯᒍᓐᓇᖅᑮᑦ ᖃᓄᖅ ᐊᑭᖃᕐᒪᖔᑕ  

ᓂᐅᕕᕐᕕᒻᒥ ᐊᒻᒪᓗ ᖃᖓᑦᑕᐅᑎᖏᑦ 

ᓂᐅᕕᖅᑎᓄᓪᓗ ᐊᑭᓕᐅᑕᐅᔪᑦ?  

 

ᑕᓗᕐᔪᐊᖅ ᑖᓐᓇ ᓄᓇᑦᑎᓐᓂ 

ᑭᖑᓪᓕᖅᐹᖑᖃᑕᐅᒻᒪᑦ ᓄᖅᑲᕐᕕᐅᖃᑦᑕᖅᑐᓂ 

ᕿᑎᕐᒥᐅᓂ ᐅᖓᓯᓐᓂᖅᐹᖑᖕᒪᑦ ᐊᒻᒪᓗ 

ᐊᑭᑐᓂᖅᐹᖑᓲᖑᓪᓗᑎᒃ ᑕᒪᒃᑯᐊ ᖃᖓᑦᑕᐅᑎᖏᑦ 

ᖃᖓᑕᔫᒃᑯᑦ ᖃᓪᓗᓈᓂᖔᖅ 

ᑎᑭᓴᐃᓐᓂᕈᑦᑕᓘᓐᓃᑦ.  

 

ᑖᒃᑯᐊ ᓂᐅᕕᕐᕖᑦ ᑕᑯᑦᓴᐅᑎᑦᓯᒍᓐᓇᖅᑲᑕ 

ᓄᓇᕗᓕᒫᖑᓐᖏᑦᑑᒐᓗᐊᖅ ᑖᒃᑯᐊ 

ᓂᕿᑦᓯᐊᕙᓕᕆᔨᒃᑯᑦ ᖃᓄᖅ ᐃᑲᔪᖃᑦᑕᕐᒪᖔᑕ 

ᑕᒪᒃᑯᓂᖓ ᓂᐅᕕᖅᑎᐅᕙᑦᑐᓂᒃ. ᖁᔭᓐᓇᒦᒃ, ᑖᓐᓇ 

ᑕᒡᒐ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᑦᓯᓂ ᐃᓘᓐᓇᖏᓐᓃᓛᒃ ᓄᓇᓕᖁᑎᑦᑎᓐᓂ 

ᓇᓗᓇᐃᖅᓯᓯᒪᔪᒍᑦ 

ᑮᓇᐅᔭᖅᑐᓗᐊᓐᖏᔾᔪᑕᐅᒍᓐᓇᕋᔭᖅᑐᓂᒃ ᑖᒃᑯᐊ 

ᐊᑐᓚᐅᖅᑎᓐᓇᒋᓪᓘᓐᓃᑦ ᓂᕿᑦᓯᐊᕙᓕᕆᔾᔪᑏᑦ 

ᑕᒪᒃᑯᐊᓕ ᐱᔭᐅᔪᓐᓇᖅᑐᑦ ᓂᕿᑦᓯᐊᕙᓕᕆᔨᒃᑯᑦ 

ᓂᐅᕕᕐᕕᓯ ᕿᒥᕐᕈᒍᑦᓯ 

ᐊᑭᑭᓪᓕᒋᐊᖅᓯᒪᒋᐊᖃᓕᖅᑑᒐᓗᐊᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓗᕐᔪᐊᓂ 

ᑕᑯᒍᕕᒋᑦ ᑖᒃᑯᐊ ᖃᑦᓰᑦ ᐃᓛᓐᓂᒃᑯᑦ $0.03-.04-

ᓂᒃ ᑮᓇᐅᔭᖅᑐᓗᐊᓐᖏᓂᖅᓴᐅᖃᑦᑕᖅᑐᑦ ᑭᓯᐊᓂ 

ᐅᖅᓱᖅᑑᒧᓪᓘᓐᓃᑦ ᑕᑯᓂᐊᕈᕕᑦ ᐊᖏᓂᖅᓴᐅᔪᑦ 

ᑖᒃᑯᐊ ᑮᓇᐅᔭᖅᑐᓗᐊᖅᑕᐅᓐᖏᑦᑐᑦ.  

 

ᑕᒪᓐᓇ ᑕᑯᑦᓴᕈᖅᑎᑕᐅᓂᐊᓚᐅᕐᖓᑦ ᓂᐅᕕᕐᕕᖕᓂ 

Northern-ᑯᓐᓂ ᑕᑯᑦᓴᐅᖏᓐᓇᑦᑎᒍ $0.04-ᓄᑦ 

ᐃᖕᒧᖕᓂᓪᓘᓐᓃᑦ ᖃᑦᓯᓂᒃ 

ᑮᓇᐅᔭᖅᑐᓗᐊᓐᖏᓐᓂᖅᓴᐅᓕᖅᑭᑕ? ᖁᔭᓐᓇᒦᒃ. 

 



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

693 

ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᓇᓕᐊᒎᖅ ᓄᓇᓕᒃ? 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ 

 

ᐅᒡᔪᒃ (ᑐᓵᔨᑎᒍᑦ): ᑕᓗᕐᔪᐊᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᑲᔪᓯᑐᐃᓐᓇᕆᑦ, 

ᒥᔅᑕ ᒪᒃᒪᓚᓐ 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓗᕐᔪᐊᓂ, ᐃᒻᒧᒃ ᐆᑦᑑᑎᒋᓗᒍ $.70-ᒥᒃ 

ᒥᑭᓪᓕᒋᐊᖅᓯᒪᔪᖅ ᑕᐃᒃᑯᐊ ᔫᒐᑦ $.40-ᒥᒃ 

ᐊᑭᑭᓪᓕᒋᐊᖅᓯᒪᔪᑦ ᑖᒃᑯᐊ ᐊᑭᑭᓪᓕᒋᐊᖅᓯᒪᔪᑦ 

ᓲᕐᓗ 6 ᐳᓴᓐᑎᐅᔪᑦ ᑲᑎᓪᓗᒋᑦ. ᑖᓐᓇ 

ᑐᓴᓚᐅᖅᑕᕗᑦ.  

 

ᒪᒥᐊᓇᐅᒐᓗᐊᖅ ᐊᑭᑭᓪᓕᒋᐊᖅᑎᑦᓯᔾᔪᑕᐅᔪᑦ 

ᓄᓇᓕᑦᓯᓐᓄᑦ ᐱᓯᒪᓐᖏᓐᓇᒃᑯᑦ ᓄᓇᓖᑦ 

ᐊᔾᔨᒌᓐᖏᒻᒪᑕ ᑖᒃᑯᐊ ᐃᓄᓕᕆᔨᑐᖃᒃᑯᓐᓂᒃ 

ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᑦ ᐆᒃᑐᑎᒋᓗᒍ, 

ᑕᐃᒃᑯᐊ ᑐᓂᐅᖅᑲᐅᑎᒋᖅᑲᐅᔭᒃᑲ ᑖᒃᑯᐊ 

ᐃᑲᔫᑕᐅᔪᑦ $1.80 ᐃᖃᓗᓐᓂ $1.10 

ᐃᖃᓗᑦᑑᑦᑎᐊᒥ ᑕᐃᒪᐃᒻᒪᑦ ᐊᑐᓂᑦ ᓄᓇᓖᑦ 

ᐊᑭᑭᓪᓕᒋᐊᕈᑎᖃᖅᑐᑦ ᑖᒃᑯᐊ ᑕᑯᖃᑦᑕᓚᖓᔭᓯ 

ᐊᔾᔨᒌᓐᖏᑦᑐᐃᑦ ᐊᑭᑭᓪᓕᐊᕈᑕᐅᓯᒪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ 

 

ᐅᒡᔪᒃ (ᑐᓵᔨᑎᒍᑦ): ᐅᐊᑦᑎᐊᕈ ᐊᐱᕆᔭᐅᒻᒪᑦ. . .  

 

>>ᐃᓪᓚᖅᑐᑦ 

 

. . . ᒥᔅᑕ ᐃᐊᓕᐊᑦᒧᑦ. ᑕᖃᓕᕋᒪᖃᐃ, 

ᑕᑯᒍᒪᖅᑲᐅᒐᓗᐊᕐᒪᑦ 4000-ᖑᓂᕋᖅᑲᐅᒐᕕᒋᑦ  

4,000 ᑖᒃᑯᓇᓂ ᑎᑎᖅᓯᒪᔪᓂ ᖃᓄᖅᑎᒋ 

ᑮᓇᐅᔭᖅᑐᓗᐊᓐᖏᓂᖅᓴᐅᒻᒪᖔᑕ 

ᖃᐅᔨᒍᒪᖅᑲᐅᔪᖅ 

ᑕᐃᒪᓐᓇᐃᒍᒪᓐᖏᓐᓂᕋᖅᑲᐅᒐᕕᑦ ᑖᑯᐊ 

ᐊᖏᓗᐊᕐᓂᖏᓐᓄᑦ, ᓄᓇᓕᖕᒧᑦ ᐊᑕᐅᓯᕐᒧᑦ 

ᐆᒃᑑᑎᖃᕈᓐᓇᖅᑮᑦ ᓄᓇᕗᓕᒫᒧᓐᖏᑦᑐᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ 

 

ᒪᒃᒥᓚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᐅᕐᕈᑎᖃᕋᓱᐊᕈᑎᕗᑦ ᐊᑕᐅᓯᕐᒧᑦ 

ᓄᓇᓕᖕᒧᑦ ᓂᐅᕕᖃᑦᑕᓐᖏᑦᑐᒍᑦ ᑖᒃᑯᓄᖓ 

ᐃᓘᓐᓇᖏᓐᓄᑦ. ᖃᓄᑎᒋ ᐆᒻᒪᖅᑯᑎᓄᑦ 

ᑕᒪᒃᑯᓄᖓ ᑖᒃᑯᐊ ᐃᓱᒪᒋᒋᐊᓚᐅᖅᓱᒋᑦ ᑕᒪᕐᒥᒃ 

ᐊᑭᖓᓄᑦ ᐊᑕᐅᓯᕐᒧᑦ ᓄᓇᓕᒻᒧᑦ 

ᑕᐃᒪᐃᒍᓐᓇᕋᔭᓐᖏᑦᑐᒍᑦ. ᑖᒃᑯᐊ ᐊᑕᐅᑦᑎᒃᑯᑦ 

ᓂᐅᕕᐊᕆᓲᕆᒐᑦᑎᒍ ᓂᐅᕕᐊᔅᓴᐅᓂᐊᖅᑐᑦ. 

ᐃᒪᓐᓇ ᐊᒡᒍᕈᓐᓇᕋᔭᓐᖏᑕᕗᑦ ᓄᓇᓕᓐᓄᑦ 

ᐊᑕᐅᓯᕐᒧᑦ.  

 

ᑕᒪᒃᑯᐊ ᓂᐅᕕᖅᑕᕗ ᐊᑐᓂ ᐃᒪᓐᓇ 

ᐊᑭᑦᑐᕋᐅᑎᔪᓄᑦ ᒪᓕᔅᓯᒪᔪᖅ. ᑕᒪᓐᓇ 

ᑎᒍᒥᐊᕈᒪᒐᑦᑎᒍ. ᐱᖃᑖ, ᑕᒪᓐᓇ ᓲᕐᓗ ᑖᒃᑯᐊ 

ᐊᑮᑦ ᐃᓛᒃᑰᑎᕐᓗᒋᑦ ᑖᒃᑯᐊ ᐊᔪᕐᓇᕈᔪᒃᑲᔭᖅᑐᑦ 

ᐊᒻᒪᓗᑦᑕᐅᖅ ᑕᒪᒃᑯᐊ ᐊᒥᓱᑦ ᓂᐅᕕᕐᕕᐅᕙᑦᑐᑦ 

ᐅᓯᑲᑦᑕᖅᑎᐅᕙᑦᑐᓪᓗ ᐊᑕᐅᓰᓐᓇᑯᓗᒻᒧᑦ 

ᓄᓇᓕᒻᒧᑦ ᑕᐃᒫᒃ ᐱᔪᓐᓇᖏᑦᑐᒍᑦ. ᐊᔪᕐᓇᕋᔭᖅᑐᖅ 

ᐃᓕᔅᓯᓐᓄᑦ ᑐᓂᓯᒐᓱᒋᐊᔅᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᒡᔪᖅ.  

ᐅᒡᔪᖅ (ᑐᓵᔨᑎᒍᑦ): ᐅᕙᒍᓪᓕ 

ᓂᐅᕕᖃᑦᑕᖅᑎᐅᓗᑕ ᓂᕆᐅᓚᐅᕋᓗᐊᕋᑦᑕ ᐃᒫᒃ 

ᐊᑐᓐᖏᓂᖅᓴᓪᓗᐊᖑᓂᐊᖅᑐᒋᓕᓚᐅᕋᓗᐊᕋᑦᑕ 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᑐᑭᓯᓚᐅᑕᑐᓪᓗᒍᓪᓕ 

ᐃᓕᔅᓯᓐᓂ ᓈᓚᓚᐅᖅᑐᖓ. ᓄᓇᕗᒻᒥᐅᓄᑦ 

ᐊᑭᑐᓂᖅᓴᐅᓂᐊᖅᑐᖅ ᐃᒫᒃ ᓄᓇᓕᓐᓂ 

ᓂᐅᕕᕐᓗᓂ.  

 

ᑕᒪᓐᓇ ᑕᑯᔅᓴᐅᑎᑦᑎᓂᖓ 

ᓇᓗᓇᐃᖅᑕᐅᑲᓐᓂᕆᐊᓕᒃ ᑕᖅᑲᒃᑯᓄᖓ 

ᓂᐅᕕᖅᐸᑦᑐᓄᑦ ᓂᐅᕕᕐᕕᐅᔪᓪᓗ 

ᓴᖅᑭᔮᖅᑎᑦᑎᒋᐊᓖᑦ ᑕᖅᑲᒃᑯᓄᖓ 

ᓂᐅᕕᖅᑎᒋᕙᑦᑕᒥᓄᑦ. ᓂᕆᐅᓚᐅᕋᑦᑕ ᐃᒫᒃ 

ᐊᑐᓐᖏᓂᖅᓴᓪᓗ ᐊᑭᑭᓪᓕᕚᓪᓕᒻᒪᕆᓂᐊᓕᕐᖓᑕ 

ᐅᖃᐅᔾᔭᐅᓚᐅᓐᖏᓇᑦᑕ ᐃᒫᒃ ᖃᖓᑦᑕᐅᑎᖏᓐᓂ 

ᐊᒻᒪᓗ ᓂᐅᕕᕐᕕᒻᒥ ᐅᓯᔭᐅᔾᔪᑎᖏᓐᓄᑦ 

ᐊᑭᑭᓪᓕᒋᐊᓗᕌᓗᓐᖏᑦᑐᖅ ᓂᓐᖓᓇᕐᖓᑦ. ᑕᒪᒃᑯᐊ 

ᓂᐅᕕᕐᕕᐅᔪᑦ ᑐᓴᖅᑎᑎᒃᑲᓐᓂᕆᐊᓖᑦ 

ᓄᓇᖁᑎᖏᓐᓂ ᐃᓄᐃᑦ ᒫᓐᓇᓕ 

ᑐᓂᔭᐅᑐᐃᓐᓇᖅᐸᓚᐅᕋᓗᐊᕐᖓᑕ ᓂᓪᓕᕋᑎᑦ 

ᒫᓐᓇᐅᓕᖅᑎᕐᓕ ᐊᑲᖅᓴᓐᖏᒐᐃᒐᑦᑕ 

ᑕᐃᒫᔅᓴᐃᓇᑦᑕᐅᖅ ᐱᐅᔪᒥᒃ ᐱᔪᒪᕙᓕᕐᒥᒐᑦᑕ 

ᐃᓕᔅᓯᑎᑐᑦ ᐊᑭᖓ ᒪᓕᓪᓗᒍ. ᓂᐅᕕᖃᑦᑕᖅᑐᑦ 

ᓇᓗᓇᐃᔭᕐᕕᐅᔭᕆᐊᓖᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ.  

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᒃᑯᐊ ᑲᓇᑕᒥ ᑕᐃᒃᑯᐊ 

ᓇᓗᓇᐃᖅᑕᐅᑲᓐᓂᕆᐊᓕᒥᓂᐅᒐᓗᐊᑦ.  

 

ᐃᓄᓕᕆᔨᑐᖃᒃᑯᑦ ᐅᖃᐅᑎᓚᐅᖅᑕᕗᑦ ᑖᓐᓇ $60 

ᒥᓕᐊᓐᓂᑦ ᐱᑕᖃᕇᓚᐅᕐᖓᑦ. ᑖᒃᑯᐊᓕ 

ᓂᕿᑦᑎᐊᕙᓕᕆᓂᐅᔪᑦ ᑲᓇᑕᒥ 

ᑕᐃᒫᔅᓴᐃᓐᓇᐸᓗᑐᐃᓐᓇᖅ ᐲᖅᓯᑲᓐᓂᖅᑐᑎᑦ  

$2.5 ᒥᓕᐊᓐ ᑕᐃᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.ᑖᒃᑯᐊᓕ 

ᑮᓇᐅᔭᑎᒍᑦ ᑕᕝᕙᓐᖓᑦ ᖃᑦᑏᓐᓇᐅᓂᖅᓴᐅᒐᔭᖅᑐᑦ.  

 

ᑭᓯᐊᓂ ᑕᒪᒃᑯᐊ ᓂᐅᕕᕐᕕᐅᔪᑦ ᖃᐅᔨᒪᔭᒃᑲᓕ ᐃᒫᒃ  

ᐊᑭᑭᓐᓂᖅᓴᕈᕐᓂᐊᖅᑐᑦ ᑕᐃᒪ ᑕᐃᒫᒃ 

ᐅᖃᓚᐅᖅᓯᒪᔪᑦ ᐅᖃᖅᑐᖃᓚᐅᖅᑎᓐᓇᒍ ᑖᒃᑯᐊ 

ᓂᐅᕕᖅᑎᒃᑯᑦ 5-7 ᐳᓴᓐᑎᒥᑦ ᑕᐃᒫᒃ 

ᐅᖃᓚᐅᖅᓯᒪᔪᒍᑦ. ᐊᓯᖏᓐᓂᑦ ᐅᕙᑦᑎᓐᓄᑦ 

ᐅᖃᒃᑲᓐᓂᓚᐅᖅᓯᒪᓐᖏᑦᑐᒍᑦ 

ᐊᖏᓂᖅᓴᐅᒐᔭᕆᐊᖓ.  

 

ᑖᒃᑯᐊ ᒥᔅᑕ ᒧᐊᕆᓴᓐ ᐅᖃᖅᑲᐅᒻᒪᑦ ᐃᓚᖏᑦ 

ᓄᓇᓕᐅᔪᑦ ᐃᓚᖏᑦ ᐃᑲᔪᖅᑕᐅᓂᖅᓴᐅᔪᑦ ᐃᓚᖏᑦ 

ᐅᖃᐅᑎᓕᓚᐅᖅᑕᕗᑦ ᑕᒪᓐᓇ ᓈᒻᒪᓐᖏᒻᒪᑦ 

ᐊᓯᔾᔨᕆᐊᓕᒃ ᐃᓚᖏᓐᓂ ᑭᓯᐊᓂ ᑕᒪᒃᑯᐊ 

ᓂᐅᕕᕐᕕᐅᔪᑦ $60 ᒥᓕᐊᓐᓂᓪᓕ 

ᑮᓇᐅᔭᖃᕇᖅᑐᒍᑦ ᖁᕝᕙᓯᑉᐸᓕᐊᓐᖏᑦᑐᖅ ᑕᒫᓂ 

ᑲᓇᑕᒥ.  

 

ᐅᕙᒍᓪᓖᓛᒃ ᓂᐅᕕᖅᑎᒃᑯᑦ ᐅᖃᓚᐅᖅᓯᒪᔪᒍᑦ 5-7 

ᐳᓴᓐᑎ ᐊᑭᑭᓪᓕᒋᐊᕋᔭᕐᓂᖓᓂ. ᐋᔨᖃᑎᒋᓪᓗᒋᓪᓗ 

ᑕᐃᒃᑯᐊ ᐃᖃᓗᒃᑑᑦᑎᐊᖅ 7 ᐳᓴᒥᖅᑲᐃ 

ᐊᑭᑭᓪᓕᒋᐊᓚᐅᖅᑐᖅ, ᐆᒃᑑᑎᒋᓗᒍ. ᑕᐃᒪᓕ 

ᖃᐅᔨᒪᓚᐅᓐᖏᓇᑦᑕ ᖃᓅᑎᒋᓂᐊᕐᒪᖔᑕ 

ᒐᕙᒪᑐᖃᒃᑯᑦ ᐊᐱᕆᒐᑦᑎᒍ ᖃᓄᑎᒋ ᖃᓄᖅ 

ᐊᑭᑦᑐᕆᐊᖅᑎᒋᓂᐊᕐᒪᖔᑕ ᓄᕕᐱᕆᒥ 

ᐅᖃᐅᔾᔭᐅᓚᐅᖅᓯᒪᔪᒍᑦ.  

 

ᑕᐃᒪᓕ ᐄ, ᐃᒫᑦᑕᐅᖅ ᓂᕆᐅᓚᐅᖅᓯᒪᒐᓗᐊᕐᒥᒐᑦᑕ 

ᑕᓴᖅᑎᑦᑎᔭᕆᐊᖃᖅᑐᓯ ᑕᖅᑲᒃᑯᓂᖓ. ᒥᔅᑕ 

ᒧᐊᕆᓴᓐ ᐅᖃᖅᑲᐅᒻᒪᑦ ᑐᓴᕋᔅᓯᑦᑕᐅᖅ 

ᑐᓴᓚᐅᖅᓯᒪᔪᒍᑦ ᖃᑦᑎᖃᕐᓂᐊᓕᕐᓂᖓᓂᑦ, 

ᖃᑦᑎᓂᒃ ᐃᑲᔪᖅᑕᐅᑎᑦᑎᓂᐊᕐᒪᖔᑕ. 

ᐊᔪᐃᓐᓇᑲᓐᓂᕋᓱᓚᐅᕋᓗᐊᖅᑐᒍᑦ 

ᓱᓕᔪᖅᓴᐃᓗᐃᓇᓱᑦᑐᑕ ᑐᓴᖅᑎᑎᒃᑲᓐᓂᖁᔨᓪᓗᑕ.  

ᐱᓇᓱᐊᕈᓰᖅᑲᐃ ᓴᖅᑭᓚᐅᖅᑐᑦ 

ᓴᖅᑭᑕᐅᓚᐅᖅᑎᓐᓇᒍ ᒥᓂᔅᑕᐅᔪᒥᑦ 

ᐅᖃᖅᑎᑦᑎᓚᐅᖅᑐᖓ 

ᓇᓗᓇᐃᖅᓯᕕᐅᒃᑲᓐᓂᖁᔨᓪᓗᖓ. ᑕᒪᒃᑯᐊᓕ 

ᓂᕆᐅᒋᔭᐅᓕᓚᐅᖅᑐᑦ ᓴᖅᑭᓚᐅᓐᖏᒻᒪᑕ.  

 

ᓱᓕᑦᑎᐊᖅᑐᑕ ᐅᖃᕋᓱᓚᐅᖅᑐᒍᑦ ᖃᐅᔨᒪᔭᑦᑎᓐᓂᑦ, 

ᖃᐅᔨᒪᓐᖏᑕᑦᑎᓐᓂᓪᓗ ᑕᒫᓂ 5-7-

ᐳᓴᒨᖓᓂᐊᕐᖓ, ᑕᐃᒫᒃ ᐃᓱᒪᓚᐅᕋᑦᑕ. ᓲᕐᓗ 

ᒥᒃᓴᐅᓴᑐᐃᓐᓇᖅᑐᒋᑦ ᖃᐅᔨᒪᔮᖅᑎᑕᐅᓇᑕ ᑕᒪᒃᑯᐊ 

ᐅᖃᐅᓯᕆᓚᐅᖅᑕᕗᑦ ᑕᒪᒃᑯᐊ ᒪᓕᔅᓯᒪᔭᕗᑦ 

ᐅᖓᑖᓅᓪᓘᓐᓃᑦ ᐃᓚᖓᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ. ᒥᓂᔅᑕ 

ᑰᓕᓗ ᐅᖃᓘᑎᕋᑖᕋᓐᓄᒃ. 

 

ᑕᐃᒪ ᑖᓐᓇ ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ 

ᓄᓇᕗᒻᐅᒥᑕᐅᔪᑦ 

ᐱᖃᑕᐅᓗᑎᐅᓕᖅᑐᒥᓂᐅᒐᔭᓐᖑᐊᕋᓗᐊᕐᖓᑦ.  

 

ᑭᓯᐊᓂᓕ ᑕᕝᕗᖓ ᓴᖅᑮᓚᐅᕐᒪᑕ ᐃᓚᒋᔭᐅᓪᓗᑎᒃ. 

ᐄ, ᓄᓇᕗᒻᒧᑦ ᐃᑲᔫᑎᔫᒐᓗᐊᖅ ᐃᓚᖓᒍᑦ ᑭᓯᐊᓂ 

ᐱᐅᓂᖅᓴᐅᓗᒍ 

ᐋᖅᑭᑦᑕᐅᓯᒪᒐᔭᓐᖑᐊᕐᓂᕋᓗᐊᕐᖓᑦ. ᐄ,  

ᑕᕝᕙᓐᖓᑦ ᐱᒋᐊᕐᓗᒍ ᐱᕚᓪᓕᕐᓂᐊᖅᑐᔅᓴᐅᕗᖅ 

ᐱᓕᕆᖃᑎᒋᓗᓯ ᑕᐃᒃᑯᐊᓗ ᑲᑎᒪᔨᐅᔪᑦ 

ᑕᖅᑲᒃᑯᓇᓐᖓᑦ ᓈᓚᓪᓗᑎᒃ. 

 

ᐃᒃᓯᕙᐅᑖᖅ, ᐅᖃᐅᓯᖃᕐᓂᐊᕋᒪ ᑖᒃᑯᓄᖓ 

ᓄᓇᕗᒻᒥ ᒥᔅᑕ ᒪᒃᒪᓚᓐ ᐅᖃᐅᓯᕆᖅᑲᐅᔭᖏᓐᓂᑦ 

ᒪᑐᐃᖅᓯᔾᔪᑎᖏᓐᓂᑦ  

ᐃᖅᑲᓇᐃᔭᖅᑎᑦᑎᓂᕐᒧᑦ. ᑖᒃᑯᐊ ᓂᐅᕕᖅᑎᒃᑯᑦ 

ᐅᖃᖅᑲᐅᒐᕕᑦ 670-ᐅᓂᕋᖅᑲᐅᒐᕕᒋᑦ 

ᐃᖅᑲᓇᐃᔭᖅᑐᑦ, ᐄ ᑖᒃᑯᐊ ᐱᐅᔫᒐᓗᐊᑦ ᖃᑦᑎ 

ᐳᓴᒋᒻᒪᖔᒍ ᖃᐅᔨᒪᓐᖏᑕᕋ ᓄᓇᕗᒻᒥ. ᐄ, 

ᐱᐅᔪᒻᒪᕆᐊᓗᒃ.  

 

ᑕᕝᕗᖓ ᖃᐅᔨᒪᔪᒥᓇᕋᔭᕋᓗᐊᕆᕗᖅ ᑕᐃᒃᑯᐊ 

ᐊᖓᔪᖅᑲᐅᑎᖏᑦ ᐃᓂᖃᕐᒪᖔᑕ ᐊᒻᒪᓗ ᑖᒃᑯᐊ 

ᖃᓄᖅ ᓂᐅᕕᕐᕕᒃᑯᑦ 

ᐃᓕᓐᓂᐊᖅᑎᑦᑎᔪᒫᕐᓂᐊᕋᓱᓐᓂᐊᕐᒪᖔᑕ 

ᑕᒪᒃᑯᓂᖓ ᐃᓄᓐᓂᑦ? ᑕᐃᒪᓗ ᒥᔅᑕ 

ᒧᐊᕆᓴᓐᑕᐅᖅ ᑖᔅᓱᒧᖓ ᑭᐅᖁᓂᐊᕆᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕚᓗᒃ. ᐊᒥᒐᖅᓯᒐᑦᑕ. ᑕᒪᒃᑯᐊ 

ᐃᓄᐃᑦ ᐊᖓᔪᖅᑳᖅᑕᖃᓐᖏᓗᐊᕐᖓᑦ ᐃᓄᓐᓂᑦ 

ᑕᒪᒃᑯᐊ ᐊᓪᓚᕕᒻᒥ ᐃᖅᑲᓇᐃᔭᖅᑎᐅᔪᑦ 

ᐃᓕᔅᓯᓂᓪᓗ ᐃᑲᔪᖅᑕᐅᔪᒪᓂᐊᖅᑯᒍᑦ ᑕᒪᒃᑯᓄᖓ 

ᐃᖅᑲᓇᐃᖅᔮᖅᑖᖅᑎᑦᑎᓂᕐᒧᑦ.  

 

ᑖᒃᑯᐊ ᐊᓪᓚᕝᕕᒻᒥ ᐊᓪᓚᕝᕕᓕᕆᔨᐅᔪᑦ 

ᐃᖅᑲᓇᐃᔭᖅᑎᑦᑎᑲᓐᓂᕈᒪᒐᑦᑕ ᓄᓇᖃᖅᑑᔪᓂᑦ 

ᐃᓄᓐᓂᖏᓛᒃ. ᑕᐃᒪᐃᑦᑐᒪᔪᒍᑦ ᓄᓇᓕᓐᓂᑦ 

ᐅᖃᖅᑎᓪᓗᐊᑕᐅᖃᑦᑕᕐᒪᑦ ᑮᓇᐅᔭᓕᕆᓂᕐᒧᑦ  

ᐱᔨᓕᑦᓯᖅᑐᑕ ᑕᕝᕙᓂ ᓂᐅᕕᕐᕕᒻᒥ  

ᐃᓕᓐᓂᐊᑎᑦᑎᕙᑦᑐᒍᑦ -ᒍᓐᓇᖅᑐᒍᑦ ᑖᔅᓱᒧᖓ 

ᐃᖅᑲᓇᐃᔮᒧᑦ.  

 

ᐊᒻᒪᓗ ᐊᖏᖅᓯᒪᑦᑎᐊᖅᑐᒍᑦ ᓄᓇᖃᖅᑑᔪᑦ 

ᐃᖅᑲᓇᐃᔮᖅᑖᖁᓪᓗᒋᑦ ᐊᖓᔪᖅᑳᖑᔪᓂᑦ. ᑕᐃᒪ 

ᓄᓇᕗᒻᒥ ᐊᒥᓱᑲᓪᓚᐅᒻᒪᑕ ᕿᓂᕐᕕᒋᔭᕗᑦ,  

ᐱᓇᓱᐊᕈᓯᕐᒥᖅᑲᐃ ᓴᖅᑮᖃᑦᑕᓛᖅᑐᒍᑦ 

ᐃᖅᑲᓇᐃᔮᖃᕈᒪᔪᓂᒃ ᑕᒪᒃᑯᐊᓗ ᓲᕐᓗ 

ᖁᕝᕙᓯᓐᓂᖅᓴᒨᖅᑕᐅᓯᒪᔪᑦ ᑕᒫᓂ ᓄᓇᕗᒻᒥ 

ᐊᒥᓱᕈᒃᑲᓐᓂᕆᐊᖃᖅᑕᕗᑦ ᐊᖓᔪᖅᑲᐅᑎᐅᔪᑦ, 

ᐅᖃᐅᔾᔭᐅᓂᑎᒎᓐᖏᑦᑐᖅ ᑭᓯᐊᓂ ᑕᐃᒫᒃ 

ᑭᓯᐊᓂᐅᒻᒪᑦ.  

 

ᐄ, ᐃᓄᒋᐊᑦᑐᐊᓘᓐᖏᒻᒪᑕ ᐊᒥᓲᓐᖏᒻᒪᑕ. 

ᐃᖅᑲᓇᐃᔮᔅᓴᒥᑦ ᒪᑐᐃᖓᔪᖃᕋᓗᐊᖅᑎᓪᓗᒍ 

ᑕᐃᒫᔅᓴᐃᓐᓇᖅᑕᐅᖅ ᖃᓪᓗᓈᑦ ᓄᓇᖓᓐᓂ 

ᑕᒪᒃᑯᐊ ᓂᐅᕕᕐᕕᒻᒥ ᐃᖅᑲᓇᐃᔭᕈᒪᔪᑦ 

ᐊᒥᓲᓗᐊᓐᖏᒻᒪᑕ ᑭᓯᐊᓂ 

ᐊᔅᓱᕈᒃᑲᓐᓂᕆᐊᖃᖅᑐᒍᑦ ᓂᐅᕕᕐᕕᒻᒥ ᐊᒻᒪᓗ 

ᑲᔪᖏᖅᓴᐃᕙᑦᑐᒍᑦ ᐃᖅᑲᓇᐃᔮᖅᑖᕋᓱᐊᖅᑐᓂᒃ 

ᓴᖅᑮᒍᑦᑕ.  

 

ᑕᐃᒃᑯᐊ ᑎᓴᒪᓪᓗᐊᑕᐅᔪᑦ ᑕᕝᕙᓂ ᓂᐅᕕᕐᕕᖕᒥ 

ᐊᖓᔪᖅᑳᒧᑦ ᑭᐅᑦᑕᕐᓗᓂ ᐊᒻᒪᓗ ᓄᓇᓕᒻᒦᖔᖅᑐᑦ, 

ᓄᓇᖃᖅᑑᔪᒥ ᐃᖅᑲᓇᐃᔭᖅᑎᑦᑎᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ 

 

ᒧᐊᕆᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᔾᔪᐊᒻᒪᕆᐊᓗᒃ. ᐃᓕᓐᓂᐊᑎᑦᑎᓂᖅ 

ᐱᕙᓪᓕᐊᑎᑦᑎᓂᕐᓗ ᑕᒫᓂ ᐃᖅᑲᓇᐃᔭᖅᑎᐅᔪᓂ 

ᑖᓐᓇ ᓯᕗᓪᓕᐅᔾᔭᐅᓇᓱᐊᕐᒥᒪᑦᑕᐅᖅ ᑯᐊᐸᐅᔪᓂ 

ᐅᑭᐅᖅᑕᑐᒥ ᓈᒻᒪᒍᓱᓪᓚᕆᑉᐸᖏᒻᒥᔪᒍᑦ ᑕᒪᒃᑯᓂᖓ 

ᐱᕙᓪᓕᐊᓂᐅᔪᓂᒃ ᓄᓇᓕᓐᓂ ᐃᓕᓐᓂᒐᑦᓴᓂᒃ 

ᐱᑕᖃᕋᓗᐊᖅᑎᓪᓗᒍ ᑕᒪᒃᑯᓂᖓ 

ᐱᔭᕆᐊᑐᓂᖅᓴᓂᒃ. ᐊᓪᓚᕝᕕᒻᒥ 

ᐃᖅᑲᓇᐃᔮᖅᑎᐅᒍᓐᓇᕋᔭᖅᑐᓂᒃ 

ᐱᕙᓪᓕᐊᑎᑦᑎᕙᑦᑐᒍᑦ ᑲᑎᒪᕕᐅᔪᓂᓪᓗ ᑭᓯᐊᓂ 

ᐊᑕᖐᓐᖏᓗᐊᖃᑦᑕᕋᑦᑕ.  

 

ᖁᕕᐊᓱᓐᖏᔾᔪᑎᖃᓗᐊᕐᒥᔪᒍᑦ ᑕᒪᒃᑯᓂᖓ  

ᒐᕙᒪᑐᖃᒃᑯᓐᓂ ᐃᓕᓐᓂᐊᑎᑦᑎᔾᔪᑎᒋᕙᑦᑕᖏᑦ 

ᑕᒪᒃᑯᐊ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑎᑕᐅᔪᑦ 

ᑕᐃᒃᑯᐊ ᐃᓕᓐᓂᐊᖅᑎᑕᐅᖃᑦᑕᕈᓐᓇᓂᐊᕐᖓᑕ 

ᐱᔭᑦᓴᖃᕐᓂᖅᓴᐅᑎᓪᓗᒋᑦ. 

 

ᑖᒃᑯᐊᓕ ᒐᕙᒪᑐᖃᒃᑯᓐᓃᓐᖔᖅᑐᑦ ᑐᕌᖓᒻᒪᑕ 

ᑕᒪᒃᑯᓄᖓ ᐃᖅᑲᓇᐃᔭᓐᖏᑦᑐᓄᑦ, ᑭᓯᐊᓂ, ᑕᐃᒫᑦ 

ᐊᐅᓚᓂᖅᑕᖃᖅᑎᓪᓗᒍ ᑯᐊᐸᐅᔪᒥ 

ᐋᖅᑭᑦᓯᒪᓂᕆᔭᖓᓂ ᓂᐅᕕᕐᕕᑦᑕᖃᖅᑐᓂ 

ᑐᔪᕐᒥᕕᑦᑕᖃᖅᑐᓂ ᐅᖅᓱᐊᓗᒻᒧᑦ ᑳᓐᑐᓛᖅᑲᖅᑐᑦ 

ᑲᐃᕗᖃᖅᑎᑦᑎᓪᓗᑎᒃ ᐅᖁᒪᐃᑦᑐᓄᓪᓗ ᑕᐃᒪ 

ᐱᔪᓐᓇᑎᑦᑎᒍᓐᓇᕋᓗᐊᕋᑦᑕ ᑕᕝᕙᓐᖓᑦ 

ᐱᒋᐊᓐᖓᕐᓂᖓᓂᒃ ᑕᑉᐸᐅᖓ ᖁᑦᓯᓐᓂᖅᓴᒧᑦ 

ᑭᓯᐊᓂᓕ ᒫᓐᓇᐅᔪᖅ ᑕᒪᒃᑯᐊ ᐱᓕᕆᐊᖑᔪᑦ 

ᐃᑲᔪᖅᑐᐃᓗᐊᓐᖏᒻᒪᑕ ᑕᐃᒪᑦᑐᓂᒃ.  

ᑕᐃᒪ ᓱᓕᔪᖅᓴᓖᓇᓱᒃᑲᓗᐊᖅᑐᒍᑦ ᒐᕙᒪᑐᖃᒃᑯᓐᓂᒃ 

ᑕᒪᒃᑯᓂᖓ ᐱᔪᓐᓇᕐᓂᖃᖅᑎᑕᐅᒃᑲᓐᓂᕈᒪᓪᓗᑕ 

ᑭᓯᐊᓂᓕ ᒫᓐᓇᐅᔪᖅ 

ᖃᐅᔨᒃᑲᖅᑕᐅᓯᒪᓐᖏᑦᓯᐊᖅᑐᒍᑦ  

 

ᒥᔅᑕ ᐲᑕᓴᓐ ᐅᖃᖅᑲᐅᒻᒪᑦ ᐅᐸᓗᖓᐃᔭᕐᓂᕐᒧᑦ 

ᐊᒻᒪᓗ ᑕᒪᒃᑯᐊ ᐊᔪᖅᓴᓗᐊᕐᓂᖅᓴᐅᕙᑦᑐᓂᒃ 

ᐃᑉᐱᒍᓱᑦᑎᐊᕈᒪᔪᒍᑦ ᑕᐃᒫᒃ ᐊᑦᓱᕈᕈᑎᕙᒻᒥᔭᕗᑦ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᔪᕐᓇᑐᖅᓯᐅᐸᒃᑲᑦᑕ 

ᐱᓗᐊᖅᑐᒥ ᐃᖅᑲᓇᐃᔭᕆᐊᓕᓵᖅᑐᓄᑦ. ᐊᒻᒪᓗ 

ᐊᒥᓱᑦ ᓄᓇᓕᓐᓂ ᐃᒫᒃ ᐊᔪᕐᓇᖅᑐᒦᓕᖃᑦᑕᕐᖓᑕ.  

ᓱᒃᑯᐊᕿᕙᑦᑐᑎᒃ ᐃᖅᑲᓇᐃᔭᓕᕐᓗᑎᓪᓗ.  

 

ᐃᖅᑲᓇᐃᔮᑦᓴᖅᑕᓕᐅᒐᓗᐊᖅ 

ᐃᖅᑲᓇᐃᔭᖅᑎᑦᑎᒍᒪᒐᓗᐊᖅᑐᒍᑦ ᐊᒥᓱᓂᒃ ᑭᓯᐊᓂ 

ᓇᓂᓯᒍᓐᓇᐸᓐᖏᓇᑦᑕ ᑕᒪᒃᑯᓂᖓ 

ᐃᖅᑲᓇᐃᔭᓪᓚᕆᒍᓐᓇᖅᑐᓂᒃ  

ᑲᔪᖏᕐᓂᖃᑦᓯᐊᖅᑐᓂᒃ ᐊᒻᒪᓗᑦᑕᐅᖅ ᑕᒪᑦᓱᒧᖓᓕ 

ᐊᔪᖅᓴᓗᐊᕐᓂᐅᕙᑦᑐᒧᑦ ᒥᒃᓵᓄᑦ ᐋᖅᑭᑦᓯᓇᓱᒡᓗᑕ. 

ᑕᒪᒃᑯᐊ ᐃᖅᑲᓇᐃᔭᓐᖏᑦᑐᑦ 

ᐃᖅᑲᓇᐃᔭᖅᐸᖏᑦᑐᓪᓘᓐᓃᑦ ᖃᓄᖅ ᐃᖅᑲᓇᐃᔮᒥᒃ 

ᓇᓂᓯᔾᔪᑎᒍᓐᓇᕐᓂᐊᕋᑦᑎᒍ.  

 

ᑯᐊᐸᒃᑯᑦ ᐃᖅᑲᓇᐃᔭᖅᑎᖃᒻᒪᕆᑦᑐᑦ 

ᐊᔾᔨᒌᓐᖏᑦᑐᓂᒃ ᐊᒻᒪᓗ ᐊᖏᖅᓯᒪᓂᕆᔭᖏᑦ 

ᓄᓇᖃᖅᑐᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᓱᓕ 

ᐱᕕᖃᒃᑲᓂᖅᑐᐊᓘᒍᓐᓇᕋᓗᐊᖅᑐᒍᑦ ᑕᒪᐅᓇ 

ᐱᓕᕆᓗᑕ 

ᐃᖅᑲᓇᐃᔭᕆᐊᓕᕋᑖᖅᑐᓄᑐᐃᓐᓇᐅᖏᑦᑐᖅ 

ᐊᓯᖏᓐᓄᓪᓗᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᑭᐅᒐᑦᓯ ᐊᖏᖅᓯᒪᓂᕆᔭᑦᓯᓄᓪᓗ 

ᑕᒪᓐᓇ ᐱᕙᓪᓕᐊᑎᒐᓱᓪᓗᒍ ᐅᖃᖅᑲᐅᒐᕕᑦ 

ᓄᓇᕗᑦ ᒐᕙᒪᒃᑯᓂᑦᑕᐅᖅ ᑕᐃᒪᐃᑉᐸᒻᒥᔪᒍᑦ 

ᑕᒪᒃᑯᓂᖓ ᐃᖅᑲᓇᐃᔭᖅᑎᑦᑎᓂᕐᒧᑦ ᑭᓯᐊᓂ 

ᑲᔪᖏᕐᓇᖅᑎᑦᑎᑲᓐᓂᕈᓐᓇᖅᑐᒍᖅᑲᐃ 

ᐃᑲᔪᒃᑲᓂᕐᓗᑕ  

 

ᑕᒪᒃᑯᐊ ᐊᖓᔪᖅᑲᐅᔪᑦ ᐃᓕᓐᓂᐊᑎᑦᑎᓯᓐᓈᕐᓗᑎᒃ 

ᑕᕝᕗᖓ ᐃᓕᑐᐃᓐᓇᕈᓐᓇᖅᓯᒐᔭᕐᖓᑕ 

ᐱᔪᓐᓇᖅᓯᒍᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᕝᕙᓂ ᓈᓚᑦᑐᑦᑕᐃᓛᒃ, 

ᐃᑲᕐᕋᓂᒃ 6-ᓂᒃ ᑕᐃᒪᐃᓕᐅᓕᕋᑦᑕ ᐊᑦᓱᐊᓗᓪᓗ 

ᐅᖃᐅᓯᕆᔭᐅᔪᑦ ᑐᓴᕈᒥᓇᖅᑐᑎᒃ. ᐃᓱᒪᓕᕋᒪᓕ, 

ᑖᒃᑯᐊ ᐅᕙᓃᑎᑕᕋᓗᐊᕗᑦ ᐊᐱᖅᓱᖅᑕᕗᑦ  

ᑖᒃᑯᐊᒍᒋᐊᖃᓐᖏᒃᑲᓗᐊᕐᖓᑕ. 

ᑭᐅᓐᖑᐊᑕᖅᓯᓇᖅᐸᒃᑭᓪᓗᑎᓪᓗ 

ᐊᐱᖅᑯᑎᒋᔭᑦᑎᓐᓂᒃ ᑖᒃᑯᐊ ᑲᒪᒋᓪᓚᕆᓐᓇᒋᑦ. 

 

ᑕᐃᒪᓕ ᑐᓴᕈᒥᓇᖅᑑᑎᒐ 

ᐅᖃᖅᑕᐃᓐᓇᐅᕈᔪᖅᑲᐅᒻᒪᑕ ᑕᒪᒃᑯᐊ 

ᓂᕿᑦᑎᐊᕙᓕᕆᓂᖅ ᑲᓇᑕᒥ 

ᐱᐅᔪᒻᒪᕆᐊᓘᓂᐊᓐᓇᕋᖅᑕᐅᓚᐅᖅᓯᒪᒻᒪᑦ. ᑭᓯᐊᓂ 

ᑕᖅᑲᒃᑯᐊ ᑕᐃᒪᐃᓕᐅᓐᖏᒻᒪᑕ. 

ᐅᖃᐅᑎᔭᐅᕙᒃᑐᑕᓗ ᒪᓕᒐᓕᐅᖅᑎᐅᓪᓗᑕ 

ᒥᓂᔅᑕᐅᔪᓪᓗ ᐊᑭᑐᓗᐊᓕᖅᑐᑦ ᓂᐅᕕᕐᕕᒻᒥ.  

 

ᐊᒻᒪᓗ ᖃᐅᔨᒪᓪᓗᑕ ᐃᓄᒃ 

ᐊᑭᓕᖅᓱᐃᖃᑦᑕᕐᓂᕆᔭᖏᑦ ᐃᒫᒃ 

ᐊᑭᒋᔭᕆᐊᖃᖅᑕᒥᒃ. ᑕᐃᒪᓕ ᐃᓱᒪᔪᖓ ᑕᐃᒃᑯᐊ 

ᓂᐅᕕᕐᕕᒻᒨᖃᑦᑕᖅᑐᑦ ᓄᓇᕗᒻᒥ 

ᑕᐃᒪᐃᓕᐅᕐᒥᒻᒪᖔᑕ. ᑕᐃᓐᓇᖃᐃ 

ᓂᕿᑦᑎᐊᕙᓕᕆᔨ ᑲᓇᑕᒥ, ᑭᓱᒥᒃᑭᐊᖓᐃ ᒐᕙᒪᑦ 

ᓂᕈᐊᖅᑕᐅᓯᒪᓪᓗᑕ ᓂᐅᕕᕐᕖᑦ 

ᓂᐅᕕᕐᕕᓕᕆᔩᓪᓘᓐᓃᑦ ᐅᕝᕙᓘᓐᓃᑦ ᑕᐃᒃᑯᐊ 

ᐋᑐᕚᒦᑦᑐᑦ?  

 

ᑕᐃᒪᓕ ᐃᖃᓗᑦᑑᑦᑎᐊᒧᑦ ᐅᑎᕈᒪ 

ᐊᐱᕆᔭᐅᓕᕐᒥᒍᒪ, “ᑭᓱᒥᒃ ᐃᓕᓚᐅᖅᑭᑦ 

ᑖᒃᑯᓇᓐᖓᑦ ᐊᐱᖅᓱᓚᐅᖅᑕᑎᓐᓂᒃ?” ᖃᓄᕐᓖᒃᑯᐊ 

ᐅᖃᐅᑎᒐᔭᖅᑲᒃᑲ? ᑖᒃᑯᐊ ᐱᓕᕆᓕᖅᑐᑎᒃ ᑕᖅᑭᑦ 

ᐊᒥᓲᓗᐊᓐᖏᑦᑐᑦ ᐃᑲᔪᕈᓐᓇᖅᑐᓯᖅᑲᐃ 

ᑐᓴᖅᑎᑕᐅᒃᑲᓐᓂᕐᓗᖓ ᖃᓄᐃᓕᖓᓇᓱᒃᑲᔭᕐᒪᖔᒻᒪ 

ᓂᕈᐊᖅᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᔪᕈᓐᓃᖅᐸᓪᓕᐊᒐᓗᐊᖅᑐᓯ ᓱᒻᒪᓪᓗ ᐅᕙᓃᒻᒪᖔᑕ  

ᑖᒃᑯᐊ ᐅᓐᓂᓪᓕᖓᖏᓐᓇᑎᓪᓗᒋᑦᑕᐅᖅ.  

 

ᑕᐃᒪᓕ ᓂᕆᐅᓐᓂᐅᔪᖅ ᐊᐱᖅᑯᑦ, ᐊᔅᓱᐊᓗᒃ 

ᓂᕆᐅᑦᑎᐊᓚᐅᕋᓗᐊᕋᑦᑕ, ᒥᔅᑕ ᐲᑕᓴᓐ. ᐄ, 

ᑕᒪᓐᓇ ᐱᒋᐊᕐᕕᓗᐊᑕᐅᓚᐅᕐᖓᑦ 

ᓂᕆᐅᕕᔾᔪᐊᓚᐅᕋᑦᑕ ᐊᑭᑭᓪᓕᒋᐊᕐᓂᐊᕋᑕ ᐃᒫᒃ 

ᑐᑭᓕᐅᓪᓚᕆᒍᓐᓇᓚᐅᓐᖏᓇᒃᑯ 

ᖃᐅᔨᒪᓪᓚᕆᓐᖏᓪᓗᖓ ᐊᑭᑭᓪᓕᒋᐊᓐᓂᖅᐸᑕ. ᐄ, 

ᑕᒪᒃᑯᐊ ᓯᓚᕐᔪᐊᕐᒥ ᑭᓱᑐᐃᓐᓇᐃᑦ 

ᐊᑭᑦᑐᐸᓪᓕᐊᓂᖏᑉᐸᑕ ᐱᐅᔪᐊᓘᒐᔭᖅᑐᖅ. 5, 7 

ᐳᓴᓐᑎᒧᖅᑲᐃ ᐊᑭᑭᓪᓕᒋᐊᕋᔭᖅᑐᑦ.  

 

ᑕᐃᒪᓕ ᐅᑎᕈᕕᑦ ᖃᓄᖅ ᑭᐅᓛᖅᑭᑦ? 

ᓄᓇᓕᓐᓂᑦᑕᐅᖅ ᐱᐅᒋᔭᐅᔪᒪᒐᓗᐊᕐᒥᒐᑦᑕ 

ᑕᐃᒫᑦᑕᐅᖅ ᑮᓇᐅᔭᓂᑦ 

ᐊᑐᓗᐊᖅᑕᐃᓕᒪᓇᓱᒃᑲᓗᐊᖅᑐᒍᑦ ᑭᓯᐊᓂ 

ᐅᕙᒍᑦᑕᐅᖅ ᓲᕐᓗ ᓯᓚᐃᕐᕆᔭᐅᔮᖅᓯᒪᔪᒍᑦ. ᐄ, 

ᖃᐅᑕᒫᑦ ᑕᐃᒪᐃᑦᑐᓂᑦ ᐱᓕᕆᕙᒃᑲᑦᑕ  

 

ᑭᓯᐊᓂ ᑕᕝᕙᓂ ᐃᔅᓯᕚᖅᑐᖓ 

ᐅᑉᐱᕈᓱᑦᑎᐊᖅᑐᖓᓗ ᐅᕙᒍᓪᓗ 

ᐱᓕᕆᐊᒃᓴᕆᓚᐅᖅᑕᕗᑦ ᐱᓕᕆᐊᕆᓯᒪᓕᖅᑕᕗᑦ 

ᐱᖓᓱᓂᑦ ᐊᖅᑯᑎᖃᓕᖅᑐᒍᑦ ᑕᐃᒃᑯᓄᖓ  

ᐅᓯᔭᐅᔾᔪᑎᖏᓐᓄᑦ ᓂᐅᕕᕐᕕᐅᔪᓂᒃ. ᑕᒪᒃᑯᐊ 

ᐊᑕᖏᓐᖏᑦᑑᒐᓗᐊᑦ, ᑭᓯᐊᓂᓕ ᓄᓇᔅᓯᓐᓄ 

ᐅᑎᕈᕕᑦ $11.99 ᐅᕗᖓ ᒫᓐᓇ $11.69-

ᖑᓕᖅᑐᓂ. ᑕᒪᓐᓇ  

ᓈᒻᒪᓐᖏᑦᑑᒐᓗᐊᖅ. ᑕᐃᒪᓕ ᓂᕆᐅᒋᔭᐅᔪᓂᑦ 

ᑕᖅᑲᒃᑯᐊ ᐃᒫᒃ ᓂᕆᐅᑎᑕᐅᓗᐊᖅᑐᐊᓘᓚᐅᕋᑦᑕ.  

 

ᑐᓴᐅᒪᑎᑕᐅᑦᑎᐊᖏᑦᑐᑕ ᒪᐃᖑᑎᓪᓗᒍ 

ᑐᓴᖅᑎᑕᐅᒐᑦᑕ ᐃᓄᓕᕆᔨᑐᖃᒃᑯᑦ 

ᑎᑎᖅᑲᖁᑎᖏᑦ ᑕᑯᓪᓗᒋᑦ ᓄᓇᓕᓐᓄᑦ 

ᓂᐅᕕᕐᕕᖃᖅᑐᓄᑦ ᐅᓯᒐᑦᑕᖅᑎᓄᑦ. 

ᖃᐅᔨᒪᓐᖏᑦᑐᖓ ᓄᓇᕗᑦ ᓯᓚᐃᕐᕆᔭᐅᓚᐅᕐᒪᖔᑕ 

ᐅᕝᕙᓘᓐᓃᑦ ᐃᑉᐱᒋᔭᐅᓚᐅᓐᖏᒻᒪᖔᑕᓘᓐᓃᑦ, 

ᑭᓯᐊᓂ ᑕᐃᒪᐃᑦᑐᖅ. ᓴᐳᒻᒥᔾᔪᑎᒋᓇᓱᓐᖏᑕᕋ 

ᑭᓯᐊᓂ ᓵᑕᒃᓴᐅᖏᑦᑐᖓ 

ᑐᓴᐅᒪᑎᑦᑎᓐᖏᓐᓂᑯᒥᓂᕐᒧᑦ. ᐅᑎᕈᓐᓇᕈᒪ 

ᑕᐃᒃᑯᓄᖓ ᐅᖃᓚᐅᖅᑐᖓ ᐃᓄᓕᕆᔨᑐᖃᒃᑯᓐᓄᑦ 

ᐱᓐᓇᔭᓪᓗᓯ ᑐᐊᕕᐊᕆᓐᖏᓪᓗᒋᑦ 

ᐊᓯᔾᔨᕆᐊᓐᖏᓪᓗᒋᑦ ᑖᓐᓇ ᐃᓛᒃᑯᑦ 

ᐃᓕᕙᓪᓕᐊᓗᒍ ᑐᓴᐅᒪᑎᑦᑏᓐᓇᕐᓗᑎᑦ.  

 

ᑕᐃᒪᐃᓐᖏᑯᔅᓯ ᐃᑲᔪᕈᓐᓇᔮᓐᖏᑦᑐᖓ. 

ᐅᖃᐅᑎᒍᓐᓇᓐᖏᑭᒃᑭᑦ ᑭᓯᐊᓂ ᐅᕙᒍᑦ 

ᐱᓕᕆᐊᕆᓯᒪᔭᑦᑎᓐᓄᑦ ᐅᖃᕈᓐᓇᕋᓗᐊᖅᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᓕᖅᑎᓪᓗᒍ 

ᑐᓴᖅᑎᑕᐅᒍᑕᐅᓕᖅᑎᓪᓗᒍ ᐃᒪᓐᓇ 

ᖁᕕᐊᓱᑦᑐᒻᒪᕆᐋᓘᓚᐅᖅᓯᒪᒻᒪᑕ 

ᐊᑭᑭᓐᓂᓴᐅᔾᔫᒥᔪᓂᑦ 

ᐊᑭᓖᑎᑦᑎᑕᐅᖃᑦᑕᓂᐊᕐᓂᕐᒧᑦ. 

ᐅᒃᐱᕈᓱᓐᖏᑦᑐᖓᓕ ᑕᐃᒪᓐᓇ 

ᐱᔪᓐᓇᓚᐅᓐᖏᓇᑦᑕ. ᑖᓐᓇ ᑎᑎᖅᑲᑎᒍᑦ 

ᓂᕿᑖᕈᑕᐅᖃᑦᑕᓚᐅᖅᑐᑦ $60 

ᒥᓕᐊᓐᖑᓚᐅᖅᓯᒪᒻᒪᑦ ᑖᓐᓇ ᓄᑖᖑᓕᖅᑐᖅ $60 

ᒥᓕᐊᓐᕌᕐᒥᒪᑦᑕᐅᖅ.  

 

ᑕᒪᒃᑯᐊ ᐊᔾᔨᒌᓐᖏᑦᑐᑦ B, C-ᖑᓂᕋᖅᑕᐅᔪᓪᓗ 

ᐃᓚᖏᓪᓗ 2 ᑖᒃᑯᐊ ᐲᖅᑕᐅᓚᐅᕐᒪᑕ 

ᑕᐃᔅᓱᒪᓂᑐᖃᐅᓚᐅᖅᑐᒥ ᐊᑐᖅᑕᐅᓚᐅᖅᑐᒥ. 

ᐅᑎᖅᓯᒪᓕᖅᑐᑦ ᐊᔾᔨᒋᒍᓐᓃᖅᖢᒍ ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᑦ ᐃᒪᓐᓇ ᐃᑲᔫᑎᑖᖅᑎᑦᑎᒍᒪᓚᐅᕐᒪᑕ 

ᒥᒃᖠᒋᐊᕐᓗᒍ  

ᑕᒪᓐᓇ ᐅᓯᔭᐅᓂᖏᓐᓄᑦ ᑕᒪᒃᑯᐊ ᓂᐅᕕᐊᔅᓴᐃᑦ. 

ᑖᒃᑯᐊ ᑎᑎᖅᑲᑎᒍᑦ ᓂᕿᑖᕆᔭᐅᖃᑦᑕᓚᐅᖅᑐᑦ 

ᑕᐃᒪᓐᓇ ᐊᑭᑭᓪᓕᒋᐊᖅᑕᐅᔪᓐᓇᓚᐅᓐᖏᒻᒪᑕ. 

ᑐᑭᓯᓐᖏᓐᓇᒪ ᐃᒪᓐᓇ ᖃᓄᖅ 

ᐊᑭᑭᓪᓕᒋᐊᕈᑎᒋᔭᐅᓂᐊᕐᒪᖔ ᑖᒃᑯᐊ 

ᐅᓯᔭᐅᓂᖏᓐᓄᑦ ᓲᕐᓗ ᓂᖀᑦ ᓂᐅᕕᐊᔅᓴᐃᑦ 

ᑕᐃᒪᓐᓇᑎᒋ ᑎᑎᖅᑲᑎᒍᑦ ᑎᑭᓴᐃᖃᑦᑕᓂᒃᑯᑦ 

ᐊᔾᔨᒋᔭᐅᒐᓱᒋᔭᐅᑐᔅᓴᐅᒐᓗᐊᕐᒪᑦ.  

 

ᑭᓯᐊᓂ ᐋᖅᑭᑦᑕᐅᕙᓪᓕᐊᒍᓐᓇᕋᔭᖅᑑᒐᓗᐊᖅ 

ᐃᒪᓐᓇ ᓱᕋᓲᖑᒻᒥᒻᒪᑕᑦᑕᐅᖅ ᑕᒪᒃᑯᐊ 

ᓂᐅᕕᐊᔅᓴᐃᑦ ᑕᒪᒃᑯᐊᓗ ᐊᑭᖃᕆᓪᓗᑎᑦ. ᐃᒪᓐᓇ 

ᐋᔩᖃᑎᒌᒍᓐᓇᖅᐱᑖ ᐊᑭᑭᓐᓂᓴᒃᑯᑦ 

ᐅᓯᔭᐅᓂᖏᓐᓄᑦ ᐊᑭᓖᖃᑦᑕᓂᕐᒧᑦ ᐊᖏᕋᔭᖅᐳᖓ 

ᑕᒪᐃᓐᓄᑦ ᑖᒃᑯᓄᖓ ᐅᖃᐅᓯᕆᔭᓐᓄᑦ.  

 

ᑭᓯᐊᓂ ᑕᐃᒪᓐᓇ ᓂᐅᕕᖅᑎᑎᑑᕈᓐᓇᓚᐅᓐᖏᓇᑦᑕ  

ᒥᔅᑕ ᒪᒃᒪᓚᓪᓗ ᐅᖃᓚᐅᖅᖢᓂ 

ᖃᐅᔨᒪᓚᐅᓐᖏᒻᒪᑕ ᓇᓪᓕᐊᒃᑯᑦ ᑖᒃᑯᐊ 

ᐊᑭᑭᓐᓂᖅᓴᐅᓕᕐᓂᐊᕐᒪᖔᑕ ᓇᓪᓕᐊᖏᑦ 

ᓂᐅᕕᐊᔅᓴᐃᑦ. ᐅᒃᐱᕈᓱᒃᑲᒪ ᑕᒪᓐᓇ 

ᐱᕙᓪᓕᐊᓂᖃᕐᓂᐊᕐᒪᑦ ᐊᐃᑦᑖᖑᒐᓗᐊᖅ ᑕᒪᒃᑯᐊ 

ᐊᑲᐅᓈᕈᑎᒋᔭᐅᔪᑦ ᑖᒃᑯᓄᖓ ᐱᓕᕆᐊᕆᔭᐅᔪᓄᑦ. 

ᑕᒪᒃᑯᐊ ᓱᓇᑐᐃᓐᓇᐃᑦ ᐊᑭᑦᑐᐸᓪᓕᐊᓯᒪᓂᖏᑦ 

ᐅᖅᓱᐋᓗᐃᓪᓗ ᐊᑭᑦᑐᖅᐸᓪᓕᐊᓯᒪᓂᖏᑦ 

ᖃᐅᒻᒪᖅᑯᑎᓪᓗ. ᑕᒪᒃᑯᐊ ᑕᕝᕙ ᐊᑭᑐᒍᑕᐅᒻᒪᑕ. 

ᐊᑲᐅᒐᔭᕋᓗᐊᕐᓗᓂ ᑕᒪᓐᓇ.  

 

ᐅᒃᐱᕈᓱᓐᖏᑦᑐᖓ ᑕᒪᓐᓇ ᓄᑖᖅ ᑖᓐᓇᐅᑎᓪᓗᒍ 

ᐊᑐᖅᑕᐅᓂᖓ ᒪᓕᓪᓗᒍ ᑕᒪᓐᓇ 

ᐊᖅᑭᒍᑕᐅᓂᐊᖅᑰᖏᒻᒪᑦ 

ᐊᑭᑭᓪᓕᒋᐊᕈᑕᐅᓂᐊᖅᑰᖏᒻᒪᑦ. ᐃᒫᒃ 

ᐊᐅᓪᓛᑎᐊᕐᓂᖅᓴᐅᒍᑕᐅᓂᐊᖅᑐᔅᓴᐅᔫᒐᓗᐊᖅ 

ᑭᓯᐊᓂ ᑕᕝᕙᑐᐊᖅ. ᑕᐃᒪᓐᓇ ᓄᓇᓯᓐᓄᑦ 

ᐅᑎᕈᑎᔅᓴᕆᒐᔭᑦᑕᓐᓂ ᐅᖃᐅᓯᔅᓴᖃᓐᖏᑦᑐᖓ 

ᑕᒪᒃᑯᐊ ᑐᓴᕈᒪᒐᓗᐊᕐᒪᑕ ᐃᓄᐃᑦ ᓄᑖᒥᒃ 

ᐱᓕᕆᒍᑎᖃᓕᕋᑦᑕ ᐊᑭᑭᓪᓕᒋᐊᕈᑕᐅᓂᐊᖅᑐᒥ 

ᑖᓐᓇ ᐊᔪᖅᑕᐅᓂᐊᖅᑐᖅ. ᐊᔪᖅᑐᖅ. 

ᐊᑭᑭᓪᓕᒋᐊᕈᓐᓇᔾᔮᓐᖏᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒪᒃᒪᓚᓐ 

ᐊᒻᒪᓗ ᒥᔅᑕ ᒧᐊᕆᓴᓐ, ᑭᐅᖃᑦᑕᖃᐅᒻᒪᑕ. ᑕᐃᒪ 

ᐃᓱᒫᓗᒍᑎᖃᕋᒪ ᐃᒪᓐᓇ ᑖᒃᑯᐊ ᒐᕙᒪᒃᑯᑦ 

ᓂᐅᕕᖅᑏᓪᓗ ᑕᐃᒪᓐᓇ ᑐᓂᓯᑐᐃᓐᓇᖅᓯᒪᒻᒪᑕ 

ᓂᐅᕕᖃᑦᑕᖅᑐᓄᑦ ᐊᑭᑦᑐᕆᐊᕈᑎᓂᑦ.  

 

ᐅᖃᖅᑲᐅᒐᔅᓯ ᑕᒪᔅᓯ, ᒥᔅᑕ ᒧᐊᕆᓴᓐ 

ᐅᖃᖅᑲᐅᒻᒪᓪᓗ, ᐅᖃᓪᓚᕆᖅᑲᐅᓪᓗᓂ 

ᒪᑐᐃᕈᑎᒥᓂᒃ ᒥᔅᑕ ᒧᐊᕆᓴᓐ ᐃᒪᓐᓇ, 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᐅᖅᓱᐋᓗᒻᒧᑦ 

ᑐᕌᕐᓂᕆᔭᖏᑦ ᑕᒪᒃᑯᐊ 

ᐊᑭᑭᓪᓕᒋᐊᖅᑎᑦᑎᓯᒪᓐᖏᒻᒪᑕ ᑕᒪᒃᑯᐊ 

ᐅᖅᓱᐋᓗᐃᑦ ᐊᑭᑦᑐᐸᓪᓕᐊᑐᐃᓐᓇᓂᐊᕐᒪᑕ 

ᐊᕐᕌᒍᑕᒫᑦ. ᐅᕙᒍᓪᓗ ᒐᕙᒪᐅᓪᓗᑕ ᐊᒻᒪᓗ 

ᖁᓪᓕᒃᑯᑦ 19 ᐳᓴᓐᑎ ᐊᑭᑦᑐᕆᐊᕐᓂᐊᕐᒪᑕ ᑖᒃᑯᐊ 

ᐅᖅᓱᐋᓗᐃᑦ. 

 

ᓄᓇᕗᒻᒥ 100 ᐳᓴᓐᑎ ᐃᒪᓐᓇ ᐅᖅᓱᐋᓗᓂ 

ᑭᓯᐊᓂ ᐊᑐᕐᓗᑕᐅᖃᑦᑕᕋᑦᑕ. ᐃᑯᒪᓂᕐᔪᐊᓄᑦ 

ᑕᒪᒃᑯᐊ ᐅᖅᓱᐃᑦ ᓲᕐᓗ ᐊᑭᑐᔪᒻᒪᕆᐊᓘᖃᑦᑕᕐᒪᑕ. 

ᖁᓪᓕᒃᑯᓐᓂᑦ ᐱᓕᕆᔨᐅᔪᕐᓗ ᑕᐃᒪᓐᓇ 

ᐅᖃᓪᓚᖃᑎᒌᖃᑦᑕᕋᓐᓄᒃ ᒥᓂᔅᑕᐅᔪᒥᑦ 

ᑮᓇᐅᔭᓕᕆᓂᕐᒧᑦ ᑲᑎᒪᔨᒋᔭᐅᔪᑦ ᑲᑎᒪᓕᕌᖓᑕ 

ᓂᕿᓄᓪᓗ ᑕᒪᓐᓇ 

ᐊᑭᑦᑐᕆᐊᒃᑲᓐᓂᕈᑕᐅᖃᑦᑕᖅᑐᓂ, ᖃᐅᔨᒪᒐᑦᑕᓗ 

ᑕᒪᒃᑯᐊ ᐊᑭᑭᓪᓕᒋᐊᔾᔮᔪᔅᓴᐅᓂᐊᓐᖏᑦᑐᑦ 

ᓇᓗᓇᓐᖏᑦᑐᖅ. 

 

ᑕᒪᓐᓇ ᓂᕿᑦᑎᐊᕙᓕᕆᓂᖅ ᑲᓇᑕᒥ 

ᐊᑭᑭᓪᓕᒋᐊᖅᓯᒍᓐᓇᓐᖏᑉᐸᑕ ᑕᒪᒃᑯᓂᖓ 

ᐅᖅᓱᐊᓗᓐᓂᑦ ᑕᒪᓐᓇ ᑎᑎᖅᑲᓕᕆᓂᕐᒧᑦ 

ᐃᓚᖓᒍᑦ ᑎᑭᓴᐃᖃᑦᑕᕈᑕᐅᖃᑦᑕᓚᐅᖅᓯᒪᔪᖅ 

ᐅᖅᓱᐊᓗᒻᒥᑦ, ᐅᖅᓱᐊᓗᐃᑦ  

ᐊᑭᑦᑐᕆᐊᖅᐸᑕ ᑮᓇᐅᔭᒃᑲᓂᕐᓂᑦ 

ᑐᓂᓯᒃᑲᓐᓂᕆᐊᖃᕋᓗᐊᕐᒪᑕ ᒐᕙᒪᑐᖃᒃᑯᑦ. ᐄ, 

ᑕᐃᒪᓐᓇᐃᑦᑑᑎᓪᓗᒍ ᐊᕐᕌᒍᑦ ᒪᕐᕉᒃ ᐱᖓᓱᓪᓘᓐᓃᑦ 

ᐊᓂᒍᖅᓯᒪᓕᖅᑲᑕ ᑕᒪᓐᓇ 

ᐃᑲᔫᓯᐊᖅᑖᕆᔭᐅᒍᑕᐅᖃᑦᑕᖅᑐᖅ ᓲᕐᓗ ᑮᓇᐅᔭᐃᑦ 

ᐊᑭᑦᑐᕆᐊᖅᑎᑕᐅᔾᔮᖅᑐᔅᓴᐅᓐᖏᒻᒪᑕ 

ᐱᔭᐅᖃᑦᑕᖅᑐᑦ ᑮᓇᐅᔭᑦ. ᖃᓄᖅ ᑕᒪᓐᓇ 

ᑲᒪᒋᔭᐅᓂᐊᖅᐸ ᐃᓕᔅᓯᓐᓄᑦ?  

 

ᑲᒻᐸᓂᐅᔪ ᑕᒪᒃᑯᐊ ᑕᐃᒪᓐᓇ ᑭᓯᐊᓂ 

ᐊᑭᑦᑐᕆᐊᓕᖅᓯᓗᑎᐅᖃᑦᑕᕐᓂᐊᕐᒪᑕ. ᐃᓕᒃᓯ ᑕᕝᕙ 

ᓇᒻᒥᓂᖃᕋᔅᓯ ᐊᓯᖏᓐᓂᑦ ᓄᓇᓕᓐᓂᑦ ᓄᓇᕗᒻᒥ 

ᑕᐃᒪᓐᓇ ᓂᐅᕕᐊᔅᓴᖅᓯᓐᓂᑦ ᐊᑭᑦᑐᕆᐊᖅᓯᓲᖑᒐᔅᓯ 

ᑎᑎᕋᖅᓯᒪᔪᖁᑎᖃᖅᑐᓯᓗ ᓂᕿᑦᑎᐊᕙᓕᕆᔨᒃᑯᑦ 

ᓄᓇᕗᒻᒥ ᑕᐃᒪᓐᓇᐃᑦᑑᓐᖏᒻᒪᑕᓕ. 

ᑐᓂᓯᒃᑲᓐᓂᖃᑦᑕᔾᔮᖅᑐᔅᓴᐅᓐᖏᒻᒪᑕ ᐅᖅᓱᐊᓗᐃᑦ 

ᐊᑭᑦᑐᕆᐊᕌᖓᑕ ᑮᓇᐅᔭᓂᒃ ᓂᐅᕕᖅᐸᑦᑐᐃᑦ 

ᑕᒪᒃᑯᐊ ᓴᐳᔾᔭᐅᔪᓐᓃᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᐄ, ᑖᓐᓇ 

ᐊᐱᖅᑯᑎᑦᑎᐊᕙᐅᕗᖅ. ᒥᔅᑕ ᒧᐊᕆᓴᓐ 

ᐅᖃᖅᑲᐅᒻᒪᑦ. ᑖᓐᓇ ᑎᑎᖅᑲᑎᒍᑦ 

ᓂᕿᑖᕈᑎᒋᔭᐅᖃᑦᑕᓚᐅᖅᓯᒪᔪᖅ ᐃᒪᓐᓇ 

ᓴᐳᔾᔭᐅᓂᖃᓚᐅᖅᓯᒪᒐᓗᐊᕐᒪᓪᓕ 

ᐊᑭᑦᑐᕆᐊᑐᐊᕌᖓᑕ ᓱᓇᑐᐃᓐᓇᐃᑦ ᓲᕐᓗ 

ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᖅᑐᑎᒃ 

ᐱᔭᐅᖃᑦᑐᓗᐊᕐᒪᑕ.  

 

ᐅᕙᒍᓪᓕ ᓇᒻᒥᓂᖃᖅᑎᐅᒐᑦᑕ 

ᑕᐃᒪᐃᓕᐅᕈᓐᓇᓐᖏᓐᓇᑦᑕ. ᑕᐃᒪ 

ᒪᑐᐃᖅᓯᒍᑎᒐᓃᖅᑲᐅᒻᒪᑦ 25 ᐳᓴᓐᑎᒥᑦ 

ᐊᑭᑦᑐᕆᐊᖅᐳᑦ ᐅᖅᓱᐊᓗᐃᑦ ᑕᖅᑭᓂᒃ 

ᐱᖓᓲᔪᖅᑐᓂᒃ, ᑕᐃᒪ ᐅᕙᒍᑦᑕᐅᖅ 

ᐊᑭᑦᑐᕆᐊᖅᑎᑦᑎᒋᐊᖃᕋᔭᕋᑦᑕ 2 ᐳᓴᓐᑎᒥᑦ. 

ᑕᐃᒪᓐᓇ ᐊᑭᑭᓪᓕᒋᐊᖅᓯᒪᓐᖏᒻᒪᑕ, 

ᐊᑭᑭᓪᓕᒋᐊᖅᓯᒪᓐᖏᑎᓪᓗᒋᑦ 

ᓴᐳᔾᔭᐅᓂᖃᓐᖏᑎᓪᓗᒍ ᑕᒪᓐᓇ 

ᑮᓇᐅᔭᖅᑖᕐᕕᒋᖃᑦᑕᖅᑕᕗᑦ.  

 

ᑖᓐᓇ ᐊᐱᖅᑯᑎᒋᔭᐃᑦ ᖁᔭᓈᑐᐃᓐᓇᖏᑦᑕᕋᓗᐊᕋ 

19 ᐳᓴᓐᑎ ᐅᖅᓱᐊᓗᐃᑦ ᐊᑭᑦᑐᕆᐊᖅᓯᒪᓂᖏᓐᓄᑦ 

ᓄᓇᕗᒻᒥ ᑕᒪᓐᓇ ᐋᖅᑭᒍᓐᓇᓐᖏᓐᓇᑦᑎᒍ. ᑕᒪᓐᓇ 

ᐅᓄᖅᓯᒋᐊᕈᑕᐅᓲᖑᒻᒪᑦ ᑮᓇᐅᔭᖅᑐᕈᑎᒋᔭᑦᑎᓐᓄᑦ. 

ᑕᐃᒪ ᑮᓇᐅᔭᓕᐅᒃᑲᓐᓂᖏᓐᓇᕐᓂᐊᕈᑦᑕ ᑭᓯᐊᓂ 

ᐊᑭᑦᑐᕆᐊᕐᓗᒋᑦ ᓂᐅᕕᐊᒃᓴᐃᑦ 

ᐱᖃᑦᑕᕆᐊᖃᕐᓂᐊᖅᑐᒍᑦ. ᐃᒪᓐᓇ ᑕᒪᒃᑯᐊ ᓲᕐᓗ 

ᐊᑭᑦᑐᕆᐊᖅᑐᖃᕌᖓ ᓱᓇᑐᐃᓐᓇᕐᓂᑦ, ᐅᕙᒍᑦᑕᐅᖅ 

ᑕᐃᒪᐃᑦᑑᒐᑦᑕ. ᒥᔅᑕ ᑕᑉᑑᓇᒧᑦ ᐅᖃᓚᐅᕋᑦᒃᑕ 

ᐊᐃᑦᑖᖑᒐᓗᐊᖅᐳᑦ ᓄᑖᒥᑦ ᐊᑐᕐᓂᐊᓕᕌᖓᑦᑕ 

ᑕᐃᒪᓐᓇ ᐊᑲᐅᓐᖏᓕᐅᕈᑎᖃᓲᖑᒐᑦᑕ. ᐃᒪᓐᓇ 

ᒪᓕᒍᑎᑦᑎᐊᓲᖑᒻᒪᑕ ᑕᒪᒃᑯᐊ ᓱᓇᑐᐃᓐᓇᐃᑦ 

ᐊᑭᖏᑦ, ᐅᖅᓱᐊᓗᒻᒧᑐᐃᓐᓇᐅᓐᖏᑦᑐᖅ 

ᐊᓯᖏᓐᓄᓪᓗ. ᑖᓐᓇ 

ᑭᐅᒍᑎᑦᑎᐊᕙᐅᓐᖏᑦᑑᒐᓗᐊᖅ ᑭᓯᐊᓂ  

ᑕᕝᕙᓂ ᐃᒃᓯᕚᑐᐃᓐᓇᕐᓗᖓ ᓴᒡᓗᒍᓐᓇᓐᖏᓐᓇᒪ. 

ᐃᓄᓕᕆᔨᑐᖃᒃᑯᑦ ᐱᓕᕆᖃᑎᒌᓐᓇᕐᓂᐊᖅᐸᕗᑦ.  

 

ᐊᒻᒪᓗᑦᑕᐅᖅ ᐅᖃᒃᑲᓐᓂᕈᒪᓪᓗᖓ, ᓱᓇᑐᐃᓐᓇᐃᑦ  

ᐊᑭᑦᑐᕆᐊᖅᐸᓪᓕᐊᑎᓪᓗᒋᑦ ᑖᒃᑯᐊ 

ᐅᖅᓱᐊᓘᓐᖏᑦᑑᒐᓗᐊᑦ ᑭᒃᑯᓕᒫᑦ 

ᐃᑉᐱᒍᓱᑦᑎᑕᐅᓲᖑᒻᒪᑕ ᓱᓇᑐᐃᓐᓇᕐᒧᑦ.  

ᐊᑕᐅᓯᑐᐊᖅ ᑕᐃᒪ ᐊᑭᑦᑐᕆᐊᖅᑕᐅᑉᐸᑦ ᑕᐃᒪ 

ᐊᑭᑦᑐᕆᐊᕐᓗᒋᑦ ᑭᓯᐊᓂ ᓱᓇᓗᑦᑖᑦ. 

ᐊᑕᐅᓯᑐᐃᓐᓇᖅ ᐊᑭᑦᑐᕆᐊᖃᑦᑕᓐᖏᒻᒪᑦ  

ᓱᓇᓗᑦᑖᑦᑎᐊᑦ ᐊᑭᑦᑐᕆᐊᖃᑦᑕᕐᒪᑕ, ᑕᐃᒪᓐᓇ 

ᐱᓕᕆᑦᑎᐊᕋᓱᒃᑲᓗᐊᕋᑦᑕ ᓴᐳᔾᔨᑕᐅᖁᓪᓗᒋᑦ 

ᓂᐅᕕᖃᑦᑕᖅᑐᑦ ᐊᐅᓚᑦᑎᐊᖅᑎᑦᑎᒐᓱᒃᑲᓗᐊᖅᑐᑕ.  

 

ᐃᒻᒪᖃ ᐅᕙᖓᑦᑕᐅᖅ ᐅᑉᐱᕈᓱᒃᑲᒪ ᑖᓐᓇ 

ᓂᕿᑦᑎᐊᕙᓕᕆᓂᖅ ᑲᓇᑕᒥ ᐃᒪᓐᓇ 

ᐱᕙᓪᓕᐊᓂᖃᑦᑎᐊᖅᑑᒐᓗᐊᑦ ᐋᖅᑭᑦᑕᐅᒋᐊᖃᖅᑐᑦ 

ᑕᖅᑳᓂᐅᒐᓗᐊᖅ ᓇᓗᓇᓐᖏᑦᑐᖅ.  

ᑭᓯᐊᓂ ᑕᐃᒪ ᐅᖃᓪᓚᖃᑎᒌᓐᓇᕐᓗᒋᑦ ᑖᒃᑯᐊ  

ᐃᓄᓕᕆᔨᑐᖃᒃᑯᑦ ᑕᒪᑐᒥᖓ 

ᓂᕿᑦᑎᐊᕙᓕᓂᕆᓂᕐᒧᑦ ᑲᓇᑕᒥ 

ᐋᖅᑭᑉᐹᓪᓕᕈᓐᓇᖅᑕᕗᑦ.  

 

ᑕᐃᒪᓐᓇ ᐱᒋᐊᖃᕋᑦᑎᒍ ᐱᓕᕆᖃᑎᒌᓪᓗᑕ, ᑖᓐᓇ 

ᒪᓕᒐᐃᑦ ᒪᓕᒐᐅᒻᒪᑕ ᒪᓕᒋᐊᖃᕋᑦᑎᒍ ᑖᒃᑯᐊ 

ᒪᓕᒡᓗᒋᑦ ᐱᔪᓐᓇᕐᓂᓕᒫᕗᑦ ᐊᑐᕐᓗᒋᑦ, 

ᐊᑭᑭᓪᓕᒋᐊᖅᓯᒐᓱᐊᖃᑦᑕᕐᓗᑕᓗ ᐊᒻᒪᓗ ᑐᒡᓕᖓᓂ 

ᐊᒻᒪᓗ ᓴᐳᔾᔭᐅᑦᓯᐊᕐᓗᑎᒃ ᓂᐅᕕᖃᑦᑕᖅᑐᑦ 

ᓂᕿᑦᑎᐊᕙᖃᕆᐊᖃᕐᓂᖏᑦ ᓄᓇᕗᒻᒥᐅᑕᐃᑦ.  

 

ᑖᒃᑯᐊ ᐱᓕᕆᐊᕇᓐᓇᕋᓱᓐᓂᐊᖅᑕᕗᑦ. ᐊᒻᒪᓗ 

ᐃᓄᓕᕆᔨᑐᖃᒃᑯᑦ ᐱᓕᕆᖃᑎᒌᓐᓇᕐᓗᒋᑦ 

ᑐᑭᑦᓯᓇᑦᓯᐊᖅᑎᒃᑲᓐᓂᕆᐊᖃᖅᑕᕗᓪᓗ 

ᐊᒻᒪᓗᑦᑕᐅᖅ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ 

ᐊᑭᑦᑐᕆᐊᖅᑕᐅᓗᑎᒃ ᐃᑲᔪᖅᑕᐅᒋᐊᖃᕈᑦᑕᓗ  

ᑐᒃᓯᕋᕐᕕᒋᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ. ᖃᓄᖅ 

ᑕᒪᓐᓇ ᐊᑭᑦᑐᕆᐊᖅᑕᐅᖃᑦᑕᕐᓂᖓ ᐅᖅᓱᐊᓗᒃ 

ᖃᓄᖅ ᑲᒪᒋᓂᐊᖅᐱᑎᒍ? ᐊᐱᕆᖃᑦᑕᕐᓗᒋᑦ 

ᑕᐃᒪᓐᓇ ᒐᕙᒪᑐᖃᒃᑯᑦ ᐅᖃᓪᓚᖃᑎᒋᓗᒋᑦ. ᐅᓇ 

ᐱᓕᕆᐊᒃᓴᑦᓯᐊᕙᒻᒥᒃ ᐱᖃᕋᓗᐊᕋᑦᓯ ᑭᓯᐊᓂ 

ᐊᑭᑭᓪᓕᒋᐊᖅᓯᒍᓐᓇᓐᖏᓐᓇᑦᑕ ᑭᓯᐊᓂ ᑕᒪᒃᑯᐊ 

ᑭᓱᑐᐃᓐᓇᐃᑦ ᐊᑭᑦᑐᕆᐊᖅᐸᓪᓕᐊᔪᑦ ᒪᓕᓪᓗᒋᑦ 

ᐊᑭᑦᑐᕆᐊᖅᑎᑦᓯᒋᐊᖃᓲᖑᒐᑦᑕ, 

ᖃᓄᐃᓕᐅᕈᓐᓇᕋᔭᕐᒪᖔᑦᑕ ᐱᓇᓱᐊᕐᓂᐊᖅᐳᒍᑦ,  

ᐅᓄᖅᓯᒋᐊᖅᑎᓯᑉᐸᑕ 

ᑮᓇᐅᔭᖅᑖᕆᖃᑦᑕᖅᑕᑦᑎᓐᓂᒃ.  

 

ᑕᒪᑯᐊᓗ 2,700-ᖑᓪᓗᑎᒃ 

ᓂᐅᕕᐊᒃᓴᕆᔭᐅᖃᑦᑕᖅᑐᑦ ᐱᖕᒪᑕ ᓂᐅᕕᐊᒃᓴᐃᑦ, 

ᑖᒃᑯᐊ ᐱᑕᖃᕈᓐᓃᖅᐸᑕ ᑖᓐᓇ ᐊᑯᓂᐅᔪᒃᑯᑦ 

ᐱᓕᕆᐊᕆᒋᐊᖃᕐᓂᐊᕋᑦᑎᒍ  

ᐆᑦᑑᕝᕙ 2012-ᖑᓕᖅᐸᑦ ᐃᒪᓐᓇ ᑕᖅᑮᓐᓂᒃ 

ᒪᕐᕉᓐᓂᒃ ᐅᕙᒍᑦ ᐱᓕᕆᐊᕆᓯᒪᓕᕋᑦᑎᒍ 

ᐅᒥᐊᕐᔪᐊᒃᑯᓪᓗ ᑎᖕᒥᓲᒃᑯᓪᓗ 

ᑎᑭᑎᑕᐅᖃᑦᑕᖅᖢᑎᒃ ᓂᕿᓐ ᓂᐅᕕᐊᒃᓴᐃᑦ 

ᐊᑭᑭᓛᖑᓇᓱᐊᖅᑎᖃᑦᑕᖅᑕᕋᓗᐊᖅᐳᑦ. 

ᑕᐃᒪᓐᓇᐃᓕᐅᕋᓱᖕᓂᐊᖅᑕᕗᑦ ᐅᑐᐱᕆ 2012-

ᖑᓕᖅᐸᑦ. 

 

$60 ᒥᓕᔭᖑᒻᒪᑕ ᑖᒃᑯᐊ ᒐᕙᒪᑐᖃᒃᑯᓐᓂ 

ᐊᑭᑭᓪᓕᒋᐊᕈᑎᒃᓴᕆᔭᐅᔪᑦ ᐅᓯᔭᐅᔪᓄᑦ. ᐃᒫᒃ 

ᑕᐃᒪᓐᓇᖃᐃ ᐊᑭᑦᑐᕆᐊᖅᑕᐅᒍᓐᓇᖅᑑᒐᓗᐊᑦ 

ᐊᑐᒐᑦᓴᕗᑦ ᖃᓄᑐᐃᓐᓇᖅ ᐱᓇᓱᐊᕐᓂᐊᖅᐳᒍᑦ 

ᐅᒥᐊᕐᔪᐊᒃᑯᑦ ᑎᑭᑎᑦᓯᖃᑦᑕᕐᓗᑕᓗ ᑖᒃᑯᐊ 60 

ᒥᓕᐊᓐ ᐃᒻᒪᖄ ᐊᑐᕈᑦᑎᒍ ᐊᑭᑦᑐᕆᐊᖅᑕᐅᑉᐸᑦ. 

 

ᐊᕐᕌᒍᒥ ᓱᓕ ᑕᒪᓐᓇ ᐊᑐᕆᐊᖃᕐᓂᐊᕋᑦᑎᒍ 

ᒫᓐᓇᐅᓂᖓᓂ ᐊᑦᓱᕈᐃᓐᓇᕆᐊᖃᖅᐳᒍᑦ ᓇᒡᓕᖏᑦ 

ᑕᒪᒃᑯᐊ ᐊᐅᓪᓛᑦᓯᐊᕐᒪᖔᑕ 

ᐊᐅᓪᓛᑦᓯᐊᓐᖏᒻᒪᖔᑕᓗ ᑲᒪᒋᑦᓯᐊᕋᓱᐊᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ ᐃᓚᒋᐊᖅᓯᒍᒪᕚ? 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐱᖁᔨᕗᖔᕈᑎᖃᖅᓯᒪᔪᒍᑦ ᑖᒃᑯᓄᖓ 

ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ  

ᓄᓇᕗᒻᒥ ᑲᑎᒪᔨᒋᔭᐅᔪᓄᑦ ᐅᖅᓱᐊᓗᐃᑦ ᐊᑭᖏᑦ 

ᐱᔾᔪᑎᒋᓪᓗᒋᑦ ᐊᖅᑭᒋᐊᖅᑕᐅᔪᓐᓇᖁᓪᓗᒋᑦ 

ᐊᒻᒪᓗᑦᑕᐅᖅ ᑖᒃᑯᐊ ᐃᑲᔫᓯᐊᖅᑖᕆᖃᑦᑕᖅᑕᕗᑦ 

ᐋᖅᑭᑦᑕᐅᓯᒪᒋᐊᖃᕐᓂᐊᖅᖢᑎᒃ 

ᐅᓄᖅᓯᒋᐊᕈᑕᐅᓂᖏᓐᓄᑦ ᖃᐅᔨᒪᔪᖓ ᐃᒃᐸᑦᓴᖅ 

ᑲᑎᒪᖃᑎᒌᒡᖢᑕ ᐃᓄᓕᕆᔨᑐᖃᒃᑯᓐᓂᒃ. ᐊᒻᒪᓗ 

ᑖᒃᑯᓂᖓ ᑲᑎᒪᔨᒋᔭᐅᔪᓂᒃ ᓄᓇᓕᓐᓂ 

ᓂᕿᑦᓯᐊᕙᓕᕆᓂᕐᒧᑦ 

ᐱᖁᔨᕗᖔᕈᑎᓕᐅᓚᐅᖅᓯᒪᓐᖏᒻᒪᑕ ᑕᒪᒃᑯᐊ  

 

ᓂᐅᕕᖅᑎᐅᓪᓗᑕ ᐱᔅᓂᓯᖃᖅᖢᑕ ᑖᑦᓱᒪ 

ᐅᖓᑖᓅᖅᓯᒪᒋᐊᖃᕋᑦᑕ ᓲᕐᓗ ᑲᒪᒋᔭᖃᕐᓗᑕ  



ᐱᖓᑦᓯᖅ, ᔫᓂ 1, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᐆᒻᒪᖅᑯᑏᑦ ᐊᑭᖏᓐᓂᒃ ᑕᐃᒪ 

ᐱᔅᓂᓯᐅᓪᓗᑕ ᖃᓄᖅ ᓂᓪᓕᐊᒍᑎᖃᖅᐱᑕ 

ᑕᒪᒃᑯᓂᖓ ᐅᖅᓱᐊᓗᐃᑦ ᐊᑭᖏᓐᓂᒃ ᑕᐃᒪᓐᓇ 

ᐊᑭᓕᖅᑐᐃᖃᑦᑕᓐᖏᓐᓂᖅᓴᐅᔪᓐᓇᖁᓪᓗᑕ. 

 

ᑕᒪᒃᑯᐊ ᖃᐅᒻᒪᖅᑯᑎᑦ, ᐅᖃᖅᑲᐅᒐᒪ, ᑖᓐᓇ ᓲᕐᓗ 

ᐊᑭᑐᓛᖑᖃᑦᑕᕐᒪᑦ ᑯᐊᐸᒃᑯᓐᓄᑦ, ᑖᒃᑯᐊ 

ᓂᕿᑦᓯᐊᕙᓕᕆᓂᒃᑯᑦ ᑲᓇᑕᒥ ᐅᑭᐅᖅᑕᖅᑐᒥ 

ᑕᒪᒃᑯᐊ ᑲᒪᒋᔭᐅᑦᓯᐊᕆᐊᖃᖅᑐᑦ 

ᐆᓇᖅᑐᒦᒋᐊᖃᖅᑐᑦ ᓂᒡᓕᓇᖅᑐᒦᒋᐊᖃᖅᑐᓪᓗ 

ᓲᕐᓗ, ᓂᓪᓕᓇᖅᑐᖃᕐᕕᖃᕆᐊᖃᖅᖢᑕᓗ 

ᐆᓇᖅᑐᖃᕐᕕᖃᕐᓗᑕᓘᓐᓃᑦ ᖃᐅᒻᒪᖅᑯᑎᓄᑦ 

ᑕᒪᒃᑯᐊ ᐊᐅᓚᑕᐅᒐᑦᑕ ᑕᒪᑉᑕᓗᑦᑖᖅ 

ᐋᖅᑭᐅᒪᑎᒐᓱᒃᑲᓗᐊᖅᖢᒍ ᐊᑭᓕᐅᑎᒋᖃᑦᑕᖅᑕᕗᑦ, 

ᑭᓯᐊᓂ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ.  

 

ᐊᑐᑦᓯᐊᕋᓱᒃᑲᓗᐊᖅᑐᒍ ᑕᒪᒃᑯᓂᖓ 

ᖃᐅᒻᒪᖅᑯᑎᒐᓚᓐᓂᒃ ᐊᓯᖏᓐᓂᓪᓗ 

ᐆᓇᖅᑐᖃᕐᕕᖕᓂᒃ ᓂᓪᓕᓇᖅᑐᖃᕐᕕᓐᓂᓪᓗ 

ᐅᐊᓴᐅᑏᓪᓗ  ᑕᒪᒃᑯᐊ 

ᐊᑐᓗᐊᖅᑕᐃᓕᒪᔪᓐᓇᖁᓪᓗᒋᑦ ᑕᒪᒃᑯᓂᖓ 

ᖃᐅᒻᒪᖅᑯᑎᓂᑦ. ᐊᖏᓗᐊᓐᖏᑦᑐᑯᓘᒐᑦᑕ 

ᒥᑭᔪᑯᓘᔮᕋᑦᑕ ᑖᒃᑯᐊ ᐊᓯᖏᑦᑕ ᓴᓂᐊᒍᑦ. 

ᓄᓇᕗᒻᒥ ᐊᐱᖅᑯᑎᒋᔭᐅᒋᐊᖃᖅᑐᖅ 

ᐱᖁᑎᕐᔪᐊᖃᕐᓂᖅ ᓲᕐᓗ ᖃᐅᒻᒪᖅᑯᑎᖃᕐᓂᖅ 

ᐊᑲᐅᓂᖅᓴᒃᑯᑦ.  

 

ᒥᓂᔅᑕ ᐲᑕᓴᓐ ᖃᐅᔨᒪᔭᒋᑦ ᐃᒪᓐᓇ 

ᓯᓂᖃᑦᑕᑐᔅᓴᐅᖏᑦᑐᑎᑦ ᐃᓛᓐᓂᒃᑯᑦ ᖃᓄᖅ  

ᑕᒪᒃᑯᐊ ᐱᖁᑎᕐᔪᐊᒐᓚᑉᐳᑦ ᖃᓄᖅ 

ᐊᑭᑭᓪᓕᒋᐊᖅᑕᐅᒍᓐᓇᕋᔭᕐᒪᖔᑕ ᒐᕙᒪᑐᖃᒃᑯᓄᓪᓗ 

ᐊᐱᖅᑯᑎᔅᓴᖃᕋᑦᑕ ᐃᑲᔪᕆᐊᖃᕐᒪᑕ 

ᓄᓇᕗᒻᒥᐅᑕᐅᔪᓂᑦ ᖃᐅᒻᒪᖅᑯᑎᒐᓚᓐᓄᑦ 

ᐆᒻᒪᖅᑯᑎᓄᓪᓗ. ᑖᒃᑯᐊ ᓄᑕᐅᓐᖏᑦᑐᐋᓗᓐᓂᑦ 

ᐱᖁᑎᖃᖅᑎᑕᐅᓪᓗᑕᓗ ᐱᒐᑦᑕ. ᐃᒪᓐᓇ 

ᖃᐅᔨᒪᒐᒃᑯ ᑕᒪᓐᓇ ᐊᑐᖃᑕᐅᖃᑦᑕᕋᒪ. 

ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᐊᓯᔾᔨᔮᖅᑰᖏᒻᒪᑕ 

ᓈᒻᒪᓐᖏᑦᑐᑎᓪᓗ ᐱᖁᑎᖏᑦ ᐱᑐᖄᓘᓪᓗᑎᑦ 

ᐊᒻᒪᓗᑦᑕᐅᖅ ᖃᐅᔨᒪᓪᓗᖓ ᒥᓂᔅᑕ  

ᐃᓱᒫᓘᒍᑎᖃᖃᑦᑕᕐᒪᑦ 

ᑮᓇᐅᔭᖅᑐᒍᑎᒋᔭᕆᐊᖃᕐᒪᒋᑦᑕᐅᖅ ᑕᒪᒃᑯᐊ. 

ᖃᓄᖅ ᓇᑭᑦ ᑮᓇᐅᔭᖅᑖᖃᑦᑕᓂᐊᖅᐱᑕ ᓄᑖᓂᑦ 

ᓴᓇᓂᐊᕐᓗᑕ ᑕᒪᒃᑯᓂᖓ ᐆᒻᒪᖅᑯᑎᓕᐅᕐᕕᓐᓂᑦ? 

ᖃᐅᔨᒪᓐᖏᓇᒪ.  

 

ᒐᕙᒪᐅᓪᓗᓯ ᑕᐃᒪᓐᓇ ᓇᓪᓕᒋᕙᔅᓯᐅᒐᓗᐊᖅ 

ᑭᓯᐊᓂ ᓇᑭᑦ ᑮᓇᐅᔭᓂᑦ ᐱᓂᐊᕐᒪᖔᔅᓯ 

ᑕᒪᒃᑯᓄᖓ ᐊᑭᓕᐅᑎᒋᓂᐊᖅᑕᓯᓐᓄᑦ 

ᐱᖁᑎᕐᔪᐊᓄᑦ. ᑕᐃᒪᓐᓇ ᐱᑖᕈᔅᓯ ᓄᑖᓂᑦ 

ᑕᐃᒪᓐᓇ ᓲᕐᓗ ᐊᑭᓖᓗᓯ ᑭᓯᐊᓂ ᑭᓱᑐᐃᓐᓇᐃᑦ 

ᐊᑭᑦᑐᕆᐊᕐᓗᑎᑦ ᑭᓯᐊᓂᐅᓂᐊᕐᒥᒻᒪᑦ. ᑕᐃᒪᓐᓇᑐᖅ 

ᐊᖓᒃᑰᓚᐅᕐᓚᖓ ᑕᐃᒪᓐᓇ ᑕᒪᒃᑯᓂᖓ 

ᐊᑲᐅᓐᖏᓕᐅᕈᑎᓗᑦᑖᑎᓐᓂᑦ ᐋᖅᑭᓱᐃᒍᓐᓇᕐᓗᖓ. 

ᐆᒻᒪᖅᑯᑎᓕᕆᓂᖅ ᑕᒪᓐᓇ 

ᐃᖢᐃᓕᐅᕈᑎᒋᔭᐅᓪᓚᕆᖃᑦᑕᕐᒪᑦ ᐊᒻᒪᑦᑕᐅᖅ 

ᐊᐃᑦᑖᖑᒐᓗᐊᖅ ᑲᔪᓯᑦᑎᐊᖁᒐᓗᐊᖅᐸᔅᓯ ᑭᓯᐊᓂ 

ᑖᓐᓇ ᐊᐱᖅᑯᑎᒋᔭᐅᔪᖅ ᐱᒻᒪᕆᐅᒻᒪᑦ 

ᒐᕙᒪᑐᖃᒃᑯᑦ ᐃᓚᒋᔭᐅᒋᐊᖃᕐᒪᑕ ᑮᓇᐅᔭᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᒧᐊᕆᓴᓐ, ᒥᔅᑕ 

ᒪᒃᒪᓚᓐ ᑖᒃᑯᐊ ᑭᐅᕋᑖᖅᑕᖏᓐᓄᑦ. ᑭᐅᑎᓪᓗᓯ 

ᑕᐃᒃᑯᐊ ᐃᓱᒪᒋᓕᕋᑖᕋᒃᑭᑦ ᓄᓇᕗᒻᒥᐅᑦ 

ᓂᕆᓐᖏᑐᔅᓴᐅᔪᑦ ᐃᓚᖏᑦ ᖃᐅᔨᒪᒐᒪᓕ 

ᓂᕈᐊᖅᑕᐅᕕᒋᓯᒪᔨᒐᓂ ᒪᕐᕉᒃ ᐅᓪᓘᒃ 

ᐱᖓᓱᓂᓪᓘᓐᓃᑦ ᓂᕆᑦᑎᐊᖃᑦᑕᓐᖏᑦᑐᑦ 

ᐱᔾᔪᑎᖃᖅᓱᑎᑦ ᐊᔾᔨᒌᓐᖏᑦᑐᓂᑦ. ᐃᓚᖏᓪᓗ 

ᐃᑲᔫᑎᔅᓴᖃᓐᖏᒻᒪᑕ.  

 

ᐅᖃᖅᑲᐅᒐᒪ ᐅᕙᖓ ᐅᖃᐅᓯᕐᖓᐅᑎᖏᓐᓂᑦ, 

ᐅᓪᓛᕈᕐᒥᑕᖅᑎᑦᑎᖃᑦᑕᕋᓗᐊᖅᑐᒍᑦ  

ᓂᕿᑖᖅᑎᕕᖃᖅᓱᑕᓗ ᐃᑲᔪᖃᑦᑕᖅᑐᓯ 

ᖃᐅᔨᒪᒐᓗᐊᖅᑐᖓ ᑕᐃᒃᑯᓄᖓ ᓂᕿᓄᑦ 

ᓄᐊᑦᓯᕕᐅᖃᑦᑕᖅᑐᓄᑦ ᑕᒪᓐᓇ 

ᖁᔭᒋᔭᐅᒻᒪᕆᖃᑦᑕᖅᑐᖅ.  

 

ᓂᕈᐊᖅᑕᐅᓯᒪᔫᓪᓗᑕ, ᐊᒻᒪ 

ᐃᓱᒪᒋᑐᐃᓐᓇᕐᓂᐅᓴᒐᒃᑯ ᑕᒪᒃᑯᐊ ᐃᓄᐃᑦ 

ᐃᓱᒪᓕᐅᕋᓱᐊᖅᑎᓪᓗᑕ ᐱᔭᕆᐊᑐᔪᓂᑦ ᐅᕙᒍᑦ 

ᒐᕙᒪᓕᕆᔨᐅᓪᓗᑕ ᓂᐅᕕᖅᑎᐅᓪᓗᑕᓗ ᐃᒪᓐᓇ 

ᐃᓅᓯᑦᑎᐊᕆᐊᖃᕐᒪᑕ ᑕᒪᒃᑯᐊ ᐃᑲᔫᑎᒋᐊᖃᕐᒪᑕᓗ 

ᐃᓄᓐᓄᑦ ᐃᒪᓐᓇ ᐊᒃᓱᕈᖅᑎᒋᐊᑐᐃᓐᓇᕈᓐᓃᕐᓗᒋᑦ 

ᐊᒃᓱᕈᖅᑎᒃᑲᓐᓂᑐᐃᓐᓇᕈᓐᓃᕐᓗᒋᑦ. ᑕᒪᕐᒥᓕᒫᑦ 

ᐃᓄᐃᑦ ᑕᐃᒪᓐᓇᐃᑦᑐᒦᓐᖏᒻᒪᑕ.  

 

ᓄᓇᕗᒻᒥ ᖃᐅᔨᒪᔭᖃᐅᕋᑦᑕ ᑕᒪᒃᑯᐊᓗ ᓱᕈᓰᑦ 

ᐃᓕᒍᓐᓇᑎᐊᓐᖏᒻᒪᑕ ᑳᖃᑦᑕᕐᓗᑎᑦ ᑕᐃᒫᒃ  

ᓂᕆᑎᑕᐅᖃᑦᑕᓗᐊᖅᐸᑕ ᓂᕿᑦᓯᐊᕙᓐᓂᑦ. ᑕᒪᒃᑯᐊ 

ᒐᕙᒪᒃᑯᑦ ᒐᕙᒪᓕᕆᔩᑦ ᐃᖅᑲᓇᐃᔭᖅᑎᖏᑦ 

ᒐᕙᒪᒃᑯᑦ ᓂᐅᕕᕐᕖᓪᓗ ᓇᓂᓯᒋᐊᖃᕋᑦᑕ ᖃᓄᖅ 

ᓄᓇᓕᓐᓂ ᐊᑭᑐᓗᐊᓐᖏᑦᑐᓂᑦ 

ᓂᕿᑦᑎᐊᕙᖃᕈᑕᐅᒍᓐᓇᕋᔭᕐᒪᖔᑕ 

ᑮᓇᐅᔭᓕᐅᕈᓐᓇᕋᓗᐊᕐᓗᑎᑦ. ᓇᒻᒥᓂᖃᕐᒥᒐᒪ 

ᑐᑭᓯᐅᒪᔪᖓ.  

 

ᒪᒃᒪᓚᓐ ᐅᖃᐅᓯᕆᖅᑲᐅᔭᖏᓐᓂ 

ᒪᑐᐃᖅᓯᔾᔪᑎᒋᖅᑲᐅᔭᖏᓐᓂ. ᑕᒪᒃᑯᐊ 

ᐃᑲᔫᑕᐅᖃᑦᑕᖅᑐᑦ Bonus ᐃᖅᑲᓇᐃᔭᖅᑏᑦ  

ᐱᑦᑎᐊᖅᑐᕕᓂᐅᑎᓪᓗᒋᑦ ᑖᒃᑯᐊ 

ᐊᐃᑦᑑᓯᐊᕈᒪᓲᖑᒐᑦᑕ.  

 

ᑕᐃᒪ ᑎᓕᐅᖅᐸᔅᓯ ᐱᕕᔾᔪᐊᖑᑎᓪᓗᒍ ᑎᓕᐅᖅᐸᔅᓯ 

ᑖᒃᑯᐊ ᓂᕿᑦᑎᐊᕙᓕᕆᔾᔪᑎᒋᔭᓯ. ᒥᔅᑕ ᒪᒃᒪᓚᓐ  

ᐅᖃᖅᑲᐅᒻᒪ ᖃᐅᔨᒪᒐᔅᓯ ᑮᓇᐅᔭᖁᑎᑦᑎᓐᓂ 

ᐊᑐᖅᑕᓯᓐᓂᓪᓗ ᐊᒻᒪᓗ ᑖᒃᑯᐊ ᑎᓕᐅᕐᓗᒋᑦ 

ᑲᓇᑕᒥ ᓂᕿᑦᑎᐊᕙᓕᕆᔩᑦ. ᑕᒪᒃᑯᐊ 

ᐊᑭᑭᓪᓕᒋᐊᕈᑕᐅᔪᑦ 

ᐊᑭᑭᓪᓕᒋᐊᕈᑕᐅᒃᑲᓐᓂᖁᓪᓗᒋᑦ ᓂᕿᓄᑦ 

ᐅᓄᖅᓯᒋᐊᕈᑕᐅᖔᓐᖏᓪᓗᑎᑦ.  

 

$120-ᒧᑦ ᑕᒪᐅᖓ ᐅᖅᓱᐋᓗᖃᐅᑦ ᐊᑭᖃᕐᒪᑦ. 

ᑕᐃᒪ ᐊᒃᓱᕈᐊᓴᑎᓪᓗᑕ ᑖᒃᑯᓇᓐᖓᑦ ᒐᕙᒪᐅᓪᓗᑕ 

ᐃᒪᓐᓇ ᐃᓄᓕᕆᔾᔪᑎᑦᑎᓐᓂ ᐊᑭᓖᒋᐊᖃᕋᑦᑕ 

ᐱᔭᕆᐊᑐᔪᕈᓘᖃᑦᑕᕐᒪᑦ ᐊᕐᕌᒍᑕᒫᑦ ᐊᒃᓱᕈᕋᑦᑕ 

ᑮᓇᐅᔭᓂᑦ ᕿᓂᖃᑦᑕᖅᑐᑕ ᓂᕿᑦ 

ᓂᕆᔾᔪᑎᔅᓴᓂᓪᓗ ᐊᓄᕌᕈᑎᔅᓴᓂᓪᓗ.  

 

ᑎᓕᐅᖅᐸᔅᓯ. . .  ᑖᒃᑯᐊ ᐋᑐᕚᒥ 

ᓂᕿᑦᑎᐊᕙᓕᕆᔩᑦ ᑐᓴᕈᒪᓂᐊᖅᑐᔅᓴᐅᕗᑦ 

ᑖᒃᑯᓂᖓ ᐅᖃᐅᓯᕆᔭᑦᑎᓐᓂ. ᑕᐃᒪ ᑎᓕᐅᖅᐸᒃᑲ 

ᐃᓱᒪᔅᓴᖅᓯᐅᖁᓪᓗᒋᑦ ᑖᒃᑯᐊ ᐊᒃᓱᕈᕐᒪᑕ  

ᓄᓇᕗᒻᒥ ᖃᑕᓐᖑᑎᒌᑦ ᐃᓛᓂᓗ ᐃᓪᓗ ᐊᑕᐅᓯᕐᒥ 

15-ᖑᓯᕙᑦᑐᑎᑦ ᐃᓄᐃᑦ.  

 

ᑖᒃᑯᓄᖓ ᑕᒪᐅᖓ ᓄᖅᑲᑲᐃᓐᓇᕐᓂᐊᓕᖅᑯᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖃᓕᕋᒪ 

ᐊᑕᐅᓯᑐᐃᓐᓇᕐᒥᒃ. ᑖᒃᑯᐊ 

ᐊᐱᖅᑯᑎᖃᖁᓇᖅᑑᒐᓗᐊᑦ ᒪᕐᕈᐃᓈᓐᓂᒃ 

ᑕᑯᓗᐊᓐᖏᓪᓗᒋᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑎᑎᕋᐅᔭᖅᓯᒪᔪᖅ ᑐᓐᓂᕈᑕᐅᖅᑲᐅᔪᖅ. ᑕᐃᒪ  

ᐅᑎᕈᓐᓇᕈᒪᒐᒪ ᓄᓇᓕᑦᑎᓐᓄᑦ ᖃᓄᐃᓕᐅᕐᒪᖔᑕ.  

ᑖᒃᑯᐊ ᑮᓇᐅᔭᓕᐊᖏᑦ 5.6 ᐳᓴᓐᑎ. ᑖᒃᑯᐊ 

ᑮᓇᐅᔭᓕᐊᕆᔭᐅᒐᔭᖅᑳᑦ ᑖᓐᓇ ᑕᑯᔅᓴᐅᑎᑦᑎᒻᒪᑦ 

ᑕᐃᒪᓐᓈ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᑖᓐᓇ ᐊᒡᒍᖅᓯᒪᔪᖅ 

ᐊᑭᓕᐅᑎᒋᒋᐊᖃᖅᑐᓂᑦ ᒪᓕᑦᓱᒋᑦ ᑖᒃᑯᐊ 

ᓂᐅᕐᕈᑎᒋᖃᑦᑕᖅᑕᕗᑦ ᑖᒃᑯᐊ ᑮᓇᐅᔭᐃᑦ 

ᑕᒪᒃᑯᓄᖓ ᐃᓕᖃᑦᑕᖅᑐᑦ ᐅᑭᐅᖅᑕᖅᑐᒥ 

ᓂᐅᕕᕐᕕᓐᓄᑦ ᑕᕝᕗᖓ ᓄᓇᕗᒻᒥ ᑕᑯᔅᓴᐅᔪᖅ 

ᐊᒻᒪᓗ ᐊᑭᓕᐅᑕᐅᒋᐊᓖᑦ ᑕᕝᕙᓂ 

ᐊᔾᔨᒌᓐᖏᓗᐊᖅᑐᓂ ᐱᑕᖃᕋᔭᓐᖏᑦᑐᖅ ᑕᕝᕙᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᐱᖅᑯᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᒃᑲᓂ.  

 

ᑕᐃᒪ ᐱᔾᔪᑎᖓᑕ ᐃᓚᖓᑦ ᐱᖁᔨᕗᖔᕈᑎ ᑕᕝᕙᓂ 

ᑕᕝᕙᓃᖁᖅᑲᐅᒐᔅᓯ. ᒥᔅᑕ ᐲᑕᓴᓐ ᑕᒻᒪᖅᑰᖏᑦᑐᖅ 

ᐃᓚᖓᒍᑦ ᑖᒃᑯᐊ ᐃᓚᖏᑦ ᑕᕝᕙᓃᒍᒪᔫᒐᓗᐊᑦ 

ᑕᕝᕙᓃᓐᖏᒻᒪᑕ. ᑕᐃᒃᑯᐊ ᑕᕝᕙᓃᖁᔭᕋᓗᐊᕗᑦ 

ᓲᕐᓗ ᓂᕿᑦᑎᐊᕙᓕᕆᔨᒃᑯᓪᓘᓐᓃᑦ. 

ᐱᐅᔪᒻᒪᕆᐅᒐᔭᖅᑲᐅᔪᖅ ᐊᐱᖅᑯᑎᒋᔪᒪᔭᕗᑦ 

ᑭᐅᔭᐅᒍᓐᓇᕐᓗᑎᑦ ᑕᐃᒃᑯᐊᓗ ᐅᖃᐅᔾᔨᒋᐊᖅᑎᖏᑦ 

ᓂᕿᑦᑎᐊᕙᓕᕆᔩᑦ ᑕᐃᒃᑯᓇᓐᖔᖅᓯᒪᔪᖃᖅᑲᑦᑕᐅᖅ 

ᑭᐅᒍᓐᓇᖅᑐᒥ ᐱᐅᒐᔭᖅᑲᐅᒻᒥᔪᖅ. ᖃᐅᔨᒪᒐᒪ 

ᑲᔪᓯᓯᒪᓂᐊᖅᑐᒍᑦ ᖃᐃᖁᐃᓐᓇᕐᓗᒋᑦ ᐊᒃᑐᕝᕙᒥᓗ 

ᑕᒫᓃᖁᓂᐊᖅᑕᕗᑦ ᑭᐅᒍᓐᓇᓂᐊᕐᖓᑕ 

ᐊᐱᖅᑯᑎᔅᓴᑎᓐᓂ.  

 

ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒐ ᐃᓕᔅᓯᓐᓄᑦ 

ᑕᒪᒃᑮᓐᓄᑦ. ᐃᓚᖏᑦ ᑭᐅᖅᑲᐅᔭᕋᓗᐊᓯ ᒥᔅᑕ 

ᐲᑕᓴᓐ-ᒥᒃ ᑭᐅᓪᓗᓯ. ᑖᒃᑯᐊ ᐃᓕᔅᓯ 

ᑕᕝᕗᖓᖅᑎᑦᑎᖃᐅᒐᑦᑕ ᐅᓂᕐᓗᑦᑕᐅᓯᒪᖃᑦᑕᕐᒪᑕ 

ᓂᕈᐊᖅᑕᐅᕕᒋᓯᒪᕕᒋᔭᑦᑎᓐᓂ ᒪᑯᐊ 

ᓂᕆᒍᒪᖃᑦᑕᕋᓗᐊᕋᑦᑎᒍ ᑮᓇᐅᔭᖃᓐᖏᒻᒪᑕ 

ᑭᓯᐊᓂ ᐃᓚᖏᑦ ᓲᕐᓗ ᓂᕿᑖᕈᑎᔅᓴᓂᑦ. ᑕᒪᓐᓇ 

ᐃᓕᓐᓂᐊᑎᑦᑎᔾᔪᑕᐅᒋᐊᖃᕐᒪᑦ ᖃᓄᖅ ᑖᒃᑯᐊ 

ᐃᑲᔫᑕᐅᔪᑦ ᐃᖏᕐᕋᒻᒪᖔᑕ 

ᓯᕗᒧᐊᑦᑎᐊᒻᒪᖔᕐᓘᓐᓃᑦ.  

 

ᓱᓕ ᑕᒪᓐᓇ ᐅᖃᕐᕕᒌᓐᓇᓂᐊᖅᑕᒋᑦ ᐅᕙᓐᓄᑦ 

ᐅᓂᒃᑳᖁᓗᑎᑦ ᑖᒃᑯᐊ Kilogram-ᒥᒃ 

ᐊᑭᓕᐅᑎᖃᖃᑦᑕᖅᑐᑦ ᖃᓄᖅ ᑐᑭᖃᕐᒪᖔᑕ 

ᐊᔭᐅᕈᑎᒌᓐᓇᓂᐊᖅᑕᕋ ᐊᒻᒪᓗᑦᑕᐅᖅ ᑲᓇᑕᒥ 

ᓂᕿᑦᑎᐊᕙᓕᕆᔨᓐᓅᓂᐊᕆᕗᖓ. ᓱᓕ ᐃᓚᖏᑦ 

ᑐᑭᓯᐊᓂᓐᖏᓐᓇᒃᑭᑦ ᐱᓕᕆᓕᕌᖓᑦᓯ.  

 

ᐊᕕᑦᑐᖅᓯᒪᓂᐅᔪᓂ ᐃᓛᓐᓂᒃᑯᑦ ᐱᔭᕆᐊᑐᖃᑦᑕᕐᒪᑦ 

ᐅᓂᒃᑳᕋᓱᐊᖅᑐᓂ ᓄᓇᓕᓐᓄᑦ ᖃᓄᐃᓕᐅᓕᕐᒪᖔᑕ 

ᒐᕙᒪᑐᖃᒃᑯᓐᓂ ᑖᒃᑯᐊ ᒐᕙᒪᑐᖃᒃᑯᓪᓗ 

ᐊᓯᔾᔩᓂᖏᑦ ᐅᓂᒃᑳᕆᒐᓱᐊᖅᑐᒋᑦ 

ᑎᑎᖅᑲᓂᐊᕐᕕᒃᑯᑦ ᑎᑭᓴᐃᒍᑕᐅᖃᑦᑕᓚᐅᖅᑐᓂᒃ. 

ᑕᐃᒃᑯᐊ ᐅᖃᓕᒪᖃᑎᒋᓯᒪᒐᒃᑭᑦ ᑲᓇᑕᒥ 

ᓂᕿᑦᓯᐊᕙᓕᕆᔨᒃᑯᑦ ᐊᓯᔾᔩᖏᓐᒍᓇᕈᒪᔫᔮᖅᑐᑦ 

ᐱᐅᓯᕚᓪᓕᕐᓗᒍ ᑕᒪᒃᑯᐊ ᐊᑭᑭᓪᓕᒋᐊᖅᑕᐅᓯᒪᔪᑦ 

ᐊᖏᓗᐊᖅᐸᑕ ᒥᑭᓗᐊᖅᐸᑕᓘᓐᓃᑦ  

 

ᑕᒪᓐᓇ ᐃᓱᒪᒋᓪᓗᒍ ᐊᐱᖅᑯᑎᒐ ᑖᓐᓇ 

ᑭᖑᓪᓕᖅᐹᖅ. ᖃᓄᐃᓕᐅᕆᐊᖃᖅᐱᑕ ᑖᒃᑯᐊ 

ᐱᐅᓯᕚᓪᓕᖁᓪᓗᒋᑦ ᓂᕿᑦᓯᐊᕙᓕᕆᔾᔪᑏᑦ ᐃᓄᐃᑦ 

ᓂᕿᑖᕈᓐᓇᓂᐊᕐᒪᑕ ᓵᒨᕈᓐᓇᖅᑕᒥᓂᒃ. ᐃᒪᓐᓇ 

ᓇᒻᒥᓂᖅ ᓂᕆᔭᐅᔪᑦ 

ᑮᓇᐅᔭᓕᐅᑐᐃᓐᓈᓗᓪᓗᓂᒋᐊᖃᓐᖏᒻᒪᑦ ᑖᒃᑯᐊᓗ  

ᑲᒪᒋᒋᐊᖃᕐᖓᒋᑦ ᐃᓄᐃᑦ ᑕᒪᓐᓇ ᓱᓇᒥᒃ 

ᐃᓗᐊᓐᖏᔾᔪᑎᖃᖅᑲ ᐊᑭᑐᓗᐊᕐᓂᖓᓄᑦ 

ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᔪᓄᑦ ᓇᖕᒥᓂᕆᒐᑦᓯᐅᒃ 

ᑐᑭᓯᒋᐊᖅᑎᑦᓯᐊᕐᔪᒍᓐᓇᕈᕕᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᓇᐃᓐᓂᖅᐹᖅ ᑐᓴᕆᐅᖅᑕᕋ ᒥᔅᑕ ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᐃᓐᓂᖅᐹᖑᕋᑖᖅᑐᖅ, ᒥᔅᑕ ᐃᐊᓕᐊᑦ 

ᕚᓐᑯᕙᒥᒃ ᑕᑉᐱᖅᓯᒪᔪᒥᒃ ᓴᓂᓕᖃᕆᐊᖃᖅᑐᖓ,  

 

ᐄ, ᑖᓐᓇ ᑭᖑᓪᓕᖅᐹᖑᒻᒪᑦ. ᖁᔭᓐᓇᒦᒃ 

ᐃᓚᐅᑎᑕᐅᒐᑦᑕ ᑕᒪᑐᒧᖓ ᖁᕕᐊᓇᖅ. 

ᐱᕕᖃᐃᓐᓇᖃᑦᑕᓐᖏᓐᓇᑦᑕ, 

ᖃᐃᖅᑯᔭᐅᖏᓐᓇᖃᑦᑕᓐᖏᓐᓇᑦᑕ ᐃᒪᓐᓇ 

ᐅᖃᕆᐊᖅᑐᖁᔭᐅᓗᑕ ᖃᐅᔨᒪᔭᑦᑎᓐᓂᒃ  

ᑕᒪᓐᓇ ᖁᔭᒋᑦᓯᐊᖅᑲᐅᔭᕗᑦ ᑕᕝᕙᓂ 

ᐱᕕᒃᓴᖃᖅᑲᐅᒐᑦᑕ. ᒥᔅᑕ ᐃᐊᓕᐊᑦ, ᓱᓇᐅᖅᑲᐅᕙ 

ᐊᐱᖅᑯᑏᑦ?  

 

ᖃᓄᐃᓕᐅᕐᓂᐊᖅᐱᑖ? ᑲᔪᓯᓚᖓᔪᒍᑦ, 

ᖃᓄᐃᓕᒐᔭᖅᐱᑕ, ᐃᓄᓕᕆᔨᒃᑯᓐᓅᖏᑦᑐᖅ 

ᐅᖃᐅᓯᕆᒐᔭᖅᑕᑎᓐᓂᒃ ᓇᓪᓕᐊᑦ ᐃᑲᔫᑕᐅᔪᐃᑦ 

ᐃᑲᔫᑕᐅᒐᓱᐊᖅᑐᖅ ᓴᖅᑭᑦᓯᖁᓪᓗᑕ ᓂᕿᓂᒃ 

ᐊᑭᑭᓐᓂᖅᓴᓂᒃ. ᐊᐅᓚᔾᔪᑎᖃᕐᓗᑕ ᐃᒪᓐᓇ 

ᓴᐳᔾᔨᓯᒪᓂᐊᖅᑐᓂᒃ ᒫᓐᖓᑐᐃᓐᓇᐅᖏᑦᑐᖅ. 

ᑖᒃᑯᐊ ᐊᐅᓚᒍᓐᓇᓐᖏᑦᑕᕗᑦ ᐊᑭᐅᔪᑦ, ᓲᕐᓗ 

ᐆᒻᒪᖅᑯᑎᓕᕆᖅᑲᐅᒐᑦᑕ ᑕᒪᓐᓇᓗ ᖃᓄᖅ 

ᐊᒃᑐᐃᓂᓯᒪᓂᖓᓂᒃ.  

 

ᐃᑲᔫᑎᒃᓴᓂᒃ ᐋᖅᑭᑦᓱᐃᓂᐊᕋᕕᑦ ᑭᓱᓂᒃ 

ᐃᓚᓕᐅᔾᔨᒐᔭᖅᐱᑦ ᑖᓐᓇ ᓴᖅᑭᖁᓇᒍ, ᓲᕐᓗ  

ᐅᖅᓱᐊᓗᐃᑦ ᐊᑭᖏᑦ ᑯᐊᐸᒃᑯᑎᒎᒐᔭᒃᑐᒃᓴᐅᖏᑦᑐᖅ 

ᑕᐃᒃᑯᐊ ᐅᖅᓱᐊᓗᓐᓄᑦ ᐊᑭᑦᑐᓗᐊᖅᑕᐃᓕᔾᔪᑏᑦ 

ᒥᑭᔪᕈᓘᒻᒪᑕ ᓴᐳᔾᔭᐅᓯᒪᔾᔪᑕᐅᖃᑦᑕᕐᒪᑕ ᑖᒃᑯᓄᖓ 

ᑕᐃᒪᓐᓇᐃᒍᓐᓇᕋᓗᐊᕐᒥᔪᒍᑦ ᑕᒡᕙᓐᖓᑦ 

ᐊᑐᓕᖁᔭᓕᐊᕆᓗᒍᓘᓐᓃᑦ. 

 

ᐱᖃᑖᓕ ᑕᐃᒃᑯᐊ ᐱᔾᔪᑎᒋᒋᐊᓚᐅᖅᑕᖓ 

ᐅᑎᕐᕕᒋᓗᒍ ᑮᓇᐅᔭᖅᑕᖃᕐᒪᑦ ᒪᓂᒪᔪᓂᒃ, ᑖᓐᓇ 

ᐊᑑᑎᖃᑦᓯᐊᕈᓐᓇᕐᓂᖅᐹᒥᒃ ᐊᑐᕐᓗᒍ 

ᐃᓄᓕᕆᔨᑐᖃᒃᑯᓐᓄᑦ ᐊᑐᓕᖁᔨᒐᔭᖅᐳᖓ 

ᑕᕝᕗᖓᓗ ᒪᓕᒐᓕᐅᕐᕕᖕᒧᑦ. ᑖᒃᑯᐊ ᑭᓲᕙᑦ 

ᐱᖕᒪᕆᐅᓂᖅᐹᖑᔪᑦ ᓂᕈᐊᖅᑕᐅᓯᒪᕕᑦᓯᓐᓄᑦ $60 

ᒥᓕᐊᓐᖃᕐᓂᕈᑦᑎ ᑭᓱᑦ 

ᓴᐳᑎᓯᒪᒍᒪᓂᖅᐹᖑᒐᔭᖅᐱᒋᑦ ᖃᑕᓐᖑᑎᒌᓄᑦ 

ᐱᔭᐅᒍᓐᓇᓂᐊᕐᒪᑕ ᑳᖃᑦᑕᖁᓇᒋᑦ. 

 

ᑖᒃᑯᐊ ᖃᐃᒍᑦᓯᐅᒃ ᐃᓄᓕᕆᔨᑐᖃᒃᑯᓐᓄᓪᓗ  

ᑖᒃᑯᐊ ᐊᔪᖅᑕᕗᑦ ᐊᑭᖏᑦ ᐊᐅᓚᒍᓐᓇᓐᖏᑦᑕᕗᑦ 

ᓴᐳᔾᔨᓯᒪᔾᔪᑕᐅᒐᔭᖅᑐᑦ ᐊᒻᒪᓗ ᑕᒪᒃᑯᐊ 

ᑕᐅᑐᒐᕆᓗᒋᑦ ᐱᖕᒪᕆᐅᔪᑦ ᑖᒃᑯᐊ 

ᐊᑐᓕᖁᒐᔭᖅᐹᒃᑲ ᒪᕐᕉᒃ ᑎᑎᕋᖅᓯᒪᒐᔭᖅᑐᑦᑕᐅᖅ 

ᑖᒃᑯᐊ.  

 

ᒥᔅᑕ ᐃᐊᓕᐊᑦ ᑭᐅᔪᒃᓴᐅᔫᒐᓗᐊᖅ 

ᐊᐱᖅᑯᑎᒋᕋᑖᖅᑕᖓ ᐃᓚᖓᓄᓪᓘᓐᓃᑦ ᑭᐅᒃᐸᑦ 

ᐃᓚᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ 

ᐃᑲᔫᑕᐅᒐᓱᐊᖅᑐᖅ ᐊᐅᓚᑦᑎᐊᕐᓂᐊᖅᐸᑦ, 

ᓯᕗᒧᐊᑦᑎᐊᕐᓂᐊᖅᐸᑦ ᓯᕕᑭᑦᑐᒨᕆᐊᖃᓐᖏᑦᑐᖅ. 

ᓯᕕᑭᑦᑐᒧᑦ ᐋᖅᑭᒋᐊᓖᑦ ᐱᑕᖃᖅᑑᒐᐊᓗᑦ ᒫᓐᓇ, 

ᑖᓐᓇ ᓇᓕᒧᒌᔾᔫᒥᖁᓪᓗᒍ ᐃᑲᔫᑕᐅᔪᖅ ᑕᐃᒃᑯᐊ 

ᐃᓚᖏᑦ ᓄᓇᓕᓐᓂ  

ᐃᑲᔫᑕᐅᔪᑦ ᐅᓄᓐᖏᓗᐊᕐᒪᑕ. ᓲᕐᓗ ᑕᐃᒃᑯᐊ 

ᐊᑭᒋᔭᐅᖃᑦᑕᓚᐅᖅᑐᓄᑦ ᐅᑎᖅᑎᒐᓱᐊᕐᓂᐊᕐᓗᒍ 

ᑖᒃᑯᐊ ᓄᓇᓕᓐᓂ 

ᐋᖅᑭᒋᐊᖅᑕᐅᑦᑕᐅᑎᒋᒋᐊᖃᕐᓂᐊᖅᑐᑦ ᐊᑭᐅᔪᑦ.  

 

ᑖᒃᑯᐊᓗ ᐅᖅᓱᐊᓗᓕᕆᓂᖅ ᐊᒻᒪᓗ 

ᐆᒻᒪᖅᑯᑎᓕᕆᓂᖅ ᐃᒥᒃᑰᒪᒻᒥᒻᒪᑕ 

ᐊᑦᑐᖅᑕᐅᓂᐊᖅᑰᕋᑦᑕ ᑖᒃᑯᓄᖓ ᐊᑭᐅᔪᓄᑦ, ᑖᓐᓇ 

ᐱᕕᔅᓴᖃᕆᐊᖃᕐᓂᐊᕐᒥᒻᒪᑦ ᐃᑲᔫᑕᐅᔪᑦ ᐊᑭᓄᑦ 

ᐅᓄᖅᓯᕙᓪᓕᐊᔪᓄᑦ. ᒥᔅᑕ ᒪᒃᒪᓚᓐ ᐅᖃᖅᑲᐅᒻᒪᑦ 

ᖃᖓᑕᔫᓕᕆᔨᓕᕗᑦ ᑕᐃᒃᑯᐊ 

ᐅᖃᐅᓯᕆᒃᑲᓂᔾᔮᓐᖏᑕᒃᑲ ᐅᐊᔭᓅᖅᑐᑦ, ᑭᓯᐊᓂ 

ᐃᓚᒋᔭᖓ ᑖᒃᑯᐊ ᐊᑭᓕᐅᑕᐅᖃᑦᑕᖅᑐᐃᑦ 

ᓂᕿᑦᑎᐊᕙᓐᓂᑦ ᓴᖅᑭᑦᑎᒐᓱᐊᕐᓂᐊᕐᓗᓂ.  

 

ᑕᒪᑐᒪ ᐅᖓᑖᓄᑦ ᑕᐅᑐᒃᑯᑦᑕ ᓯᕕᑭᑦᑐᒧᑦ 

ᐋᖅᑭᔅᓯᒪᔾᔪᑕᐅᒐᔭᖅᑐᒥᑦ ᐅᕙᖓ ᓇᒻᒥᓂᖅ 

ᐃᓱᒪᒐᒪ ᒐᕙᒪᒃᑯᑦ ᐃᑲᔫᑎᓂᑦ  

ᑕᒪᒃᑯᓂᖓ ᑕᐅᑐᒋᐊᖃᕐᒪᑦ 

ᐃᑲᔫᑕᐅᒃᑲᓐᓂᕋᔭᖅᑐᓂᒃ. 

 

ᒥᓂᔅᑕ ᑰᓕᐅᖅᑰᖅᑐᖅ ᐅᖃᐅᓯᖃᖅᑲᐅᔪᖅ ᑖᒃᑯᐊ 

ᒪᒃᑯᒻᒪᑕ ᐊᒥᓱᑦ ᓄᓇᕗᒻᒥ ᑖᒃᑯᐊ ᐃᓱᒫᓘᑎᒋᒐᑦᑎᒍ 

ᓂᕆᑦᑎᐊᕆᐊᓖᑦ ᐊᒻᒪᓗ ᐊᑦᑐᐃᖃᑦᑕᕐᓂᖏᑦ. ᑭᓱᑦ 

ᖃᓄᑎᒋ ᑕᒪᓐᓇ ᐊᑦᑐᐃᕙ 

ᐋᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᐊ ᐃᓄᐃᑦ 

ᓂᕿᖃᑦᑎᐊᖃᑦᑕᖅᑎᓐᓇᒋᑦ, 

ᐊᒥᒐᖅᓯᖃᑦᑕᖅᑎᓪᓗᒋᑦ? ᓯᕕᑭᑦᑐᒧᑦ ᑕᒪᓐᓇ 

ᐋᖅᑭᒋᐊᖅᑕᐅᒍᓐᓇᖅᑑᒐᐊᓗᖅ. $60 ᒥᓕᐊᓐ ᑖᓐᓇ 

ᐅᖓᑖᓅᕈᓐᓇᓐᖏᒻᒪᑦ, ᐊᓯᐊᓅᔾᔮᓐᖏᒻᒪᑦ 

ᐅᖓᑖᓅᔾᔮᓐᖏᒻᒪᑦ. ᑭᓱᒧᑦ ᑮᓇᐅᔭᐃᕆᐊᖃᖅᐱᑕ 

ᑕᒪᒃᑯᐊ ᓯᕕᑭᑦᑐᒧᑦ ᐅᓄᖅᓯᒋᐊᖁᓪᓗᒋᑦ ᐃᓛᒃ 

ᓂᕿᑦᑎᐊᕙᐃᑦ ᐋᓐᓂᐊᓕᕈᑕᐅᖃᑦᑕᖅᑐᑦ, 

ᐋᓐᓂᐊᕈᑕᐅᖃᑦᑕᖅᑐᓪᓗ ᐃᓐᓇᕐᓄᑦ. 

 

ᐃᒪᓐᓇ ᐃᓱᒪᒍᑦᑕ, ᐅᕝᕙ ᑕᒡᒐ ᐃᑲᔫᑎᒋᓂᐊᖅᑕᕗᑦ 

$60-ᒥᓕᐊ ᑎᓕᐅᕋᓱᐊᖅᑎᓪᓗᑕ 

ᓂᕆᑦᑎᐊᖁᔨᓪᓗᑕ ᐊᒻᒪᓗ ᐱᕈᖅᐸᓪᓕᐊᑎᓪᓗᒋᑦ 

ᑮᓇᐅᔭᓂᓪᓗ ᐃᓕᓯᕕᒋᒃᑲᓂᔾᔮᓐᖏᓪᓗᒍ 

ᓯᕗᒧᐊᒐᔭᕐᒫᑦ? ᐄ, ᑖᒃᑯᐊ ᐃᓚᖏᑦ ᓯᕕᑭᑦᑐᒧᑦ 

ᐋᖅᑭᓚᐅᕐᓗᒋᑦ ᐊᑲᐅᓐᖏᓕᐅᕈᑎᖃᕋᔭᕋᑦᑕ. ᓲᕐᓗ, 

ᐊᓐᓂᐊᖅᑐᓕᕆᓂᕐᒧᑦ.  

 

ᑕᐃᒪ ᒥᓂᔅᑕ ᐲᑕᓴᓐ ᐅᖃᐅᓯᖃᖅᑲᐅᒻᒪᑦ 

ᐃᓕᓐᓂᐊᖅᑐᓕᕆᓂᕐᒥᑦ. ᒪᑯᐊ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᖃᑦᑕᕐᒪᑕ, 

ᐅᓪᓛᕈᒥᑕᖅᑎᑕᐅᖃᑦᑕᕐᒪᑕᖅᑐᑦ ᖃᓄᖅ 

ᐊᑦᑐᐃᒐᔭᕐᒪᑕ ᑖᒃᑯᐊ ᐋᓐᓂᐊᖅᑐᓕᕆᓂᕐᒧᑦ? 

ᑕᒪᓐᓇ ᐊᑕᓂᖃᕐᒪᑦ ᓂᕿᑦᑎᐊᖃᑦᑕᕐᓂᖅ.  

 

ᐊᒻᒪᓗ ᐊᓯᖏᓐᓄᑦ ᕿᓂᕆᐊᖃᖅᑰᕋᑦᑕ 

ᐊᖏᓂᖅᓴᒥᑦ, ᓈᒪᓂᖅᓴᓂᒃ ᐋᖅᑭᒍᑕᐅᒐᔭᖅᑐᓂᒃ. 

ᑎᓕᐅᕐᓗᒋᓪᓗ ᐃᑲᔪᖅᓱᕐᓗᒋᓪᓗ 

ᓂᕿᑦᑎᐊᕙᖃᕐᓂᕐᒥᑦ. ᐅᖃᐅᓯᕆᖃᑦᑕᕐᓗᒋᑦ 

ᐊᔪᖅᓴᓗᐊᕐᓂᖅ,  

ᑖᒃᑯᐊ ᐃᓚᑐᐃᓐᓇᕆᒻᒪᒋᑦ ᑭᓯᐊᓂ ᐃᓚᖏᑦ 

ᐅᖃᐅᓯᕆᒍᓐᓇᕋᑦᑎᒍ ᑕᐃᒪᓐᓇᐃᒍᑦᑕ ᑖᒃᑯᐊ 

ᐊᑦᑐᐃᓂᖃᑦᑎᐊᕋᔭᖅᑐᑦ, ᐃᓛᒃ 

ᐋᖅᑭᑦᑎᐊᕈᓐᓇᕐᓂᖅᓴᐅᓕᕋᔭᖅᑐᑦ ᑕᒪᒃᑯᐊ ᐊᓯᖏᑦ. 

ᖃᐅᔨᒪᒐᒪ ᑖᒃᑯᐊ ᐊᒃᓱᕈᖅᑐᓯ ᓇᓂᓯᒐᓱᐊᖅᑐᓯ. 

ᓯᕕᑭᑦᑐᒧᑦ ᑕᐅᑐᑐᐃᓐᓇᕐᓂᐊᕈᑦᑕ ᐋᖅᑭᒍᑎᔅᓴᓂᒃ 

ᐋᖅᑭᓯᔾᔮᓐᖏᑦᑐᒍᑦ ᓯᕕᑐᔪᒥᑦ ᑭᓯᐊᓂ 

ᐋᖅᑭᔅᓯᒪᑦᑎᐊᕐᓗᒋᑦ.  

 

ᑕᕝᕙᑐᐊᖅ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐊᒃᓱᒻᒪᕆᐊᓗᒃ ᖁᔭᓕᑦᑎᐊᖅᑐᒍᑦ  

ᑕᕝᕙᓃᒍᓐᓇᖅᑲᐅᒐᑦᑕ 

ᑐᑭᓯᕚᓪᓕᕐᓇᕐᓂᖅᓴᒻᒪᕆᐅᒻᒪᑦ. ᑖᒃᑯᐊ 

ᑲᔪᓯᖁᔭᕋᓗᐊᕗᑦ ᐃᑲᔫᑕᐅᔪᑦ ᐃᑲᔪᑦᑎᐊᖁᓪᓗᒍ 

ᓯᕗᓂᒃᓴᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᔾᔪᑎᖃᕈᓐᓇᖅᑐᓯ ᓇᐃᓈᕐᓗᒍ. ᒥᔅᑕ ᒪᒃᒪᓚᓐ. 

 

ᒪᒃᒪᓚᓐ (ᑐᓵᔨᑎᒍ): ᐊᔪᕆᓐᓂᐊᕋᒃᑯ ᒥᔅᑕ 

ᐃᐊᓕᐊᑦ, 10 ᒥᓇᑦᑎᓂᖅᑲᐃ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃᑲᓐᓂᖅᐳᖓ ᐊᒻᒪ ᓂᕆᐅᑉᐳᒍᑦ 

ᐱᓕᕆᖃᑎᒌᒃᑲᓐᓂᕐᓂᐊᕐᓂᑎᓐᓂᒃ ᐃᓕᒃᓯᓐᓂᒃ 

ᑕᒪᑐᒥᖓ ᑎᑭᑎᑦᑎᖃᑦᑕᓂᕐᒧᑦ ᐊᒻᒪ 

ᖃᓄᓕᒫᕋᓱᓐᓂᐊᖅᐳᒍᑦ ᑲᑐᔾᔨᖃᑎᒋᓗᓯ 

ᐊᓯᑦᑎᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒧᐊᕆᓴᓐ. 

 

ᒧᐊᕆᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓕᑦᑎᐊᖅᑐᖓ ᐱᕕᖃᖅᑎᑕᐅᓂᓐᓂ 

ᑕᒫᓃᒍᓐᓇᖅᑎᑕᐅᒐᒪ.  

 

ᑕᒪᓐᓇ ᑎᑭᑎᑦᑎᒍᑎᒃ ᓄᑖᒻᒪᕆᐊᓘᒻᒪᑦ ᐊᒻᒪᓗ 

ᐃᓱᒪᒋᔭᑦᑎᒍᑦ ᐱᐅᔪᓂᑦ ᐋᖅᑭᒋᐊᕆᔾᔪᑎᖃᒻᒪᑦ 

ᑎᑭᑎᑦᑎᖃᑦᑕᓂᕐᒧᑦ. ᐊᑕᖐᓯᒪᕚ ᑭᒃᑯᓕᒫᓄᑦ 

ᓂᕆᐅᒋᔭᐅᔪᓂᑦ? ᐋᒡᒐᐅᑐᐃᓐᓇᕆᐊᓕᒃ, 

ᖃᐅᔨᒪᓐᖏᑦᑐᖓ ᓂᕆᐅᒋᔭᐅᓚᐅᖅᑐᓕᒫᑦ 

ᑕᐃᒫᖑᑦᑎᐊᓚᐅᕋᓗᐊᕐᒪᖔᑕ 

ᑐᓴᖅᑎᑕᐅᓯᒪᓂᖓᑎᒍᑦ. 

 

ᑭᓯᐊᓂᓕ ᐊᒃᓱᕉᑎᒋᑦᑎᐊᕈᑎᒍ ᐊᒻᒪᓗ 

ᐊᖏᖅᓯᒪᑦᑎᐊᕈᑦᑕ ᐃᖏᕐᕋᑦᑎᐊᖁᓪᓗᒍ 

ᐃᑲᔫᑎᖃᑦᑎᐊᕐᓂᐊᖅᑐᖅ. ᓇᓗᓇᓐᖏᑦᑐᖅ 

ᑯᐊᐸᒃᑯᑎᒍᑦ ᑕᒪᑐᒧᖓ ᐊᖏᖅᓯᒪᓪᓚᕆᑦᑐᒍᑦ. 

ᖁᔭᓐᓇᒦᒻᒪᕆᐊᓘᕗᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᕈᒪᕚᒃᑲ ᒥᔅᑕ ᒪᒃᒪᓚᓐ ᐊᒻᒪᓗ ᒥᔅᑕ 

ᒧᐊᕆᓴᓐ ᑕᒫᓃᒍᓐᓇᖅᓯᓐᖑᐊᕐᒪᑎᒃ ᐅᓪᓗᒥ. 

ᐃᖅᓱᒃᑏ, ᐃᑲᔪᓚᐅᕐᒥᒃᑭᒃ ᑕᖅᑲᐅᓐᖓ. 

 

>>ᐸᑦᑕᑐᖅᑐᑦ 

 

ᐃᓕᓴᕆᕙᕋ ᒪᓕᒐᓕᐅᖅᑎ ᓇᓄᓕᒻᒧᑦ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐱᒋᐊᖅᑎᑦᑎᔪᒪᒐᒪ ᓄᖅᑲᖁᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᒻᒪᑦ 

ᓄᖅᑲᖁᓪᓗᑕ ᐋᔩᕈᑕᐅᔪᓐᓇᕋᓂᓗ. ᓈᒻᒪᓴᖅᑐᑦ 

ᐱᒋᐊᖅᑎᑕᒧᑦ. ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ. ᓄᖅᑲᕐᓂᐊᓕᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 

ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᖅᑐᓂᒃ ᐅᓂᒃᑳᖅ. ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᑐᐃᓐᓇᖅᑎᓪᓗᑕ ᐃᓱᓕᓐᓂᖃᖃᑖᖅᐳᒍᑦ 

ᐅᖃᖃᑎᒋᓪᓗᒋᑦ ᐊᐱᖅᓱᖅᑕᐅᕕᒻᒦᑦᑐᑦ 

ᓂᐅᕕᖅᑎᑯᓐᓃᖔᖅᑐᑦ ᐊᒻᒪ ᐃᓚᒌᓴᒃᑯᓐᓂᒃ ᐊᒻᒪᓗ 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᑕ ᐅᓂᒃᑳᕗᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᐊᐃᑉᐲᔪᖃᖅᐹ? ᒥᔅᑕ 

ᓯᐅᑦᓴᒃ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 21. 

ᒪᓕᒐᒃᓴᓂᑦ ᐅᖃᓕᒫᕐᓂᖅ ᐱᖓᔪᐊᓐᓂᒃ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᓯ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

ᖃᐅᑉᐸᑦ ᐅᓪᓛᒃᑯᑦ ᑲᑎᒪᓛᕐᒪᑕ 9:00-ᒧᐊᖅᐸᑦ 

ᓇᓄᕐᒥ. ᔫᓂ 2-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ 

ᕿᒥᕈᓇᓚᐅᖅᑎᓪᓗᒋᑦ  ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᖅ 6 

 ᒪᓕᒐᒃᖅ 7 

 ᒪᓕᒐᒃᖅ 8 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᒐᓱᐊᕐᓂᖓᓂ, ᔫᓂ 2, 1:30-ᒧᐊᖅᐸᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:55-ᒥ



 

 

 


